ಜೇನು ಕೃಷಿ : ಸಂಪಾದಕರ ಮಾತು
ಜೇನುತುಪ್ಪ ಮನುಷ್ಯನ ಅತ್ಯಂತ ಪ್ರಿಯವಾದ ತಿನಿಸುಗಳಲ್ಲೊಂದು. ಮನುಷ್ಯ ಬೇಸಾಯದ ಬದುಕು ಪ್ರಾರಂಭಿಸುವ ಮೊದಲಿನಿಂದಲೇ ಜೇನನ್ನು ಬಳಸುತ್ತಿದ್ದಾನೆ. ೮೦೦೦ ವರ್ಷಗಳ ಹಿಂದಿನ ಸ್ಪೇನ್ ದೇಶದ ಶಿಲಾಚಿತ್ರಗಳಲ್ಲಿ ಜೇನು ಸಂಗ್ರಹಿಸುತ್ತಿರುವ ಉಲ್ಲೇಖಗಳಿವೆ. ಭಾರತದ ಮಧ್ಯಪ್ರದೇಶದಲ್ಲಿನ ಭೀಂಬೇಟ್ಕ ಎಂಬಲ್ಲಿನ ಹಳೇಶಿಲಾಯುಗದ ಗುಹೆಗಳಲ್ಲಿನ ಶಿಲಾಚಿತ್ರಗಳಲ್ಲಿ ಮನುಷ್ಯರು ಹೆಜ್ಜೇನು ಬಿಡಿಸುತ್ತಿರುವ ಚಿತ್ರಗಳಿವೆ. ವೇದ, ಉಪನಿಷತ್ತು ಹಾಗೂ ರಾಮಾಯಣ ಮತ್ತು ಮಹಾಭಾರತ ಪುರಾಣಕಾವ್ಯಗಳಲ್ಲಿ ಜೇನಿನ ಉಲ್ಲೇಖಗಳಿವೆ.
ಜೇನುನೊಣಗಳು ನಮಗೆ ಜೇನುತುಪ್ಪ ಮತ್ತು ಮೇಣ ಕೊಡುವುದಷ್ಟೇ ಅಲ್ಲ ಕೃಷಿಯ ಉತ್ಪಾದನೆ ಹೆಚ್ಚಿಸುವಲ್ಲಿ ಬಹುಮುಖ್ಯ ಪಾತ್ರ ವಹಿಸುತ್ತವೆ. ಜೇನುನೊಣಗಳ ಕಾಲುಗಳಲ್ಲಿ ಪರಾಗವನ್ನು ಕೊಂಡೊಯ್ಯಲು ಪರಾಗದ ಬುಟ್ಟಿಗಳಿದ್ದು ಇವುಗಳ ಪೂರ್ಣ ಶರೀರ ಹಾಗೂ ಕಾಲುಗಳು ರೋಮದಿಂದ ಆವೃತವಾಗಿರುವುದರಿಂದ ಅಧಿಕ ಸಂಖ್ಯೆಯ ಪರಾಗರೇಣುಗಳನ್ನು ಹೂವಿನಿಂದ ಹೂವಿಗೆ ವರ್ಗಾಯಿಸಬಲ್ಲವು. ಪರಾಗ, ಮಕರಂದಗಳಿಗಾಗಿ ಜೇನುನೊಣಗಳು ಒಂದು ಬೆಳೆಯನ್ನು ಸಂದರ್ಶಿಸಿದರೆ, ಆ ಬೆಳೆಯಲ್ಲಿ ಅವುಗಳ ಸಂಗ್ರಹಣೆ ಮುಗಿಯುವ ತನಕ ಅದೇ ಬೆಳೆಯನ್ನು ಸಂದರ್ಶಿಸುತ್ತಿರುತ್ತವೆ. ಹಾಗಾಗಿ ಆಯಾ ಬೆಳೆಗಳಲ್ಲಿ ಪರಾಗಸ್ಪರ್ಶಕ್ರಿಯೆ ಹೆಚ್ಚು ಪರಿಣಾಮಕಾರಿಯಾಗಿ ನಡೆಯುತ್ತವೆ. ಸುಮಾರು ಐವತ್ತು ದಶಲಕ್ಷ ವರ್ಷಗಳ ಹಿಂದೆಯೇ ಭೂಮಿಯ ಮೇಲೆ ಕಾಣಿಸಿಕೊಂಡ ಜೇನುನೊಣಗಳು ಶಿಸ್ತಿನ, ನಿಷ್ಠೆಯ ಹಾಗೂ ದಕ್ಷತೆಯ ಶ್ರಮಜೀವಿಗಳು. ಮನುಷ್ಯ ಅವುಗಳಿಂದ ಕಲಿಯಬೇಕಾದ್ದು ಬಹಳಷ್ಟಿದೆ.
ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯದ ಶಿಕ್ಷಣ ನಿರ್ದೇಶಕ (ಸ್ನಾತಕೋತ್ತರ) ರಾದ ಡಾ. ಡಿ. ರಾಜಗೋಪಾಲ್ ಮತ್ತು ಜೇನುಸಾಕಣೆ ವಿಭಾಗದ ಸಹ ಸಂಶೋಧಕರಾದ ಡಾ. ಎನ್. ನಾಗರಾಜರವರು ಬರೆದಿರುವ ಈ ಪುಸ್ತಕವು ಜೇನುಕೃಷಿಯ ಇತಿಹಾಸ, ಜೇನುನೊಣಗಳ ವಿಂಗಡಣೆ, ಶರೀರ ರಚನೆ, ಕುಟುಂಬ ವ್ಯವಸ್ಥೆ. ಜೀವನ ಚರಿತ್ರೆ ಅವುಗಳಿಂದಾಗುವ ಪರಾಗಸ್ಪರ್ಶಕ್ರಿಯೆ, ಜೇನುನೊಣಗಳ ರೋಗಗಳು ಮತ್ತು ಸ್ವಾಭಾವಿಕ ಶತ್ರುಗಳು, ಜೇನುಸಾಕಣೆಯ ತಾಂತ್ರಿಕತೆ ಹಾಗೂ ಗ್ರಾಮೀಣಾಭಿವೃದ್ಧಿಯಲ್ಲಿ ಅದರ ಪಾತ್ರ ಇತ್ಯಾದಿ ವಿವರಗಳನ್ನೊಳಗೊಂಡಿದೆ.
ಈ ಪುಸ್ತಕವು ಎಲ್ಲಾ ವಿದ್ಯಾರ್ಥಿಗಳು, ಸಂಶೋಧಕರು, ಅಧ್ಯಾಪಕರು, ರೈತರು ಹಾಗೂ ಇತರ ಆಸಕ್ತರಿಗೆ ಉಪಯುಕ್ತವಾಗುವುದೆಂದು ಆಶಿಸಲಾಗಿದೆ.

ಜೇನು ಕೃಷಿ : ಪರಿಚಯ
ಜೇನುನೊಣಗಳು ಪುರಾತನ ಕಾಲದಿಂದಲೂ ಮಾನವನಿಂದ ಗಮನೀಯ ಮನ್ನಣೆ ಪಡೆದಿದ್ದು ಅವುಗಳಿಂದ ದೊರೆಯುವ  ನೈಸರ್ಗಿಕ ಸಿಹಿಯಾದ, ಪ್ರಕೃತಿಯ ದ್ರವ ಬಂಗಾರವೆಂದೇ ಪ್ರಸಿದ್ಧಿ ಪಡೆದಿರುವ ಜೇನುತುಪ್ಪ ಪೌಷ್ಠಿಕ ಆಹಾರವಲ್ಲದೆ ಸರ್ವವ್ಯಾಧಿ ನಿವಾರಕ ಗುಣಗಳನ್ನು ಪಡೆದಿದೆ. ಈ ಉತ್ಪನ್ನವು ಸಸ್ಯ ಹೂಗಳಲ್ಲಿರುವ ಮಕರಂದದ ಉತ್ಪಾದನೆಯಾಗಿದೆ. ದಿನನಿತ್ಯ ಒಂದೆರಡು ಚಮಚದಷ್ಟು ಜೇನು ತುಪ್ಪದ ಸೇವನೆಯಿಂದ ಹಸಿವು ಹೆಚ್ಚಾಗಿ, ಜೀರ್ಣಕ್ರಿಯೆ ವ್ಯವಸ್ಥಿತಗೊಂಡು ಆರೋಗ್ಯ ಉತ್ತಮಗೊಳ್ಳುತ್ತದೆ. ಜೇನುನೊಣಗಳಿಂದ ದೊರೆಯುವ ಮತ್ತೊಂದು ಬಹು ಉಪಯೋಗಿ ವಸ್ತುವೆಂದರೆ ಜೇನುಮೇಣ. ಇದನ್ನು ಮೇಣದ ಬತ್ತಿ, ಸೌಂದರ್ಯ ವರ್ಧಕಗಳು, ಬಣ್ಣದ ತಯಾರಿಕೆಯಲ್ಲಿ ಬಳಸಲಾಗುತ್ತಿದ್ದು ಜೇನು ಸಾಕಾಣಿಕೆಗೆ ಬೇಕಾಗುವ ಮೇಣದ ಹಾಳೆಗಳನ್ನು ತಯಾರಿಸಲು ಸಹ ಅತ್ಯಾವಶ್ಯಕ. ಜೇನುನೊಣಗಳಿಂದ ಸಿಗುವ ಇತರ ಉತ್ಪನ್ನಗಳೆಂದರೆ ಜೇನುಅಂಟು, ಜೇನುವಿಷ, ಪರಾಗ ಮತ್ತು ರಾಜಶಾಹಿರಸ. ಇವುಗಳೆಲ್ಲವೂ ಜೈವಿಕವಾಗಿ ಕ್ರಿಯಾಶೀಲವಾಗಿರುವುದರ ಪರಿಣಾಮಕಾರಿ ಔಷಧಿಯ ಗುಣಗಳನ್ನು ಹೊಂದಿವೆ. ಪ್ರಾಚೀನ ಕಾಲದಲ್ಲಿಯೇ ಜೇನುಗೂಡು ಗಾಯಗಳನ್ನು ಗುಣಪಡಿಸುವಲ್ಲಿ. ಬಳಕೆಯಲ್ಲಿತ್ತೆಂದು ಪುರಾತನ ವೈಧಿಕ ಗ್ರಂಥಗಳು ತಿಳಿಸುತ್ತವೆ. ಜೀವರಾಸಾಯನ ಶಾಸ್ತ್ರಜ್ಞರು ಮತ್ತು  ವೈದ್ಯಕೀಯ ತಜ್ಞರು ಇದರಲ್ಲಿ ಜೀವ ನಿರೋಧಕ ಶಕ್ತಿಯ ಗುಣಗಳಿರುವುದನ್ನು ಗುರುತಿಸುವುದರಿಂದ ಅನೇಕ ಬಾಹ್ಯ ಮತ್ತು ಆಂತರಿಕ  ರೋಗಗಳನ್ನು ನಿಯಂತ್ರಿಸುವಲ್ಲಿ ಬಳಕೆಯಲ್ಲಿದೆ. ರಾಜಶಾಹಿರಸ ಎಳೆ ವಯಸ್ಸಿನ ಜೇನು ನೊಣಗಳಿಂದ ಸ್ರವಿಸಲ್ಪಟ್ಟು ಮರಿ ಹುಳುಗಳಿಗೆ ಮತ್ತು ರಾಣಿನೊಣಕ್ಕೆ ಆಹಾರವಾಗಿ ಉಪಯೋಗಿಸಲ್ಪಡುತ್ತದೆ. ಸಸಾರಜನಕ, ಕೊಬ್ಬು, ಜೀವಸತ್ವಗಳು, ಕಣಿಜಗಳು ಇತ್ಯಾದಿಗಳನ್ನು ಒಳಗೊಂಡಿದ್ದು ಮಾನವನ ಆರೋಗ್ಯ ಮತ್ತು ಆಯುಷ್ಯನ್ನು ವರ್ಧಿಸುತ್ತದೆಂದು ಸಂಶೋಧನಾ ಮೂಲಗಳು ತಿಳಿಸಿವೆ. ಜೇನು ನೊಣಗಳು ಹೂಗಳಿಂದ ಸಂಗ್ರಹಿಸಿ ಮರಿಗಳಿಗೆ ಆಹಾರವಾಗಿ ಉಪಯೋಗಿಸುವ ಪರಾಗವು ಸಸಾರಜನಕ, ಜೀವಸತ್ವಗಳು ಮತ್ತು ಲಘು ಪೋಷಕಾಂಶಗಳನ್ನು ಒಳಗೊಂಡಿದ್ದು ಮಾನವನ ದೇಹಕ್ಕೆ ಅತ್ಯಂತ ಅವಶ್ಯಕವಾಗಿದೆ.
ಜೇನು ನೊಣಗಳು ಸಸ್ಯಗಳ ನೈಸರ್ಗಿಕ ಪರಾಗಸ್ಪರ್ಶಗಳು. ಇವು ಪರಕೀಯ ಪರಾಗಸ್ಪರ್ಶದ ಮೂಲಕ ಬೆಳೆಗಳ ತಳಿ ಸುಧಾರಣೆ ಮತ್ತು ಹೊಸ ಸಂಕರಣ ತಳಿಗಳ ಉತ್ಪಾದನೆಗೆ ಕಾರಣವಾಗಿ ಪ್ರಕೃತಿದತ್ತ ತಳಿ ಸಂವರ್ಧಕಗಳಾಗಿವೆ. ಇವುಗಳಿಂದಾಗಿ ಬೆಳೆಗಳಲ್ಲಿ ಇಳುವರಿ ಹೆಚ್ಚಾಗಿ ಆಹಾರ ಉತ್ಪದಾನೆಯಲ್ಲಿ ಗಮನೀಯ ಪಾತ್ರ ವಹಿಸುತ್ತವೆ. ಪ್ರಖ್ಯಾತ ಕೃಷಿ ವಿಜ್ಞಾನಿ ಡಾ. ಎಂ. ಎಸ್. ಸ್ವಾಮಿನಾಥನ್‌ರವರು ಜೇನುನೊಣವು ಅತ್ಯಂತ ಉಪಕಾರಿ ಕೀಟವಾಗಿದ್ದು ಬೆಳೆಗಳ ಇಳುವರಿಯನ್ನು ಹೆಚ್ಚಿಸುವಲ್ಲಿ ಪ್ರಧಾನ ಪಾತ್ರವನ್ನು ವಹಿಸುವುದರಿಂದ ಇದರ ಸಾಕಾಣೆ ಭಾರತದ ಗ್ರಾಮೀಣ ಪ್ರದೇಶದ ಅಭಿವೃದ್ಧಿಯಲ್ಲಿ ಅತ್ಯಗತ್ಯವೆಂದು ವಿಶ್ವ ಆಹಾರ ಮತ್ತು ಕೃಷಿ ಸಂಸ್ಥೆ ಪ್ರಕಟಿಸಿರುವ ಪುಸ್ತಕದ ಮುನ್ನುಡಿಯಲ್ಲಿ ತಿಳಿಸಿದ್ದಾರೆ.
ಜೇನು ನೊಣಗಳು ಅತ್ಯುನ್ನತ ಸಾಮಾಜಿಕ ಜೀವನ ನಡೆಸುವ ಕೀಟಗಳು. ಅವುಗಳ ಕುಟುಂಬ ಜೀವನ, ಸಾಮಾಜಿಕ ವ್ಯವಸ್ಥೆ, ವಯಸ್ಸಿಗೆ ತಕ್ಕಂತ ಕಾರ್ಯಗಳು, ಗೂಡುನಲ್ಲಿನ ಶುಚಿತ್ವ, ಅವಿಶ್ರಾಂತ ದುಡಿಮೆ, ಕುಟುಂಬದ ರಕ್ಷಣೆಗಾಗಿ ಪ್ರಾಣ ತ್ಯಾಗ, ಗೂಡು ನಿರ್ಮಿಸುವಲ್ಲಿನ ನಿಪುಣತೆ, ಮೀಗಿಲಾಗಿ ಅವುಗಳ ಸಂವಹನ ನೃತ್ಯಗಳು ಅಮೋಘ.  ಇತರೆ ಯಾವುದೇ ಕೃಷಿ ಉದ್ದಿಮೆಗಳಿಗಿಂತ ಜೇನುಕೃಷಿ ಅನೇಕ ರೀತಿಗಳಲ್ಲಿ ಮೀಗಿಲಾಗಿದ್ದು ಇದಕ್ಕೆ ಹೆಚ್ಚಿನ ಬಂಡವಾಳ, ಭೂಮಿ ಮಾಲಿಕತ್ವ, ಹೆಚ್ಚಿನ ಮಾನವ ಶಕ್ತಿ, ವಯಸ್ಸಿನ ನಿರ್ಬಂಧತೆ ಮುಂತಾದವುಗಳ ಅವಶ್ಯಕತೆ ಇರುವುದಿಲ್ಲ. ಈ ಕೃಷಿಯನ್ನು ಸ್ತ್ರೀಯರು ಸೇರಿದಂತೆ ಎಲ್ಲಾ ವಯಸ್ಸಿನವರು ಮಾಡಬಹುದಾದ ಕಸಬಾಗಿದ್ದು ಕಡಿಮೆ ಬಂಡವಾಳದಲ್ಲಿ ಹೆಚ್ಚಿನ ಆದಾಯವನ್ನು  ನೀಡುವಂತ ಉದ್ದಿಮೆ.
ಈ ಗುಣಗಳಿಂದ ಜೇನುನೊಣಗಳ ಸಂರಕ್ಷಣೆ ಮತ್ತು ಸಾಕಾಣಿಕೆ ಬಹಳ ಹಿಂದೆಯೇ ಪ್ರಾರಂಭವಾಯಿತು. ಕಳೆದ ೨ -೩ ಶತಮಾನಗಳಿಂದ ವೈಜ್ಞಾನಿಕ ರೀತಿಯ ಜೇನು ಸಾಕಾಣೆ ಪ್ರಪಂಚದಾದ್ಯಂತ ಬಹು ಜನರ ಉದ್ಯೋಗ ಮತ್ತು ಹವ್ಯಾಸವಾಗಿದ್ದು ಇತ್ತೀಚಿಗೆ ಜೇನು ಸಾಕಾಣಿಕೆ ಕೃಷಿವಿಜ್ಞಾನದಲ್ಲಿ ಒಂದು ಪ್ರಧಾನ ಅಂಗವಾಗಿದೆ. ಪ್ರಾಣಿಗಳನ್ನು ಸಾಕುವ ಆಸಕ್ತಿ ಇದ್ದಂತೆ, ಜೇನುನೊಣಗಳೊಡನೆ ಒಡನಾಟ ಆನಂದವನ್ನು ನೀಡುತ್ತದೆ. ಪರಿಶುದ್ಧವಾದ ಹವಾಗುಣ ಹೂ ಮತ್ತು ಜೇನಿನ ಸುಹಾಸನೆಯಿಂದ ಕೂಡಿದ ಜೇನು ಧಾಮಗಳಲ್ಲಿ ಕೆಲಸ ಮಾಡುವುದು ಮಾನಸಿಕ ಒತ್ತಡವನ್ನು ಕಡಿಮೆ ಮಾಡಿ ದೈಹಿಕ ಶಕ್ತಿಯನ್ನು ಅಧಿಕಗೊಳಿಸುತ್ತದೆ. ವಿದ್ಯಾರ್ಥಿಗಳು ಮತ್ತು ಗ್ರಹಿಣಿಯರು ಸೇರಿದಂತೆ ಯಾರು ಬೇಕಾದರೂ ಮಾಡಬಹುದಾದ ಈ ಕೃಷಿಗೆ ಮೂಲಭೂತ ಅವಶ್ಯಕತೆಗಳಿವೆ. ಅವುಗಳಲ್ಲಿ ಮುಖ್ಯವಾದದ್ದು ಜೇನು ಸಾಕಾಣೆದಾರರು ಜೇನುನೊಣಗಳ ಜೀವನಕ್ರಮದ ಬಗ್ಗೆ ಸಂಪೂರ್ಣ ತಿಳಿದು ಕೊಂಡಿರುವುದು ಜೇನು ಸಾಕಾಣಿಕೆಯ ಯಶಸ್ಸು, ಜೇನು ಸಾಕಾಣೆದಾರರು ಜೇನು ನೊಣಗಳ ಬಗ್ಗೆ ಹೊಂದಿರುವ ಜ್ಞಾನ ಹಾಗೂ ಅವುಗಳನ್ನು ಜೇನು ಕುಟುಂಬಗಳ ನಿರ್ವಹಣೆಯಲ್ಲಿ ಪ್ರಾಯೋಗಿಕವಾಗಿ ಅಳವಡಿಸುವುದರ ಮೇಲೆ ಸಂಪೂರ್ಣವಾಗಿ ಅವಲಂಭಿಸಿದೆ.
ಪ್ರತಿ ಜೇನು ಸಾಕಾಣೆದಾರರು ಅಥವಾ ಹೊಸತಾಗಿ ಜೇನುಕೃಷಿ ಆರಂಭಿಸುವವರು ಜೇನುಕೃಷಿ ಬಗ್ಗೆ ಅಧ್ಯಯನ ಮಾಡುವುದರ ಜೊತೆಗೆ ಪ್ರಾಯೋಗಿಕವಾಗಿ ತರಬೇತಿ ಪಡೆದು ಆರಂಭಿಸಿದಲ್ಲಿ ಜೇನುಕೃಷಿಯನ್ನು ಸಫಲವಾಗಿ ಮಾಡಲು ಸುಲಭವಾಗುತ್ತದೆ.
 ಜೇನು ಕೃಷಿ : ಜೇನುಕೃಷಿ ಉಪಕರಣಗಳು
ಪುರಾತನ ಕಾಲದಲ್ಲಿ ಜೇನು ಬೇಟೆಗಾರರು ಮರಗಳನ್ನು ಹತ್ತಿ  ಜೇನುಗೂಡುಗಳನ್ನು ತೆಗೆಯಲು ಉದ್ದವಾದ ಬಿದುರಿನ ಏಣಿ, ಜೇನಿನ ಎರಿಯನ್ನು ಕತ್ತರಿಸಲು ಚೂಪಾದ ಬಿದುರಿನ ತಗಡು. ಶೇಖರಿಸಲು ಬಿದಿರಿನ  ಬುಟ್ಟಿಗಳನ್ನು ಮತ್ತು  ನೊಣಗಳಿಂದ ಚುಚ್ಚಿಸಿಕೊಳ್ಳುವುದನ್ನು ತಪ್ಪಸಿಕೊಳ್ಳಲು ತಲೆಯ ರಕ್ಷಣೆಗೆ ಟೋಪಿಯನ್ನು ಧರಿಸುತ್ತಿದ್ದರು. ಎರಿಗಳನ್ನು ಶೇಖರಿಸಿದ ಬುಟ್ಟಯನ್ನು ಹಗ್ಗದ ಸಹಾಯದಿಂದ ಮರದ ಮೇಲಿಂದ ಇಳಿಬಿಡುತ್ತಿದ್ದರು. ಗೂಡಿನಿಂದ ನೊಣಗಳನ್ನು ಓಡಿಸಲು ಮತ್ತು ಅವುಗಳ ಚುಚ್ಚುವಿಕೆಯನ್ನು ತಪ್ಪಿಸಿಕೊಳ್ಳಲು ಒಣಗಿದ ಎಲೆಗಳಿಂದ ಹೊಗೆಯನ್ನು ಹಾಕುತ್ತಿದ್ದರು.
ಜೇನು ಬೇಟೆಯಾಡುವ ವಿಧಾನ :  ಜೇನು ಬೇಟೆ ಸಾಮಾನ್ಯವಾಗಿ ಪ್ರಪಂಚದಾದ್ಯಂತ ಕಂಡು ಬಂದರೂ ಆಯಾ ಪ್ರದೇಶಗಳಿಗೆ ಹೊಂದಿಕೊಳ್ಳುವಂತೆ ತಮ್ಮದೇ ಆದ ಶಾಸ್ತ್ರೀಯ ವಿಧಾನಗಳಿರುತ್ತವೆ. ಹೆಜ್ಜೇನು ಕುಟುಂಬಗಳಿಂದ ಜೇನನ್ನು ತೆಗೆಯಲು ಬೇಟೆಗಾರರು ಕಾರ್ಯ ಸಫಲವಾಗಲೆಂದು ಮೊದಲು ಪೂಜೆ ಸಲ್ಲಿಸಿ ನಂತರ, ಪರಿಣಿತ ವ್ಯಕ್ತಿಯೊಬ್ಬ ಮರವನ್ನು ಹತ್ತಿ ಬಿದಿರಿನ ಏಣಿಯನ್ನು ಜೇನು ಗೂಡಿಗೆ ಹತ್ತಿರವಾಗುವಂತೆ ಗಟ್ಟಿಯಾದ ಹಗ್ಗದಿಂದ  ಕಟ್ಟಿ ಇಳಿಬಿಡುತ್ತಿದ್ದನು. ಪಕ್ಕದ ಕೊಂಬೆಯ ಮೇಲಿನ ಮತ್ತೊಬ್ಬ ಬೇಟೆಗಾರ ಇಳಿಬಿಟ್ಟ್ ಏಣಿಯನ್ನು ಗೂಡಿನ ಹತ್ತಿರಕ್ಕೆ ಬರುವಂತೆ ಜರುಗುಸುತ್ತಿದ್ದನು. ಹೊಗೆಯನ್ನು ಹೊತ್ತಿಸಿ ನೊಣಗಳನ್ನು ಸ್ತಬ್ಧಗೊಳಿಸಿ ಹರಿತವಾದ ಬಿದುರಿನಿಂದ ಮೊಟ್ಟೆಮರಿಗಳಿಂದ ಕೂಡಿದ ಎರಿಯನ್ನು ಕತ್ತರಿಸಿ ಬಿಸಾಡುವರು. ಜೇನುತುಪ್ಪ ಭರಿತ ಎರಿಗಳನ್ನು ಬುಟ್ಟಿಯಲ್ಲಿ ಶೇಖರಿಸಿ ಹಗ್ಗದ ಸಹಾಯದಿಂದ ಇಳಿಬಿಟ್ಟು ಜೇನುತುಪ್ಪವನ್ನು ಹಿಂಡಿ ಶುದ್ದೀಕರಿಸಿ ಹತ್ತಿರದ ಜೇನು ಸಹಕಾರಿ ಸಂಘಗಳಿಗೆ ಮಾರಾಟಮಾಡುತ್ತಿದ್ದರು.
ಶಾಸ್ತ್ರೀಯ ಜೇನುಕೃಷಿ : ಭಾರತದಲ್ಲಿ ಪುರಾತನ ಕಾಲದಿಂದಲೂ ಮಡಕೆಗಳು, ಗೋಡೆಯ ಸಂದುಗೊಂದುಗಳು ಮತ್ತು ವಿವಿಧ ಅಳತೆಯ ಪೆಟ್ಟಿಗೆಗಳಲ್ಲಿ ತುಡುವೆ ಜೇನುಸಾಕಣೆಯನ್ನು ಮಾಡಲಾಗುತ್ತಿದೆ.
ತೊರೆ/ದಿಮ್ಮಿಯ (ಲಾಗ್) ಜೇನು ಪೆಟ್ಟಿಗೆಗಳು :  ಮರದ ಜೇನುಪೆಟ್ಟಿಗೆಗಳನ್ನು ಜೇನುಸಾಕಾಣಿಕೆಗೆ ಉಪಯೋಗಿಸುತ್ತಿದ್ದುದು ಪ್ರಪಂಚದ ಅನೇಕ ಭಾಗಗಳಲ್ಲಿ ಕಂಡುಬರುತ್ತದೆ. ಮಯನ್‌ಮಾರ್ ದೇಶದಲ್ಲಿ ೩೦ – ೩೫ ಸೆಂ.ಮೀ ಉದ್ದದ ದಿಮ್ಮಿಯ ಪೆಟ್ಟಿಗೆಗಳನ್ನು ಕವನ್ ಮತ್ತು ಕೈಯರ ರಾಜ್ಯಗಳು, ಭೂತಾನಿನ ಸುರಿ ಮತ್ತು ನೇಪಾಳದಲ್ಲಿ ಉಪಯೋಗಿಸಲಾಗುತ್ತಿತ್ತು. ಈ ಪೆಟ್ಟಿಗೆಗಳಲ್ಲಿ ಯಾವುದೇ ರೀತಿಯ ಚೌಕಟ್ಟುಗಳಿಲ್ಲದೆ ಸಣ್ಣ ರಂಧ್ರಗಳಿಂದ ಕೂಡಿದ್ದು ಈ ಮೂಲಕ ಜೇನು ನೊಣಗಳು ಪೆಟ್ಟಿಗೆಯನ್ನು ಒಳಸೇರಲು ಹಾಗೂ ಹೊರಬರಲು ಸಾಧ್ಯವಾಗುತ್ತದೆ.
ದಿಮ್ಮಿಯ ಪೆಟ್ಟಿಗೆಗಳಲ್ಲಿ ಸಮಾನಾಂತರ ಮತ್ತು ಲಂಬಾಕಾರದ ದಿಮ್ಮಿ ಪೆಟ್ಟಿಗೆಗಳು ಎಂಬ ಎರಡು ವಿಧಗಳಿವೆ. ದಿಮ್ಮಿಯ ಪೆಟ್ಟಗೆಗಳು ಸುಮಾರು ೬೦ ರಿಂದ ೭೫ ಸೆಂ.ಮೀ. ಉದ್ದ ಹಾಗೂ ದ್ವಾರದ ವ್ಯಾಸವು ೬ ಮಿ.ಮೀ ಇದ್ದು ಮರ ಅಥವಾ ಕಲ್ಲಿನ ದಿಮ್ಮಿ, ಮಣ್ಣು ಅಥವಾ ಸಗಣಿಗಳಿಂದ ಮುಚ್ಚಲಾಗಿರುತ್ತದೆ. ಸಮಾನಾಂತರ ದಿಮ್ಮಿ ಪೆಟ್ಟಿಗೆ ಎರಡೂ ಕಡೆಯ ಎರಿಗಳನ್ನು ಕರಗಿಸಿದ ಮೇಣದಿಂದ ಅಂಟಿಸಲಾಗಿರುತ್ತದೆ. ಈ ಪೆಟ್ಟಿಗೆಯಲ್ಲಿ ನಾಲ್ಕೈದು ಎರಿಗಳನ್ನು ಇಟ್ಟರೆ ಮಧ್ಯಭಾಗದಲ್ಲಿ ಹೊಸ ಎರಿಗಳನ್ನು ನಿರ್ಮಿಸಲು ಸಾಧ್ಯವಾಗುತ್ತದೆ. ದಿಮ್ಮಿಯ ಪೆಟ್ಟಿಗೆಗಳಲ್ಲಿ ಜೇನುನೊಣಗಳು ಹಳೆಯ ಎರಿಗಳಿಗೆ ಸಮಾನಾಂತರವಾಗಿ ಎರಿಗಳನ್ನು ಕಟ್ಟುತ್ತವೆ.
ಲಂಬಾಕಾರದ ದಿಮ್ಮಿಯ ಜೇನು ಪೆಟ್ಟಿಗೆಗಳು ಒಂದು ಸೆಂ.ಮೀ ಗಾತ್ರದ ೫ ರಿಂದ ೬ ರಂಧ್ರಗಳನ್ನು ಹೊಂದಿರುತ್ತವೆ. ಸಾಮಾನ್ಯವಾಗಿ ಈ ಪೆಟ್ಟಿಗೆಗಳನ್ನು ಸಮತಲದ ಈ ಕಲ್ಲಿನ ಮೇಲೆ ಇಡಲಾಗುತ್ತಿದ್ದು ಇವುಗಳ ಮೇಲ್ಭಾಗವನ್ನು ಮರದ ದಿಮ್ಮಿಗಳಿಂದ ಮುಚ್ಚಲಾಗಿರುತ್ತದೆ. ಚೀನಾ ದೇಶದಲ್ಲಿ ಈಗಲೂ ಈ ಪೆಟ್ಟಿಗೆಗಳನ್ನು ಬಳಸಲಾಗುತ್ತಿದ್ದು ಇವುಗಳು ಸುಮಾರು ೪೦ ಸೆಂ.ಮೀ. ಎತ್ತರ ಮತ್ತು ೩೦ ಸೆಂ.ಮೀ ಅಗಲವಿದ್ದು ಪೆಟ್ಟಿಗೆಯ ಎರಡೂ ತುದಿಗಳು ತೆರೆದಿರುತ್ತವೆ. ಜೇನು ಕುಟುಂಬದ ನೊಣಗಳ ಸಂಖ್ಯೆ ಹೆಚ್ಚಾದಾಗ ಪೆಟ್ಟಿಗೆಯ ಗಾತ್ರವನ್ನು ಹೆಚ್ಚಿಸಿ ಅಧಿಕ ಪ್ರಮಾಣದಲ್ಲಿ ಜೇನುತುಪ್ಪವನ್ನು ಪಡೆಯಬಹುದು.
ಗೋಡೆಯ ಜೇನು ಪೆಟ್ಟಿಗೆಗಳು : ಸಾಮಾನ್ಯವಾಗಿ ಗುಡ್ಡಗಾಡು ಪ್ರದೇಶಗಳಲ್ಲಿ ವಾಸಿಸುವ ಜೇನುಕೃಷಿಕರು ಜೇನುನೊಣಗಳನ್ನು ಗೋಡೆಯಲ್ಲಿ ನಿರ್ಮಿಸಿದ ಗೂಡುಗಳಲ್ಲಿ ಸಾಕಣೆ ಮಾಡುವುದು ಕಂಡು ಬರುತ್ತದೆ. ಈ ಜೇನು ಗೂಡಿನ ವಾಸಸ್ಥಾನಗಳು ಚೌಕಾಕಾರದಲ್ಲಿದ್ದು, ತ್ರಿಭುಜ ಅಥವಾ ಚೌಕಾಕೃತಿಯ ರಂಧ್ರದ ಮುಖದ್ವಾರವನ್ನು ಹೊಂದಿರುತ್ತವೆ. ಈ ವಾಸಸ್ಥಾನಗಳು ಸುಮಾರು ೪೦ ರಿಂದ ೬೦ ಸೆಂ.ಮೀ ಉದ್ದ ಮತ್ತು ೨೫ ಸೆಂ.ಮೀ ಅಗಲವಿರುತ್ತವೆ. ಇವುಗಳ ಒಳಗೋಡೆಗಳನ್ನು ಮಣ್ಣು ಅಥವಾ ಸಗಣಿಯಿಂದ ಸಮವಾಗಿಟ್ಟು ತಳಭಾಗ ಮತ್ತು ಚಾವಣಿಯನ್ನು ಮರದಿಂದ  ಮಾಡಲಾಗಿರುತ್ತದೆ. ಜೇನು ತೆಗೆಯುವ ಸಂದರ್ಭದಲ್ಲಿ ಗೋಡೆಯನ್ನು ಹೊರತೆಗೆದು ನಂತರ ಮರದ ತಗಡಿನಿಂದ ಜೋಡಿಸಲಾಗಿರುತ್ತದೆ.
ಮಡಿಕೆಯ ವಾಸಸ್ಥಾನಗಳು : ಭಾರತದ ಕೆಲವು ಭಾಗಗಳಲ್ಲಿ ಮಡಿಕೆಗಳಲ್ಲಿ ಜೇನುನೊಣಗಳನ್ನು ಸಾಕಲಾಗುತ್ತಿದ್ದು. ಮಡಿಕೆಗಳಲ್ಲಿ ನೊಣಗಳ ಓಡಾಟಕ್ಕೆ ಒಂದು ರಂಧ್ರವಿರುತ್ತದೆ. ಇದೇ ರೀತಿ ಭೂಮಿಯೊಳಗೆ ಪೆಟ್ಟಿಗೆಗಳ ರೂಪದಲ್ಲಿ ಮರದ ತಗಡುಗಳನ್ನು ಜೋಡಿಸಿ ಜೇನುನೊಣಗಳನ್ನು ಸಾಕಣೆ ಮಾಡುವ ಪದ್ಧತಿ ಚೀನಾ, ಮಯನ್‌ಮಾರ್ ಮತ್ತು ಇತರೆ ದೇಶಗಳಲ್ಲಿ ಕಂಡು ಬರುತ್ತದೆ.
ಆಧುನಿಕ ಜೇನು ಪೆಟ್ಟಿಗೆಗಳು :  ಎರಿಗಳ ನಡುವೆ ೮ ರಿಂದ ೧೦ ಮಿ.ಮೀ. ಅಂತರದ ಚೌಕಟ್ಟುಗಳಿಂದ ಕೂಡಿರುವ ಜೇನು ಪೆಟ್ಟಿಗೆಗಳನ್ನು ಯೋರೋಪಿಯನ್ ಜೇನುನೊಣಗಳಿಗೆ ಲಾಂಗ್ ಸ್ಟ್ರೋತ್‌ರು ೧೮೫೧ ರಲ್ಲಿ ಪ್ರಪ್ರಥಮ ಬಾರಿಗೆ ನಿರ್ಮಿಸಿದರು. ಈ ರೀತಿಯ ಪೆಟ್ಟಿಗೆಯಲ್ಲಿನ ಚೌಕಟ್ಟುಗಳನ್ನು ಜೇನುಪೆಟ್ಟಿಗೆಯಿಂದ ಸುಲಭವಾಗಿ ಹೊರತೆಗೆಯಬಹುದಲ್ಲದೇ ಹೆಚ್ಚಿನ ಕೋಣೆಗಳನ್ನು ಜೋಡಿಸಬಹುದಾಗಿದೆ. ಚೌಕಟ್ಟುಗಳ ಅಳತೆಗನುಗುಣವಾಗಿ ಪೆಟ್ಟಿಗೆಗಳ ಗಾತ್ರ ವ್ಯತ್ಯಾಸಗೊಳ್ಳುವುದರಿಂದ ಅವುಗಳಲ್ಲಿ ಜೇನುನೊಣದ ಅಂತರ ಸಿದ್ಧಾಂತವನ್ನು ಪಾಲಿಸಲಾಯಿತು. ಆಧುನಿಕ ಸ್ಥಳಾಂತರಿ ಚೌಕಟ್ಟುಗಳಿಂದ ಕೂಡಿದ ಜೇನು ಪೆಟ್ಟಿಗೆಗಳಲ್ಲಿ ಅಡಿಮಣೆ, ಅನೇಕ ಚೌಕಟ್ಟುಗಳಿಂದ ಕೂಡಿದ ಸಂಸಾರ ಕೋಣೆ ಮತ್ತು ಜೇನುಕೋಣೆಗಳಿದ್ದು ಹೊರ ಮುಚ್ಚಳವಿರುತ್ತದೆ. ಹೊರ ಮುಚ್ಚಳವು ತೆಳುವಾದ ಕಬ್ಬಿಣದ ಅಥವಾ ಅಲ್ಯೂಮಿನಿಯಂನ ತಗಡುಗಳಿಂದ ಸುತ್ತುವರೆದಿರುತ್ತದೆ. ಕೆಲವು ದೇಶಗಳಲ್ಲಿ ಪೆಟ್ಟಿಗೆಗಳಲ್ಲಿ ಹೊರ ಮುಚ್ಚಳವು ಕಬ್ಬಿಣ ಅಥವಾ ಅಲ್ಯೂಮಿನಿಯಂ ತಗಡುಗಳಿಂದ ಸುತ್ತುವರೆದಿರುವುದಿಲ್ಲ.
ಸ್ಥಳಾಂತರ ಚೌಕಟ್ಟುಗಳಿಂದ ಕೂಡಿದ ಪೆಟ್ಟಿಗೆಗಳ ಆವಿಷ್ಕಾರದಿಂದಾಗಿ ಭಾರತದಲ್ಲಿ ಲಾಂಗ್‌ಸ್ಟ್ರೋತ್‌ರ ಆಧುನಿಕ ರೀತಿಯ ಪೆಟ್ಟಿಗೆಯಲ್ಲಿನ ಜೇನು ಸಾಕಣೆ ೧೯ ನೇ ಶತಮಾನದಲ್ಲಿ ಪ್ರಾರಂಭವಾಯಿತು. ದಕ್ಷಿಣ ಭಾರತದಲ್ಲಿ ರೆವರೆಂಡ್ ಫಾದರ್ ನ್ಯೂಟನ್‌ರು ಮರದ ಚೌಕಟ್ಟುಗಳಿಂದ ಕೂಡಿದ ಜೇನು ಪೆಟ್ಟಿಗೆಯನ್ನು ತುಡುವೆ ಜೇನು ಕುಟುಂಬಗಳಿಗೆ ಅಭಿವೃದ್ಧಿ ಪಡಿಸಿದರೆ, ಉತ್ತರ ಭಾರತದಲ್ಲಿ ಜಾನ್ ಡಗ್ಲಾಸ್‌ರವರು ಆಧುನಿಕ ಜೇನು ಪೆಟ್ಟಿಗೆಯನ್ನು ನಿರ್ಮಿಸಿದರು. ಅನೇಕ ಜೇನು ತಜ್ಞರ ಮತ್ತು ಜೇನು ಸಾಕಣೆದಾರರ ಪ್ರಯತ್ನದಿಂದಾಗಿ ಇತ್ತೀಚಿಗೆ ಸ್ಥಳಾಂತರಿಸುವ ಆಧುನಿಕ ಜೇನುಕೃಷಿಗೆ ನಾಂದಿಯಾಯಿತು.
ಜೇನು ಪೆಟ್ಟಿಗೆಗಳ ವಿಕಾಸ ಮತ್ತು ಆಧುನಿಕತೆಯನ್ನು ಗಮನದಲ್ಲಿಟ್ಟುಕೊಂಡು ದೇಶದ ಎಲ್ಲಾ ಭಾಗಗಳಿಗೆ ಹೊಂದಾಣಿಕೆಯಾಗುವ ಮತ್ತು ತುಡುವೆ ಜೇನು ನೊಣಗಳ ವಿವಿಧ ಉಪ ಪ್ರಭೇದಗಳಿಗೆ ಹೊಂದಿಕೊಳ್ಳುವಂತೆ ಜೇನು ಪೆಟ್ಟಿಗೆಗಳನ್ನು ಅಭಿವೃದ್ಧಿಪಡಿಸಲು ಪ್ರಥಮ ಚೆರ್ಚೆ ಮುಂಬೈನಲ್ಲಿ ನಡೆದ ೧೧ ನೇ ಅಖಿಲ ಭಾರತ ಜೇನುಸಾಕಾಣಿಕೆದಾರರ ಸಮ್ಮೇಳನದಲ್ಲಿ ನಡೆಯಿತು. ಈ ಬಗೆಯ ಚರ್ಚೆಗಳು ಮುಂದುವರೆದು ೧೯೫೯ ರಲ್ಲಿ  ಜೇನು ಕೈಗಾರಿಕಾ ನೇಮಕಾತಿ ಸಮಿತಿಯನ್ನು ರಚಿಸಲಾಯಿತು. ಈ ಸಮಿತಿಯ ಆದೇಶದ ಮೇರೆಗೆ ಎರಡು ವಿಧದ ಜೇನು  ಪೆಟ್ಟಿಗೆಗಳನ್ನು ಗುರುತಿಸಲಾಯಿತು. ಅವುಗಳೆಂದರೆ ನ್ಯೂಟನ್ ಜೇನುಪೆಟ್ಟಿಗೆ ಮತ್ತು ಜೋಲಿಕೋಟೆ ಜೇನುಪೆಟ್ಟಿಗೆಗಳು ಹೆಚ್ಚಿನ ನೊಣದ ಜಾಗವನ್ನು ಹೊಂದಿರುವುದರಿಂದ ಬೆಟ್ಟಪ್ರದೇಶದ ತುಡುವೆ ಜೇನುನೊಣಗಳಿಗೂ ಮತ್ತು  ನ್ಯೂಟನ್ ಜೇನುಪೆಟ್ಟಿಗೆಗಳು ಸ್ವಲ್ಪ ಕಡಿಮೆ ನೊಣದ ಜಾಗವಿರುವುದರಿಂದ ಬಯಲು ಸೀಮೆಯಲ್ಲಿ ಸಾಕುವ ಜೇನು ನೊಣಗಳಿಗೂ ಸೂಕ್ತವಾಗಿರುತ್ತದೆ. ಈ ರೀತಿಯ ಜೇನು ಪೆಟ್ಟಿಗೆಗಳ ನಿಗದಿತ ಅಳತೆಗಳನ್ನು ಭಾರತೀಯ ಮಾನಕ ಬ್ಯೂರೋರವರು ನಿಗದಿಪಡಿಸಿರುತ್ತಾರೆ.
ಲಾಂಗ್‌ಸ್ಟ್ರೋತ್ ಜೇನುಪೆಟ್ಟಗೆ : ೧೦ ಚೌಕಟ್ಟುಗಳ ಲಾಂಗ್ ಸ್ಟ್ರೋತ್ ಜೇನುಪೆಟ್ಟಿಗೆಯ ವಿವಿಧ ಭಾಗಗಳು ಈ ಮುಂದಿನಂತಿವೆ (ಚಿತ್ರ ೩೩) :
ಆಧಾರ ಸ್ತಂಭ :  ನಾಲ್ಕು ಕಾಲುಗಳುಳ್ಳ ಆಧಾರ ಸ್ತಂಭ ೧೫ – ೨೫ ಸೆಂ.ಮೀ. ಎತ್ತರವಿರುತ್ತದೆ. ಇದರ ಮೇಲ್ಮೈ ಜೇನುಪೆಟ್ಟಿಗೆಯ ತಳ ಹಲಗೆ ಭದ್ರವಾಗಿ ಹಿಡಿಯುವಂತಿದ್ದು ಗಟ್ಟಿಯಾಗಿರುತ್ತದೆ.

ಆಧುನಿಕ ಜೆನುಪೆಟ್ಟಿಗೆಯ ಭಾಗಗಳು
ಅಡಿಮಣೆ :  ಇದನ್ನು ಮರದ ಹಲಗೆಯಿಂದ ಮಾಡಲಾಗಿದ್ದು ೫೫ ಸೆಂ.ಮೀ. ಉದ್ದ, ೪೦.೬ ಸೆಂ.ಮೀ ಅಗಲ ಮತ್ತು ೨.೨ ಸೆಂ.ಮೀ ದಪ್ಪದ ಹಲಗೆಗಳನ್ನು ಜೋಡಿಸಿ ತಯಾರಿಸಲಾಗಿರುತ್ತದೆ. ಪೆಟ್ಟಿಗೆಯ ಪ್ರವೇಶ ದ್ವಾರದ ಹಲಗೆ ಸುಮಾರು ೩೬.೩ ಸೆಂ.ಮೀ. ಉದ್ದ ೨.೨ ಸೆಂ.ಮೀ. ಅಗಲ ಮತ್ತು ೨.೨ ಸೆಂ.ಮೀ. ದಪ್ಪವಿರುತ್ತದೆ. ಅದರ ದ್ವಾರ ೭.೫ ಸೆಂ.ಮೀ. ಉದ್ದ ಮತ್ತು ೨.೨ ಸೆಂ.ಮೀ. ಎತ್ತರವಿರುತ್ತದೆ.
ಸಂಸಾರ ಕೋಣೆ :  ಇದು ಚೌಕಾಕಾರದ ಪೆಟ್ಟಿಗೆಯಾಗಿದ್ದು ಇದಕ್ಕೆ ಮುಚ್ಚಳಗಳಿರುವುದಿಲ್ಲ ಇದನ್ನು ೨.೨ ಸೆಂ.ಮೀ. ದಪ್ಪದ ಮರದಿಂದ ಮಾಡಲಾಗಿರುತ್ತದೆ. ಇದರ ಉದ್ದ ಹೊರಗಡೆಯಿಂದ ೪೦.೬ ಸೆಂ.ಮೀ. ಮತ್ತು ಪಕ್ಕಗಳಲ್ಲಿ ೩೬.೩ ಸೆಂ.ಮೀ. ಮತ್ತು ೨೩.೮ ಸೆಂ.ಮೀ. ಎತ್ತರವಿರುತ್ತದೆ.
ಚೌಕಟ್ಟುಗಳು :  ಇವು ಮೇಲಿನ ಪಟ್ಟಿ, ಎರಡು ಪಕ್ಕದ ಪಟ್ಟಿಗಳು ಮತ್ತು ತಳ ಪಟ್ಟಿಗಳಿಂದ ಕೂಡಿರುತ್ತವೆ.
ಮೇಲಿನ ಪಟ್ಟಿ :  ೪೭.೫ ಸೆಂ.ಮೀ. ಉದ್ದ, ೨.೫ ಸೆಂ.ಮೀ. ಅಗಲ ಮತ್ತು ೨.೨ ಸೆಂ.ಮೀ. ದಪ್ಪವಿದ್ದು ಎರಡೂ ಕಡೆ ೯ ಮಿ.ಮೀ ದಪ್ಪದಲ್ಲಿ ಕತ್ತರಿಸಿ ೨.೫ ಸೆಂ.ಮೀ. ಉದ್ದವಿದ್ದು ಕೆಳಭಾಗದ ಮಧ್ಯದಲ್ಲಿ ಕಾಲುವೆಯಂತಿದ್ದು ಮೇಣದ ಹಾಳೆಗಳನ್ನು  ಕಟ್ಟಲು ಅನುಕೂಲವಾಗುತ್ತದೆ.
ಪಕ್ಕದ ಪಟ್ಟಿಗಳು : ಇವುಗಳನ್ನು ೯ ಮಿ.ಮೀ. ದಪ್ಪದ ಮರದಿಂದ ತಯಾರಿಸಲಾಗಿದ್ದು ೨೨.೬ ಸೆಂ.ಮೀ ಉದ್ದವಿರುತ್ತದೆ. ಇದರ ಮೇಲ್ಭಾಗ ೩.೪ ಸೆಂ.ಮೀ ಅಗಲ ಮತ್ತು ಕೆಳಭಾಗ ೨.೫ ಸೆಂ.ಮೀ. ಆಗಿರುತ್ತದೆ. ಪ್ರತಿ ಪಟ್ಟಿಯ ಮಧ್ಯಭಾಗದಿಂದ ಎರಡೂ ತುದಿಗಳಲ್ಲಿ  ಕತ್ತರಿಸಲಾಗಿದ್ದು ಮೇಲಿನ ತಳ ಕೆಳ ಪಟ್ಟಿಗಳನ್ನು ಕ್ರಮವಾಗಿ ಸೇರಿಸಲು ಅನುಕೂಲವಾಗುತ್ತದೆ. ಪಟ್ಟಿಗಳ ಎರಡೂ ಕಡೆ ಎರಡೆರಡು ರಂಧ್ರಗಳಿದ್ದು ಚೌಕಟ್ಟುಗಳ ತಂತಿಗಳನ್ನು ಕಟ್ಟಲು ಸಾಧ್ಯವಾಗುತ್ತದೆ.
ತಳ ಪಟ್ಟಿ : ಇದು ೪೪ ಸೆಂ.ಮೀ. ಉದ್ದ. ೨ ಸೆಂ.ಮೀ. ಅಗಲ ಮತ್ತು ೯ ಮಿ.ಮೀ ದಪ್ಪವಾಗಿರುತ್ತದೆ. ಇದರ ಹೊರ ಮೇಲ್ಮೈ ೪೪ ಸೆಂ.ಮೀ. ಉದ್ದ ಹಾಗೂ ೨೨.೮ ಸೆಂ.ಮೀ. ಅಗಲವಿರುತ್ತದೆ.
ಜೇನು ಕೋಣೆ :  ಜೇನು ಕೋಣೆಯ ಪೆಟ್ಟಿಗೆ ಮತ್ತು ಚೌಕಟ್ಟುಗಳ ಅಳತೆ ಸಂಸಾರ ಕೋಣೆಯ ಪೆಟ್ಟಿಗೆ ಮತ್ತು ಚೌಕಟ್ಟುಗಳ ಅಳತೆಯನ್ನು ಹೊಂದಿರುತ್ತದೆ.
ಒಳ ಸುತ್ತ ಹಲಗೆ :  ಇದು ಮರದ ಹಲಗೆಯಾಗಿದ್ದು ಸಂಸಾರ ಕೋಣೆ ಮತ್ತು ಜೇನು ಕೋಣೆಯನ್ನು ಮುಚ್ಚಲು ಉಪಯೋಗಿಸಲಾಗುತ್ತದೆ. ಇದು ೫೦ ಸೆಂ.ಮೀ. ಉದ್ದ. ೪೦.೬ ಸೆಂ.ಮೀ. ಅಗಲ ಮತ್ತು ೯ ಮಿ.ಮೀ ದಪ್ಪವಿರುತ್ತದೆ. ಇದಕ್ಕೆ ೯ ಮಿ.ಮೀ. ದಪ್ಪ ಮತ್ತು  ೨.೨ ಸೆಂ.ಮೀ ಅಗಲದ ಮರದ ಪಟ್ಟಿಗಳನ್ನು ನಾಲ್ಕು ಕಡೆಗೂ ಅಂಟಿಸಲಾಗಿರುತ್ತದೆ.
ಹೊರ ಮುಚ್ಚಳ : ಇದು ೯ ಮಿ.ಮೀ ದಪ್ಪದ ಮರದ ಹಲಗೆಯಿಂದ ಚೌಕಾಕಾರದಲ್ಲಿ ಮಾಡಲ್ಪಟ್ಟಿದ್ದು ಲೋಹದ ತಗಡಿನಿಂದ ಸುತ್ತುವರೆದಿರುವುದರಿಂದ ಪೆಟ್ಟಿಗೆಯನ್ನು ಮಳೆಯಿಂದ ರಕ್ಷಿಸುತ್ತದೆ. ಇದರ ಒಳ ಅಳತೆ ೫೨.೫ ಸೆಂ.ಮೀ. ಉದ್ದ ಮತ್ತು ೪೨.೫ ಸೆಂ.ಮೀ ಅಗಲವಿದ್ದು ಪೆಟ್ಟಿಗೆಯ ಮೇಲೆ ಸುಲಭವಾಗಿ ಮುಚ್ಚಿಕೊಳ್ಳುವಂತಿರುತ್ತದೆ.
ನ್ಯೂಟನ್ ಜೇನು ಪೆಟ್ಟಿಗೆ : ಈ ಜೇನು ಪೆಟ್ಟಿಗೆ ಲಾಂಗ್‌ಸ್ಟ್ರೋತ್ ಜೇನುಪೆಟ್ಟಿಗೆಯಲ್ಲಿನ ಭಾಗಗಳನ್ನೇ ಹೊಂದಿದ್ದು ಅಳತೆಗಳಲ್ಲಿ ವ್ಯತ್ಯಾಸವಿರುತ್ತದೆ.
ಆಧಾರ ಸ್ತಂಭ :  ಇದನ್ನು ಸಿಮೆಂಟಿನಿಂದ ಮಾಡಲಾಗಿದ್ದು ೨೦ ರಿಂದ ೩೦ ಸೆಂ.ಮೀ. ಉದ್ದವಿದ್ದು ಮೇಲ್ಭಾಗದಲ್ಲಿ ೨೦ ರಿಂದ ೩೦ ಸೆಂ.ಮೀ. ಅಳತೆಯ ಸಿಮೆಂಟಿನ ತಗಡನ್ನು ಅಂಟಿಸಲಾಗಿರುತ್ತದೆ. ಜೇನುಪೆಟ್ಟಿಗೆಯನ್ನು ಇದರ ಮೇಲೆ ಇಡಲಾಗುತ್ತದೆ.
ಅಡಿಮಣೆ : ಇದು ಅಗಲವಾಗಿದ್ದು ಸಂಸಾರ ಕೋಣೆಗಿಂತ ಸುಮಾರು ೨.೫ ಸೆಂ.ಮೀ. ಉದ್ದವಾಗಿರುತ್ತದೆ. ಜೇನು ಪೆಟ್ಟಿಗೆಯ ಸಂಸಾರಕೋಣೆಯನ್ನು ಇದರ ಮೇಲೆ ಇಡಲಾಗುತ್ತದೆ, ಇದರ ಮುಖದ್ವಾರದ ಚಾಚಿದ ಭಾಗದಲ್ಲಿ ಜೇನು ನೊಣಗಳು ಓಡಾಡಲು ಸಹಾಯಕವಾಗುತ್ತದೆ. ಮುಂದಿನ ಹಲಗೆಯಲ್ಲಿ ೮.೮ ಸೆಂ.ಮೀ. ಉದ್ದ ಮತ್ತು ೯ ಮಿ.ಮೀ ಎತ್ತರದ ದ್ವಾರವಿರುತ್ತದೆ.
ಸಂಸಾರ ಕೋಣೆ : ಇದು ಮುಚ್ಚಳ ರಹಿತವಾದದ್ದು ಅಡಿಮಣೆಯ ಮೇಲಿನ ದೊಡ್ಡ ಕೋಣೆ. ಇದು ೨.೨ ಸೆಂ.ಮೀ. ದಪ್ಪದ ಹಲಗೆಯಿಂದ ಮಾಡಲ್ಪಟ್ಟಿದ್ದು ಇದರ ಹೊರ ಅಳತೆ ೨೭.೮ ಸೆಂ.ಮೀ. ಉದ್ದ, ೨೫.೬ ಸೆಂ.ಮೀ. ಅಗಲ ಮತ್ತು ೧೬ ಸೆಂ.ಮೀ. ಎತ್ತರವಿರುತ್ತದೆ. ಆದರೆ ಒಳ ಅಳತೆ ೨೩.೪ ಸೆಂ.ಮೀ. ಉದ್ದ, ೨೨.೫ ಸೆಂ.ಮೀ. ಅಗಲ ಮತ್ತು ಎತ್ತರ ೧೬ ಸೆಂ.ಮೀ. ಮೇಲಿನ ಮತ್ತು ಮುಂದಿನ ಹಲಗೆಗಳಲ್ಲಿ ೬ ಮಿ.ಮೀ. ಉದ್ದ ಮತ್ತು ೯ ಮಿ.ಮೀ. ದಪ್ಪದ ಜಾಗದ ಚೌಕಟ್ಟುಗಳ ಮೇಲೆ ಕುಳಿತುಕೊಳ್ಳಲು ಸಾಧ್ಯವಾಗುತ್ತದೆ.
ಸಂಸಾರ ಕೋಣೆಯ ಚೌಕಟ್ಟು :  ಮೇಲಿನ ಪಟ್ಟಿ ೨.೨ ಸೆಂ.ಮೀ. ಅಗಲ, ೨೫ ಸೆಂ.ಮೀ. ಉದ್ದ ಮತ್ತು ೩ ಮಿ.ಮೀ. ದಪ್ಪ ಪಕ್ಕದ ಪಟ್ಟಿ ಎತ್ತರ ೧೪.೪ ಸೆಂ.ಮೀ. ದಪ್ಪ (ಮೇಲ್ಭಾಗದಲ್ಲಿ) ೨.೮ ಸೆಂ.ಮೀ. ಮತ್ತು ದಪ್ಪ (ತಳಭಾಗದಲ್ಲಿ) ೧.೨ ಸೆಂ.ಮೀ. ಮತ್ತು ಚೌಕಟ್ಟಿನ ಒಳ ಉದ್ದ ೨೦.೬ ಸೆಂ.ಮೀ. ಒಳ ಚೌಕಟ್ಟಿನ ಎತ್ತರ ೧೪.೪. ಸೆಂ.ಮೀ. ಪಕ್ಕದ ಪಟ್ಟಿಯ ಎರಡೂ ಕಡೆ ೩ ಮಿ.ಮೀ. ಹೆಚ್ಚಿನ ಉದ್ದವಿದ್ದು ಎಂಟು ಚೌಕಟ್ಟುಗಳಿಂದ ಕೂಡಿರುತ್ತದೆ.
ಕೋಷ್ಠಕ – ೧೦ : ಎಂಟು ಚೌಕಟ್ಟುಗಳ ತುಡುವೆ ಜೇನುಪೆಟ್ಟಿಗೆಗಳ ವಿವಿಧ ಅಳತೆಗಳು
	ಜೇನು ಪೆಟ್ಟಿಗೆ ಹೆಸರು
	ಪೆಟ್ಟಿಗೆ ಚೌಕಟ್ಟುಗಳ ವಿವಿಧ ಅಳತೆಗಳು

	
	ಸಂಸಾರ ಕೋಣೆಯ ಚೌಕಟ್ಟು
(ಮಿ.ಮೀ.)
	ಜೇನು ಕೋಣೆಯ ಚೌಕಟ್ಟು (ಮಿ.ಮೀ.)

	ವಿದೇಶಿ ಪೆಟ್ಟಿಗೆಗಳು

	ಬ್ರಿಟಿಷ್
	೩೫೦ x ೨೧೨
	೩೫೦ x ೨೧೨

	ಲಾಂಗ್‌ಸ್ಟ್ರೋತ್
	೪೪೦ x ೨೨೮
	೪೪೦ x ೨೨೮ ಅಥವಾ
೪೪೦ x ೧೩೦

	ಡಡಾಂಟ್ ವಿಧ ಐ.ಎಸ್.ಐ (ನೊಣ ಜಾಗ ೭,೮,೯)
	೪೬೨ x ೨೮೧
	೪೬೨ x ೧೫೬

	’ಎ’ ವಿಧ
	೨೩೦ x ೧೬೫
	೨೩೦ x ೮೫

	’ಬಿ’ ವಿಧ
	೩೦೦ x ೧೯೫
	೩೦೦ x ೧೦೫

	ನ್ಯೂಟನ್
	೨೦೬ x ೧೪೪
	೨೦೬ x ೬೨

	ಟ್ರಾವಂಕೊರ್
	೩೦೦ x ೧೫೦
	೩೦೦ x ೧೦೦


(ಅಬ್ರೋಲ್, ೧೯೯೭)
ಜೇನುಕೋಣೆ ಮತ್ತು ಜೇನುಕೋಣೆಯ ಚೌಕಟ್ಟು : ಇದು ಸಂಸಾರ ಕೋಣೆಯ ಅಳತೆಯನ್ನು ಹೊಂದಿದ್ದು ಎತ್ತರ ೭.೮ ಸೆಂ.ಮೀ. ಮಾತ್ರ ಇರುತ್ತದೆ. ಚೌಕಟ್ಟಿನ ಅಳತೆ ಸಂಸಾರ ಕೋಣೆಯ ಚೌಕಟ್ಟಿನ ಅಳತೆಗಳೇ ಆಗಿದ್ದು ಇವುಗಳ ಒಳ ಎತ್ತರ ೬.೨ ಸೆಂ.ಮೀ. ಆಗಿರುತ್ತದೆ.
ಮೇಲಿನ ಮುಚ್ಚಳ : ತೆಳು ಹಲಗೆಯಿಂದ ಕೂಡಿದ ಹೊರ ಮುಚ್ಚಳ ೮.೭ ಸೆಂ.ಮೀ. ರಂಧ್ರಗಳಿಂದ ಕೂಡಿ ಅದನ್ನು ತಂತಿಯ ಜಾಲರಿಯಿಂದ ಮುಚ್ಚಲಾಗಿದೆ. ಇದನ್ನು ಕಬ್ಬಿಣದ ತಗಡಿನಿಂದ ಮುಚ್ಚಲಾಗಿದ್ದು ಬಿದ್ದ ಮಳೆ ನೀರು ಸರಾಗವಾಗಿ ಹರಿದು ಹೋಗಿ ಪೆಟ್ಟಿಗೆಯನ್ನು ರಕ್ಷಿಸುವ ಭಾಗವಾಗಿರುತ್ತದೆ.
ಬ್ರಿಟಿಷ್ ಜೇನುಪೆಟ್ಟಿಗೆ :  ಇದು ಸಾಧಾರಣವಾಗಿ ದೊಡ್ಡ ಪೆಟ್ಟಿಗೆ. ಆದರೆ. ಲಾಂಗ್‌ಸ್ಟ್ರೋತ್‌ಪೆಟ್ಟಿಗೆಗಿಂತ ಚಿಕ್ಕದಾಗಿದ್ದು, ಇದನ್ನು ಸಾಮಾನ್ಯವಾಗಿ ಇಂಗ್ಲೆಂಡ್‌ನಲ್ಲಿ ಬಳಸುತ್ತಾರೆ. ಇದರ ಸಂಸಾರ ಕೋಣೆಯ ಚೌಕಟ್ಟಿನ ಅಳತೆ ೩೫೦ x ೨೧೨ ಮಿ.ಮೀ. ಇರುತ್ತದೆ.
ಜೋಲಿಕೋಟೆ ಜೇನುಪೆಟ್ಟಿಗೆ :  ಈ ಪೆಟ್ಟಿಗೆಯನ್ನು ಮೊದಲಬಾರಿಗೆ ಉತ್ತರ ಪ್ರದೇಶದ ಜೋಲಿಕೋಟೆ ಎಂಬ ಹಳ್ಳಿಯ ಜೇನುಕೃಷಿ ತರಬೇತಿ ಕೇಂದ್ರದಲ್ಲಿ ತಯಾರಿಸಿ ಉಪಯೋಗಿಸಲಾಯಿತು. ಇದರ ಸಂಸಾರ ಕೋಣೆಯ ಚೌಕಟ್ಟಿನ ಅಳತೆ ೩೦೦ x ೭೫ ಮಿ.ಮೀ. ಮತ್ತು ಅದೇ ಅಳತೆಯ ಜೇನುಕೋಣೆಯ ಚೌಕಟ್ಟುಗಳಿರುತ್ತವೆ.
ಕೋಷ್ಟಕ ೧೧ : ರಾಷ್ಟ್ರೀಯ ‘ಎ’ ಮತ್ತು ‘ಬಿ’ ವಿಧದ ಜೇನುಪೆಟ್ಟಿಗೆಗಳ ಅಳತೆ (ಮಿ.ಮೀ.ಗಳಲ್ಲಿ)
	 
	ಎ ವಿಧ
	ಬಿ ವಿಧ

	ಅಡಿಗೆಮಣೆಯ ಉದ್ದ
	೮೬೧
	೪೩೧

	ಅಗಲ
	೩೫೬
	೩೫೬

	ಎತ್ತರ
	೫೦
	೫೦

	ಸಂಸಾರ ಕೋಣೆಯ ಉದ್ದ
	೨೮೬
	೩೫೬

	ಅಗಲ
	೩೫೬
	೩೫೬

	ಎತ್ತರ
	೧೭೪
	೨೦೪

	ಜೇನುಕೋಣೆಯ ಉದ್ದ
	೨೮೬
	೩೫೬

	ಅಗಲ
	೩೫೬
	೩೫೬

	ಎತ್ತರ
	೯೪
	೧೧೪

	ಮುಚ್ಚಳದ ಉದ್ದ
	೩೨೮
	೩೯೮

	ಅಗಲ
	೩೯೮
	೩೯೮

	ಎತ್ತರ
	೧೧೫
	೧೧೫

	ಸಂಸಾರ ಕೋಣೆಯ ಚೌಕಟ್ಟಿನ ಉದ್ದ
	೨೩೦
	೩೦೦

	ಅಗಲ
	೧೬೫
	೧೯೫

	ಜೇನುಕೋಣೆಯ ಚೌಕಟ್ಟಿನ ಉದ್ದ
	೨೩೦
	೩೦೦

	ಅಗಲ
	೮೫
	೧೦೫

	ಒತ್ತರಿಸುವ ಹಲಗೆಯ ಉದ್ದ
	೨೩೦
	೩೦೦

	ಅಗಲ
	೧೬೫
	೧೯೫

	ಮೇಲ್ಪಟ್ಟಿಯ ಚೌಕಟ್ಟಿನ ಉದ್ದ
	೨೬೦
	೩೪೩

	ತಳಪಟ್ಟಿಯ ಚೌಕಟ್ಟಿನ ಉದ್ದ
	೨೧೦
	೨೮೦


(ಅಬ್ರೋಲ್. ೧೯೯೭)
ಐ.ಎಸ್.ಐ. ‘ಎ’ ವಿಧದ ಜೇನುಪೆಟ್ಟಿಗೆ : ಈ ಪೆಟ್ಟಿಗೆಗಳನ್ನು ತುಡುವೆ ಜೇನು ಸಾಕಾಣಿಕೆಗೆ ಭಾರತದಾದ್ಯಂತ ಉಪಯೋಗಿಸಲಾಗುತ್ತಿದ್ದು ಇದರ ವಿವಿಧ ಭಾಗಗಳ ಅಳತೆಗಳು ನ್ಯೂಟನ್ ಜೇನುಪೆಟ್ಟಿಗೆಯ ಅಳತೆಗಳನ್ನೇ ಹೋಲುತ್ತವೆ.
ಐ.ಎಸ್.ಐ. ‘ಬಿ’ ವಿಧದ ಜೇನುಪೆಟ್ಟಿಗೆ : ಈ ಪೆಟ್ಟಿಗೆಗಳನ್ನು ಐ.ಎಸ್.ಐ. ಎ  ವಿಧದ ಜೇನು ಪೆಟ್ಟಿಗೆಗಳಂತೆ ಭಾರತೀಯ ಮಾನಕ ಬ್ಯೂರೋ ಅಭಿವೃದ್ಧಿಪಡಿಸಿ ಜೋಲಿಕೋಟೆ ಜೇನುಪೆಟ್ಟಿಗೆಗಳ ಅಳತೆಗಳನ್ನೇ ಹೊಂದಿರುತ್ತವೆ. ಇದರ ಸಂಸಾರಕೋಣೆಯ ಚೌಕಟ್ಟಿನ ಅಳತೆ ೩೦೦ x ೧೯೫ ಮಿ.ಮೀ. ಈ ಪೆಟ್ಟಿಗೆಗಳು ೮ ಮತ್ತು ೧೦ ಚೌಕಟ್ಟುಗಳಿಂದ ಕೂಡಿರುತ್ತವೆ.
ಜೇನು ಕೃಷಿಗೆ ಅನೇಕ ಉಪಕರಣಗಳ ಅವಶ್ಯಕತೆ ಇರುತ್ತದೆ. ಅವುಗಳಲ್ಲಿ ಜೇನು ಪೆಟ್ಟಿಗೆ ಬಹಳ ಮುಖ್ಯವಾದುದು. ಅದರಂತೆ ಇತರ ಉಪಕರಣಗಳೂ ಸಹ ಅಗತ್ಯವಾಗಿರುತ್ತವೆ.
ಮಧುವನದಇತರಅವಶ್ಯಕಉಪಕರಣಗಳು
ಜೇನುತುಪ್ಪ ತೆಗೆಯುವ ಯಂತ್ರ : ಈ ಯಂತ್ರವು ಜೇನುಕೃಷಿಯಲ್ಲಿ ಅತ್ಯಗತ್ಯವಾಗಿದ್ದು ಜೇನುತುಪ್ಪ ಸಿಗುವ ಕಾಲದಲ್ಲಿ ಜೇನುತುಪ್ಪವನ್ನು ಎರಿಗಳಿಂದ ಹೊರತೆಗೆಯಲು ಉಪಯೋಗಿಸಲಾಗುತ್ತದೆ. ಈ ಯಂತ್ರದ ಕಾರ್ಯವೈಖರಿಯನ್ನು ಆಸ್ಟ್ರೀಯ ದೇಶದ ಹೃಷ್ಕರವರು ೧೮೬೫ ರಲ್ಲಿ ಮೊದಲ ಬಾರಿಗೆ ತೋರಿಸಿಕೊಟ್ಟರು. ಜೇನುತುಪ್ಪ ತೆಗೆಯುವ ಯಂತ್ರಗಳಲ್ಲಿ ಗಾತ್ರಗಳಿಗನುಗುಣವಾಗಿ ಅನೇಕ ವಿಧಗಳಿದ್ದರೂ ಅವುಗಳ ಕಾರ್ಯ ವೈಖರಿ ಒಂದೇ ಆಗಿರುತ್ತದೆ. ತುಡುವೆ ಜೇನು ಮತ್ತು ಯೂರೋಪಿಯನ್ ಜೇನುನೊಣಗಳನ್ನು ಸಾಕಣೆ ಮಾಡುತ್ತಿರುವ ಭಾರತದಲ್ಲಿ ಎರಡು ರೀತಿಯ ಜೇನು ತೆಗೆಯುವ ಯಂತ್ರಗಳಿದ್ದು, ದೊಡ್ಡ ಯಂತ್ರವು ಯೂರೋಪಿಯನ್ ಜೇನುನೊಣದ ಲಾಂಗ್‌ಸ್ಟ್ರೋತ್
[image: https://kanaja.karnataka.gov.in/wp-content/uploads/2011/12/34_Jenu-287x300.jpg]
ಜೇನುತುಪ್ಪ ತೆಗೆಯುವ ಉಪಕರಣ
 ಜೇನಿನ ಎರಿಯ ಮತ್ತು ಸಣ್ಣಯಂತ್ರ ತುಡುವೆ ಜೇನುನೊಣದ ಗೂಡಿನಲ್ಲಿ ಎರಿಗಳ ಅಳತೆಗನುಗುಣವಾಗಿರುತ್ತವೆ. ಜೇನುತುಪ್ಪವನ್ನು ತೆಗೆಯಲು ಜೇನು ತುಂಬಿದ ಕಣಗಳ ಮೇಣದ ಕವಚಗಳನ್ನು ಚೂಪಾದ ಚಾಕುವಿನಿಂದ ಹೊರತೆಗೆದು ಎರಿಗಳನ್ನು ಜೇನು ತೆಗೆಯುವ ಯಂತ್ರದಲ್ಲಿಡಲಾಗುತ್ತದೆ. ಈ ಎರಿಗಳನ್ನು ರಭಸವಾಗಿ ತಿರುಗಿಸುವ ವ್ಯವಸ್ಥೆ ಈ ಯಂತ್ರದಲ್ಲಿದ್ದು ಜೇನುತುಪ್ಪವು ಪಾತ್ರೆಯಲ್ಲಿ ಶೇಖರಣೆಯಾಗುತ್ತದೆ. ಈ ರೀತಿ ಜೇನುತುಪ್ಪ ತೆಗೆಯುವುದರಿಂದ ಜೇನುತುಪ್ಪವು ಶುದ್ದವಾಗಿರುತ್ತಲ್ಲದೆ ಎರಿಗಳು ಹಾಳಾಗುವುದನ್ನು ತಪ್ಪಸಿ ಪುನಃ ಎರಿಗಳನ್ನು ಜೇನುಗೂಡುಗಳಲ್ಲಿ ಉಪಯೋಗಿಸಲು ಸಾಧ್ಯವಾಗುತ್ತದೆ.
ಕೃತಕ ಮೇಣದ ಹಾಳೆಗಳು :  ಕೃತಕ ಮೇಣದ ಹಾಳೆಗಳನ್ನು ಜೇನುನೊಣಗಳಿಂದ ಉತ್ಪನ್ನವಾದ ಜೇನು ಮೇಣದಿಂದ ತಯಾರಿಸಲಾಗುತ್ತಿದ್ದು ಅಗತ್ಯವಿದ್ದಾಗ ಚೌಕಟ್ಟುಗಳಿಗೆ ಅಂಟಿಸಲಾಗುತ್ತದೆ. ಈ ಮೇಣದ ಹಾಳೆಯನ್ನು ಚೌಕಟ್ಟುಗಳಿಗೆಅಂಟಿಸಿದ ಕೆಲವು ದಿನಗಳಲ್ಲಿ  ಜೇನು ನೊಣಗಳು ಅವುಗಳ ಮೇಲೆ ಎರಿಗಳನ್ನು ಕಟ್ಟುತ್ತವೆ. ಸಾಮಾನ್ಯವಾಗಿ ಕೃತಕ ಮೇಣದ ಹಾಳೆಗಳನ್ನು ಕೆಲಸಗಾರ ನೊಣಗಳು ಮೇಣದ ಹಾಳೆಯ ಕಣದ ಗಾತ್ರಕ್ಕನುಗುಣವಾಗಿ ರಚಿಸುವುದರಿಂದ ಕಣದ ಗಾತ್ರದಲ್ಲಿಯೇ ಎರಿಯನ್ನು ಕಟ್ಟುತ್ತವೆ. ಮೇಣದ ಹಾಳೆಗಳು ವಿವಿಧ ಗಾತ್ರ ಮತ್ತು ಅಳತೆಗಳಲ್ಲಿ ದೊರೆಯುತ್ತಿದ್ದು ಅವುಗಳನ್ನು ಚೌಕಟ್ಟುಗಳ ಅಳತೆಗೆ ಹೊಂದಿಕೊಳ್ಳುವಂತೆ ನಿರ್ಮಿಸಲಾಗುತ್ತದೆ. ಸಂಸಾರ ಕೋಣೆಯ ಚೌಕಟ್ಟುಗಳಲ್ಲಿ ಉಪಯೋಗಿಸುವ ಮೇಣದ ಹಾಳೆಗಳು ತೆಳು, ಮಧ್ಯಮ ಮತ್ತು ದಪ್ಪ ಎಂದು ಮೂರು ಅಳತೆಗಳಲ್ಲಿರುತ್ತವೆ. ಆದರೆ ಜೇನುಕೋಣೆಗಳಲ್ಲಿ ಉಪಯೋಗಿಸುವ ಮೇಣದ ಹಾಳೆಗಳು ಮಧ್ಯ ಮತ್ತು ದಪ್ಪದ ಎರಡು ಅಳತೆಗಳಲ್ಲಿರುತ್ತವೆ.

ಜೇನುಕೃಷಿಯ ಉಪಕರಣಗಳು
ಮೇಣದ ಹಾಳೆಗಳನ್ನು ವಿವಿಧ ಕಚ್ಚಾವಸ್ತುಗಳನ್ನು (ಅಲ್ಯೂಮಿನಿಯಂ, ಸೆಲ್ಯುಲಾಯ್ಡ್, ಟ್ರೇಸಿಂಗ್‌ಕ್ಲಾತ್, ಮತ್ತು ಪ್ಲಾಸ್ಟಿಕ್) ಉಪಯೋಗಿಸಿ ತಯಾರಿಸಲು ಪ್ರಾರಂಭಿಸಲಾಯಿತು. ಜೇನು ನೊಣಗಳು ಜೇನು ಮೇಣದಿಂದ ತಯಾರಿಸಿದ ಮೇಣದ ಹಾಳೆಗಳನ್ನು ತೆಗೆದುಕೊಳ್ಳುವಷ್ಟು ಸುಲಭವಾಗಿ ಅಲ್ಯೂಮಿನಿಯಂ ಹಾಳೆಗಳನ್ನು ಸ್ವೀಕರಿಸದೆ ಇರುವುದರಿಂದ ಮತ್ತು ಅವುಗಳ ತಯಾರಿಕಾ ವೆಚ್ಚವು ಹೆಚ್ಚಾಗುವುದರಿಂದ ಅವುಗಳನ್ನು ಕೈಬಿಡಲಾಯಿತು. ನಿಗದಿತ ಗಾತ್ರದ ಸತುವಿನ ತಂತಿಗಳಿಂದ ಕೂಡಿದ ಚೌಕಟ್ಟುಗಳಿಗೆ ಕೃತಕ ಮೇಣದ ಹಾಳೆಗಳನ್ನು ಅಂಟಿಸಲಾಗಿರುತ್ತದೆ (ಸುಮಾರು ೨೬ – ೨೮ ಗೇಜ್). ಮಿತವಾದ ವಿದ್ಯುತ್‌ನಿಂದ ತಂತಿಗಳನ್ನು ಕಾಯಿಸಿ ಮೇಣದ ಹಾಳೆಗಳನ್ನು ಅವುಗಳಿಗೆ ಬಿಗಿಯಾಗಿ ಅಂಟಿಸಲಾಗುತ್ತದೆ ಮತ್ತು ಚೌಕಟ್ಟುಗಳ ಅಳತೆಗನುಗುಣವಾಗಿ ಮೇಣದ ಹಾಳೆಗಳನ್ನು ತಯಾರಿಸಲಾಗುತ್ತದೆ.
ಹೊಗೆತಿದಿ : ಜೇನುಗೂಡನ್ನು ಪರೀಕ್ಷೆ ಮಾಡುವ ಸಮಯದಲ್ಲಿ ಜೇನುನೊಣಗಳನ್ನು ತಾತ್ಕಾಲಿಕವಾಗಿ ಸ್ತಬ್ದಗೊಳಿಸಲು ಹೊಗೆತಿದಿಯ ಮೂಲಕ ಹೊಗೆಯನ್ನು ಕೊಡಲಾಗುತ್ತದೆ. ಹೊಗೆಯನ್ನು ಉತ್ಪತ್ತಿ ಮಾಡಲು ಇದ್ದಿಲು, ಚಿಂದಿ ಬಟ್ಟೆ, ಸ್ವಚ್ಛವಾದ ಹೊಟ್ಟು ಅಥವಾ ತಂಬಾಕುವಿನಿಂದ ಕೂಡಿದ ವಸ್ತುಗಳನ್ನು ಉಪಯೋಗಿಸಲಾಗುತ್ತದೆ. ಹೊಗೆಯನ್ನು ನೇರವಾಗಿ ಜೇನು ನೊಣಗಳಿಗೆ ನೀಡಲು ವಿವಿಧ ಅಳತೆಯ ಕೊಳವೆಗಳಿಂದ ಕೂಡಿದ ಹೊಗೆತಿದಿಗಳನ್ನು ಬಳಸಲಾಗುತ್ತಿದೆ. ಹೊಗೆ ತಿದಿಯು ೧.೬ ಸೆಂ.ಮೀ. ವ್ಯಾಸ ಮತ್ತು ೧೩ ಸೆಂ.ಮೀ. ಉದ್ದದ ಕೊಳವೆಯಿಂದ ಕೂಡಿರುತ್ತದೆ. ಹೊಗೆ ತಿದಿಯಲ್ಲಿ ಹೊಗೆ ಉತ್ಪಾದಿಸುವ  ವಸ್ತುಗಳನ್ನಿಟ್ಟು ಬೆಂಕಿ ಅಂಟಿಸುವ ಮೂಲಕ ಹೊಗೆಯನ್ನು ಜೇನುನೊಣಗಳಿಗೆ ನೀಡಲಾಗುತ್ತದೆ. ಈ ಹೊಗೆ ತಿದಿಗಳ ಗಾತ್ರವು ಪ್ರದೇಶಕ್ಕೆ ತಕ್ಕಂತೆ ವ್ಯತ್ಯಾಸಗೊಳ್ಳುತ್ತಿದ್ದು ಇತ್ತೀಚಿನ ದಿನಗಳಲ್ಲಿ ವಿದ್ಯುತ್ ಚಾಲಿತ  ಹೊಗೆತಿದಿಗಳು ಪ್ರಪಂಚದ ವಿವಿಧಭಾಗಗಳಲ್ಲಿ ದೊರೆಯುತ್ತವೆ.
ಮುಖಪರದೆ : ಮುಖಪರದೆ ಮತ್ತು ‘ಬೀ ಸ್ಯೂಟ್’ ಗಳು ಮಧುವನದಲ್ಲಿ ಜೇನುನೊಣಗಳೊಂದಿಗೆ ಕೆಲಸ ಮಾಡಲು ಅತ್ಯವಶ್ಯಕ. ಮುಖಪರದೆ ಹತ್ತಿ ಅಥವಾ ಹತ್ತಿಯ ಜೊತೆಗೆ ರೇಷ್ಮೆಯ ನೂಲಿನಿಂದ ಕೂಡಿದ ಬಲೆಯಾಗಿರುತ್ತದೆ. ಇದನ್ನು ಮಡಚಬಹುದಾಗಿದ್ದು ಟೋಪಿಯೊಂದಿಗೆ ಇಳಿಬಿಡಲಾಗಿರುತ್ತದೆ. ಇದರಿಂದಾಗಿ ಜೇನು ನೊಣಗಳು ಮುಖ ಮತ್ತು ಕುತ್ತಿಗೆಯ ಭಾಗಗಳಲ್ಲಿ ಚುಚ್ಚುವುದನ್ನು ತಪ್ಪಿಸಬಹುದು.
ಶುಚಿಗೊಳಿಸುವ ಸಾಧನ :  ಈ ಸಾಧನವನ್ನು ಜೇನು ಪೆಟ್ಟಿಗೆಯ ಭಾಗಗಳನ್ನು ಬೇರ್ಪಡಿಸಲು ಮತ್ತು ಅಡಿಮಣೆ, ಚೌಕಟ್ಟು ಮುಂತಾದವುಗಳನ್ನು ಶುಚಿಗೊಳಿಸಲು ಉಪಯೋಗಿಸಲಾಗುತ್ತದೆ. ಈ ಸಾಧನವು ಕಬ್ಬಿಣ, ಉಕ್ಕು ಅಥವಾ ಅಲ್ಯೂಮಿನಿಯಂನಿಂದಾಗಿದ್ದು ಒಂದು ತುದಿಯನ್ನು ಬಗ್ಗಿಸಲಾಗಿದ್ದು, ಮತ್ತೊಂದು ತುದಿ ಮೊನಚಾಗಿರುತ್ತದೆ.
ಕೈಚೀಲ :  ಜೇನುನೊಣಗಳ ಚುಚ್ಚುವಿಕೆಯಿಂದ ತಪ್ಪಿಸಿಕೊಳ್ಳಲು ಬಟ್ಟೆಯಿಂದ ಚೌಕಟ್ಟುಗಳ ಭಾಗಗಳಿಗೆ ಅಂಟಿಕೊಳ್ಳದ ರೀತಿಯಲ್ಲಿ ತಯಾರಿಸಿದ ಕೈ ಚೀಲಗಳನ್ನು ಉಪಯೋಗಿಸಲಾಗುತ್ತದೆ. ಸಾಮಾನ್ಯವಾಗಿ ಚರ್ಮ ಅಥವಾ ದಪ್ಪವಾದ ಹತ್ತಿಯಿಂದ ಮಾಡಲ್ಪಟ್ಟಿರುತ್ತವೆ.
ಒಳ ಮುಚ್ಚಳ :  ಜೇನುಗೂಡಿನಲ್ಲಿ ನೊಣಗಳ ಕೆಲಸ ಕಾರ್ಯಗಳು ಸುಗಮವಾಗಿ ನಡೆಯಲು ಗೂಡಿನ ಉಷ್ಣತೆ ನಿರ್ದಿಷ್ಟಾಗಿರಬೇಕು. ಉಷ್ಣತೆ ಹವಾಮಾನಕ್ಕೆ ಅನುಗುಣವಾಗಿ ವ್ಯತ್ಯಾಸಗೊಳ್ಳುವುದರಿಂದ ಮರದಿಂದ ತಯಾರಿಸಿದ ಒಳ ಮುಚ್ಚಳವನ್ನು ಉಪಯೋಗಿಸುವುದರಿಂದ ನಿರ್ದಿಷ್ಟ ಉಷ್ಣತೆಯನ್ನು ಕಾಪಾಡಬಹುದು.
ಒತ್ತರಿಸುವ ಹಲಗೆ : ಒತ್ತರಿಸುವ ಹಲಗೆ ಜೇನು ಪೆಟ್ಟಿಗೆಯ ಉಷ್ಣತೆಯನ್ನು ನಿಯಂತ್ರಿಸಲು ಉಪಯೋಗಿಸುವ ಉಪಕರಣವಾಗಿದ್ದು, ಕುಟುಂಬದಲ್ಲಿ ಜೇನುನೊಣಗಳ ಸಂಖ್ಯೆ ಕಡಿಮೆಯಾಗಿ ಸಂಸಾರ ಕೋಣೆಯಲ್ಲಿ ಜೇನುನೊಣಗಳು ಕೆಲವು ಎರಿಗಳನ್ನು ಆವರಿಸಿದಲ್ಲಿ ಈ ಹಲಗೆಯನ್ನು ಕೊನೆಯ ಎರಿಯ ಪಕ್ಕದಲ್ಲಿಟ್ಟು ಒತ್ತರಿಸುವುದರಿಂದ ಕುಟುಂಬದಲ್ಲಿ ಉಷ್ಣತೆಯೊಂದಿಗೆ ಸ್ವಾಭಾವಿಕ ವಾತಾವರಣವನ್ನು ಉಂಟುಮಾಡಬಹುದು.
ರಾಣಿ ತಡೆಗೇಟು : ರಾಣಿ ತಡೆಗೇಟು ಪ್ರಾರಂಭಿಕ ಜೇನುಕೃಷಿಯಲ್ಲಿ ಉಪಯೋಗಿಸುವ ಒಂದು ಸಾಧನ. ಇದರ ಮೂಲಕ ಕೆಲಸಗಾರ ನೊಣಗಳು ಮಾತ್ರ ಓಡಾಡಲು ಸಾಧ್ಯವಾಗುತ್ತದೆ ಮತ್ತು ರಾಣಿಗೆ ಹೊರ ಹೋಗಲು ಸಾಧ್ಯವಾಗುವುದಿಲ್ಲ. ಕುಟುಂಬವು ಪರಿಸರಕ್ಕೆ ಹೊಂದಿಕೊಂಡು ಮೊಟ್ಟೆ, ಮರಿ, ಜೇನುತುಪ್ಪದಿಂದ ಕೂಡಿದ್ದಲ್ಲಿ ಈ ಗೇಟನ್ನು ಉಪಯೋಗಿಸುವ ಅವಶ್ಯಕತೆ ಇರುವುದಿಲ್ಲ. ಜೇನು ಕುಟುಂಬಗಳು ಪಲಾಯನ ಮಾಡುವ ಕಾಲದಲ್ಲಿ, ಹೊಸದಾಗಿ ಕುಟುಂಬಗಳನ್ನು ಪೆಟ್ಟಿಗೆಗೆ ವರ್ಗಾಯಿಸಿದ ಸಮಯದಲ್ಲಿ ಉಪಕರಣಗಳನ್ನು ಉಪಯೋಗಿಸಬೇಕಾಗುತ್ತದೆ. ಆದರೆ ಕುಟುಂಬವು ತುಂಬಾ ಬಲಹೀನತೆಯಿಂದ ಕೂಡಿದ್ದಲ್ಲಿ ಕೆಲಸಗಾರ ನೊಣಗಳು ಗೇಟಿನ ಮೂಲಕ ರಾಣಿಯನ್ನು ಬಲವಂತವಾಗಿ ಹೊರಗೆಳೆದು ಗೂಡನ್ನು ಬಿಟ್ಟುಹೋಗುವ ಸಾಧ್ಯತೆ ಇರುತ್ತದೆ.
ರಾಣಿ ಪಂಜರ :  ರಾಣಿ ಪಂಜರವು ರಾಣಿಯನ್ನು ಕುಟುಂಬದ ನಿಗದಿತ ಭಾಗದಲ್ಲಿಡಲು ಉಪಯೋಗಿಸುವ ಸಾಧನವಾಗಿದ್ದು ಲೋಹದ ತಂತಿ ಅಥವಾ ಮರದಿಂದ ತಯಾರಿಸಲಾಗಿರುತ್ತದೆ. ಕೆಲಸಗಾರ ನೊಣಗಳು ಪಂಜರದೊಳಗೆ ಸರಾಗವಾಗಿ ಓಡಾಡಬಹುದಾದರೂ ರಾಣಿ ಪಂಜರದಿಂದ ಹೊರ ಹೋಗಲು ಸಾಧ್ಯವಾಗುವುದಿಲ್ಲ. ರಾಣಿ ಪಂಜರವು ಬಲಹೀನ ಕುಟುಂಬಕ್ಕೆ ಹೊಸ ರಾಣಿಯನ್ನು ಪರಿಚಯಿಸುವಾಗ, ಸ್ವಾಭಾವಿಕ ಸ್ಥಾನಗಳಿಂದ ಪೆಟ್ಟಿಗೆಗೆ ವರ್ಗಾಯಿಸುವಾಗ ಸಾಮಾನ್ಯವಾಗಿ ಉಪಯೋಗಿಸಲಾಗುತ್ತದೆ.
ಹೊಸ ಕುಟುಂಬವನ್ನು ಕೂಡಿಸುವ ಪೆಟ್ಟಿಗೆ : ಇದು ತುಂಬಾ ಹಗುರಾದ ಹಲಗೆಗಳಿಂದ ಕೂಡಿದ ಚಿಕ್ಕ ಜೇನು ಪೆಟ್ಟಿಗೆ, ಸುಮಾರು ೪- ೫ ಚೌಕಟ್ಟುಗಳಿಂದ ಮಾತ್ರ ಕೂಡಿರುತ್ತದೆ. ಇದನ್ನು ‘ಹೈವಿಂಗ್ ಕೇಜ್’ ಎಂದು ಕರೆಯುವರು. ನೈಸರ್ಗಿಕವಾಗಿ ಜೇನು ಕುಟುಂಬಗಳನ್ನು ಹಿಡಿದು ಸಾಗಿಸಲು ಮತ್ತು ಕೆಲವು ದಿನಗಳವರೆಗೆ ಪೆಟ್ಟಿಗೆಯ ಪರಿಸ್ಥಿತಿಗೆ ಹೊಂದಿಕೊಳ್ಳಲು ಈ ಪೆಟ್ಟಿಗೆ ಅವಶ್ಯಕ. ಈ ಪೆಟ್ಟಿಗೆಯ ಒಳ ಮೇಲ್ಭಾಗದಲ್ಲಿ ಜೇನುನೊಣಗಳು ಕೂರಲು ಮತ್ತು ಗಾಳಿಯಾಡಲು ಸಾಕಷ್ಟು ಸ್ಥಳಾವಕಾಶವನ್ನು ಒದಗಿಸಲಾಗಿರುತ್ತದೆ. ಜೇನು ಕುಟುಂಬಗಳು ಸಹಜ ಸ್ಥಿತಿಯಲ್ಲಿ ತೊಡಗಿದ ನಂತರ ಇದರಲ್ಲಿನ ಜೇನು ಕುಟುಂಬವನ್ನು ಸಾಕುವ ಜೇನುಪೆಟ್ಟಿಗೆಗೆ ವರ್ಗಾಯಿಸಲಾಗುತ್ತದೆ.
ಜೇನುನೊಣಗಳ ಕುಂಚ : ಇದು ಪ್ರಾಣಿಗಳ ಮೃದುವಾದ ಕೂದಲಿನಂತಹ ಎಳೆಗಳಿಂದ ಕುಡಿದ್ದು ಸುಮಾರು ೮ – ೯ ಸೆಂ.ಮೀ. ಉದ್ದವಿರುತ್ತದೆ. ಈ ಕುಂಚವು ಜೆನುನೊಣಗಳನ್ನು ಎರಿಗಳಿಂದ ಬೇರ್ಪಡಿಸಲು ಸಹಕಾರಿಯಾಗುತ್ತದೆ. ಕುಂಚವನ್ನು ಜೇನುಕುಟುಂಬದಲ್ಲಿ ಬಳಸುವಾಗ ಜೇನುತುಪ್ಪಕ್ಕೆ ಅಂಟಿಕೊಳ್ಳದಂತೆ ಉಪಯೋಗಿಸಬೇಕು.

ಜೇನು ನೊಣಗಳಿಗೆ ಆಹಾರ ನೀಡುತ್ತಿರುವುದು
 ಆಹಾರ ನೀಡುವ ಬಟ್ಟಲುಗಳು : ಜೇನುನೊಣಗಳಿಗೆ ಆಹಾರದ ಅಭಾವದ ಕಾಲದಲ್ಲಿ ಕೃತಕ ಆಹಾರವನ್ನು ನೀಡಿ ಕುಟುಂಬವನ್ನು ಬಲಗೊಳಿಸುವುದು ಅವಶ್ಯಕ. ಬಟ್ಟಲುಗಳಲ್ಲಿ ಅನೇಕ ವಿಧಗಳಿದ್ದು ಅವುಗಳಲ್ಲಿ ಬೋರ್ಡಮ್ಯಾನ್ ಫಿಡರ್‌ಗಳು ಮತ್ತು ಡೂಲಿಟ್ಲೆ ಫಿಡರ‍್ಗಳು ಸಾಮಾನ್ಯವಾಗಿ ಪ್ರಪಂಚದಾದ್ಯಂತ ಕಂಡು ಬರುತ್ತವೆ. ಡೂಲಿಟ್ಲೆ ಫಿಡರ‍್ಗಳನ್ನು ಚೌಕಟ್ಟುಗಳಿಂದ ಇಳಿಬಿಡಲಾಗಿರುತ್ತದೆ. ಇವುಗಳಿಗೆ ಸುಮಾರು ೪೦೦ – ೫೦೦ ಮಿ.ಲೀ. ನಷ್ಟು ಸಕ್ಕರೆ ಪಾಕವನ್ನಿಡಿಸುವ ಸಾಮರ್ಥ್ಯವಿದ್ದು ಜೇನುನೊಣಗಳು ಮುಳುಗಿ ಸಾಯದಂತೆ ತೆಳುವಾದ ತಂತಿಗಳನ್ನು ಅಳವಡಿಸಲಾಗಿರುತ್ತದೆ. ಬ್ರಾಡ್‌ಮೆನ್‌ನ ಫಿಡರ‍್ಗಳು ಜಾಡಿಗಳಂತಿದ್ದು ಮುಚ್ಚಳದಿಂದ ಕೂಡಿರುತ್ತವೆ ಮತ್ತು ದ್ವಾರದಲ್ಲಿನ ಪೆಟ್ಟಿಗೆಯಾಕಾರದ ಬಟ್ಟಲಿನಿಂದ ಜೇನುನೊಣಗಳು ಸಕ್ಕರೆ ಪಾಕವನ್ನು ನೇರವಾಗಿ ತೆಗೆದುಕೊಳ್ಳುವಂತೆ ಮಾಡಲಾಗಿರುತ್ತದೆ. ಸಕ್ಕರೆ ಪಾಕವು ಹೊರಹೋಗದಂತೆ ಮುಚ್ಚಳವನ್ನು ಗಟ್ಟಿಯಾಗಿ ಮುಚ್ಚಲಾಗಿರುತ್ತದೆ. ಜೇನುಕೃಷಿಕರು ತಮ್ಮ ಜೇನು ಕುಟುಂಬಗಳನ್ನು ಬಟ್ಟಲುಗಳಲ್ಲಿ ನೇರವಾಗಿ ಸಕ್ಕರೆ ಪಾಕವನ್ನು ಸುರಿದು ನೊಣಗಳು ಮುಳುಗದಂತೆ ಶುದ್ಧವಾದ ಒಣ ಹುಲ್ಲನ್ನು ಬಳಸಿ ಉಪಯೋಗಿಸುತ್ತಾರೆ (ಚಿತ್ರ ೩೬).
ಗಂಡು ಜೇನುನೊಣ ತಡೆಗೇಟು : ಈ ತಡೆಗೇಟನ್ನು ಗಂಡು ನೊಣಗಳು ಬೆಳವಣಿಗೆಯ ಕಾಲದಲ್ಲಿ ರಾಣಿಯ ಪ್ರಸ್ಥದ ಹಾರಾಟದ ನಂತರ ಹೊರದೋಡಿಸಲು ಉಪಯೋಗಿಸಲಾಗುತ್ತದೆ. ಇದರಿಂದಾಗಿ ಕುಟುಂಬದಿಂದ ಹೊರಹೋದ ಗಂಡುನೊಣಗಳು ಪೆಟ್ಟಿಗೆಯೊಳಗೆ ಬರಲು ಸಾಧ್ಯವಾಗುವುದಿಲ್ಲ. ಆದರೆ ಕೆಲಸಗಾರ ನೊಣಗಳ ಕಾರ್ಯಾಚರಣೆಗಳಿಗೆ ತಡೆಗೇಟಿನಿಂದ ಯಾವುದೇ ರೀತಿಯ ಅಡ್ಡಿಯುಂಟಾಗುವುದಿಲ್ಲ
ಪರಾಗ ತಡೆಗೇಟು : ಪರಾಗದ ತಡೆಗೇಟನ್ನು ಮರದ ಹಲಗೆ ಅಥವಾ ಪ್ಲಾಸ್ಟಿಕ್‌ನಿಂದ , ಮಾಡಲಾಗಿದ್ದು ಹೆಚ್ಚು ಪರಾಗ ದೊರೆಯುವ ಕಾಲದಲ್ಲಿ ಕೆಲಸಗಾರ ನೊಣಗಳು ಸಸ್ಯಗಳಿಂದ ಒಳ ತರುವ ಪರಾಗವನ್ನು ತಡೆಯಲು  ಉಪಯೋಗಿಸಲಾಗುತ್ತದೆ. ಈ ಗೇಟುಗಳು ಕೆಲಸಗಾರ ನೊಣಗಳ ಗಾತ್ರಕ್ಕನುಸಾರವಾಗಿ ಮಾಡಲಾಗಿದ್ದು  ಕೆಲಸಗಾರ ನೊಣಗಳು ಗೇಟಿನಿಂದ ಒಳಗೆ ಹೋಗುವಷ್ಟು ಗಾತ್ರದ ರಂಧ್ರಗಳಿದ್ದು  ತಮ್ಮ ಪರಾಗ ಬುಟ್ಟಿಯಲ್ಲಿನ ಪರಾಗ ಒಳಗಡೆ ಹೋಗುವಾಗ ಬೀಳುವುದರಿಂದ ಮರದ ಹಲಗೆಯಲ್ಲಿ ಶೇಖರಣೆಯಾಗುತ್ತದೆ. ಪರಾಗ ತಡೆಗೇಟು ಉತ್ತಮ ಮಟ್ಟದ ಮರದಿಂದ ತಯಾರಿಸಲಾಗಿದ್ದು ಕೆಲಸಗಾರ ನೊಣಗಳ ಪರಾಗದ ಬುಟ್ಟಿಗಳಿಗೆ ಯಾವುದೇ ತೊಂದರೆ ಉಂಟಾಗುವುದಿಲ್ಲ.
ಜೇನು ಕೃಷಿ : ಜೇನುಕೃಷಿಯ ಇತಿಹಾಸ
ಜೇನುನೊಣಗಳ ಪುರಾತನ ಕಾಲದಿಂದಲೂ ಹೆಚ್ಚಿನ ಮನ್ನಣೆಯನ್ನು ಪಡೆದಿವೆ. ಸ್ಪೈನ ರಾಷ್ಟ್ರದ ಮೆನ್ಸಿಯಾದ ಬೈ ಕಾರ್ಪಸ್  ಹತ್ತಿರದ ಕ್ಯೂವಾಸ್ ಡೆಲ್ ಆರಾನ ಎಂಬಲ್ಲಿರುವ ಪುರಾತನ ಸ್ಮಾರಕದ ಶಿಲಾಭಿತ್ತಿಯ ಮೇಲೆ ಕೆಂಪು ಬಣ್ಣದಲ್ಲಿ ಕಾಡುಜೇನನ್ನು ಸಂಗ್ರಹಿಸುತ್ತಿರುವವರ ಚಿತ್ರವನ್ನು ಕ್ರಿ. ಪೂ. ೬೦೦೦ ರಲ್ಲಿಯೇ ಬಿಡಿಸಲಾಗಿದೆ. ಸುಮಾರು ೪೦೦೦ ವರ್ಷಗಳ ಹಿಂದೆಯೇ ತಲೆಯನ್ನು ಕೆಳಕ್ಕೆ ಬಾಗಿಸಿ ರೆಕ್ಕೆಗಳನ್ನು ಸ್ವಲ್ಪ ಮೇಲೆತ್ತಿದ ಜೇನುನೊಣದ ಚಿತ್ರವು ಈಜಿಪ್ಟ್ ದೇಶದ ರಾಜಚಿಹ್ನೆಯಾಗಿದ್ದು ಈ ದೇಶದ ಫೆರೋಗಳಿಗೆ ಜೇನುನೊಣದ ನಿಸ್ವಾರ್ಥತೆ, ನಿರ್ಭಯತೆ, ಸ್ವಚ್ಛತೆ ಮತ್ತು ಶಿಸ್ತುಗಳ ಸಂಕೇತವಾಗಿತ್ತು. ಅವರು ಜೇನುಕುಟುಂಬಗಳನ್ನು ಸಾಗಿಸಲು ಸುಟ್ಟ ಜೇಡಿಮಣ್ಣಿನ ಮಡಿಕೆಗಳನ್ನು ಬಳಸುತ್ತಿದ್ದರು.
ಕ್ರಿ. ಪೂ. ೧೦೦೦ ರಲ್ಲಿ ಅಸ್ಸೀರಿಯಾ ದೇಶವು ಜೇನಿನ ಮತ್ತು ಒಲೀವ್ ಮರಗಳ ನಾಡೆಂದು ಹೆಸರು ಪಡೆದಿತ್ತು. ಕ್ರಿ.ಪೂ. ಒಂಬತ್ತನೇ ಶತಮಾನದ ಮೊದಲನೆ ಸ್ಮಾರ್ಗನ್ನನ ಹಾಗೂ ಅವನ ನಂತರದ ಆಳ್ವಿಕೆಯಲ್ಲಿ ಸತ್ತವರ ದೇಹಗಳಿಗೆ ಕೆಲವು ದಿನಗಳವರೆಗೆ ಜೇನುಮೇಣವನ್ನು ಹಚ್ಚಿ ಜೇನಿನಲ್ಲಿ ಮುಳುಗಿಸಿಡಲಾಗುತ್ತಿತ್ತು. ಗ್ರೀಕರು ದೋಣಿಗಳ ಮೇಲೆ ಜೇನುಗೂಡುಗಳನ್ನು ಮಕರಂದ ಭರಿತ ಹೂಗಳಿರುವ ಸ್ಥಳಗಲಿಗೆ ಕೊಂಡೊಯ್ದು ಜೇನನ್ನು ಸಂಗ್ರಹಿಸುತ್ತಿದ್ದರು ಮತ್ತು ಸಿರಿವಂತ ನಗರಗಳಲ್ಲಿ ಆಯುಧದ ಮೇಲೆ ಜೇನುನೊಣಗಳ ಚಿತ್ರಗಳನ್ನು ಚಿತ್ರಿಸುತ್ತಿದ್ದರು. ಜೇನುತುಪ್ಪವನ್ನು ಬಾಲ ಯೇಸುವಿಗೆ ಆಹಾರವಾಗಿ ನೀಡಲಾಗುತ್ತಿದ್ದು, ಸಸ್ತನಿ ಪ್ರಾಣಿಗಳು ಜೇನುಗೂಡುಗಳ ಮೇಲೆ ದಾಳಿ ಮಾಡುವುದು, ಚಿಂಪಾಂಜಿಗಳು ಕೈಗಳನ್ನು ಆಯುಧಗಳಂತೆ ಬಳಸಿ ಜೇನುಗೂಡಿನ ಮೊಟ್ಟೆಮರಿಗಳನ್ನು ನಾಶಪಡಿಸಿ ನಾಶಪಡಿಸಿ ಜೇನನ್ನು  ನೆಕ್ಕುವುದು ಹಾಗೂ ಮನುಷ್ಯನು ಜೇನನ್ನು ಉಪಯೋಗಿಸುತ್ತಿದ್ದ ವಿಧಾನಗಳು ಬೈಬಲ್‌ನಲ್ಲಿ ಕಂಡು ಬರುತ್ತದೆ. ಮನುಷ್ಯನು ಹೆಜ್ಜೇನು ಗೂಡುಗಳಿಂದ ಮೇಣವನ್ನು ಸಂಗ್ರಹಿಸುವ ದೃಶ್ಯಗಳನ್ನು  ಕ್ರಿ. ಪೂ ೯೮೩ರಿಂದೀಚಿಗೆ ಚೀನಾದಲ್ಲಿ ಕಂಡು ಬರುತ್ತವೆ.
ಕ್ರಿ. ಪೂ. ೩೮೪ ರಿಂದ ೩೨೨ರಲ್ಲಿ ಜೀವಿಸಿದ ಅರಿಸ್ಟಾಟಲ್‌ ತಮ್ಮ ಬರಹಗಳಲ್ಲಿ ಗ್ರೀಕರನ್ನು ‘ಬೀ ಮಾಸ್ಟರ್’ಗಳು ಎಂದು ಸೂಚಿಸಿದ್ದಾರೆ. ಜೇನು ನೊಣಗಳ ಬಗೆಗಿನ ಅವರ ಅನುಭವಗಳು ಮುಖ್ಯವಾಗಿ ‘ಹಿಸ್ಟೋರಿಯಾ ಅನಿಮಾಲಿಯಂ’ ಪುಸ್ತಕದ ಐದು ಮತ್ತು ಒಂಬತ್ತನೇ ಭಾಗಗಳಲ್ಲಿ ಮುದ್ರಿತವಾಗಿವೆ. ಅರಿಸ್ಟಾಟಲ್‌ಜೇನು ಕುಟುಂಬದಲ್ಲಿ ರಾಜ ಅಥವಾ ಆಡಳಿತ ನಡೆಸುವ ನೊಣವಿದೆ ಎಂದು ಮತ್ತು ಪರಾಗ ತರುವುದನ್ನು ತಪ್ಪಾಗಿ ಜೇನುಮೇಣವೆಂದು ತಿಳಿಸಿದ್ದರು. ಜೇನುಮರಿಗಳ ಬೆಳವಣಿಗೆಯ ಕಾಲದಲ್ಲಿ ಜೇನುನೊಣಗಳು ನೀರನ್ನು ಗೂಡಿಗೆ ತರುವಿಕೆ ಮತ್ತು ಸಂಘಟನೆಯ ಬಗ್ಗೆ ಪ್ರಪ್ರಥಮವಾಗಿ ವಿವರಣೆ ನೀಡಿದ ವ್ಯಕ್ತಿ ಇವರಾಗಿದ್ದಾರೆ.
ವಲಸೆ ಹೋಗಿ ಆಹಾರ ದೊರಕಿಸಿಕೊಳ್ಳುತ್ತಿದ್ದ ಆದಿ ಮಾನವರು ಒಮದು ಪ್ರದೇಶದಲ್ಲಿ ಸ್ವಲ್ಪಕಾಲದವರೆಗೆ ಉಳಿಯುತ್ತಿದ್ದ ಸಂದರ್ಭದಲ್ಲಿ ಜೇನು ಕುಟುಂಬಗಳನ್ನು ಗಮನಿಸಿ ಜೇನುತುಪ್ಪ, ಜೇಣುನೊಣಗಳ ಮರಿಗಳು ಹಾಗೂ ಪರಾಗವನ್ನೊಳಗೊಂಡ ಎರಿಗಳನ್ನು ಕಿತ್ತು ತಿನ್ನುತ್ತಿದ್ದರು. ಮಾನವನು ಸ್ಥಿವಾಗಿ ನೆಲೆಸಿದ ನಂತರ ಮರದ ಪೊಟರೆಗಳಿಂದ ಜೇನುಗೂಡುಗಳನ್ನು ಬೇರ್ಪಡಿಸಿ ತಮ್ಮ ವಾಸಸ್ಥಳದ ಸಮೀಪದಲ್ಲಿಯೇ ಇಟ್ಟುಕೊಂಡು ಜೇನುತುಪ್ಪವನ್ನು ಪಡೆಯುವ ಪರಿಪಾಠ ಬೆಳೆದು ಬಂದಿತು. ಕ್ರಮೇಣ ಆ ಕಾಲದಿಂದಲೇ ಜೇನುಕುಟುಂಬಗಳನ್ನು ಸಾಕುವುದಕ್ಕೆ ಹೆಣೆದ ಬುಟ್ಟಿಗಳು ಮತ್ತು  ಮಡಕೆಗಳು ಬಳಕೆಗೆ ಬಂದವು. ಜೇನುತುಪ್ಪ ಮತ್ತು ಮೇಣವನ್ನು ಪಡೆಯಲು ಜೇನುಗೂಡುಗಳನ್ನು ನೀರಿನೊಳಗೆ ಮುಳುಗಿಸಿ ನೊಣಗಳನ್ನು ಕೊಂದು, ಜೇನುತುಪ್ಪದ ಎರಿಗಳನ್ನು ಕೈಯಿಂದ ಹಿಂಡಿ ಜೇನುತುಪ್ಪವನ್ನು ಪಡೆಯುವ ವಿಧಾನ ಬಹಳ ಕಾಲದವರೆಗೆ ರೂಢಿಯಲ್ಲಿತ್ತು.
ರೋಮನ್ನರ ಕಾಲದಲ್ಲಿ ಜೇನು ಸಾಕಣೆ : ರೋಮನ್ನರ ಕಾಲದಲ್ಲಿ ಜೇನುನೊಣಗಳ ವಿಚಾರದ ಬರಹಗಳಲ್ಲಿ ಪ್ರಸಿದ್ಧಿ ಪಡೆದವರೆಂದರೆ ಮಾಸ್ಟರ್ ಜೇನುಕೃಷಿಕರೆಂದೇ ಹೆಸರಾಗಿದ್ದ ಪ್ರಾಯೋಗಿಕ ಜೇನುಕೃಷಿಕರಾದ ಕ್ಯಾಟೊ, (ಕ್ರಿ. ಪೂ. ೨೩೪-೧೪೯), ವ್ಯಾರೋ (ಕ್ರಿ. ಪೂ. ೧೧೬-೨೭), ಕಾಲುಮೆಲ್ಲ (ಕ್ರಿ. ಶ. ೧ – ೬೮) ಮತ್ತು ಪ್ಯಲ್ಲಡಿಯಸ್ (ಕ್ರಿ. ಶ. ೩೦೦). ರೋಮನ್ನರಲ್ಲಿ ವ್ಯಾರೋ ಮತ್ತು ಕಾಲುಮೆಲ್ಲರ ಸೇವೆಯನ್ನು ಹೆಚ್ಚಾಗಿ ಸ್ಮರಿಸಲಾಗಿದ್ದು ಅವರಲ್ಲಿ ವ್ಯಾರೋರವರು ಜೇನು ಕೃಷಿ ಒಂದು ಉತ್ತಮ ಉದ್ದಿಮೆಯಾಗಿದ್ದು ಒಂದು ವರ್ಷಕ್ಕೆ ೫೦೦೦ ಪೌಂಡುಗಳವರೆಗೂ ಜೇನುತುಪ್ಪ ಸಿಗುತ್ತದೆಂದು ತಿಳಿಸಿದ್ದಾರೆ. ಇವರು ಜೇನು ಕುಟುಂಬಗಳನ್ನು ಇಡುವ ಸ್ಥಳ, ಬೆಳೆಸುವ ರೀತಿ ಮತ್ತು ಅವುಗಳ ನಿರ್ವಹಣೆಯ ರೀತಿಯನ್ನು ತಿಳಿದುಕೊಂಡಿದ್ದರು. ಕ್ರಿ. ಶ. ೧೫೦೦ ಮತ್ತು ೧೮೫೭ ರ ಅವಧಿಯಲ್ಲಿ ಜೇನು ಸಾಕಾಣೆಯ ವಿವಿಧ ವಿಧಾನಗಳು ಬೆಳಕಿಗೆ ಬಂದವು. ೧೮೦೦ ಕ್ಕೂ ಮುನ್ನ ಜೇನುಕೃಷಿಯಲ್ಲಿನ ಗಮನೀಯ ಬೆಳವಣಿಗೆಗಳನ್ನು ಕೋಷ್ಟಕ ೧ ರಲ್ಲಿ ತಿಳಿಸಲಾಗಿದೆ. ೧೫೬೮ ರಲ್ಲಿ ಜರ್ಮನಿಯ ನಿಕೆಲ್ ಜಾಕೋಬ್‌ರು ಮೊಟ್ಟೆ ಮತ್ತು ಮರಿಗಳಿಂದ ಕೂಡಿದ ರಾಣಿ ಇರುವ ಕುಟುಂಬದಲ್ಲಿ ಹೊಸರಾಣಿ ಬೆಳವಣಿಗೆಯಾಗುವುದನ್ನು ಕಂಡುಕೊಂಡರು. ಅದೇ ರೀತಿ ಸ್ಪೈನ್‌ನ ಟೋರ್ಸರು ೧೫೮೬ ರಲ್ಲಿ ರಾಣಿಯು ಕುಟುಂಬದಲ್ಲಿ ಮೊಟ್ಟೆ ಇಡುವುದನ್ನು ತಿಳಿಯಪಡಿಸಿದರು.
ಹದಿನೇಳನೆ ಶತಮಾನದಲ್ಲಿ ಜೇನು ಸಾಕಣೆ : ಜೇನು ಕುಟುಂಬಗಳ ನೈಸರ್ಗಿಕ ಸ್ಥಳಗಳನ್ನು ಹುಡುಕಿ ಜೇನುತುಪ್ಪವನ್ನು ತೆಗೆಯುತ್ತಿದ್ದ ಪುರಾವೆಗಳು ಯೂರೋಪ್. ಮೆಡಿಟರೇನಿಯನ್ ಭಾಗ, ಆಫ್ರಿಕಾದ ಉಷ್ಣವಲಯದ ಮತ್ತು ಉತ್ತರ ಅಮೆರಿಕಾದ ಭಾಗಗಳಿಂದ ಕ್ರಿ. ಶ. ೧೬೨೧ ರಿಂದ ಕಂಡು  ಬರುತ್ತವೆ. ಜಾನ್ ಸ್ವಾಮರ್ಡಮ್‌ರವರು ಕ್ರಿ.ಶ. ೧೬೩೭ ರಿಂದ ೧೬೮೦ ರವರೆಗೂ ಜೇನುನೊಣಗಳ ಸಂಶೋಧನೆಗಳಲ್ಲಿ ತೊಡಗಿ ಜೇನುನೊಣಗಳ ಜೀವನ ಚರಿತ್ರೆಯನ್ನು ಪ್ರಕಟಿಸಿದರು. ತುಡುವೆ ಜೇನುನೊಣಗಳು ಮರಗಳ ಪೊಠರೆಗಳಲ್ಲಿ ವಾಸಿಸುವ ಜಾಗ, ಚುಚ್ಚುವ ಗುಣ ಮತ್ತು ಅವುಗಳಿಂದ ಜೇನುತುಪ್ಪವನ್ನು ಕೈಯಿಂದ ತೆಗೆಯುತ್ತಿದ್ದ ವಿಧಾನಗಳು ಕ್ರಿ.ಶ. ೧೬೮೧ ರಿಂದ ಶ್ರೀಲಂಕಾದಲ್ಲಿ ಕಂಡು ಬರುತ್ತವೆ. ಮೋಸಸ್ ರುಸ್ಡೆನ್ ರವರು ಇಂಗ್‌ಎಂಡಿನ ರಾಜ ಎರಡನೆ ಚಾರ್ಲ್ಸರವರಿಗೆ ‘ಬೀ ಮಾಸ್ಟರ್’ ಆಗಿದ್ದರು ಹಾಗೂ ಅವರ ನಿರ್ದೇಶನದಂತೆ ಜೇನುನೊಣಗಳ ಬಗ್ಗೆ ಒಂದು ಪುಸ್ತಕವನ್ನು ಪ್ರಕಟಿಸಿದರು.
ಹದಿನೆಂಟನೇ ಶತಮಾನದಲ್ಲಿ ಜೇನು ಸಾಕಣೆ : ಡಿ ರೇಮರ್ (೧೭೩೪ – ೧೭೪೨) ರವರು ತಮ್ಮ ಗ್ರಂಥದಲ್ಲಿ ಜೇನುನೊಣಗಳ ಮತ್ತು ಕಣಗಳ ವಾಸ್ತು ಶಿಲ್ಪಶಾಸ್ತ್ರದ ಬಗ್ಗೆ ವರ್ಣಿಸಿ ಕೆಲಸಗಾರ ನೊಣಗಳನ್ನು ನಿರ್ಲಿಂಗಿಗಳೆಂದು ಕರೆದಿದ್ದಾರೆ. ಇಂಗ್ಲೆಂಡಿನ ರೆವೆರೆಂಡ್ ಜಾನ್ ತೋರ್ಲಿಯರವರು ೧೭೪೪ ರಲ್ಲಿ ಪ್ರಕಟಿಸಿದ ‘ಮೆಲ್ಲಸ್ಸೆಲೋಜಿಯ ದಿ ಫೀಮೇಲ್ ಮೋನಾರ್ಕಿ’ ಎಂಬ ಪುಸ್ತಕದಲ್ಲಿ ಜೇನುನೊಣವನ್ನು ಒಂದು ಬಗೆಯ ಕೀಟವು ಮನುಷ್ಯನಿಗೆ ಪ್ರಪಂಚದಾದ್ಯಂತ ಬಹಳ ಉಪಕಾರಿಯಾಗಿ ದುಡಿಯುತ್ತಿದೆ ಎಂದಿದ್ದಾರೆ. ಲೇಖಕರು ತಮ್ಮ ಪುಸ್ತಕದಲ್ಲಿ ಜೇನುನೊಣಗಳು ತಮ್ಮ ಹೊಟ್ಟೆಯಲ್ಲಿ ನೀರು ಮತ್ತು ಮಕರಂದವನ್ನು ಶೇಖರಿಸಿಕೊಂಡು ಗೂಡಿಗೆ ಮರಳುತ್ತವೆ ಎಂದು ವರ್ಣಿಸಿದ್ದಾರೆ. ಜೇನುಕುಟುಂಬದಲ್ಲಿನ ದಪ್ಪವಾದ ನೊಣವು ಹೆಣ್ಣಾಗಿದ್ದು, ಗಂಡುನೊಣಗಳು ರಾಣಿಯೊಂದಿಗೆ ಲೈಂಗಿಕ ಕ್ರಿಯೆ ನಡೆಸುತ್ತವೆ ಎಂದು ತಿಳಿದಿದ್ದ ಇವರು ಜೇನುನೊಣಗಳನ್ನು ಗಂಧಕದ ಹೊಗೆಯಿಂದ ಸಾಯಿಸುವುದನ್ನು ವಿರೋಧಿಸುತ್ತಿದ್ದರು.
ಫ್ರಾಂಕೋಯಿಸ್ ಹ್ಯೂಬರ್ (೧೭೫೦ – ೧೮೩೧) ರವರು ಸ್ಪೈನ್ ಮೂಲಕ ‘ದಿ ಎನ್ಸೈಕ್ಲೋಪಿಡಿಯಾ ಬ್ರಿಟಾನಿಕ’ ಎಂಬ ಪುಸ್ತಕದಲ್ಲಿ ಜೇನುನೊಣಗಳ ಜೀವನ ಚರಿತ್ರೆಯ ಬಗ್ಗೆ ವರ್ಣಿಸಿದ್ದಾರೆ. ಅವರು ಸತ್ತ ಮೇಲೆ ಅವರ ಮಗ ಪ್ರಕಟಿಸಿದ ಹ್ಯೂಬರ್‌ರವರ ನೆನಪುಗಳ ಮಾಲೆಯಲ್ಲಿ ಜೇನುನೊಣಗಳು ರೆಕ್ಕೆ ಬೀಸುವುದರ ಮೂಲಕ ಗಾಳಿಯನ್ನು ಪಡೆಯುವುದು. ಕೆಲಸಗಾರ ನೊಣಗಳು ರಾಣಿ ನೊಣಗಳ ಮೊಟ್ಟೆ ಮತ್ತು ಮರಿಗಳಿಂದ ನೊಣಗಳನ್ನು ಬೆಳೆಸುವುದು, ರಾಣಿ ನೊಣ ಹಾರಾಟದಲ್ಲಿಯೇ ಜೋಡಿಯಾಗುವುದು, ಮರಿಗಳ ಸಾಕಣೆಗೆ ಪರಾಗದ ಅತ್ಯಗತ್ಯತೆ, ಮರಿಗಳ ಬೆಳವಣಿಗೆಯಲ್ಲಿನ ಗೂಡಿನ ಉಷ್ಣತೆ ಸಾಮಾನ್ಯವಾಗಿ ೩೫ ಡಿಗ್ರಿ ಸೆ. ಇರುವುದು, ಎರಿಕಟ್ಟುವ ವಿಧಾನ ಮತ್ತು ಜೇನುನೊಣಗಳ ಕುಡಿಮೀಸೆಗಳ ಕಾರ್ಯದ ವಿವರ ಮುಂತಾದ ಆವಿಷ್ಕಾರಗಳನ್ನು ೧೮೯೨ ರಲ್ಲಿ ಪ್ರಕಟಿಸಿದ್ದರು. ಇದರಿಂದಾಗಿ ಹ್ಯೂಬರ್‌ರವರು ‘ಜೇನು ಸಾಕಣೆಯ ದೊರೆ’ ಎಂದೇ ಹೆಸರುವಾಸಿಯಾಗಿದ್ದರು.
ಕೋಷ್ಠಕ – ೧ : ಕ್ರಿ.ಶ. ೧೮೦೦ ಕ್ಕೂ ಮೊದಲು ಜೇನುಕೃಷಿ ಇತಿಹಾಸದಲ್ಲಿನ ಕೆಲವು  ಗಮನೀಯ ಬೆಳವಣಿಗೆಗಳು

(ಎವಕ್ರೇನ್ , ೧೯೯೦)
ಹತ್ತೊಂಬತ್ತನೆ ಶತಮಾನದಲ್ಲಿ ಜೇನು ಸಾಕಣೆ : ೧೯ ನೇ ಶತಮಾನದ ಮೊದಲಿನಲ್ಲಿಯೇ ಜೇನು ಸಾಕಾಣಿಕೆಯು ಕ್ರಾಂತಿಕಾರಿ ಉದ್ಯಮವಾಗಿತ್ತು. ಈ ಶತಮಾನದಲ್ಲಿ ಜೇನು ಕೃಷಿಯ ಬಗ್ಗೆ ಹೆಚ್ಚಿನ ಆವಿಷ್ಕಾರಗಳನ್ನು ಮಾಡಲಾಯಿತು. ಯೋರೋಪಿಯನ್ನರಲ್ಲಿ ಎಡ್ವರ್ಡ ಬೇವನ್‌ರವರ ಬರಹಗಳು ಜೇನುಸಾಕಾಣಿಕೆಯ ಬಗ್ಗೆ ಹೆಚ್ಚಿನ ಮಾಹಿತಿಯನ್ನು ನೀಡುತ್ತವೆ. ಜರ್ಮನಿಯ ಜೋಹಾನ್ಸ್ ಮೆಹರಿಂಗ್‌ರವರು ಕ್ರಿ.ಶ. ೧೮೫೭ ರಲ್ಲಿ ಕೃತಕ ಮೇಣದ ಹಾಳೆಗಳ ತಯಾರಿಕೆಯನ್ನು ಕಂಡುಕೊಂಡಿದ್ದರಿಂದಾಗಿ ವಾಣಿಜ್ಯವಾಗಿ ಮೇಣದ ಹಾಳೆಗಳನ್ನು ಉತ್ಪಾದಿಸಲು ಸಾಧ್ಯವಾಯಿತು. ಆಸ್ಟ್ರೀಯಾದ ಪ್ರಾಂಜ್‌ವಾನ್ ಹೃಷ್ಕ ರವರು ಕ್ರಿ.ಶ. ೧೮೬೫ ರಲ್ಲಿ ಜೇನು ತೆಗೆಯುವ ಯಂತ್ರಗಳಿಂದ ತುಪ್ಪವನ್ನು ತೆಗೆಯಲು ಪ್ರಾರಂಭಿಸಲಾಯಿತು.
ಜೋಹಾನ್ಸ್ ಜೀರ್ಜಿನ್ (೧೮೧೧-೧೯೦೬) ರವರು ಪಟ್ಟಿಗಳಿಂದ ಕುಡಿದ ಜೇನುಪೆಟ್ಟಿಗೆಗಳನ್ನು ತಯಾರಿಸಲಾಗಿ ಲಾಂಗ್‌ಸ್ಟ್ರೋತ್ ಸ್ಥಳಾಂತರ ಚೌಕಟ್ಟಿನ ಪೆಟ್ಟಿಗೆಗಳನ್ನು ಆವಿಷ್ಕರಿಸಲು ಸಾಧ್ಯವಾಯಿತು. ಇವರು ಜೇನುನೊಣಗಳಲ್ಲಿ ಅನಿಷೇಚಕ ಬೆಳವಣಿಗೆಯ ಸಿದ್ಧಾಂತವನ್ನು ಪ್ರಕಟಿಸಿದರು. ಜೀರಜಿನ್ ಕೇವಲ ಆವಿಷ್ಕಾರಿಯೇ ಆಗದೆ ಸ್ವತಃ  ಜೇನುಕೃಷಿಕರೇ ಆಗಿದ್ದರು. ೧೮೪೮ ರಲ್ಲಿ ‘ಥಿಯರಿ ಅಂಡ್ ಪ್ರಾಕ್ಟೀಸ್ ಆಫ್ ದಿ ನ್ಯೂ ಬೀ ಫ್ರೆಂಡ್’ ಎಂಬ ಪುಸ್ತಕವನ್ನು ಪ್ರಕಟಿಸಿದ ಇವರು ೧೮೫೩ ರಲ್ಲಿ ಇಟಾಲಿಯನ್ ಜೇನುನೊಣಗಳನ್ನು ಮೊಟ್ಟಮೊದಲಿಗೆ ಸಾಕಲು ಪ್ರಾರಂಭಿಸಿದರು. ಹತ್ತೊಂಬತ್ತನೇ ಶತಮಾನದಲ್ಲಿ ಜೇನುಕೃಷಿಯಲ್ಲಿ ಹೆಚ್ಚಿನ ಪ್ರಗತಿಯನ್ನು ಮುಖ್ಯವಾಗಿ ಅಮೆರಿಕಾದ ಆವಿಷ್ಕಾರಿಗಳಿಂದ ಸಾಧಿಸಲಾಯಿತು. ಅವರುಗಳಲ್ಲಿ ಆಧುನಿಕ ಜೇನು ಕೃಷಿಯ ಪಿತಾಮಹರಾದ ಲಾಂಗ್‌ಸ್ಟ್ರೋತ್, ವಾಣಿಜ್ಯ ಜೇನು ಕೃಷಿಯ ಪಿತಾಮಹ, ಮೋಸಸ್ ಕ್ವಿನ್ ಬಿ, ಅಮೆರಿಕನ್ ಜೇನು ಉಪಕರಣಗಳ ತಯಾರಕರಾದ ರೂಟ್‌ರವರು ಪ್ರಮುಖರು. (ಕೋಷ್ಠಕ ೨).
ಲಾಂಗ್‌ಸ್ಟ್ರೋತ್‌ರು (೧೮೧೦ – ೧೮೯೫) ಫಿಲಿಡೆಲ್ಫಿಯಾದಲ್ಲಿ ಜನಿಸಿದ ಗಣಿತಶಾಸ್ತ್ರಜ್ಞರು. ಇವರು ಜೇನುನೊಣಗಳ ಬಗ್ಗೆ ಹೆಚ್ಚಿನ ಆಸಕ್ತಿ ಹೊಂದಿದ್ದು ತಮ್ಮ ಊರಿನಲ್ಲಿ ಒಂದು ಮಧುವನವನ್ನು ಸ್ಥಾಪಿಸಿ ೧೮೫೧ ರಲ್ಲಿ ಜೇನುಪೆಟ್ಟಿಗೆ ಚೌಕಟ್ಟುಗಳ ನಡುವಿನ ನಿಗದಿತ ಜಾಗ ‘ಬಿ ಸ್ಪೇಸ್’ ಅನ್ನು ಕಂಡು ಹಿಡಿದುದಲ್ಲದೇ ಸ್ಥಳಾಂತರಿ ಚೌಕಟ್ಟಿನ ಜೇನು ಪೆಟ್ಟಿಗೆಯನ್ನು ಆವಿಷ್ಕರಿಸಿ ಅದರ ಭೌತಿಕ ಆಸ್ತಿ ಹಕ್ಕನ್ನು ಕೂಡ ಪಡೆದರು. ಇವರು ‘ದಿ ಹೈವ್ ಅಂಡ್ ಹನಿ ಬೀ’ ಎಂಬ ಪುಸ್ತಕದ ಮೊದಲ ಮುದ್ರಣವನ್ನು ಪ್ರಕಟಿಸಿದರು.
ಜೇನುಕೃಷಿಗೆ ಮೋಸಸ್ ಕ್ವೀನಬೀ ಯವರ ಕಾಣಿಕೆ ಪ್ರಾಯೋಗಿಕವಾಗಿದ್ದು, ವಿವಿಧ ಜೇನುಪೆಟ್ಟಿಗೆಗಳನ್ನು ಆವಿಷ್ಕರಿಸಿದ ನಂತರ ಅಮೇರಿಕೆಯ ದಢಾಂಥ್ ಖಾಸಗಿ ಸಂಸ್ಥೆಯವರು ಕ್ರಮವಾದ ಅಳತೆಗಳ ಆಧಾರದ ಮೇಲೆ ಜೇನುಪೆಟ್ಟಿಗೆಗಳನ್ನು ತಯಾರಿಸಿದರು, ಇವರು ಪ್ರಥಮ ಬಾರಿಗೆ ಹೊಗೆತಿದಿಯನ್ನು ಆವಿಷ್ಕರಿಸಿದರೆ, ಬಿಂಗ್ಯಾರವರು ಅದನ್ನು ಅಭಿವೃದ್ಧಿ ಪಡಿಸಿದರು. ಇವರು ಮೇಣ ತೆಗೆಯುವ ಚಾಕುವನ್ನು ತಯಾರಿಸಿದ ನಂತರ ‘ಮಿಸ್ಟರೀಸ್ ಆಫ್ ಬೀಕೀಪಿಂಗ್ ಎಕ್ಸ್‌ಪ್ಲೈನ್ಡ್’ ಎಂಬ ಪುಸ್ತಕವನ್ನು ೧೮೫೩ ರಲ್ಲಿ ಪ್ರಕಟಿಸಿದರು.
ಕೋಷ್ಠಕ ೨ : ಆಧುನಿಕ ಜೇನುಕೃಷಿಯಲ್ಲಿ ಕೆಲವು ಗಮನೀಯ ಐತಿಹಾಸಿಕ ಬೆಳವಣಿಗೆಗಳು

ಮಿಲ್ಲರ್‌ರವರು (೧೮೩೧ – ೧೯೨೦) ಅಮೆರಿಕೆಯಲ್ಲಿ ಉತ್ತಮ ಶಿಕ್ಷಕರಾಗಿದ್ದರು. ಇವರ ಜೇನುಕೃಷಿಯಲ್ಲಿನ ಆಸಕ್ತಿ ೧೮೬೧ ರಲ್ಲಿ ಅವರ ಪತ್ನಿಯರೊಡನೆ ಜೇನುನೊಣಗಳ ಹಿಂಡನ್ನು ಹಿಡಿಯುವುದರೊಂದಿಗೆ ಆರಂಭವಾಯಿತು. ಇವರು ಜೇನುಕೃಷಿಯ ಬಗ್ಗೆ ಹೆಚ್ಚಿ ವೈಜ್ಞಾನಿಕ ಮಾಹಿತಿಗಳನ್ನು ನೀಡಿರುವುದಲ್ಲದೆ ‘ಅಮೆರಿಕನ ಬೀ ಜರ್ನಲ್’ ಎಂಬ ಜೇನುಕೃಷಿ ನಿಯತಕಾಲಿಕೆಯ ತಾಂತ್ರಿಕ ಸಂಪಾದಕರೂ ಆಗಿದ್ದರು. ಇವರು ಜೇನುಕೃಷಿಗೆ ಸಂಬಂಧಿಸಿದಂತೆ ಅನೇಕ ಪುಸ್ತಕಗಳನ್ನು ಬರೆದಿದ್ದು ಅವುಗಳಲ್ಲಿ ‘ಜೇನು ಕೃಷಿಯ ೧೦೦೦ ಪ್ರಶ್ನೆಗಳಿಗೆ ಉತ್ತರಗಳು ಮತ್ತು ಜೇನುನೊಣಗಳೊಡನೆ ೫೦ ವರ್ಷಗಳು’ ಎಂಬ ಗ್ರಂಥವು ಪ್ರಸಿದ್ಧಿ ಪಡೆದಿವೆ. ಇವರು ಅನೇಕ ಜೇನುಕೃಷಿ ಉಪಕರಣಗಳನ್ನು ಅಭಿವೃದ್ಧಿಪಡಿಸಿದರಲ್ಲದೆ, ಇವರ ರಾಣಿ ಬೆಳೆಸುವಿಕೆಯ ವಿಧಾನವು ಹೆಚ್ಚಿನ ಪ್ರಸಿದ್ಧಿ ಪಡೆದಿವೆ.
ಜೇನುಕೃಷಿಯನ್ನು ವಾಣಿಜ್ಯ ಕೃಷಿಯನ್ನಾಗಿ ಮೊದಲ ಬಾರಿಗೆ ಅಭಿವೃದ್ಧಿ ಪಡಿಸಿದವರೆಂದರೆ ಎ. ಐ. ರೂಟ್‌ರವರು. ಇವರು ಅಮೆರಿಕಾದ ಓಹಿಯೋ ರಾಜ್ಯದವರು. ಜೇನುಕೃಷಿಯ ಬಗ್ಗೆ ಹೆಚ್ಚಿನ ಆಸಕ್ತಿ ಹೊಂದಿದ್ದ ಇವರು ೧೮೬೯ ರಲ್ಲಿ ಜೇನು ತೆಗೆಯುವ ಯಂತ್ರದ ಲೋಪಗಳನ್ನು ಕಂಡು ಹಿಡಿದು ಅಭಿವೃದ್ಧಿಗೊಳಿಸಿದರು. ೧೮೭೩ ರಲ್ಲಿ ‘ಗ್ಲೀನಿಂಗ್ಸ್ ಆಫ್ ಬೀ ಕಲ್ಚರ್’ ಎಂಬ ಪುಸ್ತಕವನ್ನು ಪ್ರಕಟಿಸಿದ ನಂತರ ಈ ಪುಸ್ತಕವನ್ನು ‘ದಿ ಎ.ಬಿ.ಸಿ ಆಫ್ ಬೀ ಕಲ್ಚರ್’ ಎಂದು ಮರು ಪ್ರಕಟಿಸಿದರು. ಇದರ ಮುದ್ರಣವು ಇವರ ಮಗ ಇ.ಐ. ರೂಟ್‌ರವರಿಂದ ಮುಂದುವರೆದು ‘ದಿ ಎ.ಬಿ.ಸಿ. ಅಂಡ್ ಎಕ್ಸ್. ವೈ.ಜಡ್ ಆಫ್ ಬೀ ಕಲ್ಚರ್’ ಎಂಬ ಹೆಸರಿನಿಂದ ಪ್ರಕಟಣೆಗೊಂಡಿದೆ.
೨೦ನೇ ಶತಮಾನದಲ್ಲಿ ಜೇನುಸಾಕಣೆ : ಇಪ್ಪತ್ತನೇ ಶತಮಾನದಲ್ಲಿ ಪ್ರಪಂಚದಾದ್ಯಂತ ಹೆಚ್ಚಿನ ಪ್ರಗತಿಯನ್ನು ಸಾಧಿಸಿದ್ದು ಉತ್ತಮ ತಳಿಗಳನ್ನು ಅಭಿವೃದ್ಧಿಗೊಳಿಸಿ ಅಧಿಕ ಪ್ರಮಾಣದ ಜೇನುತುಪ್ಪವನ್ನು ಉತ್ಪಾದಿಸಲಾಗುತ್ತದೆ. ಜೇನುನೊಣಗಳಿಗೆ ತಗಲುವ ರೋಗಗಳನ್ನು ಪೂರ್ಣವಾಗಿ ನಿಯಂತ್ರಿಸಲಾಗಿದ್ದು ಭೀಕರ ಪೀಡೆ ನುಸಿ, ವ್ಯರೋವ ಡಿಸ್ಟ್ರಕ್ಟರ್ ನಿಯಂತ್ರಣಕ್ಕೆ ಸಂಬಂಧಿಸಿದಂತೆ ನುಸಿ ನಿರೋಧಕ ಕುಟುಂಬಗಳನ್ನು ಅಭಿವೃದ್ಧಿಗೊಳಿಸಲಾಗುತ್ತಿದೆ. ೧೯೬೦ ರ ದಶಕದಲ್ಲಿನ ಕಾರ್ಲ್‌ವಾನ್‌ಪ್ರಿಶ್‌ರ ಜೇನುನೊಣಗಳ ನೃತ್ಯಗಳ ಆವಿಷ್ಕಾರದಿಂದ ಅವುಗಳ ಸಂವಹನದ ಮಾಧ್ಯಮವನ್ನು ತಿಳಿಯಲಾಯಿತು. ಜೇನುನೊಣಗಳು ಸಾಮಾಜಿಕ ಜೀವನದ ಕೀಟಗಳಾದುದರಿಂದ ಅವುಗಳ ಉನ್ನತಗುಣಗಳನ್ನು ಗುರ್ತಿಸಿ ರಿಚರ್ಡ್ ಗಿಬ್ಸ್‌ರು ಎಪಿಎಸ್ ಮೆಲ್ಲಿಫೆರಾ ಜೇನುನೊಣದ ವಂಶವಾಹಿ ರಚನೆ ಮತ್ತು ಕಾರ್ಯಗಳನ್ನು ತಿಳಿಯುವ ಪ್ರಯತ್ನ ಮಾಡಿದರು. ಈ ಬೆಳವಣಿಗೆಯಿಂದ ಮುಂದಿನ ವರ್ಷಗಳಲ್ಲಿ ಜೇನುಕೃಷಿ ಸಂಬಂಧಿಸಿದ ಸಮಸ್ಯೆಗಳನ್ನು ಸುಲಭವಾಗಿ ನಿವಾರಿಸಬಹುದಲ್ಲದೇ ಇತರ ಸಾಮಾಜಿಕ ಕೀಟಗಳ ಸಂಶೋಧನೆಗಳಿಗೂ ಸಹಕಾರಿಯಾಗಲಿದೆ.
ವಿಶ್ವದ ಜೇನುಕೃಷಿಯ ಬಗ್ಗೆ ಒಂದು ಪಕ್ಷಿ ನೋಟ : ಪ್ರಪಂಚದಲ್ಲಿ ರಷ್ಯಾ, ಚೀನಾ ಮತ್ತು ಅಮೆರಿಕಾ ಸಂಯುಕ್ತ ಸಂಸ್ಥಾನಗಳು ಅತಿ ಹೆಚ್ಚಿನ ಜೇನುತುಪ್ಪವನ್ನು ಉತ್ಪಾದಿಸುತ್ತಿವೆ. ಯೂರೋಪಿನಲ್ಲಿ ಒಂದು ಚದರ ಕಿ.ಮೀ.ಗೆ ೩.೨ ಜೇನುಕುಟುಂಬಗಳಿದ್ದು ಪ್ರಪಂಚದಲ್ಲಿಯೇ ಮಂಚೂಣಿಯಲ್ಲಿದ್ದು ಜೇನುಕೃಷಿಯು ಉಪಕಸಬುದಾರರೂ ಪ್ರತಿ ಮನೆಯೊಂದಕ್ಕೆ ಸುಮಾರು ೧೦ ಜೇನು ಕುಟುಂಬಗಳಿರುವುವು. ಯೂರೋಪ್ ಖಂಡದಲ್ಲಿ ಜೇನುಕೃಷಿಗೆ ಸಂಬಂಧಿಸಿದಂತೆ ಸೂಕ್ತ ಕಾಯಿದೆಗಳಿದ್ದು ಅನೇಕ ಜೇನುಕೃಷಿಕರ ಸಂಘ ಸಂಸ್ಥೆಗಳು ಸ್ಥಾಪನೆಗೊಂಡಿವೆ.
ರಷ್ಯಾ ಸಂಯುಕ್ತ ಸಂಸ್ಥಾನಗಳಲ್ಲಿ ಜೇನುಕೃಷಿಯ ಶಿಕ್ಷಣ ಮತ್ತು ಸಂಶೋಧನೆಗೆ ಹೆಚ್ಚಿನ ಆದ್ಯತೆ ಕೊಟ್ಟಿದ್ದು ಪ್ರತಿ ಕುಟುಂಬದಿಂದ ೨೪ ಕಿ.ಗ್ರಾಂ ಜೇನುತುಪ್ಪವನ್ನು ಪಡೆಯಲಾಗುತ್ತಿದೆ. ಉತ್ತರ ಅಮೆರಿಕಾದಲ್ಲಿ ಯಾವ ಮೂಲ ಜೇನುನೊಣ ಪ್ರಭೇದಗಳಿಲ್ಲದೆ ಅವರು ಸಾಕಣೆ ಮಾಡುತ್ತಿರುವ ಇಟಾಲಿಯನ್ ಜೇನುನೊಣವು ಯುರೋಪ್‌ನಿಂದ ತರಿಸಿರುವುದಾಗಿದೆ. ಅಧಿಕ ರಾಣಿನೊಣದ ಉತ್ಪಾದನೆ, ಪ್ಯಾಕೇಜ ನೊಣದ ಉತ್ಪಾದನೆ, ಮತ್ತು ಜೇನುನೊಣಗಳ ಪರಾಗಸ್ಪರ್ಶ ಇವೆಲ್ಲವೂ ಮೊದಲಬಾರಿಗೆ ಆರಂಭವಾಯಿತು. ಈ ದೇಶದಲ್ಲಿ ಒಂದು ಚದರ ಕಿ.ಮೀ.ಗೆ ೦.೦೭ ಜೇನು ಕುಟುಂಬಗಳಿದ್ದು ಅನೇಕ ಜೇನುಕೃಷಿ ಸಂಘಗಳಿವೆ. ಮಧ್ಯ ಅಮೆರಿಕಾದಲ್ಲಿ ಜೇನು ಕುಟುಂಬಗಳ ಸಂಖ್ಯೆ ಒಂದು ಚದರ ಕಿ.ಮೀ.ಗೆ ೧.೩ ಆಗಿದ್ದು ವರ್ಷವಿಡೀ ಮಕರಂದ ಮತ್ತು ಪರಾಗವು ದೊರೆಯುತ್ತದೆ. ದಕ್ಷಿಣ ಅಮೆರಿಕಾದ ಬ್ರೆಜಿಲ್‌ನಲ್ಲಿ ಜೇನುತುಪ್ಪದ ಉತ್ಪಾದನೆ ಮತ್ತು ಮಟ್ಟದಲ್ಲಿದ್ದರೂ ಇತರ ದೇಶಗಳಿಗೆ ಹೋಲಿಸಿದರೆ ತೀರಾ ಕಡಿಮೆಯಾಗಿದೆ. ಆಸ್ಟ್ರೇಲಿಯಾದಲ್ಲಿ ಹೆಚ್ಚು ಪ್ರವೇಶ ಒಣಭೂಮಿಯಿಂದ ಕೂಡಿದ್ದು ಒಂದು ಚದರ ಕಿ.ಮೀ.ಗೆ ೦.೦೭ ಜೇನುಕುಟುಂಬಗಳನ್ನು ಹೊಂದಿದ್ದು ಹೆಚ್ಚಿನ ಜೇನುಸಾಕಣೆಯನ್ನು ಉಪ ಉಷ್ಣವಲಯದ ಪ್ರದೇಶಗಳಲ್ಲಿ ಯೂರೋಪಿಯನ್ ಜೇನುನೊಣದೊಂದಿಗೆ ಮಾಡಲಾಗುತ್ತಿದ್ದರೆ ನ್ಯೂಗಿನಿ ಪ್ರದೇಶಗಳಲ್ಲಿ ತುಡುವೆ ಜೇನುನೊಣಗಳ ಸಾಕಣೆ ಮಾಡಲಾಗುತ್ತಿದೆ.
ಏಷಿಯಾದಲ್ಲಿ ಕಂಡುಬರುವ ಅನೇಕ ಜೇನು ಪ್ರಭೇದಗಳಲ್ಲಿ, ತುಡುವೆ ಜೇನುನೊಣವು ಈ ಖಂಡದ ಮೂಲ ಜೇನುನೊಣವಾಗಿದ್ದು, ಯೂರೋಪಿಯನ್ ಜೇನುನೊಣವನ್ನು ಪರಿಚಯಿಸಿ ಸಾಕಲಾಗುತ್ತಿದೆ. ಏಷಿಯಾ ಖಂಡದಲ್ಲಿ ಪ್ರಪಂಚದ ಒಟ್ಟು ೧/೪ ಭಾಗದಷ್ಟು ಜೇನುಕುಟುಂಬಗಳಿದ್ದು ಅಷ್ಟೇ ಜೇನುತುಪ್ಪವನ್ನು ಉತ್ಪತ್ತಿ ಮಾಡಲಾಗುತ್ತಿದೆ. ಇದರಲ್ಲಿ ಚೀನಾ ದೇಶವು ಏಷಿಯಾ ಖಂಡದ ಅರ್ಧದಷ್ಟು ಜೇನುಕುಟುಂಬಗಳನ್ನು ಹೊಂದಿ ಜೇನುತುಪ್ಪವನ್ನು ಇತರ ದೇಶಗಳಿಗೆ ರಫ್ತು ಮಾಡುತ್ತಿದ್ದು ಇಲ್ಲಿ ಕೋಲುಜೇನು ಮತ್ತು ಹೆಜ್ಜೇನು ಸೇರಿದಂತೆ ನಾಲ್ಕು ಮುಖ್ಯ ಜೇನು ಪ್ರಭೇಗಳು ವಿಸ್ತಾರಗೊಂಡಿವೆ.
ಯೂರೋಪಿಯನ್ ಜೇನುನೊಣಗಳನ್ನು ಯೂರೋಪ್ ರಾಷ್ಟ್ರಗಳಿಂದ ಪ್ರಪಂಚದಾದ್ಯಂತ ಸಾಗಿಸಿ ಸಾಕಣೆ ಮಾಡಲಾಗುತ್ತಿದೆ. ಪರಾಗಸ್ಪರ್ಶ ಕ್ರಿಯೆಯಲ್ಲಿ ಜೇನುನೊಣಗಳ ಪಾತ್ರವನ್ನು ಗಮನಿಸಿ ವಿವಿಧ ಬೆಳೆಗಳಲ್ಲಿ ಅವುಗಳನ್ನು ಉಪಯೋಗಿಸಿಕೊಳ್ಳಲಾಗುತ್ತಿದೆಯಲ್ಲದೆ ಬೆಳೆಗಳ ಫಸಲಿನ ಉತ್ಪಾದನೆಯಲ್ಲಿ ಗಮನೀಯ ಪಾತ್ರವನ್ನು ವಹಿಸಿದೆ. ಜೇನುನೊಣಗಳನ್ನು ಪಿಡಿಸುವ ಬ್ಯಾಕ್ಟೀರಿಯಾ, ವೈರಸ್, ಏಕಕೋಶಿಯ, ಶಿಲೀಂಧ್ರ ಹಾಗೂ ಅನೇಕ ರೀತಿಯ ಕೀಟಬಾಧೆಯನ್ನು ನಿವಾರಿಸಿ ಕ್ರಮಗಳನ್ನು ಕೈಗೊಳ್ಳಲಾಗುತ್ತಿದೆ. ಆಯಾ ಸ್ಥಳಗಳಿಗೆ ಹೊಂದಾಣಿಕೆಯಾಗುವಂತೆ ರೋಗ ರಹಿತ ಸೂಕ್ತ ಜೇನುನೊಣದ ಕುಟುಂಬಗಳನ್ನು ಗುರುತಿಸಿ ಉತ್ತಮ ಇಳುವರಿ ನೀಡುವ ಜೇನುನೊಣದ ತಳಿಗಳನ್ನು ಪ್ರಪಂಚದಾದ್ಯಂತ ಅಭಿವೃದ್ಧಿ ಪಡಿಸಲಾಗುತ್ತಿದೆ. ಜೇನುಕೃಷಿಯ ಉತ್ಪನ್ನಗಳ ಶೇಖರಣಾ ಮತ್ತು ಸಂಸ್ಕರಣಾ ವಿಧಾನಗಳನ್ನು ಅಭಿವೃದ್ಧಿ ಪಡಿಸಿ ಹೆಚ್ಚು ಕಾಲ ಕೆಡದಂತೆ ತಂತ್ರಜ್ಞಾನವನ್ನು ಅಭಿವೃದ್ಧಿ ಪಡಿಸಲಾಗುತ್ತಿದೆ. ಜೇನುನೊಣಗಳ ಪರಾಗ ಮತ್ತು ರಾಜಶಾಯಿರಸದ ಶೇಖರಣೆ ಹಾಗೂ ಜೇನುನೊಣಗಳಲ್ಲಿ ವಿಷದ ಶೇಖರಣೆಯ ಬಗ್ಗೆ ಸಂಶೋಧನೆಗಳನ್ನು ಕೈಗೊಂಡು ಅವುಗಳ ಉತ್ಪಾದನೆಯ ಪ್ರಗತಿಯನ್ನು ಸಾಧಿಸುವ ನಿಟ್ಟಿನಲ್ಲಿ ಪ್ರಯತ್ನಗಳು ನಡೆಯುತ್ತಿವೆ.
ಭಾರತದಲ್ಲಿ ಜೇನು ಕೃಷಿ : ಭಾರತದ ದೇಶದಲ್ಲಿ ಜೇನು ನೊಣಗಳನ್ನು ನೂತನ ಶಿಲಾಯುಗದ ಕಾಲದಿಂದಲೂ ಸಾಕಣೆ ಮಾಡುತ್ತಿದ್ದುದು ಕಂಡುಬರುತ್ತದೆ. ಭಾರತದಲ್ಲಿ ಪುರಾತನ ಕಾಲದಿಂದಲೇ ಜೇನುಸಾಕಾಣಿಕೆ ರೂಢಿಯಲ್ಲಿತ್ತು ಎನ್ನುವುದಕ್ಕೆ ಋಗ್ವೇದ (ಕ್ರಿ.ಪೂ. ೪೫೦೦ – ೧೫೦೦), ಉಪನಿಷತ್ (ಕ್ರಿ.ಪೂ. ೪೦೦), ರಾಮಾಯಣ ಮತ್ತು ಮಹಾಭಾರತ ಮಹಾಕಾವ್ಯಗಳಲ್ಲಿ ಉಲ್ಲೇಖಗಳಿವೆ.

ಮಧ್ಯ ಭಾರತದ ರಜತ್ ಪ್ರಪಾತ್‌ನಲ್ಲಿ ಕಂಡು ಬಂದಿರುವ ಮಧ್ಯಶಿಲಾಯುಗದ ನಂತರದ ಅವಧಿಯ ಒಂದು ಶಿಲಾ ಚಿತ್ರ. ಚಿತ್ರದಲ್ಲಿ ಹೆಜ್ಜೇನಿನ ಗೂಡಿನಿಂದ (ಏಪಿಸ್ ಡಾರ್ಸೆಟ) ಜೇನು ಸಂಗ್ರಹಿಸುತ್ತಿರುವುದನ್ನು ರಚಿಸಲಾಗಿದೆ.
ಪ್ರಾಚೀನ ಭರತದಲ್ಲಿ ಜೇನುನೊಣಗಳನ್ನು ದೇವತೆಗಳ ಸಹಚರರೆಂದು ತಿಳಿಯಲಾಗಿದೆ. ಕ್ರಿ.ಪೂ. ಸುಮಾರು ೩೦೦೦ ರಿಂದ ೨೦೦೦ ಕಾಲದಲ್ಲಿ ಬರೆದ ಭಾರತದ ಪವಿತ್ರ ಗ್ರಂಥವಾದ ಮಹಾಭಾರತ ಜೇನುನೊಣಗಳ ಹಾಗೂ ಜೇನುತುಪ್ಪದ ಮಹತ್ವ ಬಗ್ಗೆ ತಿಳಿಸುತ್ತದೆ. ಈ ಗ್ರಂಥದಲ್ಲಿ ದೇವರುಗಳಾದ ವಿಷ್ಣು, ಶ್ರೀಕೃಷ್ಣ ಮತ್ತು ದೇವೆಂದ್ರರನ್ನು ಪುಷ್ಪಗಳ ಮಕರಂದದಲ್ಲಿ ಹುಟ್ಟಿದವರೆಂದೂ, ವಿಷ್ಣುವನ್ನು ಅರಳಿದ ತಾವರೆ ಹೂವಿನ ಮೇಲೆ ವಿಶ್ರಮಿಸುತ್ತಿರುವ ಬಗ್ಗೆ ವರ್ಣಿಸಲಾಗಿದೆ. ಕ್ರಿ.ಪೂ ೧೦೦೦ ದ ಕಾಲದಲ್ಲಿ ಮನು ಎಂಬ ರಾಜನ ಕಾನೂನುಗಳ ಪ್ರಕಾರ ಆರನೇ ಒಂದರಷ್ಟು  ಜೇನುತುಪ್ಪವನ್ನು ಪಡೆಯಬಹುದೆಂದು ತಿಳಿಸಲಾಗಿದೆ. ಜೇನುನೊಣಗಳನ್ನು ಬೇಟೆಯಾಡಿರುವುದನ್ನು ಮಧ್ಯ ಭಾರತದ ಭೀಂಬೇಟ್ಕ ಎಂಬಲ್ಲಿ ಹಳೆಶಿಲಾಯುಗದ ಕಾಲದಲ್ಲಿ ಗುಹೆಗಳ ಕಲ್ಲಿನ ಮೇಲೆ ಕೆತ್ತಲಾಗಿದೆ. ಮಧ್ಯಶಿಲಾಯುಗದ ನಂತರದಲ್ಲಿ ಹೆಜ್ಜೇನು ಕುಟುಂಬಗಳಿಂದ ಜೇನುಸಂಗ್ರಹಿಸುತ್ತಿರುವ ಶಿಲಾಚಿತ್ರಗಳು ಮಧ್ಯಭಾರತದಲ್ಲಿ ಕಂಡುಬರುತ್ತವೆ (ಚಿತ್ರ ೧).
ಸಾಂಪ್ರದಾಯಿಕ ಸಾಕಾಣಿಕೆ ಪದ್ಧತಿಯಲ್ಲಿ ಮರದ ದಿಂಡುಗಳು, ಬಿದರಿನ ಬೊಂಬುಗಳು ಮತ್ತು ಮನೆಯ ಗೋಡೆಗಳಲ್ಲಿ ಅಡಗಿಸಲಾದ ಮಣ್ಣಿನ ಮಡಿಕೆಗಳಲ್ಲಿ ಜೇನು ಕುಟುಂಬಗಳನ್ನು ಆಕರ್ಷಿಸಿ ಸಾಕಣೆ ಮಾಡುವುದು ಭಾರತದಾದ್ಯಂತ ೧೯ ನೇ ಶತಮಾನದ ಅಂತ್ಯದವರೆಗೆ ಕಂಡುಬರುತ್ತದೆ. ಈ ಗೂಡುಗಳು ಹೊರತೆಗೆಯಬಹುದಾದ ಚೌಕಟ್ಟುಗಳಿಂದ ಕೂಡಿರುವುದು ಕೆಲವೆಡೆ ಇಂದಿಗೂ ಕಂಡುಬರುತ್ತವೆ. ಆದರೆ ೧೮೫೧ ರ ನಂತರದಲ್ಲಿ ಲಾಂಗ್‌ಸ್ಟ್ರೋತರ ಸ್ಥಳಾಂತರಿ ಜೇನು ಪೆಟ್ಟಿಗೆಗಳು ಬಳಕೆಗೆ ಬಂದ ನಂತರ ಜೇನುಕೃಷಿಯು ಭಾರತದಲ್ಲಿ ಹೊಸ ರೂಪವನ್ನು ತಾಳಿತು. ಭಾರತದಲ್ಲಿ ಸ್ಥಳಾಂತರಿ ಚೌಕಟ್ಟುಗಳಿಂದ ಕೂಡಿದ ಜೇನುಪೆಟ್ಟಿಗೆಗಳಲ್ಲಿ ಜೇನು ಸಾಕುವುದನ್ನು ಪಶ್ಚಿಮ ಬಂಗಾಳದಲ್ಲಿ ೧೮೮೨ ಮತ್ತು ಪಂಜಾಬಿನಲ್ಲಿ ೧೮೮೪ ರಲ್ಲಿ ಮೊಟ್ಟ ಮೊದಲಿಗೆ ಪ್ರಾರಂಭಿಸಲಾಯಿತು. ಆದರೆ ದಕ್ಷಿಣ ಭಾರತದಲ್ಲಿ  ೧೯೧೦ ರಲ್ಲಿ ರೆವರೆಂಡ್ ಫಾದರ್ ನ್ಯೂಟನ್‌ರು ತುಡುವೆ ಜೇಬು ಕುಟುಂಬಗಳಿಗೆ ಅನ್ವಯವಾಗುವಂತಹ ಜೇನು ಪೆಟ್ಟಿಗೆಯನ್ನು ತಮಿಳುನಾಡಿನ ಕನ್ಯಾಕುಮಾರಿ ಜಿಲ್ಲೆಯಲ್ಲಿ ಅಭಿವೃದ್ಧಿಪಡಿಸಿದರು. ಭಾರತದಲ್ಲಿ ಲಾಂಗ್‌ಸ್ಟ್ರೋತ ಜೇನು ಪೆಟ್ಟಿಗೆಗಳನ್ನು ಸಾಮಾನ್ಯವಾಗಿ ಯೂರೋಪಿಯನ್ ಜೇನುನೊಣ, ಎಪಿಎಸ್ ಮೆಲ್ಲಿಫೆರಾ ಮತ್ತು ಜಮ್ಮು ಮತ್ತು ಕಾಶ್ಮೀರ ರಾಜ್ಯದಲ್ಲಿ ತುಡುವೆ ಜೇನುನೊಣಗಳ ಸಾಕಾಣಿಕೆಗೆ ಬಳಸಲಾಗುತ್ತಿದೆ. ತುಡುವೆ ಜೇನುನೊಣಗಳನ್ನು ಭಾರತೀಯ ಮಾನಕ ಬ್ಯೂರೊ (ಬಿ.ಐ.ಎಸ್.) ಪ್ರಮಾಣೀಕರಿಸಿದ ಜೇನು ಪೆಟ್ಟಿಗೆಗಳಲ್ಲಿ ಸಾಕಣೆ ಮಾಡಲಾಗುತ್ತಿದ್ದು ಲಾಂಗ್‌ಸ್ಟ್ರೋತರು ನೀಡಿದ ‘ಬೀ ಸ್ಪೇಸ್’ ಸೂತ್ರದ ಆಧಾರದ ಮೇಲೆ ಈ ಜೇನುಪೆಟ್ಟಿಗೆಯನ್ನು ತುಡುವೆ ಜೇನುನೊಣಗಳಿಗೆ ಅನುಕೂಲವಾಗುವಂತೆ ಅಭಿವೃದ್ಧಿಪಡಿಸಲಾಗಿದೆ.
ಭಾರತದಲ್ಲಿ ಆಧುನಿಕ ಜೇನುಸಾಕಣೆ ಕೇರಳಾ ರಾಜ್ಯದ ತಿರುವನಂತಪುರದಲ್ಲಿ ೧೯೧೭, ಮೈಸೂರಿನಲ್ಲಿ ೧೯೨೫, ಕಾಶ್ಮೀರದಲ್ಲಿ ೧೯೨೭, ಚೆನ್ನೈನಲ್ಲಿ ೧೯೩೧, ಕರ್ನಾಟಕ ರಾಜ್ಯದ ಕೊಡಗಿನಲ್ಲಿ ೧೯೩೮ ಮತ್ತು ಉತ್ತರ ಪ್ರದೇಶದಲ್ಲಿ ೧೯೩೮ ರಿಂದ ಪ್ರಾರಂಭವಾಯಿತು. ಭಾರತದ ಜೇನು ಕೃಷಿಕರು ೧೯೩೮-೩೯ ರಲ್ಲಿ ‘ಅಖಿಲ ಭಾರತ ಜೇನುಕೃಷಿಕರ ಸಂಘ’ ವನ್ನು ಪ್ರಾರಂಭಿಸಿ ಇದರ ಆಶ್ರಯದಲ್ಲಿ ಜೇನುಕೃಷಿ ಸಮ್ಮೇಳನಗಳನ್ನು ನಡೆಸುವುದರ ಜೊತೆಗೆ ‘ಭಾರತೀಯ ಜೇನುಕೃಷಿ ಪತ್ರಿಕೆ’ ಎಂಬ ನಿಯತಕಾಲಿಕೆಯನ್ನು ಹಿಂದಿ ಮತ್ತು ಆಂಗ್ಲ ಭಾಷೆಗಳಲ್ಲಿ ಪ್ರಕಟಿಸಲು ಪ್ರಾರಂಭಿಸಿದರು. ಮೊದಲು ಜೇನುಕೃಷಿಗೆ ಸಂಬಂಧಿಸಿದ ವೈಜ್ಞಾನಿಕ ವಿಶ್ಲೇಷಣೆಗಳನ್ನು ನವದೆಹಲಿಯ ಭಾರತೀಯ ಕೃಷಿ ಸಂಶೋಧನಾ ಸಂಸ್ಥೆಗೆ (IARI) ವಹಿಸಿದ್ದಿತು. ನಂತರ ಭಾರತೀಯ ಕೃಷಿ ಅನುಸಂಧಾನ ಪರಿಷತ್ತು (ICAR) ಕೇಂದ್ರೀಯ ಜೇನುಕೃಷಿ ಪ್ರಾದೇಶಿಕ ಸಂಶೋಧನಾ ಕೇಂದ್ರಗಳನ್ನು ಪಂಜಾಬ್, ತಮಿಳನಾಡು, ಆಂಧ್ರಪ್ರದೇಶ ಮತ್ತು ಹಿಮಾಚಲ ಪ್ರದೇಶಗಳಲ್ಲಿ ೧೯೪೫ ರಲ್ಲಿ ಪ್ರಾರಂಭಿಸಿತು.
ಭಾರತದಲ್ಲಿ ಜೇನುಕೃಷಿ ಅಭಿವೃದ್ಧಿಗೆ ದುಡಿದ ಪ್ರಮುಖ ಮಹನೀಯರೆಂದರೆ ಕೊಡಗಿನ ಸ್ವಾಮಿ ಶಾಂಭವಾನಂದ, ಪಶ್ಚಿಮದ ಪ್ರದೇಶಗಳಿಂದ ಶ್ರೀ ಕಲ್ಲಾಪುರ್ ಮತ್ತು ಶ್ರೀ ಶಿಂಡೇ. ಮಧ್ಯ ಹಿಮಾಲಯ ಭಾಗದಿಂದ ಶ್ರೀ ಮಟ್ಟೂ, ಓರಿಸ್ಸಾದಿಂದ ಶ್ರೀಮತಿ ರಮಾದೇವಿ ಮತ್ತು ಶ್ರೀ ಮನಮೋಹನ ಚೌಧರಿ ಮತ್ತು ಕಾಶ್ಮೀರದಿಂದ ಶ್ರೀ ಶಾರವರು. ಅದೇ ರೀತಿ ಶ್ರೀ ಅತ್ವಾಲರು ಭಾರತದ ಹಿಮಾಚಲ ಪ್ರದೇಶದಲ್ಲಿ ಯೂರೋಪಿಯನ್ ಜೇನುನೊಣಗಳನ್ನು ಪರಿಚಯಿಸುವಲ್ಲಿ ಹೆಚ್ಚಿನ ಪ್ರಯತ್ನ ಮಾಡಿರುತ್ತಾರೆ.
ಸ್ವಾತಂತ್ರ್ಯದ ನಂತರ, ಭಾರತ ಸರ್ಕಾರ ಜೇನು ಕೈಗಾರಿಕೆಯನ್ನು ೧೯೫೨ ರಲ್ಲಿ ಸ್ಥಾಪಿತವಾದ ‘ಅಖಿಲ ಭಾರತ ಖಾದಿ ಮತ್ತು ಗ್ರಾಮೋದ್ಯೋಗ ಮಂಡಳಿ’ (KVIB) ಗೆ ವಹಿಸಿತು. ಈ ಮಂಡಳಿಗೆ, ೧೯೫೬ ರಲ್ಲಿ ಖಾದಿ ಮತ್ತು ಗ್ರಾಮೋದ್ಯೋಗ ಆಯೋಗ (KVIC) ವೆಂದು ಮರು ನಾಮಕರಣವಾಯಿತು. ನಂತರ ಇದನ್ನು ‘ಖಾದಿ ಮತ್ತು ಗ್ರಾಮೋದ್ಯೋಗ ಮಂಡಳಿ’ ಯನ್ನಾಗಿ ಮಾರ್ಪಡಿಸಿ ರಾಜ್ಯದ ಜೇನು ಕೃಷಿ ಅಭಿವೃದ್ಧಿಗೆ ಶ್ರಮಿಸುತ್ತಿದೆ.
ಖಾದಿ ಮತ್ತು ಗ್ರಾಮೋದ್ಯೋಗ ಆಯೋಗ ಒಂದು ಪ್ರಧಾನ ಸಂಸ್ಥೆಯಾಗಿದ್ದು ಜೇನುಕೃಷಿ ಕಾರ್ಯಕ್ರಮ ಯೋಜನೆ. ವಿಸ್ತರಣೆ ಮತ್ತು ಅಭಿವೃದ್ಧಿಯನ್ನು ಇತರ ಉದ್ದಿಮೆಗಳೊಂದಿಗೆ ಸೇರಿ ಗ್ರಾಮೀಣ ಪ್ರದೇಶಗಳಲ್ಲಿ ಅಭಿವೃದ್ಧಿಪಡಿಸುತ್ತಿದೆ. ಈ ಆಯೋಗ ದೇಶದಲ್ಲಿ ೧೯೬೩ – ೬೪ ರಲ್ಲಿನ ಸುಮಾರು ೧೪,೫೯೭ ಜೇನು ಕುಟುಂಬಗಳಿಂದ ೧೯೯೦ – ೯೧ ರ ವೇಳೆಗೆ ಸುಮಾರು ೧೦,೬೧,೦೦೦ ಜೇನು ಕುಟುಂಬಗಳಿಗೆ ಹೆಚ್ಚಿಸಿ ಸುಮಾರು ೭.೧೩ ಟನ್ನುಗಳಿಂದ ೯.೨೮೮ ಟನ್ನುಗಳವರೆಗೆ ಜೇನುತುಪ್ಪದ ಉತ್ಪಾದನೆಯನ್ನು ಹೆಚ್ಚಿಸಿದೆ (ಕೋಷ್ಠಕ ೩).
ಕೇಂದ್ರದ ಖಾದಿ ಮತ್ತು ಗ್ರಾಮೋದ್ಯೋಗ ಮಂಡಳಿಯು ಅನೇಕ ಜೇನು ಕೃಷಿ ಅಭಿವೃದ್ಧಿ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡಿದ್ದು ೧೯೬೨ ರಲ್ಲಿ ಪುಣೆಯಲ್ಲಿ ಕೇಂದ್ರೀಯ ಜೇನು ಸಂಶೋಧನೆ ಮತ್ತು ತರಬೇತಿ ಸಂಸ್ಥೆ (ಸಿ.ಬಿ.ಆರ್‌.ಟಿ.ಐ.) ಯನ್ನು ಸ್ಥಾಪಿಸಿ, ಆಧುನಿಕ

ಜೇನುಕೃಷಿಯ ಅಗತ್ಯತೆಗಳ  ಸಂಶೋಧನೆಗೆ ನೆರವಾಯಿತು. ಈ ಕೇಂದ್ರ ಸಂಸ್ಥೆ ತಮ್ಮ ಪ್ರಾದೇಶಿಕ ಜೇನು ಕೃಷಿ ಸಂಶೋಧನಾ ಕೇಂದ್ರಗಳು ಮತ್ತು ಕ್ಷೇತ್ರ ಪ್ರಾತ್ಯಕ್ಷಿಕಾ ಕೇಂದ್ರಗಳ ಮೂಲಕ ಜೇನುಕೃಷಿ ಪ್ರಚಾರಾಂದೋಲನವನ್ನು ದೇಶದಾದ್ಯಂತ ಹಮ್ಮಿಕೊಂಡಿವೆ. ಈ ಕೇಂದ್ರಗಳು ಜೇನು ಕೃಷಿಯಲ್ಲಿನ ವಿವಿಧ ಸಮಸ್ಯೆಗಳ ನಿರ್ವಹಣೆ ಮತ್ತು ತರಬೇತಿಯ ಬಗ್ಗೆ ಹೆಚ್ಚು ಗಮನ ನೀಡುತ್ತಿವೆ.
ಕಳೆದ ದಶಕಗಳಿಂದ ಭಾರತ ಸರ್ಕಾರವು ಜೇನು ಕೃಷಿಯ ಅಭಿವೃದ್ಧಿ ಮತ್ತು ಜೇನು ತುಪ್ಪದ ಉತ್ಪಾದನೆಯ ಬಗ್ಗೆ ಹೊಸ ಯೋಜನೆಗಳನ್ನು ಹಮ್ಮಿಕೊಂಡಿದೆ. ೧೯೮೦ ರಲ್ಲಿ ಭಾರತೀಯ ಕೃಷಿ ಅನುಸಂಧಾನ ಪರಿಷತ್ತು ಜೇನುನೊಣಗಳ ಅಖಿಲ ಭಾರತ ಸಂಯಮಿತ ಯೋಜನೆಯನ್ನು  ರೂಪಿಸಿ ಇದರಡಿಯಲ್ಲಿ ಸುಮಾರು ಎಂಟು ಜೇನು ಕೃಷಿ ಸಂಯಮಿತ ಕೇಂದ್ರಗಳನ್ನು ದೇಶದಾದ್ಯಂತ ಪ್ರಾರಂಭಿಸಲಾಗಿದ್ದು ಈ ಕೇಂದ್ರಗಳು ಜೇನುನೊಣಗಳ ಸಂಶೋಧನೆ, ತರಬೇತಿ ಮತ್ತು ಜೇನುಸಾಕಣೆ ಬಗೆಗಿನ ಯೋಜನೆಗಳ ಪೂರ್ಣ ವಿಚಾರಗಳನ್ನು ನೀಡುತ್ತಿವೆ.
ಜೇನುಕೃಷಿ ಮುಖ್ಯವಾಗಿ ಕೃಷಿ ಬೆಳೆಗಳು, ತೋಟಗಾರಿಕಾ ಬೆಳೆಗಳು ಮತ್ತು ಕಾಡುಮರಗಳಿಂದ ಕೂಡಿದ ಗ್ರಾಮೀಣ ಪ್ರದೇಶಗಳಿಗೆ ಸೀಮಿತವಾಗಿದ್ದರೂ ನಗರ ಪ್ರದೇಶಗಳಲ್ಲಿ ಕಂಡು ಬರುತ್ತದೆ. ಜೇನುಕೃಷಿಯ ಅಭಿವೃದ್ಧಿ ಬೆಳವಣಿಗೆ ಹಂತದಲ್ಲಿದ್ದರೂ ಉತ್ತರದ ರಾಜ್ಯಗಳಾದ ಪಂಜಾಬ್, ಬಿಹಾರ, ಹಿಮಾಚಲ ಪ್ರದೇಶ, ಜಮ್ಮು ಮತ್ತು ಕಾಶ್ಮೀರ, ಪಶ್ಚಿಮ ಬಂಗಾಳ, ಹರಿಯಾಣ ಹಾಗೂ ದಕ್ಷಿಣ ರಾಜ್ಯಗಳಾದ ಕರ್ನಾಟಕ, ಕೇರಳ ರಾಜ್ಯಗಳಲ್ಲಿ ಚುರುಕಾಗಿದ್ದರೆ ಕೆಲವು ರಾಜ್ಯಗಳಾದ ಮಹಾರಾಷ್ಟ್ರ, ಮಧ್ಯಪ್ರದೇಶ, ಉತ್ತರಪ್ರದೇಶ, ಆಂಧ್ರಪ್ರದೇಶ ಮತ್ತು ತಮಿಳುನಾಡು ರಾಜ್ಯಗಳಲ್ಲಿ ಸಾಮಾನ್ಯ ಹಂತದಲ್ಲಿದೆ.
ಭಾರತ ದೇಶ ಇತ್ತೀಚಿಗೆ ಪರಿಚಯಿಸಿದ ಯೂರೋಪಿಯನ್ ಜೇನುನೊಣವೂ ಸೇರಿದಂತೆ ಐದು ವಿಧದ ಜೇನು ನೊಣಗಳನ್ನು ಹೊಂದಿರುವ ಏಕೈಕ ದೇಶವಾಗಿದೆ. ಈ ದೇಶದ ಜೇನು ಪ್ರಭೇದಗಳೆಂದರೆ ಮುಜಂಟಿ ಜೇನು, ತುಡುವೆ ಜೇನು, ಕೋಲುಜೇನು, ಹೆಜ್ಜೇನು ಮತ್ತು ಯೂರೋಪಿಯನ್ ಜೇನು ನೊಣಗಳು. ೧೯೨೦ ರಲ್ಲಿ ಘೋಷ್‌ರವರು ಮೂರು ಯೋರೋಪಿಯನ್‌ ಜೇನು ಕುಟುಂಬಗಳನ್ನು ಇಟಲಿಯಿಂದ ತರಿಸಿ ಸುಮಾರು ೧೯೩೧ ರವರೆಗೂ ಸಾಕಣೆ ಮಾಡಿದರೂ ನಾಶವಾಗುತ್ತಿದ್ದವು. ಥಾಂಪ್‌ಸನ್‌ರವರು ೧೯೪೦ ರಲ್ಲಿ ಯೂರೋಪಿಯನ್ ಜೇನು ಕುಟುಂಬಗಳನ್ನು ಮಹಾಬಲೇಶ್ವರ ಮತ್ತು ಸುಮಾರು ಆರು ವರ್ಷಗಳ ನಂತರ ಅವುಗಳನ್ನು ಕೊಯಮತ್ತೂರಿಗೆ ಸ್ಥಳಾಂತರಿಸಿದರೂ ಉತ್ತಮ ಫಲಿತಾಂಶ ನೀಡದೆ ನಾಶವಾಗುತ್ತಿದ್ದವು. ರೆಹಮಾನ್ ಮತ್ತು ಸಿಂಗ್‌ರವರು ಯೂರೋಪಿಯನ್ ಜೇನು ಕುಟುಂಬಗಳನ್ನು ತುಡುವೆ ಜೇನು ಕುಟುಂಬಗಳೊಂದಿಗೆ ಬೆರೆಸಿದರೂ ಅವು ಪರಸ್ಪರ ಹೊಂದಾಣಿಕೆಯಾಗಲಿಲ್ಲ. ಈ ಪ್ರಭೇಧದ ರಾಣಿಯನ್ನು ತುಡುವೆ ಕುಟುಂಬಕ್ಕೆ ಸೇರಿಸಿ ಪ್ರಯತ್ನಿಸಿದರೂ ಪ್ರಾರಂಭದಲ್ಲಿ ಉತ್ತಮ ಪ್ರಗತಿ ಕಂಡರೂ ನಂತರ ಇಡೀ ಕುಟುಂಬವೇ ನಾಶವಾಯಿತು. ಈ ಜೇನು ನೊಣಗಳ ಪ್ರಗತಿ ೧೯೬೦ ರಲ್ಲಿ ಉನ್ನತ ಮಟ್ಟಕ್ಕೇರಿತು. ಯೂರೋಪಿಯನ್ ಜೇನು ನೊಣಗಳ ಸಂಕರಣ ತಳಿಗಳನ್ನು ಅಮೆರಿಕಾ ಮತ್ತು ಇಟಲಿ ದೇಶಗಳಿಂದ ೧೯೬೨ – ೬೪ ರಲ್ಲಿ ಹಿಮಾಚಲ ಪ್ರದೇಶ ರಾಜ್ಯದ ನಗ್ರೋಟದಲ್ಲಿ ಪರಿಚಯಿಸಲಾಯಿತು. ಈ ತಳಿಗಳ ರಾಣಿಗಳನ್ನು ತುಡುವೆ ಜೇನುಕುಟುಂಬದ ಜೇನುನೊಣಗಳೊಂದಿಗೆ ಒಂದುಗೂಡಿಸಲಾಯಿತು. ಅವುಗಳಲ್ಲಿ ಕ್ಯಾಲಿಫೋರ್ನಿಯ ಹಳದಿ ತಳಿ ಮತ್ತು ಸ್ಟಾರ್ ಲೈನ ತಳಿಗಳಿಂದ ಉತ್ತಮ ಪ್ರತಿಕ್ರಿಯೆ ಕಂಡುಬಂದರೂ ಯೂರೋಪಿಯನ್ ಜೇನುನೊಣಗಳನ್ನು ಸಾಕಣೆ ಮಾಡಲು ಹಂತ ಹಂತವಾಗಿ ಪ್ರಾರಂಭಿಸಲಾಯಿತು. ಈ ನೊಣಗಳಿಂದ ಜೇನು ಸಾಕಣೆ ದೇಶದಾದ್ಯಂತ ಪ್ರಗತಿಯಲ್ಲಿದ್ದು ಉತ್ತರದ ರಾಜ್ಯಗಳಾದ ಹಿಮಾಚಲ ಪ್ರದೇಶ, ಜಮ್ಮು ಮತ್ತು ಕಾಶ್ಮೀರ, ಬಿಹಾರ, ಹರಿಯಾಣ. ಪಂಜಾಬ್ ಮುಂತಾದ ರಾಜ್ಯದ ಪ್ರಮುಖ ಜೇನು ತುಪ್ಪ ಉತ್ಪಾದನೆ ಮತ್ತು ಬೆಳೆಗಳ ಪರಾಗಸ್ಪರ್ಶಿಗಳಾಗಿ ದಕ್ಷಿಣ ರಾಜ್ಯಗಳಾದ ಕರ್ನಾಟಕ, ಆಂಧ್ರಪ್ರದೇಶ, ತಮಿಳುನಾಡು ಮತ್ತು ಕೇರಳದಲ್ಲಿ ಈ ನೊಣದ ಸಾಕಣೆ ಪ್ರಗತಿಯಲ್ಲಿದೆ.
ತುಡುವೆ ಜೇನುನೊಣಗಳಲ್ಲಿ ಕೆಲವು ರೋಗಗಳು ಕಾಣಿಸಿಕೊಂಡರೂ ಸಾಮಾನ್ಯವಾಗಿ ಹೆಚ್ಚಿನ ನಷ್ಟವಾಗುತ್ತಿರಲಿಲ್ಲ. ಆದರೆ ೧೯೭೬ ರಲ್ಲಿ ಥೈಲ್ಯಾಂಡ್ ದೇಶದಲ್ಲಿ ಮೊಟ್ಟಮೊದಲಿಗೆ ಕಾಣಿಸಿಕೊಂಡ ಥೈಸ್ಯಾಕ್ ಭ್ರೂಡ್ ವೈರಸ್  ಎಂಬ ನಂಜುರೋಗವು ೧೯೭೮ ರಲ್ಲಿ ಭಾರತವನ್ನು ಪ್ರವೇಶಿಸಿ ಮೊದಮೊದಲು ಪೂರ್ವ ಈಶಾನ್ಯ ರಾಜ್ಯಗಳಲ್ಲಿ ನಂತರ ಉತ್ತರದ ರಾಜ್ಯಗಳಲ್ಲಿ ತೀವ್ರವಾಗಿ ತುಡುವೆ ಜೇನು ಕುಟುಂಬಗಳನ್ನು ನಾಶ ಮಾಡಿದುದಲ್ಲದೆ ಸುಮಾರು ೧೯೯೦ – ೯೨ ರಲ್ಲಿ ದಕ್ಷಿಣದ ರಾಜ್ಯಗಳಿಗೂ ಪ್ರವೇಶಿಸಿ ಇಡೀ ಕರ್ನಾಟಕ ರಾಜ್ಯದಲ್ಲೇ ಶೇ. ೮೦ ರಿಂದ ೯೦ ರಷ್ಟು ಸಾಕುವ ಮತ್ತು ನೈಸರ್ಗಿಕ ತುಡುವೆ ಜೇನು ಕುಟುಂಬಗಳನ್ನು ನಾಶಮಾಡಿತು. ಜೇನುಕೃಷಿತಜ್ಞರು ಕೆಲವು ನಿಯಂತ್ರಣ ಕ್ರಮಗಳತ್ತ ಸಂಶೋಧನೆ ನಡೆಸಿದರೂ ಸಹ ರೋಗವು ಸ್ವಲ್ಪ ಮಟ್ಟಿಗೆ ಕಾಣಿಸಿಕೊಳ್ಳುತ್ತಿದ್ದು ತುಡುವೆ ಜೇನು ನೊಣಗಳಿಗೆ ಕಮಠಕವಾಗಿದೆ. ಇದರಿಂದಾಗಿ ಭಾರತದಲ್ಲಿ ಜೇನು ಕೃಷಿಕರು ನಷ್ಟವನ್ನು ಅನುಭವಿಸಿ ಕಂಗಾಲಾಗಿದ್ದಾರೆ. ಉತ್ತರದ ರಾಜ್ಯಗಳಲ್ಲಿ ಜೇನು ಕೃಷಿಕರು ಯೂರೋಪಿಯನ್ ಜೇನುನೊಣಗಳ ಸಾಕಣೆಯತ್ತ ಹೆಜ್ಜೆ ಇಟ್ಟಿದ್ದರೂ, ದಕ್ಷಿಣದ ರಾಜ್ಯಗಳಲ್ಲಿ ಈ ನೊಣಗಳು ಪ್ರಗತಿ ಪಥದಲ್ಲಿ ಕೆಲಸ ಮಾಡದೆ ಇರುವುದರಿಂದ ಸ್ಥಳೀಯ ವಾತಾವರಣಕ್ಕೆ ಒಗ್ಗಿಸುವುದಲ್ಲದೆ ತುಡುವೆ ಜೇನುನೊಣಗಳ ನಂಜು ರೋಗದ ನಿಯಂತ್ರಣದ ಬಗ್ಗೆ ಕ್ರಮಗಳನ್ನು ಕೈಗೊಳ್ಳಲಾಗುತ್ತಿದೆ. ಈ ರೋಗಬಾಧೆಯಿಂದಾಗಿ ಭಾರತದಲ್ಲಿ ಜೇನುತುಪ್ಪದ ಉತ್ಪಾದನೆ ಕುಸಿಯಲು ಕಾರಣವಾಗಿದೆ. ಸಾಮಾನ್ಯವಾಗಿ ಅನೇಕ ರೈತರು ಸರಳ ಮತ್ತು ಸಾಮಾನ್ಯ ವರ್ಗದವರಾಗಿದ್ದು ಕೃಷಿಯ ಜೊತೆಗೆ ಜೇನುಕೃಷಿಯ ಉಪಕಸುಬಾಗಿದ್ದು ಜೇನು ಕುಟುಂಬಗಳ ಸಂಖ್ಯೆಯನ್ನು ಹೆಚ್ಚಿಸಿ ಆಹಾರದ ಲಭ್ಯತೆಗೆ ಅನುಸಾರವಾಗಿ ಸ್ಥಳಾಂತರಿಸಿ ಜೇನುಸಾಕಾಣಿಕೆಯನ್ನು ಮಾಡಲಾಗುತ್ತಿದೆ.
ಕರ್ನಾಟಕ ರಾಜ್ಯದಲ್ಲಿ ಜೇನು ಕೃಷಿ : ಕರ್ನಾಟಕ ರಾಜ್ಯದ ವಿಶಾಲವಾದ ಪಶ್ಚಿಮಘಟ್ಟಗಳು ಮತ್ತು ಮೈದಾನಪ್ರದೇಶಗಳು ಸಸ್ಯ ಸಂಪತ್ತಿನಿಂದ ಕೂಡಿ ವರ್ಷವಿಡೀ ಉತ್ತಮ ಪರಾಗ ಮತ್ತು ಮಕರಂದವನ್ನು ಜೇನು ನೊಣಗಳಿಗೆ ಒದಗಿಸುತ್ತವೆ. ಇದರಿಂದಾಗಿ ಜೇನು ಸಾಕಾಣಿಕೆ ಮಲೆನಾಡು ಮತ್ತು ಕರಾವಳಿ ಪ್ರದೇಶಗಳು ಸೇರಿದಂತೆ ಎಲ್ಲಾ ಭಾಗಗಳಲ್ಲಿ ಕಂಡು ಬರುತ್ತದೆ.
ಸ್ವಾತಂತ್ರ್ಯಪೂರ್ವ : ಪ್ರಾಚೀನ ಕಾಲದಿಂದಲೂ ಕರ್ನಾಟಕದಲ್ಲಿ ತುಡುವೆ ಜೇನುನೊಣಗಳ ಸಾಕಾಣಿಕೆ ರೂಢಿಯಲ್ಲಿದ್ದು, ನ್ಯೂಟನ್‌ರ ಜೇನು ಪೆಟ್ಟಿಗೆಯ ಆವಿಷ್ಕಾರದಿಂದಾಗಿ ಸ್ಥಳಾಂತರೀ ಚೌಕಟ್ಟುಗಳಿಂದ ಕೂಡಿದ ಪೆಟ್ಟಿಗೆಗಳಲ್ಲಿ ಜೇನು ಸಾಕಾಣಿಕೆಯನ್ನು ಪ್ರಾರಂಭಿಸಲಾಯಿತು. ೨೦ ನೇ ಶತಮಾನದ ಆದಿಯಲ್ಲಿ ಡಾ. ಕುನ್ನೀಕಣ್ಣನ್ ಎಂಬ ಕೀಟಶಾಸ್ತ್ರಜ್ಞರು ಜೇನು ಕೃಷಿ ತರಬೇತಿ ಮತ್ತು ಪ್ರದರ್ಶನ ಕಾರ್ಯಕ್ರಮಗಳ ಮೂಲಕ ಅಂದಿನ ಮೈಸೂರು ರಾಜ್ಯದಲ್ಲಿ ಆಧುನಿಕ ಜೇನು ಕೃಷಿ ಪ್ರಚಾರ ಕೈಗೊಂಡರು. ಇದೇ ಕಾಲದಲ್ಲಿ ಬೆಂಗಳೂರು ಜಿಲ್ಲೆಯ ದೊಡ್ಡಬಳ್ಳಾಪುರದಲ್ಲಿ ೧೯೨೭ ರಲ್ಲಿ ಮಧುವನದ ಜೊತೆಗೆ ಒಂದು ಜೇನು ಕೃಷಿ ತರಬೇತಿ ಕೇಂದ್ರವನ್ನು ಪ್ರಾರಂಭಿಸಲಾಯಿತು. ೧೯೨೮ ರಲ್ಲಿ ರಾಮಕೃಷ್ಣ ಆಶ್ರಮದ ಸ್ವಾಮಿ ಶಾಂಭವನಂದಾಜಿಯವರ ಪ್ರಯತ್ನದಿಂದಾಗಿ ಒಂದು ಜೇನುಕೃಷಿ ತರಬೇತಿ ಕೇಂದ್ರವನ್ನು ಕೊಡಗು ಜಿಲ್ಲೆಯ ಪೊನ್ನಂಪೇಟೆಯಲ್ಲಿ ಪ್ರಾರಂಭಿಸಲಾಯಿತು. ರಾಜ್ಯದಲ್ಲಿ ಮೊಟ್ಟ ಮೊದಲಿಗೆ ಪ್ರಾರಂಭವಾದ ಜೇನು ಕೃಷಿಕರ ಸಹಕಾರ ಸಂಘ ವಿರಾಜಪೇಟೆಯಲ್ಲಿ ೧೯೩೬ ರಲ್ಲಿ ಸ್ಥಾಪನೆಗೊಂಡ ಕೊಡಗಿನ ಜೇನುತುಪ್ಪ ಮತ್ತು ಜೇನು ಮೇಣ ಬೆಳೆಗಾರರ ಸಹಕಾರ ಸಂಘವಾಗಿ ಇಂದಿಗೂ ಕಾರ್ಯನಿರ್ವಹಿಸುತ್ತಿದೆ. ಹಾಸನದ ಸಕಲೇಶಪುರದಲ್ಲಿ ಜೇನು ಸಹಕಾರ ಸಂಘವು ೧೯೪೦ ರಲ್ಲಿ ಪ್ರಾರಂಭವಾಯಿತು. ಇದು ರಾಜ್ಯದ ದೊಡ್ಡ ಸಂಘವಾಗಿದ್ದು ಇದರಲ್ಲಿನ ಸದಸ್ಯರ ಸಂಖ್ಯೆ ಸುಮಾರು ೩೦೦೦ ಕ್ಕೂ ಮೀರಿದೆ. ಕರಾವಳಿ ಪ್ರದೇಶದಲ್ಲಿನ ಜೇನು ಸಹಕಾರ ಸಂಘಗಳು ಹೊನ್ನಾವರ, ಪುತ್ತೂರು, ಕುಮುಟ, ಕಾರವಾರ ಮತ್ತು ಅಂಕೋಲಗಳಲ್ಲಿ ಕಂಡುಬರುತ್ತವೆ. ಇವುಗಳಲ್ಲಿ ಹೊನ್ನಾವರ ಜೇನು ಸಹಕಾರ ಸಂಘ ೧೯೪೧ ರಲ್ಲಿ ಪ್ರಾರಂಭವಾಗಿ, ಸುಮಾರು ೧೬೦೦ ಜೇನು ಕೃಷಿಕರ ಸದಸ್ಯತ್ವವನ್ನು ಪಡೆದಿದೆ.
ಸ್ವಾತಂತ್ಯ್ರಾ ನಂತರ : ಕರ್ನಾಟಕ ರಾಜ್ಯದಲ್ಲಿ ಜೇನುಕೃಷಿಯ ಅವಶ್ಯಕತೆಯನ್ನು ಅರಿತು ಇದರ ತರಬೇತಿಯ ಬಗ್ಗೆ ಹೆಚ್ಚಿನ ಆದ್ಯತೆಯನ್ನು ನೀಡಲಾಗುತ್ತಿದ್ದು ಕೊಡಗಿನ ಭಾಗಮಂಡಲದಲ್ಲಿ ೧೯೪೮ ರಲ್ಲಿ ಕೃಷಿ ಇಲಾಖೆ ವತಿಯಿಂದ ಜೇನುಕೃಷಿ ತರಬೇತಿ ಕೇಂದ್ರವನ್ನು ಸ್ಥಾಪಿಸಲಾಯಿತು. ಕರ್ನಾಟಕ ರಾಜ್ಯವು, ಜೇನು ಕೃಷಿ ಸಹಕಾರ ಸಂಘಗಳಿಂದ ಜೇನು ಕೃಷಿಯನ್ನು ಅಭಿವೃದ್ಧಿ ಮಾಡುತ್ತಿರುವ ಭಾರತದಲ್ಲಿ ಪ್ರಧಾನ ರಾಜ್ಯವಾಗಿದೆ. ರಾಜ್ಯದಲ್ಲಿ ೧೪ ಜೇನು ಕೃಷಿಕರ ಸಹಕಾರ ಸಂಘಗಳಿದ್ದು ಸುಮಾರು ೨೧,೨೦೦ ಜೇನು ಕೃಷಿಕರು ಸದಸ್ಯರಾಗಿ ಜೇನು ಕೃಷಿಯಲ್ಲಿ ತೊಡಗಿರುತ್ತಾರೆ. ಈ ಸಹಕಾರ ಸಂಘಗಳು ಜೇನುಕೃಷಿಯಲ್ಲಿ ಆಸಕ್ತಿಯುಳ್ಳವರಿಗೆ ಮಾರ್ಗದರ್ಶನವನ್ನು ನೀಡುವುದಲ್ಲದೆ ಜೇನುಕೃಷಿಗೆ ಸಂಭಂಧಿಸಿದಂತೆ ರಿಯಾಯತಿ ದರದಲ್ಲಿ ಆರ್ಥಿಕ ನೆರವು, ಅಗತ್ಯವಾದ ಉಪಕರಣಗಳು ಮತ್ತು  ಜೇನುತುಪ್ಪವನ್ನು ಮಾರಾಟ ಮಾಡಲು ಸಹಾಯ ಮಾಡುತ್ತಿವೆ. ಪುತ್ತೂರಿನ ದಕ್ಷಿಣ ಕನ್ನಡ ಜೇನುವ್ಯವಸಾಯಗಾರರ ಸಹಕಾರ ಸಂಘ ‘ಮಧುಪ್ರಪಂಚ’ ಎಂಬ ಕನ್ನಡ ತ್ರೈಮಾಸಿಕ ಪತ್ರಿಕೆಯನ್ನು  ಕೆಲವು ದಶಕಗಳಿಂದ ಪ್ರಕಟಿಸಿದ್ದು ಇದು ರಾಜ್ಯದ ಮಾತೃ ಭಾಷೆಯಲ್ಲಿ ಜೇನು ಕೃಷಿಕರ ಮಾಹಿತಿಯನ್ನು ನೀಡುತ್ತಿರುವ ನಿಯತಕಾಲಿಕೆಯಾಗಿದೆ. ಕೆಲವು ವರ್ಷಗಳಿಂದ  ಪುಣೆಯ  ಅಖಿಲ ಭಾರತ ಜೇನುಕೃಷಿಕರ ಸಂಘವು ಕನ್ನಡದಲ್ಲಿ ಭಾರತೀಯ ಜೇನುಕೃಷಿ ಪತ್ರಿಕೆಯನ್ನು ಪ್ರಕಟಿಸುತ್ತಿದ್ದು ರಾಜ್ಯದ ಜೇನುಕೃಷಿಕರಿಗೆ  ವೈಜ್ಞಾನಿಕ ಮಾಹಿತಿಯನ್ನು ನೀಡುತ್ತಿದೆ. ಕರ್ನಾಟಕ ಸರ್ಕಾರದ ಜೇನುಕೃಷಿ ಅಭಿವೃದ್ಧಿ ವಿಭಾಗ ಮೊದಲು ರಾಜ್ಯ ಕೃಷಿ ಇಲಾಖೆಯ ಕೀಟಶಾಸ್ತ್ರ ವಿಭಾಗದಲ್ಲಿದ್ದು ನಂತರ ಇದನ್ನು ತೋಟಗಾರಿಕೆ ಇಲಾಖೆಗೆ ನಂತರ ಪಶುಪಾಲನಾ ಇಲಾಖೆಗೆ ವರ್ಗಾಯಿಸಿ ೧೯೬೨ ರಿಂದ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆಯ  ಅಧೀನದಲ್ಲಿ ಕಾರ್ಯನಿರ್ವಹಿಸುತ್ತಿದೆ.

ಕರ್ನಾಟಕ ರಾಜ್ಯದಲ್ಲಿ ಜೇನು ಕೃಷಿ ಅವಲಂಬಿಸಿರುವ ಪ್ರದೇಶಗಳು
ರಾಜ್ಯದಲ್ಲಿ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆಯ ಅಡಿಯಲ್ಲಿ ೩೨ ಜೇನುಕೃಷಿ ಪ್ರದರ್ಶನಾ ಕೇಂದ್ರಗಳು ಕಾರ್ಯನಿರತವಾಗಿದ್ದು, ಪ್ರತಿಯೊಂದು ಪ್ರದರ್ಶನ ಕೇಂದ್ರಕ್ಕೂ ಒಂದು ಮಧುವನವಿರುತ್ತದೆ. ಅಲ್ಲದೆ ೨೯ ವಿದ್ಯಾರ್ಥಿ ಏಪಿಸ್ ಕ್ಲಬ್‌ಗಳು ಕೊಡಗು ಜಿಲ್ಲೆಯ ಶಾಲೆಗಳಲ್ಲಿರುತ್ತವೆ. ಪಶ್ಚಿಮಘಟ್ಟ ಪ್ರದೇಶದ ಅಭಿವೃದ್ಧಿ ಯೋಜನೆಯಡಿಯಲ್ಲಿ ೧೬ ಜೇನು ಸಾಕಣಾ ಕೇಂದ್ರಗಳನ್ನು ಸ್ಥಾಪಿಸಲಾಗಿದ್ದು ಈ ಯೋಜನೆಯಡಿಯಲ್ಲಿ ೪೦೦೦ ಜೇನು ಕುಟುಂಬಗಳನ್ನು ಬಡ ಜನರು ಮತ್ತು ಜೇನುಕೃಷಿಯಲ್ಲಿ ಆಸಕ್ತಿಯುಳ್ಳವರಿಗೆ ಶೇಕಡಾ ೫೦ ರ ರಿಯಾಯತಿ ದರದಲ್ಲಿ ನೀಡಲಾಗಿದೆ. ಕೇಂದ್ರೀಯ ಖಾದಿ ಮತ್ತು ಗ್ರಾಮೋದ್ಯೋಗ ಮಂಡಳಿ ತರಬೇತಿ ಪಡೆದ ವಿಸ್ತರಣಾ ಸಿಬ್ಬಂದಿಯನ್ನು ಒಳಗೊಂಡಿದ್ದು ಅನೇಕ ಜೇನುಸಾಕಾಣಿಕಾ ಉಪಕೇಂದ್ರಗಳು, ಮಾದರಿ ಮಧುವನಗಳು, ಶಾಲಾ ಮಧುವನಗಳು, ವಾಣಿಜ್ಯ ಮಧುವನಗಳು, ಸಸ್ಯಮಯ ಮಧುವನಗಳು ಮತ್ತು ಮರಿಜೇನು ಸಾಕಣೆ ಕೇಂದ್ರಗಳನ್ನು ಸ್ಥಾಪಿಸಿವೆ. ಇದು ೧೯೭೮ – ೭೯ ರಲ್ಲಿ ೨೪ ಸಸ್ಯಮಯ ಮಧುವನ, ಎರಡು ಮಾದರಿ ಮಧುವನ ಮತ್ತು ಮರಿಕುಟುಂಬ ಸಾಕಾಣೆ ಕೇಂದ್ರಗಳು ಮತ್ತು ೬೪ ಶಾಲಾ ಘಟಕಗಳನ್ನು ಸ್ಥಾಪಿಸಿದೆ.
ಕರ್ನಾಟಕ ಸರ್ಕಾರದ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆ ರಾಜ್ಯದಲ್ಲಿನ ಜೇನು ಕೃಷಿ ಅಭಿವೃದ್ಧಿ ಮತ್ತು ತರಬೇತಿ ಮುಖ್ಯ ಕೇಂದ್ರವಾಗಿದ್ದು, ಆಸಕ್ತಿಯುಳ್ಳ ಜೇನುಕೃಷಿಕರಿಗೆ ಹಣಕಾಸಿನ ಸಹಾಯ, ಮಾರುಕಟ್ಟೆಯ ಜಾಲ, ತರಬೇತಿ ಮತ್ತು ವಿಚಾರ ಸಂಕೀರ್ಣಗಳನ್ನು ಏರ್ಪಡಿಸುವುದರೊಂದಿಗೆ ಜೇನು ಕೃಷಿಗೆ ಶ್ರಮಿಸುತ್ತಿದೆ. ೧೯೯೦ ರ ನಂತರದಲ್ಲಿ ‘ಥಾಯ್‌ಸ್ಯಾಕ ಬ್ರೂಡ್’ ನಂಜುರೋಗದಿಂದ ಉಂಟಾದ ನಷ್ಟವನ್ನು ನೀಗಿಸಲು ಈ ಇಲಾಖೆ ರಾಜ್ಯದ ಜೇನುತಜ್ಞರೊಂದಿಗೆ ಯೋಜನೆಗಳನ್ನು ರೂಪಿಸಿ ರೋಗ ನಿಯಂತ್ರಣದ ಜೊತೆಗೆ ಅದೇ ರೋಗ ರಹಿತ ಯೂರೋಪಿಯನ್ ಜೇನುನೊಣಗಳನ್ನು ಸಾಕಣೆ ಮಾಡಲು ಪ್ರಯತ್ನಿಸುತ್ತಿದೆ. ಇದು ವಿಶ್ವ ಆಹಾರ ಮತ್ತು ಕೃಷಿ ಸಂಸ್ಥೆಯ ಯೋಜನೆಯಡಿಯಲ್ಲಿ ರಾಜ್ಯದಲ್ಲಿ ಏಳು ಪ್ರದರ್ಶನಾ ಮಧುವನಗಳನ್ನು ಸ್ಥಾಪಿಸಿ ತರಬೇತಿ ಮತ್ತು ರೋಗರಹಿತ ಜೇನು ಕುಟುಂಬಗಳನ್ನು ಒದಗಿಸುತ್ತಿದೆ. ಈ ಯೋಜನೆಯಡಿಯಲ್ಲಿ ಯೂರೋಪಿಯನ್ ಜೇನುನೊಣವನ್ನು ರಾಜ್ಯದಲ್ಲಿ ಯಶಸ್ವಿಯಾಗಿ ಸಾಕಣೆ ಮಾಡಲು ಪ್ರಯತ್ನಿಸಲಾಗಿದೆ.
ರಾಜ್ಯದಲ್ಲಿ ಜೇನು ಕೃಷಿ ಪ್ರದೇಶಗಳನ್ನು ನಾಲ್ಕು ವಿಭಾಗಗಳಾಗಿ ವಿಂಗಡಿಸಲಾಗಿದೆ (ಚಿತ್ರ ೨) ಅವುಗಳೆಂದರೆ ಪ್ರಧಾನ ಜೇನುಕೃಷಿ ಪ್ರದೇಶ, ಸಾಮಾನ್ಯ ಜೇನುಕೃಷಿ ಪ್ರದೇಶ, ಕಡಿಮೆ ಜೇನು ಕೃಷಿ ಪ್ರದೇಶ ಮತ್ತು ವಿರಳ ಜೇನು ಕೃಷಿ ಪ್ರದೇಶಗಳು. ಪ್ರಧಾನ ಜೇನು ಕೃಷಿಯ ಜಿಲ್ಲೆಗಳಿಂದ ಕೊಡಗು, ದಕ್ಷಿಣ ಕನ್ನಡ, ಚಿಕ್ಕಮಗಳೂರು, ಹಾಸನ ಮತ್ತು ಉತ್ತರ ಕನ್ನಡ. ಸಾಮಾನ್ಯ ಜೇನು ಕೃಷಿ ಪ್ರದೇಶಗಳೆಂದರೆ ಬೆಂಗಳೂರು, ಚಾಮರಾಜನಗರ, ಮೈಸೂರು, ಶಿವಮೊಗ್ಗ, ಹಾವೇರಿ, ಧಾರವಾಡ, ಗದಗ ಮತ್ತು ಬೆಳಗಾಂ ಜಿಲ್ಲೆಗಳು. ಕಡಿಮೆ ಜೇನು ಕೃಷಿ ಪ್ರದೇಶಗಳೆಂದರೆ ಕೋಲಾರ, ತುಮಕೂರು, ಚಿತ್ರದುರ್ಗ, ಡಾವಣಗೆರೆ, ಬಳ್ಳಾರಿ, ಕೊಪ್ಪಳ, ಬಾಗಲಕೋಟೆ, ಬೀದರ್ ಮತ್ತು ಬಿಜಾಪುರ ಜಿಲ್ಲೆಗಳ ಕೆಲವು ಭಾಗಗಳು. ಆದರೆ ಗುಲ್ಬರ್ಗಾ, ರಾಯಚೂರು ಮತ್ತು ಬಿಜಾಪುರದ ಕೆಲವು ಪ್ರದೇಶಗಳಲ್ಲಿ ಜೇನು ಸಾಕಾಣಿಕೆಯು ಅತಿ ವಿರಳವಾಗಿದೆ. ರಾಜ್ಯದ ತುಡುವೆ ಜೇನು ನೊಣಗಳಲ್ಲಿ ಎರಡು ತಳಿಗಳಿದ್ದು ಅವುಗಳಲ್ಲಿ ಹಳದಿ ಬಣ್ಣದ ತಳಿ ಸಾಮಾನ್ಯವಾಗಿ ಮೈದಾನ ಪ್ರದೇಶಗಳಲ್ಲಿ ಮತ್ತು ಬಣ್ಣದ ತಳಿ ಮೈದಾನ ಮತ್ತು ಮಲೆನಾಡು ಪ್ರದೇಶಗಳಲ್ಲಿ ಮತ್ತು ಕಪ್ಪು ಬಣ್ಣದ ತಳಿ ಮೈದಾನ ಮತ್ತು ಮಲೆನಾಡು ಪ್ರದೇಶಗಳೆರಡರಲ್ಲೂ ಕಂಡು ಬರುತ್ತವೆ.
೧೯೯೦ರ ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯವು ಯೂರೋಪಿಯನ್ ಜೇನುನೊಣಗಳನ್ನು ದಕ್ಷಿಣ ಭಾರತದಲ್ಲಿ ಅದರಲ್ಲೂ ಪ್ರಪ್ರಥಮವಾಗಿ ಕರ್ನಾಟಕದಲ್ಲಿ ಸಾಕಣೆ ಮಾಡಲು ಪ್ರಯತ್ನಿಸಿತು. ಮೊದಲ ಹಂತದಲ್ಲಿ ಪರತಂತ್ರ ನುಸಿ ಟ್ರೋಫಿಲೀಲ್ಯಾಪ್ಸ್ ಕ್ಲಾರಿಯೆ ಹಾವಳಿಯಿಂದಾಗಿ ಹೆಚ್ಚಿನ ಅಭಿವೃದ್ಧಿ ಸಾಧ್ಯವಾಗದೆ ನಂತರ ಆಹಾರದ ಕೊರತೆ ಮತ್ತು ವಾತಾವರಣಕ್ಕೆ ಹೊಂದಿಕೊಳ್ಳದೆ ಜೇನು ಕುಟುಂಬಗಳ ಅಭಿವೃದ್ಧಿ ಸ್ಥಗಿತಗೊಂಡಿತು. ದಕ್ಷಿಣ ಕನ್ನಡ ಜೇನುಕೃಷಿಕರ ಸಹಕಾರ ಸಂಘ ೧೯೯೩ ರಲ್ಲಿ ಪಶ್ಚಿಮ ಬಂಗಾಳದಿಂದ ೮೦ ಯೂರೋಪಿಯನ್ ಜೇನು ಕುಟುಂಬಗಳನ್ನು ತರಿಸಿ ಸಾಕಣೆ ಮಾಡಿದರೂ ವಾತಾವರಣಕ್ಕೆ ಹೊಂದಿಕೊಳ್ಳದೆ ನಾಶವಾದವು. ರಾಜ್ಯದ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆ ಪಂಜಾಬ್ ರಾಜ್ಯದಿಂದ ೮೫ ಜೇನು ಕುಟುಂಬಗಳನ್ನು ೧೯೯೫ ರಲ್ಲಿ ತರಿಸಿ ರಾಜ್ಯದ ವಿವಿಧ ಭಾಗಗಳಲ್ಲಿ ಪರಿಚಯಿಸಿದರು. ಅನಂತರ ಹಾಸನ, ಚಿಕ್ಕಮಗಳೂರು ಮತ್ತು ಶಿವಮೊಗ್ಗ ಜಿಲ್ಲೆಗಳ ಜಿಲ್ಲಾ ಪಂಚಾಯಿತಿಗಳು ೧೯೯೬ ರಲ್ಲಿ ಉತ್ತರ ಭಾರತದ ವಿವಿಧ ಭಾಗಗಳಿಂದ ಯೂರೋಪಿಯನ್ ಜೇನುಕುಟುಂಬಗಳನ್ನು ಪರಿಚಯಿಸಿ ಇತ್ತೀಚಿನ ದಿನಗಳಲ್ಲಿ ಈ ನೊಣಗಳು ಪರಿಸರಕ್ಕೆ ಹೊಂದಿಕೊಂಡು ಸಾಮಾನ್ಯ ಮಟ್ಟದಲ್ಲಿ ಜೇನುತುಪ್ಪವನ್ನು ಸಂಗ್ರಹಿಸುತ್ತಿರುವುದಲ್ಲದೆ ಅನೇಕ ಆಹಾರ ಬೆಳೆಗಳ ಪರಾಗಸ್ಪರ್ಶಕ್ರಿಯೆಯಲ್ಲಿ ಪಾಲ್ಗೊಳ್ಳುತ್ತಿವೆ.
ಬೆಂಗಳೂರು ಕೃಷಿ ವಿಶ್ವವಿದ್ಯಾಲಯವೂ ಸೇರಿದಂತೆ, ಬೆಂಗಳೂರು ವಿಶ್ವ ವಿದ್ಯಾಲಯ, ಧಾರವಾಡ ಕೃಷಿ ವಿಶ್ವವಿದ್ಯಾಲಯ, ಭಾರತೀಯ ತೋಟಗಾರಿಕಾ ಸಂಶೋಧನಾ ಸಂಸ್ಥೆ ಮತ್ತು ಇತರ ಖಾಸಗಿ ಸಂಸ್ಥೆಗಳು ಜೇನುಕೃಷಿ ಸಂಶೋಧನೆಯಲ್ಲಿ ತೊಡಗಿವೆ. ಬೆಂಗಳೂರಿನ ಕೃಷಿ ವಿಶ್ವವಿದ್ಯಾನಿಲಯದ ಕೀಟಶಾಸ್ತ್ರ ವಿಭಾಗವು ಬೆಂಗಳೂರು ‘ಬೀಕೀಪರ್ಸ್ ಅಸೋಸಿಯೇಶನ್’ ಸ್ಥಾಪಿಸುವುದರ ಮೂಲಕ ಜೇನು ಕೃಷಿಕರನ್ನು ಒಟ್ಟುಗೂಡಿಸಿ ಜೇನುಕೃಷಿಯ ಕಾರ್ಯಕ್ರಮಗಳನ್ನು ಚರ್ಚಿಸಿ ಯೋಜನೆಗಳ ಮೂಲಕ ಜೇನುಕೃಷಿಗೆ ಚಾಲನೆ ನೀಡಿದೆ. ೧೯೯೬ ರಲ್ಲಿ ಭಾರತದಲ್ಲಿಯೇ ಪ್ರಪ್ರಥಮ ಬಾರಿಗೆ ಬೆಂಗಳೂರಿನ ಕೃಷಿ ವಿಶ್ವವಿದ್ಯಾಲಯದಲ್ಲಿ ಪ್ರತ್ಯೇಕ ಜೇನುಕೃಷಿ ವಿಭಾಗವು ಪ್ರಾರಂಭವಾಗಿದ್ದು ಜೇನುಕೃಷಿಯಲ್ಲಿ ಸ್ನಾತಕೋತ್ತರ ಪದವಿಗಳನ್ನು ಪ್ರಾರಂಭಿಸುವುದರ ಮೂಲಕ ಜೇನುಕೃಷಿ ಶಿಕ್ಷಣ, ಸಂಶೋಧನೆ ಮತ್ತು ವಿಸ್ತರಣಾ ಕಾರ್ಯಕ್ರಮಗಳನ್ನು ನಡೆಸುತ್ತಿದೆ. ಈ ವಿಭಾಗವು ಭಾರತ ಸರ್ಕಾರದ ಕೃಷಿ ಮತ್ತು ಸಹಕಾರ ಸಚಿವಾಲಯ, ರಾಷ್ಟ್ರೀಯ ತೋಟಗಾರಿಕಾ ಮಂಡಳಿ, ವೈಜ್ಞಾನಿಕ ಮತ್ತು ಕೈಗಾರಿಕಾ ಸಂಶೋಧನಾ ಸಂಸ್ಥೆ (ಸಿ.ಎಸ್.ಐ.ಆರ್), ಕೃಷಿ ಇಲಾಖೆಗಳೂ ಸೇರಿದಂತೆ ರಾಜ್ಯ ಸರ್ಕಾರದ ಪರಿಸರ ಮತ್ತು ಜೀವಶಾಸ್ತ್ರ ಇಲಾಖೆ ಮತ್ತು ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆಗಳು ಸಂಶೋಧನಾ ಯೋಜನೆಗಳ ಆರ್ಥಿಕ ಸಹಾಯದಿಂದ ಅಗತ್ಯ ಜೇನುಕೃಷಿ ಸಂಶೋಧನೆಗಳನ್ನು ನಡೆಸುತ್ತಿದೆ. ಈ ವಿಭಾಗವು ಇತ್ತೀಚಿಗೆ ಜರ್ಮನಿಯ ಬ್ರೆಮನ್ ವಿಶ್ವವಿದ್ಯಾನಿಲಯದೊಂದಿಗೆ ಉನ್ನತ ಸಂಶೋಧನೆ ನಡೆಸಲು ಒಪ್ಪಂದ ಮಾಡಿಕೊಂಡಿದೆ. ಜೇನುಕೃಷಿಯ ಬಗ್ಗೆ ಮಾಹಿತಿಯನ್ನು ಆಂಗ್ಲ ಮತ್ತು ಕನ್ನಡ ಭಾಷೆಯಲ್ಲಿ ಅನೇಕ ಕಿರುಹೊತ್ತಿಗೆಗಳನ್ನು ಹೊರತಂದಿರುವ ಈ ವಿಭಾಗವು ರಾಜ್ಯದಲ್ಲಿ ಜೇನುಕೃಷಿಕರ ಬೇಡಿಕೆಗಳನ್ನು ಈಡೇರಿಸುವ ಕೇಂದ್ರವಾಗಿದೆ. ಈ ವಿಭಾಗವು ರಾಷ್ಟ್ರೀಯ ಮತ್ತು ಅಂತರ ರಾಷ್ಟ್ರೀಯ ವಿಚಾರ ಸಂಕೀರಣ ಮತ್ತು ಕಾರ್ಯಗಾರಗಳನ್ನು ನಡೆಸುತ್ತಾ ಬಂದಿದ್ದು ಅನೇಕ ಯೋಜನೆಗಳಡಿಯಲ್ಲಿ ಜೇನುಕೃಷಿ ತರಬೇತಿ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡಿದೆ.
ಜೇನು ಕೃಷಿಕರ ಸಾಮಾಜಿಕ ಮತ್ತು ಆರ್ಥಿಕ ಮಟ್ಟ : ಜೇನು ಕೃಷಿಯಲ್ಲಿ ಯುವಕರು ಮತ್ತು ಮಹಿಳೆಯರು ನಿರತರಾಗಿರುತ್ತಾರೆ. ಸಾಮಾನ್ಯವಾಗಿ ಪುರುಷರು ತರಬೇತಿ ಪಡೆದವರಾಗಿದ್ದು ಜೇನು ಕೃಷಿಯನ್ನು ಆಧುನಿಕ ರೀತಿಯಲ್ಲಿ ಸ್ವತಂತ್ರವಾಗಿ ಮಾಡಬಲ್ಲವರಾಗಿದ್ದಾರೆ. ಆದರೆ ಜೇನುಕೃಷಿಕರು ಅತಿ ಸಣ್ಣಪ್ರಮಾಣದ ರೈತರಾಗಿದ್ದು ಜೇನುಕೃಷಿ ಉಪಕಸಬಾಗಿರುತ್ತದೆ. ಜೇನುಬೇಟೆಗಾರರು ಮುಖ್ಯವಾಗಿ ಕಾಡಿನಲ್ಲಿ ವಾಸಿಸುವ ಬಡ ಹಿಂದುಳಿದ ವರ್ಗದವರಾಗಿರುತ್ತಾರೆ. ಇವರ ವಾರ್ಷಿಕ ಆದಾಯವು ೪೦೦೦ ರಿಂದ ೫೦೦೦ ರೂಪಾಯಿಗಳು ಮಾತ್ರ. ಜೇನು ತುಪ್ಪದ ಬೇಟೆಯು ಕಾಡಿನ ಪ್ರದೇಶಗಳಲ್ಲಿ ಸಾಮಾನ್ಯವಾಗಿದ್ದು ಜೇನು ಕೃಷಿಕರು ಜೇನು ಪೆಟ್ಟಿಗೆಗಳ ಜೊತೆಗೆ ಮಣ್ಣಿನ ಮಡಿಕೆಗಳಲ್ಲಿಯೂ ಸಹ ಜೇನು ನೊಣಗಳನ್ನು ಸಾಕುತ್ತಿದ್ದಾರೆ. ಜೇನು ಬೇಟೆಗಾರರು ಗುತ್ತಿಗೆದಾರರಿಂದ ನೇಮಕಗೊಂಡು ಅವರು ಸಂಗ್ರಹಿಸುವ ಜೇನುತುಪ್ಪವನ್ನು ಗುತ್ತಿಗೆದಾರರಿಗೆ ನೀಡಿ ಸಂಗ್ರಹಣೆಗೆ ತಕ್ಕಂತೆ ಹಣವನ್ನು ಪಡೆಯುತ್ತಾರೆ. ಆನಂತರ ಗುತ್ತಿಗೆದಾರರು ಜೇನು ಕೃಷಿ ಸಹಕಾರ ಸಂಘಗಳಿಗೆ ಜೇನು ತುಪ್ಪವನ್ನು ಮಾರಾಟ ಮಾಡುವರು. ಮಲೆನಾಡು ಪ್ರದೇಶದಲ್ಲಿ ಜೇನುಕೃಷಿಕರ ಆರ್ಥಿಕ ಮಟ್ಟ ಹೆಚ್ಚಿದಾಗಿದ್ದರೂ ಅನೇಕರು ಉಪಕಸುಬಾಗಿ ತೋಟಗಳಲ್ಲಿಟ್ಟು ಸಾಕುತ್ತಿದ್ದಾರೆ. ಮೈದಾನ ಪ್ರದೇಶದಲ್ಲಿಯೂ ಅನೇಕ ರೈತರು ತಮ್ಮ ಬೆಳೆಗಳ ಪರಾಗಸ್ಪರ್ಶಕ್ರಿಯೆಗೆಂದು ಜೇನುನೊಣಗಳನ್ನು ಸಾಕುವ ಪರಿಪಾಠವಿದೆ.
ಜೇನು ಕೃಷಿ : ಜೇನುನೊಣಗಳ ಪ್ರಭೇದಗಳು ಮತ್ತು ಹರಡಿಕೆ
ಜೇನುನೊಣಗಳು ಪ್ರಾಣಿಪ್ರಪಂಚದ ಅಕಶೇರುಕ ಗುಂಪಿನ ಸಂದಿಪದಿ ಉಪಕೋಟಿಯಲ್ಲಿ ಕೀಟವರ್ಗದ ಹೈಮೆನಾಪ್ಟಿರ (ಪೊರೆ ಪಕ್ಷೀಯ) ಗಣಕ್ಕೆ ಸೇರಿವೆ. ಈ ಗಣದಲ್ಲಿ ಜೇನು, ಕಡಜ, ಇರುವೆ, ಗರಗಸದ ಹುಳು, ಕಡಜದ ಜಾತಿಗೆ ಸೇರಿದ ಪರೋಪಜೀವಿಗಳು ಮುಖ್ಯವಾದುವು. ಜೇನುನೊಣಗಳು ಸಣ್ಣದರಿಂದ ಮಧ್ಯಮ ಗಾತ್ರದ ಕೀಟಗಳು, ನಾಲ್ಕು ಸಣ್ಣ ಪಾರದರ್ಶಕ ರೆಕ್ಕೆಗಳನ್ನು ಹೊಂದಿರುತ್ತವೆ. ಅವುಗಳಲ್ಲಿ ಕೆಲವೇ ನರದಿಂಡುಗಳಿರುತ್ತವೆ. ಮುಂದಿನ ರೆಕ್ಕೆಗಳು ದೊಡ್ಡವು, ಹಿಂದಿನ ರೆಕ್ಕೆಗಳು ಚಿಕ್ಕವು. ಆಗಾಗ ಹಿಂದಿನ ರೆಕ್ಕೆ ಮುಂದಿನ ರೆಕ್ಕೆಗಳಿಗೆ ತಗುಲಿಸಿ ಕೊಂಡಿರುತ್ತದೆ. ಕೂಡುಗಣ್ಣುಗಳು ಚೆನ್ನಾಗಿ ಅಭಿವೃದ್ಧಿಯಾಗಿರುತ್ತವೆ. ಮುರು ಸರಳ ಕಣ್ಣುಗಳು ಮತ್ತು ಕುಡಿಮೀಸೆ ಗಂಡಿನಲ್ಲಿ ೧೨, ಹೆಣ್ಣಿನಲ್ಲಿ ೧೩ ತುಂಡುಗಳು ಮುನ್ನೆದೆ ಮತ್ತು ಮಧ್ಯದ ಎದೆಗೆ ಕುಡಿಕೊಂಡಿರುತ್ತವೆ. ಹೊಟ್ಟೆಗೆ ಸೊಂಟವಿದ್ದು ಅದರ ಮೊದಲನೆ ಸಂದಿ ಎದೆಯೊಡನೆ ಕೂಡಿಕೊಂಡಿರುತ್ತದೆ. ಹೆಣ್ಣಿನಲ್ಲಿ ಅಂಡನಾಳ ಅಥವಾ ಕೊಂಡಿ ವೈಶಿಷ್ಟ್ಯ ಸರ್ಸಿ ಇರುವುದಿಲ್ಲ. ಪೂರ್ಣ ರೂಪಾಂತರದ ಪ್ರಕ್ರಿಯೆ ಕಂಡುಬರುತ್ತದೆ. ಮೊಟ್ಟೆ ಮರಿ, ಕೋಶ ಮತ್ತು ಪ್ರೌಢ ಕೀಟಗಳನ್ನು ಸ್ಪಷ್ಟವಾಗಿ ಕಾಣಬಹುದು ಹಾಗೂ ಮರಿಗೆ ಕಾಲುಗಳಿರುವುದಿಲ್ಲ. ಮರಿ ಮತ್ತು ಕೋಶದ ಬೆಳವಣಿಗೆ ಕಣಗಳು ಸಾಮಾಜಿಕ ಜೀವನ ನಡೆಸುವ ಸಂಘ ಜೀವಿಗಳಾಗಿರುತ್ತವೆ ಮತ್ತು ಗೂಡುಗಳಲ್ಲಿ ವಾಸಿಸುತ್ತವೆ.
ಇವುಗಳ ಶರೀರ ಅಗಲ, ಮೈಮೇಲೆ ಹೆಚ್ಚು ಕೂದಲು, ಎದೆಯ ಕೂದಲುಗಳಲ್ಲಿ ಕವಲು, ಪರಾಗವನ್ನು ಶೇಖರಿಸಲು ಕುಂಚದಂತೆ ಹಿಂಗಾಲುಗಳ ಮೊಣಕಾಲು ಪರಾಗದ ಬುಟ್ಟಿಯಾಗಿ ಮಾರ್ಪಟ್ಟಿವೆ. ಮುನ್ನೆದೆ ಪಕ್ಕಗಳಲ್ಲಿ ಹಿಂದಕ್ಕೆ ರೆಕ್ಕೆಗಳ ಬುಡದ ಹಂಚುಗಳವರೆಗೆ ವಿಸ್ತರಿಸಿಲ್ಲ. ಬಾಯಿ ಭಾಗಗಳ ನಾಲಿಗೆ ಚೆನ್ನಾಗಿ ಬೆಳೆದು, ಅಗಿದು ನೆಕ್ಕುವ ಬಗೆಯದಾಗಿದೆ, ಗೂಡುಗಳಲ್ಲಿ ಮರಿಗಳ ಆಹಾರಕ್ಕೆ ಹೂಗಳ ಮಕರಂದ, ಪರಾಗಗಳನ್ನು ಒದಗಿಸಿಡುತ್ತವೆ.
ಜೇನು, ಕಡಜ, ಹಾಗೂ ಇರುವೆಗಳು ಎಲ್ಲರಿಗೂ ಪರಿಚಯವಿರುವ ಕೀಟಗಳು. ಜೇನು ಮತ್ತು ಕಡಜಗಳು ತಮ್ಮ ಗೂಡುಗಳಲ್ಲಿ ಮೊಟ್ಟೆಯಿಂದ ಮೊಟ್ಟೆಯಿಂದ ಬಂದ ಮರಿಗಳಿಗೆ ಸಿಕ್ಕುವಂತೆ ಆಹಾರವನ್ನು ಶೇಖರಿಸಿಡುತ್ತವೆ. ಈ ಸಾಂಘಿಕ ಜೀವಿಗಳು  ತಾಯಿ ರಕ್ಷಣೆಯಂತೆ ಆಹಾರವನ್ನು ಶೇಖರಿಸಿಡುತ್ತವೆ. ಈ ಸಾಂಘಿಕ ಜೀವಿಗಳು ತಾಯಿ ರಕ್ಷಣೆಯಂತೆ ತಮ್ಮ ಮರಿಗಳಿಗೆ ಪ್ರತಿದಿನವೂ ಆಹಾರವನ್ನು ತಂದು ತಿನ್ನಿಸಿ, ಗೂಡನ್ನು ಶುಚಿಗೊಳಿಸಿ ಪ್ರಾಯಕ್ಕೆ ಬರುವವರೆಗೂ ರಕ್ಷಿಸುತ್ತವೆ. ಜೇನುನೊಣಗಳು ದೊಡ್ಡ ಸಮುದಾಯದಲ್ಲಿ ವಾಸಿಸಿ ಜಟಿಲವಾದ ಸಾಂಘಿಕ ಅಥವಾ ಸಹಕಾರ ಜೀವನವನ್ನು ನಡೆಸುತ್ತವೆ.
‘ಪೊರೆ ಪಕ್ಷೀಯ’ ಗಣದ ಸಾಂಘಿಕ ಜೀವನದಲ್ಲಿ ‘ರಾಜ’, ‘ರಾಣಿ’ ನೊಣಗಳು ಮಾತ್ರ ಸಂತಾನೋತ್ಪಾದಕ ಕೀಟಗಳಾಗಿದ್ದು ಉಳಿದ ಜೇನುನೊಣಗಳು ಕೆಲಸಮಾಡುವ ಫಲವತ್ತಲ್ಲದ ಬಂಜೆ ನೊಣಗಳು. ಈ ಬಂಜೆ ನೊಣಗಳು ಕುಟುಂಬದ ಅಭಿವೃದ್ಧಿಗಾಗಿ ಸದಾ ಕೆಲಸಮಾಡುತ್ತವೆ. ಇವೇ ‘ಕೆಲಸಗಾರ್ತಿ’ ಜೇನುನೊಣಗಳು. ಗೂಡುಗಳನ್ನು ಕಟ್ಟುವುದು, ಶುಚಿಯಾಗಿಡುವುದು, ಆಹಾರವನ್ನು ಹುಡುಕುವುದು, ಶತ್ರುಗಳಿಂದ ರಕ್ಷಣೆ, ರಾಣಿಯಿಟ್ಟ ಅಸಂಖ್ಯಾತ ಮೊಟ್ಟೆಗಳಿಂದ ಬಂದ ಮರಿಗಳ ಸಂಪೂರ್ಣ ಪಾಲನೆ, ಇವೆಲ್ಲವೂ ಕೆಲಸಗಾರ್ತಿ ಜೇನುನೊಣಗಳ ಪ್ರಧಾನ ಕಾರ್ಯಗಳು. ಗಂಡುನೊಣಗಳಿಗೆ ಆಂಗ್ಲಭಾಷೆಯಲ್ಲಿ ‘ಡ್ರೋನ್’ಗಳೆನ್ನುತ್ತಾರೆ. ಇವುಗಳ ಏಕೈಕ ಕೆಲಸವೆಂದರೆ ರಾಣಿ ನೊಣವನ್ನು ಫಲವತ್ತಾಗಿಡುವುದು. ಇವು ಕೆಲವೇ ತಿಂಗಳುಗಳು ಮಾತ್ರ ಗೂಡಿನಲ್ಲಿರುತ್ತವೆ.

ವಿವಿಧ ಪ್ರಭೇದಗಳ ಕೆಲಸಗಾರ ಜೇನುನೊಣಗಳು ೧. ಎಪಿಸ್ ಆಂಡ್ರಿನಿಫಾರ್ಮಿಸ್ ೨. ಎಪಿಸ್ ಫ್ಲೋರಿಯ ೩. ಎಪಿಸ್ ಸೆರಾನ ೪. ಎಪಿಸ್ ಮೆಲ್ಲಿಫೇರ ೫. ಎಪಿಸ್ ಡಾರ್ಸೆಟ ೬. ಎಪಿಸ್ ಲೆಬೋರಿಯೋಸ
ಜೇನುನೊಣಗಳ ಕುಲಗಳು : ಹೈಮೆನಾಪ್ಟೆರ ಗಣವನ್ನು ವಿಷದ ಕೊಂಡಿಗಳ ಆಧಾರದ ಮೇಲೆ ಮೂರು ಮೇಲ್ದರ್ಜೆಯ ಕುಟುಂಬಗಳಾಗಿ ವಿಂಗಡಿಸಲಾಗಿದೆ. ಅವುಗಳೆಂದರೆ ಎಪೊಯಿಡಿಯ, ವೆಸ್ಟಾಯಿಡಿಯಾ, ಫಾರ್ಮಿಕಾಯಿಡಿಯಾಗಳು. ಜೇನುನೊಣಗಳು ಎಪೊಯಿಡಿಯಾ ಮೇಲ್ದರ್ಜೆಯ ಕುಟುಂಬಕ್ಕೆ ಸೇರಿವೆ. ಎಪೊಯಿಡಿಯ ಮೇಲ್ದರ್ಜೆಯ ಕುಟುಂಬವನ್ನು ಎಪಿಡಿ, ಆಂಥೋಪೋರಿಡಿ, ಮೆಘಾಕೈಲಿಡಿ, ಆಂಡ್ರಿನಿಡಿ, ಹ್ಯಾಲಿಕ್ಟಿಡಿ, ಎಂದು ಐದು ಕುಟುಂಬಗಳಾಗಿ ವಿಂಗಡಿಸಿದೆ. ಎಪಿಡಿ ಕುಟುಂಬವನ್ನು ಎಪಿನೆ, ಮೆಲಿಪೋನಿನೆ ಮತ್ತು ಬಾಂಬಿನೆ ಎಂಬ ಮೂರು ಉಪಕುಟುಂಬಗಳಾಗಿ ವಿಂಗಡಿಸಲಾಗಿದೆ. ಎಲ್ಲಾ ಜೇನುನೊಣಗಳು ಎಪಿನೆ ಉಪಕುಟುಂಬಕ್ಕೆ ಸೇರಿವೆ. ಮೆಲ್ಲಿಪೋನಾ, ಮೆಲ್ಲಿಪೋನುಲಾ, ಟ್ರೈಗೋನಾ, ಲೆಸ್ಟ್ರಿಮೆಲಿಟಾ, ಡ್ಯಾಕ್ಯೂಲೂರಿನಾ ಎಂಬ ಕುಲಗಳು ಮೆಲ್ಲಿಫೋನಿನೆ ಎಂಬ ಉಪಕುಟುಂಬಕ್ಕೆ ಸೇರಿವೆ. ಬಾಂಬಸ್ ಎಂಬ ಕುಲವನ್ನು ಬಾಂಬಿನೆ ಉಪಕುಲಕ್ಕೆ ಸೇರಿಸಲಾಗಿದೆ. ಟ್ರೈಗೋನಾ ಕುಲದಲ್ಲಿ ವಿಷಕೊಂಡಿಯಿಲ್ಲದ ಜೇನುನೊಣ ಟ್ರೈಗೋನ ಇಂಡಿಪೆನಿಸ್ಸ್ ಮತ್ತು ಎಪಿಸ್ ಕುಲದಲ್ಲಿ ಪ್ರಮುಖವಾಗಿ ಎಪಿಸ್ ಸೆರೆನಾ, ಎಪಿಸ್ ಮೆಲ್ಲಿಫೆರಾ, ಎಪಿಸ್ ಪ್ಲೋರಿಯ ಮತ್ತು ಎಪಿಸ್ ಡಾರ್ಸೆಟ ಎಂಬ ಜೇನುನೊಣಗಳಿವೆ.
ಜೇನುನೊಣಗಳ ಪ್ರಭೇದಗಳು : ಇತರೆ ಕಿಟ ಸಂಕುಲದಂತೆಯೇ ಜೇನು ನೊಣಗಳಲ್ಲಿ ಅನೇಕ ಪ್ರಭೇದ ಮತ್ತು ಉಪಪ್ರಭೇಧಗಳಿವೆ, ಪ್ರಭೇದ ಮತ್ತು ಉಪಪ್ರಭೇದಗಳ ಉದಯಕ್ಕೆ ಅವುಗಳ ಅನೇಕ ಶತಮಾನಗಳಿಂದಾಗುತ್ತಿರುವ ಅವಾಭಾವಿಕ ಆಯ್ಕೆಯೂ ಸೇರಿದಂತೆ ಅನೇಕ ಕಾರಣಗಳಿರುತ್ತವೆ. ಉಪಪ್ರಭೇದಗಳು ಆಯಾ ವಲಯಗಳಲ್ಲಿ ವಾಸಿಸುವ ಸ್ಥಳಗಳ ಹೊಂದಾಣಿಕೆಗೆ ಸಂಬಂಧಿಸಿದಂತೆ ಭೌಗೋಳಿಕವಾಗಿ ಉದ್ಭವಿಸುತ್ತವೆ. ಅವುಗಳು ಕೆಲವು ಜೈವಿಕ ಗುಣಗಳಲ್ಲಿ ಮಾತ್ರ ವ್ಯತ್ಯಾಸವಿದ್ದು ಈ ಬಗೆಯ ಪರಿಸರ ವಿಧಗಳು (ಇಕೋಟೈಪ್‌ಗಳು) ಸ್ವಾಭಾವಿಕ ಆಯ್ಕೆಯ ಮೂಲವೆಂದು ತಿಳಿಯಲಾಗಿದೆ.
ಭಾರತದಲ್ಲಿ ಐದು ಮುಖ್ಯ ಜೇನು ನೊಣಗಳ ಪ್ರಭೇದಗಳಿವೆ. ಅವುಗಳೆಂದರೆ ಮುಳ್ಳಿನ ಕೊಂಡಿಗಳಿಲ್ಲದ ರಾಳ ಜೇನು ನೊಣ (ಟ್ರೈಗೋನ ಇಂಡಿಪೆನಿಸ್ಸ್)  ಮತ್ತು ಮುಳ್ಳಿನ ಕೊಂಡಿಗಳಿಂದ ಕೂಡಿದ ಹೆಜ್ಜೇನು (ಎಪಿಸ್ ಡಾರ್ಸೆಟ), ಕೋಲುಜೇನು (ಎಪಿಸ್ ಫ್ಲೋರಿಯಂ), ತುಡುವೆ ಜೇನು (ಎಪಿಸ್ ಸೆರಾನ) ಮತ್ತು ಯೂರೋಪಿಯನ್ ಜೇನುನೊಣ (ಎಪಿಸ್ ಮೆಲ್ಲಿಫೆರ). ೧೯೬೦ ರಲ್ಲಿ ಯೂರೋಪಿಯನ್ ಜೇನು ಕುಟುಂಬಗಳನ್ನು ಭಾರತಕ್ಕೆ ಪರಿಚಯಿಸಿ ಯಶಸ್ವಿ ಸಾಕಣೆಯನ್ನು ಪ್ರಾರಂಭಿಸುವುದರೊಂದಿಗೆ ಭಾರತವು ಎಲ್ಲಾ ಜೇನುನೊಣಗಳ ಪ್ರಭೇದಗಳನ್ನು ಹೊಂದಿರುವ ಜಗತ್ತಿನ ಏಕೈಕ ರಾಷ್ಟ್ರವೆಂಬ ಖ್ಯಾತಿಗೆ ಪಾತ್ರವಾಗಿದೆ. ಈ ಐದು ಪ್ರಭೇದಗಳಲ್ಲಿ ತುಡುವೆ ಜೇನು ಮತ್ತು ಯೂರೋಪಿಯನ್ ಜೇನು ನೊಣಗಳು ಮಾತ್ರ ಪೆಟ್ಟಿಗೆಗಳಲ್ಲಿ ಸಾಕಾಣಿಕೆಗೆ ಯೋಗ್ಯವಾಗಿದ್ದು ಪಾಶ್ಚಿಮಾತ್ಯ ರಾಷ್ಟ್ರಗಳಲ್ಲಿ ಯೂರೋಪಿಯನ್ ಜೇನು ಮತ್ತು ಏಷ್ಯಾ ರಾಷ್ಟ್ರಗಳಲ್ಲಿ ತುಡುವೆ ಜೇನು ಹಾಗೂ ಯೂರೋಪಿಯನ್ ಜೇನು ನೊಣಗಳೆರಡು ಸಾಕಣೆಯಲ್ಲಿವೆ. ಗೂಡುಕಟ್ಟುವ ಗುಣದ ಆಧಾರದ ಮೇಲೆ ಜೇನು ನೊಣಗಳನ್ನು ಎರಡು ವಿಧಗಳಾಗಿ ವಿಂಗಡಿಸಲಾಗಿದೆ. ಮುಕ್ತವಾಗಿ ಗೂಡುಕಟ್ಟುವ ಜೇನು ನೊಣಗಳು ಮತ್ತು ಕತ್ತಲಿನ ಪೊಟರೆಗಳಲ್ಲಿ ಗೂಡು ಕಟ್ಟುವ ಜೇನು ನೊಣಗಳು. ಮುಕ್ತವಾಗಿ ಗೂಡು ಕಟ್ಟುವ ಜೇನು ನೊಣಗಳು ಒಂದೇ ಒಂದು ಎರಿಯನ್ನು ಕಟ್ಟಿದರೆ, ಪೊಟರೆಗಳಲ್ಲಿ ಗೂಡು ಕಟ್ಟುವ ಜೇನು ನೊಣಗಳು ಅನೇಕ ಎರಿಗಳನ್ನು ಸಮಾನಾಂತರವಾಗಿ ಕಟ್ಟುತ್ತವೆ.
ಜೇನು ನೊಣಗಳ ಮುಖ್ಯ ಗುಣ ಲಕ್ಷಣಗಳು : ಜೇನುನೊಣಗಳು ಎರಿಯನ್ನು ತಾವೇ ಸ್ರವಿಸಿದ ಶುದ್ಧವಾದ ಮೇಣದಿಂದ ಕಟ್ಟುತ್ತವೆ. ಇವು ಲಂಬಾಕಾರದ ಷಡ್ಭುಜಾಕೃತಿಯ ಕಣಗಳಿಂದ ಕೂಡಿದ ಎರಿಗಳನ್ನು ಕಟ್ಟಿ ಮರಿ ಸಾಕಣೆ, ಪರಾಗ ಮತ್ತು ಜೇನುತುಪ್ಪದ ಶೇಖರಣೆಗೆ ಎರಿಗಳನ್ನು ಬಳಸುತ್ತವೆ. ೯ – ಆಕ್ಸಿ – ೨ ಡೆಸಿನೋಯಿಕ್ ಆಮ್ಲವು ರಾಣಿಯು ಸ್ರವಿಸುವ ಚೋದಕ ರಾಸಾಯನಿಕದ ಮುಖ್ಯ ಅಂಶವಾಗಿದ್ದು ರಾಣಿಯ ಲೈಂಗಿಕ ಕ್ರಿಯೆಯಲ್ಲಿ ಗಂಡು ನೊಣಗಳನ್ನು ಆಕರ್ಷಿಸಲು ಸಹಕಾರಿಯಾಗಿದೆ. ಐಸೋಪೆಂಟೈಲ್ ಅಸಿಟೇಟ್ ಎಂಬುದು ಎಚ್ಚರಿಕೆ ನೀಡುವ ಮುಖ್ಯ ಚೋದಕ ರಾಸಾಯನಿಕವಾಗಿದ್ದು, ಆಹಾರ ಪರಿಶೋಧನೆಯಲ್ಲಿ ಕೆಲಸಗಾರ ನೊಣಗಳ ನೃತ್ಯವು ಸಹಕಾರಿಯಾಗುತ್ತದೆ. ಈ ನೊಣಗಳು ಪಾಲಾಗುವಿಕೆಯ ಮೂಲಕ ಕುಟುಂಬಗಳನ್ನು ದ್ವಿಗುಣಗೊಳಿಸುತ್ತವೆ.
ರಾಳ ಜೇನು (ಟ್ರೈಗೋನ ಇಂಡಿಪೆನ್ನಿಸ್) : ಇದು ಆದಿಕಾಲದ ಜೇನು ಪ್ರಭೇದ. ಜೇನು ನೊಣಗಳಲ್ಲೆಲ್ಲ ಗಾತ್ರದಲ್ಲಿ ಅತ್ಯಂತ ಚಿಕ್ಕದಾಗಿದ್ದು, ಇದಕ್ಕೆ ಮುಜಂಟಿ ಜೇನು, ಮಿಶ್ರ ಜೇನು, ನಸರು ಜೇನು, ಸೊಳ್ಳೆ ಜೇನು ಇತ್ಯಾದಿ ಸ್ಥಳೀಯ ಹೆಸರುಗಳಿವೆ. ಉಳಿದ ನಾಲ್ಕು ಬಗೆಯ ಜೇನು ನೊಣಗಳಿಂದ ಕೆಲವು ಗುಣಗಳಲ್ಲಿ ಭಿನ್ನವಾಗಿದೆ. ಇದರಿಂದ ಬೇರೆ ಜೇನು ಪ್ರಭೇದಗಳಂತೆ ಆರ್ಥಿಕವಾಗಿ ಹೆಚ್ಚಿನ ಗುಣಮಟ್ಟದ ಜೇನುತುಪ್ಪವನ್ನು ಸಂಗ್ರಹಿಸುವುದಿಲ್ಲ. ಇವುಗಳಿಗೆ ಚುಚ್ಚುವ ಮುಳ್ಳಿನ ಕೊಂಡಿ ಬೆಳವಣಿಗೆಯಾಗದೆ ಇರುವುದರಿಂದ ತಮ್ಮ ಬಾಯಿಂದಲೇ ಸ್ವಲ್ಪ ಮಟ್ಟಿಗೆ ಕಚ್ಚುವುದರ ಮೂಲಕ ಕುಟುಂಬದ ರಕ್ಷಣೆಯನ್ನು ಮಾಡುತ್ತವೆ. ಇವು ಆಫ್ರಿಕಾ, ದಕ್ಷಿಣ ಅಮೆರಿಕಾ, ಏಷ್ಯಾ, ಆಸ್ಟ್ರೇಲಿಯಾ, ನ್ಯೂಗಿನಿಯಾ ಮತ್ತು ಸೊಲೋಮನ್ ದ್ವೀಪಗಳ ಪ್ರದೇಶಗಳಲ್ಲಿ ಹಾಗೂ ಭಾರತದ ಉಷ್ಣವಲಯದ ಪ್ರದೇಶಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತವೆ. ತಮ್ಮ ಗೂಡುಗಳನ್ನು ಅತ್ಯಂತ ಗೋಪ್ಯ ಸ್ಥಳಗಳಾದ ಮಣ್ಣಿನ ಗೋಡೆ, ಸೇತುವೆ, ಮರದ ಪೊಟರೆ ಮತ್ತು ಕಲ್ಲು ಬಂಡೆಗಳ ಸಂದುಗಳಲ್ಲಿ ಕಟ್ಟುತ್ತವೆ. ಎರಿಗಳ ರಚನೆಗೆ ಮೇಣ ಮತ್ತು ಮಣ್ಣಿನ ಮಿಶ್ರಣದಿಂದ ತಯಾರಾದ ಕಪ್ಪಾದ ಅಂಟು ಪದಾರ್ಥ (ಸೆರುಮನ್)ವನ್ನು ಬಳಸುತ್ತವೆ. ತಮ್ಮ ಕುಟುಂಬದ ರಕ್ಷಣೆಗಾಗಿ ಸುಮಾರು ೫ – ೬ ಮಿ.ಮೀ ಅಗಲದ ಮತ್ತು ೧೦ ರಿಂದ ೧೫ ಸೆಂ.ಮೀ ಉದ್ದದ ಕೊಳವೆಯಾಕಾರದ ದ್ವಾರವನ್ನು ನಿರ್ಮಿಸುತ್ತವೆ. ಕೊಳವೆಯ ಹೊರತುದಿ ಅಂಟಿನಿಂದ ಕೂಡಿದ್ದು ಇರುವೆ ಮುಂತಾದ ಶತ್ರು ಕೀಟಗಳಿಂದ ರಕ್ಷಿಸಿಕೊಳ್ಳಲು ಅನುಕೂಲವಾಗಿದೆ. ಇವುಗಳ ಕಣಗಳ ರಚನೆ ಕಡಲೆಕಾಳು ಅಥವಾ ಜೋಳದ ಕಾಳಿನ ಗಾತ್ರದಷ್ಷಿದ್ದು ಹೆಚ್ಚು ಕಡಿಮೆ ದುಂಡಾಗಿರುತ್ತವೆ. ಕಡಲೆಕಾಳು ಗಾತ್ರದ ಕಣಗಳಲ್ಲಿ ಪರಾಗ ಮತ್ತು ಜೇನು ತುಪ್ಪವನ್ನು ಸಂಗ್ರಹಿಸಿದರೆ ಜೋಳದ ಕಾಳಿನ ಗಾತ್ರದ ಕಣಗಳಲ್ಲಿ ಮೊಟ್ಟೆ ಮತ್ತು ಮರಿಗಳನ್ನು ಬೆಳೆಸುತ್ತವೆ (ಚಿತ್ರ ೪). ಈ ಜೇನು ನೊಣಗಳ ಜೇನು ತುಪ್ಪದ ಸಂಗ್ರಹಣಾ ಸಾಮರ್ಥ್ಯ ಅತ್ಯಂತ ಕಡಿಮೆಯಾಗಿದ್ದು ವರ್ಷಕ್ಕೆ ಪ್ರತಿ ಕುಟುಂಬದಿಂದ ಕೇವಲ ೧೦೦ ರಿಂದ ೨೦೦ ಗ್ರಾಂಗಳಷ್ಟು ಜೇನುತುಪ್ಪವನ್ನು ಪಡೆಯಬಹುದೆಂದು ಅಂದಾಜು ಮಾಡಲಾಗಿದೆ. ಗೂಡಿನಿಂದ ಸುಮಾರು ೦.೩ ರಿಂದ ೦.೪ ಕಿ.ಮೀ. ಸುತ್ತಳತೆಯಿಂದ ಆಹಾರ ಸಂಗ್ರಹಿಸುವ ಸಾಮರ್ಥ್ಯ ಹೊಂದಿರುವ ಜೇನು ನೊಣಗಳು ಕೆಲವು ಬೆಳೆಗಳ ಪರಾಗ ಸ್ಪರ್ಶ ಕ್ರಿಯೆಯಲ್ಲಿ ಪಾತ್ರವಹಿಸಿ ಇಳುವರಿಯನ್ನು ಹೆಚ್ಚಿಸುತ್ತವೆ.

ಪೊಟರೆಯಲ್ಲಿ ಕಟ್ಟಿರುವ ರಾಳ ಜೇನಿನ (ಟ್ರೈಗೋನ ಇಂಡಿಪೆನ್ನಿಸ್) ಗೂಡು
ಕೋಲು ಜೇನು (ಎಪಿಸ್ ಪ್ಲೋರಿಯಾ) : ಇದನ್ನು ಕಿರುಜೇನು, ಚಿಟ್ಟಜೇನು, ಕಡ್ಡಿಜೇನು ಮುಂತಾದ ಸ್ಥಳೀಯ ಹೆಸರುಗಳಿಂದ ಕರೆಯಲಾಗುತ್ತಿದ್ದು ಮುಖ್ಯವಾಗಿ ಭಾರತ, ಪಾಕಿಸ್ತಾನ, ಶ್ರೀಲಂಕಾ, ಥೈಲ್ಯಾಂಡ್, ಮಲೇಶಿಯಾ ಮತ್ತು ಇಂಡೋನೇಶಿಯಾದ ಕೆಲವು ಭಾಗಗಳಲ್ಲಿ ಸಮುದ್ರ ಮಟ್ಟದಿಂದ ೫೦೦ ಮೀಟರ್ ಎತ್ತರದವರೆಗಿನ ಪ್ರದೇಶಗಳಲ್ಲಿ ಕಂಡು ಬರುತ್ತದೆ. ಬೇಸಿಗೆ ಕಾಲದಲ್ಲಿ ಇರಾನ್ ದೇಶದ ಕೆಲವೆಡೆ ಸಮುದ್ರ ಮಟ್ಟದಿಂದ ೯೦೦ ಮೀಟರ್ ಹಾಗೂ ಒಮನ್, ಭಾರತ ಮತ್ತು ಥೈಲ್ಯಾಂಡ್ ದೇಶಗಳಲ್ಲಿ ೧೯೦೦ ಮೀಟರ್ ಎತ್ತರದವರೆಗೂ ಇವುಗಳು ವಾಸಿಸುತ್ತಿರುವುದು ಕಂಡು ಬಂದಿದೆ (ಚಿತ್ರ ೫). ಗಾತ್ರದಲ್ಲಿ ಇವು ತುಡುವೆ ಜೇನು ನೊಣಗಳಿಗಿಂತ ಚಿಕ್ಕದಾಗಿವೆ.

ಕೋಲು ಜೇನಿನ (ಎಪಿಸ್ ಫ್ಲೋರಿಯಾ) ಗೂಡು
ಕೋಲು ಜೇನು ನೊಣಗಳು ಹೆಚ್ಚಾಗಿ ಗಿಡದ ಪೊದೆಗಳು ಮತ್ತು ಮರಗಳ ತೆಳುವಾದ ಕೊಂಬೆಯನ್ನು ಆರಿಸಿಕೊಂಡು ಎರಿಯನ್ನು ರಚಿಸುತ್ತವೆ. ಈ ಜೇನು ನೊಣಗಳ ಎರಿಯು ಸುಮಾರು ೩೦ ಸೆಂ.ಮೀ. ಉದ್ದ, ೧೮ ಸೆಂ.ಮೀ ಎತ್ತರ ಮತ್ತು ೨ – ೩ ಸೆಂ.ಮೀ. ದಪ್ಪವಿರುತ್ತದೆ. ಎರಿಯ ಮೇಲ್ಭಾಗ ಕೊಳವೆಯಾಕಾರದಲ್ಲಿ ದಪ್ಪವಾಗಿದ್ದು, ಕೆಳಭಾಗ ತೆಳುವಾಗಿರುತ್ತದೆ. ಈ ನೊಣಗಳು ಇತರೆ ಜೇನು ಪ್ರಭೇದಗಳಂತೆ ಮೇಲ್ಭಾಗದ ಎರಿಯ ಕಣಗಳಲ್ಲಿ ಜೇನು ತುಪ್ಪದ ಸಂಗ್ರಹಣೆ ಮಾಡುತ್ತವೆ. ಅಗಲವಾದ ಎರಿಯ ಭಾಗ ಮಕರಂದ ಮತ್ತು ಪರಾಗವನ್ನು ಹೊತ್ತು ತಂದ ಕೆಲಸಗಾರ ನೊಣಗಳು ಸಂವಹನ ನೃತ್ಯ ಮಾಡುವುದಕ್ಕೆ ಸಹಕಾರಿಯಾಗುತ್ತದೆ. ಈ ಜೇನುನೊಣ ಹೆಚ್ಚಿನ ಉಷ್ಣತೆಯನ್ನು ಎದುರಿಸುವ ಗುಣವನ್ನು ಪಡೆದಿದೆ. ಶತ್ರು ಕೀಟಗಳಿಂದ ರಕ್ಷಣೆ ಪಡೆಯಲು ಯಾವುದೇ ರೀತಿಯ ಶತ್ರುವು ಗೂಡನ್ನು ಪ್ರವೇಶಿಸಲು ಪ್ರಯತ್ನಿಸುವ ಸಂದರ್ಭದಲ್ಲಿ ಶಬ್ದ ಮಾಡುವುದರ ಮತ್ತು ಗುಂಪು ಕಟ್ಟುವ ನಡುವಳಿಕೆಯ ಮೂಲಕ ಗೂಡನ್ನು ರಕ್ಷಿಸುತ್ತವೆ. ರಾಣಿಯು ಅನುಕೂಲಕ್ಕನುಗುಣವಾಗಿ ದಿನವೊಂದಕ್ಕೆ ಸುಮಾರು ೨೦೦ ರಿಂದ ೩೦೦ ಮೊಟ್ಟೆಗಳನ್ನಿಡುವ ಸಾಮರ್ಥ್ಯವನ್ನು ಪಡೆದಿದೆ.
ಜೇನುನೊಣಗಳು ಒಂದೇ ಸ್ಥಳದಲ್ಲಿ ಹೆಚ್ಚು ಕಾಲದವರೆಗೆ ನೆಲಸುವದು ತುಂಬಾ ವಿರಳ. ಇವು ಗೂಡನ್ನು ಬಿಟ್ಟು ಬೇರೆಡೆಗೆ ಹೋಗಿ ನೆಲಸುವ ಸಮಯದಲ್ಲಿ ತಮ್ಮ ಗೂಡಿನಲ್ಲಿರುವ ಮಕರಂದ, ಪರಾಗ ಹಾಗೂ ಸ್ವಲ್ಪ ಮೇಣವನ್ನು ಸಂಗ್ರಹಿಸಿಕೊಂಡು ಹೋಗುವ ವಿಶಿಷ್ಟ ಗುಣವನ್ನು ಹೊಂದಿರುತ್ತವೆ. ಈ ನೊಣಗಳು ಹೆಚ್ಚಿನ ವಲಸೆ ಹೋಗುವ ಗುಣವನ್ನು ಹೊಂದಿದ್ದು, ಕೆಲವು ಸಮಯಗಳಲ್ಲಿ ತಮ್ಮ ಮರಿಗಳು, ಜೇನುತುಪ್ಪ, ಪರಾಗ ಮತ್ತು ಎರಿಗಳನ್ನು ಬಿಟ್ಟು ಬೇರೆಡೆಗೆ ಹೋಗುತ್ತವೆ. ತಮ್ಮ ಕುಟುಂಬಗಳಲ್ಲಿ ಯಾವಾಗಲೂ ನೊಣಗಳು ಎರಿಯನ್ನು ಸುತ್ತುವರಿದಿದ್ದು ಬಿಸಿಲು, ಮಳೆ ಮತ್ತು ಗಾಳಿಗಳಿಂದ ಗೂಡನ್ನು ರಕ್ಷಿಸುತ್ತವೆ, ಗಂಡುನೊಣದ ಕಣಗಳು ಕೆಲಸಗಾರ ನೊಣಗಳ ಕಣಗಳಿಗಿಂತ ಸುಮಾರು ೧.೫೫ ರಷ್ಟು ದೊಡ್ಡದಾಗಿರುತ್ತವೆ. ಇವುಗಳು ಕಡಿಮೆ ಪ್ರಮಾಣದಲ್ಲಿ ಜೇನು ತುಪ್ಪದ ಸಂಗ್ರಹಣೆ ಮಾಡುವುದರಿಂದ, ಒಂದೇ ಸ್ಥಳದಲ್ಲಿ ಹೆಚ್ಚು ಕಾಲ ಸ್ಥಿರವಾಗಿ ನೆಲಸದೆ ಹಾಗೂ ಒಂದೇ  ಎರಿಯನ್ನು ಕಟ್ಟುವುದರಿಂದ ಸಾಕುವ ಪ್ರಯತ್ನಗಳು ನಡೆದಿಲ್ಲ. ಈ ಪ್ರಭೇದದ ಜೇನುತುಪ್ಪಕ್ಕೆ ಅರಬ್ಬೀ ರಾಷ್ಟ್ರಗಳಲ್ಲಿ ಹೆಚ್ಚು ಬೇಡಿಕೆಯಿದೆ. ಎರಿಯಲ್ಲಿ  ಜೇನಿನ ಭಾಗವನ್ನು ಮಾತ್ರ ಕತ್ತರಿಸಿ ತೆಗೆದು, ಮೊಟ್ಟೆ ಮರಿಗಳಿರುವ ಭಾಗವನ್ನು ಖರ್ಜೂರದ ಎಲೆಯ ದಂಟಿನಿಂದ ಕಟ್ಟಿ ಅವುಗಳ ಸಹಜ ವಾಸಸ್ಥಾನಗಳಲ್ಲಿ ಇರಿಸುವ ವಿಧಾನದಿಂದ ಅವುಗಳನ್ನು ಸಾಕಣೆ ಮಾಡಬಹುದಾಗಿದೆ. ಪ್ರತಿ ಕುಟುಂಬಕ್ಕೆ ವಾರ್ಷಿಕ ಸುಮಾರು ಅರ್ಧದಿಂದ ಒಂದು ಕಿಲೋಗ್ರಾಂನಷ್ಟು ಜೇನುತುಪ್ಪವನ್ನು ನೀಡಬಲ್ಲ ಈ ಜೇನು ಕುಟುಂಬಗಳು ಮಾನವನಿಗೆ ಮುಖ್ಯವಾಗಿ ಸಹಕಾರಿಯಾಗುವುದು ಬೆಳೆಗಳ ಪರಾಗಸ್ಪರ್ಶ ಕ್ರಿಯೆಯಲ್ಲಿ, ಗೂಡಿನಿಂದ ಸುಮಾರು ೦.೫ ಕಿ.ಮೀ. ದೂರದವರೆಗಿನ ಪ್ರದೇಶಗಳಿಂದ ಆಹಾರ ಸಂಗ್ರಹಿಸುವುದರಿಂದ, ಉಷ್ಣವಲಯದ ಮತ್ತು ಒಣ ತಗ್ಗು ಪ್ರದೇಶಗಳ ಹವಾಮಾನಗಳಿಗೆ ಒಗ್ಗಿಕೊಳ್ಳುವುದರಿಂದ ವಲಸೆ ಹೋದರೂ ಅತೀ ಸಮೀಪದ ಸ್ಥಳದಲ್ಲಿಯೇ ನೆಲೆಸುವುದರಿಂದ ಆಯಾ ಪ್ರದೇಶದ ಪರಾಗ ಸ್ಪರ್ಶವನ್ನು ಅತ್ಯಂತ ಯಶಸ್ವಿಯಾಗಿ ನಿರ್ವಹಿಸುತ್ತವೆ.
ಹೆಜ್ಜೇನು (ಎಪಿಸ್ ಡಾರ್ಸೆಟ) : ಜೇನುನೊಣಗಳ ಎಲ್ಲಾ ಪ್ರಭೇದಗಳಲ್ಲಿ ಇದು ಗಾತ್ರದಲ್ಲಿ ಅತ್ಯಂತ ದೊಡ್ಡದು. ಈ ಜೇನುನೊಣವನ್ನು ಕಾಡುಜೇನು, ಬಂಡೆಜೇನು, ಮರಜೇನು ಮುಂತಾದ ಹೆಸರುಗಳಿಂದ ಕರೆಯಲಾಗುತ್ತದೆ. ಸಾಮಾನ್ಯವಾಗಿ ಭಾರತ, ಪಾಕಿಸ್ತಾನ, ಶ್ರೀಲಂಕಾ, ಮಲೇಶಿಯಾ, ಚೀನಾ, ಫಿಲಿಫೈನ್ಸ್ ಮತ್ತು ಇಂಡೋನೇಷಿಯಾಗಳಲ್ಲಿ ಈ ನೊಣವು ಹೆಚ್ಚಾಗಿ ವ್ಯಾಪಿಸಿದ್ದು ಸಮುದ್ರಮಟ್ಟದಿಂದ ೧೦೦೦ ದಿಂದ ೧೭೦೦ ಮೀಟರ್ ಎತ್ತರದ ಪ್ರದೇಶಗಳಲ್ಲಿ ವಾಸಿಸುವದು ಕಂಡು ಬರುತ್ತದೆ (ಚಿತ್ರ ೬). ಬೇಸಿಗೆ ಕಾಲದಲ್ಲಿ ಆಹಾರದ ಲಭ್ಯತೆಯನ್ನನುಸರಿಸಿ  ಗರಿಷ್ಠ  ಉಷ್ಣತೆಯಿಂದ ರಕ್ಷಿಸಿಕೊಳ್ಳುವುದಕ್ಕಾಗಿ ಬಹಳ ದೂರ ಸಮುದ್ರ ಮಟ್ಟದಿಂದ ೨೧೦೦ ಮೀಟರ್ ಎತ್ತರದವರೆಗಿನ ಪ್ರದೇಶಗಳಿಗೆ ವಲಸೆ ಹೋಗುತ್ತವೆ. ವಲಸೆ ಹೋಗುವಾಗ ಅಲ್ಲಲ್ಲಿ ಒಂದು ಅಥವಾ ೨ – ೩ ದಿನಗಳವರೆಗೆ ತಂಗುತ್ತವೆ. ಗೂಡುಗಳನ್ನು ಕಟ್ಟಲು ಎತ್ತರದ ಸ್ಥಳಗಳಾದ ದೊಡ್ಡ ಮರದ ಕೊಂಬೆಗಳು, ಕಟ್ಟಡಗಳು, ಕಲ್ಲುಬಂಡೆಗಳು, ಅಣೆಕಟ್ಟು, ನೀರಿನ ಸಂಗ್ರಹಕಗಳು ಇತ್ಯಾದಿಗಳನ್ನು ಆರಿಸಿಕೊಳ್ಳುತ್ತವೆ. ಗೂಡುಗಳು ಒಂದೇ ಎರಿಯನ್ನು ಹೊಂದಿದ್ದು, ಮುಕ್ತವಾಗಿ ಹೊರಗೆ ಕಾಣುವಂತೆ ಇರುತ್ತವೆ. ಗೂಡಿಗೆ ನೇರವಾಗಿ ಸೂರ್ಯನ ತೀಕ್ಷ್ಣ ಬಿಸಿಲು ಅಥವಾ ಮಳೆಯಿಂದ ರಕ್ಷಣೆ ಇರುವಂತೆ ಎರಿಗಳು ಆಧಾರದ ಕೆಳಭಾಗಕ್ಕೆ ಅಂಟಿಕೊಂಡಿರುತ್ತವೆ. ಎರಿಗಳ ಆಕಾರವು ಹೆಚ್ಚು ಕಡಿಮೆ ಅರ್ಧ ವೃತ್ತಾಕಾರದಲ್ಲಿದ್ದು ೪ – ೬ ಅಡಿ ವ್ಯಾಸವನ್ನು ಹೊಂದಿರುತ್ತವೆ. ಜೇನು ಕುಟುಂಬದಲ್ಲಿ ನೊಣಗಳ ಸಂಖ್ಯೆ ಅಧಿಕವಿದ್ದು, ಅತ್ಯಂತ ಸಿಟ್ಟಿನ ಸ್ವಭಾವದವುಗಳಾಗಿರುತ್ತವೆ. ಯಾವುದೇ ರೀತಿಯ ತೊಂದರೆ ಉಂಟಾದಾಗ ಶತ್ರುಗಳನ್ನು ಬಹಳ ದೂರದವರೆಗೆ ಅಟ್ಟಿಸಿಕೊಂಡು ಹೋಗಿ ಚುಚ್ಚುವ ಸ್ವಭಾವವನ್ನು ಹೊಂದಿರುವ ಈ ನೊಣಗಳು, ಒಂದೇ ಸ್ಥಳದಲ್ಲಿ ಹೆಚ್ಚು ಕಾಲ ಸ್ಥಿರವಾಗಿ ನೆಲಸದೇ ಇರುವುದರಿಂದ ಇವುಗಳ ಸಾಕಣೆ ಬಗ್ಗೆ ಪ್ರಯತ್ನಗಳು ನಡೆದಿದ್ದರೂ ಪ್ರಯೋಜನವಾಗಿಲ್ಲ, ಭಾರತದ ಅರಣ್ಯ ಪ್ರದೇಶಗಳಲ್ಲಿ ಹೇರಳವಾಗಿ ಕಂಡು ಬರುವ ಹೆಜ್ಜೇನು ಗೂಡುಗಳಿಂದ ಜೇನು ಬೇಟೆಗಾರರು ಸಂಗ್ರಹಿಸುವ ಜೇನುತುಪ್ಪ ಹಾಗೂ ಜೇನು ಮೇಣದ ಒಟ್ಟು ವಾರ್ಷಿಕ ಉತ್ಪಾದನೆಯ ಶೇಕಡಾ ೬೦ – ೭೦ ರಷ್ಟಿರುವುದು ಗಮನಾರ್ಹವಾಗಿದೆ. ಹೆಚ್ಚು ಸಂಖ್ಯೆಯ ಕುಟುಂಬಗಳು ಒಂದೇ ಸ್ಥಳದಲ್ಲಿ ಅಕ್ಕಪಕ್ಕದಲ್ಲಿಯೇ ವಾಸಿಸುವುದು ಈ ಜೇನುನೊಣಗಳ ವಿಶೇಷವಾಗಿದೆ. ಹೇರಳವಾಗಿ ಆಹಾರ ದೊರೆಯುವ ಋತುಗಳಲ್ಲಿ (ಬೆಂಗಳೂರು ಕೃಷಿ ವಿಶ್ವ ವಿದ್ಯಾನಿಲಯ, ಗಾಂಧಿಕೃಷಿ ವಿಜ್ಞಾನ ಕೇಂದ್ರದ ಆವರಣದ ಒಂದು ದೊಡ್ಡ ಆಲದ ಮರದಲ್ಲಿ ಸುಮಾರು ೨೫೦ ಕುಟುಂಬಗಳವರೆಗೂ ಒಟ್ಟಾಗಿ ವಾಸವಾಗಿರುವ ನಿದರ್ಶನಗಳಿವೆ) ಬೆಳದಿಂಗಳ ರಾತ್ರಿಯಲ್ಲಿಯೂ ಆಹಾರ ಸಂಗ್ರಹಣೆಯಲ್ಲಿ ತೊಡಗುವ ಈ ಜೇನುನೊಣಗಳು, ಗೂಡಿನಿಂದ ೪ – ೫ ಕಿ.ಮೀ. ದೂರದವರೆಗಿನ ಸ್ಥಳಗಳಿಂದ ಹೆಚ್ಚು ಸಂಖ್ಯೆಯಲ್ಲಿ ಆಹಾರ ಸಂಗ್ರಹಿಸುವುದರಿಂದ ಅನೇಕ ಕೃಷಿ, ತೋಟಗಾರಿಕೆ ಮತ್ತು ಅರಣ್ಯ ಬೆಳೆಗಳಲ್ಲಿ ಉತ್ತಮ ಪರಾಗಸ್ಪರ್ಶಿಗಳಾಗಿ ಮಹತ್ತರ ಪಾತ್ರವನ್ನು ವಹಿಸುತ್ತವೆ. ಭಾರತದ ಅಂಡಮಾನ್ ಮತ್ತು ನಿಕೋಬಾರ್ ಪ್ರದೇಶಗಳಲ್ಲಿ ಈ ಜೇನುನೊಣಗಳ ಕುಟುಂಬಗಳನ್ನು ಎರಡರಿಂದ ಆರು ಮೀ. ಎತ್ತರದಲ್ಲಿ ಕಾಣಬಹುದಾಗಿದೆ. ಅಂಡಮಾನ್‌ನಲ್ಲಿ ಅಮ್ಯೂಮಮ್ ಅಕ್ಸುಲೇಟಮ್ ಎಂಬ ಸಸ್ಯದ ಕಾಂಡ ಮತ್ತು ಎಲೆಗಳ ರಸವನ್ನು ಜೇಣುತುಪ್ಪ ತೆಗೆಯುವಾಗ ಜೇನು ನೊಣಗಳು ಚುಚ್ಚುವುದನ್ನು ತಪ್ಪಿಸಲು ಮೈಗೆ ಸವರಿಕೊಳ್ಳುತ್ತಾರೆ. ಹೆಜ್ಜೇನು ಕುಟುಂಬದಿಂದ ವರ್ಷಕ್ಕೆ ಸುಮಾರು ೧೫ ರಿಂದ ೫೦ ಕಿ.ಗ್ರಾಂ. ಜೇನುತುಪ್ಪವನ್ನು ಪಡೆಯಬಹುದಾಗಿದೆ.

ಹೆಜ್ಜೇನಿನ (ಎಪಿಸ್ ಡಾರ್ಸೆಟ) ಗೂಡು
ತುಡುವೆ ಜೇನು (ಎಪಿಸ್ ಸೆರಾನ) : ಪ್ರಾಚೀನ ಕಾಲದಿಂದಲೂ ಏಷ್ಯಾದಾದ್ಯಂತ ಸಾಕುತ್ತಿರುವ ಭಾರತೀಯ ಜೇನುನೊಣ. ಇದನ್ನು ಹುತ್ತದಜೇನು, ಪೊಟರೆಜೇನು ಪೂರ್ವಪ್ರಾಂತ್ಯ ರಾಷ್ಟ್ರಗಳ ಜೇನುನೊಣ ಮುಂತಾದ ಹೆಸರುಗಳಿಂದ ಕರೆಯಲಾಗುತ್ತದೆ. ಭಾರತ, ಪಾಕಿಸ್ತಾನ, ಶ್ರೀಲಂಕಾ, ಮಲೇಶಿಯಾ, ಇಂಡೋಚೈನಾ, ಫಿಲಿಫೈನ್ಸ, ಚೈನಾ, ರಷ್ಯಾ, ಜಪಾನ್ ಮತ್ತು ಇಂಡೋನೇಶೀಯಾಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತದೆ. ಭಾರತದಲ್ಲಿ ಈ ನೊಣವು ಎಲ್ಲೆಡೆ ವ್ಯಾಪಿಸಿದ್ದು ಹಿಂದೂಕುಷ್ ಮತ್ತು ಹಿಮಾಲಯ ಪರ್ವತ ಶ್ರೇಣಿಯ ಸಮುದ್ರ ಮಟ್ಟದಿಂದ ೨೦೦೦ ರಿಂದ ೩೦೦೦ ಮೀಟರ್ ಎತ್ತರ ಪ್ರದೇಶಗಳವರೆಗೂ ಕಂಡು ಬರುತ್ತದೆ. ರಟ್ನಾರವರು ಜೇನುನೊಣಗಳ ಜೈವಿಕ ಗುಣಗಳು, ಅವುಗಳ ಹೊರ ರಚನೆ ಮತ್ತು ಭೌಗೋಳಿಕ ಹಿನ್ನೆಲೆಯ ಆಧಾರದ ಮೇಲೆ ತುಡುವೆ ಜೇನು ನೊಣಗಳನ್ನು ಉತ್ತರ ಭಾರತದ ಕೆಲವು ರಾಜ್ಯಗಳು, ಉತ್ತರ ಪಾಕಿಸ್ತಾನ, ಅಫ್ಘಾನಿಸ್ತಾನ, ಚೀನಾ, ಉತ್ತರ ರಷ್ಯಾ ಮತ್ತು ಕೊರಿಯಾಗಳಲ್ಲಿ ಕಂಡು ಬರುವ ಜೇನುನೊಣದ ಪ್ರಭೇದವನ್ನು ಎಪಿಸ್ ಸೆರಾನಾ ಸೆರಾನಾ ಎಂತಲೂ, ಭಾರತದ ಹಿಮಾಲಯ ಪ್ರದೇಶದಲ್ಲಿ ಕಂಡುಬರುವ ಜೇನುನೊಣದ ಪ್ರಭೇದವನ್ನು ಎಪಿಸ್ ಸೆರಾನಾ ಹಿಮಾಲಯ ಎಂತಲೂ, ಜಾವಾ, ಸುಮಾತ್ರ, ಮಲೇಶಿಯ, ಥೈಲ್ಯಾಂಡ್, ಶ್ರೀಲಂಕಾ, ದಕ್ಷಿಣ ಭಾರತದ ಬೆಟ್ಟ ಗುಡ್ಡಗಳು ಮತ್ತು ಬಯಲು ಪ್ರದೇಶದ ಜೇನುನೊಣಗಳನ್ನು ಎಪಿಸ್ ಸೆರಾನಾ ಇಂಡಿಕಾ ಎಂತಲೂ ಮತ್ತು ಜಪಾನಿನ ವಿವಿಧಭಾಗಗಳಲ್ಲಿ ಕಂಡು ಬರುವ ಜೇನುನೊಣಗಳನ್ನು ಎಪಿಸ್ ಸೆರಾನಾ ಜಪಾನಿಕ ಎಂಬ ಉಪಪ್ರಭೇದಗಳಾಗಿ ವಿಂಗಡಿಸಿದ್ದಾರೆ. ಇದರಲ್ಲಿ ಮಲೆನಾಡು ಮತ್ತು ಮೈದಾನ ಪ್ರದೇಶದ ಜೇನು ನೊಣಗಳೆಂಬ ಎರಡು ಉಪಪ್ರಭೇದಗಳಿವೆ. ಮೈದಾನ ಪ್ರದೇಶಗಳಲ್ಲಿ ಕೆಲಸಗಾರ ಜೇನುನೊಣಗಳು ಪರ್ವತ ಪ್ರದೇಶದ ನೊಣಗಳಿಗಿಂತ ಗಾತ್ರದಲ್ಲಿ ಚಿಕ್ಕದಾಗಿರುತ್ತವೆ. ಇದರ ಗೂಡುಗಳು ನೈಸರ್ಗಿಕವಾಗಿ ಕತ್ತಲಿನಿಂದ ಕೂಡಿದ ಹುತ್ತದ ಕೋವೆ, ಮರದ ಪೊಟರೆ, ಬಿಲಗಳು, ಕಲ್ಲು ಬಂಡೆಗಳ ಸಂದುಗೊಂದುಗಳು ಇತ್ಯಾದಿ ಸ್ಥಳಗಳಲ್ಲಿ ಕಂಡು ಬರುತ್ತವೆ (ಚಿತ್ರ ೭). ಕೆಲಸಗಾರ ನೊಣಗಳು ಆಹಾರ ಸಂಗ್ರಹಣೆಗೋಸ್ಕರ ತಮ್ಮ ವಾಸಸ್ಥಳದಿಂದ ಸುಮಾರು ೧ – ೨ ಕಿ.ಮೀ ದೂರದವರೆಗೆ ಸಂಚರಿಸುತ್ತವೆ. ಎರಿಗಳು ಅರ್ಧ ವೃತ್ತಾಕಾರದಲ್ಲಿದ್ದು, ಒಂದರ ಪಕ್ಕದಲ್ಲಿ ಒಂದರಂತೆ ಸುಮಾರು ೮ – ೧೦ ಎರಿಗಳನ್ನು ಕಟ್ಟುತ್ತವೆ. ಶಾಂತ ಸ್ವಭಾವ ಹಾಗೂ ವರ್ಷಕ್ಕೆ ೫ ರಿಂದ ೧೦ ಕಿ.ಲೋ ಗ್ರಾಂ ಜೇನುತುಪ್ಪವನ್ನು ಉತ್ಪಾದಿಸುವ ಈ ನೊಣವನ್ನು ಆಧುನಿಕ ರೀತಿಯ ಭಾರತೀಯ ಮಾನಕ ಬ್ಯೂರೊ (ಬಿ.ಐ.ಎಸ್.) ದೃಢೀಕರಿಸಿದ ಪೆಟ್ಟಿಗೆಗಳಲ್ಲಿ ಸಾಕುತ್ತಾರೆ.

ತುಡುವೆ ಜೇನಿನ (ಎಪಿಸ್ ಸೆರಾನ) ಎರಿ
 ರಾಣಿ ನೊಣವು ಗಾಳಿಯಲ್ಲಿ ಹಾರಿ ಸುಮಾರು ೫ ರಿಂದ ೧೦ ಗಂಡು ಜೇನು ನೊಣಗಳೊಡನೆ ಜೋಡಿಯಾಗುತ್ತದೆಂದು ತಿಳಿಯಲಾಗಿದೆ. ಈ ಪ್ರಭೇದದ ಕೇಲಸಗಾರ ನೊಣಗಳ ಕಣಗಳು ೪.೦ ರಿಂದ ೫.೦ ಮಿ.ಮೀ. ವ್ಯಾಸವಿದ್ದು, ಗಂಡು ಜೇನುನೊಣಗಳ ಕಣಗಳು ಕೆಲಸಗಾರ ನೊಣಗಳ ಕಣಗಳಿಗಿಂತ ದೊಡ್ಡವಾಗಿರುತ್ತವೆ. ಶತ್ರುಗಳ ಕಾಟ ಹೆಚ್ಚಾದಾಗ ಮತ್ತು ಆಹಾರದ ಕೊರತೆಯಾದಾಗ ಪರಾರಿಯಾಗುವ ಈ ನೊಣಗಳು ಮೇಣದ ಚಿಟ್ಟೆಯ ಹಾವಳಿಗೀಡಾಗುವ ಸಂಭವ ಹೆಚ್ಚಾಗಿರುತ್ತದೆ. ಆಹಾರಕ್ಕಾಗಿ ಹಾರಾಟ ನಡೆಸಿ ಗೂಡನ್ನು ಬಿಟ್ಟುಹೋಗುವ ಹಾಗೂ ಹೆಚ್ಚಾಗಿ ಪಾಲಾಗುವ ಗುಣಗಳನ್ನು ಪಡೆದಿವೆ.
ಯೂರೋಪಿಯನ್ ಜೇನು (ಎಪಿಸ್ ಮೆಲ್ಲಿಫೆರಾ) :  ಈ ಪ್ರಭೇದ ಪ್ರಪಂಚದ ಎಲ್ಲಾ ಭಾಗಗಳಲ್ಲಿ ವ್ಯಾಪಕವಾಗಿ ಸಾಕಾಣಿಕೆಯಲ್ಲಿದೆ. ಈ ಜೇನುನೊಣವನ್ನು ಇಟಾಲಿಯನ್ ಜೇನು, ವಿದೇಶಿ ಜೇನು ಮುಂತಾದ ಹೆಸರುಗಳಿಂದ ಕರೆಯಲಾಗುತ್ತದೆ. ಇದರಲ್ಲಿ ಎಪಿಸ್ ಮೆಲ್ಲಿಫೆರಾ ಲಿಗುಸ್ಟಿಕಾ ಎಂಬುದು ಅತ್ಯಂತ ಉತ್ತಮ ತಳಿಯಾಗಿದೆ (ಚಿತ್ರ ೮). ಹೆಚ್ಚು ಮೊಟ್ಟೆ ಇಡುವ ರಾಣಿ, ಶಾಂತ ಸ್ವಭಾವ ಹಾಗೂ ಕಡಿಮೆ ಪಾಲಾಗುವ ಗುಣಗಳನ್ನು ಹೊಂದಿರುತ್ತವೆ. ಇದನ್ನು ಭಾರತವೂ ಸೇರಿದಂತೆ ವಿಶ್ವದ ಅನೇಕ ರಾಷ್ಟ್ರಗಳಲ್ಲಿ ಸಾಕಲಾಗುತ್ತಿದೆ. ಭಾರತದ ಉತ್ತರದ ರಾಜ್ಯಗಳಾದ ಹಿಮಾಚಲ ಪ್ರದೇಶ, ಜಮ್ಮು ಮತ್ತು ಕಾಶ್ಮೀರ, ಪಂಜಾಬ್, ಹರಿಯಾಣ, ಉತ್ತರಪ್ರದೇಶ, ಬಿಹಾರ, ಪಶ್ಚಿಮ ಬಂಗಾಳ ಮುಂತಾದ ರಾಜ್ಯಗಳಲ್ಲಿ ಈ ಜೇನುನೊಣಗಳು ಯಶಸ್ವಿಯಾಗಿ ಅಭಿವೃದ್ಧಿ ಹೊಂದುತ್ತಿದ್ದು ಸ್ಥಳೀಯ ಹವಾಮಾನಕ್ಕೆ ಒಗ್ಗಿಕೊಂಡಿರುವುದು ಕಂಡುಬರುತ್ತದೆ. ದಕ್ಷಿಣ ಭಾರತದಲ್ಲಿ ಈ ಪ್ರಭೇದ ಯಶಸ್ವೀ ಸಾಕಣೆಯ ಕುರಿತು ಪ್ರಯತ್ನಗಳು ನಡೆಯುತ್ತಿವೆ. ಹೆಚ್ಚಿನ ಆಹಾರವನ್ನೊದಗಿಸುವ ಸಸ್ಯಗಳಿರುವ ಪ್ರದೇಶಗಳಲ್ಲಿ ಈ ಪ್ರಭೇದದ ಅಭಿವೃದ್ಧಿಯಾಗುತ್ತೆಂದು ಸಂಶೋಧನೆಗಳಿಂದ ತಿಳಿಯಲಾಗಿದೆ. ತುಡುವೆ ಜೇನುನೊಣಕ್ಕಿಂತ ಗಾತ್ರದಲ್ಲಿ ದೊಡ್ಡದಾದ ಇದರ ಕುಟುಂಬದಲ್ಲಿ ನೊಣಗಳ ಸಂಖ್ಯೆಯೂ ಹೆಚ್ಚಾಗಿರುತ್ತದೆ, ೨ ರಿಂದ ೨.೫ ಕಿ.ಮೀ ಸುತ್ತಳತೆಯಲ್ಲಿ ಆಹಾರ ಸಂಗ್ರಹಣೆಯಲ್ಲಿ ತೊಡಗುವ ಈ ಜೇನಿನ ಪ್ರತಿ ಕುಟುಂಬದಿಂದ ೩೦ – ೫೦ ಕಿ. ಗ್ರಾಂನಷ್ಟು ಜೇನುತುಪ್ಪವನ್ನು ಪಡೆಯಬಹುದು. ಈ ಜೇನನ್ನು ಸ್ಥಳಾಂತರ ಜೇನುಕೃಷಿಯಲ್ಲಿ ಬಳಸಿದಾಗ ಇನ್ನೂ ಹೆಚ್ಚಿನ ಪ್ರಮಾಣದಲ್ಲಿ ಜೇನುತುಪ್ಪವನ್ನು ಪಡೆಯಲು ಸಾಧ್ಯವಿದೆ. ಈ ಜೇನು ಸಹ ತುಡುವೆ ಜೇನಿನಂತೆ ಅನೇಕ ಎರಿಗಳನ್ನು ಒಂದರ ಪಕ್ಕದಲ್ಲಿ ಒಂದರಂತೆ ಸಮಾನಾಂತರವಾಗಿ ಕಟ್ಟುತ್ತವೆ. ಸ್ಥಳಾಂತರ ಜೇನುಕೃಷಿಗೆ ಸೂಕ್ತವಾದ ತಳಿಯಾಗಿರುವುದರಿಂದ ಅನೇಕ ಆಹಾರ ಬೆಳೆಗಳ ಉತ್ಪಾದನೆಯಲ್ಲಿ ಇದರ ಪಾತ್ರ ಅತ್ಯಂತ ಪ್ರಧಾನವಾಗಿದೆ. ಈ ಜೇನುನೊಣಗಳನ್ನು ಲಾಂಗ್ ಸ್ಟ್ರೋತ್ ಪೆಟ್ಟಿಗೆಗಳಲ್ಲಿ ಸಾಕಣೆ ಮಾಡಲಾಗುತ್ತಿದೆ. ಜೇನುನೊಣ ಸಸ್ಯಗಳಲ್ಲಿ ಅಂಟನ್ನು  ಸಂಗ್ರಹಿಸಿ  ಪೆಟ್ಟಿಗೆಯ ಸಂದುಗೊಂದುಗಳನ್ನು ಮುಚ್ಚಿ ಹವಾನಿಯಂತ್ರಿಸುವ ಈ ಜೇನು ಕುಟುಂಬಗಳಲ್ಲಿ ಮೇಣದ ಚಿಟ್ಟೆಯ ಹಾವಳಿಯು ಸಹಾ ಕಡಿಮೆ, ಮ್ಯಾಗ್ರೋವ್ ದೇಶಗಳ ಮ್ಯಾರೆಕ್‌ನಿಂದ ಲಿಬ್ಯಾದವರೆಗೂ ಕಂಡುಬರುವ ಯೂರೋಪಿಯನ್ ಜೇನುನೊಣವನ್ನು ಎಪಿಸ್ ಮೆಲ್ಲಿಫೆರಾ ಇಂಟರ್ ಮಿಸ್ಸಿ ಎಂತಲೂ, ಈಜಿಪ್ಟ್ – ನೈಲ್ ಕಣಿವೆಗಳಲ್ಲಿ ಕಂಡು ಬರುವ ನೊಣವನ್ನು ಎಪಿಸ್ ಮೆಲ್ಲಿಫೆರಾ ಲಮಾರ್ಕಿ (ಈಜಿಪ್ಷ್ ಜೇನು ನೊಣ), ದಕ್ಷಿಣ ಆಫ್ರಿಕಾದಲ್ಲಿ ಕಂಡು ಬರುವ ಎಪಿಸ್ ಮೆಲ್ಲಿಫೆರಾ ಕೆಪೆನ್ಸಿಸ್ (ಕೇಪ್ ನೊಣ), ಆಫ್ರಿಕಾದ ಸಹಾರಾ ಮತ್ತು ಕಲಾಹರಿಯಲ್ಲಿ ಕಂಡುಬರುವ ಎಪಿಸ್ ಮೆಲ್ಲಿಫೆರಾ ಅಡನ್ಸೊನಿ, (ಆಫ್ರಿಕಾ ಜೇನುನೊಣ, ಯೂರೋಪ್, ಆಲ್ಪ್ಸ್‌ನ ಪಶ್ಚಿಮ ಮತ್ತು ರಷ್ಯಾ ಭಾಗಗಳಲ್ಲಿ ಕಂಡುಬರುವ ಎಪಿಸ್ ಮೆಲ್ಲಫೆರಾ (ಕಪ್ಪು ಜೇನುನೊಣ) ಅಮೆರಿಕಾ, ಆಸ್ಟ್ರೇಲಿಯಾ ಯುಗೋಸ್ಲೋವಿಯಾಗಳಲ್ಲಿ ಕಂಡುಬರುವ ಎಪಿಸ್ ಮೆಲ್ಲಿಫೆರಾ ಕಾರ್ನಿಕಾ (ಕಾರ್ನಿಯೋಲಿಸ್ ಜೇನುನೊಣ) ಮತ್ತು ಮದ್ಯ ಕಾಕಸಸ್‌ನ ಕಣಿವೆಗಳಲ್ಲಿ ಕಂಡುಬರುವ ಎಪಿಸ್ ಮೆಲ್ಲಿಫೆರಾ ಕಾಕೇಸಿಯಾ (ಕಾಕೇಸಿಯನ್ ಜೇಣುನೊಣ) ನೊಣಗಳನ್ನಾಗಿ ವಿಂಗಡಿಸಲಾಗಿದೆ.

ಯೂರೋಪಿಯನ್ ಜೇನಿನ (ಎಪಿಸ್ ಮೆಲ್ಲಿಫೆರ) ಎರಿ
ಎಪಿಸ್ ವೆಚ್ಚೀ/ಕೋಶ್ಚೇವ್‌ನಿಕೋವಿ : ಮಲೇಶಿಯಾದ ಬೋರ್ನಿಯೋ ಪ್ರದೇಶದ ಉತ್ತರ ಪೂರ್ವ ಭಾಗದ ಜೇನುನೊಣಗಳನ್ನು ಎಪಿಸ್ ವೆಚ್ಚೀ/ಕೋಶ್ಚೇವ್‌ನಿಕೋವಿ ಎಂದು ಕರೆಯಲಾಗುತ್ತದೆ. ಈ ನೊಣಗಳು ತುಡುವೆ ಜೇನುನೊಣಗಳನ್ನು ಹೋಲುತ್ತಿದ್ದು ಕೆಲವು ಜೈವಿಕ ಗುಣಗಳಲ್ಲಿ ವ್ಯತ್ಯಾಸಗೊಳ್ಳುತ್ತವೆ. ಈ ಪ್ರಭೇದದ ಗಂಡು ನೊಣಗಳು ಜೋಡಿಯ ಹಾರಾಟವನ್ನು ಸಂಜೆ ೫ ರಿಂದ ೬ ಗಂಟೆಯ ಅವಧಿಯಲ್ಲಿ ನಡೆಸುತ್ತವೆ.
ಎಪಿಸ್ ಲಾಬೋರಿಯೋಸ : ಹಿಮಾಲಯದ ಎತ್ತರ ಪ್ರದೇಶದ ಮತ್ತು ಶೀತ ಪರಿಸರದಲ್ಲಿ ವಾಸಿಸುವ ಹೆಜ್ಜೇನುಗಳು ಉಳಿದ ಭಾಗಗಳ ಹೆಜ್ಜೇನಿಗಿಂತ ಜೈವಿಕ ಗುಣಗಳಲ್ಲಿ ವ್ಯತ್ಯಾಸಗೊಳ್ಳುತ್ತಿದ್ದು ಸ್ಮಿತ್‌ರವರು ಇವುಗಳನ್ನು ಎಪಿಸ್ ಲಾಬೋರಿಯೋಸ ಎಂಬ ಪ್ರಭೇದವೆಂದು ವಿಂಗಡಿಸಿದ್ದಾರೆ. ಈ ಪ್ರಭೇದದ ಕೆಲಸಗಾರ ನೊಣಗಳು ಹೆಜ್ಜೇನಿನ ಕೆಲಸಗಾರ ನೊಣಗಳಿಗಿಂತ ಶೇ. ೧೦ ರಷ್ಟು ಹೆಚ್ಚು ಉದ್ದವಿರುವುದು ಕಂಡು ಬರುತ್ತದೆ. ಈ ನೊಣಗಳು ಗೂಡುಗಳನ್ನು ಬಂಡೆಗಳ ಮೇಲೆ ಕಟ್ಟುತ್ತವೆ ಮತ್ತು ಆಹಾರವನ್ನು ಸುಮಾರು ೪ ಕಿ.ಮೀ. ಗಳಿಂದ ತರುವ ಗುಣವನ್ನು ಪಡೆದಿವೆ.
ಎಪಿಸ್ ಅಂಡ್ರೆನಿಪಾರ್ಮಿಸ್ : ಕೋಲುಜೇನನ್ನು ಹೋಲುವ ಈ ಜೇನುನೊಣಗಳು ಚೀನಾದ ಕೆಲವು ಭಾಗಗಳಲ್ಲಿ ಕಂಡು ಬರುತ್ತಿದ್ದು, ಇವುಗಳು ಕೋಲು ಜೇನುನೊಣಗಳಿಂದ ಕೆಲವು ಜೈವಿಕ ಗುಣಗಳಾದ ಎಸ್ಟೇರೆಸ್ ಐಸೋಜೈಂ ಎಂಬ ಕಿಣ್ವದ ಗುಣಗಳಲ್ಲಿ ವ್ಯತ್ಯಾಸಗೊಳ್ಳುತ್ತವೆ. ಇವುಗಳು ಸಿಟ್ಟಾದಾಗ ಸುಮಾರು ೩೦ ರಿಂದ ೪೦ ಮೀ. ಗಳವರೆಗೆ ಅಟ್ಟಿಸಿಕೊಮಡು ಹೋಗಿ ಗುಂಪಾಗಿ ಚುಚ್ಚುವ ಗುಣವನ್ನು ಪಡೆದಿವೆ.
ಜೇನು ಕೃಷಿ : ಗ್ರಾಮೀಣ ಅಭಿವೃದ್ಧಿಯಲ್ಲಿ ಜೇನುಕೃಷಿ
ಭಾರತದಲ್ಲಿ ಶೇಕಡಾ ೭೦ ರಷ್ಟು ಜನರು ಗ್ರಾಮೀಣ ಪ್ರದೇಶಗಳಲ್ಲಿ ವಾಸಿಸುತ್ತಿದ್ದಾರೆ. ಕೃಷಿಯೇ ಗ್ರಾಮೀಣ ಜನರ ಮುಖ್ಯ ಕಸುಬು. ಭಾರತವು ಜೇನುಕೃಷಿಗೆ ಅಗತ್ಯವಾದ ಹವಾಮಾನ ಮತ್ತು ಸಸ್ಯ ಸಂಪತ್ತನ್ನು ಹೊಂದಿದ್ದು ಜೇನುಕೃಷಿಯನ್ನು ಉನ್ನತ ಮಟ್ಟದಲ್ಲಿ ಮಾಡಬಹುದಾಗಿದೆ. ಗ್ರಾಮೀಣ ಪ್ರದೇಶದ ಜನತೆಗೆ ತಮ್ಮ ಕೃಷಿ ಮತ್ತು ಇತರ ಕಸಬುಗಳಿಂದ ದೊರೆಯುವ ಆದಾಯವು ತಮ್ಮ ಜೀವನಕ್ಕೆ ಸಾಲದೆ ಅರ್ಥಿಕವಾಗಿ ತುಂಬಾ ಹಿಂದುಳಿಯಲು ಕಾರಣವಾಗಿದೆ. ಈ ಹಿನ್ನಲೆಯಲ್ಲಿ ದಿನನಿತ್ಯದ ಕೃಷಿ ಕಸುಬುಗಳ ಜೊತೆಗೆ ಜೇನುಕೃಷಿಯನ್ನು ಉಪಕಸುಬಾಗಿ ಪ್ರಾರಂಭಿಸಿದಲ್ಲಿ ಆರ್ಥಿಕ ಮಟ್ಟ ಸ್ವಲ್ಪ ಮಟ್ಟಿಗಾದರೂ ಸುಧಾರಿಸುವುದರಲ್ಲಿ ಸಂದೇಹವಿಲ್ಲ.
ಜೇನುಕೃಷಿ ಉಳಿದೆಲ್ಲಾ ಕೃಷಿಗಳಿಗಿಂತ ಭಿನ್ನವಾಗಿದೆ. ಇದು ಪರಿಸರದಲ್ಲಿನ ಸಸ್ಯಸಂಪತ್ತನ್ನು ಅವಲಂಭಿಸಿದ್ದು ಹೂಗಳಲ್ಲಿ ವ್ಯರ್ಥವಾಗುವ ಮಕರಂದದಿಂದ ಜೇನುತುಪ್ಪ ಉತ್ಪತ್ತಿಯಾಗುತ್ತವೆ. ಆದುದರಿಂದ ಮನುಷ್ಯನು ಜೇನುನೊಣಗಳನ್ನು ಆಹಾರ ಸಿಕ್ಕುವ ಕಡೆ ಜೇನು ಕುಟುಂಬಗಳನ್ನು ಇಟ್ಟರೆ ಸಾಕು ತಾವೇ ಆಹಾರವನ್ನು ಶೇಖರಿಸುತ್ತವೆ. ಈ ಕೃಷಿ ಕಡಿಮೆ ಬಂಡವಾಳದಲ್ಲಿ ಮಾಡುವಂತಹ ಉಪಕಸುಬು. ವಿಶೇಷವಾಗಿ ನೀರನ್ನು ಬಳಸಬೇಕಿಲ್ಲ ಹಾಗೂ ವಿದ್ಯುತ್ತಿನ ಅವಶ್ಯಕತೆ ಇರುವುದಿಲ್ಲ. ಅಗತ್ಯವೆನಿಸಿದರೆ ಮನೆಗಳ ಮೇಲೂ ಸಾಕಬಹುದು. ಇದು ಮನೆಯ ಹತ್ತಿರವೇ ಉದ್ಯೋಗವನ್ನು ಒದಗಿಸುತ್ತದೆ. ಜನಾಂಗ ಮತ್ತು ಕುಟುಂಬದ ನಡುವೆ ಸಹಕಾರವನ್ನು ಏರ್ಪಡಿಸುತ್ತದೆ. ಜೇನುಕೃಷಿ ಮಕ್ಕಳು, ವೃದ್ದರು ಸ್ತ್ರೀಯರೂ ಎನ್ನದೇ ಸಮಾಜದ ಎಲ್ಲರೂ ಮಾಡಬಹುದಾದ ಉಪಕಸುಬಾಗಿದೆ.
ತುಡುವೆ ಜೇನುಕುಟುಂಬಗಳಿಂದ ವರ್ಷವೊಂದಕ್ಕೆ ಸರಾಸರಿ ೮ – ೧೦ ಕಿ. ಗ್ರಾಂ. ಜೇಣುತುಪ್ಪ ಸಿಕ್ಕಿದರೆ ಯೂರೋಪಿಯನ್ ಜೇನುಕುಟುಂಬಗಳಿಂದ ಸರಾಸರಿ ೨೦ – ೩೦ ಕಿ. ಗ್ರಾಂ. ಜೇನುತುಪ್ಪವನ್ನು ಪಡೆಯಬಹುದು. ಜೇನುತುಪ್ಪಕ್ಕೆ ರಾಷ್ಟ್ರೀಯ ಮತ್ತು ಅಂತರರಾಷ್ಟ್ರೀಯ ಮಟ್ಟದಲ್ಲಿ ಉತ್ತಮ ಬೇಡಿಕೆ ಇದ್ದು ಕಿ.ಗ್ರಾಂ. ಜೇನುತುಪ್ಪಕ್ಕೆ ೮೦ – ೧೦೦ ರೂಗಳು ಸಿಗುತ್ತದೆ. ಈ ಕೃಷಿಗೆ ಹೆಚ್ಚಿನ ಜನಶಕ್ತಿ ಬೇಕಾಗಿರುವುದಿಲ್ಲ. ವಿರಾಮದ ವೇಳೆಯಲ್ಲಿ ಇವುಗಳ ಬಗ್ಗೆ ಸ್ವಲ್ಪ ಗಮನ ಹರಿಸಿದರೆ ಸಾಕು. ಶತ್ರುಗಳ ಮತ್ತು ಆಹಾರದ ಕೊರತೆಯಿಂದಾಗಿ ಜೇನುನೊಣಗಳನ್ನು ರಕ್ಷಿಸಿದರೆ ಉತ್ತಮ ಆದಾಯ ಸಿಗುತ್ತದೆ. ಈ  ಬಗ್ಗೆ ಗ್ರಾಮೀಣ ಜನತೆಗೆ ಸಾಕಷ್ಟು ತರಬೇತಿಯ ಅವಶ್ಯಕತೆ ಇರುತ್ತದೆ.
ಅರಣ್ಯಪ್ರದೇಶಗಳಲ್ಲಿ ದೊರೆಯುವ ಹೆಜ್ಜೇನು ಮತ್ತು ಕೋಲುಜೇನು ಕುಟುಂಬಗಳಿಂದ ಜೇನು ತುಪ್ಪವನ್ನು ವೈಜ್ಞಾನಿಕವಾಗಿ ಪಡೆದು ಅವುಗಳನ್ನು ನಾಶ ಮಾಡದೆ ರಕ್ಷಿಸಬೇಕಾಗಿದೆ. ಹೆಜ್ಜೇನು ಕುಟುಂಬಗಳಿಂದ ಹೆಚ್ಚಿನ ಜೇನುತುಪ್ಪ ಮತ್ತು ಮೇಣವು ದೊರೆಯುತ್ತದೆ. ಕೋಲುಜೇನುತುಪ್ಪವು ಪರಿಸರದಲ್ಲಿ ಕಡಿಮೆ ಪ್ರಮಾಣದಲ್ಲಿ ದೊರೆತರೂ ಔಷಧೀಯ ಗುಣಗಳಿರುವುದರಿಂದ ಹೆಚ್ಚಿನ ಬೇಡಿಕೆ ಇದೆ.
೧೯೮೫ – ೮೬ ರ ಅಂಕಿ ಅಂಶಗಳ ಪ್ರಕಾರ ಭಾರತದಲ್ಲಿ ಸುಮಾರು ಒಂದು ಮಿಲಿಯನ್ ತುಡುವೆ ಮತ್ತು ಯೂರೋಪಿಯನ್ ಜೇನುಕುಟುಂಬಗಳಿವೆ ಎಂದು ಅಂದಾಜು ಮಾಡಲಾಗಿದ್ದು ವಾರ್ಷಿಕ ೧೮,೦೦೦ ಮೆಟ್ರಿಕ್ ಟನ್ ಜೇನುತುಪ್ಪವನ್ನು ಪಡೆಯಲಾಗಿದೆ. ಅಲ್ಲದೆ ಸುಮಾರು ೪೦,೦೦೦ ಹಳ್ಳಿಗಳು ಜೇನು ಸಾಕಾಣಿಕೆಯಲ್ಲಿ ತೊಡಗಿದ್ದು ಸುಮಾರು ೨,೫೦,೦೦೦ ಜನರಿಗೆ ಅರೆಕಾಲಿಕ ಉದ್ಯೋಗವನ್ನು ಕಲ್ಪಿಸಿದೆ. ಭಾರತದಲ್ಲಿ ಸುಮಾರು ೧೬೦ ಮಿಲಿಯನ್ ಹೆಕ್ಟೇರು ಪ್ರದೇಶದಲ್ಲಿ ಬೆಳೆ ಬೆಳೆಯಲಾಗುತ್ತಿದ್ದು ಅದರಲ್ಲಿ ೫೫ ಮಿಲಿಯನ್ ಹೆಕ್ಟೇರುಗಳಲ್ಲಿ ಕೀಟಗಳ ಪರಾಗಸ್ಪರ್ಶ ಅವಶ್ಯಕವಿರುವ ಬೆಳೆಗಳನ್ನು ಬೆಳೆಯಲಾಗುತ್ತಿದೆ. ಆದುದರಿಂದ ಭಾರತದಲ್ಲಿ ಆಹಾರ ಬೆಳೆಗಲ್ಲಿ ಉತ್ತಮ ಪರಾಗ ಸ್ಪರ್ಶಕ್ಕಾಗಿಯೇ ಈಗ ನಮ್ಮಲ್ಲಿರುವ ಕೇವಲ ಒಂದು ಮಿಲಿಯನ್ ಜೇನುಕುಟುಂಬಗಳಿಂದ ೧೫೦ ಮಿಲಿಯನ್ ಜೇನು ಕುಟುಂಬಗಳಿಗೆ ಹೆಚ್ಚಿಸಬೇಕಾಗಿದೆ.
೧೯೮೬ ರಲ್ಲಿ ಪ್ರಖ್ಯಾತ ಕೃಷಿ ವಿಜ್ಞಾನಿ ಡಾ. ಎಂ.ಎಸ್. ಸ್ವಾಮಿನಾಥನ್‌ರವರು ಆಹಾರ ಮತ್ತು ಕೃಷಿ ಸಂಸ್ಥೆಯ ಮಾಹಿತಿ ಮುನ್ನುಡಿಯಲ್ಲಿ ಎಷ್ಟೇ ಆಹಾರದ ಉತ್ಪಾದನೆ ದೇಶದಲ್ಲಿದ್ದರೂ ಪ್ರತಿ ದಿನವು ನೂರಾರು ಮಿಲಿಯನ್ ಬಡಜನರು ಆಹಾರವಿಲ್ಲದೆ ತೊಂದರೆಗೀಡಾಗಿದ್ದಾರೆ. ಆದುದರಿಂದ ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳಲ್ಲಿ ಹಸಿವನ್ನು ನಿವಾರಿಸಲು ಜೇನುಕೃಷಿಯು ಉತ್ತಮ ಕಸುಬಾಗಬೇಕಾಗಿದೆ. ಕಡಿಮೆ ಬಂಡವಾಳದಲ್ಲಿ ಜೇನುನೊಣಗಳಿಂದ ಆಹಾರ ಮತ್ತು ಆದಾಯವನ್ನು ಹೆಚ್ಚಿಸುವುದಲ್ಲದೆ ಬೆಳೆಗಳ ಉತ್ಪಾದನೆಯನ್ನೂ ಹೆಚ್ಚಿಸುತ್ತದೆ ಎಂದು ತಿಳಿಸಿದ್ದಾರೆ.
ಜೇನು ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಯನ್ನು ಪ್ರತಿಯೊಬ್ಬ ಕೃಷಿಕರು ಪರಿಪಾಲಿಸಿ ಇದರಿಂದಾಗುವ ಲಾಭವನ್ನು ಹೆಚ್ಚಿಸಬಹುದು. ಮೊದಲನೆಯದಾಗಿ ಸಂಶೋಧನಾಧಾರಿತ ನೂತನ ಮಾದರಿಯ ಪೆಟ್ಟಿಗೆಗಳನ್ನು ಉಪಯೋಗಿಸಿ ಜೇನುನೊಣಗಳ ಕುಟುಂಬಗಳನ್ನು ಸಾಕುವುದು. ವೈಜ್ಞಾನಿಕ ರೀತಿಯ ಜೇನುಸಾಕಣೆಯಲ್ಲಿ ಉಪಯೋಗಿಸುವ ಭಾರತೀಯ ಮಾನಕ ಬ್ಯೂರೋರವರು (ಬಿ.ಐ.ಎಸ್.) ದೃಢೀಕರಿಸಿರುವ ಗುಣಮಟ್ಟದ ಮರದ ಪೆಟ್ಟಿಗೆಯನ್ನು ಉಪಯೋಗಿಸಬೇಕು. ಈ ಪೆಟ್ಟಿಗೆಯಲ್ಲಿ ಜೇನುನೊಣಗಳಿಗೂ ಸ್ಥಳಾವಕಾಶವಿದ್ದು ಗೂಡಿಗೆ ಬೇಕಾದ ವಾತಾವರಣವನ್ನು ಒದಗಿಸುತ್ತದೆ ಹಾಗೂ ಸುಲಭವಾಗಿ ಚೌಕಟ್ಟುಗಳನ್ನು ಪರೀಕ್ಷೆ ಮಾಡಲು ಸಾಧ್ಯವಾಗುತ್ತದೆ. ತುಡುವೆ ಜೇನು ಮತ್ತು ಯೂರೋಪಿಯನ್ ಜೇನುನೊನಗಳಿಗೆ ಪೆಟ್ಟಿಗೆಗಳು ಬೇರೆ ಬೇರೆಯಗಿದ್ದು ಯೂರೋಪಿಯನ್ ಜೇನುನೊಣಗಳ ಪೆಟ್ಟಿಗೆಗಳು ತುಡುವೆ ಜೇನುನೊಣಗಳ ಪೆಟ್ಟಿಗೆಯ ಸುಮಾರು ಎರಡರಷ್ಟು ಗಾತ್ರವಿರುತ್ತವೆ. ಸುಮಾರು ೨೦ – ೪೦ ಸಾವಿರ ಜೇನುನೊಣಗಳು ವಾಸಿಸಲು ಪೆಟ್ಟಿಗೆಯಲ್ಲಿ ಸ್ಥಳಾವಕಾಶವಿರುತ್ತದೆ. ಹವಾನಿಯಂತ್ರಣದ ಜೊತೆಗೆ ಅವುಗಳ ಶತ್ರುಗಳ ಸುಲಭವಾಗಿ ದಾಳಿ ಮಾಡಲು ಅವಕಾಶವಿರುವುದಿಲ್ಲ. ಆಧುನಿಕ ಮಾದರಿಯ ಜೇನು ಕೃಷಿಯಲ್ಲಿ ದೊಡ್ಡ ಪ್ರಮಾಣದಲ್ಲಿ ಜೇನುಗೂಡುಗಳನ್ನು ಉಪಯೋಗಿಸಿ ಕಸಿ ಮಾಡುವುದರ ಮೂಲಕ ರಾಣಿನೊಣಗಳನ್ನು ಪಡೆದು ಕುಟುಂಬಗಳ ಸಂಖ್ಯೆಯನ್ನು ಹೆಚ್ಚಿಸಬಹುದು. ರಾಣಿ ನೊಣಗಳ ಉತ್ಪಾದನೆಯಲ್ಲಿ ರಾಣಿ ಕಣಗಳನ್ನು ಕೃತಕವಾಗಿ ನಿರ್ಮಾಣ ಮಾಡಿ ಅಂತಹ ಕಣಗಳಲ್ಲಿ ಮೊದಲ ಹಂತದ ಮರಿಹುಳುವನ್ನು ವಿಶೇಷವಾದ ಉಪಕರಣದ ಸಹಾಯದಿಂದ ವರ್ಗಾಯಿಸಿ ಕಸಿಮಾಡುವುದರಿಂದ ರಾಣಿನೊಣಗಳನ್ನು ಹೆಚ್ಚಿನ ಸಂಖ್ಯೆಯಲ್ಲಿ ಉತ್ಪಾದಿಸಬಹುದು.
ಜೇನುಕೃಷಿಗೆ ಉಪಕರಣಗಳಾದ ಜೇನುಪೆಟ್ಟಿಗೆಗಳು, ಮೇಣದ ತಳಹದಿ ಹಾಳೆಗಳು, ಜೇನು ತೆಗೆಯುವ ಯಂತ್ರ ಮತ್ತು ಇತರ ಅಗತ್ಯ ಉಪಕರಣಗಳ ತಯಾರಕರಿಗೆ ಆಯಾ ಕೈಗಾರಿಕೆಗಳಲ್ಲಿ ಉದ್ಯೋಗ ಸಿಕ್ಕಿದಂತಾಗುತ್ತದೆ. ಜೇನುಕೃಷಿಯ ಉತ್ಪನ್ನಗಳನ್ನು ಮಾರಾಟ ಮಾಡಲು ಮತ್ತು ಜೇನುತುಪ್ಪದ ಸಂಸ್ಕರಣೆಯಲ್ಲಿ ಉದ್ಯೋಗಗಳು ಸೃಷ್ಟಿಯಾಗುತ್ತವೆ. ಜೇನುನೊಣದ ಉತ್ಪನ್ನಗಳನ್ನು ಹತ್ತಿರದ ಜೇನುಕೃಷಿ ಸಹಕಾರ ಸಂಘಕ್ಕೆ ಮಾರಿ ಆದಾಯಗಳಿಸಬಹುದಾಗಿದೆ. ಜೇನುಕೃಷಿಯು ಗ್ರಾಮೀಣ ಮಹಿಳೆಗೂ ಅತಿ ಸೂಕ್ಷ್ಮ ಹಾಗೂ ಸುಲಭವಾಗಿದ್ದು ಇದರಲ್ಲಿ ಹೆಚ್ಚಿನ ಪರಿಶ್ರಮವಿಲ್ಲವಿರುವುದರಿಂದ, ಬಿಡುವಿರುವಾಗ ಮನೆಯ ಅಂಗಳದಲ್ಲಿಯೇ ಜೇನುಕೃಷಿಯಲ್ಲಿ ತೊಡಗುವುದರಿಂದ ಆರ್ಥಿಕ ಆದಾಯ ಹೆಚ್ಚುತ್ತದೆ. ಜೇನುತುಪ್ಪದಲ್ಲಿ ಮನುಷ್ಯನ ಆರೋಗ್ಯಕ್ಕೆ ಅವಶ್ಯಕವಾದ ಅನೇಕ ಪದಾರ್ಥಗಳಿರುವುದರಿಂದ ಜೇನುತುಪ್ಪ ಸೇವನೆಯಿಂದ ಜೇಣುಕೃಷಿಕರ ಮತ್ತು ಇತರರ ಆರೋಗ್ಯವೂ ಉತ್ತಮವಾಗಿರುತ್ತದೆ.
ಭಾರತದಲ್ಲಿ ಸುಮಾರು ೧೨೦ ಮಿಲಿಯನ್ ಜೇನು ಕುಟುಂಬಗಳನ್ನು ಸಾಕಣೆ ಮಾಡುವ ಸಾಮರ್ಥ್ಯವಿದ್ದು, ೬ ಮಿಲಿಯನ್‌ಗೂ ಹೆಚ್ಚು ಗ್ರಾಮೀಣ ಜನತೆಗೆ ಸ್ವಯಂ ಉದ್ಯೋಗಾವಕಾಶಗಳನ್ನು ಒಗಿಸುತ್ತದೆ. ಈ ಕುಟುಂಬಗಳಿಂದ ೧.೨ ಮಿಲಿಯನ್ ಟನ್ ಜೇನುತುಪ್ಪ ಮತ್ತು ೧೫,೦೦೦ ಟನ್ ಜೇನುಮೇಣವನ್ನು ಪಡೆಯಬಹುದಾಗಿದ್ದು ಸುಮಾರು ೫ ಮಿಲಿಯನ್ ಬಡಕುಟುಂಬಗಳಿಗೆ ಆದಾಯವನ್ನೊದಗಿಸುತ್ತದೆ.
ಜೇನು ಕೃಷಿ : ಜೇನುಗೂಡಿನ ರಚನೆ
ಜೇನುನೊಣಗಳು ಎರಿಗಳಲ್ಲಿ ಮೇಣದಿಂದ ಷಡ್ಬುಜಾಕೃತಿಯ ಕಣಗಳನ್ನು ರಚಿಸಿ ಮರಿಸಾಕಣೆ, ಜೇನುತುಪ್ಪ ಮತ್ತು ಪರಾಗದ ಸಂಗ್ರಹಣೆಗೆ ಉಪಯೋಗಿಸುತ್ತವೆ. ಅವು ಎರಿಯ ಮೇಲೆ ಓಡಾಡಿ, ಆಹಾರದ ಪ್ರತೀಕವಾಗಿ ನೃತ್ಯಗಳನ್ನು ಮಾಡಿ, ಆಹಾರವನ್ನು ಒಂದಕ್ಕೊಂದು ವಿನಿಮಯ ಮಾಡಿಕೊಂಡು ರೆಕ್ಕೆ ಬೀಸುವುದರ ಮೂಲಕ ಗೂಡನ್ನು ತಂಪಾಗಿಡುತ್ತವೆ.
ಗೂಡಿನ ಸ್ಥಳದ ಆಯ್ಕೆ : ಜೇನುನೊಣಗಳು ಸಾಮಾನ್ಯವಾಗಿ ಕುಟುಂಬದಲ್ಲಿ ಹೊಸರಾಣಿ ಬೆಳವಣಿಗೆಯಾದಾಗ, ಆಹಾರದ ಕೊರತೆ ಹಾಗೂ ಶತ್ರುಗಳ ಉಪಟಳದಿಂದ ಮೂಲವಾಸಸ್ಥಳದ ಬಿಟ್ಟು ಹೊಸ ಸ್ಥಳವನ್ನು ಆಯ್ಕೆ ಮಾಡಿಕೊಳ್ಳುತ್ತವೆ. ಈ ಸನ್ನವೇಶದಲ್ಲಿ ಕೆಲಸಗಾರ ನೊಣಗಳು ಗೂಡಿನಿಂದ ಹಾರಿ ಗುಂಪಾಗಿ ಮರದ ಕೊಂಬೆಯ ಅಡಿಯಲ್ಲಿ ಒಂದೆರಡು ದಿನ ನೇತಾಡುತ್ತವೆ. ಇವು ನೇತಾಡುವ ಸಮಯದಲ್ಲಿ ಗೂಢಚಾರ ನೊಣಗಳು ಹೊರಬಂದು ಅವಶ್ಯಕ ಸ್ಥಳವನ್ನು ಹುಡುಕಲು ಸನ್ನದ್ದವಾಗುತ್ತವೆ. ಕೆಲವು ಬಾರಿ ಹೊಸ ಕುಟುಂಬವು ಮೂಲ ಕುಟುಂಬವನ್ನು ಬಿಡುವ ಮೊದಲೇ ಗೂಢಚಾರ ನೊಣಗಳು ಸೂಕ್ತ ಸ್ಥಳವನ್ನು ಗುರುತಿಸಿದ ನಂತರ ಆ ಸ್ಥಳವನ್ನು ಪರೀಕ್ಷಿಸುತ್ತವೆ. ಆಯ್ಕೆಯಾದ ಸ್ಥಳದಲ್ಲಿ ನೊಣಗಳು ಒಂದಕ್ಕೊಂದು ಬಾಚಿಕೊಳ್ಳುವುದು, ಮಕರಂದವನ್ನು ಪರಸ್ಪರ ಬದಲಿಸಿಕೊಳ್ಳುವುದು, ನೆಸೊನೋವ್‌ಗ್ರಂಥಿಗಳಿಂದ ವಾಸನೆಯನ್ನು ಹೊರಸೂಸುವುದು ಮತ್ತು ರೆಕ್ಕೆ ಬೀಸುವುದನ್ನು ಕಾಣಬಹುದು.
ಗೂಢಚಾರ ನೊಣಗಳು ಸೂಕ್ತ ಸ್ಥಳವನ್ನು ಗುರುತಿಸಿದಲ್ಲಿ ಕುಟುಂಬಕ್ಕೆ ಮರಳಿದ ನಂತರ ನೃತ್ಯವನ್ನು ಮಾಡುತ್ತವೆ. ಕೆಲಸಗಾರ ನೊಣಗಳು ಗೂಢಚಾರ ನೊಣಗಳ ನೃತ್ಯದಿಂದ ಹೊಸಗೂಡಿನ ದಿಕ್ಕು ಹಾಗೂ ಗುಣಮಟ್ಟವನ್ನು ತಿಳಿಯುತ್ತವೆ. ಕಡಿಮೆ ನೃತ್ಯಗಳ ಸಂಖ್ಯೆ ಆ ಸ್ಥಳದ ಅನಾನುಕೂಲತೆಯನ್ನು ತಿಳಿಸಿದರೆ, ಒಂದೇ ಕಡೆ ಹೆಚ್ಚು ಸಂಖ್ಯೆಯಲ್ಲಿ ನೃತ್ಯ ನಡೆಸುತ್ತಿದ್ದರೆ ಅದನ್ನು ಸೂಕ್ತ ಸ್ಥಳವೆಂದು ತಿಳಿಯುತ್ತವೆ. ಅಂತಹ ಸ್ಥಳದ ಸಮೀಪದಲ್ಲಿ ಗೂಢಚಾರ ನೊಣಗಳು ರಭಸವಾಗಿ ಓಡಾಡುವುದರೊಂದಿಗೆ ನೊಣಗಳು ಚದುರಲು ಸಹಕಾರಿಯಾಗುತ್ತದೆ. ಕೆಲಸಗಾರ ನೊಣಗಳು ನಂತರ ರಾಣಿಯೊಂದಿಗೆ ಹೊಸ ಸ್ಥಳಕ್ಕೆ ಧಾವಿಸಿದಾಗ ಗೂಢಚಾರ ನೊಣಗಳು ರಭಸವಾಗಿ ಹಾರುವ ಮತ್ತು ಸ್ರವಿಕೆಗಳ ಮೂಲಕ ಹೊಸ ಸ್ಥಳವನ್ನು ತೋರಿಸಲು ಮುಂದಾಗುತ್ತವೆ.
ಸ್ಥಳದ ಗುಣಲಕ್ಷಣಗಳು : ಹೊಸ ಸ್ಥಳವನ್ನು ಮೂಲ ಕುಟುಂಬದಿಂದ ಸುಮಾರು ೪೦೦ -೬೦೦ ಮೀಟರ್ ದೂರದಲ್ಲಿ ಆಯ್ಕೆ ಮಾಡಿಕೊಳ್ಳುತ್ತವೆ ಈ ಗುಣ ಆಹಾರದ ಲಭ್ಯತೆ ಮತ್ತು ಸ್ಥಳದ ಸೂಕ್ತತೆಯನ್ನು ಅವಲಂಬಿಸಿರುತ್ತದೆ. ಇದೇ ರೀತಿ ಜೇನು ಕುಟುಂಬಗಳು ೫೦ ರಿಂದ ೧೬೦೦ ಮೀಟರ್‌ಗಳವರೆಗೂ ಹಾರಿ ಹೊಸಸ್ಥಳವನ್ನು ಆಯ್ಕೆ ಮಾಡಿಕೊಂಡಿರುವ ನಿದರ್ಶನಗಳಿವೆ. ಜೇನು ನೊಣಗಳ ಆಯ್ಕೆ ಮಾಡಿದ ಸ್ಥಳ ಗಾಳಿಯಾಡುವಂತಿದ್ದು ವಿವಿಧ ಋತುಗಳ ಪರಿಸರಕ್ಕೆ ಹೊಂದಿಕೊಳ್ಳುವಂತಿರುತ್ತದೆ. ಸಾಮಾನ್ಯವಾಗಿ ಜೇನು ನೊಣಗಳ ಗೂಡಿನ ಮುಖದ್ವಾರ ಸುಮಾರು ೧ – ೨ ಸೆಂ.ಮೀ ಇದ್ದು ವಾತಾವರಣದ ಅವಶ್ಯಕತೆಗೆ ತಕ್ಕಂತೆ ಬದಲಿಸುತ್ತವೆ. ಜೇನುಗೂಡಿನ ಪೊಟರೆಗಳು ಸಾಮಾನ್ಯವಾಗಿ ಕೊಳವೆಯಾಕಾರದಲ್ಲಿದ್ದು ಕತ್ತಲಿನ ಹಾಗೂ ತಂಪು ವಾತಾವರಣದಿಂದ ಕೂಡಿರುತ್ತವೆ. ಸ್ವಾಭಾವಿಕವಾಗಿ ಹೆಚ್ಚಿನ ಕುಟುಂಬಗಳ ಮುಖದ್ವಾರವು ದಕ್ಷಿಣ ದಿಕ್ಕಾಗಿರುವುದು ಕಂಡು ಬಂದಿದೆ.
ಎರಿ ಕಟ್ಟುವಿಕೆ :  ದೇಹದ ಮೇಣದ ಗ್ರಂಥಿಗಳಿಂದ ಸ್ರವಿತವಾಗುವ ಮೇಣದಿಂದ ಎರಿ ಕಟ್ಟುತ್ತವೆ. ಜೇನು ಕುಟುಂಬಗಳು ಹೊಸ ಸ್ಥಳದಲ್ಲಿ ಶೇ. ೯೦ ರಷ್ಟು ಎರಿಕಟ್ಟುವಿಕೆಯನ್ನು ೪೫ -೫೦ ದಿನಗಳಲ್ಲಿ ಮುಗಿಸುವುದರಿಂದ ಮರಿಗಳ ಬೆಳೆಸುವಿಕೆ ಮತ್ತು ಆಹಾರದ ಶೇಖರಣೆಗೆ ಸಹಕಾರಿಯಾಗುತ್ತದೆ. ಎರಿಯು ವಿಸ್ಮಯಕಾರಿಯಾದ ವಾಸ್ತುಶೈಲಿಯಿಂದ ಕೂಡಿ ಕಣಗಳು ಷಡ್ಬುಜಾಕೃತಿಯಲ್ಲಿದ್ದು ಚಿಕ್ಕ ಕಣಗಳಲ್ಲಿ ಕೆಲಸಗಾರ ಮರಿಗಳನ್ನು ಮತ್ತು ದೊಡ್ಡ ಕಣಗಳಲ್ಲಿ ಗಂಡು ನೊಣಗಳನ್ನು ಸಾಕಣೆ ಮಾಡುತ್ತವೆ. ಎರಡೂ ರೀತಿಯ ಕಣಗಳನ್ನು ಆಹಾರ ಶೇಖರಿಸಲು ಬಳಸುತ್ತವೆ. ಆದರೆ ರಾಣಿನೊಣವನ್ನು ಸಾಕಣೆಮಾಡಲು ಕಣಗಳನ್ನು ವಿಶೇಷವಾಗಿ ಉದ್ದ ಹಾಗೂ ದೊಡ್ಡದಾಗಿ ಎರಿಯ ಕೆಳತುದಿಯಲ್ಲಿ ಕಟ್ಟುತ್ತವೆ.

ಷಡ್ಬುಜಾಕೃತಿಯ ಕಣಗಳ ಜೇನುಗೂಡು
ಎರಿಗಳನ್ನು ಕಟ್ಟುವ ಪ್ರಾರಂಭದಲ್ಲಿ ಕೆಲಸಗಾರ ನೊಣಗಳು ಸರಪಳಿಯಾಕಾರದಲ್ಲಿ ಒಂದಕ್ಕೊಂದು ಬಿಗಿಯಾಗಿ ಜೋತುಬಿದ್ದು ಗುಂಪುಗೂಡಿ ೩೨ -೩೫ ಡಿಗ್ರಿ ಸೆ. ಉಷ್ಣತೆಯನ್ನು ಉಂಟುಮಾಡುವ ಮೂಲಕ ಮೇಣವನ್ನು ಸ್ರವಿಸಲು ಅವಕಾಶಮಾಡಿಕೊಳ್ಳುತ್ತವೆ. ಕೆಲಸಗಾರ ನೊಣಗಳು ಎರಿಕಟ್ಟುವಿಕೆಯನ್ನು ಪಾಯ ನಿರ್ಮಿಸುವುದರ ಮೂಲಕ ಪ್ರಾರಂಭಿಸುತ್ತವೆ. ಈ ನೊಣಗಳು ನಾಲ್ಕು ಜೊತೆ ಮೇಣದ ಗ್ರಂಥಿಗಳಿಂದ ಸ್ರವಿತವಾದ ಮೇಣವನ್ನು ಜೊಲ್ಲು ರಸದೊಂದಿಗೆ ಬೆರೆಸಿ ಮೃದುಗೊಳಿಸಿ  ಪಾಯ ನಿರ್ಮಿಸುತ್ತವೆ. ಅಂಕಿ ಅಂಶಗಳ ಪ್ರಕಾರ ೬೬,೦೦೦ ನೊಣಗಳು ಒಂದು ಗಂಟೆಗೆ ಒಂದು ಕಿ.ಗ್ರಾಂ ಮೇಣವನ್ನು ಉಪಯೋಗಿಸಿಕೊಂಡು ೭೭,೦೦೦ ಕಣಗಳನ್ನು ನಿರ್ಮಿಸುತ್ತವೆ ಎಂದು ಅಂದಾಜು ಮಾಡಲಾಗಿದೆ. ಎರಿಕಟ್ಟುವಿಕೆಯಲ್ಲಿ ಅನೇಕ ಕೆಲಸಗಾರ  ನೊಣಗಳು ಕಾರ್ಯನಿರತವಾಗಿ ಒಂದೇ ಗಾತ್ರದ ಕಣಗಳನ್ನು ನಿರ್ಮಿಸುವುದರಿಂದ  ಎರಿ ಕಟ್ಟುವಿಕೆ ತ್ವರಿತಗತಿಯಲ್ಲಿ ನಡೆಯುತ್ತದೆ. ಮೇಣದ ದಪ್ಪವಾದ ಪದರುಗಳನ್ನು  ಎರಿಯ ತಳಹದಿಯಲ್ಲಿಟ್ಟು ಅವುಗಳ ಮೇಲೆ ತೆಳುವಾದ ಮೇಣದ ಗೋಡೆಗಳನ್ನು ನಿರ್ಮಿಸುತ್ತವೆ. ಸಾಮಾನ್ಯವಾಗಿ ಕಣದ ಗೋಡೆಯ ದಪ್ಪ ೦.೭೩ ಮಿ.ಮೀ ಇರುತ್ತದೆ.
ಕೆಲಸಗಾರ ನೊಣಗಳು ಎರಿಯ ಕಣಗಳನ್ನು ಕಟ್ಟಲು ಸೂಕ್ತ ರಚನೆಗಳನ್ನು ಹೊಂದಿದ್ದು ಕುತ್ತಿಗೆ ಭಾಗದ ಕೂದಲುಗಳು ಗುರುತ್ವಾಕರ್ಷಣೆಯನ್ನು ಗುರುತಿಸಲೂ ಕಣಗಳ ಗೋಡೆಯ ದಪ್ಪವನ್ನು ಕುಡಿಮೀಸೆಯ ಸೂಕ್ಷ್ಮಾಂಗಗಳಿಂದಲೂ ಮತ್ತು ಅವುಗಳ ವ್ಯಾಸವನ್ನು ಮುಂಗಾಲುಗಳ ತುದಿಯಿಂದಲೂ ನಿಗದಿಪಡಿಸುತ್ತವೆ.
ಜೇನುನೊಣಗಳು ಸಾಮಾನ್ಯವಾಗಿ ಎರಿಗಳನ್ನು ಶುದ್ಧ ಮೇಣದಿಂದ ನಿರ್ಮಿಸಿದರೂ ಕೆಲವೊಂದು ಬಾರಿ ಸಸ್ಯಗಳ ಅಂಟನ್ನು ಸೇರಿಸಿ ಕಟ್ಟುತ್ತವೆ. ಈ ಅಂಟನ್ನು ಹೆಚ್ಚಾಗಿ ಸಂದುಗಳನ್ನು ಮುಚ್ಚಲು ಉಪಯೋಗಿಸುವುದರಿಂದ ಶತ್ರುಗಳು ಕುಟುಂಬದೊಳಗೆ ನುಸುಳುವುದನ್ನು ತಪ್ಪಿಸಲು ಸಹಾಯಕವಾಗುತ್ತದೆ. ಜೇನುತುಪ್ಪವನ್ನು ಎರಿಯ ಮೇಲ್ಭಾಗದಲ್ಲಿ ಶೇಖರಿಸಿದರೆ ಮರಿಹುಳುಗಳನ್ನು ಮಧ್ಯದ ಭಾಗಗಳಲ್ಲಿ ಸಾಕಣೆ ಮಾಡುತ್ತವೆ. ಮೊಟ್ಟೆ ಮರಿಗಳನ್ನು ಮಧ್ಯದ ಎರಿಯಲ್ಲಿ ಸಾಕಣೇ ಮಾಡುವುದರಿಂದ ಉಷ್ಣತೆಯನ್ನು ನಿಯಂತ್ರಿಸುವ ಜೊತೆಗೆ ಮರಿ ಹುಳುಗಳಿಗೆ ಸುಲಭವಾಗಿ ಆಹಾರ ನೀಡಲು ಸಾಧ್ಯವಾಗುತ್ತದೆ.
ನೊಣಗಳು ಕಟ್ಟಿದ ಎರಿಯ ಕಣಗಳನ್ನು ಪುನಃ ಮರಿಸಾಕಣೆ, ಜೇನುತುಪ್ಪ ಮತ್ತು ಪರಾಗದ ಶೇಖರಣೆಗೆ ಬಳಸುತ್ತವೆ. ಜೇನು ನೊಣಗಳು ಗುಂಪುಕಟ್ಟಲು, ಚೋದಕ ರಾಸಾಯನಿಕಗಳನ್ನು ಹಂಚಲು ಮತ್ತು ನೃತ್ಯಗಳನ್ನು ನಡೆಸಲು ಎರಿಯ ಮೇಲ್ಮೈ ಬಹಳ ಅವಶ್ಯಕವಾಗಿದೆ.
ಎರಿಗಳ ರಚನೆ : ಜೇನು ನೊಣಗಳು ನಿರ್ಮಿಸುವ ಎರಿಗಳ ಕಣಗಳು ಷಡ್ಭುಜಾಕೃತಿಯಲ್ಲಿ ಅತ್ಯಂತ ವ್ಯವಸ್ಥಿತವಾಗಿ ಜಾಣ್ಮೆಯಿಂದ ಕಟ್ಟಲ್ಪಟ್ಟಿರುವುದಲ್ಲದೆ ತಾಂತ್ರಿಕ ದೃಷ್ಟಿಯಿಂದ ಅವಲೋಕಿಸಿದಾಗ ಷಡ್ಭುಜಾಕೃತಿಯ ರಚನೆಯಲ್ಲಿ ಅನೇಕ ಅನುಕೂಲಕರ ಅಂಶಗಳಿರುವುದು ಕಂಡು ಬರುತ್ತದೆ. ವೃತ್ತಾಕಾರದ, ತ್ರಿಕೋಣಾಕಾರದ, ಚತುರ್ಭುಜಾಕಾರ, ಪಂಚಭುಜಾಕಾರ, ಷಡ್ಭುಜಾಕಾರ ಹಾಗೂ ಅಷ್ಟಭುಜಾಕಾರ ಇತ್ಯಾದಿಯಾಗಿ ವಿವಿಧ ಆಕಾರದ ಕಣಗಳನ್ನು ಹೋಲಿಸಿ ಚತುರ್ಭುಜಾಕಾರ, ತ್ರಿಭುಜಾಕಾರ ಮತ್ತು ಷಡ್ಭುಜಾಕಾರದ  ಕಣಗಳ ಭಾರವನ್ನು ತಡೆದುಕೊಳ್ಳುವ ಶಕ್ತಿಯನ್ನು ಪರೀಕ್ಷಿಸಿದಾಗ ಷಡ್ಭುಜಾಕಾರದ ಕಣಗಳ ರಚನೆಯಿಂದ ಕಡಿಮೆ ಸ್ಥಳದಲ್ಲಿ ಹೆಚ್ಚು ಕಣಗಳನ್ನು ನಿರ್ಮಿಸಲ್ಪಟ್ಟು ಮೊಟ್ಟೆಮರಿಗಳನ್ನು ಸಾಕಲು ಹಾಗೂ ಹೆಚ್ಚು ಆಹಾರದ ಸಂಗ್ರಹಣೆಗೆ ಅವಕಾಶವಾಗುವುದಲ್ಲದೇ ಸೂಕ್ತ ಕಣಗಳನ್ನು ರಚಿಸಲು ಬೇಕಾಗುವ ಹೆಚ್ಚಿನ ಮೇಣ,  ಸಮಯ ಮತ್ತು ಶ್ರಮ ಕಡಿಮೆಯಾಗಿರುತ್ತದೆ. ಗಣಿತಶಾಸ್ತ್ರಜ್ಞರು ಹಾಗೂ ವಾಸ್ತು ಶಿಲ್ಪಶಾಸ್ತ್ರಜ್ಞರ ಗಮನವನ್ನು ಸೆಳೆದಾಗ ಷಡ್ಭುಜಾಕೃತಿಯ ಪ್ರಾಮುಖ್ಯತೆ ಜೇನು ನೊಣಗಳಿಗೆ ಬಹಳ ಹಿಂದೆಯೇ ತಿಳಿದಿತ್ತೆನ್ನುವುದನ್ನು ಸೋಜಿಗದ ಸಂಗತಿಯೆನಿಸುತ್ತದೆ. ಷಡ್ಭುಜಾಕೃತಿ, ಚತುರ್ಭುಜಾಕಾರ ಮತ್ತು  ತ್ರಿಕೋನಾಕೃತಿಗಳ ಕಣಗಳ ನಡುವೆ ಖಾಲಿ ಸ್ಥಳ ಇಲ್ಲದಿದ್ದು, ಪಂಚಭುಜಾಕೃತಿ, ಸಪ್ತಭುಜಾಕೃತಿ ಮತ್ತು ಅಷ್ಟಭುಜಾಕೃತಿ ಹಾಗೂ ವೃತ್ತಾಕೃತಿಯ ಕಣಗಳನ್ನು ನಿರ್ಮಿಸುವಾಗ ನಡುವೆ ಖಾಲಿ ಸ್ಥಳ ಉಳಿಯುವ ಸಾಧ್ಯತೆ ಇರುತ್ತದೆ (ಚಿತ್ರ ೨೮).

ವಿವಿಧ ಬಗೆಯ ಕಣಗಳ ರಚನೆಯಲ್ಲಿನ ವ್ಯತ್ಯಾಸಗಳು
ಜೇನುನೊಣಗಳು ಒಂದಕ್ಕೊಂದು ಸಮಾನಾಂತರವಾದ ಅನೇಕ ಎರಿಗಳನ್ನು ನಿರ್ಮಾಣ ಮಾಡುವಾಗ ಎರಿಗಳ ನಡುವಿನ ಅಂತರವನ್ನು ನಿರ್ದಿಷ್ಟ ಪ್ರಮಾಣದಲ್ಲಿಡುತ್ತವೆ. ಈ ಅಂತರಗಳ ನಡುವೆ ಜೇನು ಕುಟುಂಬದಲ್ಲಿ ೭ – ೮ ಮಿ.ಮೀ ಆದರೆ ಯೂರೋಪಿಯನ್ ಜೇನು ಕುಟುಂಬದಲ್ಲಿ ೮ – ೧೦ ಮಿ.ಮೀ. ನಷ್ಟಿರುತ್ತದೆ. ಈ ಅಂತರದಲ್ಲಿ ಜೇನು ನೊಣಗಳು ಸರಾಗವಾಗಿ ಸಂಚರಿಸಿ ಕುಟುಂಬದ ವಿವಿಧ ಕೆಲಸ ಕಾರ್ಯಗಳನ್ನು ಸುಲಭವಾಗಿ ನಿರ್ವಹಿಸುತ್ತವೆ. ಈ ಜಾಗವು ಸುಲಭವಾಗಿ ಗಾಳಿಯಾಡಲು, ಕಣಗಳಿಂದ ಮರಿಗಳು ಬೆಳವಣಿಗೆಯಾಗಿ ನೊಣಗಳು ಹೊರಬರಲು ಮತ್ತು ಕುಟುಂಬದ ಉಷ್ಣತೆಯನ್ನು ನಿಯಂತ್ರಿಸಲು ಅತ್ಯಂತ ಅವಶ್ಯಕವಾಗಿರುತ್ತದೆ.
ಜೇನು ಕೃಷಿ : ಜೀವನ ಚರಿತ್ರೆ ಮತ್ತು ಕುಟುಂಬ ವ್ಯವಸ್ಥೆ
ಜೇನುನೊಣಗಳು ಸಂಘಜೀವಿಗಳು. ಒಂದು ಸುವ್ಯವಸ್ಥಿತ ಜೇನು ಕುಟುಂಬದಲ್ಲಿ ಒಂದೇ ರಾಣಿನೊಣ, ಸುಮಾರು ಐದು ಸಾವಿರದಿಂದ ಐವತ್ತು ಸಾವಿರಕ್ಕೂ ಹೆಚ್ಚು ಕೆಲಸಗಾರ ಜೇನುನೊಣಗಳಿರುತ್ತವೆ. ನೂರಾರು ಗಂಡು ನೊಣಗಳು ಹೊಸರಾಣಿಗಳು ಬೆಳೆಯುವಾಗ ಮತ್ತು ಪರಾಗ ಮತ್ತು ಮಕರಂದ ದೊರೆಯುವ ಕಾಲಗಳಲ್ಲಿ ಸಾಮಾನ್ಯವಾಗಿ ಉತ್ಪತ್ತಿಯಾಗುತ್ತವೆ. ಕೆಲಸಗಾರ ನೊಣಗಳು ಕುಟುಂಬದ ಎಲ್ಲ ಕಾರ್ಯಗಳನ್ನು ಜವಾಬ್ದಾರಿಯಿಂದ ನಿರ್ವಹಿಸುತ್ತವೆ.
ಕೆಲಸಗಾರ ನೊಣಗಳು :  ಕೆಲಸಗಾರ ನೊಣಗಳು ಗಾತ್ರದಲ್ಲಿ ರಾಣಿ ಮತ್ತು ಗಂಡು ಜೇನುನೊಣಗಳಂತೆ ಚಿಕ್ಕವು. ಅನೇಕ ಪೀಳಿಗೆಗಳ ಮೂಲವಾಗಿ ಮಾತೃತ್ವದ ಲಕ್ಷಣವನ್ನು ಉಳಿಸಿಕೊಂಡು ವಿಶೇಷ ಜೈವಿಕ ಗುಣಗಳನ್ನು ಹೊಂದಿವೆ. ಈ ಗುಣಗಳು  ಕುಟುಂಬ ಜೀವನಕ್ಕೆ ಅಗತ್ಯವಿದ್ದು ಯಾವಾಗಲೂ ಕುಟುಂಬದಲ್ಲಿ ಇವುಗಳಿಗೆ ಕೆಲಸದ್ದೊಂದೇ ಚಿಂತೆ. ಆದುದರಿಂದ ಇವುಗಳನ್ನು ಕೆಲಸಗಾರ ನೊಣಗಳೆಂದು ಕರೆಯುವುದು ರೂಢಿಯಲ್ಲಿದೆ.
ತಮ್ಮ ಕುಟುಂಬಕ್ಕೋಸ್ಕರ ಮೊಟ್ಟೆ ಇಡುವುದನ್ನು ಬಿಟ್ಟು ಉಳಿದೆಲ್ಲ ಕೆಲಸ ಕಾರ್ಯಗಳನ್ನು ಮಾಡುತ್ತವೆ. ಇವು ತಮ್ಮ ಜೀವಿತಾವಧಿಯ ಮೊದಲ ಮೂರು ವಾರಗಳಲ್ಲಿ ಗೂಡಿನೊಳಗೆ ಮಾಡಬಹುದಾದಂತಹ ಕಾರ್ಯಗಳನ್ನು ನಿರ್ವಹಿಸಿದರೆ, ನಂತರದ ದಿನಗಳಲ್ಲಿ ಗೂಡಿನ ಹೊರಗೆ ಮಾಡಬಹುದಾದ ಕೆಲಸಗಳನ್ನು ನಿರ್ವಹಿಸುತ್ತವೆ. ಕೆಲಸಗಾರ ನೊಣಗಳು ಹುಟ್ಟಿ ೮ – ೧೦ ದಿನಗಳ ನಂತರ ಹೊರಗಡೆ ಹಾರುವುದನ್ನು ಕಲಿಯುತ್ತವೆ. ವಾತಾವರಣವು ಒಣ ಹವೆಯಿಂದ ಕೂಡಿದ ಸಮಯದಲ್ಲಿ ಗುಂಪು ಗುಂಪಾಗಿ ಗೂಡಿನಿಂದ ಹೊರಬಂದು ಗೂಡಿನ ಮುಂದೆ ಸ್ವಲ್ಪ ಸಮಯ ವಿಶ್ರಮಿಸಿ ರೆಕ್ಕೆಯಾಡಿಸುತ್ತವೆ. ಈ ರೀತಿ ಮಾಡುವುದರಿಂದ ಹಾರುವುದನ್ನು ಕಲಿಯುವುದು ಮಾತ್ರವಲ್ಲದೆ ತಮ್ಮ ಗೂಡಿನ ಜಾಗ ಮತ್ತು ಸ್ಥಿತಿಯನ್ನು ಗುರುತಿಸುವುದನ್ನು ಕಲಿಯುತ್ತವೆ.
ಕೆಲಸಗಾರ ನೊಣಗಳು ಪ್ರಾಯಕ್ಕನುಗುಣವಾಗಿ ಗೂಡಿನ ಕಾರ್ಯವೈಖರಿಯ ಅನುಭವಗಳನ್ನು ಪಡೆಯುತ್ತವೆ. ಇವುಗಳಿಗೆ ಇದೊಂದು ನಿಸರ್ಗದ ಕೊಡುಗೆಯಾಗಿದ್ದು ಗೂಡಿನಲ್ಲಿ ಮಾಡಬೇಕಾದ ಎಲ್ಲಾ ಕಾರ್ಯಗಳನ್ನು, ವಿವಿಧ ಪ್ರಾಯದಲ್ಲಿ ಮಾಡಿ ನಂತರ ಸಾಯುತ್ತವೆ. ಶತ್ರುಗಳನ್ನು ಓಡಿಸುವುದಕ್ಕೆ ಶರೀರದ ಹಿಂಭಾಗದಲ್ಲಿ ತುದಿಯಲ್ಲಿ ವಿಶಿಷ್ಟವಾದ ಕೊಂಡಿ ಎರಿಗಳನ್ನು ಕಟ್ಟಲು ಹೊಟ್ಟೆಯಡಿಯಲ್ಲಿ ಮೇಣ ಉತ್ಪಾದಿಸುವ ಗ್ರಂಥಿಗಳು, ಪರಾಗವನ್ನು ಹೊತ್ತು ತರಲು ಹಿಂಗಾಲುಗಳಲ್ಲಿ ಪರಾಗ ಬುಟ್ಟಿ. ಮಕರಂದವನ್ನು ತರಲು ಹೊಟ್ಟೆಯೊಳಗೆ ಮಧುಕೋಶ, ಕುಟುಂಬದ ಇತರ ನೊಣಗಳನ್ನು ಆಕರ್ಷಿಸಿ ಒಂದೆಡೆ ಕೂಡಲು ಬೇಕಾಗುವ ಆಕರ್ಷಣಾ ದ್ರವವನ್ನು ಹೊರ ಸೂಸುವ ಗ್ರಂಥಿಗಳು, ಮರಿಗಳನ್ನು ಪೋಷಿಸಲು ರಾಜಶಾಹಿ ರಸವನ್ನು ಉತ್ಪಾದಿಸುವ ಗ್ರಂಥಿಗಳು ಮೊದಲಾದ ವಿಶಿಷ್ಟ ಅಂಗಗಳನ್ನು ಹೊಂದಿರುತ್ತವೆ. ಅಲ್ಲದೆ ಸ್ವಾಭಾವಿಕವಾಗಿ ಮಕರಂದ ಮತ್ತು ಪರಾಗ ಸಿಗುವ ಸ್ಥಳವನ್ನು ವಾಸಕ್ಕನುಗುಣವಾದ ಸ್ಥಳವನ್ನು ಗುರುತಿಸಿ ಇತರ ನೊಣಗಳಿಗೆ ಸೂಚಿಸಲು ನೃತ್ಯಗಳನ್ನು ಮಾಡುವ ಕಲೆಯನ್ನು ಹೊಂದಿವೆ.
ರಾಣಿನೊಣ : ರಾಣಿನೊಣ ಕುಟುಂಬದ ಗಂಡು ಮತ್ತು ಕೆಲಸಗಾರ ನೊಣಗಳಿಗಿಂತ ದೊಡ್ಡದಾಗಿದ್ದು, ಹೊಟ್ಟೆಯ ತುದಿ ಚೂಪು ಮತ್ತು ರೆಕ್ಕೆಗಳು ಸಂಪೂರ್ಣವಾಗಿ ಹೊಟ್ಟೆಯನ್ನು ಮುಚ್ಚಿರುವುದಿಲ್ಲ. ಒಂದು ಕುಟುಂಬದಲ್ಲಿ ಸಾಮಾನ್ಯವಾಗಿ ಒಂದೇ ರಾಣಿ ನೊಣವಿರುತ್ತದೆ.

ಮೊಟ್ಟೆ ಇಡುತ್ತಿರುವ ರಾಣಿ ಜೇನುನೊಣವನ್ನು ಸುತ್ತುವರೆದಿರುವ ಕೆಲಸಗಾರ ‘ದಾದಿ’ ನೊಣಗಳು
 ಇದು ಪರಿಪೂರ್ಣ ಹೆಣ್ಣುನೊಣವಾಗಿದ್ದು ಕೆಲವು ಬಾರಿ ಕುಟುಂಬಗಳನ್ನು ಬಿಟ್ಟು ಹೊರಗಡೆ ಹಾರಾಡಿ ಗೂಡಿಗೆ ಹಿಂತಿರುಗುತ್ತದೆ. ಮೊದಲನೆಯದಾಗಿ ರಾಣಿನೊಣವು ಸುತ್ತಮುತ್ತಲಿನ ಪರಿಸರಕ್ಕೆ ಹೊಂದಿಕೊಳ್ಳಲು ಮತ್ತು ಎರಡನೆಯದಾಗಿ ಲೈಂಗಿಕ ಸಂಪರ್ಕಕ್ಕೋಸ್ಕರ ಗಂಡುನೊಣಗಳು ಗುಂಪಾಗಿರುವ ಸ್ಥಳಕ್ಕೆ ಹಾರಿ ಹೋಗುತ್ತದೆ. ಈ ರೀತಿಯ ಹಾರಾಟವನ್ನು ‘ಕೂಡುವಿಕೆಯ ಹಾರಾಟ’ ಅಥವಾ ‘ಪ್ರಸ್ತದ ಹಾರಾಟ’ ಎಂದು ಕರೆಯಲಾಗುತ್ತದೆ. ಕೊನೆಯದಾಗಿ ಕುಟುಂಬವು ಪಾಲಾಗುವ ಸಮಯದಲ್ಲಿ ರಾಣಿನೊಣವು ಗೂಡನ್ನು ಬಿಟ್ಟು ಕೆಲಸಗಾರ ನೊಣಗಳೊಂದಿಗೆ ಹೊರಗೆ ಹೋಗುತ್ತದೆ. ರಾಣಿನೊಣದ ಮುಖ್ಯ ಕೆಲಸ ಮೊಟ್ಟೆ ಇಡುವುದು. ಇದು ಕುಟುಂಬದ ಅಗತ್ಯತೆಗೆ ಅನುಗುಣವಾಗಿ ಮೊಟ್ಟೆಗಳನ್ನು ಇಡುತ್ತವೆ (ಚಿತ್ರ ೨೧).
ಕೋಷ್ಠಕ. ೪ : ಕುಟುಂಬದಲ್ಲಿರುವ ಮೂರು ಜಾತಿಯ ಜೇನುನೊಣಗಳಲ್ಲಿರುವ ವ್ಯತ್ಯಾಸಗಳು

	ಹೊಟ್ಟೆಯು ಮೊಂಡಾಗಿರುತ್ತದೆ

	೭. ಪರಾಗ ಬುಟ್ಟಿಗಳು
	 ಪರಾಗ ಬುಟ್ಟಿಗಳಿರುವುದಿಲ್ಲ
	ಪರಾಗ ಬುಟ್ಟಿಗಳು ಪ್ರಧಾನವಾಗಿರುತ್ತವೆ

	ಕೆಲಸಗಾರ ನೊಣಗಳನ್ನು ಅವಲಂಭಿಸಿರುತ್ತವೆ

	೧೦. ಬೆಳವಣಿಗೆಯ ಅವಧಿ

ರಾಣಿ ನೊಣವು ಕೆಲಸಗಾರ ನೊಣಗಳು ಸ್ರವಿಸುವ ರಾಜಶಾಹಿರಸದ ಜೊತೆಗೆ ಪಚನಗೊಂಡ ಆಹಾರವನ್ನು ತಿನ್ನುತ್ತದೆ. ರಾಣಿಯು ಮೊಟ್ಟೆ ಇಡುವ ಸಂಖ್ಯೆ ಆಹಾರದ ಗುಣಮಟ್ಟ ಹಾಗೂ ಪ್ರಮಾಣವನ್ನು ಅವಲಂಭಿಸಿದ್ದು ವಯಸ್ಸು ಕೂಡ ಮೊಟ್ಟೆ ಇಡುವ  ಕ್ರಿಯೆಯ ಮೇಲೆ ಪರಿಣಾಮ ಬೀರುತ್ತವೆ. ಎಳೆ ವಯಸ್ಸಿನಲ್ಲಿ  ಹೆಚ್ಚಿನ ಮೊಟ್ಟೆಗಳನ್ನಿಡುವ ರಾಣಿನೊಣ ವಯಸ್ಸಾದಂತೆ ಕಡಿಮೆ ಮೊಟ್ಟೆಗಳನ್ನಿಡುತ್ತದೆ. ಆಹಾರ ಅಭಾವವಿರುವ ಕಾಲ ಮತ್ತು ವಾತಾವರಣವು ಹೆಚ್ಚು ಉಷ್ಣ / ಶೀತದಿಂದ ಕೂಡಿ ಕೆಲವು ಕಾಲ ಮೊಟ್ಟೆಯನ್ನಿಡದೆ ಉಳಿಯುವ ಸಾಧ್ಯತೆ ಇರುತ್ತದೆ. ರಾಣಿಗೆ ವಯಸ್ಸಾದಂತೆಲ್ಲ ಮೊಟ್ಟೆ ಇಡುವ ಶಕ್ತಿ ಕಡಿಮೆಯಾಗುತ್ತದೆ ಲಾಭದಾಯಕ ಜೇನು ಸಾಕಣೆಗೆ ಪ್ರತಿ ಎರಡುವರ್ಷಕ್ಕೊಮ್ಮೆ ಹಳೆಯ ರಾಣಿಯನ್ನು ತೆಗೆದು ಹೊಸ ರಾಣಿಯನ್ನು ಒದಗಿಸುವುದು ಸೂಕ್ತ. ರಾಣಿ, ಗಂಡು ಜೇನುನೊಣ ಮತ್ತು ಕೆಲಸಗಾರ ಜೇನುನೊಣಗಳ ಪ್ರಮುಖ ಗುಣಗಳ ಹೋಲಿಕೆಯನ್ನು ಕೋಷ್ಟಕ ೪ ರಲ್ಲಿ ತೋರಿಸಲಾಗಿದೆ.
ಗಂಡು ನೊಣ : ಗಂಡು ನೊಣಗಳು ಗಾತ್ರದಲ್ಲಿ ಕೆಲಸಗಾರ ನೊಣಗಳಿಗಿಂತ ಸುಮಾರು ದೊಡ್ಡವು, ಕುಟುಂಬದಲ್ಲಿ ಇವುಗಳನ್ನು ಡ್ರೋನ್‌ಗಳೆಂದು ಕರೆಯುತ್ತಾರೆ. ಕಪ್ಪು ಮಿಶ್ರಿತ ಕಂದು ಬಣ್ಣ. ವರ್ಷದ ಒಂದೆರಡು ಋತುವಿನಲ್ಲಿ ಮಾತ್ರ ಕಂಡು ಬರುತ್ತವೆ (ಚಿತ್ರ ೨೨). ಇವುಗಳ ಮುಖ್ಯ ಕೆಲಸವೆಂದರೆ ಕನ್ಯಾರಾಣಿಯನ್ನು ಸಂಪರ್ಕಿಸಿ ಗರ್ಭಧರಿಸುವಂತೆ ಮಾಡುವುದು. ನೂರಾರು ಗಂಡು ನೊಣಗಳಲ್ಲಿ ಕೆಲವೇ ನೊಣಗಳಿಗೆ ಮಾತ್ರ ಅವಕಾಶವಿದ್ದು ಇವು ಲೈಂಗಿಕ ಸಂಪರ್ಕದ ನಂತರ ಸಾಯುತ್ತವೆ. ಇವುಗಳಿಗೆ ಆಹಾರವನ್ನು ಸಂಗ್ರಹಿಸುವ ರಚನೆಗಳಿಲ್ಲದಿದ್ದರೂ ಹೆಚ್ಚು ಆಹಾರವನ್ನು ತಿನ್ನುವ ಗುಣವನ್ನು ಪಡೆದಿದ್ದು ಪ್ರತಿ ಗಂಡು ನೊಣಕ್ಕೆ ೩ – ೫ ಕೆಲಸಗಾರ ನೊಣಗಳು ಸಂಗ್ರಹಿಸುವ ಆಹಾರ ಬೇಕಾಗುತ್ತದೆ ಎಂದು ತಿಳಿಯಲಾಗಿದೆ. ಗಾತ್ರದಲ್ಲಿ ದಪ್ಪವಾಗಿರುವುದರಿಂದ ದೊಡ್ಡದಾದ ಕಣಗಳಲ್ಲಿ ಬೆಳೆಯುತ್ತವೆ. ಗಂಡು ನೊಣಗಳ ಜೀವನಾವಧಿ ಕಾಲ ಸುಮಾರು ೨- ೩ ತಿಂಗಳುಗಳು (ಕೋಷ್ಠಕ ೫).
[image: https://kanaja.karnataka.gov.in/wp-content/uploads/2011/12/22_Jenu-300x191.jpg]
ಎಪಿಸ್‌ಮೆಲ್ಲಿಫೆರಾ ಪ್ರಭೇದದ ಗಂಡು ಜೇನುನೊಣ
ಕೋಷ್ಠಕ ೫ : ಕುಟುಂಬದಲ್ಲಿ ವಿವಿಧ ಜಾತಿಯ ಜೇನುನೊಣಗಳ ಬೆಳವಣಿಗೆಯ ಅವಧಿ

ಜೀವನ ಚರಿತ್ರೆ : ಜೇನು ನೊಣ ಮುಖ್ಯವಾಗಿ ನಾಲ್ಕು ಹಂತಗಳಲ್ಲಿ ಬೆಳವಣಿಗೆಯಾಗುತ್ತದೆ. ಅವುಗಳೆಂದರೆ ಮೊಟ್ಟೆ, ಹುಳು, ಕೋಶ ಮತ್ತು ಪ್ರೌಢಾವಸ್ಥೆಗಳು (ಚಿತ್ರ ೨೩). ಜೇನು ನೊಣಗಳಲ್ಲಿ ಈ ರೀತಿಯ ಬೆಳವಣಿಗೆಯನ್ನು ಪೂರ್ಣರೂಪಾಂತರವೆಂದು ಕರೆಯಲಾಗುತ್ತದೆ. ರಾಣಿ ಮೊಟ್ಟೆ ಇಡುವ ಮೊದಲು ಕೆಲಸಗಾರ ನೊಣಗಳು ಕಣಗಳನ್ನು ಸ್ವಚ್ಛಗೊಳಿಸುತ್ತವೆ. ವಿವಿಧ ಜಾತಿಯ ಜೇನು ನೊಣಗಳ ಬೆಳವಣಿಗೆ ಅವುಗಳು ತಿನ್ನುವ ಆಹಾರದ ಗುಣ ಮತ್ತು ಪ್ರಮಾಣವನ್ನು ಅವಲಂಭಿಸಿದ್ದು ಮರಿಹುಳು ರಾಣಿ ನೊಣವಾಗಿ ಬೆಳೆಯಬೇಕಾದರೆ ಮರಿ ಹುಳುವಿನ ಪೂರ್ಣ ಹಂತದಲ್ಲಿ ರಾಜಶಾಹಿ ರಸವನ್ನು ತಿನ್ನಬೇಕಾಗುತ್ತದೆ (ಕೋಷ್ಠಕ ೬).

ಜೇನುನೊಣದ ನಾಲ್ಕು ಹಂತಗಳು ೧. ಮೊಟ್ಟೆ ೨. ಹುಳು ೩. ಕೋಶ ೪. ಗೂಡಿನಿಂದ ಹೊರಬರುತ್ತಿರುವ ವಯಸ್ಕ ಜೇನುನೊಣ
ಮೊಟ್ಟೆ :  ಮೊಟ್ಟೆ ಬಿಳಿ ಬಣ್ಣವಿದ್ದು ಒಂದು ತುದಿ ಉಬ್ಬಿರುತ್ತದೆ. ಮೊಟ್ಟೆಯ ಗಾತ್ರ ಜೇನು ನೊಣಗಳ ವಿವಿಧ ಪ್ರಭೇದಗಳ ನಡುವೆ ಸ್ವಲ್ಪ ವ್ಯತ್ಯಾಸಗೊಳ್ಳುತ್ತದೆ. ಹೆಜ್ಜೇನಿನ ಮೊಟ್ಟೆಗಳು ಇತರೆ ಜೇನು ಪ್ರಭೇದಗಳ ಮೊಟ್ಟೆಗಳಿಗಿಂತ ಗಾತ್ರದಲ್ಲಿ ದೊಡ್ಡವಾಗಿದ್ದರೆ ಕೋಲು ಜೇನು ನೊಣದ ಮೊಟ್ಟೆಗಳು ಚಿಕ್ಕವಾಗಿರುತ್ತವೆ. ಆದರೆ ತುಡುವೆ ಜೇನು ಮತ್ತು ಯೂರೋಪಿಯನ್ ಜೇನು ನೊಣಗಳ ಮೊಟ್ಟೆಗಳ ಗಾತ್ರದಲ್ಲಿ ಹೆಚ್ಚಿನ ವ್ಯತ್ಯಾಸ ಕಂಡು ಬರುವುದಿಲ್ಲ. ಸಾಮಾನ್ಯವಾಗಿ ಆರೋಗ್ಯವಂತ ಜೇನು ಕುಟುಂಬದಲ್ಲಿ ರಾಣಿ ನೊಣವು ಮಾತ್ರ ಮೊಟ್ಟೆಯನ್ನಿಡುತ್ತದೆ.
ಕೋಷ್ಠಕ ೬ : ಜೇನುನೊಣಗಳ ಬೆಳವಣಿಗೆಯ ಹಂತಗಳು

(ಅಬ್ರೋಲ್ , ೧೯೯೭)
ಜೇನು ನೊಣಗಳ ‘)’ ಆಕಾರದಲ್ಲಿದ್ದು ತೆಳುವಾದ ಹೊರ ಪೊರೆಯಿಂದ ರಕ್ಷಿಸಲ್ಪಟ್ಟಿರುತ್ತದೆ, ಸೂಕ್ಷ್ಮದರ್ಶಕದ ಮೂಲಕ ವೀಕ್ಷಿಸಿದಾಗ ಮೊಟ್ಟೆಯ ಹೊರಮೇಲ್ಮೈ ಪಂಚಕೋನದ ಕಣಗಳಿಂದ ಕೂಡಿರುವುದು ಕಂಡು ಬರುತ್ತದೆ. ಅದರಲ್ಲಿ ಕೋಶರಸ, ಕೋಶ ಕೇಂದ್ರ ಮತ್ತು ಭಂಡಾರಗಳಿರುತ್ತವೆ. ರಾಣಿ ಎರಡು ರೀತಿಯ ಮೊಟ್ಟೆಗಳನ್ನಿಡುತ್ತದೆ. ಫಲವತ್ತಾದ ಮತ್ತು ಫಲವತ್ತಲ್ಲದ ಮೊಟ್ಟೆಗಳು, ಫಲವತ್ತಾದ ಮೊಟ್ಟೆಗಳು ಕೆಲಸಗಾರ ಮತ್ತು ರಾಣಿ ನೊಣವಾಗಿ ಬೆಳವಣಿಗೆಯಾದರೆ ಫಲವತ್ತಲ್ಲದ ಮೊಟ್ಟೆಗಳು ಗಂಡು ನೊಣಗಳಾಗಿ ಬೆಳವಣಿಗೆಯಾಗುತ್ತವೆ. ಮೊಟ್ಟೆಯಿಟ್ಟ ಕೆಲವು ಗಂಟೆಗಳ ನಂತರ ಮೊಟ್ಟೆ ವಿಭಜನೆಯಾಗಿ ಅದರ ಸುತ್ತ ಪೊರೆಯು ಬೆಳೆದು ಕಣಗಳು ಒಂದಕ್ಕೊಂದು ವಿಸ್ತರಿಸಿ ಎರಡು ಪದರಗಳಿಂದ ಕೂಡಿದ ಭ್ರೂಣವಾಗಿ ಪರಿವರ್ತನೆಗೊಳ್ಳುತ್ತದೆ. ಹೀಗೆ ಮೊಟ್ಟೆಯಿಂದ ಮರಿಹುಳು ಮೂರು ದಿನಗಳಲ್ಲಿ ಹೊರಬರುತ್ತದೆ.
ಮರಿಹುಳುವಿನ ಬೆಳವಣಿಗೆ : ಪ್ರಾರಂಭದಲ್ಲಿ ಮರಿಹುಳು C ಆಕಾರವಿದ್ದು ಕಾಲುಗಳನ್ನು ಹೊಂದಿರುವುದಿಲ್ಲ. ಹುಳು ಮೊದಲು ಹೊಳೆಯುವ ಬಿಳಿ ಬಣ್ಣವಿದ್ದು ಬೆಳೆದಂತೆಲ್ಲಾ ಬಿಳಿಮಿಶ್ರಿತ ಕಂದು ಬಣ್ಣಕ್ಕೆ ತಿರುಗಿ ತುಂಡುಗಳು ಸ್ಪಷ್ಟವಾಗಿ ವಿಂಗಡನೆಯಾಗುತ್ತವೆ. ಮರಿ ಹುಳುವಿನ ತಲೆ ದುಂಡಾಕಾರದ ಉಬ್ಬುಗಳಿಂದ ಕುಡಿ ಅವು ಕುಡಿಮೀಸೆಯ ಮೊಗ್ಗುಗಳು ಮತ್ತು ದವಡೆಗಳನ್ನು ಒಂದು ಗೂಡಿಸುತ್ತವೆ. ಎದೆಯ ಭಾಗದಲ್ಲಿ ಎರಡು ಜೊತೆ ಉಸಿರು ರಂಧ್ರಗಳಿದ್ದು ಎರಡನೆ ಮತ್ತು ಮೂರನೆ ತುಂಡಿನಲ್ಲಿ ರೆಕ್ಕೆಗಳ ಮೊಗ್ಗುಗಳು ಕಂಡು ಬರುತ್ತವೆ. ಹೊಟ್ಟೆಯ ಕೊನೆ ಎರಡು ತುಂಡುಗಳನ್ನು  ಹೊರತುಪಡಿಸಿ ಗಾತ್ರದಲ್ಲಿ ಹೆಚ್ಚೂ ಕಡಿಮೆ ಒಂದೇ  ಸಮನಾಗಿರುತ್ತದೆ. ಉಸಿರು ರಂಧ್ರಗಳು ಹೊಟ್ಟೆಯ ಮೊದಲ ಎಂಟು ತುಂಡುಗಳಲ್ಲಿ ಕಂಡು ಬರುತ್ತವೆ.
ಕೋಶಾವಸ್ಥೆ : ಜೇನು ಮರಿಯ ಕೋಶಾವಸ್ಥೆಯಲ್ಲಿ ತನ್ನ ಸುತ್ತಲೂ ರೇಷ್ಮೆಯಂತಹ ಸ್ರವಿಸಿದ ಎಳೆಗಳಿಂದ ಸುತ್ತುವರೆದಿದ್ದು ಮಂದಗತಿಯಲ್ಲಿರುತ್ತದೆ. ಈ ಹಂತದಲ್ಲಿಅದರ ಬಾಯಿಯ ಭಾಗಗಳು, ಕೂಡು ಕಣ್ಣುಗಳು, ಕುಡಿಮೀಸೆಗಳ ಬೆಳವಣಿಗೆಯಾಗಿ, ಎದೆ ಮತ್ತು ಹೊಟ್ಟೆಯ ಉಂಗುರಾಕಾರದ ತುಂಡುಗಳು ವಿಂಗಡನೆಯಾಗುತ್ತವೆ. ಕೋಶದ ಹಂತವು  ಮುಂದುವರೆದಂತೆಲ್ಲಾ ಬಣ್ಣದಲ್ಲಿ ಬದಲಾವಣೆಯಾಗಿ ಕೂಡು ಕಣ್ಣುಗಳು ಮೊದಲು ಕೇಸರಿ ಬಣ್ಣದಿಂದಲೂ ನಂತರ ನೇರಳೆ ಮತ್ತು ಕಪ್ಪು ಬಣ್ಣಕ್ಕೆ ತಿರುಗುತ್ತವೆ. ಹಾಗೆಯೇ ಕೂದಲುಗಳ ಮತ್ತು ಹೊರ ಚರ್ಮದ ಬೆಳವಣಿಗೆಯಾಗುತ್ತದೆ (ಕೋಷ್ಠಕ ೬).
ಕೆಲಸಗಾರ ನೊಣದ ಜೀವನ ಚರಿತ್ರೆ : ಕೆಲಸಗಾರ ನೊಣದ ಮೊಟ್ಟೆಯಿಂದ ಪ್ರೌಢಾವಸ್ಥೆಯ ವಿವಿಧ ಹಂತಗಳ ಹೋಲಿಕೆಯನ್ನು ಚಿತ್ರ ೨೩ ರಲ್ಲಿ ತೋರಿಸಲಾಗಿದೆ.  ಮೊಟ್ಟೆ ಇಟ್ಟ ಮೂರು ದಿನಗಳ ನಂತರ ಭ್ರೂಣದ ತೂಕವು ಉಲ್ಬಣಗೊಂಡು ನಂತರ ಹುಳುವಾಗಿ ಆಹಾರವನ್ನು ತಿನ್ನಲು ಆರಂಭಿಸುತ್ತದೆ. ಇತರೆ ಕೀಟಗಳಂತೆ ಜೇನು ನೊಣಗಳಲ್ಲಿ ಭ್ರೂಣವು ಮೊಟ್ಟೆಯಲ್ಲಿನ ಭಂಡಾರದಿಂದ ಆಹಾರವನ್ನು ಪಡೆಯುತ್ತದೆ. ಕೆಲಸಗಾರ ದಾದಿನೊಣಗಳು ಮರಿ ಹುಳುಗಳಿಗೆ ತಮ್ಮ ಹೈಪೋಪೆರೆಂಜಿಯಲ್‌ಮತ್ತು ದವಡೆ ಗ್ರಂಥಿಗಳಿಂದ ಸ್ರವಿಸಿದ ರಾಜಶಾಹಿ ರಸವನ್ನು ಕಣಗಳಲ್ಲಿ ಶೇಖರಿಸುತ್ತವೆ. ಈ ಆಹಾರವು ಮರಿ ಹುಳುಗಳಿಗೆ ಅಗತ್ಯವಾದ ಸಸಾರಜನಕ, ಜೀವಸತ್ವಗಳು ಮತ್ತು ಇತರೆ ಅವಶ್ಯಕ ಆಹಾರ ಪದಾರ್ಥಗಳನ್ನು ಒದಗಿಸುತ್ತದೆ. ಮೊದಲ ಮೂರು ದಿನಗಳವರೆಗೆ ದಾದಿ ನೊಣಗಳು ಚಿಕ್ಕವಯಸ್ಸಿನ ಜೇನು ಮರಿಗಳಿಗೆ ರಾಜಶಾಹಿರಸವನ್ನು ಇತರೆ ಹಂತದ ಮರಿಗಳಿಗೆ ರಾಜಶಾಹಿರಸದ ಜೊತೆಗೆ ಜೇನುತುಪ್ಪ ಮತ್ತು ಪರಾಗಗಳಿಂದ ಕೂಡಿದ ಆಹಾರವನ್ನು ತಿನ್ನಿಸುತ್ತವೆ. ಹುಳುಗಳು ಸುಮಾರು ೫ ದಿನಗಳು ಬೆಳೆದು ಆಹಾರ ತಿನ್ನುವುದನ್ನು ನಿಲ್ಲಿಸಿದ ಕೂಡಲೆ ಕೆಲಸಗಾರ ನೊಣಗಳು ಕಣದ ಬಾಯನ್ನು ಮೇಣದಿಂದ ಮುಚ್ಚುತ್ತವೆ. ಪೂರ್ಣ ಬೆಳೆದ ಹುಳು ರೇಷ್ಮೆಯಂತಹ ಎಳೆಗಳನ್ನು ಸ್ರವಿಸಿ ಸುತ್ತುವರೆಯುತ್ತದೆ. ಕೋಶಾವಸ್ಥೆಯ ಹಂತದಲ್ಲಿ ಪ್ರೌಢನೊಣದ  ಅವಶ್ಯಕ ಅಂಗಾಂಗಗಳ ಬೆಳವಣಿಗೆಯಾಗಿ ಪೂರ್ಣ ಬೆಳವಣಿಗೆಯ ನಂತರ ತನ್ನ ದವಡೆಗಳಿಂದ ಕಣದ ಮೇಣದ ಕವಚವನ್ನು ತೆಗೆದು ಕಂದು ಬಣ್ಣದಿಂದ ಕೂಡಿದ ಪ್ರೌಢನೊಣ ಹೊರಬರುತ್ತದೆ.
ಕೆಲಸಗಾರ ನೊಣಗಳ ಕಾರ್ಯಚಟುವಟಿಕೆಗಳು : ಕೆಲಸಗಾರ ನೊಣಗಳು ಕುಟುಂಬದ ಎಲ್ಲಾ ಕಾರ್ಯಗಳಲ್ಲಿ ವಯಸ್ಸಿಗನುಗುಣವಾಗಿ ತೊಡಗುತ್ತವೆ. ಅವುಗಳೆಂದರೆ ೧. ಉಷ್ಣತೆಯನ್ನು ನಿಯಂತ್ರಿಸುವುದು ೨. ಮರಿಗಳನ್ನು ಪೋಷಿಸುವದು ೩. ಎರಿ ಕಟ್ಟುವುದು ೪. ಕಣಗಳಿಗೆ ಮುಚ್ಚಳ ಹಾಕುವುದು ೫. ದ್ವಾರ ಪಾಲನೆ ೬. ಪರಾಗ, ಮಕರಂದ, ನೀರು ಮುಂತಾದವುಗಳನ್ನು ತರುವುದು, ಜೇನುನೊಣ ತನ್ನ ವಯಸ್ಸಿಗನುಗುಣವಾಗಿ ವಿವಿಧ ಕಾರ್ಯ ಚಟುವಟಿಕೆಗಳನ್ನು ನಿರ್ವಹಿಸುತ್ತದೆ:
ಕಣಗಳನ್ನು ಶುದ್ಧೀಕರಿಸುವುದು – ೧೧ ರಿಂದ ೩೦ ದಿನಗಳು
ಎರಿ ಕಟ್ಟುವುದು – ೯ ರಿಂದ ೧೭ ದಿನಗಳು
ಗೂಡನ್ನು ಶುಚಿಗೊಳಿಸುವುದು – ೧೭ ರಿಂದ ೩೦ ದಿನಗಳು
ಮಕರಂದ ಸ್ವೀಕರಿಸುವುದು – ೧೧ ರಿಂದ ೨೯ ದಿನಗಳು
ಗೂಡನ್ನು ಕಾಯುವುದು – ೨೦ ದಿನಗಳ ನಂತರ
ಆಹಾರ ತರುವುದು – ೨೩ ದಿನಗಳ ನಂತರ
ಇದರ ಜೊತೆಗೆ ಕೆಲಸಗಾರ ನೊಣಗಳು ಕುಟುಂಬದ ಅವಶ್ಯಕತೆಯನುಸಾರ ವಿವಿಧ ಕಾರ್ಯಗಳನ್ನು ನಿರ್ವಹಿಸುತ್ತವೆ.
ಉಷ್ಣತೆಯ ನಿಯಂತ್ರಣ : ಗೂಡಿನಲ್ಲಿ ಸರಾಸರಿ ಉಷ್ಣತೆ ೩೩ – ೩೫ ಡಿಗ್ರಿ ಸೆ. ಇರುವಾಗ ಜೇನುನೊಣಗಳ ಚಟುವಟಿಕೆಗಳು ಹೆಚ್ಚು ಚುರುಕಾಗಿ ನಡೆಯುತ್ತವೆ. ಗೂಡಿನಲ್ಲಿ ಸದಾ ಇದೇ ಉಷ್ಣತೆಯನ್ನು ಸ್ವತಃ ಜೇನುನೊಣಗಳೇ ನಿಯಂತ್ರಿಸುತ್ತವೆ. ಈ ನಿಗದಿತ ಉಷ್ಣತೆಯು ಜೇನುನೊಣಗಳು ಮೇಣವನ್ನು ಸ್ರವಿಸಿ, ಎರಿಯನ್ನು ಕಟ್ಟಲು, ಮರಿಗಳನ್ನು ಸಾಕಣೆ ಮಾಡಲು ಮತ್ತು ಮಕರಂದವನ್ನು ಜೇನು ತುಪ್ಪವನ್ನಾಗಿ ಪರಿವರ್ತಿಸಲು ಅತ್ಯಗತ್ಯ. ಜೇನುನೊಣಗಳು ಎದೆಯ ಸ್ನಾಯುಗಳಿಂದ ಮತ್ತು ಗುಂಪುಗೂಡುವುದರಿಂದ ಕುಟುಂಬದ ಉಷ್ಣತೆಯನ್ನು ಉಂಟು ಮಾಡುತ್ತವೆ. ಜೇಣು ಮರಿಗಳು ಸ್ರವಿಕೆಯನ್ನು ಸ್ರವಿಸುವ ಮೂಲಕ ಜೇನುನೊಣಗಳು ಎರಿಯನ್ನು ಸುತ್ತುವರೆದು ಉಷ್ಣತೆಯನ್ನು ಉಂಟು ಮಾಡಿ ಮರಿಗಳು ಆರೋಗ್ಯವಾಗಿ ಬೆಳೆಯಲು ಸಹಕಾರಿಯಾಗುತ್ತವೆ. ಇದರ ಜೊತೆಗೆ ಜೇನು ಮರಿಗಳೂ ತಮ್ಮ ಚಯಾಪಚಯ ಕ್ರಿಯೆಯ ಮೂಲಕ ಉಷ್ಣತೆಯನ್ನು ಉಂಟುಮಾಡುತ್ತವೆ. ಕುಟುಂಬದಲ್ಲಿ ಉಷ್ಣತೆ ಹೆಚ್ಚಾದಾಗ ನೀರನ್ನು ತಂದು ರೆಕ್ಕೆಗಳನ್ನು ನಿಧಾನವಾಗಿ ಬೀಸುವುದರ ಮೂಲಕ ತಂಪುಗೊಳಿಸುತ್ತವೆ.

ಉಷ್ಣತೆ ನಿಯಂತ್ರಿಸಲು ರೆಕ್ಕೆ ಬೀಸುತ್ತಿರುವ ಕೆಲಸಗಾರ ಜೇನುನೊಣ
ಮರಿಗಳ ಪೋಷಣೆ : ಜೇನು ಕುಟುಂಬದಲ್ಲಿ ರಾಣಿ ನೊಣವು ಮೊಟ್ಟೆ ಇಡುವುದರೊಂದಿಗೆ ಮರಿ ಸಾಕಣೆ ಪ್ರಾರಂಭವಾಗುತ್ತದೆ. ರಾಣಿ ಮೊಟ್ಟೆಯಿಡುವ ಸಮಯದಲ್ಲಿ ಅನೇಕ ಕೆಲಸಗಾರ ನೊಣಗಳು ರಾಣಿಯನ್ನು ಸುತ್ತುವರೆದು ಹೆಚ್ಚಿನ ಆಹಾರವನ್ನು ಕಾಲ ಕಾಲಕ್ಕೆ ತಿನ್ನಿಸುತ್ತವೆ. ರಾಣಿಯು ಮೊಟ್ಟೆಯನ್ನು ಕಣದೊಳಗೆ ಇಡುತ್ತದೆ. ಕೆಲವು ವೇಳೆ ಕಣದ ಹೊರಗಡೆ ಇಟ್ಟರೂ ಕೆಲಸಗಾರ ನೊಣಗಳು ಅವುಗಳನ್ನು ಕಣದೊಳಗೆ ಸೇರಿಸುತ್ತವೆ. ಎಳೆವಯಸ್ಸಿನ ಕೆಲಸಗಾರ ನೊಣಗಳು ಜೇನು ಮರಿಗಳಿಗೆ ಅಗತ್ಯ ಆಹಾರವಾದ ರಾಜಶಾಹಿರಸವನ್ನು ಸ್ರವಿಸುತ್ತವೆ ಮತ್ತು ಸ್ರವಿಸಲು ಪರಾಗವು ಅತ್ಯಾವಶ್ಯಕವಾಗಿದ್ದು ಸಸಾರಜನಕ, ಖನಿಜಗಳು, ಅಮೈನೋ ಆಮ್ಲಗಳು ಮತ್ತು ಜೀವಸತ್ವಗಳಿರುತ್ತವೆ. ರಾಣಿಯು ಪೂರ್ಣಾವಸ್ಥೆಯುದ್ದಕ್ಕೂ ರಾಜಶಾಹಿರಸವನ್ನು ತಿಂದರೆ ಕೆಲಸಗಾರ ಮತ್ತು ಗಂಡು ಜೇನುಮರಿಗಳು ಮೂರುದಿನಗಳ ನಂತರದ ಮರಿಹುಳು ಹಂತದಲ್ಲಿ ಜೇನುತುಪ್ಪ ಮತ್ತು ಪರಾಗಗಳನ್ನು ತಿನ್ನುತ್ತವೆ.
ಎರಿಗಳನ್ನು ಕಟ್ಟುವುದು : ಕೆಲಸಗಾರ ನೊಣಗಳು ತಮ್ಮ ಹೊಟ್ಟೆಯ ತಳಭಾಗದಲ್ಲಿರುವ ತಟ್ಟಿಯಾಕಾರದ ನಾಲ್ಕು ಜೊತೆ ಮೇಣದ ಗ್ರಂಥಿಗಳಿಂದ ಮೇಣವನ್ನು ಸ್ರವಿಸುತ್ತವೆ. ಈ ಗ್ರಂಥಿಗಳು ಸುಮಾರು ೯ – ೧೭  ದಿನಗಳ ವಯಸ್ಸಿನ ಕೆಲಸಗಾರ ನೊಣಗಳಲ್ಲಿ ಬೆಳವಣಿಗೆಯಾಗಿರುತ್ತವೆ. ಹೊಸ ಜಾಗದಲ್ಲಿ ಗೂಡನ್ನು ನಿರ್ಮಿಸಲು ಸಿದ್ಧತೆಯಿರುವ ಸಂದರ್ಭದಲ್ಲಿ ಹೆಚ್ಚು ಮೇಣದ ಅವಶ್ಯಕವಿದ್ದು ಗೂಡು ಕಟ್ಟುವಾಗ ಲಾಲಾ ರಸವನ್ನು ಬೆರಸಿ ಕಟ್ಟುತ್ತವೆ. ಕೆಲವೊಮ್ಮೆ ಸಂಸಾರ  ಕೋಣೆಯ ಎರಿಗಳಿಗೆ ಕೋಶದ ಹಂತದ ಮರಿಗಳಿಂದ ಸ್ರವಿತವಾದ ರೇಷ್ಮೆಯಂತಹ ಫೈಬ್ರಿನ್ ಸಸಾರಜನಕಗಳು ಸೇರಲ್ಪಡುತ್ತವೆ. ಈ ರೇಷ್ಮೆಯಂತಹ ಎಳೆಗಳು ಸಂಸಾರ ಕೋಣೆಯ ಕಣಗಳನ್ನು ಗಟ್ಟಿಯಾಗಿಟ್ಟಿರುತ್ತವೆ. ಆಧುನಿಕ ಜೇನು ಕೃಷಿಯಲ್ಲಿ ಜೇನುನೊಣಗಳಿಗೆ ಜೇನುಮೇಣದಿಂದ ತಯಾರಿಸಿದ ಹಾಳೆಗಳನ್ನು ನೀಡುವುದರಿಂದ ಬೇಗನೆ ಎರಿಗಳನ್ನು ಕಟ್ಟಲು ಸಹಾಯಕವಾಗುತ್ತದೆ.
ಕಣಗಳಿಗೆ ಮುಚ್ಚಳ ಹಾಕುವುದು : ಜೇನುಮರಿಗಳು ಕೋಶವಾಗುವ ಪ್ರಾರಂಭದಲ್ಲಿ ಮತ್ತು ಜೇನುತುಪ್ಪ ತುಂಬಿರುವ ಕಣಗಳನ್ನು ಕೆಲಸಗಾರ ನೊಣಗಳು ಮೇಣದ ಮುಚ್ಚಳಗಳಿಂದ ಮುಚ್ಚುತ್ತವೆ. ಜೇನುಮರಿಗಳ ಮತ್ತು ಜೇನುತುಪ್ಪದ ಮೇಲಿನ ಮುಚ್ಚಳಗಳ ನಡುವೆ ಕೆಲವು ವ್ಯತ್ಯಾಸಗಳಿದ್ದು ಮರಿಗಳ ಮೇಲಿನ ಮುಚ್ಚಳವನ್ನು ಕೇವಲ ಎಳೆವಯಸ್ಸಿನ ನೊಣಗಳು ಹೊಸ ಮೇಣದಿಂದ ಹಾಕಿದರೆ, ಜೇನುತುಪ್ಪದ ಮೇಲಿನ ಮುಚ್ಚಳವನ್ನು ಎಲ್ಲಾ ವಯಸ್ಸಿನ ಜೇನುನೊಣಗಳು ಮೊದಲು ಹಳೆಯ ಮೇಣದಿಂದ ಮತ್ತು ನಂತರ ಹೊಸ ಮೇಣದಿಂದ ಮುಚ್ಚಳವನ್ನು ರಚಿಸುತ್ತವೆ.
ದ್ವಾರ ಪಾಲನೆ : ಕೆಲಸಗಾರ ನೊಣಗಳಲ್ಲಿ ವಿಷದ ಕೊಂಡಿ ಪೂರ್ಣ ಬೆಳವಣಿಗೆಯಾದಾಗ ದ್ವಾರ ಪಾಲನೆಯಲ್ಲಿ ತೊಡಗುತ್ತವೆ. ಈ ನೊಣಗಳು ಜೇನುತುಪ್ಪವನ್ನು ಕದಿಯುವುದು ಮತ್ತು ದಾರಿ ತಪ್ಪಿ ಬರುವ ಜೇನುನೊಣಗಳ ಮೇಲೆ ದಾಳಿ ಮಾಡುತ್ತವೆ. ಈ ಕ್ರಿಯೆಯಲ್ಲಿ ವಿಷದ ಕೊಂಡಿಯನ್ನು ಬಳಸುತ್ತವೆ. ದ್ವಾರಪಾಲನೆ ನಿಗದಿತ  ಚೋದಕ ದ್ರವಗಳನ್ನು ಅವಲಂಬಿಸಿದ್ದು ಬಲಿಷ್ಠ ಜೇನುಗೂಡುಗಳಲ್ಲಿ ಹೆಚ್ಚು ಮೊಟ್ಟೆ, ಮರಿ ಮತ್ತು ಜೇನು ತುಪ್ಪವಿರುವಲ್ಲಿ ಅತಿ ಹೆಚ್ಚು  ಭದ್ರತೆಯನ್ನು ಒದಗಿಸುತ್ತವೆ. ಹೆಜ್ಜೇನು ನೊಣಗಳು ಸಿಟ್ಟಿನಿಂದ ಹೆಚ್ಚು ಚುಚ್ಚುವ ಗುಣವನ್ನು ಪಡೆದಿದ್ದು ಚುಚ್ಚುವಿಕೆಯ ಭಯ ಮತ್ತು ವಿಷದಿಂದ ಅನೇಕ ಜನ ತೊಂದರೆಗೀಡಾಗಿರುವ ನಿದರ್ಶನಗಳಿವೆ. ಇದೇ ರೀತಿ ಆಫ್ರಿಕಾದ ಕೆಲ ಜೇನು ಉಪಪ್ರಭೇದಗಳು ‘ಕಿಲ್ಲರ್’ ಜೇನುನೊಣಗಳೆಂದು ಹೆಸರು ಪಡೆದಿದ್ದು ಗುಂಪಾಗಿ ಹೆಚ್ಚು ದೂರದವರೆಗೆ ಹಿಮ್ಮೆಟ್ಟಿ ಶತ್ರುವಿನ ಮೇಲೆ ಧಾಳಿ ನಡೆಸುವ ಗುಣವನ್ನು ಹೊಂದಿವೆ. ತುಡುವೆ ಜೇನು ನೊಣಗಳು ಶತ್ರುಗಳನ್ನು ಹಿಮ್ಮೆಟ್ಟಿಸುವ ಪ್ರತೀಕವಾಗಿ ‘ಹಿಸ್’ ಎಂಬ ಶಬ್ದವನ್ನುಂಟುಮಾಡುತ್ತವೆ.
ಪರಾಗ ಮತ್ತು ಮಕರಂದದ ಶೇಖರಣೆ : ಬೆಳೆದ ಕೆಲಸಗಾರ ನೊಣಗಳು ಪರಾಗ, ಮಕರಂದ, ನೀರು, ಜೇನು ಅಂಟು ಮುಂತಾದವುಗಳನ್ನು ಅನೇಕ ಬಗೆಯ ಸಸ್ಯಗಳ ಹೂಗಳಿಂದ ತರುತ್ತವೆ. ಪರಾಗವನ್ನು ಅವುಗಳ ಬುಟ್ಟಿಯಿಂದ ಕಣದೊಳಗೆ ಇಡುತ್ತವೆ, ಮಕರಂದವನ್ನು ಕಣಗಳಲ್ಲಿ ಇಡುವಲ್ಲಿ ಕುಟುಂಬದ ಎಳೆ ವಯಸ್ಸಿನ ನೊಣಗಳು ಭಾಗಿಯಾಗಿರುತ್ತವೆ. ಪರಾಗ ಮತ್ತು ಮಕರಂದವನ್ನು ಹೂವಿನ ಬಣ್ಣ, ಹೂವಿನ ರಚನೆ, ಪರಾಗದ ಮೃದುತ್ವ, ಮಕರಂದದಲ್ಲಿನ ಸಕ್ಕರೆ ಅಂಶ ಮುಂತಾದ ಗುಣಗಳಿಂದ ನಿರ್ಧರಿಸಿ ಶೇಖರಿಸುತ್ತವೆ. ಆಹಾರಕ್ಕೆಂದು ಹೊರಟ ನೊಣಗಳು ಹೆಚ್ಚು ಪರಾಗವು ಸಿಗುವಾಗ ಪರಾಗ ಬುಟ್ಟಿಯಲ್ಲಿ ಶೇಖರಿಸಿ ಗೂಡಿಗೆ ಮರಳಿದರೆ, ಮಕರಂದ ತರುವ ನೊಣಗಳು ಮಕರಂದವನ್ನು ತಮ್ಮ ಜೇನು ಹೊಟ್ಟೆಯಲ್ಲಿ ತುಂಬಿಸಿಕೊಂಡು ಕಿಣ್ವಗಳೊಂದಿಗೆ ಕಣಗಳಲ್ಲಿ ಶೇಖರಿಸುತ್ತವೆ. ಜೇನು ಕುಟುಂಬಕ್ಕೆ ನೀರಿನ ಅವಶ್ಯಕತೆ ಇರುವುದರಿಂದ ಶುದ್ಧವಾದ ನೀರಿನ್ನು ತಮ್ಮ ಜೀವನಕ್ರಿಯೆಗಳಿಗೆ ಹಾಗೂ ಕುಟುಂಬವನ್ನು ತಂಪುಗೊಳಿಸುವಿಕೆಗಾಗಿ ತರುತ್ತವೆ. ಈ ರೀತಿ ಕೆಲಸಗಾರ ನೊಣಗಳು ಜೀವನನಿಡೀ ಸತತವಾಗಿ ದುಡಿದು ಸಾಮಾನ್ಯವಾಗಿ ೪೦ -೬೦ ದಿನಗಳು ಜೀವಿಸಿ ಸಾಯುತ್ತವೆ.

ಕೆಲಸಗಾರ ಜೇನುನೊಣಗಳಿಂದ ಪರಾಗ ಮತ್ತು ಮಕರಂದ ಶೇಖರಣೆ
ರಾಣಿ ನೊಣದ ಜೀವನ ಚರಿತ್ರೆ : ರಾಣಿ ನೊಣಗಳು ಫಲಿತ ಮೊಟ್ಟೆಗಳಿಂದ ಬೆಳವಣಿಗೆಯಾಗುತ್ತವೆ. ರಾಣಿಯ ಬೆಳವಣಿಗೆ ದಾದಿ ನೊಣಗಳು ಒದಗಿಸುವ ರಾಜಶಾಹಿರಸದ ಪ್ರಮಾಣವನ್ನು ಅವಲಂಬಿಸಿರುತ್ತದೆ. ಕೆಲಸಗಾರ ಮರಿಹುಳುವಿನ ಆಹಾರದಲ್ಲಿ ಶೇ. ೧೨ ರಷ್ಟು ಸಕ್ಕರೆ ಪ್ರಮಾಣವಿದ್ದರೆ ರಾಣಿ ಹುಳುವಿನ ಆಹಾರವು ಶೇ. ೩೪ ರಷ್ಟು ಸಕ್ಕರೆಯನ್ನು ಹೊಂದಿರುತ್ತದೆ. ಆಹಾರದಲ್ಲಿನ ಹೆಚ್ಚಿನ ಸಕ್ಕರೆ ಪ್ರಮಾಣ ರಾಣಿ ಹುಳುವನ್ನು ಹೆಚ್ಚಾಗಿ ಆಹಾರ ತಿನ್ನುವಂತೆ ಪ್ರೇರೇಪಿಸಿ ದೊಡ್ಡದಾಗಿ ಬೆಳೆಯಲು ಸಹಕಾರಿಯಾಗುತ್ತದೆ. ಕೋಶದ ಹಂತದಲ್ಲಿ ಚೋದಕ ರಾಸಾಯನಿಕಗಳಿಂದ ಕೆಲಸಗಾರ ನೊಣಗಳು ಸುತ್ತುವರಿಯುವಂತೆ ಮಾಡಿ ಅಂಗಾಂಗಗಳ ಬೆಳವಣಿಗೆಯಾಗಿ  ದವಡೆಗಳಿಂದ ಮೇಣದ ಮುಚ್ಚಳವನ್ನು ತೆರೆದು ಹೊರಬರುತ್ತವೆ. ರಾಣಿನೊಣ ತನ್ನ   ಜೀವನವಿಡೀ ದಾದಿ ನೊಣಗಳಿಂದ ತಿನ್ನಿಸಲ್ಪಡುತ್ತದೆ.
ರಾಣಿನೊಣ ಜೋಡಿಯಾಗುವಿಕೆ : ಕನ್ಯಾರಾಣಿ ಕಣದಿಂದ ಹೊರಬಂದ ಕುಟುಂಬದಲ್ಲಿ ಬೇರೆ ರಾಣಿನೊಣಗಳು ಬೆಳವಣಿಗೆಯಾಗುತ್ತಿದ್ದಲ್ಲಿ ಅವುಗಳನ್ನು ಕೊಂಡಿಯಿಂದ ಚುಚ್ಚಿ ಸಾಯಿಸುತ್ತದೆ. ಆದರೆ ಮತ್ತೊಂದು ರಾಣಿನೊಣ ಬೆಳವಣಿಗೆಯಾಗಿದ್ದಲ್ಲಿ ಅದು ಅಗತ್ಯ ಸಂಖ್ಯೆಯ ಗಂಡು ಮತ್ತು ಕೆಲಸಗಾರ ನೊಣಗಳೊಂದಿಗೆ ಬೇರೆ ಕಡೆ ಹೋಗಿ ನೆಲೆಸಿ ಹೊಸ ಕುಟುಂಬ ಸ್ಥಾಪಿಸುವ ಸಾಧ್ಯತೆ ಇರುತ್ತದೆ. ಕಣದಿಂದ ಹೊರಬಂದ ಕೆಲವು ದಿನಗಳವರೆಗೆ ರಾಣಿನೊಣ ಕುಟುಂಬದಾದ್ಯಂತ ಓಡಾಡುವ ಮೂಲಕ ಕೆಲಸಗಾರ ನೊಣಗಳೊಂದಿಗೆ ಬೆರೆತು ನಂತರ ರೆಕ್ಕೆಗಳನ್ನು ಬೀಸುತ್ತ ಕುಟುಂಬದಿಂದ ಹೊರ ಬಂದು ಬೆಳಕಿಗೆ ಹೊಂದಿಕೊಂಡು ಹಾರಾಟವನ್ನು ಕಲಿಯುತ್ತದೆ. ಹಾರಾಟವನ್ನು ಕಲಿಯುತ್ತದೆ. ಹಾರಾಟವನ್ನು ಕಲಿತ ಕನ್ಯಾರಾಣಿ ಮೊದಲು ಗಂಡು ಜೇನು ನೊಣಗಳನ್ನು ಚೋದಕ ರಾಸಾಯನಿಕಗಳ ಮೂಲಕ ಆಕರ್ಷಿಸಿ ಸಂಜೆಯ ವೇಳೆ ಗಾಳಿಯಲ್ಲಿ ಅನೇಕ ಗಂಡುನೊಣಗಳೊಂದಿಗೆ ಜೋಡಿಯಾಗಿ ಗೂಡನ್ನು ಸೇರುತ್ತದೆ. ರಾಣಿನೊಣ ಗಂಡು ಜೇನುನೊಣಗಳೊಡನೆ ಜೋಡಿಯಾಗಿ ವಿವಿಧ ಹಂತಗಳನ್ನು ಚಿತ್ರದಲ್ಲಿ ತೋರಿಸಲಾಗಿದೆ (ಚಿತ್ರ ೨೬).

ರಾಣಿ ಮತ್ತು ಜೇನುನೊಣಗಳ ಜೋಡಿಯಾಗುವಿಕೆ
ರಾಣಿನೊಣ ಜೋಡಿಯಾದ ನಂತರ ಕೆಲಸಗಾರ ನೊಣಗಳು ಉತ್ಸಾಹದಿಂದ ಆಹಾರವನ್ನು ತಿನ್ನಿಸುತ್ತವೆ. ಇದರಿಂದಾಗಿ ರಾಣಿ ಮೂರ್ನಾಲ್ಕು ದಿನಗಳಲ್ಲಿ ಮೊಟ್ಟೆಗಳನ್ನಿಡಲು ಸಾಧ್ಯವಾಗುತ್ತದೆ. ಮೊದಲು ರಾಣಿಯು ಎರಿಗಳ ಮೇಲೆ ಓಡಾಡಿ ಕಣಗಳ ಶುದ್ಧತೆಯನ್ನು ತಲೆ ಮತ್ತು ಮುಂದಿನ ಕಾಲುಗಳನ್ನು ಕಣದೊಳಗೆ ತೂರಿಸುವುದರ ಮೂಲಕ ಹೊಟ್ಟೆಯ ತುದಿಯನ್ನು ಕಣದೊಳಗೆ ತೂರಿಸಿ ಒಂದೊಂದು ಕಣದಲ್ಲಿ ಒಂದೊಂದೇ ಮೊಟ್ಟೆಯನ್ನಿಡುತ್ತದೆ. ಆಹಾರದ ಲಭ್ಯತೆಗನುಗುಣವಾಗಿ ದಿನಕ್ಕೆ ಸುಮಾರು ೫೦೦ ರಿಂದ ೧೦೦೦ ಮೊಟ್ಟೆಗಳನ್ನು ಇಡುತ್ತದೆ. ೨ ವರ್ಷಗಳ ವಯಸ್ಸಿನ ನಂತರ ರಾಣಿನೊಣದ ಮೊಟ್ಟೆ ಇಡುವ ಗುಣವು ಕ್ಷೀಣಿಸಿದರೂ ಅದು ೩ – ೪ ವರ್ಷಗಳವರೆಗೆ ಬದುಕಿರುತ್ತದೆ.
ಗಂಡು ಜೇನು ನೊಣದ ಜೀವನ ಚರಿತ್ರೆ :  ಗಂಡು ಜೇನುನೊಣಗಳ ಕಣಗಳು ಗಾತ್ರದಲ್ಲಿ ಸ್ವಲ್ಪ ದೊಡ್ಡವಾಗಿದ್ದು ಸಾಮಾನ್ಯವಾಗಿ ಎರಿಯ ತುದಿ ಭಾಗಗಳಲ್ಲಿ ನಿರ್ಮಿಸುತ್ತವೆ. ಹೊಸ ರಾಣಿನೊಣಗಳು ಗೂಡಿನಲ್ಲಿ ಬೆಳೆಯುವಾಗ ಗಂಡು ನೊಣಗಳು ಸಂಖ್ಯೆ ಸಾಮಾನ್ಯವಾಗಿ ಹೆಚ್ಚಾಗುತ್ತದೆ. ಗಂಡು ಜೇನು ನೊಣಗಳು ರಾಣಿಯ ಫಲರಹಿತ ಮೊಟ್ಟೆಗಳಿಂದ ಬೆಳವಣಿಗೆಯಾಗುತ್ತವೆ. ಮರಿ ಹುಳುವಿನ ೧ – ೨ ದಿನಗಳವರೆಗಿನ ಆಹಾರದಲ್ಲಿ  ಶೇ. ೭ – ೮ ಹಾಗೂ ೩- ೫ ದಿನಗಳವರೆಗಿನ ಮರಿಹುಳುವಿನ ಆಹಾರದಲ್ಲಿ ಶೇ. ೨೫ ರಷ್ಟು ಸಕ್ಕರೆ ಅಂಶವಿರುತ್ತದೆ. ೧ – ೩ ದಿನಗಳ ವಯಸ್ಸಿನ ಗಂಡು ನೊಣದ ಮರಿಗೆ ಕೆಲಸಗಾರ ನೊಣಗಳು ರಾಜಶಾಹಿರಸವನ್ನು ಅನಂತರ ಪರಾಗ ಮತ್ತು ಜೇನುತುಪ್ಪದಿಂದ ಕೂಡಿದ ರಸವನ್ನು ತಿನ್ನಿಸುತ್ತವೆ. ೭ ದಿನಗಳ ವಯಸ್ಸಿನವರೆಗೆ ಮರಿಹುಳು ದಪ್ಪವಾಗಿ ಬೆಳೆದು ಹೆಚ್ಚಿನ ಆಹಾರವನ್ನು ಸೇವಿಸುತ್ತದೆ. ಗಂಡು ನೊಣಗಳ ಬೆಳವಣಿಗೆ ಕೆಲಸಗಾರ ಮತ್ತು ರಾಣಿ ನೊಣಗಳ ಬೆಳವಣಿಗೆಯ ಅವಧಿಗಿಂತ ಹೆಚ್ಚಾಗಿರುತ್ತದೆ ಇದರ ಕೋಶದ ಹಂತವು ರಾಣಿಯ ಕೋಶದ ಹಂತಕ್ಕಿಂತ ಸುಮಾರು ೬ ದಿನಗಳು ಹೆಚ್ಚಾಗಿರುತ್ತದೆ.
ಗಂಡು ಜೇನುಮರಿಹುಳುಗಳು ಪ್ರೌಢ ನೊಣಗಳಾಗಿ ಬೆಳವಣಿಗೆಯಾದಾಗ ಅವುಗಳಿಗೆ ಪರಾಗವು ಅವಶ್ಯಕವಾಗಿರುತ್ತದೆ. ಹೆಚ್ಚು ಸಮಯವನ್ನು ಎರಿಗಳ ಮೇಲೆ ಕಳೆಯುವುದರಿಂದ ದಾದಿ ನೊಣಗಳು ಪರಾಗ, ಜೇನುತುಪ್ಪ ಮತ್ತು ಗ್ರಂಥಿಗಳ ದ್ರವ ಸ್ರವಿಕೆಯನ್ನು ತಿನ್ನಿಸುತ್ತವೆ. ಜೋಡಿ ಹಾರಾಟವನ್ನು ಪ್ರಾರಂಭಿಸುವ ಮೊದಲು ಜೇನುತುಪ್ಪವನ್ನು ತಿನ್ನುತ್ತವೆ. ಇವುಗಳು ಕೆಲಸಗಾರ ನೊಣಗಳಿಗಿಂತ ಹೆಚ್ಚಿನ ಎತ್ತರದವರೆಗೂ ಹಾರುವ ಶಕ್ತಿಯನ್ನು ಪಡೆದಿದ್ದು ಹಾರಾಟದ ಸಮಯದಲ್ಲಿ ಕನ್ಯಾರಾಣಿಯನ್ನು ಆಕರ್ಷಿಸಲು ಚೋದಕ ದ್ರವವನ್ನು ಹೊರಸೂಸುತ್ತವೆ. ಇದರಿಂದಾಗಿ ರಾಣಿಯು ಗಂಡು ನೊಣಗಳೊಂದಿಗೆ ಯಶಸ್ವಿಯಾಗಿ ಲೈಂಗಿಕವಾಗಿ ಜೋಡಿಯಾಗಲು ಸಾಧ್ಯವಾಗುತ್ತದೆ.
ರಾಣಿಯು ಜೋಡಿಯಾದಾಗ ಅದರ ಕೊಂಡಿಯ ಭಾಗವು ತೆರೆಯಲಾಗಿ ಹಾರಾಟದಲ್ಲಿರುವ ಗಂಡು ನೊಣಗಳು ರಾಣಿಯನ್ನು ಹಿಂಬಾಲಿಸಿ ತಮ್ಮ ಮುಂಗಾಲುಗಳಿಂದ ರಾಣಿಯನ್ನು ಹಿಡಿದು ಜೋಡಿಯಾಗುವುದರ ಮೂಲಕ ವೀರ್ಯಾಣುಗಳು ರಾಣಿಯ ವೀರ್ಯಾಣು ಚೀಲದಲ್ಲಿ ಶೇಖರಣೆಯಾಗುತ್ತವೆ. ಸಾಮಾನ್ಯವಾಗಿ ಗಂಡುನೊಣಗಳು ೨ – ೩ ತಿಂಗಳುಗಳ ಕಾಲ ಬದುಕಿರುತ್ತವೆ.
ಜೇನು ಕೃಷಿ : ಜೇನುನೊಣಗಳ ಸಂವಹನ ಮತ್ತು ರಕ್ಷಣೆ
ಜೇನುನೊಣಗಳು ಕುಟುಂಬದ ದೈನಂದಿನ ಚಟುವಟಿಕೆಗಳನ್ನು ಸಂವಹನದ ಮೂಲಕ ನಡೆಸುತ್ತವೆ. ಈ ಕ್ರಿಯೆಯಿಂದ ಗೂಡಿನ ನೊಣಗಳನ್ನು ಪರಸ್ಪರ ಗುರುತಿಸಲು ಮತ್ತು ಆಹಾರದ ಸ್ಥಳಗಳನ್ನು ತಿಳಿಯಲು ಸಾಧ್ಯವಾಗುತ್ತದೆ. ನೃತ್ಯಗಳ ಮೂಲಕ ಆಹಾರ ಸಿಗುವ ದೂರ, ದಿಕ್ಕು, ಆಹಾರದ ಗುಣಮಟ್ಟ ಮುಂತಾದವುಗಳನ್ನು ತಿಳಿಯುತ್ತವೆ. ಜೇನುನೊಣಗಳ ನೃತ್ಯಗಳನ್ನು  ಆಸ್ಟ್ರೀಯಾ ದೇಶದ ವಿಜ್ಞಾನಿ ಕಾರ್ಲ್‌ವೊನ್ ಫ್ರಿಶ್ ೧೯೬೭ ರಲ್ಲಿ ಯೂರೋಪಿಯನ್ ಜೇನುನೊಣ ಎಪಿಸ್ ಮೆಲ್ಲಿಫೆರಾ ಪ್ರಭೇದದಲ್ಲಿ ಮೊಟ್ಟ ಮೊದಲ ಬಾರಿಗೆ ತಿಳಿಸಿಕೊಟ್ಟರು. ಇ ವಿನೂತನ ಕೊಡುಗೆಗಾಗಿ ನೊಬಲ್ ಪ್ರಶಸ್ತಿಯನ್ನು ಪಡೆದರು. ಅನೇಕ ನೃತ್ಯಗಳ ಬಗೆಗಿನ ವಿವರಗಳನ್ನು ಅವರು ‘ದಿ ಡ್ಯಾನ್ಸ್ ಲಾಂಗ್ವೇಜ್ ಆಂಡ್ ಓರಿಯೆಂಟೇಶನ್ ಆಫ್ ಬೀಸ’ (ಜೇನುನೊಣಗಳ ನೃತ್ಯದ ಭಾಷೆ ಮತ್ತು ಜೇನುನೊಣಗಳ ದಿಕ್ಕು) ಎಂಬ ಪುಸ್ತಕದಲ್ಲಿ ಪ್ರಕಟಿಸಿದ್ದಾರೆ. ಆದರೆ ಕುಟುಂಬ ಗುರುತಿಸುವುದು, ಗಂಡು – ಹೆಣ್ಣು ಜೋಡಿಯಾಗುವುದು ಮುಂತಾದ ಕ್ರಿಯೆಗಳು ರಾಣಿನೊಣ ಹೊರಸೂಸುವ ಚೋದಕ ರಾಸಾಯನಿಕಗಳ ಮೂಲಕ ನಡೆಯುತ್ತವೆ.
ಜೇನುನೊಣಗಳ ನೃತ್ಯಗಳು : ಸಂವಹನ ಕ್ರಯೆಗಳ ಬಗ್ಗೆ ಮೀಟರ್‌ಲಿಂಕ್‌ರು ಅನೇಕ ಸಂಶೋಧನೆಗಳನ್ನು ನಡೆಸಿರುತ್ತಾರೆ. ಆಹಾರದ ತರುವ ನೊಣಕ್ಕೆ ಬಟ್ಟಲಿನಲ್ಲಿ ಜೇನುತುಪ್ಪವನ್ನು ನೀಡಿ ಅದು ಜೇನುತುಪ್ಪ ಶೇಖರಿಸಿ ಗೂಡಿಗೆ ತೆರಳಿದರೂ ಬಟ್ಟಲಿನಲ್ಲಿರುವ ಆಹಾರದ ಕಡೆಗೆ ಬರಲಿಲ್ಲ. ಆದರೆ ಆಹಾರದ ಬಟ್ಟಲಿನಲ್ಲಿ ಬೇರೆ ನೊಣಗಳು ಕಾಣಿಸಿಕೊಂಡಿದ್ದರಿಂದ ಮೊದಲು ಆಹಾರ ಶೇಖರಿಸಿದ ನೊಣವು ಗೂಡಿನ ಇತರೇ ನೊಣಗಳಿಗೆ ನೀಡುತ್ತಿರುವ ಸಂವಹನ ಎಂದು ತಿಳಿಸಿದ್ದಾರೆ. ಇದೇ ರೀತಿ ಕಾರ್ಲ್‌ವೊನ್ ಫ್ರಿಶರವರು ಗಾಜಿನಿಂದ ಕೂಡಿದ ಸೂಚಕ ಜೇನುಪೆಟ್ಟಿಗೆಗಳನ್ನು ನಿರ್ಮಿಸಿ ಅದರ ಮೂಲಕ ಆಹಾರ ತರುವ ನೊಣವು ಇತರ ನೊಣಗಳೊಂದಿಗೆ ನೃತ್ಯ ಮಾಡುವುದು ಕುಡಿ ಮೀಸೆಗಳನ್ನು ಒಂದಕ್ಕೊಂದು ತಗಲಿಸುವುದು, ಆಹಾರವನ್ನು ಗೂಡಿನಲ್ಲಿಡುವುದು ಮುಂತಾದ ಕ್ರಿಯೆಗಳನ್ನು ಗಮನಿಸಿದರು. ಈ ಪ್ರಯೋಗಗಳಿಂದ ಗೂಢಚಾರ ನೊಣಗಳು ವಾಸನೆಯ ಮೂಲಕ ಇದನ್ನು ತಿಳಿಯುತ್ತವೆ ಎಂದು ತಿಳಿಸಿದ್ದಾರೆ. ಮತ್ತೊಂದು ಪ್ರಯೋಗದಲ್ಲಿ ಕಾರ್ಲ್‌ವೊನ್‌ರವರು ಸುವಾಸನೆಯಿಂದ ಕೂಡಿದ ಸಕ್ಕರೆ ಪಾಕದ ಬಟ್ಟಲುಗಳನ್ನು ಜೇನು ಕುಟುಂಬದಿಂದ ವಿವಿಧ ದೂರ ಮತ್ತು ದಿಕ್ಕುಗಳಲ್ಲಿಟ್ಟರು. ಅವುಗಳಲ್ಲಿ ಕೆಲವನ್ನು ಜೇನು ನೊಣಗಳು ಗುರುತಿಸಿದರೂ ಸಹ ಸಂಪೂರ್ಣವಾಗಿ ಗುರುತಿಸಲಾಗಲಿಲ್ಲ. ಇದರಿಂದಾಗಿ ಕಾರ್ಲ್‌ವೊನ್‌ರವರು ಕೇವಲ ವಾಸನೆ ಮಾತ್ರವಲ್ಲದೆ ನೃತ್ಯವೂ ಸಹ ಸಂವಹನ ಕ್ರಿಯೆಯಲ್ಲಿ ಭಾಗವಹಿಸುತ್ತದೆ ಎಂದು ತಿಳಿಸಿಕೊಟ್ಟರು.
ಕಾರ್ಲ್‌ವೊನ್‌ಫ್ರಿಶ್ ಮತ್ತು ಸಹೋದ್ಯೋಗಿಗಳು ಜೇನುನೊಣಗಳ ನೃತ್ಯಗಳ ಬಗ್ಗೆ ಸಂಶೋಧನೆ ಮುಂದುವರೆಸಿ ಆಹಾರವಿರುವ ದೂರ, ದಿಕ್ಕು ಮತ್ತು ಆಹಾರದ ಗುಣಮಟ್ಟವನ್ನು ಅನೇಕ ರೀತಿಯ ನೃತ್ಯಗಳಿಂದ ತಿಳಿಯಬಹುದೆಂದು ದೃಢಪಡಿಸಿದ್ದಾರೆ. ಜೇನುನೊಣಗಳಲ್ಲಿ ಮುಖ್ಯವಾಗಿ ಮೂರು ವಿಧದ ನೃತ್ಯಗಳನ್ನು ಕಾಣಬಹುದು. ವೃತ್ತಾಕಾರದ ನೃತ್ಯ, ಬಾಲ ಅಲುಗಾಡಿಸುವ  ನೃತ್ಯ ಮತ್ತು ಹೊಟ್ಟೆಯನ್ನು ಮೇಲೆ ಕೆಳಗೆ ಅಲುಗಾಡಿಸುವ ನೃತ್ಯಗಳನ್ನು ಜೇನು ನೊಣಗಳಲ್ಲಿ ಗುರುತಿಸಲಾಗಿದೆ. ಇವುಗಳ ವೃತ್ತಾಕಾರದ ನೃತ್ಯವು ಆಹಾರದ ಲಭ್ಯತೆ, ಬಾಲ ಅಲುಗಾಡಿಸುವ ನೃತ್ಯ ಆಹಾರದ ದೂರ ಮತ್ತು ಆಹಾರ ಸಿಗುವ ಸ್ಥಳಗಳನ್ನು ತಿಳಿಯಲು ಮತ್ತು ಹೊಟ್ಟೆಯನ್ನು ಮೇಲೆ ಕೆಳಗೆ ಅಲುಗಾಡಿಸುವ (ಡಿ.ವಿ.ಎ.ವಿ) ನೃತ್ಯವು ಆಹಾರ ತರುವಂತೆ ನೊಣಗಳನ್ನು ಪ್ರಚೋದಿಸಲು, ರಾಣಿನೊಣದ ಬೆಳವಣಿಗೆಯನ್ನು ನಿಯಂತ್ರಿಸಲು ಮತ್ತು ಕುಟುಂಬ ವಿಭಜನೆಯನ್ನು ತಿಳಿಯಲು ಸಹಾಯಕವಾಗುತ್ತದೆ. ಈ ನೃತ್ಯಗಳು ಎರಿಯ ಮೇಲೆ ನಡೆಯುತ್ತವೆ.
ವೃತ್ತಾಕಾರದ ನೃತ್ಯ (ರೌಂಡ್ ಡ್ಯಾನ್ಸ್) :  ಇದು ಒಂದು ಸರಳವಾದ ನರ್ತನವಾಗಿದ್ದು ಆಹಾರವು ಗೂಡಿನ ಸಮೀಪದಲ್ಲಿಯೇ ಸುಮಾರು ೧೦೦ ಮೀ. ಅಂತರದಲ್ಲಿ ಸಿಗುವಂತಿದ್ದರೆ ಪ್ರದರ್ಶಿಸಲ್ಪಡುತ್ತದೆ. ಈ ನೃತ್ಯ ಗೂಡಿನಲ್ಲಿ ಎರಿಗಳ ಮೇಲೆ ವೃತ್ತಾಕಾರೋಪಾದಿಯಲ್ಲಿ ನಡೆಯುತ್ತದೆ. ನೊಣಗಳು ಕೆಲವು ಸೆಕೆಂಡುಗಳವರೆಗೆ ಈ ನೃತ್ಯವನ್ನು ಮುಂದುವರೆಸಿ ಅನೇಕ ವೃತ್ತಗಳು ನೃತ್ಯ ಮುಗಿಸಿದ ನಂತರ ದಿಕ್ಕನ್ನು ಬದಲಾಯಿಸುತ್ತವೆ. ಈ ವೇಳೆಯಲ್ಲಿ ಯುರೋಪಿಯನ್ ಜೇನು ನೊಣಗಳು ಎರಡಕ್ಕಿಂತ ಹೆಚ್ಚು ಬಾರಿ ಒಂದೇ ದಿಕ್ಕಿನಲ್ಲಿ ತಿರುಗುತ್ತವೆ. ಹೊಸ ಜಾಗದಲ್ಲಿ ಆಹಾರ ಸಿಗುವ ಸ್ಥಳವನ್ನು ಗುರ್ತಿಸಿ ಗೂಡಿನ ಒಳಗೆ ಬರುವ ಕೆಲಸಗಾರ ನೊಣವು ಮೊದಲು ಮಕರಂದವನ್ನು ಒಂದಕ್ಕೊಂದು ಬದಲಾಯಿಸಿಕೊಂಡು ವೃತ್ತಾಕಾರದ ನೃತ್ಯವನ್ನು ಪ್ರತಿ ಒಂದು ಅಥವಾ ಎರಡು ವೃತ್ತಗಳಿಗೊಮ್ಮೆ ಎಡದಿಂದ ಬಲಬದಿಗೆ ಮತ್ತು ಬಲದಿಂದ ಎಡ ಬದಿಗೂ ನಡೆಸುತ್ತವೆ. ಈ ನೃತ್ಯವನ್ನು ಮಾಡಿದ ನಂತರ ಗೂಡಿನಲ್ಲಿರುವ ನೊಣಗಳ ಮಕರಂದ ಬದಲಾಯಿಸಿಕೊಂಡು ಪುನಃ ನೃತ್ಯವನ್ನು ಮಾಡುತ್ತವೆ. ನೃತ್ಯಗಳನ್ನು ಮಾಡಿದ ನಂತರ ಆಹಾರವನ್ನು ಸಂಗ್ರಹಿಸಲು ಗೂಡನ್ನು ಬಿಟ್ಟು ಹೊರಹೋಗುತ್ತವೆ (ಚಿತ್ರ ೨೯).
ಬಾಲ ಅಲುಗಾಡಿಸುವ ನೃತ್ಯ (ವ್ಯಾಗ್‌ಟೈಲ್‌ಡ್ಯಾನ್ಸ್) : ಗೂಡಿನಿಂದ ಆಹಾರದ ಸ್ಥಳಕ್ಕೆ ಇರುವ ಅಂತರ, ದಿಕ್ಕು ಹಾಗೂ ಆಹಾರದ ಗುಣಮಟ್ಟವನ್ನು ತಿಳಿಸಲು ಜೇನು ನೊಣಗಳು ನೃತ್ಯವನ್ನು ಮಾಡುತ್ತವೆ. ಆಹಾರ ಸಿಗುವ ಸ್ಥಳವು ಗೂಡಿನಿಂದ ೧೦೦ ಮೀ. ಗಿಂತಲೂ ಹೆಚ್ಚು ಅಂತರದಲ್ಲಿದ್ದಾಗ ಆಹಾರವನ್ನು ಸಂಗ್ರಹಿಸಿಕೊಂಡು ಹೊರಗಿನಿಂದ ಗೂಡಿನ ಒಳಗೆ ಬರುವ ನೊಣಗಳು ತಮ್ಮ ಹೊಟ್ಟೆಯ ಕೊನೆಯ  ಭಾಗವನ್ನು ಜೋರಾಗಿ ಅಲುಗಾಡಿಸುತ್ತವೆ. ಇದನ್ನು ‘ಬಾಲ ಅಲುಗಾಡಿಸುವ ನೃತ್ಯ’ ಎನ್ನುತ್ತಾರೆ. ನೊಣಗಳ ನೃತ್ಯ ವರ್ತನೆ ಅಂಕಿ ‘೮’ ರ ಆಕಾರವನ್ನು ಹೋಲುವುದರಿಂದ ಇದನ್ನು ‘ಅಂಕಿ ಎಂಟರ ನೃತ್ಯ’ ವೆಂದು ಕರೆಯುವ ವಾಡಿಕೆ ಇದೆ. ಈ ನೃತ್ಯದಲ್ಲಿ ನೊಣಗಳು ಸ್ವಲ್ಪ ಅಂತರದವರೆಗೆ ಹೊಟ್ಟೆಯ ಹಿಂದಿನ ಭಾಗವನ್ನು  ಜೋರಾಗಿ ಅಲುಗಾಡಿಸಿಕೊಂಡು ನೇರವಾಗಿ ಓಡುತ್ತವೆ. ಸುಮಾರು ಒಂದು ಸೆಕೆಂಡಿಗೆ ೧೩ – ೧೫  ಬಾರಿಯಂತೆ ಶಬ್ದವನ್ನುಂಟು ಮಾಡುತ್ತಾ ಹೊಟ್ಟೆಯನ್ನು ಅಲುಗಾಡಿಸಿಕೊಂಡು ನರ್ತಿಸುತ್ತವೆ. ಈ ಓಟದ ಅಂತ್ಯದಲ್ಲಿ ನೊಣಗಳು ಎರಿಯ ಮೇಲೆ ಅರ್ಧ ವೃತ್ತಾಕಾರಕ್ಕೆ ತಿರುಗಿಕೊಳ್ಳುತ್ತವೆ. ಪುನಃ ನೃತ್ಯದ ಮೊದಲಿನ ಸ್ಥಳಕ್ಕೆ ಹಿಂತುರುಗಿ ಬಂದು ಮತ್ತೊಮ್ಮೆ ನೇರವಾಗಿ ಓಡಿ ನಂತರ ಇನ್ನೊಂದು ಬದಿಗೂ ತಿರುಗಿಕೊಂಡು ಮತ್ತೊಂದು ಅರ್ಧ ವೃತ್ತಾಕಾರವನ್ನು ಮಾಡುತ್ತವೆ. ನೃತ್ಯವನ್ನು ಮಾಡುವ ನೊಣಗಳ ಜೊತೆ ಆಹಾರ ವಿನಿಮಯ ಮಾಡಿಕೊಳ್ಳುವುದಕ್ಕೋಸ್ಕರ ನೃತ್ಯವನ್ನು ವೀಕ್ಷಿಸುವಂತಹ ನೊಣಗಳೂ ಸಹ ಶಬ್ದವನ್ನುಂಟು ಮಾಡುತ್ತಿರುತ್ತವೆ. ಗೂಡಿನಿಂದ ಆಹಾರವು ದೊರೆಯುವ ಸ್ಥಳಕ್ಕೆ ಇರುವ ಅಂತರವನ್ನು ತಿಳಿಸಲು ಭಾಗಿಯಾಗುವಂತಹ ಅಂಶಗಳೆಂದರೆ ಎರಿಯ ಕಣಗಳ ವಿಸ್ತೀರ್ಣದಲ್ಲಿ ನೇರ ಓಟದ ಉದ್ದ, ಹೊಟ್ಟೆಯನ್ನು ಅಲುಗಾಡಿಸುವ ಹಾಗೂ ಶಬ್ದವನ್ನುಂಟುಮಾಡುವ ಅವಧಿ ಮತ್ತು ಗೂಡಿನ ದ್ವಾರದಿಂದ ನೊಣಗಳು ಓಟದ ಸ್ಥಿತಿಯನ್ನು ಅನುಸರಿಸುತ್ತವೆ.
ಆಹಾರವು ೧೦೦ ಮೀ. ಗಿಂತ ಸ್ವಲ್ಪ ದೂರದಲ್ಲಿದ್ದರೆ ೧೫ ಸೆಕೆಂಡುಗಳಿಗೆ ೯ – ೧೦ ಬಾರಿ ನೇರ ಓಟಗಳನ್ನು ನರ್ತನದ ಮುಖಾಂತರ ಮಾಡುತ್ತವೆ. ಆದರೆ ಆಹಾರವು ೬ ಕಿ.ಮೀ ದೂರದಲ್ಲಿದ್ದರೆ ೨ ಓಟಗಳು ಮಾತ್ರ ಇರುತ್ತವೆಂದು ಕಾರ್ಲ್‌ವೊನ್ ಫ್ರಿಶ್‌ರವರು ತೋರಿಸಿಕೊಟ್ಟರೂ. ಗೂಡಿನಿಂದ ಆಹಾರ ಇರುವ ಅಂತರಕ್ಕನುಗುಣವಾಗಿ ಪ್ರತಿ ೧೫ ಸೆಕೆಂಡುಗಳಿಗೆ ನೇರವಾಗಿ ಓಡುತ್ತಿರುತ್ತವೆ. ಜೋರಾಗಿ ಹೊಟ್ಟೆಯನ್ನು ಅಲುಗಾಡಿಸುವುದು. ಹೆಚ್ಚಿನ ಸಂಖ್ಯೆಯ ವೃತ್ತಗಳಿಂದ ನರ್ತಿಸುವುದು ಮತ್ತು ಜೋರಾಗಿ ಶಬ್ದವನ್ನುಂಟು ಮಾಡುವುದರಿಂದ ಒಳ್ಳೆಯ ಆಹಾರ ಸಿಗುತ್ತದೆ ಎಂದು ತಿಳಿಯಬಹುದು. ಒಳ್ಳೆಯ ಆಹಾರವು ಹೆಚ್ಚಿ ಪ್ರಮಾಣದಲ್ಲಿ ಸಿಗುವಂತಿದ್ದರೆ ಬಹಳ ಸಮಯದವರೆಗೆ ಜೋರಾಗಿ ನರ್ತಿಸುತ್ತವೆ. ನರ್ತಿಸುವ ನೊಣಗಳು, ತರುವ ಪರಾಗ ಮತ್ತು ಮಕರಂದವನ್ನು ಗಮನಿಸಿದ ನಂತರ ಇತರೆ ನೊಣಗಳೂ ಸಹ ಆಕಾರವನ್ನು ಹುಡುಕಲು ಅದೇ ದಿಕ್ಕಿಗೆ ಹೋಗುತ್ತವೆ. ಮೋಡವು ಕವಿದಿದ್ದರೂ ಸಹ ಸೂರ್ಯನಿರುವ ದಿಕ್ಕು ತಿಳಿಯುವ ಶಕ್ತಿಯನ್ನು ಇವು ಹೊಂದಿರುತ್ತವೆ.
ಆಹಾರವನ್ನು ಹುಡುಕಿಕೊಂಡು ಗೂಡಿಗೆ ಬರುವ ನೊಣದ ನೇರ ಓಟವು ಯಾವಾಗಲೂ ಆಹಾರ ದೊರೆಯುವ ದಿಕ್ಕನ್ನು ಸೂಚಿಸುತ್ತವೆ. ಇದನ್ನು ತಿಳಿದ ಗೂಡಿನಲ್ಲಿರುವ ಇತರೆ ನೊಣಗಳೂ ಸಹ ಅದೇ ದಿಕ್ಕನ್ನು ಅನುಸರಿಸಿ ಗೂಡಿನಿಂದ ಗೂಡಿಗೆ ಹಾರಿ ಹೋಗುತ್ತವೆ. ಆಹಾರ ಸಿಗುವ ದಿಕ್ಕನ್ನು ಗೂಡಿಗೆ ಸೂರ್ಯನು ಇರುವ ದಿಕ್ಕಿನಿಂದ ಸೂಚಿಸುತ್ತದೆ. ಆಹಾರ ಸೂರ್ಯನಿರುವ ದಿಕ್ಕಿನಲ್ಲಿದ್ದರೆ ಅಲುಗಾಡಿಸುವ ನರ್ತನದ ನೇರ ಓಟವು ಕೆಳ ಮುಖವಾಗಿರುತ್ತದೆ. ಆಹಾರವು ಸೂರ್ಯನಿರುವ ದಿಕ್ಕಿನಿಂದ ೬೦ ಡಿಗ್ರಿ ಕೋನದಲ್ಲಿ ಓರೆಯಾಗಿದ್ದರೆ ನೃತ್ಯದ ನೇರ ಓಟವು ೬೦ ಡಿಗ್ರಿ ಯಷ್ಟು ಓರೆಯಾಗಿರುತ್ತದೆ (ಚಿತ್ರ ೨೯).
[image: https://kanaja.karnataka.gov.in/wp-content/uploads/2011/12/29_Jenu-243x300.jpg]
ಜೇನುನೊಣಗಳಲ್ಲಿ ಆಹಾರ ಮತ್ತು ಸೂರ್ಯನಿರುವ ದಿಕ್ಕಿನ ಸಂದರ್ಭಕ್ಕನುಗುಣವಾಗಿ ನಡೆಯುವ ಸಂವಹನ ನೃತ್ಯಗಳು
ಆಹಾರವು ಹೆಚ್ಚಿನ ಪ್ರಮಾಣದಲ್ಲಿ ಸಿಗುವುದಾದರೆ ತಮ್ಮ ಹೊಟ್ಟೆಯ ಐದು ಮತ್ತು ಆರನೆ ತುಂಡಿನಲ್ಲಿರುವ ಸುವಾಸನೆಯ ಗ್ರಂಥಿಯಿಂದ ಹೊರಬರುವ ಸುವಾಸನೆ ಆಹಾರವನ್ನು ಹುಡುಕುತ್ತಿರುವಂತಹ ಇತರೆ ಜೇನುನೊಣಗಳನ್ನೂ ಆಕರ್ಷಿಸುತ್ತವೆ.
ಹೊಟ್ಟೆ ಮೇಲೆ ಕೆಳಗೆ ಅಲುಗಾಡಿಸುವ ನೃತ್ಯ (ಡಿ.ವಿ.ಎ.ವಿ ಡ್ಯಾನ್ಸ್) : ಈ ನರ್ತನವನ್ನು ಜೇನುತುಪ್ಪ ಹೇರಳವಾಗಿ ಸಿಗುವ ಕಾಲದಲ್ಲಿ ಕಾಣಬಹುದು. ನೊಣಗಳು ತಮ್ಮ ಮುಂದಿನ ಕಾಲುಗಳನ್ನು ಇತರೆ ನೊಣಗಳ ಮೇಲೆ ಇಟ್ಟು ಹೊಟ್ಟೆಯನ್ನು ಮೇಲೆ ಕೆಳಗೆ ಹಾಗೂ ಹಿಂದೆ ಮುಂದೆ ಅಲುಗಾಡಿಸುತ್ತವೆ. ಆಹಾರ ಸಂಗ್ರಹಣೆಯ ಕೆಲಸವನ್ನು ನಿರ್ವಹಿಸಲು ಈ  ನರ್ತನವೂ ಹೊಟ್ಟೆಯನ್ನು ಅಲುಗಾಡಿಸುವ ಮುಖಾಂತರ ನಡೆಯುತ್ತದೆ. ಆಹಾರದ ಬಗ್ಗೆ ಹೆಚ್ಚಿನ ಮಾಹಿತಿಯನ್ನು ತಿಳಿಸಲು ಹಾಗೂ ವಿವಿಧ ಕಾಲಗಳಲ್ಲಿ ಆಹಾರ ಸಂಗ್ರಹಣೆಯ ಕೆಲಸವನ್ನು ನಿರ್ವಹಿಸಲು ಈ ನೃತ್ಯವು ನಡೆಯಲ್ಪಡುತ್ತದೆ. ಜೇನು  ಕುಟುಂಬಕ್ಕೆ ಹೆಚ್ಚಿನ ಆಹಾರ ದೊರೆಯುವ ಬೆಳಿಗ್ಗೆ ಹಾಗೂ ಸಂಜೆಯ ವೇಳೆಯಲ್ಲಿ ಈ ನರ್ತನವು ಹೆಚ್ಚಾಗಿರುತ್ತದೆ. ಇದೇ ನರ್ತನವನ್ನು ಕುಟುಂಬವು ಪಾಲಾಗುವ ಸಮಯದಲ್ಲಿ ನಡೆಸುತ್ತವೆ. ಪಾಲಾಗುವಿಕೆಯ ಕೆಲವು ಗಂಟೆಗಳ ಮುಂಚೆ ನೊಣಗಳು ಹೊಟ್ಟೆಯನ್ನು ಮೇಲೆ ಕೆಳಗೆ ಜೋರಾಗಿ ಅಲುಗಾಡಿಸುವಿಕೆ ಹಳೆಯ ರಾಣಿ ಅಥವಾ ಲೈಂಗಿಕ ಸಂಪರ್ಕ ಹೊಂದಿದ ಹೊಸ ರಾಣಿ ಕೆಲವು ಕೆಲಸಗಾರ ನೊಣಗಳು ಸೇರಿಕೊಂಡು ಕುಟುಂಬವನ್ನು ಬಿಟ್ಟು ವಿಭಜನೆಯಾಗುವಂತೆ ಪ್ರಚೋದಿಸುತ್ತದೆ.
ಇತರನರ್ತನಗಳು
ಎಚ್ಚರಿಕೆಯ ನರ್ತನ : ಆಹಾರವನ್ನು ಸಂಗ್ರಹಣೆ ಮಾಡುವ ಸಮಯದಲ್ಲಿ ಕೆಲವು ನೊಣಗಳು ವಿಷ ಮಿಶ್ರಿತ ಆಹಾರವನ್ನು ಗೂಡಿಗೆ ತಂದ ನಂತರ ಈ ನರ್ತನವು ನಡೆಯುತ್ತದೆ. ವಿಷಪೂರಿತ ಆಹಾರವನ್ನು ತೆಗೆದುಕೊಂಡು ನೊಣಗಳು ಗೂಡಿಗೆ ಹಿಂತಿರುಗಿದಾಗ ಗೂಡಿನಲ್ಲಿಯೇ ಇದ್ದ ಇತರೆ ನೊಣಗಳು ಕಾರ್ಯೋನ್ಮುಖರಾಗಿ ಎಚ್ಚರಗೊಂಡು ಕುಟುಂಬದಲ್ಲಿ ವೃತ್ತದಾಕಾರೋಪಾದಿಯಲ್ಲಿ ಓಡಾಡುತ್ತಿರುತ್ತವೆ. ಈ ಓಡಾಟವನ್ನು ಗಮನಿಸಿದ ಆಹಾರವನ್ನು ಸಂಗ್ರಹಿಸುವ ನೊಣಗಳು ವಿಷದ ಅಪಾಯವನ್ನು ತಕ್ಷಣ ಅರಿತು ಕೆಲವು ಗಂಟೆಗಳವರೆಗೆ ಆಹಾರ ಸಂಗ್ರಹಣೆಗೆ ಗೂಡನ್ನು ಬಿಟ್ಟು ಹೊರಗೆ ಹೋಗುವುದನ್ನು ನಿಲ್ಲಿಸುತ್ತವೆ.
ಸ್ವಚ್ಛತೆಯ ನರ್ತನ : ನೊಣಗಳು ದೇಹವನ್ನು ಮೇಲೆ ಕೆಳಗೆ ಅಲುಗಾಡಿಸುತ್ತಾ ಈ ನೃತ್ಯವನ್ನು ಮಾಡುತ್ತವೆ. ಜೇನು ನೊಣಗಳು ಗೂಡಿನ ಸ್ವಚ್ಛತೆಯ ಬಗ್ಗೆ ಇತರೆ ನೊಣಗಳಿಗೆ ತಿಳಿಸಲು ಈ ನರ್ತನವು ನಡೆಯುತ್ತದೆ. ಒಂದು ಕೆಲಸಗಾರ ನೊಣವು ಗೂಡನ್ನು ಸ್ವಚ್ಛಗೊಳಿಸುತ್ತಿದ್ದಾಗ ಅದನ್ನು ಗಮನಿಸುವ ಇತರೆ ನೊಣಗಳೂ ಸಹ ಗೂಡನ್ನು ಸ್ವಚ್ಛಗೊಳಿಸಲು ಪಾರಂಭಿಸುತ್ತವೆ.
ಜೇನುನೊಣಗಳರಾಸಾಯನಿಕಜಗತ್ತು
ಜೇನು ನೊಣಗಳು ನೃತ್ಯಗಳ ಜೊತೆಗೆ ಚೋದಕ ರಾಸಾಯನಿಕಗಳು, ನೋಟ ಮತ್ತು ಆಯಸ್ಕಾಂತೀಯ ಅಲೆಗಳಿಂದ ಪರಿಸರದ ಜ್ಞಾನವನ್ನು ಪಡೆದು ಕುಟುಂಬದ ಕಾರ್ಯಗಳನ್ನು ಸುಸಜ್ಜಿತವಾಗಿ ನಡೆಸುತ್ತವೆ.
ಚೋದಕ ರಾಸಾಯನಿಕಗಳು :  ಚೋದಕ ರಾಸಾಯನಿಕಗಳು ನೊಣಗಳ ಶರೀರ ಗ್ರಂಥಿಗಳಿಂದ ಹೊರಬರುವ ರಾಸಾಯನಿಕ ಸ್ರವಿಕೆಯಾಗಿದ್ದು ಕುಟುಂಬದ ನೊಣಗಳೊಂದಿಗೆ ಸಂವಹನ ನಡೆಸಲು ಸಹಾಯಕವಾಗಿವೆ. ಕೆಲಸಗಾರ ನೊಣ, ರಾಣಿ ನೊಣ ಮತ್ತು ಗಂಡು ನೊಣಗಳೆಲ್ಲವೂ ಒಂದೊಂದು ರೀತಿಯ ಚೋದಕ ರಾಸಾಯನಿಕಗಳನ್ನು ಸ್ರವಿಸುತ್ತವೆ. ಇವುಗಳಲ್ಲಿ ಸುಮಾರು ೧೮ ಬಗೆಯ ಚೋದಕ ರಾಸಾಯನಿಕ ಸ್ರವಿಕೆಗಳನ್ನು ಗುರುತಿಸಲಾಗಿದೆ (ಕೋಷ್ಠಕ ೭).
ಕೆಲಸಗಾರ ನೊಣಗಳು ಸ್ರವಿಸುವ ಚೋದಕ ರಾಸಾಯನಿಕಗಳು :  ಕೆಲಸಗಾರ ನೊಣಗಳು ಗ್ರಂಥಿಗಳಿಂದ ಚೋದಕ ರಾಸಾಯನಿಕಗಳನ್ನು ಸ್ರವಿಸಿ ರೆಕ್ಕೆ ಬೀಸುವುದರ ಮೂಲಕ ಜೇನು ಕುಟುಂಬದಲ್ಲಿ ಮೂರು ರೀತಿಯಲ್ಲಿ ಹರಡುತ್ತವೆ. ಕೆಲಸಗಾರ ನೊಣಗಳ ಆಹಾರ ಬದಲಿಸಿಕೊಳ್ಳುವುದರೊಂದಿಗೆ, ಆವಿಯಾಗುವುದರ ಮೂಲಕ ಮತ್ತು ಕೆಲಸಗಾರ ನೊಣಗಳ ಕುಡಿಮೀಸೆ ಮತ್ತು ದೇಹವನ್ನು ತಗುಲಿಸಿಕೊಳ್ಳುವುದರ ಮೂಲಕ ವಾಸನೆಯನ್ನು ಹರಡುತ್ತವೆ. ಈ ವಾಸನೆಯನ್ನು ಅವುಗಳ ಕುಟುಂಬವಿರುವ ದಿಕ್ಕು, ಕುಟುಂಬದ ಮುಖ್ಯದ್ವಾರ, ಆಹಾರದ ಸ್ಥಳ ಮತ್ತು ಕುಟುಂಬ ವಿಭಜನೆಯ ಕ್ರಿಯೆಗಳಿಗೆ ಬಳಸುತ್ತವೆ. ಕುಟುಂಬದ ಪೆಟ್ಟಿಗೆಯ ಮುಖ್ಯದ್ವಾರದ ಮೂಲಕ ಬೇರೆ ಜೇನು ನೊಣಗಳು ಒಳ ಬರುವುದನ್ನು ಗುರುತಿಸಲು ಈ ವಾಸನೆ ಉಪಯೋಗವಾಗುತ್ತದೆ. ಕೆಲಸಗಾರ ನೊಣಗಳು ಚೋದಕ ರಾಸಾಯನಿಕಗಳನ್ನು ನೀರು ಶೇಖರಿಸುವಾಗ, ಬಟ್ಟಲುಗಳಲ್ಲಿ ಸಕ್ಕರೆ ಪಾಕವನ್ನು ಹೀರುವಾಗ ಮತ್ತು ಕೆಲವೊಮ್ಮೆ ಹೂಗಳಿಂದ ಆಹಾರ ಶೇಖರಿಸುವಾಗಲೂ ಸ್ರವಿಸುತ್ತವೆ. ವಾಸನಾಗ್ರ ರಾಸಾಯನಿಕಗಳು ಕುಟುಂಬ ವಿಭಜನೆಯ ಸಮಯದಲ್ಲಿ ಹೊಸ ಸ್ಥಳವನ್ನು ಹುಡುಕಲು, ಹಾರಬೇಕಾದ ದಿಕ್ಕನ್ನು ತಿಳಿಯಲು ಅವಶ್ಯಕ. ಕೆಲವು ಕೆಲಸಗಾರ ನೊಣಗಳು ಹೊಸ ಸ್ಥಳವನ್ನು ಹುಡುಕಲು, ಹಾರಬೇಕಾದ ದಿಕ್ಕನ್ನು ತಿಳಿಯಲು ಅವಶ್ಯಕ. ಕೆಲವು ಕೆಲಸಗಾರ ನೊಣಗಳು ಹೊಸ ಸ್ಥಳವನ್ನು ಆಯ್ಕೆ ಮಾಡುವ ಸಮಯದಲ್ಲಿ ವಾಸನೆಯನ್ನು ರೆಕ್ಕೆಗಳ ಬೀಸುವಿಕೆಯ ಮೂಲಕ ಹರಡಿ ಕೆಲಸಗಾರ ನೊಣಗಳು ಮತ್ತು ರಾಣಿಯು ಹೊಸ ಸ್ಥಳಕ್ಕೆ ಬರುವಂತೆ ಪ್ರಚೋದಿಸುತ್ತವೆ (ಚಿತ್ರ ೩೦).

ಚೋದಕ ರಾಸಾಯನಿಕಗಳ ಮೂಲಕ ಹೊಸ ಸ್ಥಳಕ್ಕೆ ಆಕರ್ಷಿತವಾಗಿರುವ ಜೇನುನೊಣಗಳು
ಕೆಲಸಗಾರ ನೊಣಗಳು ದಿಕ್ಕನ್ನು ಸೂಚಿಸಲು ಸ್ರವಿಸುವ ರಾಸಾಯನಿಕಗಳೆಂದರೆ  ಪಾದಸ್ರವಣ ಚೋದಕವಾದ ೨ – ೧೧ ಇಕೋಸೆನ್ – ೧ – ಅಲ್, ಪಾದಸ್ರವಣ ಚೋದಕ ರಾಸಾಯನಿಕದ ವಾಸನೆಯನ್ನು ಕೆಲಸಗಾರ ನೊಣದ ಕಾಲುಗಳ  ಮೂಲಕ ಜೇನುಪೆಟ್ಟಿಗೆಯ ಮುಖ್ಯದ್ವಾರ ಮತ್ತು ಹೂಗಳ ಮೇಲೆ ಹರಡುತ್ತವೆ.  ಚೋದಕ ರಾಸಾಯನಿಕಗಳನ್ನು  ಕೆಲಸಗಾರ ನೊಣಗಳು ಹೂಗಳಿಗೆ  ಆಕರ್ಷಿಸಲು  ಅನುಕೂಲವಾಗುತ್ತದೆ. ಜೇನುಪೆಟ್ಟಿಗೆಯ ದ್ವಾರದ ದಿಕ್ಕನ್ನೂ ತಿಳಿಯಲು  ವಾಸನಾಗ್ರ  ಚೋದಕ ರಾಸಾಯನಿಕಗಳನ್ನು ಉಪಯೋಗಿಸುತ್ತವೆ.
೨ – ಹೆಪ್ಟಾನೋನ್ ಸ್ರವಿಕೆಯು ಕೆಲಸಗಾರ ನೊಣಗಳ ದವಡೆ ಗ್ರಂಥಿಗಳಲ್ಲಿ ಉತ್ಪತ್ತಿಯಾದರೆ, ಕೆಲವು ರಾಸಾಯನಿಕಗಳು ವಿಷಕೊಂಡಿಯಲ್ಲಿ ಉತ್ಪತ್ತಿಯಾಗಿ ಶತ್ರುವಿನಿಂದ ಅಪಾಯವನ್ನು ಎದುರಿಸುವಲ್ಲಿ ಕೆಲಸಗಾರ ನೊಣಗಳನ್ನು ಎಚ್ಚರಿಸುತ್ತವೆ. ವಿಷ ಕೊಂಡಿಯಿಂದ ಉತ್ಪತ್ತಿಯಾಗುವ ಎಚ್ಚರಿಕೆಯ ವಸ್ತುವಿನಿಂದ ಕೂಡಿದ ೨ – ೧೧ – ಇಕೋಸೆನ್ ೧ – ಅಲ್‌ವು ಆಹಾರ ತರುವ ನೊಣಗಳನ್ನು ಆಕಷಿಸುತ್ತದೆ. ಕೆಲಸಗಾರ ನೊಣಗಳು ಅಪಾಯ ಕಂಡು ಬಂದಾಗ ಸ್ರವಿಕೆಯನ್ನು ಹೊರಸೂಸುವ ಮೂಲಕ ಎಚ್ಚರಿಸುತ್ತವೆ.
ಎಚ್ಚರಿಕೆಯ ಸ್ರವಿಕೆಗಳು ಬೇರೆ ಬೇರೆಯಾಗಿ ಸ್ರವಿಕೆಯಾದಾಗ ಪೂರ್ಣ ರಕ್ಷಣಾಕ್ರಿಯೆಯಲ್ಲಿ ತೊಡಗಲು ಸಾಧ್ಯವಾಗುವುದಿಲ್ಲ. ೨ – ಹೆಪ್ಟಾನೋನ್ ಎಂಬ ನಿಶ್ಯಕ್ತಗೊಳಿಸುವ ವಾಸನೆ ಕಾವಲುಗಾರ ನೊಣಗಳು ದ್ವಾರದಲ್ಲಿ ಸಿಟ್ಟಿಗೇಳುವಂತೆ ಪ್ರಚೋದಿಸುತ್ತದೆ. ಈ ರಾಸಾಯನಿಕವು ಆಹಾರ ಕದಿಯುವ ನೊಣಗಳನ್ನು ತಡೆಯುವಲ್ಲಿ ಪ್ರಮುಖ ಪಾತ್ರವಹಿಸಿದರೂ ಇತರೇ ಶತ್ರುಗಳನ್ನು ತಡೆಯಲು ಸಹಕಾರಿಯಾಗುತ್ತದೆ. ವಿಷ ಕೊಂಡಿಯ ರಾಸಾಯನಿಕವು ಎಚ್ಚರಿಕೆಯ ವಸ್ತುವಾಗಿದ್ದು ಇದನ್ನು ಐಸೋಪೆಂಟೈಲ್ ಅಸಿಟೇಟ್ ಎಂದು ಕರೆಯಲಾಗುತ್ತದೆ. ಈ ರಾಸಾಯನಿಕವನ್ನು ಕೆಲಸಗಾರ ನೊಣಗಳು ವಿಷಕೊಂಡಿಯ  ಭಾಗವನ್ನು ಹೊರಸೂಸುವುದು. ರೆಕ್ಕೆ ಬೀಸುವುದರ ಮೂಲಕ ಹರಡಿ ಚುಚ್ಚಿದ ಭಾಗದಲ್ಲಿ ಚುಚ್ಚುವಂತೆ ಪ್ರಚೋದಿಸುತ್ತವೆ. ವಿಷಕೊಂಡಿಯಿಂದ ಸ್ರವಿಕೆಯಾಗುವ ಅನೇಕ ಎಚ್ಚರಿಕೆಯ ಚೋದಕ ರಾಸಾಯನಿಕಗಳನ್ನು ಗುರುತಿಸಲಾಗಿದ್ದು ಅವುಗಳಲ್ಲಿ ೨ – ನ್ಯಾನನಾಲ್, ಐಸೋಪೆಂಟಾಲ್ ಅಸಿಟೇಟ್ ಮತ್ತು ೨ – ೧೧ ಎಕೋಸಿಸ್ – ೧ – ಆಲ್‌ಗಳು ತುಂಬಾ ಚುರುಕಾದ ರಾಸಾಯನಿಕಗಳಾಗಿವೆ.
ರಾಣಿಯಲ್ಲಿನ ಚೋದಕ ಸ್ರವಿಕೆಗಳು : ರಾಣಿಯಿಂದ ಸ್ರವಿತವಾಗುವ ಮುಖ್ಯ ಚೋದಕಗಳು ಎರಡು ರೀತಿಯ ಆಮ್ಲಗಳಾಗಿದ್ದು ದವಡೆಯ ಗ್ರಂಥಿಗಳಿಂದ ಉತ್ಪತ್ತಿಯಾಗುತ್ತವೆ. ಅವುಗಳೆಂದರೆ ೯ – ಆಕ್ಸಿಕೀಟೋ – (ಇ) – ೨ – ಡೆಸಿನೋಯಿಕ್ ಆಮ್ಲ ಅಥವಾ ೯ – ಆಕ್ಸಿಡೆಸಿನೋಯಿಕ್ ಆಮ್ಲ (೯ ಒ.ಡಿ.ಎ) ಮತ್ತು ೯ – ಹೈಡ್ರಾಕ್ಸಿ – (ಇ) – ಡೆಸಿನೋಯಿಕ್ ಆಮ್ಲ (೯ ಎವ್.ಡಿ.ಎ) ಗಳಾಗಿವೆ. ರಾಣಿ ಸ್ರವಿಸುವ ೯ ಒಡಿಎ ಮತ್ತು ೯ಎಚ್‌ಡಿಎಗಳ ಸ್ರವಿಕೆಯ ಮಟ್ಟವು ರಾಣಿಯ ವಯಸ್ಸನ್ನು ಅವಲಂಬಿಸಿರುತ್ತದೆ. ಎರಡು  ದಿಗಳ ವಯಸ್ಸಿನ ಕನ್ಯಾರಾಣಿಯು ಕಡಿಮೆ ಪ್ರಮಾಣದ ೯ಒಡಿಎ ಅನ್ನು ಸ್ರವಿಸಿದರೆ ೫ – ೧೦ ದಿನಗಳ ಮತ್ತು ೧೮ ತಿಂಗಳಿಗೂ ಕಡಿಮೆ ವಯಸ್ಸಿನ ಫಲಿತ ರಾಣಿಗಳು ಕ್ರಮವಾಗಿ ೧೦೮ – ೧೩೩ ಮೈ.ಗ್ರಾಂ ಮತ್ತು ೧೦೦- ೨೦೦ ಮೈ.ಗ್ರಾಂ ದ್ರವವನ್ನು ಸ್ರವಿಸುತ್ತವೆ. ರಾಣಿಗೆ ವಯಸ್ಸಾದಂತೆ ಈ ಸ್ರವಿಕೆಯ ಮಟ್ಟವು ಕಡಿಮೆಯಾಗುತ್ತದೆ. ಮೊಟ್ಟೆ ಇಡುವ ರಾಣಿಗಳು ಸಾಮಾನ್ಯವಾಗಿ ೯ಎಚ್‌ಡಿಎ ಚೋದಕಗಳನ್ನು ೯ ಒಡಿಎ ಗಿಂತ ಕಡಿಮೆ ಮಟ್ಟದಲ್ಲಿ ಸ್ರವಿಸುತ್ತವೆ. ಕನ್ಯಾರಾಣಿಗಳು ೯ಒಡಿಎ ಮತ್ತು ೯ಎಚ್‌ಡಿಎಗಳು ಜೋಡಿಯಾಗುವ ಸಮಯದಲ್ಲಿ ಹೆಚ್ಚಾಗಿ ಸ್ರವಿಸುತ್ತವೆ.
ವಿವಿಧ ಚೋದಕಗಳು ಸೇರಿದಂತೆ ೯ ಒಡಿಎ ಮತ್ತು ೯ ಎಚ್‌ಡಿಎ ಗಳು ಜೇನು ನೊಣಗಳ ಅನೇಕ ಜೈವಿಕ ಕಾರ್ಯಗಳಲ್ಲಿ ಮುಖ್ಯ ಪಾತ್ರವನ್ನು ವಹಿಸುತ್ತವೆ. ೯ಒಡಿಎ ಮತ್ತು ೯ಎಚ್‌ಡಿಎ ಗಳ ಪ್ರಮುಖ ಕೆಲಸವೆಂದರೆ ರಾಣಿ ಬೆಳೆಸುವಿಕೆಯನ್ನು ಸ್ಥಗಿತಗೊಳಿಸುವುದು. ರಾಣಿಯ ದವಡೆ ಗ್ರಂಥಿಗಳಿಂದ ಸ್ರವಿತವಾಗುವ ಈ ಸ್ರವಿಕೆಗಳು ಕನ್ಯಾರಾಣಿಗಳಿಗಿಂತ ಜೋಡಿಯಾದ ರಾಣಿಗಳಲ್ಲಿ ಹೆಚ್ಚು ವೃದ್ಧಿಯಾಗಿರುತ್ತವೆ. ಇದರ ಜೊತೆಗೆ ಹೊಟ್ಟೆಯ ಮೇಲ್ಭಾಗದ ಗ್ರಂಥಿಗಳಿಂದ ಸ್ರವಿತವಾಗುವ ರಾಸಾಯನಿಕಗಳೂ ರಾಣಿ ಬೆಳೆಸುವಿಕೆಯಲ್ಲಿ ಪಾಲ್ಗೊಳ್ಳುತ್ತವೆ. ಜೇನು ಕುಟುಂಬದಲ್ಲಿ ಎಳೆಯ ರಾಣಿ ಬೆಳವಣಿಗೆಯಾಗುತ್ತಿದ್ದಲ್ಲಿ ಕಣಗಳು ನಿರ್ಮಿಸುವುದನ್ನು ಸ್ಥಗಿತಗೊಳಿಸುವುದು ೯ ಒಡಿಎ ಮತ್ತು ೯ ಎಚ್‌ಡಿಎ ಜೊತೆಗೆ ಕೋಶಗಳ ಹಂತದಲ್ಲಿ ರಾಣಿ ಹುಳುವಿನ ಸ್ರವಿಕೆಯೂ ಮತ್ತು ರಾಣಿಯ ಕಾಲಿನ ಟಾರ್ಸಲ್ ಗ್ರಂಥಿಗಳಿಂದ ಸ್ರವಿತವಾಗುವ ಪಾದ ಸ್ರವಣ ಚೋದಕವು ರಾಣಿ ಕಣ ನಿರ್ಮಿಸುವಿಕೆ ಮತ್ತು  ಕುಟುಂಬ ವಿಭಜನೆಯನ್ನು ತಡೆಗಟ್ಟುತ್ತದೆ ಎಂದು ದೃಢಪಡಿಸಲಾಗಿದೆ. ಈ ಚೋದಕಗಳ ಕಾರ್ಯಗಳು ಮುಂದಿನಂತಿರುತ್ತವೆ.
ಅಂಡಾಶಯದ ಬೆಳವಣಿಗೆಯ ನಿಯಂತ್ರಣ :  ರಾಣಿ ಉತ್ಪತ್ತಿ ಮಾಡುವ ರಾಸಾಯನಿಕಗಳು ಕೆಲಸಗಾರ ನೊಣದ ಅಂಡಾಶಯದ ಬೆಳವಣಿಗೆಯನ್ನು ನಿಯಂತ್ರಿಸುತ್ತವೆ. ಆದರೆ ೯ಒಡಿಎ ಚೋದಕವು ಗರ್ಭ ಧರಿಸಿದ ರಾಣಿ ಮೊಟ್ಟೆ ಇಡುವ ಗುಣದ ಮೇಲೆ ಹೆಚ್ಚಿನ ಪರಿಣಾಮ ಬೀರುವುದಿಲ್ಲ. ಇದರ ಜೊತೆಗೆ ಕೆಲಸಗಾರ ನೊಣದ  ಅಂಡಾಶಯ ಬೆಳವಣಿಗೆಯನ್ನು ರಾಣಿ ಹೊಟ್ಟೆಯ ಮೇಲ್ಭಾಗದ ಗ್ರಂಥಿಗಳೂ ಸೇರಿದಂತೆ ಜೇನು ಮರಿಗಳು ಸ್ರವಿಸುವ ಚೋದಕಗಳು ಕೂಡ ಪಾತ್ರವಹಿಸುತ್ತವೆ.
ಗಂಡು ಜೇನುನೊಣಗಳನ್ನು ಆಕರ್ಷಿಸುವುದು :  ರಾಣಿನೊಣ ಗಂಡು ನೊಣಗಳನ್ನು ಲೈಂಗಿಕ ಸಂಪರ್ಕಕ್ಕೆ ಆಕರ್ಷಿಸುವ ಕ್ರಿಯೆ ರಾಣಿಯ ದವಡೆ ಗ್ರಂಥಿಗಳ ಸ್ರವಿಕೆಯ ಪ್ರಮಾಣವನ್ನು ಅವಲಂಬಿಸಿರುತ್ತದೆ. ಇದರಲ್ಲಿ ಹೆಚ್ಚಿನ ಪ್ರಮಾಣದ ೯ಒಡಿಎ ಮತ್ತು ಕಡಿಮೆ ಪ್ರಮಾಣದ ೯ಎಚ್‌ಡಿಎ ಚೋದಕಗಳು ರಾಣಿ ಮತ್ತು ಗಂಡು ನೊಣಗಳನ್ನು ಸುಮಾರು ೬೦. ಮೀ ಅಂತರದಿಂದ ಆಕಷಿಸಲು ಸಾಧ್ಯವಾದರೆ ಚರ್ಮ ಮೇಲ್ಭಾಗದ ಗ್ರಂಥಿಯ ಸ್ರವಿಕೆ ಸುಮಾರು ೩೦ ಸೆಂ.ಮೀ ಅಂತರದ ಗಂಡು ನೊಣಗಳನ್ನು ಆಕರ್ಷಿಸಿ ಲೈಂಗಿಕ ಕ್ರಿಯೆಯಲ್ಲಿ ಭಾಗವಹಿಸುತ್ತದೆ. ಇದರ ಜೊತೆಗೆ ಕೊಚ್ಚಿನೊಕೋವ್ ಗ್ರಂಥಿಯ ಚೋದಕ ರಾಸಾಯನಿಕಗಳು ಲೈಂಗಿಕ ಕ್ರಿಯೆಯಲ್ಲಿ ಭಾಗವಹಿಸುತ್ತದೆ. ಇದರ ಜೊತೆಗೆ ಕೊಚ್ಚಿನೊಕೋವ್ ಗ್ರಂಥಿಯ ಚೋದಕ ರಾಸಾಯನಿಕಗಳು ಲೈಂಗಿಕ ಕ್ರಿಯೆಯನ್ನು ಪ್ರಚೋದಿಸುತ್ತವೆ.
ರಾಣಿ ದವಡೆಗ್ರಂಥಿಯ ಸ್ರವಿಕೆಯಲ್ಲಿ ಕುಟುಂಬ ವಿಭಜನೆಗೆ ಸಂಬಂಧಿಸಿದ ಮೂರು ಬಗೆಯ ರಾಸಾಯನಿಕಗಳಿವೆ. ಅವು ಕೆಲಸಗಾರ ನೊಣಗಳನ್ನು ಗುಂಪುಗೂಡಿಸಲು, ಗುಂಪಿನಲ್ಲಿ ಸ್ವಲ್ಪ ಸಮಯದವರೆಗೆ ನಿಲ್ಲುವಂತೆ ಹಾಗೂ ಗುಂಪು ಹೊಸ ಸ್ಥಳಕ್ಕೆ ಹಾರಿ ಹೋಗಲು ಪ್ರಚೋದಿಸುವುದು. ಕುಟುಂಬ ವಿಭಜನೆಯ ಸಮಯದಲ್ಲಿ ಕೆಲಸಗಾರ ನೊಣಗಳು ರಾಣಿಯೊಂದಿಗೆ ಹಾರಿ, ಹಾರುವ ಸ್ಥಳದಲ್ಲಿ ಕೂಡುವ ಕ್ರಿಯೆಯಲ್ಲಿ ೯ಒಡಿಎ ಸಹಕಾರಿಯಾಗುತ್ತದೆ ಆದರೆ ೯ಎಚ್‌ಡಿಎ ಎಂಬುದು ವಿಭಜನೆಯ ಗುಂಪು ನಿಗದಿತ ಸ್ಥಳದಲ್ಲಿ ಸ್ವಲ್ಪ ಕಾಲ ತಂಗುವಂತೆ ಮಾಡುತ್ತದೆ. ಆದರೆ ಎರಡೂ ಚೋದಕ ರಾಸಾಯನಿಕಗಳು ಅದರಲ್ಲೂ ೯ಎಚ್‌ಡಿಎ ಗುಂಪುಗೂಡಿ ವಿಶ್ರಾಂತಿಯಿಂದಿರುವಂತೆ ಮಾಡುತ್ತದೆ. ಅನಂತರ ಕೆಲಸಗಾರ ನೊಣಗಳ ಹಾರಾಟದ ಸಮಯದಲ್ಲಿ ೯ಒಡಿಎ ಎಂಬುದು ಹೆಚ್ಚಿನ ಕಾರ್ಯಗತವಾಗಿ ೯ಎಚ್‌ಡಿಎ ಚೋದಕದೊಂದಿಗೆ ಬೆರೆತಾಗ ದ್ವಾರದಲ್ಲಿ ವಾಸನಾಗ್ರ ಚೋದಕ ರಾಸಾಯನಿಕಗಳು ಬಿಡುಗಡೆಯಾಗುತ್ತವೆ.
ಕೆಲಸಗಾರ ನೊಣಗಳ ಆಕರ್ಷಣೆ :  ರಾಣಿಯ ಚೋದಕ ಸ್ರವಿಕೆಗಳು ಕೆಲಸಗಾರ ನೊಣಗಳನ್ನು ಗುರುತಿಸಲು ಹಾಗೂ ಆಕರ್ಷಿಸಲು ಬಹಳ ಅಗತ್ಯ. ಇದರಲ್ಲಿ ರಾಣಿ ಸ್ರವಿಸುವ ೯ಒಡಿಎ ಮತ್ತು ೯ಎಚ್‌ಡಿಎ ಗಳು ಸೇರಿದಂತೆ ಕೆಲವು ರಾಸಾಯನಿಕಗಳು ಕೆಲಸಗಾರ ನೊಣಗಳ ಮೇಲೆ ಪ್ರಭಾವ ಬೀರುತ್ತವೆ. ೯ಎಚ್‌ಡಿಎ ಎಂಬುದು ಕೆಲವು ಕಾರ್ಯ ಚಟುವಟಿಕೆಗಳಲ್ಲಿ ಸ್ವತಂತ್ರವಾಗಿ ಅಥವಾ ೯ಒಡಿಎನೊಂದಿಗೆ ನಡೆಸಿದರೂ ರಾಣಿ ಬೆಳೆಸುವಿಕೆಯನ್ನು ನಿಲ್ಲಿಸುವುದು. ಲೈಂಗಿಕ ಕ್ರಿಯೆಗೆ ಗಂಡು ನೊಣಗಳನ್ನು ಆಕರ್ಷಿಸುವುದು ಮುಂತಾದ ಕಾರ್ಯಗಳಲ್ಲಿ ಹೆಚ್ಚಿನ ಪಾತ್ರವನ್ನು ವಹಿಸುವುದಿಲ್ಲ. ಆದುದರಿಂದ ಜೇನು ನೊಣಗಳು  ಈ ಸಾಮಾನ್ಯ ನಡವಳಿಕೆಗೆ ಅವಶ್ಯಕವಾದ ಚೋದಕ ರಾಸಾಯನಿಕಗಳು ಹೊಟ್ಟೆಯ ಗ್ರಂಥಿಗಳಿಂದ ಸ್ರವಿತವಾಗುತ್ತವೆ ಎಂದು ತಿಳಿಯಲಾಗಿದೆ.
ರಾಣಿ ಮತ್ತು ಕೆಲಸಗಾರ ನೊಣಗಳು ಸ್ರವಿಸುವ ಚೋದಕ ರಾಸಾಯನಿಕಗಳ ಜೊತೆಗೆ ಗಂಡು ನೊಣಗಳು, ಎರಿ ಮತ್ತು ಮರಿಹುಳುಗಳೂ ಚೋದಕ ರಾಸಾಯನಿಕಗಳನ್ನು ಸ್ರವಿಸುತ್ತವೆ. ಗಂಡುನೊಣಗಳ ದವಡೆ ಗ್ರಂಥಿಗಳಿಂದ ಸ್ರವಿತವಾಗುವ ರಾಸಾಯನವು ಜೋಡಿಯಾಗುವ ಜಾಗವನ್ನು ಗುರುತಿಸಲು ಸಾಧ್ಯವಾದರೆ, ಜೇನುಮರಿ ಮತ್ತು ಎರಿಗಳಿಂದ ಬಿಡುಗಡೆಯಾಗುವ ಸ್ರವಿಕೆಗಳು ಕ್ರಮವಾಗಿ ಮರಿಹುಳುಗಳ ಗುರುತಿಸುವಿಕೆ ಮತ್ತು ಮಕರಂದವನ್ನು  ಕೂಡಿಡುವಂತೆ ಪ್ರಚೋದಿಸುತ್ತವೆ.
ರಕ್ಷಣಾವ್ಯವಸ್ಥೆ
ಜೇನು ನೊಣಗಳು ತಮ್ಮ ಗೂಡಿನ ರಕ್ಷಣೆಯ ಬಗ್ಗೆ ನಿರ್ವಹಿಸುವ ಅನೇಕ ಎಚ್ಚರಿಕಾ ನಡುವಳಿಕೆಗಳು ವಿಸ್ಮಯಕರ. ಜೇನು ಗೂಡಿನ ಸಮೀಪ ಯಾವುದೇ ಶತ್ರು ಅಥವಾ ಇನ್ನಾವುದೇ ಬಗೆಯ ತೊಂದರೆ ಕಂಡು ಬಂದಾಗ  ರಕ್ಷಣಾ ಕ್ರಮವಾಗಿ ಗೂಡಿನ ಕೆಲಸಗಾರ ನೊಣಗಳಿಗೆ ಎಚ್ಚರಿಕೆ ಕೊಡುವುದು, ಶತ್ರುಗಳ ಮೇಲೆ ಧಾಳಿ ಮಾಡುವಂತೆ ಪ್ರಚೋದಿಸುವುದು ಮತ್ತು ಶತ್ರುಗಳನ್ನು ವಿಷದ ಕೊಂಡಿಯಿಂದ ಚುಚ್ಚುವುದು ಕುಟುಂಬದಲ್ಲಿ ರಕ್ಷಣಾ ವ್ಯವಸ್ಥೆಯ ವಿವಿಧ ಹಂತಗಳಾಗಿವೆ. ಮೊದಲಿಗೆ ಗೂಡಿನ ಮುಖದ್ವಾರದ ಕಾವಲುಗಾರ ನೊಣಗಳು ಶತ್ರುವಿನ ಆಗಮನದ ಬಗ್ಗೆ ಉಳಿದ ನೊಣಗಳಿಗೆ ಚೋದಕ ದ್ರವದ ಮುಖಾಂತರ ಎಚ್ಚರಿಕೆ ನೀಡುತ್ತವೆ. ಅನೇಕ ನೊಣಗಳು ಗೂಡಿನ ರಕ್ಷಣೆಗೋಸ್ಕರ ಹಾರಾಟವನ್ನು ಆರಂಭಿಸಿ ಶತ್ರುವನ್ನು ಚುಚ್ಚಲು ಸಜ್ಜಾಗಿ ಹರಡುತ್ತವೆ. ಶತ್ರುಗಳನ್ನು ಚುಚ್ಚಿದ ಜೇನುನೊಣದ ವಿಷದ ಕೊಂಡಿ ಹೊರಗೆ ಬಾರದೆ ಜೇನುನೊಣದ ದೇಹದಿಂದಲೇ ಬೇರ್ಪಡಿಸುವುದರಿಂದ ಒಮ್ಮೆ ಚುಚ್ಚಿದ ನೊಣ ಸಾವನ್ನಪ್ಪುತ್ತದೆ. ಚುಚ್ಚಿದ ಸ್ಥಳದಲ್ಲಿ ವಿಶೇಷವಾದ ವಾಸನೆಯಿಂದ ಕೂಡಿದ ರಾಸಾಯನಿಕ ಬಿಡುಗಡೆಯಾಗುತ್ತದೆ. ಈ ವಾಸನೆಯನ್ನು ಅನುಸರಿಸಿ ಧಾವಿಸುವ ಕೆಲಸಗಾರ ನೊಣಗಳು ಅದೇ ಶತ್ರುವಿನ ಮೇಲೆ ದಾಳಿ ಮಾಡಿ ಕೊಂಡಿಯಿಂದ ಚುಚ್ಚುತ್ತವೆ. ಗೂಡಿನ ಬಳಿಯಲ್ಲಿ ಯಾವುದೇ ತೊಂದರೆ ಉಂಟಾದಾಗ ರಕ್ಷಣೆಗೆ ಮುಂದಾಗುವ ಜೇನು ನೊಣಗಳು ಆಹಾರ ಸಂಗ್ರಹಣೆಗೆ ತೊಡಗಿದ್ದಾಗ ಉಂಟಾಗುವ ತೊಂದರೆಗಳ ವಿರುದ್ದ ಹೆಚ್ಚಿನ ರಕ್ಷಣಾತ್ಮಕ ನಡವಳಿಕೆಯನ್ನು ತೋರುವುದಿಲ್ಲ. ಪ್ರತಿಯೊಂದು ಪ್ರಭೇದದ ಜೇನುನೊಣಗಳು ತಮ್ಮ ಗೂಡಿನ ಹತ್ತಿರ ಅಪಾಯದ ಸೂಚನೆ ಕಂಡುಬಂದಾಗ ಎಚ್ಚರಿಕೆಯ ಚೋದಕವನ್ನು ಹೊರಸೂಸುತ್ತವೆ. ತುಡುವೆ ಜೇನು ಮತ್ತು ಯೂರೋಪಿಯನ್ ಜೇನು ನೊಣಗಳ ಗೂಡುಗಳ ಮರದ ಪ್ರವೇಶದ್ವಾರ ಚಿಕ್ಕದಾಗಿದ್ದು ಕೆಲವು ಬಾರಿ ಗೂಡುಗಳು ಪೊಟರೆಗಳಲ್ಲಿ ಇರುವುದರಿಂದ, ಈ ಎಚ್ಚರಿಕೆಯ ಚೋದಕದ ಪರಿಣಾಮ ಅತಿ ಬೇಗನೆ ನಡೆಯುತ್ತದೆ.
ಕೋಷ್ಠಕ ೭ : ಜೇನುನೊಣಗಳಿಂದ ಉತ್ಪತ್ತಿಯಾಗುವ ಚೋದಕ ರಾಸಾಯನಿಕಗಳು
	ಚೋದಕ ರಾಸಾಯನಿಕಗಳು
	ಗ್ರಂಥಿ
	ರಾಸಾಯನಿಕಗಳು
	ಕಾರ್ಯಗಳು

	ಕೆಲಸಗಾರ ನೊಣ ಉತ್ಪತ್ತಿ

	ನೆಸನೋವ್ ಚೋದಕ ರಾಸಾಯನಿಕಗಳು
	ನೆಸನೋವ್ ಗ್ರಂಥಿ
	ಗೆರಾನಿಯೋಲ್ ನೆರೋಲಿಕ ಆಮ್ಲ, ಜೆರಾನಿಕ್ ಆಮ್ಲ(ಇ) – ಸಿಟ್ರಾಲ್ (ಜಡ್) – ಸಿಟ್ರಾಲ್(ಇ – ಇ) – ಪಾರ್ನೆಸಾಲ್ ನೆರೋಲ್
	ದಿಕ್ಕು ಸೂಚಿಸುವಿಕೆ

	ಪಾದಸ್ರವಣ ಚೋದಕ ರಾಸಾಯನ
	ಅರ್ನ್‌‌ಹಾರ್ಟ್ ಗ್ರಂಥಿ
	–
	ದಿಕ್ಕು ಸೂಚಿಸುವಿಕೆ

	ಆಹಾರ ಗುರುತಿಸುವಿಕೆ ಚೋದಕ ರಾಸಾಯನ
	–
	–
	ಹೂಗಳಲ್ಲಿನ ದಿಕ್ಕು

	ವಿಪತ್ತನ್ನು ಸೂಚಿಸುವ ಚೋದಕ ರಾಸಾಯನ
	ದವಡೆಗ್ರಂಥಿ
	೨ – ಹೆಪ್ಟಾನೋನ್
	ಎಚ್ಚರಿಕೆ ಮತ್ತು ರಕ್ಷಣೆ

	ವಿಪತ್ತನ್ನು ಸೂಚಿಸುವ ಚೋದಕ ರಾಸಾಯನಿಕಗಳು
	ವಿಷಕೊಂಡಿ ಗ್ರಂಥಿ
	ಐಸೋಅಮೈಲ್ ಅಸಿಟೇಟ್, ೨ – ನ್ಯಾನನಾಲ್, ಎನ್ – ಬ್ಯೂಟೈಲ್ ಅಸಿಟೇಟ್, ಎನ್ – ಹೆಕ್ಸೈಲ್, ಅಸಿಟೇಟ್, ಬೆಂಜೈಲ್ ಅಸಿಟೇಟ್ ಐಸೋಪೆಂಟೈಲ್ ಆಲ್ಕೋಹಾಲ್ ಎನ್ – ಆಕ್ಟೈಲ್ ಅಸಿಟೇಟ್ (ಜಡ್) – II – ಐಕೊಸೆನ್ – I – ಆಲ್
	ಎಚ್ಚರಿಕೆ ಮತ್ತು ರಕ್ಷಣೆ

	ಗುರುತಿಸುವ ಚೋದಕ ರಾಸಾಯನಿಕಗಳು
	–
	–
	ಎಚ್ಚರಿಕೆ, ರಕ್ಷಣೆ ಮತ್ತು ದಿಕ್ಕು ಸೂಚನೆ ಕುಟುಂಬ ಗುರುತಿಸುವಿಕೆ

	ರಾಣಿಯ ಉತ್ಪತ್ತಿ

	ರಾಣಿಯ ಚೋದಕ ರಾಸಾಯನಿಕಗಳು
	ದವಡೆ ಗ್ರಂಥಿ
	೯ – ಕೀಟೋ – (ಇ) ಡೆಸಿನೋಯಿಕ್ ಆಮ್ಲ, (೯ ಒಡಿಎ), ೯ – ಹೈಡ್ರಾಕ್ಸಿ – (ಇ) – ೨ ಡೆಸಿನೋಯಿಕ್, ಆಮ್ಲ (೯ ಎಚ್.ಡಿ.ಎ.)
	ರಾಣಿ ಬೆಳೆಸುವಿಕೆಯ ಸ್ಥಗಿತ, ಕೆಲಸಗಾರ ನೊಣದ ಅಂಡಾಶಯ ಬೆಳವಣಿಗೆ ಸ್ಥಗಿತ, ಗಂಡು ನೊಣ ಆಕರ್ಷಣೆ, ಪಾಲಾಗಲು ಕೆಲಸಗಾರ ನೊಣದ ಆಕರ್ಷಣೆ, ನೆಸನೋವ್ ಬಿಡುಗಡೆಯಾಗುವಂತೆ ಪ್ರಚೋದಿಸುವುದು, ಕೆಲಸಗಾರ ನೊಣಗಳು ಆಹಾರ ತರುವಂತೆ ಮಾಡುವುದು. ರಾಣಿ ಗುರುತಿಸುವಿಕೆ

	ವಾಸನೆಯನ್ನು ಗ್ರಹಿಸುವ ಚೋದಕ ರಾಸಾಯನ
	ಕೊಚ್ಚಿವಿನಿಕೋವ್ ಗ್ರಂಥಿ
	–
	ಕೆಲಸಗಾರ ನೊಣಗಳ ಆಕರ್ಷಣೆ

	ಟೆರ್ಗೈಟ್ ಚೋದಕ ರಾಸಾಯನ
	ಟೆರ್ಗೈಟ ಗ್ರಂಥಿ
	–
	ಗಂಡು ನೊಣದ ಆಕರ್ಷಣೆ ಮತ್ತು ಜೋಡಿಯಾಗುವಿಕೆ, ಕೆಲಸಗಾರನೊಣದ ಅಂಡಾಶಯದ ಬೆಳವಣಿಗೆ ಸ್ಥಗಿತಗೊಳಿಸುವಿಕೆ,

	ಎಳೆವಯಸ್ಸಿನ ಚೋದಕ ರಾಸಾಯನ
	
	
	ರಾಣಿ ಬೆಳೆಸುವಿಕೆಯನ್ನು ಸ್ಥಗಿತಗೊಳಿಸುವಿಕೆ

	ಪಾದಸ್ರವಣ ಚೋದಕ ರಾಸಾಯನ
	–
	–
	ರಾಣಿ ಕಣಗಳನ್ನು ಕಟ್ಟುವುದನ್ನು ಸ್ಥಗಿತಗೊಳಿಸುವಿಕೆ

	ಗಂಡು ನೊಣಗಳ ಉತ್ಪತ್ತಿ

	ಗುರುತಿಸುವ ಚೋದಕ ರಾಸಾಯನ
	ದವಡೆ ಗ್ರಂಥಿಗಳು
	–
	ಜೋಡಿಯಾಗುವಿಕೆಯ ಜಾಗವನ್ನು ಗುರುತಿಸುವುದು

	ಜೇನು ಮರಿಗಳ ಉತ್ಪತ್ತಿ

	ಜೇನು ಮರಿಯಲ್ಲಿ ಚೋದಕ ರಾಸಾಯನ
	–
	–
	ಆಹಾರ ತರುವಿಕೆಯ ಪ್ರಚೋದನೆ, ಜೇನು ಮರಿಗಳ ಗುರುತಿಸುವಿಕೆ, ಕೆಲಸಗಾರ ನೊಣಗಳ ಅಂಡಾಶಯ ಬೆಳವಣಿಗೆಯನ್ನು ಸ್ಥಗಿತಗೊಳಿಸುವಿಕೆ.

	ಎರಿಗಳ ಉತ್ಪತ್ತಿ

	ಆಹಾರ ಕೂಡಿಸುವ ಚೋದಕ ರಾಸಾಯನ
	–
	–
	ಮಕರಂದವನ್ನು ಕೂಡಿಡುವಂತೆ ಪ್ರಚೋದಿಸುವಿಕೆ


ಹೆಜ್ಜೇನು ಮತ್ತು ಕೋಲು ಜೇನುಗಳ ಗೂಡುಗಳು ಹೊರಗೆ ಮುಕ್ತವಾಗಿರುವುದರಿಂದ ಅವುಗಳ ಕಾವಲುಗಾರ ನೊಣಗಳು ಶತ್ರುವಿನ ವಿರುದ್ಧ ಎಚ್ಚರಿಕೆಯನ್ನು ನೀಡಲು ಅಧಿಕ ಪ್ರಮಾಣದಲ್ಲಿ ಚೋದಕವನ್ನು ಸ್ರವಿಸುತ್ತವೆ. ಹೆಜ್ಜೇನು ಗೂಡುಗಳು ಒಂದರ ಪಕ್ಕದಲ್ಲಿ ಒಂದರಂತೆ ಅಧಿಕ ಸಂಖ್ಯೆಯಲ್ಲಿ ಒಂದೇ ಸ್ಥಳದಲ್ಲಿ ಕಟ್ಟಲ್ಪಟ್ಟಿರುವುದು ಸಾಮೂಹಿಕವಾಗಿ ಶತ್ರುವಿನ ಮೇಲೆ ದಾಳಿ ಮಾಡಲು ಅನುಕೂಲವಾಗಿವೆ. ಕೋಲು ಜೇನುಗಳ ಪ್ರಮುಖ ಶತ್ರು ಕೀಟಗಳಾದ ಇರುವೆ ಮತ್ತಿತರ ಕೀಟಗಳನ್ನು ತಡೆಯಲು ತಮ್ಮ ಗೂಡಿನ ಕೊಂಬೆಯ ಇಕ್ಕೆಲಗಳಲ್ಲಿ ಅಂಟಿನಂತಹ ದ್ರವವನ್ನು ತಂದು ಮೆತ್ತಿರುತ್ತವೆ. ದ್ರವವು ಅಂಟಿನಿಂದ ಕೂಡಿದ್ದು ಇದರ ಮೂಲಕ ನುಗ್ಗಿ ಬರಲು ಪ್ರಯತ್ನಿಸುವ ಕೀಟಗಳು ಅಲ್ಲಿಯೇ ಅಂಟಿಕೊಂಡು ಸಾಯುತ್ತವೆ. ಗೂಡನ್ನು ಬಿಟ್ಟು ತಪ್ಪಿಸಿಕೊಂಡು ಬೇರೊಂದು ಸ್ಥಳವನ್ನು ಹುಡುಕಿಕೊಂಡು ಹೋಗಿ ನೆಲೆಸುವುದು ಈ ಜೇನು ನೊಣಗಳು ತಮ್ಮ ಗೂಡಿನ ರಕ್ಷಣೆ ಮಾಡಿಕೊಳ್ಳುವ ಒಂದು ವಿಧಾನವಾಗಿದೆ. ಯಾವುದೇ ಸಮಯದಲ್ಲಾದರೂ ಹಾರಿಹೋಗಲು ಸಿದ್ದವಿರುವ ರಾಣಿಯ ಸಾಮರ್ಥ್ಯ ಈ ನಡವಳಿಕೆ ಸಹಕಾರಿಯಾಗಿದೆ.
ಗೂಡಿನ ಇತರ ರಕ್ಷಣಾ ವಿಧಾನಗಳು
ಹೊಟ್ಟೆಯನ್ನು ಕುಣಿಸುವುದು : ಶತ್ರು ಕೀಟಗಳು ಗೂಡಿನ ಸಮೀಪ ಬಂದಾಗ ಕೆಲಸಗಾರ ನೊಣಗಳು, ಹೊಟ್ಟೆಯ ತುದಿಯನ್ನು ಮೇಲಕ್ಕೆ ಎತ್ತಿಕೊಂಡು ಅಲ್ಲಾಡಿಸುತ್ತಾ ಶತ್ರುಗಳ ಬಳಿಗೆ ಧಾವಿಸಿ ಶತ್ರುವನ್ನು ಹಿಮ್ಮೆಟ್ಟಿಸುತ್ತವೆ.
ಶಬ್ದ ಮಾಡುವುದು : ಕೆಲವೊಮ್ಮೆ ಶತ್ರುವು ಗೂಡಿನ ಸಮೀಪ ಬಂದಾಗ ಎಲ್ಲ ನೊಣಗಳೂ ತಮ್ಮ ರೆಕ್ಕೆಯನ್ನು ಜೋರಾಗಿ ಬೀಸಲು ಪ್ರಾರಂಭಿಸಿ ‘ಹಿಸ್’ ಎನ್ನುವ ಶಬ್ದವನ್ನು ಮಾಡುತ್ತವೆ. ಈ ಶಬ್ದದಿಂದ ಶತ್ರುಗಳು ಗೂಡಿನಿಂದ ಹಿಂದೆ ಸರಿಯುತ್ತವೆ.
ಸಾಮೂಹಿಕ ರಕ್ಷಣಾ ಕ್ರಮ :  ಪಕ್ಷಿಗಳು ಮತ್ತು ಕಡಜಗಳಂತಹ ಶತ್ರುಗಳು ಜೇನು ಗೂಡಿನ ಬಳಿ ಬಂದಾಗ ಅವುಗಳ ಮೇಲೆ ನೇರ ದಾಳಿ ಮಾಡದೆ ಜೇನುನೊಣಗಳು ಹಾರಾಟದ ಚಟುವಟಿಕೆಯನ್ನು ಸ್ಥಗಿತಗೊಳಿಸಿ ‘ಹಿಸ್’ ಎನ್ನುವ ಶಬ್ದದ ಮೂಲಕ ೩೦- ೩೫ ನೊಣಗಳು ಗುಂಪಾಗಿ  ಗೂಡಿನ ಪ್ರವೇಶದ್ವಾರದ ಬಳಿಗೆ ಬರುತ್ತವೆ. ಈ ಸಂದರ್ಭದಲ್ಲಿ ಶತ್ರುಗಳು ಹಿಮ್ಮೆಟ್ಟುತ್ತವೆ. ಒಂದು ವೇಳೆ ಶತ್ರುವು ಹಿಂದೆ ಸರಿಯದೆ ಗೂಡಿನ ಸಮೀಪದಲ್ಲಿ ಜೇನು ನೊಣಗಳನ್ನು ಹಿಡಿಯುವ ಪ್ರಯತ್ನ ನಡೆಸಿದಲ್ಲಿ, ಅನೇಕ ನೊಣಗಳು ದಿಢೀರನೆ ಶತ್ರುವಿನ ಕಾಲು ಮತ್ತು ರೆಕ್ಕೆಗಳು ಸೇರಿದಂತೆ ಪೂರ್ತಿ ದೇಹವನ್ನು ಆಕ್ರಮಿಸಿ ಕೆಳಕ್ಕೆ ಬೀಳಿಸುತ್ತವೆ. ಈ ಕ್ರಿಯೆಯಲ್ಲಿ ಶತ್ರುವನ್ನು  ಉಂಡೆಯಾಕಾರದಲ್ಲಿ ಸುತ್ತುವರೆದು ಅಗತ್ಯದಲ್ಲಿ ದೇಹದ ಶಾಖವನ್ನು ಹೆಚ್ಚಿಸುವ ನೊಣಗಳು ಶತ್ರುವನ್ನು ೪೩ ಡಿಗ್ರಿ ಸೆ.ಗೂ ಅಧಿಕ ಉಷ್ಣತೆಗೆ ಒಳಪಡಿಸಿ ಸಾಯಿಸುತ್ತವೆ. ಹೆಜ್ಜೇನು ನೊಣಗಳಲ್ಲಿ ಶತ್ರು ಕೀಟಗಳನ್ನು ಸುತ್ತುವರೆದು ಸಾಯಿಸುವ ಗುಣಗಳಿದ್ದು ಕರಡಿ, ಪಕ್ಷಿ ಮತ್ತು ಮನುಷ್ಯರಿಂದ ತೊಂದರೆಯಾದಾಗ ಅಧಿಕ ಸಂಖ್ಯೆಯಲ್ಲಿ ಶತ್ರುಗಳನ್ನು ದೂರದವರೆಗೆ ಅಟ್ಟಿಸಿಕೊಂಡು ಹೋಗಿ ಮುಳ್ಳಿನಿಂದ ಚುಚ್ಚುತ್ತವೆ. ಅಪಾಯದ ಸುಳಿಯಲ್ಲಿರುವ ನೊಣ ತನ್ನ ಗೂಡಿನ ಇತರ ನೊಣಗಳಿಗೆ ಸೂಚನೆ ನೀಡಿ ಪ್ರತಿದಾಳಿಗೆ ಪ್ರಚೋದಿಸಲು ಸಶಕ್ತವಾಗಿರುತ್ತವೆ. ಈ ಜೇನುನೊಣಗಳು ಗೂಡಿನಿಂದ ಸುಮಾರು ೧.೫ ರಿಂದ ೩.೦ ಕಿ.ಮೀ. ವರೆಗೂ ಶತ್ರುಗಳನ್ನು ಅಟ್ಟಿಸಿಕೊಂಡು ಹೋಗಿರುವ ನಿದರ್ಶನಗಳಿವೆ. ಜೇನು ಕುಟುಂಬದಲ್ಲಿ ರಾಣಿ ನೊಣವಿಲ್ಲದಿರುವಾಗ, ರೋಗದಿಂದ ನರಳುವಾಗ, ಜೇನು ತುಪ್ಪವನ್ನು ತೆಗೆಯುವಾಗ ಮತ್ತು ಹೂವುಗಳ ಮೇಲೆ ಕೀಟನಾಶಕಗಳ ಸಿಂಪರಣೆಯಾದಾಗ ಜೇನು ನೊಣಗಳಲ್ಲಿ ಸಿಟ್ಟಾಗುವ ನಡತೆಯನ್ನು ಸಾಮಾನ್ಯವಾಗಿ ಕಾಣಬಹುದು. ಅರಣ್ಯದಲ್ಲಿ ಕಟ್ಟಿರುವ ಜೇನು ಕುಟುಂಬಗಳು ಮಾನವನ ಯಾವುದೇ ಚಟುವಟಿಕೆ ಕಂಡು ಬಂದಾಗ ಅದನ್ನು ಗೂಡಿಗೆ ಒದಗಲಿರುವ ಅಪಾಯವೆಂದು ಪರಿಗಣಿಸಿ ದಾಳಿ ಮಾಡಲು ಸಜ್ಜಾಗುತ್ತವೆ.
ಜೇನು ಕೃಷಿ : ಜೇನುಕೃಷಿ ಪ್ರಾರಂಭಿಸುವಿಕೆ ಮತ್ತು ನಿರ್ವಹಣೆ
ಜೇನು ಕೃಷಿ ತರಬೇತಿ : ಜೇನುಕೃಷಿಯನ್ನು ಪ್ರಾರಂಭಿಸುವ ಪ್ರತಿಯೊಬ್ಬರಿಗೂ ಅವುಗಳ ನಡುವಳಿಕೆಗಳು, ಅವಶ್ಯಕ ಆಹಾರ ಸಸ್ಯಗಳು, ಮತ್ತು ನಿರ್ವಹಿಸುವ ಕ್ರಮಗಳ ಬಗ್ಗೆ ತಿಳಿದಿರಬೇಕು. ಈ ಮಾಹಿತಿಯನ್ನು ಹತ್ತಿರದ ಪರಿಣಿತ ಜೇನುಕೃಷಿಕರು ತಮ್ಮ ಪ್ರದೇಶದ ಜೇನುಕೃಷಿ ಅಧಿಕಾರಿಗಳಿಂದ ಪಡೆಯಬಹುದಾದರೂ ಸರ್ಕಾರ, ಕೃಷಿ ವಿಶ್ವವಿದ್ಯಾಲಯಗಳು ಮತ್ತು ಸಂಶೋಧನಾ ಸಂಸ್ಥೆಗಳು ನಡೆಸುವ ತರಬೇತಿ ಕಾರ್ಯಕ್ರಮಗಳಲ್ಲಿ ಭಾಗವಹಿಸಿ ಅನುಭವವನ್ನು ಪಡೆದುಕೊಳ್ಳಬಹುದು. ಬೆಂಗಳೂರು ಕೃಷಿ ವಿಶ್ವವಿದ್ಯಾಲಯದ ಜೇನುಕೃಷಿ ವಿಭಾಗವು ಕೇಂದ್ರ ಮತ್ತು ರಾಜ್ಯ ಸರ್ಕಾರಗಳ ಅನೇಕ ಯೋಜನೆಗಳಡಿಯಲ್ಲಿ ಒಂದು ವಾರದ ಜೇನುಕೃಷಿ ವಿಭಾಗವು ಕೇಂದ್ರ ಮತ್ತು ರಾಜ್ಯ ಸರ್ಕಾರಗಳ ಅನೇಕ ಯೋಜನೆಗಳಡಿಯಲ್ಲಿ ಒಂದು ವಾರದ ಜೇನುಕೃಷಿ ತರಬೇತಿ ನಡೆಸುತ್ತಿದ್ದು, ಫಲಾನುಭವಿಗಳಿಗೆ ಜೇನುಕೃಷಿಯಲ್ಲಿ ಆಸಕ್ತಿ ಮೂಡಿಸಲು ಒಂದೊಂದು ಜೇನು ಪೆಟ್ಟಿಗೆಯನ್ನು ನೀಡುವುದರೊಂದಿಗೆ ತಾಂತ್ರಿಕ ಮಾಹಿತಿಯನ್ನು ಸರಳ ಭಾಷೆಯಲ್ಲಿ ನೀಡುತ್ತಿದೆ. ಕರ್ನಾಟಕ ರಾಜ್ಯ ಸರ್ಕಾರದ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆಯು ಜೇನುಕೃಷಿಯನ್ನು ಅಭಿವೃದ್ಧಿ ಪಡಿಸಲು ಅನೇಕ  ತರಬೇತಿ ಕಾರ್ಯಕ್ರಮಗಳನ್ನು ಹಮ್ಮಿಕೊಂಡಿದ್ದು ಸಮೀಪದಲ್ಲಿರುವ ಗ್ರಾಮೀಣ ಅಭಿವೃದ್ಧಿ ತರಬೇತಿ ಸಂಸ್ಥೆಗಳ ಮೂಲಕ ಉಚಿತ ತರಬೇತಿಯನ್ನು ನೀಡುತ್ತಿದೆ. ಕೊಡಗಿನ ಭಾಗಮಂಡಲದಲ್ಲಿರುವ ಸರ್ಕಾರಿ ಜೇನುಕೃಷಿ ತರಬೇತಿ ಶಾಲೆಯಲ್ಲಿ ಮೂರು ತಿಂಗಳ ತರಬೇತಿಯನ್ನು ಉಚಿತವಾಗಿ ನೀಡಲಾಗುತ್ತದೆ. ಇದರ ಜೊತೆಗೆ ಹೆಚ್ಚಿನ ತರಬೇತಿಯನ್ನು ಪಡೆಯಲು ಮಹಾರಾಷ್ಟ್ರ ರಾಜ್ಯದಲ್ಲಿರುವ ಪುಣೆಯ ಕೇಂದ್ರೀಯ ಜೇನು ಸಂಶೋಧನಾ ಮತ್ತು ತರಬೇತಿ ಕೇಂದ್ರ ೩- ೯ ತಿಂಗಳ ತರಬೇತಿಯನ್ನು ನೀಡಲಾಗುತ್ತಿದೆ (ಕೋಷ್ಟಕ ೮).
ಸೂಕ್ತ ಸ್ಥಳದ ಆಯ್ಕೆ : ಜೇನು ಸಾಕಣೆಯನ್ನು ಪ್ರಾರಂಭಿಸುವ ಸ್ಥಳವು ಸೂಕ್ತವಾಗಿದ್ದು ಇರುವೆ, ಕಡಜ ಮುಂತಾದವುಗಳಿಂದ ಕೂಡಿರಬಾರದು. ಆ ಪ್ರದೇಶದಲ್ಲಿ ವರ್ಷವಿಡೀ ಹೇರಳವಾಗಿ ಪರಾಗ ಮತ್ತು ಮಕರಂದ ಸಿಗುವ ಗಿಡಮರಗಳಿರಬೇಕು. ಹೆಚ್ಚಿನ ಜನಸಂದಣಿಯಿಂದ ಕೂಡಿದ್ದಲ್ಲಿ ಜೇನುನೊಣಗಳ ಕುಟುಂಬದ ಚಟುವಟಿಕೆಗಳಿಗೆ ಅಡ್ಡಿಯಾಗಬಹುದು. ಆ ಪ್ರದೇಶವು ಯಾವುದೇ ರೀತಿಯ ಪ್ರಾಣಿಗಳ ದಾಳಿಗೆ ಒಳಗಾಗದಂತೆ ಮುಳ್ಳು ತಂತಿಯಿಂದ ಸುತ್ತಲೂ ಬೇಲಿಯನ್ನು ಹಾಕಬೇಕು. ಇದರ ಜೊತೆಗೆ ಶುದ್ಧವಾದ ನೀರು ದೊರೆಯುವಂತಿರಬೇಕು.
ಕೋಷ್ಟಕ ೮. ಜೇನುಸಾಕಾಣಿಕೆಯ ತರಬೇತಿ ಕಾರ್ಯಕ್ರಮಗಳು
	ಕ್ರ.ಸಂ
	ಕಾರ್ಯಕ್ರಮದ ಹೆಸರು
	ವ್ಯವಸ್ಥಾಪಕರು
	ಅವಧಿ
	ತರಬೇತಿ ಭತ್ಯೆ
	ತರಬೇತಿದಾರರಿಗೆ ಆಗುವ ಲಾಭಗಳು

	೧.
	ಜೇನುಸಾಕಾಣಿಕೆ ತರಬೇತಿ
	ಪ್ರತಿ ಜಿಲ್ಲಾ ಪಂಚಾಯತ್ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆ
	ಎರಡು ತಿಂಗಳು
	ಪ್ರತಿ ತಿಂಗಳಿಗೆ ೨೦೦ ರೂ
	ಶೇ. ೫೦ ರಿಯಾಯತಿ

	೨.
	ಪರಿಶಿಷ್ಟ ಜಾತಿ ಮತ್ತು ಪರಿಶಿಷ್ಟ ಪಂಗಡಗಳಿಗೆ ತರಬೇತಿ
	ಪ್ರತಿ ಜಿಲ್ಲಾ ಪಂಚಾಯತ್ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆ
	ಎರಡು ತಿಂಗಳು
	ಪ್ರತಿ ತಿಂಗಳಿಗೆ ೨೫೦ ರೂ
	೧೦೦೦ ರೂ ಮೌಲ್ಯದ ಸಲಕರಣೆಗಳು ಉಚಿತ

	೩.
	ಪಶ್ಚಿಮ ಘಟ್ಟಗಳ ಅಭಿವೃದ್ಧಿ ಯೋಜನೆಯ ಅಡಿಯಲ್ಲಿ ತರಬೇತಿ (ಧಾರವಾಡ) ಜಿಲ್ಲೆ
	ಜಿಲ್ಲಾ ಪಂಚಾಯತ್ ಕೈಗಾರಿಕಾ ಮತ್ತು ವಾಣೀಜ್ಯ ಇಲಾಖೆ
	ಎರಡು ತಿಂಗಳು
	ಪ್ರತಿ ತಿಂಗಳಿಗೆ ೨೦೦ ರೂ
	ಸಲಕರಣೆಯ ಮಾರಾಟದಲ್ಲಿ  ಶೇ.೩೩ ರಿಯಾಯತಿ

	೪.
	ಐ.ಆರ್.ಡಿ.ಪಿ ಯೋಜನೆಯ ಅಡಿಯಲ್ಲಿ ತರಬೇತಿ
	ಪ್ರತಿ ಜಿಲ್ಲಾ ಪಂಚಾಯತ್ ಕೈಗಾರಿಕಾ ಮತ್ತು ವಾಣಿಜ್ಯ ಇಲಾಖೆ
	ಎರಡು ತಿಂಗಳು

	೫೦೦ ರೂ ಮೌಲ್ಯದ ಸಲಕರಣೆಗಳು ಉಚಿತ

	೫.
	ಸರ್ಟಿಫಿಕೇಟ್ ಕೋರ್ಸ ತರಬೇತಿ ಕೇಂದ್ರ, ಭಾಗಮಂಡಲ
	ಸರಕಾರಿ ಜೇನು ಸಾಕಾಣಿಕೆಯ
	ಮೂರು ತಿಂಗಳು
	ಪ್ರತಿ ತಿಂಗಳಿಗೆ ೨೫೦ ರೂ
	೫೦೦ ರೂ ಮೌಲ್ಯದ ಸಲಕರಣೆಗಳು ಉಚಿತ

	೬.

	೭.
	ಫೀಲ್ಡ್‌ಮ್ಯಾನ್ ಕೋರ್ಸ
	ಕೇಂದ್ರಿಯ ಜೇನು ಸಂಶೋಧನಾ ಮತ್ತು ತರಬೇತಿ ಕೇಂದ್ರ ಪುಣೆ, ಮಹಾರಾಷ್ಟ್ರ

ಜೇನುಕುಟುಂಬಗಳನ್ನು ಪಡೆಯುವುದು : ಸೂಕ್ತ ಸ್ಥಳವನ್ನು ಆಯ್ಕೆ ಮಾಡಿದ ನಂತರ ಹೊಸ ಜೇನು ಕುಟುಂಬಗಳ ಅವಶ್ಯಕತೆ ಇರುತ್ತದೆ. ನಾಲ್ಕೈದು ಜೇನುಕುಟುಂಬಗಳಿಂದ ಜೇನು ಸಾಕಣೆ ಪ್ರಾರಂಭಿಸುವುದು ಉತ್ತಮ. ಅಂತಹ ಕುಟುಂಬಗಳು ಅತಿ ಕಡಿಮೆ ಎಂದರೆ  ಮೂರ್ನಾಲ್ಕು ಚೌಕಟ್ಟುಗಳಿಂದ ಕೂಡಿದ ಮರಿಗಳು ಮತ್ತು ಪ್ರೌಢ ಕೆಲಸಗಾರ ನೊಣಗಳನ್ನು ಹೊಂದಿರಬೇಕು. ಈ ಕುಟುಂಬಗಳು ಸುಮಾರು ೩ – ೪ ತಿಂಗಳ ಯುವರಾಣಿಗಳಿಂದ ಕೂಡಿದ್ದರೆ ಉತ್ತಮ. ಜೇನು ಸಾಕಾಣೆಯನ್ನು ಭಾರತೀಯ ಮಾನಕ ಬ್ಯೂರೋರವರು ನಿಗದಿಪಡಿಸಿದ ಪೆಟ್ಟಿಗೆಗಳಲ್ಲಿ ಸಾಕಣೆ ಮಾಡಬೇಕು. ಈ ಕುಟುಂಬಗಳು ಬೇಗ ಬೆಳವಣಿಗೆಯಾಗಿ, ಅಧೀಕ ಜೇನುತುಪ್ಪ ನೀಡುವಂತಾಗಬೇಕು. ಉತ್ತಮ ಗುಣಮಟ್ಟದ ಜೇನುಕುಟುಂಬಗಳನ್ನು ಕೆಳಕಂಡ ವಿಧಾನಗಳಿಂದ ಪಡೆಯಬಹುದು :
೧. ಜೇನುಕುಟುಂಬಗಳನ್ನು ಖಾಸಗಿ ಸಂಸ್ಥೆಗಳಿಂದ ಕೊಂಡುಕೊಳ್ಳುವುದು.
೨. ಪಾಲಾದ ಕುಟುಂಬಗಳನ್ನು ಹಿಡಿದು ಪೆಟ್ಟಿಗೆಗೆ ತುಂಬಿಸುವುದು.
೩. ಜೇನು ನೊಣಗಳ ಸ್ವಾಭಾವಿಕ ವಾಸ ಸ್ಥಾನದಿಂದ ಹಿಡಿದು ಪೆಟ್ಟಿಗೆಗೆ ತುಂಬಿಸುವುದು.
೧. ಜೇನುಕುಟುಂಬಗಳನ್ನು ಕೊಂಡುಕೊಳ್ಳುವುದು : ಹೊಸದಾಗಿ ಜೇನುಸಾಕಣೆ ಪ್ರಾರಂಭಸುವವರು ಜೇನುಸಾಕಣೆಯಲ್ಲಿ ತೊಡಗಿರುವ ತಮ್ಮ ಸುತ್ತಮುತ್ತಲಿನ ಪ್ರದೇಶ ಜೇನುಕೃಷಿಕರಿಂದ ಹೊಸ ಕುಟುಂಬಗಳನ್ನು ಪಡೆಯಬಹುದು. ಕರ್ನಾಟಕ ರಾಜ್ಯವು ಅನೇಕ ಜೇನುಕೃಷಿ ಸಹಕಾರ ಸಂಘಗಳಿಂದ ಕೂಡಿದ ರಾಜ್ಯ. ರಾಜ್ಯದಲ್ಲಿನ ಜೇನು ಸಾಕಣೆಯ ಅಭಿವೃದ್ಧಿಯಲ್ಲಿ ಇವುಗಳ ಪಾತ್ರ ಮಹತ್ತರವಾದುದು. ಈ ಸಂಘದ ಪ್ರತಿನಿಧಿಗಳು ಜೇನು ಕೃಷಿಯಲ್ಲಿ ಪರಿಣಿತಿ ಪಡೆದವರಾಗಿದ್ದು ಅವರಿಂದ ಜೇನು ಕುಟುಂಬಗಳನ್ನು ಖರೀದಿಸಬಹುದು. ಇದರ ಜೊತೆಗೆ ವೈಜ್ಞಾನಿಕವಾಗಿ ಉತ್ಪಾದಿಸಿದ ಮರಿ ಜೇನು ಕುಟುಂಬಗಳನ್ನು ಹತ್ತಿರದ ಜೇನು ಕೃಷಿ ಸಂಶೋಧನಾ ಸಂಸ್ಥೆಗಳಿಂದ ಮತ್ತು ವಿಶ್ವವಿದ್ಯಾಲಯಗಳಿಂದಲೂ ಪಡೆಯಬಹುದು. ಜೇನುಕುಟುಂಬಗಳನ್ನು ಖರೀದಿಸಿಲು ರಾಜ್ಯ ಸರ್ಕಾರವು ಕೆಲವು ಯೋಜನೆಗಳಡಿಯಲ್ಲಿ ರಿಯಾಯತಿ ದರದಲ್ಲಿ ಹಣಕಾಸಿನ ಸಹಾಯವನ್ನು ಒದಗಿಸುತ್ತದೆ (ಕೋಷ್ಟಕ ೯).
೨. ಪಾಲಾದ ಕುಟುಂಬಗಳನ್ನು ಪೆಟ್ಟಿಗೆಗೆ ತುಂಬಿಸಿಕೊಳ್ಳುವುದು : ಸಾಮಾನ್ಯವಾಗಿ ಆಹಾರ ಹೇರಳವಾಗಿ ಸಿಗುವ ಕಾಲದಲ್ಲಿ ಜೇನುಕುಟುಂಬಗಳು ಹೊಸರಾಣಿಯನ್ನು ಉತ್ಪಾದಿಸಿದ ಪಾಲಾಗುವುದು ಸ್ವಾಭಾವಿಕ ವಿಭಜನೆಯ ಕ್ರಮ. ಅವು ಪಾಲಾಗುವ ಸಮಯದಲ್ಲಿ ಮರದ ಕೊಂಬೆಗಳ ಮೇಲೆ ತಮಗೆ ಸೂಕ್ತವಾದ ಸ್ಥಳವನ್ನು ಆಯ್ಕೆ ಮಾಡುವವರೆಗೂ ತಾತ್ಕಾಲಿಕವಾಗಿ ಜೋತುಬಿದ್ದಿರುತ್ತವೆ. ಅಂತಹ ಕುಟುಂಬಗಳನ್ನು ಹಿಡಿಯುವ ಪರದೆಯಿಂದ ರಾಣಿಗೆ ಅಪಾಯವಾಗದಂತೆ ಜೇನು ಪೆಟ್ಟಿಗೆಗೆ ತುಂಬಿಸಿ ಜೇನು ಸಾಕಣೆಯನ್ನು ಪ್ರಾರಂಭಿಸಬಹುದು.
೩. ಜೇನುನೊಣಗಳ ಸ್ವಾಭಾವಿಕ ಸ್ಥಾನಗಳಿಂದ ಪೆಟ್ಟಿಗೆಗೆ ವರ್ಗಾಯಿಸುವದು : ತುಡುವೆ ಜೇನುಕುಟುಂಬಗಳು ಪರಿಸರದಲ್ಲಿ ಹೇರಳವಾಗಿದ್ದು ಅವು ಹುತ್ತದ ಕೋವೆಗಳು, ಮರದಪೊಟರೆಗಳು, ಕಟ್ಟಡ ಗೋಡೆಯ ಸಂದುಗೊಂದುಗಳಲ್ಲಿ ವಾಸಿಸುತ್ತಿರುತ್ತವೆ. ಅವುಗಳನ್ನು ಗುರುತಿಸಿ ಈ ಮುಂದಿನ ವಿಧಾನಗಳಿಂದ ಪೆಟ್ಟಿಗೆಗೆ ವರ್ಗಾಯಿಸಿ ಕೊಳ್ಳಬಹುದು (ಚಿತ್ರ ೩೧).
ತುಡುವೆ ಜೇನುಕುಟುಂಬಗಳನ್ನು ಸ್ವಾಭಾವಿಕವಾಗಿ ವಾಸಿಸುವ ಗೂಡುಗಳಿಂದ ಜೇನುನೊಣಗಳು ಹೊರಹೋಗುವ ಮತ್ತು ಒಳ ಬರುವ ಹಾರಾಟವನ್ನು ಕಂಡಾಗ ಜೇನುಕುಟುಂಬವಿರುವ ಸ್ಥಳಗಳನ್ನು ಗುರುತಿಸಬಹುದು. ಈ ಕಾರ್ಯಕ್ಕೆ ಬೆಳಿಗ್ಗೆ ೭ – ೯  ಗಂಟೆಯ ಸಮಯವು ಸೂಕ್ತವಾದರೂ ದಿನದ ಯಾವುದೇ ಅವಧಿಯಲ್ಲಿ ಕೈಗೊಳ್ಳಬಹುದಾಗಿದೆ. ಜೇನುನೊಣಗಳು ಹೂವಿನಿಂದ ಮಕರಂದ ಹಾಗೂ ಪರಾಗವನ್ನು ಸಂಗ್ರಹಿಸಿ ಹಿಂದಿರುಗುವ ಮಾರ್ಗವನ್ನು ಅನುಸರಿಸಿ ಗೂಡಿರುವ ಜಾಗವನ್ನು ಕಂಡುಹಿಡಿಯಬಹುದು. ಒಂದು ನಿಗದಿತ ಸ್ಥಳದಲ್ಲಿ ಸಕ್ಕರೆ ಪಾಕವನ್ನಿಟ್ಟರೆ ಆ ಜಾಗದ ಸುತ್ತಮುತ್ತ ಜೇನುಗೂಡುಗಳಿದ್ದರೆ ಕೆಲಸಗಾರ ನೊಣಗಳು ಸಕ್ಕರೆ ಪಾಕಕ್ಕೆ ಆಕರ್ಷಿತವಾಗುತ್ತವೆ. ಇವುಗಳನ್ನು ಹಿಡಿದು ನಾಲ್ಕಾರು ಕಡೆ ಒಂದೊಂದಾಗಿ ಬಿಟ್ಟರೆ ಅವು ಗೂಡಿರುವ ಜಾಗದ ಕಡೆಗೆ ಹಾರುತ್ತವೆ. ಇದರಿಂದ ಇವುಗಳನ್ನು ಹಿಂಬಾಲಿಸಿ ಕುಟುಂಬಗಳನ್ನು ಗುರುತಿಸಬಹುದು.
ಜೇನು ಕುಟುಂಬಗಳ ವಾಸಸ್ಥಾನಗಳವನ್ನು ಗುರುತಿಸಿದ ನಂತರ ಕೆಲವು ಸಲಕರಣೆಗಳಾದ ಗುದ್ದಲಿ, ಪಾತ್ರೆ, ಚಾಕು, ಹೊಗೆತಿದಿ, ರಾಣಿ ಪಂಜರ, ಬಾಳೇನಾರು ಮತ್ತು ಕುಟುಂಬಗಳನ್ನು ವರ್ಗಾಯಿಸುವ ಪೆಟ್ಟಿಗೆಯೊಂದಿಗೆ ಹೋಗಬೇಕು.

ಹುತ್ತದ ಕೋವೆಯೊಂದರಿಂದ ಪೆಟ್ಟಿಗೆಗೆ ತುಡುವೆ ಜೇನನ್ನು ವರ್ಗಾಯಿಸುವ ಹಂತಗಳು
ಜೇನುಕುಟುಂಬವಿರುವ ಹುತ್ತ ಅಥವಾ ಮರದ ಪೊಟರೆ ಬಾಯಿ ಚಿಕ್ಕದಾಗಿದ್ದಾಗ ಗುದ್ದಲಿಯಿಂದ ಅಗಲ ಮಾಡಿ ಎರಿಗಳನ್ನು ಒಂದೊಂದಾಗಿ ಚಾಕುವಿನಿಂದ ಕತ್ತರಿಸಿ ಅವುಗಳನ್ನು ಪಾತ್ರೆಯಲ್ಲಿಡಬೇಕು. ಎರಿಗಳನ್ನು ತೆಗೆದ ನಂತರ ಕೂಡಿಸುವ ಜೇನುಪೆಟ್ಟಿಗೆಯ ಚೌಕಟ್ಟುಗಳಿಗೆ ಮೊಟ್ಟೆ ಮರಿ ಇರುವ ಎರಿಗಳನ್ನು ಬಾಳೆನಾರಿನ ಸಹಾಯದಿಂದ ಕಟ್ಟಿ ಪೆಟ್ಟಿಗೆಯಲ್ಲಿರಿಸಬೇಕು. ನೊಣಗಳನ್ನು ಪೆಟ್ಟಿಗೆಗೆ ವರ್ಗಾಯಿಸುವಾಗ ರಾಣಿ ನೊಣವನ್ನು  ಹುಡುಕಿ ಅದನ್ನು  ರಾಣಿ ಪಂಜರಕ್ಕೆ ಸೇರಿಸಿ ವರ್ಗಾಯಿಸುವ ಪಟ್ಟಿಗೆಯೊಳಗಿಡಬೇಕು. ರಾಣಿನೊಣ ಪೆಟ್ಟಿಗೆಯೊಳಗಿರುವುದರಿಂದ ಕೆಲಸಗಾರ ನೊಣಗಳೆಲ್ಲಾ ಅಲ್ಲಿಗೆ ಬಂದು ಸೇರುತ್ತವೆ. ನಿಧಾನವಾದರೆ ಗುಂಪು ಗುಂಪಾಗಿರುವ ನೊಣಗಳನ್ನು ಕೈಯಿಂದ ನಿಧಾನವಾಗಿ ತೆಗೆದು ಪೆಟ್ಟಿಗೆಗೆ ಸೇರಿಸಬೇಕು. ಕತ್ತಲೆಯಾದ ನಂತರ ಜೇನುಕುಟುಂಬಗಳನ್ನು ನಿಗದಿ ಪಡಿಸಿದ ಮಧುವನಕ್ಕೆ ಸಾಗಿಸಬಹುದು.
ಜೇನು ಗೂಡನ್ನು ಪರೀಕ್ಷಿಸುವಿಕೆ :  ಜೇನು ಕುಟುಂಬಗಳನ್ನು ಕನಿಷ್ಟ ೧೫ ರಿಂದ ೨೦ ದಿನಗಳಿಗೊಮ್ಮೆಯಾದರೂ ಪರೀಕ್ಷಿಸಬೇಕಾಗುತ್ತದೆ. ಜೇನು ಕುಟುಂಬಗಳನ್ನು ಅಡಿ ಹಲಗೆಯಿಂದಲೇ ಪರೀಕ್ಷಿಸುತ್ತಾ ಒಂದೊಂದಾಗಿ ಸಂಸಾರ ಕೋಣೆ, ಜೇನು ಕೋಣೆ, ಮೇಲ್ಮುಚ್ಚಳ ಹೀಗೆ ಕ್ರಮವಾಗಿ ಪರೀಕ್ಷಿಸಬೇಕು. ಕುಟುಂಬಗಳನ್ನು ಪರೀಕ್ಷಿಸಲು ಹೊಗೆ ತಿದಿ, ಗೂಡಿನ ಆಯುಧ, ಮುಖಪರದೆ, ಮತ್ತು ಕೈಚೀಲಗಳನ್ನು ಬಳಸುವುದು. ಮೊದಲು ಹೊಗೆಯ ತಿದಿಯಿಂದ ಎರಡು ಮೂರು ಬುಗ್ಗೆಯಷ್ಟು ಹೊಗೆಯನ್ನು ಕೊಡಬೇಕು (ಚಿತ್ರ ೩೨).
[image: https://kanaja.karnataka.gov.in/wp-content/uploads/2011/12/32_Jenu-300x272.jpg]
ಜೇನುಗೂಡನ್ನು ಪರೀಕ್ಷಿಸುತ್ತಿರುವುದು
ಸಂಸಾರ ಕೋಣೆಯನ್ನು ಎತ್ತಿ ಪಕ್ಕದಲ್ಲಿಟ್ಟು ಅಡಿಮಣೆಯನ್ನು ಪರಿಶೀಲಿಸುವುದರಿಂದ ಜೇನು ಗೂಡಿನ ಶುಚಿತ್ವ, ಮೇಣದ ಚಿಟ್ಟೆಯ ಹಾವಳಿ ಮುಂತಾದವುಗಳನ್ನು ತಿಳಿಯಬಹುದು. ಸಂಸಾರ ಕೋಣೆಯ ಪರೀಕ್ಷೆಯಿಂದ ಎರಿಗಳ ಬಣ್ಣ, ಜೇನುತುಪ್ಪ ಮತ್ತು ಪರಾಗ ಶೇಖರಣೆಯ ಮಟ್ಟ, ರಾಣಿಯ ಮೊಟ್ಟೆಯಿಡುವ ಗುಣ, ರಾಣಿಯ ವಯಸ್ಸು, ಗಂಡು ಜೇನುನೊಣಗಳ ಉತ್ಪತ್ತಿ ಮುಂತಾದವುಗಳನ್ನು ತಿಳಿಯಬಹುದು. ಅಡಿಮಣೆಯನ್ನು ಗೂಡಿನ ಆಯುಧದಿಂದ ಶುಚಿಗೊಳಿಸಿ ಶುದ್ಧಗೊಳಿಸಬೇಕು.
ಸಂಸಾರ ಕೋಣೆಯನ್ನು ಪರೀಕ್ಷಿಸಲು ಸಂಸಾರ ಕೋಣೆಯ ಮೇಲಿರುವ ಭಾಗಗಳನ್ನು ಗೂಡಿನ ಆಯುಧದಿಂದ ಬಿಡಿಸಿ ಕೆಳಗಿಡಬೇಕು. ಸಂಸಾರ ಕೋಣೆಯಲ್ಲಿನ ಒಂದು ಎರಿಯನ್ನು ಬಿಡಿಸಿ ತೆಗೆದು ಹೊರ ಬದಿಯಲ್ಲಿ ಲಂಭವಾಗಿರಿಸಿ ಮಧ್ಯದ ಪಕ್ಕದ ಎರಿಗಳನ್ನು ಪೆಟ್ಟಿಗೆಯ ಬದಿಗೆ ಸೇರಿಸಿ, ಮಧ್ಯದ ಎರಿಗಳನ್ನು ಪರೀಕ್ಷಿಸಿ ಅಗತ್ಯವಿದ್ದರೆ ಪಕ್ಕದ ಎರಿಗಳನ್ನು ಪರೀಕ್ಷಿಸಿದ ನಂತರ ಮೊದಲಿನಂತೆ ಇಟ್ಟು ಹೊರಬದಿಯಲ್ಲಿ ಇರಿಸಿದ ಎರಿಯನ್ನು ಪೆಟ್ಟಿಗೆಯಲ್ಲಿಡಬೇಕು. ಚೌಕಟ್ಟುಗಳನ್ನು ಪರೀಕ್ಷಿಸುವಾಗ ಅದರಲ್ಲೂ ತಂತಿ ಅಳವಡಿಸದಿದ್ದಲ್ಲಿ ಅಂತಹ ಎರಿಗಳನ್ನು ಭೂಮಿಗೆ ಲಂಭವಾಗಿ ಹಿಡಿದು ಎರಿಯನ್ನು ಗಮನಿಸಿ ಹಳೆಯ ಎರಿಗಳನ್ನು ತೆಗೆಯಲು ಪ್ರಯತ್ನಿಸಬೇಕು. ರಾಣಿಯ ವಯಸ್ಸು, ಮೊಟ್ಟೆ ಇಡುವ ಗುಣ. ಗಂಡು ನೊಣಗಳ ಬೆಳವಣಿಗೆ, ಆಹಾರದ ದಾಸ್ತಾನು, ಮಕರಂದ ಮತ್ತು ಪರಾಗ ಸಿಕ್ಕುವುದು ಮುಂತಾದುವನ್ನು ಗಮನಿಸಬೇಕು. ಪಾಲಾಗುವ ಸಮಯದಲ್ಲಿ ಗಂಡು ನೊಣಗಳ ಬೆಳೆಸುವಿಕೆ, ಎರಿಗಳ ಅಡಿ ಭಾಗದಲ್ಲಿ ರಾಣಿ ಕಣಗಳನ್ನು ರಚಿಸುತ್ತಿರುವುದು ಮುಂತಾದುವನ್ನು ಗಮನಿಸಿ ಪಾಲಾಗುವ ಕಾಲದಲ್ಲಿ ಹಳೆಯ ಎರಿಗಳಿದ್ದಲ್ಲಿ ಒಂದೊಂದಾಗಿ ತೆಗೆದು ಖಾಲಿ ಚೌಕಟ್ಟನ್ನು ಸಂಸಾರ ಕೋಣೆಯ ಮಧ್ಯಭಾಗದ ಎರಡು ಎರಿಗಳ ಮಧ್ಯೆ ಕೊಡಬೇಕು. ಮಕರಂದ ಹೇರಳವಾಗಿ ಸಿಗದಿದ್ದಲ್ಲಿ ಸಕ್ಕರೆ ಪಾಕವನ್ನು ನೀಡಬೇಕು.

ಸೂಚನೆ : ೧. ಸರಾಸರಿ ಜೇನುತುಪ್ಪವನ್ನು ಗಣನೆಗೆ ತೆಗೆದುಕೊಳ್ಳಲಾಗಿದೆ.
೨. ಸ್ಥಳಾಂತರ ಜೇನುಸಾಕಾಣಿಕೆಯಿಂದ ಎರಡರಿಂದ ಮೂರು ಪಟ್ಟು ಜೇನುತುಪ್ಪವನ್ನು ಹೆಚ್ಚಿಸಬಹುದಾಗಿದೆ.
ಗೂಡು ಪರೀಕ್ಷಿಸುವಾಗ ವೇಳೇಯಲ್ಲಿ ಈ ಕೆಳಕಂಡ ಅಂಶಗಳನ್ನು ಗಮನಿಸಬೇಕು:
೧. ಕುಟುಂಬಕ್ಕೆ ಅಗತ್ಯವಿರುವಷ್ಟು ಪರಾಗ, ಜೇನುತುಪ್ಪವಿರುವಿಕೆ ಮತ್ತು ಸಕ್ಕರೆಪಾಕದ ಅಗತ್ಯತೆ.
೨. ಎರಿಗಳಲ್ಲಿ ಮೊಟ್ಟೆಗಳು ಇದ್ದಲ್ಲಿ ರಾಣಿ ಇರುವಿಕೆಯನ್ನು ದೃಢಪಡಿಸಿಕೊಳ್ಳಬಹುದು.
೩. ರಾಣಿ ಕಣಗಳನ್ನು ಗಮನಿಸಿ ಅನಗತ್ಯವಿದ್ದಲ್ಲಿ ನಾಶಪಡಿಸುವುದು.
೪. ಕುಟುಂಬದಲ್ಲಿ ರಾಣಿನೊಣ ಮೊಟ್ಟೆ ಇಡಲು ಮತ್ತು ಜೇನುತುಪ್ಪವನ್ನು ಶೇಖರಿಸಲು ಎರಿಗಳನ್ನು ಒದಗಿಸುವುದು.
೫. ಕುಟುಂಬದಲ್ಲಿ ನೈಸರ್ಗಿಕ ಶತ್ರುಗಳ ಹಾನಿಯನ್ನು ಗುರ್ತಿಸಿ ನಿಯಂತ್ರಣದ ಬಗ್ಗೆ ಕ್ರಮಕೈಗೊಳ್ಳುವುದು.
ಜೇನುಕುಟುಂಬಗಳ ನಿರ್ವಹಣೆ : ಜೇನುನೊಣಗಳು ಇತರ ಪಶುಪಕ್ಷಿಗಳಂತೆ ಆಹಾರಕ್ಕಾಗಿ ಸಸ್ಯಗಳನ್ನೇ ಅವಲಂಭಿಸಿವೆ. ಸಸ್ಯಗಳಿಂದ ದೊರೆಯುವ ಮಕರಂದ ಮತ್ತು ಪರಾಗವು ಜೇನುನೊಣಗಳ ಮುಖ್ಯ ಆಹಾರವಾದರೆ, ಕೆಲವು ಕೀಟಗಳ ವಿಸರ್ಜಿತ ಸಿಹಿ ಅಂಟು ಕೂಡ ಜೇನುನೊಣಗಳ ಆಹಾರವಾಗಿರುತ್ತದೆ. ಪರಿಸರದಲ್ಲಿ ಅನೇಕ ಸಸ್ಯಗಳು ವರ್ಷವಿಡೀ ಪರಾಗ ಮತ್ತು ಮಕರಂದವನ್ನು ಉತ್ಪಾದಿಸಿದರೆ, ಅನೇಕ ಸಸ್ಯಗಳು ವರ್ಷದ ಕೆಲವೇ ದಿನಗಳು ಅಥವಾ ತಿಂಗಳುಗಳು ಮಾತ್ರ ಪರಾಗ ಮತ್ತು ಮಕರಂದವನ್ನು ಉತ್ಪಾದಿಸುತ್ತವೆ. ಇದರಿಂದಾಗಿ ಜೇನುನೊಣಗಳಿಗೆ ವರ್ಷದ ಕೆಲವು ಕಾಲಗಳಲ್ಲಿ ಆಯಾ ಪ್ರದೇಶಗಳಿಗೆ ಅನುಗುಣವಾಗುವಂತೆ ಆಹಾರದ ಕೊರತೆ ಉದ್ಭವಿಸುತ್ತದೆ.
ಜೇನು ಕುಟುಂಬಗಳ ನಿರ್ವಹಣೆ ಹವಾಮಾನಕ್ಕನುಗುಣವಾಗಿ ಉಷ್ಣವಲಯ, ಸಮಶೀತೋಷ್ಣವಲಯ ಮತ್ತು ಶೀತವಲಯಗಳ ಪ್ರದೇಶದೊಂದಿಗೆ ವ್ಯತ್ಯಾಸವಾಗುತ್ತದೆ. ಸಮಶೀತೋಷ್ಣವಲಯದ ಪ್ರದೇಶಗಳಲ್ಲಿ ಜೇನುನೊಣಗಳು ತಮ್ಮ ಚಟುವಟಿಕೆಗಳನ್ನು ಜನವರಿ ತಿಂಗಳು ಆರಂಭವಾದೊಡನೆ ಚುರುಕುಗೊಳಿಸುತ್ತವೆ. ಜೇನು ಕೃಷಿಕರು ಈ ಸಮಯದಲ್ಲಿ ತಮ್ಮಲ್ಲಿರುವ ಖಾಲಿ ಪೆಟ್ಟಿಗೆಗಳಿಗೆ ಜೇನು ಕುಟುಂಬಗಳನ್ನು ತುಂಬಿಸುವುದು ಸೂಕ್ತ. ಕರಾವಳಿ ಪ್ರದೇಶದ ಜೇನು ಕೃಷಿಕರು ಮಾವಿನ ಹಂಗಾಮು ಮುಗಿದೊಡನೆ ಜೇನು ಕುಟುಂಬಗಳನ್ನು ಕೃತಕವಾಗಿ ಪಾಲುಮಾಡಿ ಸ್ಥಳಾಂತರ ಮಾಡಿ ಮಾರ್ಚ್ ತಿಂಗಳಿನಿಂದಲೇ ಜೇನುತುಪ್ಪವನ್ನು ಪಡೆಯುತ್ತಾರೆ. ಫೆಬ್ರವರಿಯಲ್ಲಿ ಕೆಲವು ಕಡೆ ಆಹಾರದ ಕೊರತೆಯಾಗುವುದರಿಂದ ಕೃತಕ ಆಹಾರವನ್ನು ನೀಡಬೇಕು. ಮಾರ್ಚ್ ತಿಂಗಳಿನಲ್ಲಿ ಕೆಲವೊಂದು ಜೇನು ಕುಟುಂಬಗಳು ಪಾಲಾಗಲು ಪ್ರಯತ್ನಿಸಿ ರಾಣಿ ಕಣ ತಯಾರಿಸುತ್ತವೆ. ಆದುದರಿಂದ ಅಂತಹ ಕುಟುಂಬಗಳನ್ನು ಪಾಲುಮಾಡಬಹುದು. ಹೇರಳವಾಗಿ ಆಹಾರ ಸಿಗುವ ಸಂದರ್ಭಗಳ ಬಲಹೀನವಾದ ಎರಡು ಕುಟುಂಬಗಳನ್ನು ಒಂದುಗೂಡಿಸಿ ಹೆಚ್ಚಿನ ಜೇನುತುಪ್ಪವನ್ನು ಪಡೆಯಬಹುದು. ಏಪ್ರಿಲ್ ತಿಂಗಳು ಆರಂಭವಾದೊಡನೆ ಜೇನು ನೊಣಗಳು ತಮ್ಮ ಕೆಲಸ ಕಾರ್ಯಗಳನ್ನು ಬರದಿಂದ ಮಾಡಲಾರಂಭಿಸುತ್ತವೆ. ಎಲ್ಲ ಕಡೆಗಳಲ್ಲಿ ಗಿಡ, ಮರ, ಬಳ್ಳಿಗಳು ಹೂವುಗಳನ್ನು ಬಿಡುವುದರಿಂದ ಜೇನು ನೊಣಗಳು ಪರಾಗ ಮತ್ತು ಮಕರಂದವನ್ನು ಸಂಗ್ರಹಿಸಿ ಜೇನು ತುಪ್ಪವಾಗಿ ಶೇಖರಿಸುತ್ತವೆ. ಪರಾಗ ದೊರೆಯುವುದರಿಂದ ಕುಟುಂಬಗಳು ಅಭಿವೃದ್ಧಿಯಾಗಿ ಕೆಲವೊಂದು ಜೇನು ಕುಟುಂಬಗಳು ರಾಣಿ ಕಣಗಳನ್ನು ನಿರ್ಮಿಸುತ್ತವೆ. ರಾಣಿ ಕಣಗಳನ್ನು ಕಂಡ ಬಳಿಕ ಜೇನುಕೃಷಿಕರು ವಾರಕ್ಕೊಮ್ಮೆ ಜೇನುಗೂಡನ್ನು ಪರೀಕ್ಷಿಸಿ ಅಂತಹ ರಾಣಿ ಕಣಗಳನ್ನು ತೆಗೆಯುತ್ತಿರಬೇಕು. ಆಹಾರದ ಅಭಾವ ಉಂಟಾದಾಗ ಜೇನು ನೊಣಗಳು ಗೂಡನ್ನು ಬಿಟ್ಟು ಹೋಗುವ ಸಂಭವವಿರುತ್ತದೆ. ಆದುದರಿಂದ ಜೇನು ಕುಟುಂಬಗಳಿಗೆ  ಕೃತಕ ಆಹಾರದ ಸಕ್ಕರೆ ಪಾಕ ಮತ್ತು ಪರಾಗವನ್ನು ನೀಡಬೇಕು. ಸಂಸಾರ ಕೋಣೆಯಲ್ಲಿ ಜೇನು ನೊಣಗಳಿಲ್ಲದ ಖಾಲಿ ಎರಿಗಳನ್ನು ತೆಗೆಯಬೇಕು.
ಜುಲೈ ತಿಂಗಳಿನಲ್ಲಿ ಮಳೆ ಹೆಚ್ಚಾಗಿರುವುದರಿಂದ ಜೇನು ಪೆಟ್ಟಿಗೆಗಳನ್ನಿಟ್ಟ ಸ್ಥಳಗಳನ್ನು ಚೆನ್ನಾಗಿ ಶುಚಿಗೊಳಿಸಬೇಕು. ಮಳೆ ಗಾಳಿಯಿಂದ ರಕ್ಷಿಸಲು ಕಲ್ನಾರಿನ ಹಾಳೆಗಳಿಂದ ಮುಚ್ಚಿ ಆಧಾರ ಸ್ಥಂಭಕ್ಕೆ ಹಗ್ಗದಿಂದ ಕಟ್ಟಬೇಕು. ಜೇನು ಕುಟುಂಬದ ಉಷ್ಣತೆಯನ್ನು ಕಾಪಾಡಲು ಜೇನು ನೊಣಗಳ ಸಂಖ್ಯಾ ಬಲ ಹೆಚ್ಚಾಗಿರುವಂತೆ ನೋಡಿಕೊಂಡು ಅಗತ್ಯವಿದ್ದಲ್ಲಿ ಒತ್ತರಿಸುವ ಹಲಗೆಯನ್ನು ಜೇನು ಕುಟುಂಬಗಳಿಗೆ ಅಳವಡಿಸಬೇಕು. ಆಹಾರ ಅಭಾವವಿದ್ದಲ್ಲಿ ಕೃತಕ ಆಹಾರ ನೀಡುವ ಜೊತೆಗೆ ಜೇನು ನೊಣಗಳು ಆವೃತವಾಗದೇ ಇರುವ ಎರಿಗಳನ್ನು ಹೊರತೆಗೆಯಬೇಕು. ಅಗಸ್ಟ್ – ಅಕ್ಟೋಬರ್ ತಿಂಗಳುಗಳಲ್ಲಿ ಮಳೆ ಬೀಳುವುದರಿಂದ ಪ್ರಕೃತಿಯಲ್ಲಿ ಮರ ಗಿಡಗಳು ಹೂ ಬೀಡುವುದರಿಂದ ಕುಟುಂಬಗಳು ಚೇತರಿಸಿಕೊಂಡು ಕೆಲಸ ಮಾಡಲು ಆರಂಭಿಸುತ್ತವೆ. ಎರಿ ತೆಗೆದ ಚೌಕಟ್ಟುಗಳಿಗೆ ಮೇಣದ ಹಾಳೆಯನ್ನು ಪೂರೈಸಿ ಮೊಟ್ಟೆಗಳಿರುವ ಚೌಕಟ್ಟನ್ನು ಬದಿಗೆ ಹಾಕಿ ಮೇಣದ ಹಾಳೆ ಪೂರೈಸಿದ ಚೌಕಟ್ಟನ್ನು ಮಧ್ಯದಲ್ಲಿಡಬೇಕು. ಕೆಲವು ಜೇನು ಕುಟುಂಬಗಳು ಗಂಡು ನೊಣಗಳನ್ನು ಉತ್ಪಾದಿಸುವುದರಿಂದ ರಾಣಿಗೆ ವಯಸ್ಸಾಗಿದ್ದಲ್ಲಿ ರಾಣಿ ನೊಣಗಳನ್ನು ಉತ್ಪಾದಿಸುವುದರ ಮೂಲಕ ಹಳೆಯ ರಾಣಿಗಳನ್ನು ಬದಲಿಸಿ ಹೊಸ ರಾಣಿಗಳನ್ನು ಅಳವಡಿಸುವುದು ಉತ್ತಮ. ಈ ಕಾಲದಲ್ಲಿ ಕುಟುಂಬಗಳು ಚೆನ್ನಾಗಿ ಅಭಿವೃದ್ಧಿಹೊಂದಿ ಜೇನುತುಪ್ಪವನ್ನು ಶೇಖರಿಸುವುದರಿಂದ ಅದನ್ನು ತೆಗೆಯಬಹುದು.
ಜೇನು ಕೃಷಿ : ಜೇನುಕೃಷಿ ತಾಂತ್ರಿಕತೆಗಳು
ಜೇನುನೊಣಗಳು ತಮ್ಮ ಕುಟುಂಬಗಳ ಕಾರ್ಯಗಳನ್ನು ತಾವೇ ನಿರ್ವಹಿಸಿದರೂ ಕೆಲವು ತಂತ್ರಜ್ಞಾನಗಳಿಂದ ಕುಟುಂಬಗಳ ಗುಣಮಟ್ಟವನ್ನು ಹೆಚ್ಚಿಸಬಹುದಾಗಿದೆ. ಅವುಗಳಲ್ಲಿ ಕುಟುಂಬ ಪಾಲಾಗುವಿಕೆಯ ನಿಯಂತ್ರಣ, ಆಹಾರ ನೀಡುವಿಕೆ, ಕುಟುಂಬಗಳ ವಿಭಜನೆ, ಕುಟುಂಬಗಳನ್ನು ಕುಡಿಸುವುದು. ಜೇನುನೊನಗಳು ಪರಾರಿಯಾಗುವುದು, ತಳಿ ಸುಧಾರಣೆ, ರಾಣಿ ನೊಣ ಬೆಳೆಸುವಿಕೆ, ಕೃತಕ ಗರ್ಭಧಾರಣೆ ಮುಂತಾದವು ಪ್ರಮುಖವಾದವು.
ಕುಟುಂಬಗಳು ಪಾಲಾಗುವಿಕೆ : ಜೀವಿಗಳ ವಂಶಾಭಿವೃದ್ಧಿಯು ತಮ್ಮದೇ ಆದ ವಿಧಾನಗಳನ್ನು ಹೊಂದಿದ್ದು ಸಸ್ಯಗಳಲ್ಲಿ ಬೀಜಗಳಿಂದ ಉತ್ಪತ್ತಿ ಮಾಡಿದರೆ, ಕೀಟಗಳಲ್ಲಿ ಮೊಟ್ಟೆಯ ಮೂಲಕ ವಂಶಾಭಿವೃದ್ಧಿಯಾಗುತ್ತದೆ. ರಾಣಿನೊಣವು ಕುಟುಂಬದ ಅಗತ್ಯತೆ ಮತ್ತು ವಯಸ್ಸಿಗನುಗುಣವಾಗಿ ಮೊಟ್ಟೆಗಳನ್ನಿಡುತ್ತದೆ.

ಪಾಲಾಗಿರುವ ಒಂದು ಜೇನು ಕುಟುಂಬ
ಇದು ಹೆಚ್ಚಿನ ಮೊಟ್ಟೆಗಳನ್ನಿಟ್ಟಲ್ಲಿ ಜೇನು ಕುಟುಂಬವು ಮಿತಿ ಮೀರಿ ಬೆಳೆದು ರಾಣಿಯು ಇಡೀ ಕುಟುಂಬವನ್ನು ನಿಯಂತ್ರಿಸುವುದು ಕಷ್ಟವಾಗುತ್ತದೆ. ಇದರಿಂದಾಗಿ ಕೆಲಸಗಾರ ನೊಣಗಳು ಎರಿಯ ಕೆಳಭಾಗದ ಅಂಚಿನಲ್ಲಿ ಫಲಿತ ಮೊಟ್ಟೆಯಿಂದ ಹೊರಬಂದ ಒಂದು ದಿನದ ಮರಿಗೆ ರಾಣಿ ಕಣವನ್ನು ನಿರ್ಮಿಸಿ ರಾಜಶಾಹಿರಸವನ್ನು ಒದಗಿಸಿ, ಹೊಸ ರಾಣಿಯನ್ನು ಬೆಳೆಸುತ್ತವೆ. ಹಳೆಯ ರಾಣಿಗೆ ಹೊಸ ರಾಣಿಯ ಬೆಳವಣಿಗೆ ಕಂಡು ಬಂದಲ್ಲಿ ಅದನ್ನು ಕೋಶಾವಸ್ಥೆಯಲ್ಲಿಯೇ ಸಾಯಿಸುವ ಸಂಭವವಿರುತ್ತದೆ. ಹೀಗೆ ಹೊರಬಂದ ಹೊಸ ಮತ್ತು ಹಳೆಯ ರಾಣಿಗಳ ನಡುವೆ ಕೆಲಸಗಾರ ನೊಣಗಳೊಡನೆ ಕಲಹ ನಡೆದು ಸಾಮಾನ್ಯವಾಗಿ ಹಳೆಯ ರಾಣಿ ಅಗತ್ಯ ಸಂಖ್ಯೆಯ ಕೆಲಸಗಾರ ನೊಣಗಳೊಂದಿಗೆ ಜೇಣು ಕುಟುಂಬವನ್ನು ಬಿಟ್ಟು ಹೊರ ಹೋಗುತ್ತವೆ. ಇದೇ ರೀತಿ ಕೆಲವು ಬಾರಿ ಹೊಸರಾಣಿಯು ಕೆಲಸಗಾರ ನೊಣಗಳೊಂದಿಗೆ ಗೂಡನ್ನು ಬಿಟ್ಟು ಹೋಗುವ ಸಂಭವವಿರುತ್ತದೆ. ಈ ರೀತಿ ರಾಣಿಯೊಡನೆ ಜೇನು ಕುಟುಂಬವು ವಿಭಜಿಸುವುದಕ್ಕೆ ಕುಟುಂಬ ಪಾಲಾಗುವಿಕೆ ಎಂದು ಕರೆಯಲಾಗುತ್ತದೆ (ಚಿತ್ರ ೩೭).
ಜೇನು ಕುಟುಂಬದಲ್ಲಿ ಪಾಲಾಗುವಿಕೆಯ ಪ್ರಾರಂಭದ ಅನೇಕ ಕಾರಣಗಳಿಂದ ನಡೆಯುತ್ತದೆ. ಕುಟುಂಬದಲ್ಲಿ ಪ್ರೌಢ ನೊಣಗಳ ಸಂಖ್ಯೆ ಹೆಚ್ಚಾಗಿರುವುದು. ಗೂಡಿನಲ್ಲಿ ಗಾಳಿಯಾಡದಿರುವಿಕೆ, ರಾಣಿಗೆ ವಯಸ್ಸಾಗಿರುವುದು ಮತ್ತು ಎಲ್ಲಾ ಕೆಲಸಗಾರ ನೊಣಗಳಿಗೆ ಸೂಕ್ತವಾದ ರಾಣಿಯ ಚೋದಕ  ರಾಸಾಯನಿಕ ಸಿಕ್ಕದಿರುವುದು. ಇದನ್ನು ನಿಯಂತ್ರಿಸಲು ದಪ್ಪದಾದ ಸೂಕ್ತ ರಾಣಿಕಣವನ್ನು  ಬಿಟ್ಟು ಇನ್ನುಳಿದ ರಾಣಿಕಣಗಳನ್ನು ಕೋಶದ ಹಂತದಲ್ಲಿ ನಾಶಪಡಿಸುವುದರಿಂದ ಪಾಲಾಗುವಿಕೆಯನ್ನು ತಡೆಗಟ್ಟಬಹುದಾಗಿದೆ.
ಆಹಾರ ನೀಡುವಿಕೆ : ಪರಿಸರದಲ್ಲಿ ಪರಾಗ ಮತ್ತು ಮಕರಂದ ಸಿಗದಿದ್ದಲ್ಲಿ ಜೇನು ಕುಟುಂಬಗಳಿಗೆ ಕೃತಕ ಆಹಾರವನ್ನು ಒದಗಿಸಬೇಕು. ಶುದ್ಧ ಕಲ್ಮಶರಹಿತ ಸಕ್ಕರೆ ಮತ್ತು ನೀರನ್ನು ೧:೧ ಅನುಪಾತದಲ್ಲಿ ತಯಾರಿಸಬೇಕು.  ಕುದಿಯುವ ನೀರಿಗೆ ಸಕ್ಕರೆಯನ್ನು ಬೆರೆಸಿ ತಣ್ಣಗಾದ ಮೇಲೆ ೨ – ೩ ತೊಟ್ಟು ನಿಂಬೆ ಹಣ್ಣಿನ ರಸವನ್ನು ಬೆರೆಸಿ ನೀಡಬಹುದು. ಇದರಿಂದ ಜೇನು ನೊಣಗಳು ಆಹಾರವನ್ನು ಪಚನ ಮಾಡಲು ಸುಲಭವಾಗುವುದು. ಆಹಾರವನ್ನು ತೆರೆದ, ಶುದ್ಧವಾದ ಮತ್ತು ತೇಲುವ ಒಣ ಹುಲ್ಲಿನೊಂದಿಗೆ ಬಟ್ಟಲಿನಲ್ಲಿ ಇಡಬೇಕು.  ಮುಚ್ಚಿದ ಬಟ್ಟಲುಗಳಲ್ಲಿ ಕೊಡುವುದಾದರೆ ಅವುಗಳ ಮುಚ್ಚಳಗಳಲ್ಲಿ ಸೂಜಿಯಿಂದ ಸಾಕಷ್ಟು ಚಿಕ್ಕ ರಂಧ್ರಗಳನ್ನು ಮಾಡಬೇಕು. ಸಂಸಾರ ಕೋಣೆಯ ಮೇಲೆ ನೊಣಗಳಿರುವ ಭಾಗದಲ್ಲಿ ಸುಮಾರು ೭ ಮಿ.ಮೀ ದಪ್ಪದ ಕಡ್ಡಿಗಳನ್ನಿಟ್ಟು ಆಹಾರ ತುಂಬಿದ ಪಾತ್ರೆಗಳನ್ನು ಮುಚ್ಚಳದಲ್ಲಿ  ರಂಧ್ರಗಳ  ಭಾಗವು ಕೆಳಭಾಗಕ್ಕೆ ಬರುವಂತೆ ಕೋಣೆಯ ಚೌಕಟ್ಟಿನ ಕಡ್ಡಿಗಳ ಮೇಲಿಡಬೇಕು. ಆಹಾರ ಕದಿಯುವಿಕೆಯನ್ನು ತಪ್ಪಿಸಲು ಆಹಾರದ ಪಾತ್ರೆ ಸಂಪೂರ್ಣವಾಗಿ ಮುಚ್ಚುವಂತೆ ಖಾಲಿ ಜೇನು ಕೋಣೆಯಿಂದ ಕೂಡಿರಬೇಕು. ಅಲ್ಲದೇ ಬಟ್ಟಲಿನಲ್ಲಿ ಶುದ್ಧವಾದ ಹತ್ತಿಯ ಉಂಡೆಯನ್ನು ಮಾಡಿ ಸಕ್ಕರೆ ಪಾಕದಲ್ಲಿ ಮುಳುಗಿಸಿ ಜೇನುನೊಣಗಳಿಗೆ ನೀಡಬಹುದಾಗಿದೆ.
ಕುಟುಂಬಗಳ ವಿಭಜನೆ : ಆಹಾರವು ಹೇರಳವಾಗಿ ಸಿಗುವ ಕಾಲದಲ್ಲಿ ಕುಟುಂಬಗಳು ಚೆನ್ನಾಗಿ ಬೆಳೆದು ೮ – ೧೦ ಪೂರ್ಣ ಚೌಕಟ್ಟುಗಳಿಂದ ಕೂಡಿರುವುದಲ್ಲದೆ ಸಾಕಷ್ಟು ಮೊಟ್ಟೆ, ಮರಿ, ಪರಾಗ ಮತ್ತು ಜೇನುತುಪ್ಪವೂ ಇರುತ್ತದೆ. ಇಂತಹ ಮಧುವನದಿಂದ ಹೆಚ್ಚು ಜೇನುತುಪ್ಪ ನೀಡುವ ಮತ್ತು ರೋಗ ರಹಿತ ಕುಟುಂಬಗಳನ್ನು ಗುರುತಿಸಿ ದ್ವಿಗುಣಗೊಳಿಸಬಹುದು. ಇಂತಹ ಕುಟುಂಬಗಳನ್ನು ದ್ವಿಗುಣಗೊಳಿಸಲು ಮೊಟ್ಟೆ ಮರಿ, ಪರಾಗ ಮತ್ತು ಜೇನುತುಪ್ಪ ಸೇರಿದಂತೆ ಹೆಚ್ಚು ಸಂಖ್ಯೆಯ ದಾದಿನೊಣಗಳಿಂದ  ಕೂಡಿದ ೩ – ೪ ರಾಣಿರಹಿತ ಚೌಕಟ್ಟುಗಳನ್ನು ಜೇನು ಪೆಟ್ಟಿಗೆಯಲ್ಲಿಡಬೇಕು. ಅಂತಹ ಕುಟುಂಬದಲ್ಲಿ ಕೆಲಸಗಾರ ನೊಣಗಳು ರಾಣಿ ಕಣಗಳನ್ನು ನಿರ್ಮಿಸಿ ರಾಣಿಯನ್ನು ಬೆಳೆಸಲು ಪ್ರಾರಂಭಿಸುತ್ತವೆ. ಇಂತಹ ಕುಟುಂಬದಲ್ಲಿ ನೊಣಗಳು ಅನೇಕ ರಾಣಿಗಳನ್ನು ಬೆಳೆಸಲು ಪ್ರಯತ್ನಿಸುವುದರಿಂದ ದೃಢವಾದ ಮತ್ತು ಉದ್ದವಾದ ಒಂದು ಮುಚ್ಚಳ ಹಾಕಿದ ಕಣವನ್ನು ಬಿಟ್ಟು ಉಳಿದವನ್ನು ನಾಶಪಡಿಸಬೇಕು. ಇದೇ ರೀತಿ ರಾಣಿ ಬೆಳೆಸುವ ಅನೇಕ ವಿಧಾನಗಳಿಂದ ಕಸಿ ಮಾಡುವ ಮೂಲಕ ರಾಣಿಗಳನ್ನು ಬೆಳೆಸಿ ಕುಟುಂಬಗಳನ್ನು ದ್ವಿಗುಣಗೊಳಿಸಬಹುದು.
ಕುಟುಂಬಗಳನ್ನು ಒಂದುಗೂಡಿಸುವುದು : ವರ್ಷದ ಕೆಲವು ಕಾಲಗಳಲ್ಲಿ ಆಹಾರದ ಕೊರತೆಯಿಂದಾಗಿ ಜೇನುಕುಟುಂಬಗಳು ಕ್ಷೀಣಿಸಿ ಹಾಳಾಗುವ ಸಂಭವವಿರುತ್ತದೆ. ಈ ಸಮಯದಲ್ಲಿ ಬಲಹೀನ ಕುಟುಂಬದಲ್ಲಿನ ರಾಣಿಯನ್ನು ತೆಗೆಯುವ ಮೂಲಕ ಕುಟುಂಬಗಳನ್ನು ಒಂಗುಗೂಡಿಸಬಹುದು. ಕೆಲವು ಕಾರಣಗಳಿಂದ ಕುಟುಂಬದಲ್ಲಿ ಮೊಟ್ಟೆಮರಿಗಳಿಲ್ಲದೆ ರಾಣಿಯನ್ನು ಬೆಳೆಸಲಾಗಿದೆ ಕುಟುಂಬ ಸಾಯುವ ಸಂಭವವಿರುತ್ತದೆ. ಆದರೆ ಇಂತಹ ಕುಟುಂಬವನ್ನು ರಾಣಿಯಿರುವ ಕುಟುಂಬದೊಂದಿಗೆ ಒಂದುಗೂಡಿಸಬಹುದು. ಒಂದು ಗೂಡಿಸಲು ಸಂಜೆಯ ಸಮಯವು ಸೂಕ್ತವಾಗಿದ್ದು ಕೂಡಿಸಬೇಕಾದ  ಎರಡು ಕುಟುಂಬಗಳಲ್ಲಿ ಒಂದು ಕುಟುಂಬದ ವಯಸ್ಸಾದ ರಾಣಿಯನ್ನು ತೆಗೆದು ಚಿಕ್ಕ ರಂಧ್ರಗಳಿಂದ ಕೂಡಿದ ತೆಳುವಾದ ಕಾಗದಕ್ಕೆ ಜೇನುತುಪ್ಪವನ್ನು ಲೇಪಿಸಿ ಎರಡು ಪೆಟ್ಟಿಗೆಗಳ ಸಂಸಾರ ಕೋಣೆಗಳ ನಡುವೆ ಇಡುವುದರಿಂದ ಕುಟುಂಬಗಳು ಬೆರೆತು ಬಲಿಷ್ಠವಾಗಿ ಬೆಳೆಯುತ್ತವೆ. ಆದರೆ ಬಲಹೀನ ಕುಟುಂಬಗಳನ್ನು ನೇರವಾಗಿ ಸೇರಿಸಬಾರದು.
ಜೇನು ನೊಣಗಳು ಪರಾರಿಯಾಗುವುದು :  ಜೇನುನೊಣಗಳು ಮೂಲ ವಾಸಸ್ಥಾನವನ್ನು ತ್ಯಜಿಸಿ ಮತ್ತೊಂದು ವಾಸಸ್ಥಾನವನ್ನು ನಿರ್ಮಿಸಿ ಜೀವಿಸುವುದನ್ನು ‘ಪರಾರಿಯಾಗುವುದು’ ಎಂದು ಕರೆಯಲಾಗುತ್ತದೆ. ಸಾಮಾನ್ಯವಾಗಿ ಕುಟುಂಬದ ಕಾರ್ಯಗಳಾದ ಆಹಾರ ಸಂಗ್ರಹಣೆ, ಮೊಟ್ಟೆ ಇಡುವುದು ಮತ್ತು ಮರಿಗಳ ಪೋಷಣೆ ಕ್ರಮವಷ್ಟೇ ನಡೆದರೆ, ಕೆಲವೊಮ್ಮೆ  ಪರಾಗ ಮತ್ತು ಮಕರಂದದ ಕೊರತೆ, ಶತ್ರುಗಳ ಹಾವಳಿ ಮತ್ತು ರೋಗಗಳ ಬಾಧೆ ಕಂಡುಬರುತ್ತದೆ. ಈ ತೊಂದರೆಯಿಂದ ತಪ್ಪಿಸಿಕೊಳ್ಳಲು ಜೇನುನೊಣಗಳು ಪರಾರಿಯಾಗುತ್ತವೆ. ಆದರೆ ಹೆಜ್ಜೇನು ಮತ್ತು ಕೋಲು ಜೇನು ನೊಣಗಳು ಅನುವಂಶೀಯ ಗುಣ ಮತ್ತು ವಾತಾವರಣದ ವೈಪರೀತ್ಯಗಳಿಂದಾಗಿ ಕಾಲ ಕಾಲಕ್ಕೆ ಪರಾರಿಯಾಗುತ್ತವೆ. ಅಭಾವ ಕಾಲಕ್ಕೆ ಅಗತ್ಯವಿರುವಷ್ಟು ಆಹಾರವನ್ನು, ಆಹಾರ ಸಿಗುವ ಕಾಲದಲ್ಲಿಯೇ ಗೂಡಿನಲ್ಲಿ ಬಿಡುವುದು. ಆಹಾರ ಕೊರತೆಯ ಸಮಯದಲ್ಲಿ ಸಕ್ಕರೆಪಾಕ ಮತ್ತು ಪರಾಗ  ನೀಡುವುದು ಮುಂತಾದ ಕ್ರಮಗಳಿಂದ ಪರಾರಿಯಾಗುವುದನ್ನು ತಪ್ಪಿಸಬಹುದು.
ತಳಿ ಸುಧಾರಣೆ :  ಜೇನುನೊಣವು ಆರ್ಥಿಕ ಕೀಟವಾಗಿದ್ದು ಅನೇಕ ಉತ್ಪನ್ನಗಳನ್ನು ನೀಡುವುದರಿಂದ ತಳಿ ಸುಧಾರಣೆಗೆ ಆದ್ಯತೆ ನೀಡಬೇಕಾಗಿದೆ. ಆಧುನಿಕ ಜೇನು ಕೃಷಿಯನ್ನು ಪ್ರಾರಂಭಿಸಿ ಶತಮಾನವೇ ಕಳೆದಿದ್ದರೂ ಈ ದಿಸೆಯಲ್ಲಿ ಹೆಚ್ಚಿನ ಪ್ರಗತಿಯನ್ನು ಸಾಧಿಸಲಾಗಿಲ್ಲ.
ಜೇನುನೊಣಗಳಲ್ಲಿ ಕನ್ಯಾರಾಣಿಯು ಅನೇಕ ಗಂಡು ನೊಣಗಳೊಡನೆ ಜೋಡಿಯಾಗುವುದರಿಂದ ತಳಿ ಸುಧಾರಣಾ ನಿಯಂತ್ರಣ ಕಷ್ಟಸಾಧ್ಯ. ಕೆಲಸಗಾರ ನೊಣಗಳು, ಗಂಡು ಮತ್ತು ಹೆಣ್ಣು ನೊಣಗಳ ಉತ್ಪಾದನೆಯಾದುದರಿಂದ ಉತ್ತಮ ಕುಟುಂಬ ಅಭಿವೃದ್ಧಿಗೆ ರಾಣಿ ಮತ್ತು ಗಂಡು ನೊಣಗಳ ಆಯ್ಕೆಯು ಉತ್ತಮವಾಗಿರಬೇಕು. ಈ ಗುಣಗಳುಳ್ಳ ಮಾತೃ ಕುಟುಂಬಗಳನ್ನು ಗುರುತಿಸಿ ಒಂದನ್ನು ರಾಣಿ ಬೆಳೆಸಲು ಮತ್ತೊಂದನ್ನು ಗಂಡು ನೊಣಗಳನ್ನು ಬೆಳೆಸಲು ಉಪಯೋಗಿಸಬೇಕು. ಒಂದು ಪೆಟ್ಟಿಗೆಯಲ್ಲಿ ಫಲಭರಿತ ಮೊಟ್ಟೆಗಳಿಂದ ಕೃತಕವಾಗಿ ರಾಣಿಗಳನ್ನು ಬೆಳೆಸಿದರೆ ಮತ್ತೊಂದು ಪೆಟ್ಟಿಗೆಯಲ್ಲಿ ಗಂಡು ನೊಣಗಳನ್ನು ಬೆಳೆಸುವಂತೆ ಪ್ರೇರೆಪಿಸಬೇಕು. ಈ ಕುಟುಂಬವನ್ನು ಪ್ರಸ್ಥ ಕುಟುಂಬವನ್ನಾಗಿ ಆಯ್ಕೆ ಮಾಡಿದ ದೂರದ ಸ್ಥಳದಲ್ಲಿಟ್ಟು ಬೇರೆ ನೊಣಗಳು ಅಲ್ಲಿಗೆ ಬಾರದಂತೆ ಎಚ್ಚರಿಕೆ ವಹಿಸಬೇಕು. ಈ ರಾಣಿಗಳನ್ನು ಪ್ರಸ್ಥ ಕುಟುಂಬದಲ್ಲಿ ಜೋಡಿಯಾಗುವಂತೆ ನಿಯಂತ್ರಿಸಿ ಮೊಟ್ಟೆ ಇಡಲು ಪ್ರಾರಂಭ ಮಾಡಿದ ನಂತರ ರಾಣಿಗಳನ್ನು ಅಗತ್ಯ ಕುಟುಂಬಕ್ಕೆ ಒಂದೊಂದರಂತೆ ಕ್ರಮವಾಗಿ ಕೊಡಬೇಕು.

ಗೂಡಿನಲ್ಲಿ ಸಹಜವಾಗಿರುವ ರಾಣಿನೊಣದ ಕೋಶ. ರಾಜಶಾಹಿ ರಸ ಮತ್ತು ಮರಿಹುಳು ಕಾಣಲು ಕೋಶದ ಕವಚವನ್ನು ತೆರೆಯಲಾಗಿದೆ.
ರಾಣಿಗಳ ಉತ್ಪಾದನೆ :  ಸಾಮಾನ್ಯವಾಗಿ ಜೇನು ಕುಟುಂಬವು ಒಂದು ರಾಣಿ, ನೂರಾರು ಗಂಡು ನೊಣಗಳು ಮತ್ತು ಸಾವಿರಾರು ಕೆಲಸಗಾರ ನೊಣಗಳನ್ನು ಒಳಗೊಂಡಿರುತ್ತದೆ ಹಾಗೂ ರಾಣಿ ಇಡೀ ಕುಟುಂಬದ ತಾಯಿಯಾಗಿರುತ್ತದೆ. ಇದರಿಂದಾಗಿ ರಾಣಿಯ ಗುಣಗಳು ಇಡೀ ಕುಟುಂಬದ ಮೇಲೆ ಪರಿಣಾಮ ಬೀರುತ್ತವೆ. ರಾಣಿನೊಣಗಳನ್ನು ಉತ್ಪದಿಸಲು ಉಪಯೋಗಿಸುವ ಮಾತೃ ಕುಟುಂಬವು ಹೆಚ್ಚು ಮೊಟ್ಟೆಗಳನ್ನಿಡುವ ರಾಣಿಯ ಜೊತೆಗೆ ಮತ್ತು ಕಡಿಮೆ ವೇಳೆಯಲ್ಲಿ ತ್ವರಿತಗತಿಯಲ್ಲಿ ಬೆಳವಣಿಗೆಯಾಗಬೇಕು. ಇಂತಹ ಕುಟುಂಬದ ಕೆಲಸಗಾರ ನೊಣಗಳು ಹೆಚ್ಚು ಪರಾಗ ಮತ್ತು ಮಕರಂದವನ್ನು ಶೇಖರಿಸುವುದರಿಂದ ಜೇನುತುಪ್ಪವನ್ನು ಸಂಗ್ರಹಿಸಲು ಸಾಧ್ಯವಾಗುತ್ತದೆ. ಇದರ ಜೊತೆಗೆ ಹೆಚ್ಚಿನ ದೂರದಿಂದ ಆಹಾರ ಶೇಖರಣೆ, ಶತ್ರುಗಳನ್ನು ಎದುರಿಸುವ ಶಕ್ತಿ, ಹವಾಮಾನಕ್ಕೆ ಹೊಂದಿಕೊಳ್ಳುವಿಕೆ ಮುಂತಾದ ಗುಣಗಳಿಂದ ಕೂಡಿರಬೇಕು. ಇಂತಹ ಕುಟುಂಬಗಳನ್ನು ಗುರುತಿಸಿ ಇವುಗಳಿಂದ ರಾಣಿನೊಣಗಳನ್ನು ಉತ್ಪಾದಿಸುವುದು ಅಗತ್ಯವಾಗಿರುತ್ತದೆ.
ರಾಣಿ ಬೆಳೆಸುವ ವಿಧಾನಗಳು : ಆರೋಗ್ಯವಂತ ರಾಣಿಗಳನ್ನು ಪಡೆಯಬಯಸುವ ಮೂಲ ಕುಟುಂಬವು ದೃಢವಾಗಿರಬೇಕು. ಜೇನು ಕುಟುಂಬದಲ್ಲಿ ದಾದಿ ನೊಣಗಳು, ಎರಿಕಟ್ಟುವ ನೊಣಗಳು, ಮತ್ತು ಆಹಾರ ತರುವ ನೊಣಗಳು ಹೆಚ್ಚಿ ಸಂಖ್ಯೆಯಲ್ಲಿರಬೇಕು. ಮರಿ ಹುಳುಗಳ ಸಂಖ್ಯೆ ಹೆಚ್ಚಾಗಿದಲ್ಲಿ ದಾದಿ ನೊಣಗಳು ಅಧಿಕ ರಾಜಶಾಹಿ ರಸವನ್ನು ಸ್ರವಿಸಿ ರಾಣಿಯನ್ನು  ಆರೋಗ್ಯಯುತವಾಗಿ ಬೆಳೆಸಲು ಸಾಧ್ಯವಾಗುವುದರ ಜೊತೆಗೆ ಸಾಕಷ್ಟು ಗಂಡು ನೊಣಗಳು ರಾಣಿಯ ಜೋಡಿಯಾಗುವಿಕೆ ಅತ್ಯಗತ್ಯ. ಇಂತಹ ಕುಟುಂಬಗಳಿಂದ ಕೃತಕ ರಾಣಿ ಬಟ್ಟಲುಗಳನ್ನು ನಿರ್ಮಿಸಿ ಉತ್ತಮ ರಾಣಿಗಳನ್ನು ಪಡೆಯಲು ಸಾಧ್ಯವಾಗುತ್ತದೆ. ರಾಣಿ ಬೆಳೆಸುವಿಕೆಯಲ್ಲಿ ಅನೇಕ ವಿಧಾನಗಳಿದ್ದರೂ ಅವುಗಳ ನಿಯಮವು ಒಂದೇ ಆಗಿರುತ್ತದೆ.

ರಾಣಿಗಳನ್ನು ಪ್ರತ್ಯೇಕ ಕೋಶಗಳಲ್ಲಿ ಬೆಳೆಸುತ್ತಿರುವುದು
 ಡೂಲಿಟ್ಲ್ ವಿಧಾನ :  ಈ ವಿಧಾನಗಳಲ್ಲಿ ಕೃತಕ ರಾಣಿಕಣಗಳನ್ನು ಮೇಣದಿಂದ ರಚಿಸಿ ಒಂದು ದಿನಕ್ಕೂ ಕಡಿಮೆ ವಯಸ್ಸಿನ ಮರು ಹುಳುಗಳನ್ನು ಕಸಿ ಮಾಡಿ ರಾಣಿ ರಹಿತ ಕುಟುಂಬದಲ್ಲಿ ರಾಣಿಗಳನ್ನು ಬೆಳೆಸುವುದಾಗಿದೆ.
ಈ ವಿಧಾನದಲ್ಲಿ ರಾಣಿ ಬೆಳೆಸಲು ನಿರ್ಮಿಸಿದ ಸಂಸಾರ ಕೋಣೆಯ ಚೌಕಟ್ಟಿನ ಮೇಲೆ ಮಧ್ಯದ ಮತ್ತು ಕೆಳಪಟ್ಟಿಗಳಿಗೆ ೧ ರಿಂದ ೧.೫ ಸೆಂ.ಮೀ. ಅಳತೆಯ ಚೌಕಾಕಾರದ ಮರ ಅಥವಾ ಮೇಣದ ದಿಂಡುಗಳನ್ನು ತಯಾರಿಸಿ ಒಂದೊಂದು ಪೆಟ್ಟಿಗೆ ಸರಾಸರಿ ೬- ೭ ದಿಂಡುಗಳನ್ನು ಅಂಟಿಸಲಾಗುತ್ತದೆ. ಈ ದಿಂಡುಗಳಿಂದ ಕರಗಿದ ಮೇಣದಿಂದ ತಯಾರಿಸಿದ ರಾಣಿಕಣಗಳನ್ನು ರಚಿಸಿ ಅಂಟಿಸಲಾಗುತ್ತದೆ. ಈ ರೀತಿ ರಚಿಸಿದ ರಾಣಿ ಕಣಗಳಿಂದ ಕೂಡಿದ ಚೌಕಟ್ಟುಗಳನ್ನು ಅಧಿಕ ಪರಾಗ, ಜೇನುತುಪ್ಪ, ದಾದಿನೊಣಗಳು ಸೇರಿದಂತೆ ೬ – ೮ ಚೌಕಟ್ಟುಗಳ ಜೇನುನೊಣಗಳಿಂದ ಕೂಡಿದ ರಾಣಿರಹಿತ ಜೇನುಪೆಟ್ಟಿಗೆಯಲ್ಲಿಡಬೇಕಾಗುತ್ತದೆ. ಈ ಪೆಟ್ಟಿಗೆಯಲ್ಲಿ ಹೆಚ್ಚು ಯುವ ಜೇನುನೊಣಗಳಿದ್ದಲ್ಲಿ ಅಧಿಕ ಪ್ರಮಾಣದಲ್ಲಿ ರಾಜಶಾಹಿರಸವನ್ನು ಒದಗಿಸಲು ಸಹಾಯವಾಗುತ್ತದೆ. ಕೆಲವೇ ನಿಮಿಷಗಳಲ್ಲಿ ಜೇನುನೊಣಗಳು ರಾಣಿಕಣಗಳನ್ನು ಶುಚಿಗೊಳಿಸಿದ ನಂತರ ಚೌಕಟ್ಟಿನ ಒಂದೊಂದು ಪಟ್ಟಿಯನ್ನು ಹೊರತೆಗೆದು ರಾಣಿಕಣಕ್ಕೆ ರಾಜಶಾಹಿರಸವನ್ನು ಸವರಿ ಒಂದು ದಿನಕ್ಕೂ ಕಡಿಮೆ ವಯಸ್ಸಿನ ಮರಿಹುಳುಗಳನ್ನು ಪ್ರತಿ ಕಣಕ್ಕೆ ಒಂದರಂತೆ ವಿಶೇಷ ಕಸಿ ಸಾಧನ ಅಥವಾ ಬೆಂಕಿಕಡ್ಡಿಯಿಂದ ಮರಿಹುಳುವಿಗೆ ಯಾವುದೇ ಅಪಾಯವಾಗದಂತೆ ಕಸಿ ಮಾಡಲಾಗುತ್ತದೆ. ಈ ರೀತಿ ಎಲ್ಲ ರಾಣಿ ಕಣಗಳಿಗೂ ರಾಜಶಾಹಿರಸವನ್ನು ಅಗತ್ಯವಿದ್ದಲ್ಲಿ ಶುದ್ಧ ನೀರಿನಲ್ಲಿ ಬೆರೆಸಿ ರಾಣಿಕಣಗಳಿಗೆ ಸವರಿ ಅತಿ ಕಡಿಮೆ ಸಮಯದಲ್ಲಿ ಕಸಿ ಮಾಡಬೇಕಾಗುತ್ತದೆ. ಇದರಿಂದಾಗಿ ಕೆಲಸಗಾರ ನೊಣಗಳು ರಾಜಶಾಹಿರಸವನ್ನು ಬೆಳವಣಿಗೆಯಲ್ಲಿನ ಮರಿಹುಳುವಿಗೆ ತಿನ್ನಿಸಿ ರಾಣಿನೊಣವನ್ನಾಗಿ ಬೆಳೆಸುತ್ತವೆ. ರಾಣಿಕಣಗಳು ಕೋಶದ ಹಂತಕ್ಕೆ ಬಂದ ನಂತರ ಕಣಗಳಿಂದ ಹೊರಬರುವ ಸಮಯದಲ್ಲಿ ಈ ಕಣಗಳನ್ನು ಅವಶ್ಯಕ ರಾಣಿರಹಿತ ಕುಟುಂಬಕ್ಕೆ ನೀಡಬಹುದು. ಆದರೆ ಅಗತ್ಯತೆ ಇದ್ದಲ್ಲಿ ಪ್ರತಿಯೊಂದು ಕಣಕ್ಕೂ ರಾಣಿ ಪಂಜರವನ್ನಳವಡಿಸಿ ಬೇಕಾದ ಮರಿ ಕುಟುಂಬಗಳಿಗೆ ಅಳವಡಿಸಬಹುದಾಗಿದೆ (ಕೋಷ್ಟಕ ೧೨).
ಮಿಲ್ಲರ್ ಕ್ರಮ :  ಈ ವಿಧಾನದಿಂದ ಕಡಿಮೆ ಸಂಖ್ಯೆಯ ಉತ್ತಮ ರಾಣಿಗಳನ್ನು ಪಡೆಯಬಹುದು. ಮೆಣದ ಹಾಳೆಯ ತಳಭಾಗದಲ್ಲಿ V ಆಕಾರದಲ್ಲಿ ಕತ್ತರಿಸಿ ಸಂಸಾರ ಕೋಣೆ ಚೌಕಟ್ಟಿನ ತಳದಲ್ಲಿ ಅಂಟಿಸಿ ಆಯ್ಕೆ ಮಾಡಿದ ಜೇನು ಪೆಟ್ಟಿಗೆಯ ಸಂಸಾರಕೋಣೆಯ ಮಧ್ಯಭಾಗಕ್ಕೆ ನೀಡಬೇಕು. ಕುಟುಂಬದಲ್ಲಿ ಜೇನುತುಪ್ಪವಿಲ್ಲದಿದ್ದರೆ ಸಕ್ಕರೆ ಪಾಕವನ್ನು ನೀಡಬೇಕು. ಈ ಮೇಣದ ಹಾಳೆಯಲ್ಲಿ ಎರಿಯನ್ನು ಕಟ್ಟಿದ ಏಳನೆ ದಿವಸ ಎರಿ ತುಂಬ ಮೊಟ್ಟೆ ಮತ್ತು ಒಂದು ಅಥವಾ ಒಂದೂವರೆ ದಿವಸ ವಯಸ್ಸಿನ ಮರಿ ಹುಳುವನ್ನು ಕಾಣಬಹುದು. ಜೊತೆಗೆ ಗಂಡುನೊಣಗಳು ಕಣಗಳನ್ನು ನಿರ್ಮಿಸುತ್ತವೆ. ಈ ಗಂಡು ಕಣಗಳನ್ನು ಕತ್ತರಿಸಿ ಹೊರತೆಗೆದು ತಳ ಭಾಗದಲ್ಲಿ ಕೆಲಸಗಾರ ಮೊಟ್ಟೆಗಳಿಂದ ಕೂಡಿದ ಎರಿ ಇರುವಂತೆ ನೋಡಿಕೊಳ್ಳಬೇಕು. ಇಂತಹ ಎರಿಯನ್ನು ಸೂಕ್ತ ರಾಣಿಬೆಳೆಸುವ ರಾಣಿರಹಿತ ಕುಟುಂಬದಲ್ಲಿಟ್ಟಾಗ ಉತ್ತಮ ಗುಣಮಟ್ಟದ ರಾಣಿಯು ಬೆಳವಣಿಗೆಯಾಗುತ್ತದೆ.
ಹೊಸರಾಣಿ ಸಾಮಾನ್ಯವಾಗಿ ಎರಡು ದಿನಗಳಿಂದ ಒಂದು ವಾರದವರೆಗೂ ಹಾರಾಟವನ್ನು ನಡೆಸಿ ಜೋಡಿಯಾಗುತ್ತದೆ. ತುಡುವೆ ಜೇನು ನೊಣದ ರಾಣಿ. ಯೂರೋಪಿಯನ್ ರಾಣಿಯಂತೆ ೨ – ೪ ಗಂಟೆಯ ವೇಳೆಯಲ್ಲಿ ಜೋಡಿಯ ಹಾರಾಟವನ್ನು ನಡೆಸುತ್ತವೆ. ಆದರೆ ಕೋಲುಜೇನು ಮತ್ತು ಹೆಜ್ಜೇನು ರಾಣಿಗಳ ಜೋಡಿಯ ಹಾರಾಟವು ಸಂಜೆ ಐದು ಗಂಟೆ ಸಮಯದಲ್ಲಿ ನಡೆಯುತ್ತದೆಂದು ತಿಳಿದು ಬಂದಿದೆ. ರಾಣಿಯು ಸಾಮಾನ್ಯವಾಗಿ ಜೋಡಿಯಾಗುವ ೨ – ೩ ದಿನಗಳಲ್ಲಿ ಮೊಟ್ಟೆ ಇಡಲು ಪ್ರಾರಂಭಿಸಿದರೆ, ಕೆಲವು ಬಾರಿ ಸುಮಾರು ೧೦ ದಿನಗಳನ್ನು ತೆಗೆದುಕೊಳ್ಳಬಹುದು.
ಕೋಷ್ಟಕ ೧೨ : ರಾಣಿನೊಣ ಉತ್ಪಾದನೆಯ ಮಾದರಿ ವೇಳಾಪಟ್ಟಿ
	ದಿನ
	ಒಂದನೇ ಹಂತ
	ಎರಡನೇ ಹಂತ
	ಮೂರನೇ ಹಂತ
	ಅನುಸರಿಸಬಹುದಾದ ದಿನಾಂಕ

	೧
	ಕಸಿ ಮಾಡುವುದು
	–
	–
	ಮಾರ್ಚ್, ೧೬

	೩
	ರಾಜಶಾಹಿರಸ ತೆಗೆಯುವುದು (ಅಗತ್ಯವಿದ್ದಲ್ಲಿ)
	ಕಸಿ ಮಾಡುವುದು
	–
	ಮಾರ್ಚ್, ೧೯

	೬
	–
	ರಾಜಶಾಹಿರಸ ತೆಗೆಯುವುದು (ಅಗತ್ಯವಿದ್ದಲ್ಲಿ)
	ಕಸಿ ಮಾಡುವುದು
	ಮಾರ್ಚ್, ೨೨

	೧೦
	ಕೋಶದ ಹಂತ
	–
	ರಾಜಶಾಹಿರಸ ತೆಗೆಯುವುದು (ಅಗತ್ಯವಿದ್ದಲ್ಲಿ)
	ಮಾಚ್‌, ೨೬

	೧೩
	–
	ಕೋಶದ ಹಂತ
	–
	ಮಾರ್ಚ್, ೨೯

	೧೬
	–
	–
	ಕೋಶದ ಹಂತ
	ಎಪ್ರಿಲ್, ೧

	೧೮
	ಜೋಡಿಯ ಹಾರಾಟ
	–
	–
	ಎಪ್ರಿಲ್, ೩

	೨೧
	ಮೊಟ್ಟೆ
	ಜೋಡಿಯ ಹಾರಾಟ
	–
	ಎಪ್ರಿಲ್, ೬

	೨೪
	ಮರಿಹುಳು
	ಮೊಟ್ಟೆ
	ಜೋಡಿಯ ಹಾರಾಟ
	ಎಪ್ರಿಲ್, ೯

	೨೭
	–
	ಮರಿಹುಳು
	ಮೊಟ್ಟೆ
	ಎಪ್ರಿಲ್, ೧೨

	೩೦
	ಮುಚ್ಚಳದ ಮರಿಗಳು
	–
	ಮರಿಹುಳು
	ಎಪ್ರಿಲ್, ೧೫

	೩೩
	–
	ಮುಚ್ಚಳದ ಮರಿಗಳು
	–
	ಎಪ್ರಿಲ್, ೧೮

	೩೬
	–
	–
	ಮುಚ್ಚಳದ ಮರಿಗಳು
	ಎಪ್ರಿಲ್, ೨೧

	೪೩
	ಕೆಲಸಗಾರ ನೊಣ
	–
	–
	ಎಪ್ರಿಲ್, ೨೮

	 
	ಹೊರ ಬರುವುದು
	 
	 
	 

	೪೬
	–
	ಕೆಲಸಗಾರ ನೊಣ ಹೊರ ಬರುವುದು
	–
	ಮೇ, ೧

	೪೭
	–
	–
	ಕೆಲಸಗಾರ ನೊಣ ಹೊರ ಬರುವುದು
	ಮೇ, ೪


ಹೊಸ ರಾಣಿಯನ್ನು ಸೇರಿಸುವುದು : ಪ್ರತಿಯೊಂದು ಜೇನು ನೊಣಕ್ಕೂ ತನ್ನ ಕುಟುಂಬದ ರಾಣಿಯ ಪರಿಚಯವಿದ್ದು ರಾಣಿಯೇ ಕುಟುಂಬದ ಸಂಘಟನಾ ಶಕ್ತಿ ಹಾಗೂ ಸಕಲ ಚಟುವಟಿಕೆಗಳ ಚೇತನಾ ಕೇಂದ್ರ, ಪ್ರತಿಯೊಂದು ಕುಟುಂಬಕ್ಕೂ ಪ್ರತ್ಯೇಕ ವಾಸನೆಯಿದ್ದು ಆ ವಾಸನೆಯನ್ನು ರಾಣಿಯಿಂದ  ನೊಣಗಳು ಪಡೆದಿರುತ್ತವೆ. ಜೇನು ಕುಟುಂಬದಲ್ಲಿ ರಾಣಿ ಆಕಸ್ಮಿಕ ಸಾವನ್ನಪ್ಪಿದ್ದರೆ ಬೇರೆ ರಾಣಿಯನ್ನು ಸುಲಭವಾಗಿ ಸ್ವೀಕರಿಸುವುದಿಲ್ಲ. ಆದುದರಿಂದ ರಾಣಿ ಇಲ್ಲದ ಗೂಡಿಗೆ ಹೊಸ ರಾಣಿಯನ್ನು ಪರಿಚಯಿಸಬೇಕಾದರೆ ಕೆಲವು ನಿರ್ದಿಷ್ಟ ಕ್ರಮಗಳನ್ನು ಅನುಸರಿಸಬೇಕಾಗುತ್ತದೆ.
ಖಾಲಿ ಬೆಂಕಿ ಪೆಟ್ಟಿಗೆಗೆ ಸೂಜಿಯಿಂದ ಚಿಕ್ಕಚಿಕ್ಕ ರಂಧ್ರಗಳನ್ನು ಮಾಡಿ ಅದರಲ್ಲಿ ಹೊಸ ರಾಣಿಯನ್ನಿಟ್ಟು ಸಂಜೆಯ ವೇಳೆ ರಾಣಿಯನ್ನು ಪರಿಚಯಿಸಬೇಕಾದ ಜೇನು ಪೆಟ್ಟಿಗೆಯೊಳಗೆ ಇಡಬೇಕು. ಬೆಂಕಿ ಪೆಟ್ಟಿಗೆಯಲ್ಲಿನ ರಾಣಿಯ ಚೋದಕ ರಾಸಾಯನದ ವಾಸನೆ ರಂಧ್ರಗಳ ಮೂಲಕ ಗೂಡಿನ ವಾಸನೆಯೊಂದಿಗೆ ಬೆರೆತು ರಾಣಿಯನ್ನು ಹೊರ ಬಿಟ್ಟರೆ ಜೇನು ನೊಣಗಳು ಸ್ವೀಕರಿಸುತ್ತವೆ. ಇದೇ ರೀತಿ ಪಂಜರದಲ್ಲಿನ ರಾಣಿಯನ್ನು ಜೇನುಕುಟುಂಬದಲ್ಲಿಟ್ಟು ಕೆಲ ಗಂಟೆಗಳ ನಂತರ ಪಂಜರದಿಂದ ಹೊರ ಬಿಡುವ ಮೂಲಕ ಪರಿಚಯಿಸಬಹುದು. ರಾಣಿ ರಹಿತ ಜೇನು ಕುಟುಂಬಕ್ಕೆ ಹೊಸ ರಾಣಿಯನ್ನು ಪರಿಚಯಿಸುವಾಗ ಅದರ ಶರೀರದ ರೆಕ್ಕೆಗಳಿಗೆ ಅಂಟಿದಂತೆ ಜೇನು ತುಪ್ಪವನ್ನು ಸವರಿ ಜೇನು ಪೆಟ್ಟಿಗೆಯೊಳಗೆ ಬಿಡಬೇಕು. ಹೀಗೆ ಮಾಡುವುದರಿಂದ ಜೇನು ಕುಟುಂಬದ ಕೆಲಸಗಾರ ನೊಣಗಳು ರಾಣಿಯ ಶರೀರದ ಮೇಲಿನ ಜೇನು ತುಪ್ಪವನ್ನು ನೆಕ್ಕಲು ಪ್ರಾರಂಭಿಸಿ ರಾಣಿಯ ಚೋದಕ ರಾಸಾಯನದ ಮೂಲಕ ಕುಟುಂಬದಲ್ಲಿ ನೊಣಗಳು ತಮ್ಮದೇ ರಾಣಿಯೆಂದು ಸ್ವೀಕರಿಸುತ್ತವೆ. ಜೇನು ತುಪ್ಪದ ಬದಲು ನೀರನ್ನು ಸಹಾ ಬಳಸಬಹುದು. ಹೊಸ ರಾಣಿಯ ಶರೀರವನ್ನು ನೀರಿನಲ್ಲಿ ಒದ್ದೆ ಮಾಡಿ ರಾಣಿ ರಹಿತ ಜೇನು ಕುಟುಂಬಕ್ಕೆ ಪರಿಚಯಿಸಿದಾಗ ಕೆಲಸಗಾರ ನೊಣಗಳು ರಾಣಿಯನ್ನು ನೆಕ್ಕುವ ಮೂಲಕ ಸ್ವೀಕರಿಸುತ್ತವೆ.
ಕೃತಕ ಗರ್ಭಧಾರಣೆ : ಪ್ರಕೃತಿ ನಿಯಮದಂತೆ ಜೇನುನೊಣಗಳಲ್ಲಿಯೂ ಕೆಲವು ಆನುವಂಶೀಯ ಗುಣಗಳಿರುತ್ತವೆ. ಇವುಗಳಲ್ಲಿ ಕೆಲವನ್ನು ಮೆಂಡೆಲಿಯನ್ ಆನುವಂಶೀಯ ನಿಯಮಗಳ ಮೂಲಕ ಬದಲಿಸಬಹುದಾದರೂ, ರಾಣಿಯು ಅನೇಕ ಗಂಡು ಜೇನುನೊಣಗಳೊಂದಿಗೆ ಜೋಡಿಯಾಗುವುದರಿಂದ ಈ ನಿಯಂತ್ರಣ ಕ್ಲಿಷ್ಟವಾದುದು. ಕನ್ಯಾ ರಾಣಿನೊಣಗಳನ್ನು ನಿಗದಿತ ಪ್ರಭೇದ ರಹಿತ ದ್ವೀಪ ಪ್ರದೇಶಗಳಲ್ಲಿ  ಅಗತ್ಯ ಗಂಡು ಜೇನುನೊಣಗಳೊಂದಿಗೆ  ಜೋಡಿಗೊಳಿಸಬಹುದಾದರೂ, ಅವುಗಳ ಅನುವಂಶೀಯ ಅಭಿವೃದ್ಧಿಯಲ್ಲಿ ಕೃತಕ ಗರ್ಭಧಾರಣೆ ಹೆಚ್ಚಿನ ಪಾತ್ರವನ್ನು ವಹಿಸುತ್ತದೆ. ಜೇನು ನೊಣಗಳ ಕೃತಕ ಗರ್ಭಧಾರಣಾ ವಿಧಾನವನ್ನು ಡಾ. ವ್ಯಾಟ್ಸನ್‌ರು ೧೯೨೬ ರಲ್ಲಿ ಮೊಟ್ಟ ಮೊದಲಿಗೆ ತೋರಿಸಿಕೊಟ್ಟರು. ಈ ವಿಧಾನದಿಂದ ಯೂರೋಪಿಯನ್ ಜೇನುನೊಣದಲ್ಲಿ ಅನೇಕ ಸಂಕರಣ ತಳಿಗಳನ್ನು ಅಭಿವೃದ್ಧಿ ಪಡಿಸಿ ಹೆಚ್ಚಿನ ಜೇನುತುಪ್ಪವನ್ನು ಪಡೆಯಲಾಗುತ್ತಿದೆ.
ಕೃತಕ ಗರ್ಭಧಾರಣೆ ಒಂದು ಅಥವಾ ಅನೇಕ ಸೂಕ್ತ ಗಂಡು ನೊಣಗಳ ಜನನಾಂಗಗಳಿಂದ ವೀರ್ಯವನ್ನು ಸೂಕ್ಷ್ಮ ಉಪಕರಣದೊಳಗೆ ಶೇಖರಿಸಿ ಅಗತ್ಯ  ಪ್ರಮಾಣದ ವೀರ್ಯವನ್ನು ಉಪ್ಪಿನ ದ್ರಾವಣದೊಂದಿಗೆ ಕನ್ಯಾ ರಾಣಿಯ ಅಂಡನಾಳಕ್ಕೆ ಸೂಕ್ಷ್ಮದರ್ಶಕ ಯಂತ್ರದ ಸಹಾಯದಿಂದ ಸೇರಿಸುವುದಾಗಿದೆ. ಈ ತಾಂತ್ರಿಕತೆಯಲ್ಲಿ ಜೇನುನೊಣಗಳು ಜೋಡಿಯಾಗುವ ವಿಧಾನ, ನೊಣಗಳ ವಂಶಾಭಿವೃದ್ಧಿ ವ್ಯೂಹ, ಗಂಡು  ಜೇನುನೊಣಗಳಲ್ಲಿ ಫಲಿತ ವೀರ್ಯ ಸಿಗುವ ವಯಸ್ಸು, ಕನ್ಯಾರಾಣಿಯ ವಯಸ್ಸು ಮುಂತಾದವುಗಳ ಅರಿವು ಅಗತ್ಯ. ಕೃತಕ ಗರ್ಭಧಾರಣಾ ಕ್ರಿಯೆಗೆ ಬೆಳಕಿನಿಂದ ಕೂಡಿದ ಪ್ರಯೋಗಾಲಯವು ಅತ್ಯಗತ್ಯ. ಇದರ ಜೊತೆಗೆ ಸೂಕ್ಷ್ಮದರ್ಶಕ, ಇಂಗಾಲದ ಡೈ ಆಕ್ಸೈಡಿನ ನಿಯಂತ್ರಕ, ಕೊಕ್ಕೆಗಳು ಮತ್ತು ವೀರ್ಯ ಸಾಗಿಸುವ ಸೂಕ್ಷ್ಮ ಸೂಜಿಗಳು ಅಗತ್ಯವಾಗಿರುತ್ತವೆ. ಈ ವಿವಿಧ ರೀತಿಯ ಉಪಕರಣಗಳನ್ನು ಚಿತ್ರದಲ್ಲಿ ತೋರಿಸಲಾಗಿದೆ (ಚಿತ್ರ. ೪೦). ಗಂಡು ಜೇನುನೊಣಗಳಲ್ಲಿ ವಯಸ್ಸು ಹೆಚ್ಚಾದಂತೆ ವೀರ್ಯದ ಬಣ್ಣ ತಿಳಿ ಬಿಳಿ ಬಣ್ಣದಿಂದ ತಿಳಿ ಕಂದು ಬಣ್ಣಕ್ಕೆ ತಿರುಗುತ್ತದೆ. ಒಂದು ಗಂಡು ಜೇನುನೊಣದಲ್ಲಿ ಸುಮಾರು ೧೦ ಮಿಲಿಯನ್ ವೀರ್ಯಾಣುಗಳಿದ್ದು, ಒಂದು ಮೈಕ್ರೋ ಲೀಟರ್ ವೀರ್ಯದಲ್ಲಿ ಸುಮಾರು ೭.೫ ಮಿಲಿಯನ್ ವೀರ್ಯಾಣುಗಳಿರುತ್ತವೆ ಎಂದು ಅಂದಾಜುಮಾಡಲಾಗಿದೆ.

ರಾಣಿ ಜೇನುನೊಣಕ್ಕೆ ಕೃತಕ ಗರ್ಭಧಾರಣೆ ಮಾಡುತ್ತಿರುವುದು
ಗಂಡು ಜೇನುನೊಣಗಳು ಕಣಗಳಿಂದ ಹೊರಬಂದ ಮೂರು ದಿನಗಳ ವಯಸ್ಸಿನಲ್ಲಿ ವೀರ್ಯವು ಬೀಜಾಶಯದಿಂದ  ರೇತಸ್ಸು ಕೋಶಕ್ಕೆ ಹರಿಯಲು ಪ್ರಾರಂಭವಾಗಿ ಗರ್ಭಧಾರಣೆಯಾಗುವವರೆಗೂ ರೇತಸ್ಸು ಕೋಶದಲ್ಲಿ ಉಳಿಯುತ್ತದೆ. ಆದರೆ ಸುಮಾರು೧೦ – ೨೧ ದಿನಗಳ ವಯಸ್ಸಿನ ಗಂಡು ಜೇನುನೊಣಗಳ ವೀರ್ಯವು ಗರ್ಭಧಾರಣೆಗೆ ಸೂಕ್ತವಾಗಿರುತ್ತದೆ. ಬಲಿಷ್ಠ ರೋಗರಹಿತ ಗಂಡು ಜೇನುನೊಣಗಳನ್ನು ಆಯ್ಕೆ ಮಾಡಿ ಗಾಳಿ, ಬೆಳಕು ಮತ್ತು ಕೈಗಳಿಂದ ಸರಾಗವಾಗಿ ಗಂಡುನೊಣಗಳನ್ನು ಹಿಡಿದುಕೊಳ್ಳಲು ಅನುಕೂಲವಾದ ಪರದೆಯಿಂದ ಕೂಡಿದ ಅಗತ್ಯ ಗಾತ್ರದ ಬುಟ್ಟಿಯಲ್ಲಿ ಕೂಡಿಹಾಕಬೇಕು. ಈ ಬುಟ್ಟಿಗೆ ಅಗತ್ಯಕ್ಕನುಸಾರವಾಗಿ ೫೦ – ೧೦೦ ಗಂಡು ನೊಣಗಳನ್ನು ಶೇಖರಿಸುವ ಸಾಮರ್ಥ್ಯವಿರಬೇಕು.
ವೀರ್ಯವನ್ನು ಸ್ವಚ್ಛವಾದ ಸೂಜಿಯಿಂದ ಗಂಡುನೊಣಗಳ ರೇತಸ್ಸು ಕೋಶಗಳಿಂದ ಹೊರ ತೆಗೆಯಬೇಕು ಸೂಜಿಯಲ್ಲಿ ವೀರ್ಯವನ್ನು ತೆಗೆಯುವುದಕ್ಕೂ ಮೊದಲು ಶೇ. ೧.೦ ರ ಸೋಡಿಯಂ ಕ್ಲೋರೈಡ್ ಮತ್ತು ಶೇ. ೦.೨೫ರ ಡೈಹೈಡ್ರೊ ಸಟೆಸ್ಟ್ರೆಪ್ಟೋಮೈಸಿನ್ ಸಲ್ಫೇಟನ್ನು ತೆಗೆದುಕೊಳ್ಳಬೇಕಾಗುತ್ತದೆ. ಸೂಜಿಯನ್ನು ಕೃತಕ ಗರ್ಭಧಾರಣೆಗೆ ಉಪಯೋಗಿಸುವುದಕ್ಕೂ ಮೊದಲು ಶೇ. ೫ ರ ಸೋಡಿಯಂ ಹೈಪೋಕ್ಲೋರೈಟ್‌ನಿಂದ ಶುದ್ಧೀಕರಿಸಬೇಕು. ಅನೇಕ ಗಂಡು ಜೇನುನೊಣಗಳಿಂದ ವೀರ್ಯವನ್ನು ಶೇಖರಿಸುವಾಗ ಪ್ರತಿ ನೊಣದ ವೀರ್ಯದ ನಡುವೆ ಸೂಜಿಯ ನಳಿಕೆಯಲ್ಲಿ ಗಾಳಿತೂರದಂತೆ ಎಚ್ಚರ ವಹಿಸಬೇಕು. ಕಣಗಳಿಂದ ಹೊರ ಬರುವ ರಾಣಿಗಳನ್ನು ಎರಡು ವಿಧಗಳಲ್ಲಿ ಕೂಡಿಡಬಹುದು. ಅವುಗಳೆಂದರೆ ಜೇನು ಕುಟುಂಬಕ್ಕೆ ರಾಣಿಯನ್ನು ಅಳವಡಿಸಿ ಗೇಟನ್ನು ಅಳವಡಿಸುವುದು ಮತ್ತು ರಾಣಿಗಳನ್ನು ಪ್ರತ್ಯೇಕ ಪಂಜರಗಳಲ್ಲಿ ಇಡುವುದು.
ಗಂಡು ನೊಣಗಳಿಂದ ಶೇಖರಿಸಿದ ವೀರ್ಯವನ್ನು ಕೊಠಡಿಯ ಉಷ್ಣತೆಯಲ್ಲಿ ಕೆಲವು ಗಂಟೆಗಳ ಜೀವಂತವಾಗಿ ಇಡಬಹುದಾದರೂ ಸುಮಾರು ಕೊಠಡಿಯ ಉಷ್ಣತೆಯಲ್ಲಿ ಕೆಲವು ಗಂಟೆಗಳ ಜೀವಂತವಾಗಿ ಇಡಬಹುದಾದರೂ ಸುಮಾರು ೫ – ೧೫ ಡಿಗ್ರಿ ಸೆ. ಉಷ್ಣತೆಯಲ್ಲಿ ಅನೇಕ ದಿನಗಳವರೆಗೆ ಶೇಖರಿಸಬಹುದು. ರಾಣಿಯನ್ನು ಗರ್ಭಧಾರಣೆಗೆ ಬಳಸುವ ಮೊದಲು ಇಂಗಾಲದ ಡೈ ಆಕ್ಸೈಡನ್ನು (ಒಂದು ನಿಮಿಷಕ್ಕೆ ಸುಮಾರು ೩೫ ಮಿ.ಲೀ.) ನೀಡುವುದರಿಂದ ರಾಣಿಯ ಅಂಗಗಳು ಸಡಿಲಗೊಂಡು ಸೂಜಿಯನ್ನು ತೂರಿಸಲು ಅನುಕೂಲವಾಗುವುದಲ್ಲದೇ ರಾಣಿಯನ್ನು ಮೊಟ್ಟೆ ಇಡುವಂತೆ ಪ್ರೇರೆಪಿಸುತ್ತದೆ. ಒಂದು ಮಿ.ಲೀ. ಉಪ್ಪಿನ ದ್ರಾವಣದೊಂದಿಗೆ ಸೂಜಿಯಲ್ಲಿ ಗಂಡು ಜೇನುನೊಣದ ರೇತಸ್ಸು ಕೋಶದಿಂದ ತೆಗೆದುಕೊಂಡ ವೀರ್ಯವನ್ನು ರಾಣಿಯ ಅಂಡನಾಳಕ್ಕೆ ಸೇರಿಸಲಾಗುತ್ತದೆ. ಉಪ್ಪಿನ ದ್ರಾವಣವು ವೀರ್ಯ ಒಣಗುವುದನ್ನು ತಪ್ಪಿಸುವುದಲ್ಲದೆ ರಾಣಿಯ ವಂಶಾಭಿವೃದ್ಧಿ ಅಂಗಗಳಿಗೆ ಸೋಂಕು ತಗಲುವುದನ್ನು ನಿಯಂತ್ರಿಸುತ್ತದೆ. ರಾಣಿಯನ್ನು ಕೃತಕ ಗರ್ಭಧಾರಣೆ ಮಾಡಲು ಇಂಗಾಲದ ಡೈ ಆಕ್ಸೈಡನಿಂದ ಸ್ಥಗಿತಗೊಳಿಸಿ ಯಂತ್ರದ ನಳಿಕೆಯೊಂದಿಗೆ ನುಗ್ಗುವಂತೆ ಮಾಡಲಾಗುತ್ತದೆ. ಈ ಸಮಯದಲ್ಲಿ ಕೊಕ್ಕೆಗಳ ಮೂಲಕ ವಿಷ ಕೊಂಡಿಯನ್ನು ಪಕ್ಕಕ್ಕೆ ತಳ್ಳಿ ಯೋನಿಯ ಮೂಲಕ ಉಪ್ಪಿನ ದ್ರಾವಣ ಮತ್ತು ವೀರ್ಯದಿಂದ ಕೂಡಿದ ಸೂಜಿಯನ್ನು ತೂರಿಸುವುದರೊಂದಿಗೆ ೨ – ೩ ಮೈ. ಲೀ. ವೀರ್ಯವನ್ನು ವೀರ್ಯಾಣುಚೀಲಕ್ಕೆ ಸೇರಿಸಲಾಗುತ್ತದೆ. ರಾಣಿಯನ್ನು ಅಗತ್ಯ ಕುಟುಂಬಕ್ಕೆ ಸೇರಿಸಿ ದೂರ ಹಾರಿ ಹೋಗುವುದನ್ನು ತಪ್ಪಿಸಲು ಅದರ ಒಂದು ಬದಿಯ ರೆಕ್ಕೆಗಳನ್ನು ಕತ್ತರಿಸಿ ಮೊಟ್ಟೆ ಇಡುವಂತೆ ಪ್ರಚೋದಿಸಲು ಕಡಿಮೆ ಪ್ರಮಾಣದಲ್ಲಿ ಇಂಗಾಲದ ಡೈ ಆಕ್ಸೈಡನ್ನು ಎರಡು ಮೂರು ಬಾರಿ ನೀಡಲಾಗುತ್ತದೆ. ಆದರೆ ಕೇವಲ ಒಂದು ಗಂಡುನೊಣದ ವೀರ್ಯದಿಂದ ಗರ್ಭಧಾರಣೆ ಮಾಡಿದ್ದಲ್ಲಿ ಕುಟುಂಬಗಳಲ್ಲಿ ಉತ್ತಮ ಕುಟುಂಬಗಳನ್ನು ಪಡೆಯಲು ಸಾಧ್ಯವಾಗುತ್ತದೆ.
ಜೇನು ಕೃಷಿ : ಜೇನುನೊಣಗಳ ಆಹಾರ ಸಸ್ಯಗಳು
ಜೇನುನೊಣಗಳು ಪ್ರಮುಖ ಆಹಾರವಾದ ಮಕರಂದ ಮತ್ತು ಪರಾಗವನ್ನು ಸಸ್ಯಗಳಿಂದ ಪಡೆಯುತ್ತವೆ. ಒಂದೊಂದು ಬಾರಿ ಹೂಗಳೇತರ ಭಾಗಗಳಿಂದಲೂ ಮಕರಂದ ಮತ್ತು ಕೆಲವು ಜಾತಿಯ ಕೀಟಗಳು ವಿಸರ್ಜಿಸುವ ಸಿಹಿ ಅಂಟನ್ನು ಸಹಾ ಶೇಖರಿಸುತ್ತವೆ.
ಜೇನು ನೊಣಗಳು ಸಸ್ಯಗಳಿಂದ ದೊರೆಯುವ ಪಿಷ್ಟ ಮತ್ತು ಸಸಾರಜನಕಗಳನ್ನು ಗ್ರಂಥಿವ್ಯೂಹದ ಸ್ರವಣಗಳಿಂದ, ಜೀರ್ಣಿಸಿಕೊಳ್ಳುವ ಮೂಲಕ ದೈನಂದಿನ ಚಲನವಲನಗಳಿಗೆ ಶಕ್ತಿಯನ್ನು ಪಡೆಯುತ್ತವೆ. ಪ್ರಕೃತಿಯಲ್ಲಿ ಮಕರಂದವು ಹೇರಳವಾಗಿ ಸಿಗುತ್ತಿದ್ದಲ್ಲಿ ಎರಿಗಳಲ್ಲಿ ಸಂಗ್ರಹಿಸಿ ಜೇನುತುಪ್ಪವನ್ನಾಗಿ ಪರಿವರ್ತಿಸಿದರೆ, ಪರಾಗವನ್ನು ಸಸ್ಯಗಳಿಂದ ಶೇಖರಿಸಿ ಮರಿಗಳಿಗೂ ತಿನ್ನಿಸಿ ತಾವು ತಿಂದೂ ಉಳಿದ ಪರಾಗವನ್ನು ಎರಿಗಳಲ್ಲಿ ಸಂಗ್ರಹಿಸುತ್ತವೆ. ಪರಾಗವು ಧೂಳಿನಂತಹ ಕಣಗಳಿಂದ ಕೂಡಿದ್ದು ಜೇನುನೊಣ ಮತ್ತು ಮರಿಗಳಿಗೆ ಸಸಾರಜನಕಗಳು, ಜೀವಸತ್ವಗಳು ಹಾಗೂ ಇತರ ಅವಶ್ಯಕ ಘಟಕಗಳನ್ನು ಒದಗಿಸುತ್ತದೆ. ಜೇನು ನೊಣಗಳಿಗೆ ದೈನಂದಿನ ಚಲನವಲನ, ಆರೋಗ್ಯ ಮತ್ತು ಕುಟುಂಬವನ್ನು ಅಧಿಕ ಉಷ್ಣತೆಯಿಂದ ನಿಯಂತ್ರಿಸಲು ನೀರೂ ಅತ್ಯಾವಶ್ಯಕ. ಇದರ ಜೊತೆಗೆ ಯೂರೋಪಿಯನ್ ಜೇನು ನೊಣಗಳು ಅನೇಕ ರೀತಿಯ ಗಿಡ ಮರಗಳಿಂದ ಅಂಟಿನಂತಹ ಪದಾರ್ಥವನ್ನು ತರುತ್ತವೆ. ಈ ಅಂಟನ್ನು ತರುವ ಗುಣವು ತುಡುವೆ ಜೇನು ನೊಣಗಳಲ್ಲಿ ತುಂಬಾ ವಿರಳವಾಗಿರುತ್ತದೆ. ಪ್ರಪಂಚದ ಸುಮಾರು ೨,೫೦,೦೦೦ ಹೂ ಬಿಡುವ ಸಸ್ಯ ಪ್ರಭೇದಗಳಲ್ಲಿ ಅನೇಕ ಸಸ್ಯಗಳು ಪರಾಗಸ್ಪರ್ಶಕ್ಕಾಗಿ ಜೇನುನೊಣಗಳನ್ನೇ ಅವಲಂಭಿಸಿರುತ್ತವೆ. ಈ ಸಸ್ಯಗಳಲ್ಲಿ ಸುಮಾರು ೪೦,೦೦೦ ಪ್ರಭೇದಗಳು ಜೇನುನೊಣಗಳಿಗೆ ಉತ್ತಮ ಆಹಾರವನ್ನು ಒದಗಿಸುತ್ತವೆ.
ಉತ್ತಮ ಜೇನುತುಪ್ಪ ನೀಡಬಲ್ಲ ಕುಟುಂಬ ೧,೧೫,೦೦೦ ದಿಂದ ೨,೦೦,೦೦೦ ನೊಣಗಳನ್ನು ವಾರ್ಷಿಕವಾಗಿ ಬೆಳೆಸಲು ೧೫ – ೩೦ ಕಿ.ಗ್ರಾಂ ಪರಾಗ ಮತ್ತು ೮೦ ಕಿ.ಗ್ರಾಂಗಳಷ್ಟು ಜೇನುತುಪ್ಪವನ್ನು ತಿನ್ನುತ್ತವೆ. ಇವು ೨೦ ಕಿ.ಗ್ರಾಂ ಪರಾಗವನ್ನು ತರಲು ಸುಮಾರು ೧.೩ ಮಿಲಿಯನ್ ಬಾರಿ ಹಾರಿ ತರಬೇಕಾಗುತ್ತದೆ. ಇದೇ ರೀತಿ ೬೦ ಕಿ.ಗ್ರಾಂ ಜೇನುತುಪ್ಪವನ್ನು ೩ ಮಿಲಿಯನ್ ಬಾರಿ ಹಾರಿ ತರುತ್ತವೆ. ೧ – ೫ ಕಿ.ಗ್ರಾಂ ತೂಕದಿಂದ ಕೂಡಿದ ಕುಟುಂಬ ೧,೫೦,೦೦೦ ಜೇನುನೊಣಗಳನ್ನು ಬೆಳೆಸಲು ೨೦ ಕಿ.ಗ್ರಾಂ ಪರಾಗ ಮತ್ತು ೬೦ ಕಿ.ಗ್ರಾಂ ಜೇನುತುಪ್ಪವು ವಾರ್ಷಿಕವಾಗಿ ಅಗತ್ಯವಿರುತ್ತದೆ. ಇಷ್ಟು ಪ್ರಮಾಣದ ಆಹಾರವನ್ನು ತರಲು ಒಂದು ಹಾರಾಟಕ್ಕೆ ೪.೫ ಕಿ.ಮೀ. ನಂತೆ ೨೦ ಮಿಲಿಯನ್ ಕಿ.ಮೀ. ಹಾರಾಟ ನಡೆಸಬೇಕಾಗುತ್ತದೆ.
ಶಕ್ತಿ ನೀಡುವ ಆಹಾರಗಳು : ಜೇನು ನೊಣಗಳು ಆಹಾರವನ್ನು ಸಸ್ಯಗಳ ಹೂಗಳಿಂದ ಪಡೆದರೆ, ಸಸ್ಯಗಳು ಆಹಾರವನ್ನು ದ್ಯುತಿ ಸಂಶ್ಲೇಷಣಾ ಕ್ರಿಯೆಯ ಮೂಲಕ ತಯಾರಿಸಿಕೊಳ್ಳುತ್ತವೆ. ಮಕರಂದವು ಹೂಗಳಲ್ಲಿರುವ ಮಕರಂದ ಗ್ರಂಥಿಗಳಿಂದ ಸ್ರವಿಸಲ್ಪಟ್ಟರೆ, ಅದನ್ನು ಹೂಗಳ ಮಕರಮದವೆಂದೂ, ಕೆಲವು ಸಸ್ಯಗಳಲ್ಲಿ ಹೂಗಳ ಹೊರಭಾಗವಾದ ಎಲೆಗಳ ಕಾಂಡ ಮತ್ತು ತೊಟ್ಟುಗಳ ಭಾಗಗಳಿಂದಲೂ ಸ್ರವಿಸಲ್ಪಡುವ ಮಕರಂದವನ್ನು ಹೂಗಳೇತರ ಮಕರಂದವೆಂದು ಕರೆಯಲಾಗುತ್ತದೆ. ಜೇನುನೊಣಗಳು ಆಗಾಗ ಪಿಷ್ಟ ಪದಾರ್ಥಗಳನ್ನು ಕೆಲವು ಬಗೆಯ ಕೀಟಗಳಿಂದ ವಿಸರ್ಜಿಸಲ್ಪಡುವ ಸಿಹಿ ಅಂಟು ಮತ್ತು ಇತರೆ ಸಿಹಿ ದ್ರವಗಳಿಂದ ಪಡೆಯುತ್ತವೆ.
[image: https://kanaja.karnataka.gov.in/wp-content/uploads/2011/12/41_Jenu-300x135.jpg]
ಆಹಾರ ಸಂಗ್ರಹಣೆಯಲ್ಲಿ ತೊಡಗಿರುವ ಜೇನುನೊಣಗಳು
ಮಕರಂದ : ಮಕರಂದವು ಸಸ್ಯಗಳಲ್ಲಿ ಮುಖ್ಯವಾಗಿ ಹೂಗಳಲ್ಲಿ ಉತ್ಪತ್ತಿಯಾಗುತ್ತದೆ. ಇದು ಸಾಮಾನ್ಯವಾಗಿ ಸಕ್ಕರೆ, ಹಣ್ಣಿನ ಸಕ್ಕರೆ, ಮತ್ತು ಗ್ಲೂಕೋಸ್‌ಗಳನ್ನು ಹೊಂದಿದ್ದು ಸ್ವಲ್ಪ ಪ್ರಮಾಣದಲ್ಲಿ ಮಾಲ್ಟೋಸ್, ಮತ್ತು ರಾಪಿನೋಸ್ ಸಕ್ಕರೆ ಅಂಶಗಳಿರುತ್ತವೆ. ಸಸ್ಯಗಳು ಮಕರಂದವನ್ನು ಸ್ರವಿಸಿದರೂ ಅದರ ಪ್ರಮಾಣವು ಸ್ಥಳೀಯ ವಾತಾವರಣದೊಂದಿಗೆ ವ್ಯತ್ಯಾಸಗೊಳ್ಳುತ್ತದೆ. ಮಕರಂದವು ಸಕ್ಕರೆಗಳ ಜೊತೆಗೆ ಅನೇಕ ಸಾವಯವ ಆಮ್ಲಗಳು, ಸಸ್ಯ ವರ್ಣಕಗಳು, ಅವಶ್ಯಕ ಎಣ್ಣೆ, ಕಿಣ್ವಗಳು ಸುವಾಸನಾ ವಸ್ತುಗಳು, ಖನಿಜಗಳು, ಮತ್ತು ಅಮೈನೋ ಆಮ್ಲಗಳು ಮುಂತಾದ ವಸ್ತುಗಳನ್ನು ಕನಿಷ್ಠ ಪ್ರಮಾಣದಲ್ಲಿ ಹೊಂದಿರುತ್ತದೆ. ಮಕರಂದದಲ್ಲಿನ ಘನವಸ್ತುಗಳ ಪ್ರಮಾಣವು ಶೇ. ೪ – ೬೫ರಷ್ಟಿದ್ದು ನೀರಿನ ಅಂಶ ಜೇನು ತುಪ್ಪಕ್ಕಿಂತ (ಶೇ. ೧೮) ಹೆಚ್ಚಾಗಿರುತ್ತದೆ.
ಮಕರಂದದ ಘಟಕಗಳು ಸಾಮಾನ್ಯವಾಗಿ ಸಸ್ಯಗಳಲ್ಲಿ ಒಂದೇ ಆದರೂ ಸಕ್ಕರೆಯ ಅಂಶವು ಪ್ರಭೇದದಿಂದ ಪ್ರಭೇದಕ್ಕೆ ಮತ್ತು ಒಂದೇ ಪ್ರಭೇದದಿಂದ ಅನೇಕ ಉಪಪ್ರಭೇದಗಳಿಗೆ ಹಾಗೂ ವಾತಾವರಣದೊಂದಿಗೆ ವ್ಯತ್ಯಾಸಗೊಳ್ಳುತ್ತವೆ. ಈ ಘಟಕಗಳು ಜೇನುತುಪ್ಪದ ಗುಣವನ್ನು ನಿರ್ಧರಿಸುತ್ತವೆ. ಮಕರಂದವು ಸಾಮಾನ್ಯವಾಗಿ  ಹೆಚ್ಚಿನ ಸಸ್ಯಗಳಲ್ಲಿ ಬೆಳಗಿನ ವೇಳೆಯಲ್ಲಿ ಸ್ರವಿತವಾದರೆ ಬೆಳಕಿನ ಪ್ರಖರತೆಯು ಹೆಚ್ಚಿದಲ್ಲಿ ಮಕರಂದದ ಉತ್ಪತ್ತಿಯೂ ಹೆಚ್ಚುವ ಸಾಧ್ಯತೆ ಇರುತ್ತದೆ. ಹೀಗೆಯೇ ಆಯಾ ಪ್ರದೇಶದ ಮಳೆಯ ಪ್ರಮಾಣ ಹಾಗೂ ಮಣ್ಣಿನಲ್ಲಿರುವ ಬೆಳೆಯು ಪೋಷಕಾಂಶಗಳೂ ಮಕರಂದದ ಉತ್ಪಾದನೆಯ ಮೇಲೆ ಪರಿಣಾಮ ಬೀರುತ್ತವೆ.
ಹೂಗಳೇತರ ಮಕರಂದ :  ಹೂಗಳೇತರ ಮಕರಂದವು ಸಸ್ಯಗಳ ಕೆಲವು ಭಾಗಗಳಲ್ಲಿ ಸ್ರವಿಕೆಯಾಗುತ್ತದೆ. ರಬ್ಬರ್ ತೊಟಗಳಲ್ಲಿ ಹೂಗಳಿಂದ ಮಕರಂದ ಮತ್ತು ಪರಾಗ ಸ್ರವಿಸಿದರೂ ಅವುಗಳೊಂದಿಗೆ ಹೂಗಳೇತರ ಭಾಗಗಳಿಂದಲೂ ಮಕರಂದವು ಸ್ರವಿಸಲ್ಪಡುತ್ತದೆ. ಈ ಬಗೆಯ ಮಕರಂದ ಸ್ರವಿಸುವ ಸಸ್ಯಗಳಲ್ಲಿ ಮಕರಂದ ಗ್ರಂಥಿಗಳು ಚಿಗುರೆಲೆಗಳಲ್ಲಿ ಹೆಚ್ಚಾಗಿದ್ದು ಸುಮಾರು ೩ – ೪ ವಾರಗಳ ಕಾಲ ಮಕರಂದವನ್ನು ಸ್ರವಿಸುತ್ತವೆ. ಆದರೆ ಎಲೆಗಳು ಬಲಿತಂತೆ ಮಕರಂದದ ಸ್ರವಿಕೆ ಕಡಿಮೆಯಾಗುವುದಲ್ಲದೆ ಹೂಗಳೇತರ ಮಕರಂದದಲ್ಲಿ ಶೇ. ೪೦ – ೫೦ರಷ್ಟು ಅಂಶವಿರುತ್ತದೆ.
ಸಿಹಿ ಅಂಟು : ಸಿಹಿಅಂಟು ಪ್ರಪಂಚದ ಕೆಲವು ಶೀತವಲಯ ಹಾಗೂ ಉಷ್ಣವಲಯದ ಪ್ರದೇಶಗಳಲ್ಲಿ ಸಾಮಾನ್ಯವಾಗಿ ಕಂಡು ಬರುತ್ತದೆ. ಸಿಹಿಅಂಟು ಸಸ್ಯಗಳಲ್ಲಿ ರಸ ಹೀರುವ ಕೆಲವು ಜಾತಿಯ ಕೀಟಗಳಿಂದ ಉತ್ಪತ್ತಿಯಾಗುತ್ತದೆ. ಅವುಗಳೆಂದರೆ ಜಿಗಿಹುಳು, ಹಿಟ್ಟು ತಿಗಣೆ, ಶಲ್ಕ ಕೀಟ, ಹೇನು ಮುಂತಾದವುಗಳು. ಈ ಕೀಟಗಳಲ್ಲಿ ಬಾಯಿಯ ಭಾಗಗಳು ಸಸ್ಯಗಳಿಂದ ರಸವನ್ನು ಹೀರಲು ಹೊಂದಿಕೆಯಾಗಿದ್ದು, ಸಸ್ಯಗಳ ರಸವು ಕೀಟಗಳ ಜೀರ್ಣನಾಳದಲ್ಲಿ  ಪಚನಗೊಂಡು ದೇಹಕ್ಕೆ ಹೆಚ್ಚಾದ ಶರ್ಕರಗಳು ಸಿಹಿ ಅಂಟಾಗಿ ವಿಸರ್ಜಿಸಲ್ಪಡುತ್ತದೆ. ಈ  ವಿಸರ್ಜನೆ ಸಸ್ಯ ಭಾಗಗಳ ಮೇಲೆ ಶೇಖರಣೆಯಾಗುವುದರಿಂದ ಜೇನು ನೊಣಗಳೂ ಸೇರಿದಂತೆ ಅನೇಕ ಜಾತಿಯ ಕೀಟಗಳು ಇದನ್ನು ಹೀರಿಕೊಂಡು  ಶೇಖರಿಸುತ್ತವೆ. ಸಿಹಿ ಅಂಟಿನ ಘಟಕಗಳು ಹೂಗಳ ಮಕರಂದದ ಘಟಕಗಳಿಂದ ಕೆಲವು ಗುಣಗಳಲ್ಲಿ ವ್ಯತ್ಯಾಸಗೊಂಡರೂ ಇದರಲ್ಲಿನ ಸಕ್ಕರೆಯ ಅಂಶಗಳ ಜೊತೆಗೆ ಕೀಟಗಳ ಕಿಣ್ವಗಳು ಮತ್ತು ಮೆಲೆಜಿಟೋಸ್ ಎಂಬ ನೀರಿನಲ್ಲಿ ಕರಗದ ಸಕ್ಕರೆಯ ಅಂಶವೂ ಇರುತ್ತದೆ. ಕೋನಿಫರ್ ಜಾತಿಯ ಮರಗಳು ಸಹ ಮಕರಂದದ ಜೊತೆಗೆ ಸಿಹಿ ಅಂಟನ್ನು ಉತ್ಪತ್ತಿ ಮಾಡುತ್ತವೆ.
ಜೇನುನೊಣಗಳು ಸಾಮಾನ್ಯವಾಗಿ ಸಿಹಿಯಾದ ಎಲ್ಲ ದ್ರವವನ್ನು ಹೀರುತ್ತವೆ. ಅವುಗಳಲ್ಲಿ ಮುಖ್ಯವಾದುವೆಂದರೆ ಕಬ್ಬಿನ ರಸ, ಕಬ್ಬಿನ ಕಾರ್ಖಾನೆ, ಕಬ್ಬಿನ ರಸ ತೆಗೆಯುವ ಅಂಗಡಿ, ಆಲೆಮನೆ ಮುಂತಾದವು, ಅವುಗಳಲ್ಲಿ ಜೇನುನೊಣಗಳ ಹಿಂಡೇ ಕಬ್ಬಿನ ರಸವನ್ನು ಹೀರಲು ಹಾರಾಡುತ್ತಿರುವ ದೃಶ್ಯ ಕಂಡು ಬರುವುದು ಸರ್ವೇಸಾಮಾನ್ಯವಾಗಿರುತ್ತದೆ. ಅಲ್ಲದೆ ಜೇನುನೊಣಗಳು ಕೊಯ್ದು ಹಣ್ಣುಗಳು ಹಾಗೂ ಸುಗಂಧರಾಜ ಹೂಗಳಿಂದಲೂ ದ್ರವವನ್ನು ಹೀರುವುದು ಸಾಮಾನ್ಯವಾಗಿ ಮಾರುಕಟ್ಟೆ ಪ್ರದೇಶಗಳಲ್ಲಿ ಕಂಡು ಬರುತ್ತದೆ. ಜೇನು ನೊಣಗಳು ಇತರ ಬಲಹೀನ ಜೇನು ಕುಟುಂಬಗಳಿಂದಲೂ ಜೇನುತುಪ್ಪವನ್ನು ಕದ್ದು ಸಂಗ್ರಹಿಸುತ್ತವೆ.
ಪರಾಗ : ಪರಾಗವು ಜೇನುನೊಣಗಳ ಬೆಳವಣಿಗೆಗೆ ಅಗತ್ಯ ಆಹಾರವಾಗಿದ್ದು ಇದರಲ್ಲಿನ ಅಮೈನೋ ಆಮ್ಲಗಳು, ಜೇನು ಮರಿಗಳು ಪೂರ್ಣರೂಪಾಂತರದ ಮೂಲಕ ಪ್ರೌಢನೊಣಗಳಾಗಿ ಬೆಳೆಯಲು ಅತ್ಯಾವಶ್ಯಕ. ಯುವ ಜೇನುನೊಣಗಳು ರಾಜಶಾಹಿರಸವನ್ನು ತಯಾರಿಸಲು ಇದು ಅತ್ಯಾವಶ್ಯಕವಾದ ಪದಾರ್ಥವಾಗಿದ್ದು ಇದರಲ್ಲಿ ಸಸಾರಜನಕ, ಗಂಧಕ, ರಂಜಕ, ಪಿಷ್ಠ ಪದಾರ್ಥಗಳು, ತೈಲ ಮತ್ತು ಸಕ್ಕರೆಗಳು ಇರುತ್ತವೆ. ಸಸಾರಜನಕದಿಂದ ಸಮೃದ್ಧವಾದ ಪರಾಗವು ಸಸ್ಯಾಹಾರಿ ಜೀವಿಗಳಿಗೆ ಅಧಿಕ ಪುಷ್ಟಿಯನ್ನು ಕೊಡಬಲ್ಲದು. ಜೇನುನೊನಗಳು ಪರಾಗವನ್ನು ಗೂಡಿನ ಮರಿಹುಳುಗಳ ಹಾಗೂ ಪ್ರೌಢನೊಣಗಳ ಆಹಾರವಾಗಿ ಬಳಸುವ ಉದ್ದೇಶದಿಂದ ಪರಿಸರದ ವಿವಿಧ ಸಸ್ಯಗಳಿಂದ ತಮ್ಮ ಪರಾಗದ ಬುಟ್ಟಿಗಳಲ್ಲಿ ಶೇಖರಿಸುವಾಗ ಬಾಯಿಯೊಳಗಿನ ಜೊಲ್ಲಿನಿಂದ ಮೃದುಗೊಳಿಸುತ್ತವೆ. ನಂತರ ಗೂಡನ್ನು ತಲುಪಿದಾಗ ಎಳೆ ವಯಸ್ಸಿನ ನೊಣಗಳು ಪರಾಗವನ್ನು ನೊಣಗಳಿಂದ ತೆಗೆದುಕೊಂಡು ಪುಡಿಮಾಡಿ ಗೂಡಿನ ಕಣಗಳಲ್ಲಿ ತುಂಬುತ್ತವೆ.
ಪರಾಗದ ಅಭಾವವಾದಾಗ ಎಳೆಜೇನುನೋಣಗಳು ಸಾಯುತ್ತಿರುತ್ತವೆ. ಜೇನುನೊಣಗಳು ಕೃತಕ ಸಕ್ಕರೆ ಪಾಕವನ್ನು ತಿಂದು ಗೂಡಿನ ಕೆಲಸಗಳನ್ನು ಮಾಡಬಲ್ಲವಾದರೂ ಶಕ್ತಿಯು ಕುಂದುವುದರಿಂದ ಅಭಾವಕಾಲದಲ್ಲಿ ಪರಾಗವನ್ನು ಕೃತಕವಾಗಿ ನೀಡಲೇಬೇಕಾಗುತ್ತದೆ. ಒಂದು ಯೂರೋಪಿಯನ್ ಜೇನುಕುಟುಂಬಕ್ಕೆ ವಾರ್ಷಿಕ ೨೦ – ೩೦ ಕಿ.ಗ್ರಾಂ ಪರಾಗದ ದಾಸ್ತಾನು ಅವಶ್ಯಕವೆಂದು ತಿಳಿಯಲಾಗಿದೆ.
ಜೇನು ಅಂಟು :  ಇದು ಸಸ್ಯಗಳಿಂದ ದೊರೆಯುವ ಅಂಟಿನಿಂದ ಕೂಡಿದ ಉತ್ಪನ್ನವಾಗಿದ್ದು ಜೇನು ನೊಣಗಳು ಗೂಡಿನ ಸಂದುಗೊಂದುಗಳನ್ನು ಮುಚ್ಚಲು ಬಳಸುತ್ತವೆ. ಇದು ಸಸ್ಯಗಳಲ್ಲಿ ಎಲೆಯ ಮೊಗ್ಗು ಮತ್ತು ಹೂಗಳ ಮೊಗ್ಗುಗಳ ಭಾಗಗಳಲ್ಲಿ ಹೆಚ್ಚಾಗಿ ಸ್ರವಿತವಾಗುತ್ತದೆ. ಇದರ ಶೇಖರಣೆ ಯೂರೋಪಿಯನ್ ಜೇನು ನೊಣಗಳಲ್ಲಿ ಹೆಚ್ಚಾಗಿ ಕಂಡು ಬರುವುದರಿಂದ ಕುಟುಂಬಗಳನ್ನು ಶತ್ರುಗಳಿಂದ ರಕ್ಷಣೆ ಪಡೆಯಲು ಸಾಧ್ಯವಾಗುತ್ತದೆಯಲ್ಲದೇ ನಸುರು ಜೇನುನೊಣಗಳು ಕಣಗಳನ್ನು ಕಟ್ಟಲೂ ಈ ಪದಾರ್ಥವನ್ನು ಸೇರಿಸುತ್ತವೆ.
ಜೇನುನೊಣಗಳ ಪ್ರಮುಖ ಆಹಾರ ಸಸ್ಯಗಳು : ಜೇನುನೊಣಗಳು ಆಹಾರಕ್ಕಾಗಿ ಸಸ್ಯಗಳಲ್ಲಿ ದೊರೆಯುವ ಮಕರಂದ ಮತ್ತು ಪರಾಗವನ್ನು ಅವಲಂಬಿಸಿರುವುದರಿಂದ ಜೇನುಕೃಷಿಕನಿಗೆ ಜೇನು ನೊಣಗಳ ಮುಖ್ಯ ಸಸ್ಯಗಳು, ಅವುಗಳ ಆಹಾರದ ವಿಧ, ಹೂಬಿಡುವ ಕಾಲ, ದೊರೆಯುವ ಆಹಾರದ ಪ್ರಮಾಣದ ಬಗ್ಗೆ ತಿಳಿದಿರಬೇಕು. ಸಸ್ಯಗಳನ್ನು ಅವುಗಳಿಂದ ಉತ್ಪಾದನೆಯಾಗುವ ಜೇನು ನೊಣಗಳ ಆಹಾರದ ಆಧಾರದ ಮೇಲೆ ಮೂರು ವಿಧಗಳಾಗಿ ವಿಂಗಡಿಸಲಾಗಿದೆ. ಅವುಗಳೆಂದರೆ ಪರಾಗದ ಸಸ್ಯಗಳು, ಮಕರಂದದ ಸಸ್ಯಗಳು ಮತ್ತು ಪರಾಗ ಮತ್ತು ಮಕರಂದ ಎರಡನ್ನೂ ಉತ್ಪಾದಿಸುವ ಸಸ್ಯಗಳು. ಹೂಗಳು ಕೇವಲ ಪರಾಗ, ಮಕರಂದ ಮತ್ತು ಪರಾಗ ಮತ್ತು ಮಕರಂದಗಳೆರಡನ್ನೂ ಉತ್ಪಾದಿಸಿದರೂ ಇವುಗಳ ಪ್ರಮಾಣವು ಕಾಲದಿಂದ ಕಾಲಕ್ಕೆ ವ್ಯತ್ಯಾಸಗೊಳ್ಳುತ್ತವೆ. ಹೂಗಳಲ್ಲಿ ಹೆಚ್ಚು ಪರಾಗ ಮತ್ತು ಕಡಿಮೆ ಪ್ರಮಾಣದಲ್ಲಿ ಮಕರಂದವು ಉತ್ಪತ್ತಿಯಾದರೆ, ಪರಾಗದ ಸಸ್ಯಗಳೆಂದೂ, ಹೆಚ್ಚಿ ಮಕರಂದ ಮತ್ತು ಕಡಿಮೆ ಪ್ರಮಾಣದಲ್ಲಿ ಪರಾಗವನ್ನು ಉತ್ಪಾದಿಸಿದರೆ, ಅವುಗಳನ್ನು ಮಕರಂದದ ಸಸ್ಯಗಳೆಂದೂ ಕರೆಯಲಾಗುತ್ತದೆ. ಎಲ್ಲ ಜಾತಿಯ ಸಸ್ಯಗಳು ವರ್ಷದ ಎಲ್ಲ ಕಾಲಗಳಲ್ಲಿಯೂ ಹೂಗಳನ್ನು ಬಿಡುವುದಿಲ್ಲ. ಇದು ಆಯಾ ಪ್ರದೇಶ ಮತ್ತು ಸಸ್ಯ ಜಾತಿಗನುಗುಣವಾಗಿ ಬೇರೆ ಬೇರೆಯಾಗಿರುತ್ತದೆ. ಆದುದರಿಂದ ಜೇನು ಕೃಷಿಕರು ತಮ್ಮ ಜೇನು ಕುಟುಂಬಗಳಿಗೆ ಸಮ ಪ್ರಮಾಣದಲ್ಲಿ ಪರಾಗ ಮತ್ತು ಮಕರಂದ ಸಿಗುವಂತೆ ನೋಡಿಕೊಳ್ಳಲು ತಮ್ಮ ಪ್ರದೇಶದ ಸಸ್ಯಗಳು ಹೂಬಿಡುವ ಕಾಲವನ್ನು ತಿಳಿಯುವುದು ಬಹಳ ಮುಖ್ಯ. ಕರ್ನಾಟಕ ರಾಜ್ಯದಲ್ಲಿ ಜೇನುನೊಣಗಳಿಗೆ ಅತ್ಯಗತ್ಯವಾದ ಸಸ್ಯಗಳು ಆಹಾರದ ಮೂಲ ಮತ್ತು ಅವುಗಳ ಹೂಬಿಡುವ ಕಾಲವನ್ನು ಕೋಷ್ಟಕ ೧೩ ರಲ್ಲಿ ತಿಳಿಸಲಾಗಿದೆ.
ಕೋಷ್ಟಕ ೧೩ : ಜೇನುನೊಣಗಳ ಆಹಾರ ಸಸ್ಯಗಳಲ್ಲಿ ಆಹಾರದ ಮೂಲ ಮತ್ತು ಹೂ ಬಿಡುವ ಕಾಲ

	ಜನವರಿ – ಡಿಸೆಂಬರ್

	ಹುಚ್ಚೆಳ್ಳು
	ಪರಾಗ + ಮಕರಂದ
	ಸೆಪ್ಟೆಂಬರ್ – ಅಕ್ಷೋಬರ್

ಜೇನುಕೃಷಿಗೆ ಸಸ್ಯ ಸಂಪತ್ತು ಅತ್ಯಾವಶ್ಯಕವಾಗಿದ್ದು ಅವುಗಳ ಸಂರಕ್ಷಣೆ ಅಗತ್ಯವಾಗಿದೆ. ಜೇನು ನೊಣಗಳು ಸಸ್ಯಗಳಲ್ಲಿನ ಮಕರಂದವನ್ನು ಹೀರಿ ಜೇನುತುಪ್ಪವನ್ನಾಗಿ ಮಾರ್ಪಡಿಸುವುದರಿಂದ ಹಾಗೂ ಜೇನುನೊಣಗಳ ಬೆಳವಣಿಗೆಗೆ ಪರಾಗ ಅತ್ಯಾವಶ್ಯಕವಾಗಿರುವುದರಿಂದ ಯಶಸ್ವೀ ಜೇನುಸಾಕಾಣಿಕೆಗಾಗಿ ಪರಾಗ ಮತ್ತು ಮಕರಂದವನ್ನು ಹೆಚ್ಚಾಗಿ ಸ್ರವಿಸುವ ಗಿಡ ಮರಗಳನ್ನು ಉಳಿಸಿ ಬೆಳೆಸುವುದು ಅತ್ಯಂತ ಅವಶ್ಯಕ. ಇಂತಹ ಸಸ್ಯಗಳನ್ನು ಬರಡು ಭೂಮಿ ಮತ್ತು ಇತರ ಪಾಳು ಭೂಮಿಗಳಲ್ಲಿ ಬೆಳೆಸಬಹುದು. ಅಲ್ಲದೆ ಅನೇಕ ತರಕಾರಿ, ತೋಟಗಾರಿಕಾ ಬೆಳೆಗಳು ಮತ್ತು ಕಾಡಿನಲ್ಲಿ ಬೆಳೆಸಬಹುದಾದ ಮರಗಳೂ ಜೇನುಕೃಷಿಗೆ ಸಹಾಯಕವಾಗಿರುವುದರಿಂದ ಪ್ರತಿಯೊಬ್ಬರೂ ಇಂತಹ ಸಸ್ಯಸಂಪತ್ತನ್ನು ಸಂರಕ್ಷಿಸಲು ಹೆಚ್ಚಿನ ಆಸಕ್ತಿ ವಹಿಸಬೇಕು.
ಜೇನುನೊಣ ಆಹಾರ ಸಸ್ಯಗಳಲ್ಲಿ ವಿಷಕಾರತ್ವ
ಭಾರತದಲ್ಲಿ ಪೀಡೆನಾಶಕಗಳ ಉಪಯೋಗವು ಸ್ವಾತಂತ್ರ್ಯಕ್ಕೂ ಮೊದಲಿನಿಂದ ಸೊಳ್ಳೆಗಳ ನಿಯಂತ್ರಣಕ್ಕೆ ಬಳಸುವುದರ ಮೂಲಕ ಪ್ರಾರಂಭವಾಯಿತು. ಆದರೆ ೧೯೫೧ ರವರೆಗೂ ಹೊರ ದೇಶಗಳಿಂದ ಪೀಡೆನಾಶಕಗಳನ್ನು ಆಮದು ಮಾಡಿಕೊಳ್ಳಲಾಗುತ್ತಿತ್ತು. ಆದರೆ ೧೯೫೨ರಲ್ಲಿ ಬಿ.ಎಚ್‌.ಸಿ ತಯಾರಿಕಾ ಘಟಕವನ್ನು ಕೊಲ್ಕತ್ತಾದಲ್ಲಿ ಪ್ರಾರಂಭಿಸಲಾಗಿ ೧೯೯೪ – ೧೯೯೫ ರ ಅಂಕಿ ಅಂಶಗಳ ಪ್ರಕಾರ ೭೪೪೬೩ ಟನ್ ಕೀಟನಾಶಕಗಳು, ೬೦೯೯ ಟನ್ ಶಿಲೀಂಧ್ರನಾಶಕಗಳು ಸೇರಿದಂತೆ ಒಟ್ಟು ೮೮೮೯೦ ಟನ್‌ಗಳಷ್ಟು ಪೀಡೆನಾಶಕಗಳನ್ನು ಭಾರತದಲ್ಲಿ ತಯಾರಿಸಲಾಗುತ್ತಿದೆ. ಇವುಗಳಲ್ಲಿ ಶೇ. ೭೦ ರಷ್ಟು ಪೀಡೆನಾಶಕಗಳನ್ನು ಕೃಷಿಬೆಳೆಗಳಿಗೆ ಉಪಯೋಗಿಸಲಾಗುತ್ತಿದೆ. ಇತ್ತೀಚಿಗೆ ಪೀಡೆನಾಶಕಗಳ ಬಳಕೆ ಶೇ. ೨೫ರಷ್ಟು ಬೆಳೆಗಳಿಂದ ಕೂಡಿದ ಪ್ರದೇಶಗಳಲ್ಲಿ ಉಪಯೋಗಿಸಲಾಗುತ್ತಿದ್ದು, ಭಾರತದಲ್ಲಿ ಇದರ ಬಳಕೆ ಒಂದು ಹೆಕ್ಟೇರಿಗೆ ಸರಾಸರಿ ೪೫೦ ಗ್ರಾಂಗಳಾದರೆ ಅಭಿವೃದ್ಧಿ ಹೊಂದಿರುವ ರಾಷ್ಟ್ರಗಳಲ್ಲಿ ಪ್ರತಿ ಹೆಕ್ಟೇರಿಗೆ ೧೦ ಕಿ.ಗ್ರಾಂಗಳಷ್ಟು ಪೀಡೆನಾಶಕಗಳನ್ನು ಬಳಸಲಾಗುತ್ತಿದೆ.
ಪರಿಸರ ಮಾಲಿನ್ಯದಿಂದ ವಿಷವಾಗುವಿಕೆ :  ಕಾರ್ಖಾನೆಗಳಿರುವ ಪ್ರದೇಶಗಳಲ್ಲಿ ಆರ್ಸೆನಿಕ್ ವಿಷವನ್ನು ಹೊರಸೂಸುತ್ತಿರುವುದರಿಂದ ಅವು ಜೇನುನೊಣಗಳಿಗೂ ವಿಷಕಾರಿಯಾಗುತ್ತವೆ. ಇದೇ ರೀತಿ ಈ ಕಾರ್ಖಾನೆ ರಾಸಾಯನಿಕಗಳು ಹೂಗಳ ಪರಾಗ ಮತ್ತು ಮಕರಂದದೊಂದಿಗೆ ಬೆರೆತು ವಿಷವಾಗುತ್ತವೆ. ಕೈಗಾರಿಕಾ ಪ್ರದೇಶಗಳಲ್ಲಿ ಕಾರ್ಖಾನೆಗಳಿಂದ ಪ್ಲೋರಿನ್ ಅಂಶವು ಹೊರಸೂಸಿ ಹೂಗಳ ಪರಾಗ ಮತ್ತು ಮಕರಂದದಲ್ಲಿ ಕಂಡುಬರುತ್ತದೆ. ಈ ಪ್ರದೇಶಗಳಲ್ಲಿ ಫಾಸ್ಪೇಟ್, ಫೀನಾಲ್ ಮಿಶ್ರಣಗಳು ಪರಾಗದ ಮೇಲೆ ಕಂಡುಬರುತ್ತವೆ.
ವಿಷಪೂರಿತ ಮಕರಂದ : ಕೆಲವು ಪ್ರಭೇದದ ಸಸ್ಯಗಳ ಮಕರಂದವು ವಿಷಪೂರಿತವಾಗಿರುತ್ತದೆ. ಇದಕ್ಕೆ ಕಾರಣ ಮಕರಂದದಲ್ಲಿನ ಮ್ಯಾನೋಸ್ ಎಂಬ ರಾಸಾಯನಿಕ. ಇದರಿಂದಾಗಿ ಜೇನುತುಪ್ಪದಲ್ಲಿಯೂ ವಿಷದ ಅಂಶ ಕಂಡುಬರುವ ಸಾಧ್ಯತೆ ಇದೆ. ಮ್ಯಾನೋಸ್ ಅಂಶವು ಪಿಷ್ಟಗಳ ಜೀರ್ಣತೆಯನ್ನು ಕುಂದಿಸುವುದರಿಂದ ಜೇನು ನೊಣಗಳು ಫುಕ್ಟೋಸ್ ಮತ್ತು ಗ್ಲೂಕೋಸ್‌ಗಳನ್ನು ಜೀರ್ಣಿಸಿಕೊಳ್ಳುವುದು ಕಷ್ಟವಾಗುತ್ತದೆ. ಹೂಗಳ ಮಕರಂದಕ್ಕೆ ಯಾವುದೇ ವಿಷವು ಸೇರಿದಾಗಲೂ ಅದು ಜೇನುನೊಣಗಳಿಗೆ ವಿಷಕಾರಿಯಾಗುತ್ತದೆ. ವಿಷಕಾರಿಕೀಟಗಳಾದ ಆಸಿಫೇಟ್, ಡೈಮೀಥೋಯೇಟ್, ಪ್ಯಾರಾಥಿಯಾನ್‌, ಮಾನೋಕ್ರೋಟೋಫಾಸ್, ಮೆಥೊಯೇಟ್ ಮುಂತಾದವುಗಳು ದೀರ್ಘಕಾಲ ಮಕರಂದದಲ್ಲಿ ಉಳಿಯುವ ಸಾಧ್ಯತೆ ಇರುತ್ತದೆ.
ಪೀಡೆ ನಾಶಕಗಳಲ್ಲಿ ಕೀಟ, ಶಿಲೀಂದ್ರ, ಮೂಷಕ, ಕಳೆನಾಶಕ ಮುಂತಾದ ಬಗೆಗಳಿದ್ದು, ಜೇನುನೊಣಗಳಿಗೆ ಮುಖ್ಯವಾಗಿ ಬೆಳೆಗಳ ಹೂಗಳಿಗೆ ಸಿಂಪಡಿಸುವ ಪೀಡೆನಾಶಕಗಳಿಂದ ವಿಷವಾಗುವಿಕೆ ಉಂಟಾಗುತ್ತದೆ. ಜೇನುನೊಣಗಳ ಕುಟುಂಬದಲ್ಲಿ ಸ್ವಾಭಾವಿಕ ಸಾವು ಸಾಮಾನ್ಯವಾದರೂ ಯೂರೋಪಿಯನ್ ಜೇನುನೊಣದಲ್ಲಿ ವಿಷದಿಂದಾಗುವ ಸಾವಿನ ಮಟ್ಟವನ್ನು ಕೋಷ್ಟಕ ೧೪ ರಲ್ಲಿ ತಿಳಿಸಲಾಗಿದೆ.
ಕೋಷ್ಟಕ ೧೪ : ಪೀಡೆ ನಾಶಕಗಳಿಂದಾಗುವ ಜೇನು ನೊಣಗಳಲ್ಲಿ ವಿಷದ ಮಟ್ಟ
	ಒಂದು ದಿನಕ್ಕೆ ಮುಖದ್ವಾರದ ಬಳಿ ಸತ್ತ ಜೇನು ನೊಣಗಳ ಸಂಖ್ಯೆ
	ವಿಷವಾಗುವಿಕೆಯ ಮಟ್ಟ

	೧೦೦
	ಸಾಮಾನ್ಯ

	೨೦೦ – ೪೦೦
	ಕಡಿಮೆ

	೫೦೦ – ೧೦೦೦
	ಸುಮಾರು

	೧೦೦೦ ಕ್ಕಿಂತ ಹೆಚ್ಚು
	ಹೆಚ್ಚು


ಮೂಲ : ಎಫ್.ಎ.ಒ. ೧೯೮೮
ಜೇನು ನೊಣಗಳು ವಿಷಗಳಿಗೆ ತುತ್ತಾಗುವ ಮೂಲಗಳೆಂದರೆ ಕೃಷಿ ಹಾಗೂ ಕೃಷಿಯೇತರ ಬೆಳೆಗಳಿಗೆ ಹೂ ಬಿಡುವ ಕಾಲದಲ್ಲಿ ದೀರ್ಘಕಾಲ ಬೆಳೆಗಳಲ್ಲಿ ವಿಷ ಉಳಿಯುವಂತಹ ಪೀಡೆನಾಶಕಗಳ ಮತ್ತು ಕಳೆನಾಶಕಗಳ ಸಿಂಪರಣೆಗಳಾಗಿವೆ.
ಕೆಲವು ಸಸ್ಯಗಳು ಉತ್ಪಾದಿಸುವ ಪರಾಗ ಮತ್ತು ಮಕರಂದವು ಜೇನುನೊಣಗಳಿಗೆ ವಿಷವನ್ನುಂಟು ಮಾಡಿ ಸಾಯಿಸುತ್ತವೆ. ಅವುಗಳಲ್ಲಿ ರೋಡೋಡೆಂಡ್ರಾನ್ ಅರ್ಬೋರಿಯಂ, ಕೊರಿನೋಕಾರ್ಪಸ್ ಲೇಮಿಗೇಟ, ಎಸ್ಕ್ಯುಲಸ್ ಕ್ಯಾಲಿಫೋರ್ನಿಯ ಪ್ರಭೇದಗಳು ಅಮೆರಿಕೆಯಲ್ಲಿ ಜೇನುನೊಣಗಳಿಗೆ ವಿಷವನ್ನುಂಟು ಮಾಡುತ್ತವೆ. ಅದೇ ರೀತಿ ಭಾರತದ ಹಿಮಾಚಲ ಪ್ರದೇಶ ರಾಜ್ಯದಲ್ಲಿ ಅಸ್ಟ್ರೊಗ್ಯಾಲಸ್. ಸೈರಿಲ್ಲಾ. ಟೀಲಿಯ ಮತ್ತು ಸೊಲ್ಯಾನಂ ನಿಗ್ರಂ ಸಸ್ಯಗಳ ಹೂಗಳು ತುಡುವೆ ಜೇನುನೊಣಗಳಿಗೆ ವಿಷವನ್ನುಂಟು ಮಾಡುತ್ತವೆ.
ಪೀಡೆನಾಶಕಗಳ ವಿಷದಿಂದಾಗಿ ಈ ಮುಂದಿನ ಪರಿಣಾಮಗಳುಂಟಾಗುತ್ತವೆ :
೧. ಆಹಾರ ಶೇಖರಣೆಯಲ್ಲಿನ ನೊಣಗಳು ಪರಾಗ ಅಥವಾ ಮಕರಂದದ ಕಲಬೆರಕೆ ಮೂಲಕ ಜೇನು ಕುಟುಂಬಕ್ಕೆ ವಿಷವನ್ನು ತರುತ್ತಿರುತ್ತವೆ.
೨. ವಿಷದ ಪರಿಣಾಮದಿಂದಾಗಿ ಅನೇಕ ಜೇನು ನೊಣಗಳು ಗೂಡಿನ ಮುಖದ್ವಾರದ ಬಳಿ ಸಾಯುತ್ತಿರುತ್ತವೆ.
೩. ನೊಣಗಳು ಮಕರಂದವನ್ನು ನಾಲಗೆಯ ಮೂಲಕ ಹೊರಸೂಸಿ ಸಾಯುತ್ತಿರುತ್ತವೆ.
೪. ಜೇನು ನೊಣಗಳು ಅಡಿಮಣೆಯ ಮೇಲೆ ಅಡ್ಡಾದಿಡ್ಡಿ ಓಡಾಡುತ್ತಿದ್ದು ಕೋಪದಿಂದ ಕೂಡಿರುತ್ತವೆ.
೫. ಹಾರಲು ನಿಶ್ಯಕ್ತವಾಗಿ ಬಹು ಬೇಗನೆ ಸಾಯುತ್ತವೆ.
೬. ಗೂಡನ್ನು ಚುರುಕಾಗಿ ಶುಚಿಗೊಳಿಸುದಿಲ್ಲ.
೭. ಮರಿಹುಳುಗಳು ಸಾಯುತ್ತಿದ್ದು ರಾಣಿಯು ಮೊಟ್ಟೆ ಇಡುವುದನ್ನು ನಿಲ್ಲಿಸುತ್ತದೆ.
೮. ಜೇನು ಕುಟುಂಬವು ಅಹಿತಕರ ವಾಸನೆಯಿಂದ ಕೂಡಿರುತ್ತದೆ.
ಜೇನು ಕುಟುಂಬಗಳನ್ನು ಪೀಡೆನಾಶಕಗಳ ವಿಷದ ಬಾಧೆಯಿಂದ ತಪ್ಪಿಸಲು ಉಪಯೋಗಿಸುವ ಕಿಟನಾಶಕಗಳ ಬಗ್ಗೆ ಪೂರ್ಣ ಮಾಹಿತಿಯನ್ನು ಪಡೆದು ಈ ಮುಂದಿನ ಕ್ರಮಗಳನ್ನು ಅನುಸರಿಸಬಹುದು.
ಜೇನುನೊಣಗಳನ್ನು ಪೆಟ್ಟಿಗೆಯಿಂದ ಹೊರ ಬಿಡದಿರುವುದು :  ಬೆಳೆಗಳಿಗೆ ಕೀಟನಾಶಕಗಳನ್ನು ಸಿಂಪಡಿಸುವ ಸಮಯದಲ್ಲಿ ವಿಷಮಟ್ಟವು ಇಳಿಮುಖವಾಗುವವರೆಗೂ ಜೇನುನೊಣಗಳು ಆಹಾರಕ್ಕಾಗಿ ಹೊರ ಹೋಗದಂತೆ ಜೇನುಪೆಟ್ಟಿಗೆಯ ಮುಖದ್ವಾರವನ್ನು ಮುಚ್ಚಬಹುದು. ಇಂತಹ ಸಮಯದಲ್ಲಿ ಜೇನುಪೆಟ್ಟಿಗೆಯೊಳಗೆ ಹೆಚ್ಚು ಜಾಗವಿದ್ದು ಸರಾಗವಾಗಿ ಗಾಳಿಯಾಡುವಂತಿರಬೇಕು. ಜೇನು ಕುಟುಂಬದಲ್ಲಿ ಹೆಚ್ಚು ಜೇನುನೊಣಗಳಿದ್ದು, ಹೆಚ್ಚಿನ ಕಾಲ ಅವುಗಳನ್ನು ಹೊರ ಬಿಡಲಾಗದ ಸಮಯದಲ್ಲಿ ಒಳಗಡೆ ನೀರನ್ನು ಒದಗಿಸಬೇಕಾಗುತ್ತದೆ.
ಜೇನುಕುಟುಂಬಗಳನ್ನು ವಿಷಪೀಡಿತ ಪ್ರದೇಶದಿಂದ ದೂರ ಸಾಗಿಸುವುದು :
ಸಾಮಾನ್ಯವಾಗಿ ಆಹಾರ ಶೇಖರಣಾ ಕ್ರಿಯೆಯಲ್ಲಿ ನಿರತವಾದ ಜೇನು ನೊಣಗಳು ವಿಷಕ್ಕೆ ಆಹುತಿಯಾಗುತ್ತವೆ. ಈ ಸಮಯದಲ್ಲಿ ಕೆಲವು ಜೇನು ನೊಣಗಳು ದಾರಿಯಲ್ಲಿಯೇ ಮರಣ ಹೊಂದಿದರೂ ವಿಷ ಸೇವಿಸಿದ ಕೆಲವು ನೊಣಗಳು ಪೆಟ್ಟಿಗೆಯ ಹತ್ತಿರದಲ್ಲಿ ಸಾಯುತ್ತವೆ. ಆದುದರಿಂದ ಜೇನುಕುಟುಂಬಗಳನ್ನು ಸಮೀಪದ ಬೆಳೆಗಳಿಗೆ ಕಿಟ ನಾಶಕಗಳನ್ನು ಸಿಂಪಡಿಸುವುದಕ್ಕೂ ಮೊದಲು ಬೇರೆ ಕಡೆಗೆ ಸಾಗಿಸುವುದು ಸೂಕ್ತ. ಅವುಗಳ ಸಾಗಾಣಿಕೆಯ ಸಮಯದಲ್ಲಿ ಸಂಜೆ ಎಲ್ಲ ಜೇನು ನೊಣಗಳು ಪೆಟ್ಟಿಗೆಯೊಳಗೆ ಬಂದ ನಂತರ ದ್ವಾರವನ್ನು ಮುಚ್ಚಿ ರಾತ್ರಿಯ ವೇಳೆಯಲ್ಲಿ ಕೀಟನಾಶಕ ಬಳಸಿದ ಸ್ಥಳದಿಂದ ೩ ಕಿ.ಮೀ ಗಿಂತ ದೂರದ ಸ್ಥಳಕ್ಕೆ ಸಾಗಿಸುವುದು.
ಜೇನುನೊಣಗಳನ್ನು ವಿಷಗಳಿಂದ ರಕ್ಷಿಸುವ ವಿಧಾನಗಳು
೧. ಕಡಿಮೆ ವಿಷ ಅಥವಾ ಜೇನುನೊಣಗಳಿಗೆ ವಿಷವಾಗದ ಪೀಡೆನಾಶಕಗಳನ್ನು ಸಂಜೆಯವೇಳೆ ಬೆಳೆಗಳಿಗೆ ಉಪಯೋಗಿಸಬೇಕು.
೨. ಪೀಡೆನಾಶಕ ಸಿಂಪಡಿಸುವ ಪ್ರದೇಶಗಳಿಂದ ಜೇನು ಕುಟುಂಬಗಳನ್ನು ದೂರವಿಡಬೇಕು.
೩. ಪೀಡೆಗಳನ್ನು ನಾಶಪಡಿಸಲು ಜೈವಿಕ ಕೀಟ ನಿಯಂತ್ರಣವನ್ನು ಅನುಸರಿಸುವುದು ಸೂಕ್ತ.
೪. ಜೇನುನೊಣಗಳ ವಿಕರ್ಷಕ ಪೀಡೆಗಳನ್ನು ಬಳಸಬೇಕು.
ಜೇನುನೊಣಗಳ ವಿಷವಾಗುವಿಕೆಯಲ್ಲಿನ ಅಂಶಗಳು
೧. ಪೀಡೆನಾಶಕ ರೂಪ : ಧೂಳಿನ ರೂಪದ ಪೀಡೆನಾಶಕಗಳು ಜೇನುನೊಣಗಳ ಕಾಲುಗಳಿಗೆ ಅಂಟಿಕೊಂಡು ಗೂಡಿಗೆ ತಲುಪುವುದರಿಂದ ಬಹಳ ಅಪಾಯಕಾರಿಯಾಗಿವೆ. ಹರಳಿನ ರೂಪದ ಕೀಟನಾಶಕಗಳಿಂದ ವಿಷದ ಉಳಿಕೆ  ಪರಾಗ ಮತ್ತು ಮಕರಂದದಲ್ಲಿದ್ದು ಜೇನುಮರಿ ಮತ್ತು ನೊಣಗಳನ್ನು ಸಾಯಿಸುತ್ತದೆ. ಅದೇ ರೀತಿ ಧೂಪಕ ವಿಷಗಳಿಂದಲೂ ಜೇನುನೊಣಗಳಿಗೆ ಹೆಚ್ಚಿನ ತೊಂದರೆ ಉಂಟಾಗುತ್ತದೆ.
೨. ಕೀಟನಾಶಕದ ಆಯ್ಕೆ : ಕಡಿಮೆ ವಿಷದಿಂದ ಕೂಡಿದ ಎಂಡೋಸಲ್ಫಾನ್, ಪೆನ್ವಲರೇಟ್ ಮುಂತಾದವುಗಳು ಜೇನುನೊಣಗಳಿಗೆ ಹೆಚ್ಚಿನ ಹಾನಿಯನ್ನುಂಟುಮಾಡುವುದಿಲ್ಲ. ಆದರೆ ಹೆಚ್ಚು ವಿಷದಿಂದ ಕೂಡಿದ ಕಾರ್ಬಮೇಟ್ ವಿಷಗಳು ನೊಣಗಳ ಕಿಣ್ವಗಳ ಕಾರ್ಯವನ್ನು ಕುಂದಿಸುವುದರೊಂದಿಗೆ ಸಾಯಿಸುತ್ತವೆ.
೩.ಸಿಂಪರಣೆಯ ವೇಳೆ : ಮುಸ್ಸಂಜೆಯ ಸಮಯದಲ್ಲಿ ಕಡಿಮೆ ಸಂಖ್ಯೆಯ ನೊಣಗಳು ಆಹಾರ ಶೇಖರಣೆಯಲ್ಲಿ ತೊಡಗುವುದರಿಂದ ಆ ವೇಳೆಯಲ್ಲಿ ಕೀಟನಾಶಕಗಳನ್ನು ಬಳಸುವುದು ಉತ್ತಮ. ಇದು ಕೀಟನಾಶಕ ದ್ರಾವಣ ಜೇನುನೊಣಗಳ ಮೇಲೆ ನೇರವಾಗಿ ಬೀಳುವುದನ್ನು ತಪ್ಪಿಸುತ್ತದೆ.
೪. ಬೆಳೆಗಳ ಆಕರ್ಷಣೆ : ಜೇನುನೊಣಗಳು ಕೆಲವು ಬೆಳೆಗಳಾದ ಸಾಸಿವೆ, ಸೂರ್ಯಕಾಂತಿ ಮುಂತಾದವುಗಳಿಗೆ ೩ ಕಿ.ಮೀ. ಗಿಂತ ಹೆಚ್ಚು ದೂರದಿಂದ ಆಕರ್ಷಕವಾಗುವುದರಿಂದ ಇಂತಹ ಬೆಳೆಗಳ ಪ್ರದೇಶದಲ್ಲಿ ಬೇರೆ ಬೆಳೆಗಳ ಮೇಲೆ ಕೀಟನಾಶಕಗಳ ಸಿಂಪರಣೆ ಮಾಡಿದಲ್ಲಿ ಯಾವುದೇ ತೊಂದರೆಯಾಗುವುದಿಲ್ಲ.
೫. ಹವಾಮಾನ : ಜೇನುನೊಣಗಳು ಬಿಸಿಲಿನಿಂದ ಕೂಡಿದ ಸಮಯದಲ್ಲಿ ಆಹಾರ ಶೇಖರಣೆಯಲ್ಲಿ ತೊಡಗುವುದರಿಂದ ಹವಾಮಾನವು ತಂಪಾಗಿ ಮೋಡದಿಂದ ಕವಿದ ವೇಳೆಯಲ್ಲಿ ಕೀಟನಾಶಕಗಳನ್ನು ಜೇನುನೊಣಗಳಿಗೆ ತೊಂದರೆಯಾಗದಂತೆ ಸಿಂಪಡಿಸಬಹುದು.
೬. ಜೇನು ಕುಟುಂಬಗಳ ದೂರ : ಜೇನು ಕುಟುಂಬಗಳನ್ನು ಕೀಟನಾಶಕ ಸಿಂಪಡಿಸುವ ಪ್ರದೇಶದಿಂದ ೩ – ೪ ಕಿ.ಮೀ. ದೂರದಲ್ಲಿರುವುದರಿಂದ ಇಂತಹ ಬೆಳೆಗಳಿಂದ ಆಹಾರ ಶೇಖರಣೆಯು ಕಡಿಮೆಯಾಗಿ ಜೇನುನೊಣಗಳಿಗೆ ವಿಷವಾಗುವಿಕೆಯನ್ನು ತಪ್ಪಿಸಬಹುದು.
ಜೇನುನೊಣಗಳಿಗೆ ವಿಷಕಾರಿಯಾಗುವ ವಿವಿಧ ಕೀಟನಾಶಕಗಳನ್ನು ಇಲ್ಲಿ ಪಟ್ಟಿ ಮಾಡಲಾಗಿದೆ.
(ಅ) ಹೆಚ್ಚು ವಿಷದಿಂದ ಕುಡಿದ ಕೀಟ ನಾಶಕಗಳು
೧. ಕಾರ್ಬರಿಲ್ ೫೦ ಡಬ್ಲೂ. ಪಿ. (೧.೫ ಕಿ.ಗ್ರಾಂ / ಹೆ)
೨. ಸೈಪರ್ ಮೆತ್ರಿನ್ ೧೦ ಇ. ಸಿ.
೩. ಡೆಕಾಮೆತ್ರಿನ್ ೨೦ ಇ.ಸಿ.
೪. ಡೈಕ್ಲೊರೋವಾಸ್ ೧೦೦ ಇ. ಸಿ.
೫. ಮಾನೋಕ್ರೋಟೋಫಾಸ್ ೩೬ ಇ. ಸಿ
೬. ಆಕ್ಸಿಡೆಮೆಟಾನ್ ಮೀಥೈಲ್ ೨೫ ಇ. ಸಿ.
೭. ಪ್ಯಾರಾಥಿಯಾನ್ ೫೦ ಇ. ಸಿ.
೮. ಪಾಸ್ಟಮಿಡಾನ್ ೧೦೦ ಇ. ಸಿ.
೯. ಕ್ವಿನಾಲ್‌ಫಾಸ್ ೨೫ ಇ. ಸಿ.
೧೦. ಸುಮಿಥಿಯಾನ್ ೫೦ ಇ.ಸಿ,
(ಆ) ಸಾಮಾನ್ಯ ವಿಷದಿಂದ ಕುಡಿದ ಕೀಟನಾಶಕಗಳು
೧. ಕಾಬ್ರಿಲ್ ೫೦ ಡಬ್ಲು. ಪಿ.
೨. ಮಾಲಾಥಿಯಾನ್ ೫೦ ಇ. ಸಿ.
೩. ಟ್ರೈಕ್ಲೋರ್‌ವಾಸ್ ೫೦ ಇ. ಸಿ.
೪. ಫೆಂಥಿಯಾನ್ ೫೦ ಇ. ಸಿ
(ಇ) ಕಡಿಮೆ ವಿಷದಿಂದ ಕೂಡಿದ ಕೀಟ ಮತ್ತು ನುಸಿನಾಶಕಗಳು
೧. ಎಂಡೋಸಲ್ಪಾನ್ ೩೫ ಇ. ಸಿ.
೨. ಪೋಸೊಲೋನ್ ೫೦ ಇ. ಸಿ.
೩. ಕಾರ್ಬೋಫ್ಯೂರಾನ್ ೩ ಜಿ
೪. ಕ್ಲೋರೋಬೆಂಜಿಲೇಟ್
೫. ಡೈಕೋಫಾಲ್
೬. ಕ್ರಿಯೋಲೈಟ್
(ಈ) ಸಾಮಾನ್ಯ ವಿಷದಿಂದ ಕೂಡಿದ ಶಿಲೀಂಧ್ರ ನಾಶಕಗಳು
೧. ಡೈಥೇನ್ ಎಮ್ – ೪೫, ೭೫ ಡಬ್ಲ್ಯು. ಪಿ.
೨. ಪೋಲ್ಟಾಫ್ ೮೦ ಡಬ್ಲ್ಯು. ಪಿ.
೩. ಡಿಪೋಲಿಟಾನ್ ೫೦ ಡಬ್ಲ್ಯು. ಪಿ.
೪. ಹೆಕ್ಸಾಕ್ಯಾಪ್ ೫೦ ಡಬ್ಲ್ಯು. ಪಿ.
೫. ಬ್ಯಾವಿಸ್ಟಿನ್ ೫೦ ಡಬ್ಲ್ಯು. ಪಿ.
ಜೇನು ಕೃಷಿ : ಜೇನುನೊಣಗಳಿಂದ ಪರಾಗಸ್ಪರ್ಶ ಕ್ರಿಯೆ
ಜೇನುನೊಣಗಳು ಮಾನವನಿಗೆ ನೀಡುತ್ತಿರುವ ವರದಾನವೆಂದರೆ ಜೇನುತುಪ್ಪ ಮತ್ತು ಪರಾಗಸ್ಪರ್ಶ ಸೇವೆ. ಪರಾಗಸ್ಪರ್ಶಕ್ರಿಯೆ ಪ್ರಕೃತಿಯ ದೈವದತ್ತ ಕೊಡುಗೆ. ಕೃಷಿ ಉತ್ಪಾದನೆಯನ್ನು ಹೆಚ್ಚಿಸುವಲ್ಲಿ ಹೊಸ ತಳಿಗಳ ಉಪಯೋಗ, ರಸ ಗೊಬ್ಬರಗಳ ಬಳಕೆ, ಬೆಳೆಸಂರಕ್ಷಣೆಯ ವಿಧಾನಗಳು ಮುಂತಾದ ಅನೇಕ ಕೃಷಿ ಕಾರ್ಯಕ್ರಮಗಳು ಬಹಳ ಮುಖ್ಯವಾದುವು. ಅದೇ ರೀತಿ ಪರಾಗಸ್ಪರ್ಶ ಕ್ರಿಯೆಯ ಸೇವೆ ಕೃಷಿ ಉತ್ಪಾದನೆಯಲ್ಲ ಗಣನೀಯ ಪಾತ್ರವಹಿಸುತ್ತದೆ.
ಕ್ರಿ. ಶ. ೧೭೫೦ ರಲ್ಲಿ ಇಂಗ್ಲೆಂಡಿನ ಅರ್ಥರ್ ಡಾಬ್ಸ್ ಎನ್ನುವವರು ಮೊದಲಿಗೆ ಜೇನುನೊಣಗಳು ಹೂವುಗಳಿಂದ ಫಲೋತ್ಪತ್ತಿಗೆ ಕಾರಣವಾಗಬಲ್ಲ ಪರಾಗವನ್ನು ಸಂಗ್ರಹಿಸುತ್ತವೆ ಎಂದು ತೋರಿಸಿಕೊಟ್ಟರು. ಪರಾಗಸ್ಪರ್ಶಕ್ರಿಯೆಯ ವಿಧಾನವನ್ನು ಮುಲ್ಲರ್‌ರವರು ಸುಮಾರು ೧೮೮೨ರಲ್ಲಿಯೇ ಕಂಡುಕೊಂಡಿದ್ದರೆ ಡಾರ್ವಿನ್ನರು (೧೮೮೭) ಕೈಯಿಂದ ಮತ್ತು ಕೀಟಗಳಿಂದ ಪರಾಗಸ್ಪರ್ಶಕ್ರಿಯೆ ನಡೆಯುತ್ತದೆಂದು ತಿಳಿಸಿದ್ದರು. ಈಚೆಗೆ ಪರಾಗ ಸ್ಫರ್ಶ ಕ್ರಿಯೆಯಲ್ಲಿ ಜೇನುನೊಣಗಳ ಮಹತ್ವದ ಬಗ್ಗೆ ವಿಶೇಷ ಗಮನ ನೀಡಲಾಗುತ್ತಿದ್ದು, ಕೃಷಿಯಲ್ಲಿ ಅಧಿಕ ಇಳುವರಿಗೆ ಕಾರಣವಾಗಿದೆ. ಭಾರತದಲ್ಲಿ ಜೇನು ಸಾಕಾಣಿಕೆ, ಜೇನು ತುಪ್ಪ ಮತ್ತು ಮೇಣದ ಸಲುವಾಗಿ ಮಾತ್ರ ಎನ್ನುವ ಅಭಿಪ್ರಾಯ ಸಾಮಾನ್ಯವಾಗಿ ಉಳಿದಿದ್ದು ಇದಕ್ಕೆ ಮೂಲಕಾರಣ ಬೆಳೆಗಳಲ್ಲಿ ಪರಾಗಸ್ಪರ್ಶದ ಮಹತ್ವ, ಪ್ರಕೃತಿಯಲ್ಲಿ ಪರಾಗಸ್ಪರ್ಶ ನಡೆಯುವ ವಿಧಾನಗಳು ಮತ್ತು ಇದರಲ್ಲಿ ಜೇನು ನೊಣಗಳ ಪಾತ್ರದ ಬಗ್ಗೆ ಜನರಲ್ಲಿ ಸ್ಪಷ್ಟವಾಗಿ ತಿಳಿಯದಿರುವುದು ಕಾರಣವಾಗಿದೆ.
ಪರಾದಸ್ಪರ್ಶ ಕ್ರಿಯೆ : ಸಂತಾನೋತ್ಪತ್ತಿ, ಎಲ್ಲ ಜೀವಿಗಳಿಗೂ ಅವಶ್ಯಕವಾಗಿ ನಡೆಸುವ ಒಂದು ನೈಸರ್ಗಿಕ ಕ್ರಿಯೆ. ಸಸ್ಯಗಳಲ್ಲಿ ಈ ಕ್ರಿಯೆ ಪರಾಗರೇಣುಗಳು ಗಂಡಿನ ಪರಾಗ ಕೋಶದಿಂದ ಹೆಣ್ಣಿನ ಗರ್ಭಕೋಶದಲ್ಲಿರುವ ಅಂಡಾಣುಗಳೊಡನೆ ಸಂಯೋಜನೆ ಹೊಂದಿ ಗರ್ಭಕೋಶದಿಂದ ಹೊಸ ಸಸ್ಯ ಉಗಮಕ್ಕೆ ಕಾರಣವಾಗುತ್ತದೆ. ಈ ರೀತಿಯಿಂದ ಸಂತಾನೋತ್ಪತ್ತಿ ಹೊಂದುವ ಸಸ್ಯಗಳಲ್ಲಿ ಲೈಂಗಿಕ ಅಂಗಗಳು ಹೂವುಗಳಲ್ಲಿರುತ್ತವೆ. ಹೆಣ್ಣು ಮತ್ತು ಗಂಡು ಜನನಾಂಗಗಳು ಗಿಡದ ಒಂದೇ ಹೂವಿನಲ್ಲಾಗಲಿ. ಬೇರೆಬೇರೆ ಹೂವುಗಳಲ್ಲಾಗಲಿ ಅಥವಾ ಅದೇ ಜಾತಿಯ ಬೇರೆ ಬೇರೆ ಗಿಡಗಳ ಹೂವುಗಳಲ್ಲಾಗಲಿ ಇರಬಹುದು. ಚಲಿಸಲು ಅಸಮರ್ಥವಾದ ಸಸ್ಯಗಳಲ್ಲಿ ಗಂಡು ಜನನಾಂಗದಿಂದ ಪರಾಗರೇಣುಗಳು ಹೆಣ್ಣು ಶಲಾಕಾಗ್ರದ ಮೇಲೆ ವರ್ಗಾವಣೆ ಹೊಂದಿ ಪರಾಗರೇಣುಗಳ ಮತ್ತು ಅಂಡಾಣುಗಳ ಸಂಪರ್ಕ ಸಾಧ್ಯವಾಗುವುದಿಲ್ಲ. ವಿವಿಧ ರೀತಿಯಿಂದ ಗಂಡು ಮತ್ತು ಹೆಣ್ಣು ಜನಕಾಂಗಗಳ ಸಂಪರ್ಕಕ್ಕೆ ಕಾರಣವಾಗುವ ಪ್ರಕ್ರಿಯೆಯನ್ನು ಪರಾಗಸ್ಫರ್ಶ ಕ್ರಿಯೆ ಎಂದು ಕರೆಯುತ್ತಾರೆ. ಪ್ರಕೃತಿಯಲ್ಲಿರುವ ಶೇ. ೬೦ ಕ್ಕೂ ಹೆಚ್ಚು ಸಸ್ಯಗಳ ವಂಶಾಭಿವೃದ್ಧಿ ಹೂವುಗಳ ಮೂಲಕವೇ ಆಗುತ್ತದೆ.
ಹೂವುಗಳಲ್ಲಿ ಪುಷ್ಪತಲ, ಪುಷ್ಪಪಾತ್ರೆ, ಪುಷ್ಪದಳ, ಕೇಸರಮಂಡಲ ಮತ್ತು ಅಂಡಾಶಯವೆಂಬ ೫ ಮುಖ್ಯ ಭಾಗಗಳಿದ್ದು ಇವುಗಳಲ್ಲಿ ಕೇಸರಮಂಡಲವು ಗಂಡು ಜನನಾಂಗದಲ್ಲಿ ಅನೇಕ ಕೇಸರದಂಡಗಳನ್ನೊಳಗೊಂಡಿದ್ದು. ತುದಿಯಲ್ಲಿ ಪರಾಗಕೋಶಗಳು ಇರುತ್ತವೆ. ಕೋಶಗಳಲ್ಲಿ ಅಸಂಖ್ಯಾತ ಪರಾಗರೇಣುಗಳು ಹುಟ್ಟಿ

ಜೇನುನೊಣಗಳಿಂದಾಗುವ ಪರಾಗಸ್ಪರ್ಶ ಕ್ರಿಯೆಯಿಂದ ಬೆಳೆಗಳ ಇಳುವರಿಯಲ್ಲಿ ಗಮನಾರ್ಹ ಹೆಚ್ಚಳ ಕಂಡುಬರುತ್ತದೆ
ಬೆಳೆದು ಪರಾಗಕೋಶಗಳು ಬಲಿತು ಒಡೆದಾಗ ಪರಾಗರೇಣುಗಳುನ ಹೊರಚಿಮ್ಮುತ್ತವೆ. ಇವೇ ಗಂಡು ಜೀವಾಣುಗಳು. ಹೂವುಗಳ ಮಧ್ಯಭಾಗದಲ್ಲಿ ಅಂಡಾಶಯ ಮಂಡಲವಿದ್ದು ಒಂದು ಅಥವಾ ಅನೇಕ ಅಂಡಗಳಿರುತ್ತವೆ. ಅಂಡಕೋಶದ ಮೇಲ್ಭಾಗದಲ್ಲಿ ಕೊಳವೆಯಾಕಾರದ  ಶಲಾಕೆ ಮತ್ತು ತುದಿಯಲ್ಲಿ ಶಲಾಕಾಗ್ರ ಇರುತ್ತದೆ. ಶಲಾಕಾಗ್ರದ ಮೇಲ್ಮೈಯಲ್ಲಿ ಜಿಗುಟಾದ ದ್ರವ ಮತ್ತು ನುಣುಪಾದ ರೋಮಗಳಿರುತ್ತವೆ. ಪರಾಗ ಕೋಶಗಳು ಬಿರಿದು, ಪರಾಗರೇಣುಗಳು ಹೊರಬಿದ್ದು ಶಲಾಕಾಗ್ರವನ್ನು ಸೇರಬೇಕು. ಅನಂತರ ಅದರೊಳಗಿನ ಜೀವಾಣುವು ಶಲಾಕೆಯ ಮೂಲಕ ಅಂಡಾಶಯವನ್ನು ಪ್ರವೇಶಿಸಿ ಅದರೊಳಗಿನ ಜೀವಾಣುವಿನೊಡನೆ ಸಂಯೋಜನೆ ಹೊಂದಿ ಬೀಜೋತ್ಪತ್ತಿಯಾಗುತ್ತದೆ. ಹೀಗೆ ಬೀಜೋತ್ಪತ್ತಿಯಾಗಲು ಪರಾಗರೇಣುಗಳು ಶಲಾಕಾಗ್ರದ ಮೇಲೆ ವರ್ಗಾವಣೆ ಹೊಂದಬೇಕು. ಈ ವರ್ಗಾವಣೆಯನ್ನು ‘ಪರಾಗಸ್ಪರ್ಶ’ ಎಂದೂ. ವರ್ಗಾವಣೆಗೆ ಕಾರಣವಾಗುವ ಮಧ್ಯವರ್ತಿಯನ್ನು ‘ಪರಾಗಸ್ಪರ್ಶಕ’ ಅಥವಾ ‘ಪರಾಗಸ್ಪರ್ಶಿ’ ಎಂದೂ ಕರೆಯಲಾಗುತ್ತದೆ. ಪರಾಗಸ್ಪರ್ಶ ಕ್ರಿಯೆಯಲ್ಲಿ, ಸ್ಥಕೀಯ ಮತ್ತು ಪರಕೀಯ ಪರಾಗಸ್ಪರ್ಶ ಎನ್ನುವ ಎರಡು ವಿಧಗಳಿವೆ.
ಒಂದು ಹೂವಿನ ಪರಾಗರೇಣುಗಳು ಅದೇ ಹೂವಿನ ಅಥವಾ ಅದೇ ಗಿಡದಲ್ಲಿನ ಬೇರೊಂದು ಹೂವಿನ ಶಲಾಕಾಗ್ರಕ್ಕೆ ವರ್ಗಾವಣೆ ಹೊಂದಿ ಉಂಟಾಗುವ ಪರಾಗಸ್ಪರ್ಶವನ್ನು ‘ಸ್ವಕೀಯ ಪರಾಗಸ್ಪರ್ಶ’ ವೆಂದೂ, ಒಂದು ಸಸ್ಯದ ಹೂವಿನಲ್ಲಿರುವ ಪರಾಗರೇಣುಗಳು ಅದೇ ಜಾತಿಯ ಇನ್ನೊಂದು ಸಸ್ಯದ ಹೂವಿನಲ್ಲಿರುವ ಶಲಾಕಾಗ್ರಕ್ಕೆ ವರ್ಗಾವಣೆ ಹೊಂದಿ ಉಂಟಾಗುವ ಪರಾಗಸ್ಪರ್ಶವನ್ನು ‘ಪರಕೀಯ ಪರಾಗಸ್ಪರ್ಶ’ ವೆಂದೂ ಕರೆಯುತ್ತೇವೆ. ಈ ಎರಡೂ ವಿಧದ ಪರಾಗಸ್ಪರ್ಶ ಕ್ರಿಯೆಗಳನ್ನು ಗಮನಿಸಿದಾಗ ಎರಡರಲ್ಲೂ ಪರಾಗರೇಣುಗಳ ವರ್ಗಾವಣೆಗೆ ಮಧ್ಯವರ್ತಿಗಳ ಅವಶ್ಯಕತೆ ಇರುವುದು ತಿಳಿಯುತ್ತದೆ.
ನಿಸರ್ಗದಲ್ಲಿ ಪರಾಗಸ್ಪರ್ಶ ಕ್ರಿಯೆ ನಿರ್ಜೀವ ಮೂಲಗಳಾದ ಗುರುತ್ವ ಶಕ್ತಿ, ನೀರು, ವಾಯು ಹಾಗೂ ಜೈವಿಕ ಮೂಲಗಳಾದ ಕೀಟಗಳು ಮತ್ತು ಇತರ ಪ್ರಾಣಿಗಳಿಂದ ಉಂಟಾಗುತ್ತದೆ. ಗುರುತ್ವಶಕ್ತಿಯಿಂದ ಉಂಟಾಗುವ ಪರಾಗಸ್ಪರ್ಶಕ್ರಿಯೆ, ಹೆಚ್ಚಾಗಿ ಸ್ವಕೀಯ ಪರಾಗಸ್ಪರ್ಶಕ ಸಸ್ಯಗಳಲ್ಲಿ ಕಂಡು ಬರುತ್ತದೆ. ಇಲ್ಲಿ ಪರಾಗರೇಣುಗಳು ಗುರುತ್ವಾಕರ್ಷಣ ಶಕ್ತಿಯಿಂದಾಗಿ ಶಲಾಕಾಗ್ರದ ಮೇಲೆ ಬೀಳುತ್ತವೆ. ನೀರಿನಿಂದ ಆಗುವ ಪರಾಗಸ್ಪರ್ಶಕ್ರಿಯೆ ಕೇವಲ ನೀರಿನಲ್ಲಿ ಬೆಳೆಯುವ ಸಸ್ಯಗಳಲ್ಲಿ ಮಾತ್ರ ಕಂಡುಬರುತ್ತದೆ. ಗಾಳಿಯಿಮದ ಉಂಟಾಗುವ ಪರಾಗಸ್ಪರ್ಶವು ಬೆಳೆಗಳನ್ನೂ ಒಳಗೊಂಡಂತೆ ಅನೇಕ ಸಸ್ಯಗಳಲ್ಲಿ ಕಂಡು ಬರುತ್ತದೆ. ಜೈವಿಕ ಮೂಲಗಳಿಂದ ಪರಾಗಸ್ಪರ್ಶ ಕ್ರಿಯೆ ಹೊಮದುವ ಸಸ್ಯಗಳು ಪರಾಗಸ್ಪರ್ಶಕಗಳೊಡನೆ ಪರಸ್ಪರ ಸಹಾಯಕ ಸಂಬಂಧಗಳನ್ನು ಹೊಂದಿದ್ದು ಹೂವುಗಳ ಆಕರ್ಷಕ ಬಣ್ಣ, ಸುವಾಸನೆ ಮತ್ತು ಅಧಿಕ ಮಕರಂದದಿಂದಾಗಿ, ಪರಾಗಸ್ಪರ್ಶಿಗಳಾದ ಪಕ್ಷಿ, ಬಾವಲಿ, ಅಳಿಲು, ನೊಣ, ಕಡಜ, ದುಂಬಿ, ಚಿಟ್ಟೆ, ಪತಂಗ, ಥ್ರಿಪ್ಸ ಮತ್ತು ಎಲ್ಲಕ್ಕಿಂತ ಮುಖ್ಯವಾಗಿ ಜೇನುನೊಣಗಳು ಆಕರ್ಷಿಸಲ್ಪಡುತ್ತವೆ. ಇವು ಆಹಾರಕ್ಕಾಗಿ ಪರಾಗ ಮತ್ತು ಮಕರಂದವನ್ನು ಸಂಗ್ರಹಿಸುವ ಉದ್ದೇಶದಿಂದ ಸಸ್ಯಗಳ ಹೂವುಗಳನ್ನು ಸಂದರ್ಶಿಸುತ್ತವೆ. ಅದರಲ್ಲೂ ಕೀಟಗಳು ಹೂವುಗಳನ್ನು ಸಂದರ್ಶಿಸಿದಾಗ ಅವುಗಳ ಮೈಮೇಲೆಲ್ಲ ಪರಾಗರೇಣುಗಳು ಅಂಟಿಕೊಳ್ಳುತ್ತವೆ.  ಈ ರೀತಿ ಹೂವಿನಿಂದ ಹೂವಿಗೆ ಆಕಾರ ಸಂಗ್ರಹಿಸಲು ಹೋದಾಗ ಇವುಗಳ ಮೈಮೇಲೆಲ್ಲ ಪರಾಗರೇಣುಗಳು ಶಲಾಕಾಗ್ರಕ್ಕೆ ಅಂಟಿಕೊಳ್ಳುತ್ತವೆ. ಹೀಗೆ ಕೀಟಗಳು ತಮಗರಿವಿಲ್ಲದೆಯೇ ಸಸ್ಯಸಂಕುಲದ ವಂಶಾಭಿವೃದ್ಧಿಗೆ ಅತ್ಯಂತ ಅವಶ್ಯಕವಾದ ಪರಾಗಸ್ಪರ್ಶಕ್ರಿಯೆಯನ್ನು ಪರಿಣಾಮಕಾರಿಯಾಗಿ ನಿರ್ವಹಿಸುತ್ತವೆ. ವಿವಿಧ ರೀತಿಯ ಪರಾಗಸ್ಪರ್ಶ ಕ್ರಿಯೆಯಲ್ಲಿ ಜೈವಿಕ ಪರಾಗಸ್ಪರ್ಶ ಅದರಲ್ಲೂ ಜೇನುನೊಣಗಳಿಂದ ಉಂಟಾಗುವ ಪರಾಗಸ್ಪರ್ಶ ಈ ಮುಂದಿನ ಕಾರಣಗಳಿಂದಾಗಿ ಅತ್ಯಂತ ಉತ್ತಮವಾಗಿದೆ.
ಅಂಗಾಂಗಗಳ ರಚನೆ :  ಜೇನು ನೊಣಗಳ ಕಾಲುಗಳಲ್ಲಿ ಪರಾಗವನ್ನು ಕೊಂಡೊಯ್ಯಲು ಪರಾಗದ ಬುಟ್ಟಿಗಳಿದ್ದು ಅವುಗಳ ಪೂರ್ಣ ಶರೀರ ಹಾಗೂ ಕಾಲುಗಳು ರೋಮದಿಂದ ಆವೃತವಾಗಿರುವುದರಿಂದ ಅಧಿಕ ಸಂಖ್ಯೆಯ ಪರಾಗರೇಣುಳನ್ನು ಹೂವಿನಿಂದ ಹೂವಿಗೆ ವರ್ಗಾಯಿಸಬಲ್ಲವು. ಇವುಗಳ ಚೂಪಾದ ದವಡೆಗಳು ಪರಾಗಕೋಶಗಳನ್ನು ಕೆರೆದು ಪರಾಗರೇಣುಗಳನ್ನು ಹೊರತೆಗೆಯಲು ಸಶಕ್ತವಾಗಿವೆ.
ಹೂವುಗಳ ಬಗ್ಗೆ ಅತೀವ ನಿಷ್ಠೆ :  ಜೇನುನೊಣಗಳಿಗೆ ಹೂವು ಗಿಡಗಳ ಬಗ್ಗೆ ಇರುವ ನಿಷ್ಠೆ ಇತರ ಯಾವುದೇ ಕೀಟಗಳಲ್ಲಿ ಕಂಡುಬರುವುದಿಲ್ಲ. ಪರಾಗ, ಮಕರಂದಗಳಿಗಾಗಿ ಜೇನು ನೊಣಗಳು ಒಂದು ಬೆಳೆಯನ್ನು ಸಂದರ್ಶಿಸಿದರೆ, ಆ ಬೆಳೆಯಲ್ಲಿ ಅವುಗಳ ಸಂಗ್ರಹಣೆ ಮುಗಿಯುವ ತನಕ ಅದೇ ಬೆಳೆಯನ್ನು ಸಂದರ್ಶಿಸುತ್ತಿರುತ್ತವೆ. ಆ ಬೆಳೆಯ ಎಲ್ಲ ಹೂವುಗಳ ಪರಾಗ ಮತ್ತು ಮಕರಂದಗಳು ಮುಗಿದ ನಂತರವೇ ಬೇರೆ ಬೆಳೆಗೆ ಹೋಗಲು ಆರಂಭಿಸುತ್ತವೆ. ಹೀಗೆ ಒಂದು ಪ್ರದೇಶದಲ್ಲಿರುವ  ಒಂದೇ ಜಾತಿಯ ಗಿಡದ ಎಲ್ಲ ಹೂವುಗಳನ್ನು ಪದೇಪದೇ ಸಂದರ್ಶಿಸುವುದರಿಂದ ಬೆಳೆಗಳಲ್ಲಿ ಪರಾಗಸ್ಪರ್ಶಕ್ರಿಯೆ ಹೆಚ್ಚು ಪರಿಣಾಮಕಾರಿಯಾಗುತ್ತದೆ.
ಕೆಲಸ ನಿರ್ವಹಿಸುವ ಸಾಮರ್ಥ್ಯ : ಜೇನುನೊಣಗಳು ಇತರೆ ಕೀಟಗಳಿಗಿಂತ ಹೆಚ್ಚು ಕಾಲ ಆಹಾರ ಸಂಗ್ರಹಣೆಯಲ್ಲಿ ತೊಡಗಿರುತ್ತವೆ. ಈ ಕಾರ್ಯವನ್ನು ಬೆಳಗಿನಿಂದಲೇ ಆರಂಭಿಸಿ ಸಾಯಂಕಾಲದವರೆಗೆ ಅವಿರತವಾಗಿ ನಿರ್ವಹಿಸುತ್ತವೆ. ಅಲ್ಲದೆ ಹೆಜ್ಜೇನು ನೊಣಗಳು ಬೆಳದಿಂಗಳ ರಾತ್ರಿಯಲ್ಲಿಯೂ ನಿರಂತರವಾಗಿ ಆಹಾರ ಸಂಗ್ರಹಣೆ ಮಾಡುತ್ತವೆ. ಇಂದು ಜೇನುನೊಣ ಸುಮಾರು ೫೦೦೦ ಬಾರಿ ಹೂವುಗಳನ್ನು ಸ್ಪರ್ಷಿಸುವ ಶಕ್ತಿ ಹೊಂದಿದೆಯೆಂದು ಸಂಶೋಧನೆಗಳು ತಿಳಿಸಿವೆ.
ಮಕರಂದ ಮತ್ತು ಪರಾಗದ ಅವಶ್ಯಕತೆ : ಕುಟುಂಬದಲ್ಲಿ  ಜೇನುನೊಣಗಳು ತಮ್ಮ ಮರಿಹುಳುಗಳನ್ನು ಪೋಷಿಸಿ ಬೆಳೆಸುತ್ತವೆ. ಸಸಾರಜನಕವನ್ನು ಸಮೃದ್ಧವಾಗಿ ಒಳಗೊಂಡಿರುವ ಪರಾಗ ಮತ್ತು ಶರ್ಕರಪಿಷ್ಠ ಪದಾರ್ಥಗಳನ್ನು ಹೊಂದಿರುವ ಮಕರಂದ ಜೇನು ನೊಣಗಳಿಗೆ ಶಕ್ತಿಯ ಮೂಲಾಧಾರವಾಗಿವೆ. ಈ ನಿರಂತರ ಬೇಡಿಕೆಯನ್ನು ಪೂರೈಸಲು ಜೇನು ನೊಣಗಳು ವಿವಿಧ ಸಸ್ಯಗಳನ್ನು ಸಂದರ್ಶಿಸುತ್ತ ಪರಾಗ ಮತ್ತು ಮಕರಂದವನ್ನು ಸಂಗ್ರಹಿಸುವುದಲ್ಲದೆ ವಿಫುಲವಾಗಿ ಇವು ಲಭ್ಯವಿದ್ದಾಗ ಪರಾಗ ಮತ್ತು ಮಕರಂದವನ್ನು ಗೂಡಿನಲ್ಲಿ ಶೇಖರಿಸುವ ಉದ್ದೇಶದಿಂದ ಅನೇಕ ಬಾರಿ ಹೂವುಗಳನ್ನು ಸಂದರ್ಶಿಸುತ್ತವೆ.
ಪರಾಗ ಮತ್ತು ಮಕರಂದದ ಸಂಗ್ರಹಣೆ :  ಬೆಳೆಗಳು ಹೂವಿನ ಹಂತದಲ್ಲಿರುವಾಗ ಪರಾಗಸ್ಪರ್ಶಕ ಕೀಟಗಳ ಸಂಖ್ಯೆ ಅಧಿಕವಾದಷ್ಟೂ ಪರಾಗ ಸ್ಪರ್ಶ ಕ್ರಿಯೆ ಹೆಚ್ಚು ಪರಿಣಾಮಕಾರಿ. ಜೇನುನೊಣಗಳು ತಮ್ಮೊಳಗೆ ವಿಶಿಷ್ಟ ರೀತಿಯ ಸಂಪರ್ಕ ವ್ಯವಸ್ಥೆ ಹೊಂದಿದ್ದು, ಆಹಾರದ ಮೂಲವನ್ನು ಪತ್ತೆ ಮಾಡಿ ತನ್ನ ಸಂಗಾತಿಗಳಿಗೆಲ್ಲ ನೃತ್ಯದ ಮೂಲಕ ತಿಳಿಯಪಡಿಸಿ ಆಹಾರಕ್ಕಾಗಿ ಅವೆಲ್ಲವೂ ಅದೇ ಪ್ರದೇಶಕ್ಕೆ ಬರುವಂತೆ ಪ್ರೇರೇಪಿಸುತ್ತದೆ. ಹೀಗಾಗಿ ಅಧಿಕ ಸಂಖ್ಯೆಯ ನೊಣಗಳು ಬೆಳೆಯ ಹೂವುಗಳನ್ನು ಸಂದರ್ಶಿಸುವುದರಿಂದ ಪರಾಗಸ್ಪರ್ಶ ಕ್ರಿಯೆ ಹೆಚ್ಚು ಪರಿಣಾಮಕಾರಿಯಾಗಿರುತ್ತದೆ.
ಹವಾಮಾನಕ್ಕೆ ಹೊಂದಿಕೊಳ್ಳುವ ಗುಣ : ಜೇನುನೊಣಗಳ ಪ್ರಭೇದಗಳು ವಿಶ್ವದ ಎಲ್ಲ ಭಾಗಗಳಲ್ಲಿಯೂ ವಿತರಣೆಯಾಗಿದ್ದು ಪರಿಸರದ ಎಲ್ಲಾ ಪರಿಸ್ಥಿತಿಗಳಿಗೂ ಹೊಂದಿಕೊಳ್ಳಬಲ್ಲವಾಗಿವೆ. ೧೫ ಡಿಗ್ರಿ ಸೆ.ನಿಂದ ೩೮ ಡಿಗ್ರಿ ಸೆ. ಉಷ್ಣಾಂಶದಲ್ಲಿಯೂ ಸಹ ಇವು ಸಕ್ರಿಯವಾಗಿ ಕಾರ್ಯನಿರ್ವಹಿಸುತ್ತವೆಂದು ತಿಳಿಯಲಾಗಿದೆ. ಸ್ವಕೀಯ ಮತ್ತು ಪರಕೀಯ ಪರಾಗಸ್ಪರ್ಶಗಳೆರಡರಲ್ಲಿಯೂ ಜೇನುನೊಣಗಳ ಪಾತ್ರವಿದ್ದರೂ ಸಾಕಷ್ಟು ಬೆಳೆಗಳಲ್ಲಿ ಇವು ಪರಕೀಯ ಪರಾಗಸ್ಪರ್ಶವನ್ನುಂಟುಮಾಡುತ್ತವೆ. ಪರಕೀಯ ಪರಾಗಸ್ಪರ್ಶದಿಂದ ವಂಶವಾಹಿಗಳ ಮರುಸಂಯೋಜನೆಯಾಗಿ ಸಸ್ಯಗಳಲ್ಲಿ ವೈವಿಧ್ಯತೆ ಉಂಟಾಗುವುದರಿಂದ ಹೊಸ ಸಂಕರನ ತಳಿ ಅಥವಾ ಪ್ರಭೇದಗಳು ಉಂಟಾಗುತ್ತಿರುತ್ತವೆ. ಆಧುನಿಕ ಕೃಷಿ ವಿಜ್ಞಾನದಲ್ಲಿ ತಳಿ ಶಾಸ್ತ್ರದ ವಿಜ್ಞಾನಿಗಳು ಹೊಸ ಸಂಕರಣ ತಳಿಗಳ ಸೃಷ್ಟಿಗೆ ನಿರಂತರ ಪ್ರಯತ್ನಗಳು ನಡೆಸುತ್ತಿದ್ದರೂ, ಸ್ವಾಭಾವಿಕವಾಗಿಯೇ ಈ ಕಾರ್ಯವನ್ನು ಮಾಡುತ್ತಿರುವ ಜೇನುನೊಣಗಳು ನೈಸರ್ಗಿಕ ತಳಿಸಂವರ್ಧಕಗಳಾಗಿವೆ.
ಕೋಷ್ಠಕ ೧೫ : ಹುಚ್ಚೆಳ್ಳು ಬೆಳೆಯ ಇಳುವರಿಯಲ್ಲಿ ಜೇನುನೊಣಗಳ ಪರಾಗಸ್ಪರ್ಶದ ಪ್ರಭಾವ
	ಪರಾಗಸ್ಪರ್ಶ ವಿಧಾನಗಳು
	ಪ್ರತಿ ಹೂವಿನಲ್ಲಿ ಬೀಜಗಳ ಸಂಖ್ಯೆ
	ಶೇಕಡಾವಾರು ಬಲಿತ ಬೀಜಗಳು
	೧೦೦೦ ಬೀಜಗಳ ತೂಕ (ಗ್ರಾಂಗಳಲ್ಲಿ)
	ಒಟ್ಟಿನ ಇಳುವರಿ (ಕಿ.ಗ್ರಾಂ / ಹೆಕ್ಟೇರ್)

	೬೩.೫
	೭೧.೬೦
	೪.೯೮
	೬೧೧.೪೫

	ಮುಕ್ತ ಪರಾಗಸ್ಪರ್ಶ
	೬೪.೦೦
	೬೪.೨೦
	೪.೩೨
	೫೬೧.೪೭

	ಸ್ವಕೀಯ ಪರಾಗಸ್ಪರ್ಶ
	೫೭.೩೦
	೨೬.೧೦
	೩.೨೧

(ಮೂಲ : ರೆಹಮಾನ್, ೧೯೯೩)
ಜಗತ್ತಿನಾದ್ಯಂತ ವಿವಿಧ ಕೃಷಿ ವಿಶ್ವವಿದ್ಯಾನಿಲಯಗಳು, ಕೃಷಿ ಮತ್ತು ತೋಟಗಾರಿಕಾ ಸಂಶೋಧನಾ ಸಂಸ್ಥೆಗಳಲ್ಲಿ ನಡೆಸಲಾದ ಸಂಶೋಧನೆಗಳಲ್ಲಿ, ಜೇನುನೊಣಗಳ ಪರಾಗಸ್ಪರ್ಶದಿಂದ ಹಾಗೂ ಇತರೆ ಮೂಲಗಳ ಪರಾಗಸ್ಪರ್ಶದಿಂದ ವಿವಿಧ ಬೆಳೆಗಳಲ್ಲಿ ಬರುವ ಉತ್ಪಾದನೆ ಹಾಗೂ ಗುಣಮಟ್ಟವನ್ನು ಹೋಲಿಸಿ ನೋಡಲಾಗಿದ್ದು, ಜೇನುನೊಣದ ಪರಾಗಸ್ಪರ್ಶ ಇತರೆ ವಿಧಾನಗಳಿಗಿಂತ ಶ್ರೇಷ್ಠ ಮಟ್ಟದಾಗಿರುವುದು ಕಂಡುಬಂದಿದೆ. ಉದಾಹರಣೆಗೆ ಕೋಷ್ಟಕ ೧೪,೧೫ ಮತ್ತು ೧೬ ರಲ್ಲಿ ಹುಚ್ಚೆಳ್ಳು, ಮೂಲಂಗಿ ಮತ್ತು ಸೂರ್ಯಕ್ರಾಂತಿ ಬೆಲೆಗಳಲ್ಲಿ ಜೇನುನೊಣದ ಪರಾಗಸ್ಪರ್ಶವು, ತುಂಬಿದ ಬೀಜಗಳ ಸಂಖ್ಯೆ, ಬೀಜಗಳ ತೂಕ, ಈಳುವರಿ, ಶೇಕಡಾವಾರು ಕಾಯಿಕಟ್ಟುವಿಕೆ, ಕಾಯಿಗಳಲ್ಲಿ ಬೀಜಗಳ ಸಂಖ್ಯೆ, ಎಣ್ಣೆಯ ಅಂಶ ಇತ್ಯಾದಿ ಗುಣಮಟ್ಟಗಳನ್ನು ಗಮನಾರ್ಹವಾಗಿ ಹೆಚ್ಚಿಸಿರುವುದನ್ನು ಕಾಣಬಹುದು. ಜೇನುನೊಣಗಳಿಂದಾಗುವ ಪರಾಗಸ್ಪರ್ಶದ ಶ್ರೇಷ್ಠತೆಗೆ ಕೆಳಗಿನ ಅಂಶಗಳು ಕಾರಣವಾಗಿವೆ.
· ಜೇನುನೊಣಗಳು ಪರಾಗರೇಣುವು ಶಲಾಕಾಗ್ರದ ಮೇಲೆ ಮೊಳಕೆಯೊಡೆದುವುದನ್ನು ಪ್ರಚೋದಿಸುವುದರಿಂದ, ಪರಾಗರೇಣುವಿನಲ್ಲಿರುವ ಜೀವಾಣು ಬೇಗನೆ ಅಂಡಾಶಯವನ್ನು ಪ್ರವೇಶಿಸಿ, ಗರ್ಭಕಟ್ಟುವಿಕೆಯ ಕ್ರಿಯೆ ಅತಿ ಶೀಘ್ರದಲ್ಲಿ ನಡೆಯುತ್ತದೆ.
· ಜೇನುನೊಣಗಳ ಪರಾಗಸ್ಪರ್ಶದಿಂದ ಉತ್ಪತ್ತಿಯಾದ ಬೀಜಗಳು ಸದೃಢವಾಗಿದ್ದು ಅವುಗಳ ಬಾಳಿಕೆ, ಎಣ್ಣೆಯ ಅಂಶ, ಗಾತ್ರ ಮತ್ತು ತೂಕ ಹೆಚ್ಚಾಗಿರುತ್ತದೆ. ಅಲ್ಲದೆ ಅವುಗಳ ಮೊಳಕೆಯೊಡೆಯುವ ಶೇಕಡಾವಾರು ಪ್ರಮಾಣ ಅಧಿಕವಾಗಿದ್ದು, ಹುಟ್ಟಿಬರುವ ಸಸ್ಯಗಳು ಹೆಚ್ಚು ಆರೋಗ್ಯದಿಂದ ಬೇಗನೆ ಬೆಳೆಯುವ ಶಕ್ತಿಯನ್ನು ಹೊಂದಿರುತ್ತವೆ.
ಕೋಷ್ಠಕ ೧೬ : ಮೂಲಂಗಿ ಬೆಳೆಯ ಬೀಜೋತ್ಪಾದನೆಯಲ್ಲಿ ಜೇನುನೊಣಗಳ ಪರಾಗಸ್ಪರ್ಶದಿಂದಾಗುವ ಪರಿಣಾಮಗಳು

(ಮೂಲ : ಸೆರ್ವಾನ್ಸಿಯ ಮತ್ತು ಪೋರಬೆಸ್, ೧೯೯೩)
 ಕೋಷ್ಟಕ ೧೭ : ಸೂರ್ಯಕಾಂತಿ ಸಂಕರಣ ಬೀಜೋತ್ಪಾದನೆಯಲ್ಲಿ ಜೇನುನೊಣಗಳ ಪರಾಗಸ್ಪರ್ಶದಿಂದಾಗುವ ಪರಿಣಾಮ

(ಮೂಲ : ರಾಜಗೋಪಾಲ್ ಮತ್ತು ಇತರರು, ೧೯೯೯)
· ಯಾವುದೇ ಬೆಳೆಗಳಲ್ಲಿ ಹಣ್ಣು ಅಥವಾ ಕಾಯಿಯ ಆಕಾರ ಮತ್ತು ಗಾತ್ರ ಅವುಗಳೊಳಗಿನ ಬೀಜಗಳ ಬೆಳವಣಿಗೆಯ ಮೇಲೆ ಆಧಾರಿತವಾಗಿರುತ್ತದೆ. ಕಲ್ಲಂಗಡಿ, ಕರ್ಬೂಜ, ಸೌತೆ ಮತ್ತು ಕುಂಬಳ ಜಾತಿಯ ಇತರೇ ಬೆಳೆಗಳಲ್ಲಿ ಹೆಚ್ಚು ಸಂಖ್ಯೆಯ ಬೀಜಗಳು ಹುಟ್ಟಿಕೊಳ್ಳಲು ಜೇನುನೊಣಗಳು ಪದೇ ಪದೇ ಸಂದರ್ಶಿಸುವುದೇ ಕಾರಣವಾಗಿ, ಕಾಯಿಗಳು ಒಳ್ಳೆಯ ಆಕಾರ ಮತ್ತು ಗಾತ್ರವನ್ನು ಹೊಂದಿರುತ್ತವೆ. ಕೋಷ್ಟಕ ೧೭ ಮತ್ತು ೧೮ ನ್ನು ಗಮನಿಸಿದಾಗ, ಜೇನುನೊಣಗಳ ಉಪಸ್ಥಿತಿಯಲ್ಲಿ ಶೇಕಡಾವಾರು ಕಾಯಿಕಟ್ಟುವಿಕೆ ಅಧಿಕವಾಗಿದ್ದು, ವಕ್ರಾಕಾರದ ಶೇಕಡಾವಾರು ಹಣ್ಣುಗಳ ಸಂಖ್ಯೆ ಅತ್ಯಂತ ಕಡಿಮೆಯಾಗಿರುವುದು ಮತ್ತು ಜೇನುನೊಣಗಳು ಹೂವುಗಳನ್ನು ಸಂದರ್ಶಿಸುವ ಆವರ್ತನೆಯ ಹೆಚ್ಚಿದಂತೆಲ್ಲ, ಶೇಕಡಾವಾರು ಕಾಯಿಕಟ್ಟುವಿಕೆ, ಹಣ್ಣಿನ ಸರಾಸರಿ ತೂಕ ಮತ್ತು ಪ್ರತಿ ಹಣ್ಣಿನಲ್ಲಿನ ಸರಾಸರಿ ಬೀಜಗಳ ಸಂಖ್ಯೆ ಹೆಚ್ಚಾಗುತ್ತದೆ. ಈ ಎಲ್ಲ ಕಾರಣಗಳಿಂದಾಗಿ, ಬೆಳೆಗಳ ಇಳುವರಿ ಗಮನಾರ್ಹವಾಗಿ ಹೆಚ್ಚಾಗುತ್ತದೆ
ಅನೇಕ ಸಸ್ಯಗಳು, ಅದರಲ್ಲೂ ಆರ್ಥಿಕ ಮಹತ್ವವನ್ನು ಹೊಂದಿರುವ ಬಹಳಷ್ಟು ಗಿಡಮರಗಳು ಮತ್ತು ಬೆಳೆಗಳು ತಮ್ಮ ಹೂವುಗಳ ವಿಶಿಷ್ಟ ರಚನೆಯಿಂದಾಗಿ ಪರಾಗಸ್ಪರ್ಶಕ್ಕಾಗಿ ಕೀಟಗಳನ್ನೇ ಅವಲಂಬಿಸಿವೆ. ಉದಾಹರಣೆಗೆ,
· ಪಪಾಯ, ಖರ್ಜೂರ, ಆಸ್ಪಾರಗಸ್ ಮತ್ತು ಸ್ಪಿನಾಚ್ ಮುಂತಾದವುಗಳಲ್ಲಿ ಗಂಡು ಮತ್ತು ಹೆಣ್ಣು ಹೂವುಗಳನ್ನು ಹೊಂದಿರುವ ಸಸ್ಯಗಳು ಬೇರೆ ಬೇರೆಯಾಗಿರುತ್ತವೆ. ಇಲ್ಲಿ ಗಂಡು ಸಸ್ಯದ ಹೂವಿನಿಂದ ಪರಾಗರೇಣುಗಳು ಹೆಣ್ಣು ಸಸ್ಯದ ಹೂವಿಗೆ ವರ್ಗಾವಣೆಯಾದಲ್ಲಿ ಮಾತ್ರ ಫಲಬಿಡುತ್ತವೆ.
· ತೆಂಗು, ಮಾವು, ಸ್ಟ್ರಾಬೆರಿ ಮತ್ತು ಕುಂಬಳ ಜಾತಿಯ ಸಸ್ಯಗಳಲ್ಲಿ ಒಂದೇ ಗಿಡದಲ್ಲಿ ಗಂಡು ಮತ್ತು ಹೆಣ್ಣು ಹೂವುಗಳಿದ್ದರೂ ಅವು ಹೂಗೊಂಚಲಿನ ಅಥವಾ ಸಸ್ಯದ ಬೇರೆ ಬೇರೆ ಭಾಗಗಳಲ್ಲಿರುತ್ತವೆ. ಹೀಗಾಗಿ ಗಂಡು ಹೂವಿನಿಂದ ಪರಾಗರೇಣುವಿನ ವರ್ಗಾವಣೆಗೆ ಮಧ್ಯವರ್ತಿಯ ಅವಶ್ಯಕತೆ ಹೆಚ್ಚಾಗಿರುತ್ತದೆ.
· ಹುಣಸೆ, ಕರಿಮೆಣಸು, ಇತ್ಯಾದಿಗಳು ಗಂಡು ಮತ್ತು ಹೆಣ್ಣು ಭಾಗಗಳನ್ನು ಹೊಂದಿರುವ ಪರಿಪೂರ್ಣ ಹೂವುಗಳನ್ನು ಹೊಂದಿರುತ್ತವೆ. ಆದರೆ ಶಲಾಕಾಗ್ರ, ಪರಾಗಕೋಶಗಳಿಗಿಂತ ಹೆಚ್ಚು ಎತ್ತರದಲ್ಲಿರುವುದರಿಂದ ಪರಾಗರೇಣುಗಳು ಶಲಾಕಾಗ್ರವನ್ನು ತಲುಪಲು ಪರಾಗಸ್ಪರ್ಶಕಗಳ ಅವಶ್ಯಕತೆ ಇರುತ್ತದೆ.
· ಸಜ್ಜೆಯಲ್ಲಿ ಪರಾಗಕೋಶ ಒಡೆದು ಪರಾಗರೇಣುಗಳು ಬಿಡುಗಡೆಯಾಗುವ ಅದೇ ತೆನೆಯಲ್ಲಿನ ಶಲಾಕಾಗ್ರಗಳು ಅವುಗಳನ್ನು ಸ್ವೀಕರಿಸುವ ಪ್ರಾಪ್ತ ಹಂತವನ್ನು ತಲುಪಿರುವುದಿಲ್ಲ. ಅದೇ ರೀತಿ ಶುಗರ್‌ಬೀಟ್‌ನಲ್ಲಿ ಶಲಾಕಾಗ್ರ ಪರಾಗರೇಣುಗಳನ್ನು ಸ್ವೀಕರಿಸುವ ಹಂತದಲ್ಲಿದ್ದಾಗ ಪರಾಗಕೋಶದಿಂದ ಅವುಗಳ ಬಿಡುಗಡೆಯಾಗಿರುವುದಿಲ್ಲ. ಇಂತಹ ಸಂದರ್ಭದಲ್ಲಿ ಶಲಾಕಾಗ್ರ ಪ್ರಾಪ್ತ ಹಂತದಲ್ಲಿದ್ದಾಗ ಅದೇ ಜಾತಿಯ ಬೇರೊಂದು ಸಸ್ಯದಿಂದ ಪರಾಗರೇಣುಗಳ ವರ್ಗಾವಣೆಯಾಗಬೇಕಾಗುತ್ತದೆ.
· ಸಾಸಿವೆ, ರೈ, ಹೂಕೋಸು, ಮೂಲಂಗಿ ಮತ್ತು ಕೆಲವು ತಂಬಾಕಿನ ತಳಿಗಳಲ್ಲಿ ಅದೇ ಸಸ್ಯದ ಹೂವಿನ ಪರಾಗರೇಣು ಅದೇ ಹೂವಿನ ಶಲಾಕೆಯನ್ನು ಪ್ರವೇಶಿಸಲು, ಗಾತ್ರದಲ್ಲಿನ ವ್ಯತ್ಯಾಸ ಮತ್ತಿತರ ಕಾರಣಗಳಿಂದ ಅಸಮರ್ಥವಾಗಿರುತ್ತದೆ. ಇವುಗಳಲ್ಲಿ ಪರಿಣಾಮಕಾರಿ ಪರಾಗಸ್ಪರ್ಶಕ್ಕಾಗಿ ಬೇರೆ ಸಸ್ಯಗಳಿಂದ ಮಾತ್ರ ಪರಾಗರೇಣುಗಳ ವರ್ಗಾವಣೆಯಾಗಬೇಕಾಗಿದೆ.
· ಸಂಕರಣ ಬೀಜಗಳ ಉತ್ಪಾದನೆಗೆಂದು ಹಲವಾರು ಬೆಳೆಗಳಲ್ಲಿ ಬರಡು ಪರಾಗರೇಣುಗಳನ್ನು ಹೊಂದಿರುವ ಅಥವಾ ಪರಾಗರೇಣುಗಳು ಇಲ್ಲದೇ ಇರುವ ಸಾಲುಗಳನ್ನು ಬೆಳೆಸಿಕೊಳ್ಳಲಾಗುತ್ತದೆ. ಇವುಗಳಲ್ಲಿ ಪರಾಗಸ್ಪರ್ಶವಾಗಲು  ಫಲವತ್ತಾದ ಸಾಲುಗಳಿಂದ ಪರಾಗರೇಣುಗಳ ವರ್ಗಾವಣೆಯಾಗಬೇಕಾಗುತ್ತದೆ.
· ಕುದುರೆ ಮಸಾಲೆ ಸಸ್ಯಗಳಲ್ಲಿ ಶಲಾಕಾಗ್ರವು ತೆಳುವಾದ ಮೇಣದ ಪೊರೆಯನ್ನು ಹೊಂದಿರುತ್ತದೆ. ಈ ಪೊರೆ ಕಳಚಿ ಹೋಗುವವರೆಗೆ ಅದು ಪರಾಗರೇಣುಗಳನ್ನು ಸ್ವೀಕರಿಸುವ ಸ್ಥಿತಿಯಲ್ಲಿರುವುದಿಲ್ಲ. ಈ ಪೊರೆಯು ಜೇನುನೊಣಗಳ ಓಡಾಟದಿಂದ ಮುರಿದು ಪರಾಗಸ್ಪರ್ಶಕ್ರಿಯೆ ನಡೆಯುತ್ತದೆ.
ಕೋಷ್ಟಕ ೧೮ : ಕಲ್ಲಂಗಡಿ ಬೆಳೆಯಲ್ಲಿ ಜೇನುನೊಣಗಳ ಪರಾಗಸ್ಪರ್ಶದಿಂದಾಗುವ ಪರಿಣಾಮಗಳು
	ಪರಾಗಸ್ಪರ್ಶ ವಿಧಾನಗಳು
	ಶೇಕಡಾವಾರು ಕಾಯಿಕಟ್ಟುವಿಕೆ
	ವಕ್ರವಾಗಿರುವ ಹಣ್ಣುಗಳ ಶೇಕಡಾವಾರು ಸಂಖ್ಯೆ

	ಜೇನುನೊಣಗಳ ಅನುಪಸ್ಥಿತಿಯಲ್ಲಿ
	೯.೦೦
	೪೯.೯೯

	ಜೇನುನೊಣಗಳ ಉಪಸ್ಥಿತಿಯಲ್ಲಿ
	೪೩.೩೦
	೧೪.೧೩

	ಕಡ್ಡಿ ಜೇನುನೊಣಗಳ ಉಪಸ್ಥಿತಿಯಲ್ಲಿ
	೨೯.೧೦
	೨೧.೫೬


(ಮೂಲ : ಗ್ರೇವಾಲ್ ಮತ್ತು ಸಿಧು ೧೯೭೫)
ಮೇಲಿನ ಎಲ್ಲಾ ಸಂದರ್ಭಗಳಲ್ಲಿ ಜೇನುನೊಣಗಳು ಮಹತ್ತರದ ಪಾತ್ರವಹಿಸಿ ಪರಾಗಸ್ಪರ್ಶವನ್ನುಂಟು ಮಾಡುತ್ತವೆ. ಜೇನುನೊಣಗಳಿಲ್ಲದೆ ಈ ಕ್ರಿಯೆ ಪರಿಣಾಮಕಾರಿಯಾಗಿರದೆ ಅತಿ ಕಡಿಮೆ ಇಳುವರಿಗೆ ಕಾರಣವಾಗಬಹುದೆಂದು ತಿಳಿಯಬಹುದು. ಜೇನುಕೃಷಿ ತಜ್ಞ ಡಾ.ಎನ್.ಪಿ. ಗೋಯಲ್‌ರವರು, ಭಾರತದಲ್ಲಿ ಜೇನುನೊಣಗಳಿಂದ ಉಂಟಾಗಬಹುದಾದ ಪರಾಗಸ್ಪರ್ಶದ ಕೊರತೆಯಿಂದಾಗಿ ಕೃಷಿ ಮತ್ತು ತೋಟಗಾರಿಕೆ ಬೆಳೆಗಳಲ್ಲಿನ ಆರ್ಥಿಕ ನಷ್ಟ ವಾರ್ಷಿಕ ೩೦೦೦ ಕೋಟಿ ರೂಪಾಯಿಗಳಷ್ಟು ಎಂದು ಅಂದಾಜು ಮಾಡಿದ್ದಾರೆ.
ಪರಾಗಸ್ಪರ್ಶಕ್ಕಾಗಿ ಜೇನುನೊಣಗಳನ್ನು ಅವಲಂಭಿಸಿರುವ ಬೆಳೆಗಳು
ಭಾರತದಲ್ಲಿನ ಅನೇಕ ಬೆಳೆಗಳು ಪರಗಸ್ಪರ್ಶಕ್ಕಾಗಿ ಜೇನುನೊಣಗಳನ್ನು ಅವಲಂಭಿಸಿವೆ. ಅವುಗಳಲ್ಲಿ, ಎಣ್ಣೆಕಾಳು ಬೆಳೆಗಳಾದ ಸಾಸಿವೆ, ಹುಚ್ಚೆಳ್ಳು, ಕುಸುಮೆ, ಎಳ್ಳು, ಸೂರ್ಯಕಾಂತಿ, ಅಗಸೆ, ದ್ವಿದಳ ಧಾನ್ಯಗಳಾದ ತೊಗರಿ, ಉದ್ದು, ಹೆಸರು, ಸೋಯಾ ಅವರೆ, ಗೋರಿಕಾಯಿ, ಅಲಸಂದೆ, ಬಟಾಣಿ, ಮೇವಿನ ಬೆಳೆಗಳಾದ ಕುದುರೆ ಮಸಾಲೆ, ಬರ್ಸೀಮ್ ಮತ್ತು ಕೋವರ್, ತರಕಾರಿಗಳಾದ ಕುಂಬಳ, ಸೀಮೆಬದನೆ, ಸೌತೆ, ತೊಂಡೆ, ನುಗ್ಗೆ, ಪಡವಲ, ಹಾಗಲ, ಹೀರೆ, ಕ್ಯಾರೆಟ್, ಮೂಲಂಗಿ. ಎಲೆಕೋಸು, ಗೆಡ್ಡೆ ಕೋಸು, ಹೂಕೋಸು, ಈರುಳ್ಳಿ, ಹಣ್ಣಿನ ಬೆಳೆಗಳಾದ ಕಲ್ಲಂಗಡಿ, ಕರ್ಬೂಜ, ಮೂಸಂಬಿ, ಕಿತ್ತಳೆ, ನಿಂಬೆ, ಸ್ಟ್ರಾಬೆರಿ, ಸೀಬೆ, ದಾಳಿಂಬೆ, ಸೇಬು, ಮಾವು ಮತ್ತು ವಾಣಿಜ್ಯ ಬೆಳೆಗಳಾದ ಹತ್ತಿ, ಕಾಫಿ, ತಂಬಾಕು, ಏಲಕ್ಕಿ, ತೆಂಗು, ಅಡಿಕೆ ಇತ್ಯಾದಿ ಪ್ರಮುಖವಾದವುಗಳು. ಈ ಬೆಳೆಗಳಲ್ಲಿ ಜೇನುನೊಣಗಳಿರುವ ಪೆಟ್ಟಿಗೆಗಳನ್ನು ಇಟ್ಟಾಗ ಉಂಟಾದ ಶೇಕಡಾವಾರು ಅಧಿಕ ಇಳುವರಿಯನ್ನು ಕೋಷ್ಟಕ ೧೭, ೧೮ ಮತ್ತು ೧೯ ರಲ್ಲಿ ಕೊಡಲಾಗಿದೆ.
ಕೊಷ್ಟಕ ೧೯ : ವಿವಿಧ ಬೆಳೆಗಳಲ್ಲಿ ಜೇನುನೊಣಗಳ ಪರಾಗಸ್ಪರ್ಶದಿಂದ ಉಂಟಾದ ಶೇಕಡಾವಾರು ಇಳುವರಿ
	ಬೆಳೆ
	ಶೇ. ಅಧಿಕ ಇಳುವರಿ
	ಬೆಳೆ
	ಶೇ. ಅಧಿಕ ಇಳುವರಿ

	ಅಗಸೆ
	೨ – ೪೯
	ಮೂಲಂಗಿ
	೧೦೦ – ೧೨೫

	ಸಾಸಿವೆ
	೧೩ – ೨೨೨
	ಸೇಬು
	೧೮೦ – ೬೯೫೦

	ಹುಚ್ಚೆಳ್ಳು
	೧೭ – ೨೫೦
	ಸೌತೆ, ಕುಂಬಳ
	೨೧ – ೬೭೦೦

	ಕುಸುಮೆ
	೪ – ೧೧೪
	ದ್ರಾಕ್ಷಿ
	೨೩ – ೫೪

	ಸೂರ್ಯಕಾಂತಿ
	೨೧ – ೩೪೦೦
	ಸೀಬೆ
	೧೨ – ೭೦

	ಕೋಸು
	೯ – ೧೩೫
	ಕಾಫಿ
	೧೭ – ೩೯

	ಕ್ಯಾರಟ್
	೩೫೪ – ೯೮೭೮
	ಹತ್ತಿ
	೨ – ೫೦

	ಈರುಳ್ಳಿ
	೨೨ – ೧೦೦
	ಅವರೆ
	೮ – ೯೦


(ಮೂಲ : ಡಿಯೋಡಿಕರ್ ಮತ್ತು ಸೂರ್ಯನಾರಾಯಣ, ೧೯೯೭)
ಯಾವುದೇ ಬೆಳೆಯಲ್ಲಿ ಪರಾಗಸ್ಪರ್ಶಕ್ಕೆಂದು ಜೇನು ಕುಟುಂಬಗಳನ್ನು ಇರಿಸಿದಾಗ ಜೇನುನೊಣಗಳಿಂದ ಈ ಕ್ರಿಯೆ ಗರಿಷ್ಠ ಪ್ರಮಾಣದಲ್ಲಿ ನಡೆಯುವಂತೆ ನೋಡಿಕೊಳ್ಳಬೇಕಾದುದು ಆರ್ಥಿಕ ದೃಷ್ಟಿಯಿಂದ ಅತ್ಯಂತ ಅವಶ್ಯಕ. ಆದ್ದರಿಂದ ಯಾವ ಅಂಶಗಳ ಮೇಲೆ ಜೇನುನೊಣಗಳ ಕಾರ್ಯದಕ್ಷತೆ ಅವಲಂಬಿತವಾಗಿದೆ ಎನ್ನುವುದನ್ನು ತಿಳಿದುಕೊಳ್ಳಬೇಕು.
ಜೇನು ಕುಟುಂಬದಲ್ಲಿನ ನೊಣಗಳ ಸಂಖ್ಯೆ : ಬಲಯುತವಾದ ಕುಟುಂಬಗಳು ಬಲಹೀನ ಕುಟುಂಬಗಳಿಗಿಂತ ಉತ್ತಮ. ಏಕೆಂದರೆ ಬಲಯುತ ಕುಟುಂಬಗಳಲ್ಲಿ ಆಹಾರ ಸಂಗ್ರಹಿಸುವ ಪ್ರೌಢ ನೊಣಗಳು ಶೇಕಡಾವಾರು ಸಂಖ್ಯೆ ಅಧಿಕವಾಗಿರುತ್ತದೆ. ಹೆಚ್ಚು ಸಂಖ್ಯೆಯಲ್ಲಿ ನೊಣಗಳು ಹೂವುಗಳನ್ನು ಸಂದಶಿಸುವುದರಿಂದ ಪರಾಗಸ್ಪರ್ಶ ಕ್ರಿಯೆ ಅಧಿಕ ಪ್ರಮಾಣದಲ್ಲಿ ನಡೆಯುತ್ತದೆ. ಆದ್ದರಿಂದ ಪರಾಗ ಸ್ಪರ್ಶಕ್ಕಾಗಿ ಇಟ್ಟಿರುವ ಕುಟುಂಬವು ಚೆನ್ನಾಗಿ ಹೊಂದಿಕೊಂಡಿದ್ದು ಹೆಚ್ಚು ಮೊಟ್ಟೆಯನ್ನಿಡುವ ರಾಣಿನೊಣಗಳನ್ನು ಹೊಂದಿರಬೇಕು. ಕುಟುಂಬದಲ್ಲಿ ಕನಿಷ್ಠ ಆರು ಎರಿಗಳನ್ನು ಮುಚ್ಚಬಹುದಾದಷ್ಟು ಸಂಖ್ಯೆಯನ್ನೊಳಗೊಂಡಿರುವ ಆರೋಗ್ಯಪೂರ್ಣ ಪ್ರೌಢ ಜೇನುನೊಣಗಳಿರಬೇಕು.
ಕೋಷ್ಟಕ ೨೦: ಜೇನುನೊಣಗಳ ಪರಾಗಸ್ಪರ್ಶದಿಂದ ವಿವಿಧ ಬೆಳೆಗಳಲ್ಲಿ ಶೇಕಡವಾರು ಅಧಿಕ ಇಳುವರಿ
	ಕ್ರ. ಸಂ
	ಬೆಳೆಗಳು
	ಶೇಕಡವಾರು ಅಧಿಕ ಇಳುವರಿ

	೧
	ಸೂರ್ಯಕಾಂತಿ
	೪೫ – ೫೦

	೨
	ಸಾಸಿವೆ
	೪೫ – ೫೦

	೩
	ಹತ್ತಿ
	೨೫ – ೫೦

	೪
	ಟೊಮ್ಯಾಟೋ
	೨೫ – ೩೦

	೫
	ಕುಂಬಳ ಜಾತಿಯ ಬೆಳೆಗಳು
	೧೦೦ – ೧೫೦

	೬
	ಸೌತೆ ಜಾತಿಯ ಬೆಳೆಗಳು
	೨೫ – ೩೦

	೭
	ಕಲ್ಲಂಗಡಿ
	೮೦ – ೯೦

	೮
	ದ್ರಾಕ್ಷಿ
	೨೫ – ೩೦

	೯
	ನಿಂಬೆ ಜಾತಿ ಬೆಳೆಗಳು
	೫೦ – ೫೫

	೧೦
	ಸೇಬು
	೫೦ – ೬೦

	೧೧
	ಲವಂಗ
	೫೦ – ೬೦

	೧೨
	ಏಲಕ್ಕಿ
	೯೦ – ೯೫


 ಪ್ರತಿ ಎಕರೆ ಪ್ರದೇಶದಲ್ಲಿ ಇರಿಸಬೇಕಾದ ಜೇನು ಕುಟುಂಬಗಳ ಸಂಖ್ಯೆ : ಪರಿಣಾಮಕಾರಿ ಪರಾಗಸ್ಪರ್ಶ ಬೇಕಾದ ಜೇಣು ಕುಟುಂಬಗಳ ಸಂಖ್ಯೆ ಪ್ರತಿ ಹೆಕ್ಟೇರ್ ಪ್ರದೇಶದಲ್ಲಿರುವ, ಬೆಳೆ, ಸಸ್ಯಗಳ ಸಂಖ್ಯೆ (ಬೆಳೆಯ ಸಾಂದ್ರತೆ), ಒಟ್ಟಾರೆ ಹೂ ಅಥವಾ ಹೂ ಗೊಂಚಲುಗಳ ಸಂಖ್ಯೆಗನುಸಾರವಾಗಿ ಹೆಚ್ಚು ಕಡಿಮೆಯಾಗಿರುತ್ತದೆ. ಉದಾಹರಣೆಗೆ ತೆಂಗು ಮತ್ತು ಮಾವಿನಂತಹ ಬೆಳೆಗಳಲ್ಲಿ ಪ್ರತಿ ಹೆಕ್ಟೇರ್ ಪ್ರದೇಶದಲ್ಲಿನ ಗಿಡಗಳ ಸಂಖ್ಯೆ ವಾರ್ಷಿಕ ಬೆಳೆಗಳಿಗಿಂತ ಅತ್ಯಂತ ಕಡಿಮೆ. ಇಂತಹ ಬೆಳೆಗಳಿಗೆ ಕಡಿಮೆ ಕುಟುಂಬಗಳು ಸಾಕಾಗುತ್ತವೆ. ಸೌತೆ ಜಾತಿಯ ಬೆಳೆಗಳಲ್ಲಿ ಸಸ್ಯಗಳ ಹಾಗೂ ಹೂವುಗಳ ಸಂಖ್ಯೆಯು ಅಧಿಕವಾಗಿರುವುದರಿಂದ ಹೆಚ್ಚು ಕುಟುಂಬಗಳು ಬೇಕಾಗುತ್ತವೆ. ಜೇನುನೊಣಗಳಿಂದ ಪರಾಗಸ್ಪರ್ಶದ ಅವಶ್ಯಕತೆ ಇರುವ ಎಲ್ಲ ಬೆಳೆಗಳಲ್ಲಿ ನಿಖರವಾಗಿ ಬೇಕಾಗುವ ಜೇನು ಕುಟುಂಬಗಳ ಸಂಖ್ಯೆಯನ್ನು ನಿರ್ಧರಿಸಲಾಗಿಲ್ಲ. ಲಭ್ಯವಿರುವ ಮಾಹಿತಿಗಳ ಪ್ರಕಾರ ಕೆಲವು ಬೆಳೆಗಳಿಗೆ ಬೇಕಾಗಿರುವ ಜೇನು ಕುಟುಂಬಗಳ ಸಂಖ್ಯೆ ಪ್ರತಿ ಹೆಕ್ಟೇರಿಗೆ ಬೇರೆ ಬೇರೆಯಾಗಿರುವುದನ್ನು ಮುಂದೆ ತಿಳಿಸಲಾಗಿದೆ:
	ಬಾದಾಮಿ ಮತ್ತು ಸೌತೇ ಜಾತಿಯ ಬೆಳೆಗಳು
	೮ – ೧೦

	ಎಪ್ರಿಕಾಟ್ಸ್ ಮತ್ತು ಪೀಚ್‌ಗಳಿಗೆ
	೬ – ೮

	ಹತ್ತಿ, ಸಾಸಿವೆ, ಚೆರಿ ಮತ್ತು ಪ್ಲಮ್‌ಗಳು
	೪ – ೬

	ದ್ರಾಕ್ಷಿ, ಪಪಾಯ, ಸೀಬೆ, ಮಾವು, ಎಳ್ಳು, ತೆಂಗು,ನಿಂಬೆ, ಸೇಬು ಮತ್ತು ಕಲ್ಲಂಗಡಿ ಬೆಳೆಗಳು
	೨ – ೪

	ಸೂರ್ಯಕಾಂತಿ ಮತ್ತು ರಾಸ್ಬೆರಿಗಳು
	೨ – ೩


 ಬೆಳೆಗಳಲ್ಲಿ ಜೇನು ಕುಟುಂಬಗಳ ಹಂಚಿಕೆ :  ಸಾಮಾನ್ಯವಾಗಿ ಜೇನುನೊಣಗಳು ಗೂಡಿನಿಂದ ೩೦೦ – ೫೦೦ ಮೀ. ಸುತ್ತಳತೆಯಲ್ಲಿ ಲಭ್ಯವಿರುವ ಸಸ್ಯಗಳಿಂದ ಆಹಾರವನ್ನು ಸಂಗ್ರಹಿಸುತ್ತವೆ. ಹೆಚ್ಚು ದೂರ ಹೋದಂತೆಲ್ಲ ಪರಾಗಸ್ಪರ್ಶ ಕ್ರಿಯೆ ಕಡಿಮೆಯಾಗುತ್ತಾ ಹೋಗುತ್ತದೆ. ಅದರಲ್ಲೂ ಪ್ರತಿಕೂಲ ಹವಾಮಾನಗಳಲ್ಲಿ ಗೂಡಿಗೆ ತೀರಾ ಸಮೀಪದಲ್ಲಿರುವ ಸಸ್ಯಗಳಿಂದ ಮಾತ್ರ ಆಹಾರ ಸಂಗ್ರಹಿಸಲು ಪ್ರಯತ್ನಿಸುತ್ತವೆ. ಆದ್ದರಿಂದ ಒಂದೇ ಸ್ಥಳದಲ್ಲಿ ಹೆಚ್ಚು ಕುಟುಂಬಗಳನ್ನು ಇರಿಸುವುದಕ್ಕಿಂತ , ಒಂದೊಂದೇ ಕುಟುಂಬವನ್ನು ಸೂಕ್ತ ಅಂತರದಲ್ಲಿ ಇರಿಸುವುದೇ ಹೆಚ್ಚು ಪರಿಣಾಮಕಾರಿ.
ಬೆಳೆಗಳಲ್ಲಿನ ಹೂವಿನ ಹಂತ : ಜೇನುನೊಣಗಳು ಉದ್ದೇಶಿತ ಬೆಳೆಯ ಹೂವುಗಳನ್ನೇ ನೇರವಾಗಿ ಸಂದರ್ಶಿಸುವಂತೆ ಮಾಡಲು, ಬೆಳೆಯಲ್ಲಿ ಶೇಕಡಾ ೫ -೧೦ ರಷ್ಟು ಹೂವು ಬಿಟ್ಟಿರುವಾಗ ಜೇನು ಕುಟುಂಬಗಳನ್ನು ಇಡಬೇಕು. ಮೊದಲೇ ಇರಿಸಿದಲ್ಲಿ ಅವುಗಳು ಸಮೀಪದಲ್ಲಿ ಲಭ್ಯವಿರುವ ಇತರೆ ಸಸ್ಯಗಳಿಂದ ಆಹಾರ ಸಂಗ್ರಹಣೆ ಆರಂಭಿಸಿ ಬೇಕಾಗಿರುವ ಬೆಳೆಯ ಹೂವುಗಳಿಗೆ ಸೂಕ್ತ ಹಂತದಲ್ಲಿ ಸಂದರ್ಶಿಸದೆ ಇರಬಹುದು. ತೀರಾ ತಡವಾಗಿ ಕುಟುಂಬಗಳನ್ನು ಸಾಗಿಸಿದ್ದಲ್ಲಿ ಹೆಚ್ಚು ಹೂವುಗಳಲ್ಲಿ ಪ್ರಾಪ್ತ ಹಂತವು ಮೀರಿ ಪರಾಗಸ್ಪರ್ಶಕ್ರಿಯೆ ಹೆಚ್ಚು ಪರಿಣಾಮಕಾರಿಯಾಗುವುದಿಲ್ಲ.
ಪರಾಗಸ್ಪರ್ಶ ಕ್ರಿಯೆ ಅವಶ್ಯಕವಾದ ಸಮಯದಲ್ಲಿನ ಹವಾಮಾನದ ಪರಿಸ್ಥಿತಿ : ಹವಾಮಾನದ ವೈಪರೀತ್ಯಗಳು ಸಸ್ಯಗಳಲ್ಲಿ ಪರಾಗರೇಣುವಿನ ಉತ್ಪತ್ತಿ, ಬಿಡುಗಡೆ ಮೊಳಕೆಯೊಡೆಯುವಿಕೆ, ಮಕರಂದ ಸ್ರವಿಸುವಿಕೆ, ಬೀಜ ಮತ್ತು ಕಾಯಿಗಳ ಉತ್ಪತ್ತಿ ಇತ್ಯಾದಿಗಳ ಮೇಲೆ ವ್ಯತಿರಿಕ್ತ ಪರಿಣಾಮಗಳನ್ನು ಬೀರಬಹುದು, ತಂಪಾದ, ಮೋಡ ಮುಸುಕಿದ ಅಥವಾ ಬಿರಿಗಾಳಿಯಿಂದ ಕೂಡಿದ ಹವಾಮಾನದಲ್ಲಿ ಜೇನುನೊಣಗಳ ಚಟುವಟಿಕೆಗಳು ಅತಿ ಕಡಿಮೆಯಾಗಿರುತ್ತದೆ. ೧೫ ಡಿಗ್ರಿ ಸೆ. ನಿಂದ ೩೮ ಡಿಗ್ರಿ ಸೆ. ಒಳಗಿನ ಉಷ್ಣತೆಯಲ್ಲಿ ಹಾಗೂ ಶಾಖವಿರುವ ಸ್ವಚ್ಛ ವಾತಾವರಣದಲ್ಲಿ ಇವುಗಳ ಚಟುವಟಿಕೆ ಹೆಚ್ಚಾಗಿದ್ದು ಸುವ್ಯವಸ್ಥಿತವಾಗಿ ಪರಾಗಸ್ಪರ್ಶವನ್ನುಂಟುಮಾಡುತ್ತವೆ.
ಪರಾಗಸ್ಪರ್ಶಕ್ಕಾಗಿ ನಿರ್ವಹಣಾ ಕ್ರಮಗಳು : ಬೆಳೆಯಲ್ಲಿ ಅಧಿಕ ಪ್ರಮಾಣದಲ್ಲಿ ಜೇನು ನೊಣಗಳಿಂದ ಪರಾಗಸ್ಪರ್ಶ ಕ್ರಿಯೆ ಉಂಟಾಗುವಂತೆ ಮಾಡಲು, ಕೃಷಿಕರು, ಕೆಲವು ನಿರ್ವಹಣಾ ಕ್ರಮಗಳನ್ನು ಅನುಸರಿಸಬೇಕಾಗುತ್ತದೆ. ಮೊದಲನೆಯದಾಗಿ, ಬೆಳೆಯಲ್ಲಿ ಇರಿಸಿದ ಜೇನು ಕುಟುಂಬ ಆರೋಗ್ಯದಿಂದಿರುವಂತೆ ನೋಡಿಕೊಳ್ಳುವುದು. ಕುಟುಂಬವು ಯಾವುದೇ ನೈಸರ್ಗಿಕ ಶತ್ರುವಿನ ಅಥವಾ ರೋಗದ ಬಾಧೆಗೆ ತುತ್ತಾಗಿರಬಾರದು. ಆಹಾರದ ಕೊರತೆಯಿದ್ದಲ್ಲಿ ಸಕ್ಕರೆ ಪಾಕವನ್ನು ಕೊಟ್ಟು ನೊಣಗಳ ಸಂಖ್ಯೆ ಹೆಚ್ಚಾಗುವಂತೆ ಮಾಡಲು ಬೇರೆ ಕುಟುಂಬದಿಂದ ಮೊಟ್ಟೆ ಮರಿಗಳಿರುವ ಎರಿಗಳನ್ನು ಪ್ರೌಢನೊಣಗಳೊಂದ ಬೇರ್ಪಡಿಸಿ, ಬೆಳೆಯಲ್ಲಿ ಇರಿಸಲಿರುವ ಕುಟುಂಬಕ್ಕೆ ಕೊಡಬೇಕು. ತೀರಾ ಹಳೆಯ ಮತ್ತು ಮೊಟ್ಟೆ ಇಡಲು ಸೂಕ್ತವಾಗಿಲ್ಲದ ಎರಿಗಳನ್ನು ತೆಗೆದು ಹಾಕಬೇಕು. ಕುಟುಂಬದ ರಾಣಿ ವಯಸ್ಸಾಗಿ ಮೊಟ್ಟೆ ಇಡುವ ಸಾಮರ್ಥ್ಯ ಕಡಿಮೆಯಾಗಿದ್ದಲ್ಲಿ ಆ ಕುಟುಂಬಕ್ಕೆ ಮೊಟ್ಟೆ ಇಡಲು ಆರಂಭಿಸಿರುವ ಹೊಸ ರಾಣಿಯನ್ನು ಒದಗಿಸಬೇಕು. ಜೇನುತುಪ್ಪ ಸಂಗ್ರಹಣೆಗೆ ಜೇನು ಕೋಣೆಯ ಚೌಕಟ್ಟುಗಳನ್ನು ಕೊಟ್ಟು ಸಾಕಷ್ಟು ಸ್ಥಳಾವಕಾಶ ಇರುವಂತೆ ನೋಡಿಕೊಳ್ಳಬೇಕು. ಈ ಕ್ರಮಗಳೆಲ್ಲವನ್ನು ಮೊದಲೇ ಕೈಗೊಂಡು, ಕುಟುಂಬಗಳನ್ನು ಬೆಳೆಗಳಿಗಿರುವ ಪ್ರದೇಶಕ್ಕೆ ವರ್ಗಾಯಿಸಿದಾಗ ಅಲ್ಲಿ ಜೇನುನೊಣಗಳ ಚಟುವಟಿಕೆ ಹೆಚ್ಚಾಗಿರುತ್ತದೆ. ಈಗಾಗಲೇ ಹಿಂದೆ ತಿಳಿಸಿರುವಂತೆ ಬೆಳೆಗೆ ಶಿಫಾರಸ್ಸು ಮಾಡಿದಷ್ಟು ಸಂಖ್ಯೆಯ ಜೇನು ಕುಟುಂಬಗಳನ್ನು ಸೂಕ್ತ ಅಂತರದಲ್ಲಿ ಇರಿಸಬೇಕು. ಚಳಿಗಾಲದಲ್ಲಿ ಮುಕ್ತವಾಗಿ ಸೂರ್ಯನ ಬಿಸಿಲು ಬೀಳುವಂತಹ ಸ್ಥಳದಲ್ಲಿ ಗೂಡಿನ ದ್ವಾರವು ಪೂರ್ವ ದಿಕ್ಕಿಗೆ ಇರುವಂತೆ ಹಾಗೂ ಬೇಸಿಗೆ ಕಾಲವಾಗಿದ್ದಲ್ಲಿ, ತಂಪಾದ, ನರೆಳಿರುವ ಜಾಗದಲ್ಲಿ ಇಡಬೇಕು. ಜೇನುನೊಣಗಳು ಹೆಚ್ಚು ಪರಾಗವನ್ನು ಸಂಗ್ರಹಿಸಿ ತರುವಂತೆ ಅವುಗಳನ್ನು ಪ್ರಚೋದಿಸಲು, ೧ ಭಾಗ ಸಕ್ಕರೆ, ೨ – ೩ ಭಾಗ ನೀರಿನ ದ್ರಾವಣ ತಯಾರಿಸಿ ಕುಟುಂಬಗಳಿಗೆ ಕೊಡಬೇಕು. ಇದರಿಂದ ಹೆಚ್ಚು ಸಂಖ್ಯೆಯಲ್ಲಿ ಜೇನುನೊಣಗಳು ಪರಾಗ ಸಂಗ್ರಹಣೆ ತೊಡಗುತ್ತವೆ.
ಉದ್ದೇಶಿತ ಬೆಳೆಯ ಹೂವುಗಳಿಗೆ ಜೇನುನೊಣಗಳನ್ನು ಹೆಚ್ಚು ಆಕರ್ಷಿಸಲು ೧ ಭಾಗ ಸಕ್ಕರೆ, ೩ ಭಾಗ ನೀರಿನ ದ್ರಾವಣ ತಯಾರಿಸಿ, ಅದರಲ್ಲಿ ಚೆನ್ನಾಗಿ ಅರಳಿ ಪರಾಗರೇಣುಗಳನ್ನು ಹೊಂದಿರುವ ಬೆಳೆಯ ಹೂವುಗಳನ್ನು ಕೊಡಬೇಕು. ಇದಲ್ಲದೆ ಬಿ – ಕ್ಯೂ ಮತ್ತು ಬಿ – ಹಿಯರ್ ಮುಂತಾದ ಜೇಣು ನೊಣ ಆಕರ್ಷಕಗಳನ್ನು ವಿವಿಧ ಪ್ರಮಾಣದಲ್ಲಿ ಹೂಗಳಿಗೆ ಸಿಂಪಡಿಸುವ ಮೂಲಕ ಜೇಣು ನೊಣಗಳನ್ನು ಆಕರ್ಷಿಸಬಹುದು (ಕೋಷ್ಟಕ ೨೧).
ಕೋಷ್ಟಕ ೨೧ : ಎಳ್ಳಿನ ಇಳುವರಿ ಹೆಚ್ಚಿಸುವಿಕೆಯಲ್ಲಿ ಜೇನುನೊಣ ಆಕರ್ಷಕಗಳ ಪರಿಣಾಮ
	ಜೇನುನೊಣ
ಆಕರ್ಷಗಳು
	ಗಿಡದ ಕಾಯಿಗಳ ಸಂಖ್ಯೆ
	ಕಾಯಿಯ
ಬೀಜಗಳ
ಸಂಖ್ಯೆ
	೧೦೦ ಬೀಜಗಳ ತೂಕ (ಗ್ರಾಂ)
	ಇಳುವರಿ (ಕಿ.ಗ್ರಾಂ/ ಹೆಕ್ಟೇರಿಗೆ)
	ಶೇಕಡ ಎಣ್ಣೆಯ ಅಂಶ

	ಬಿ – ಕ್ಯೂ ೧೦ ಗ್ರಾಂ
	೨೩.೭೩
	೬೯.೩೫
	೩.೮೭
	೧೫.೮೬
	೫೨.೬೬

	ಬಿ – ಕ್ಯೂ ೧೨.೫ ಗ್ರಾಂ
	೨೩.೧೭
	೬೭.೯೧
	೩.೪೫
	೯.೯೩
	೫೨.೮೨

	ಬಿ – ಕ್ಯೂ ೧೫ ಗ್ರಾಂ
	೨೬.೮೩
	೬೮.೮೪
	೩.೭೪
	೧೩.೩೧
	೫೩.೦೩

	ಬಿ – ಹಿಯರ್
	 
	 
	 
	 
	 

	೨ ಮಿ.ಲಿ.
	೨೬.೭೭
	೬೫.೬೩
	೩.೬೫
	೧೫.೯೨
	೨.೬೨

	ಬಿ -ಹಿಯರ್
	 
	 
	 
	 
	 

	೪ ಮಿ.ಲಿ.
	೨೬.೨೦
	೬೫.೭೬
	೩.೬೯
	೧೨.೩೮
	೫೨.೮೨

	ಬಿ – ಹಿಯರ್
	 
	 
	 
	 
	 

	೬ ಮಿ.ಲಿ.
	೨೪.೮೦
	೬೫.೯೩
	೩.೪೩
	೧೦.೯೬
	೫೨.೯೧

	ಸಕ್ಕರೆ ೧೦%
	೨೫.೨೦
	೬೬.೦೩
	೩.೮೮
	೧೨.೩೯
	೫೩.೬೮

	ನೀರು ಮಾತ್ರ
	೧೭.೯೩
	೫೭.೭೯
	೩.೨೫
	೭.೪೩
	೫೧.೯೪


ರಾಸಾಯನಿಕ ಕೀಟನಾಶಕಗಳು ಜೇನುನೊಣಗಳಿಗೆ ಮಾರಕವಾಗಿರುವುದರಿಂದ, ಬೆಳೆಯು ಹೂವಿನ ಹಂತದಲ್ಲಿರುವಾಗ ಅವುಗಳ ಬಳಕೆಯನ್ನು ಸೀಮಿತಗೊಳಿಸಬೇಕು. ಅನಿವಾರ್ಯವಾಗಿ ಉಪಯೋಗಿಸಲೇ ಬೇಕಾದಾಗ ಜೇಣುನೊಣಗಳಿಗೆ ಅಪಾಯಕಾರಿಯಲ್ಲದ ಕೀಟನಾಶಕಗಳನ್ನು, ಜೇಣುನೊಣಗಳ ಚಟುವಟಿಕೆ ಕಡಿಮೆ ಇರುವ ವೇಳೆಯಲ್ಲಿ ಸಿಂಪಡಿಸುವುದು ಸೂಕ್ತ.
ಸ್ಥಳಾಂತರ ಜೇನು ಕೃಷಿ :  ಜೇನುನೊಣಗಳು ಶ್ರಮ ಜೀವಿಗಳು ಮತ್ತು ಕುಟುಂಬದ ಏಳಿಗೆಗೋಸ್ಕರ ದುಡಿಯುವ ಕೀಟಗಳು, ಜೇನು ಕುಟುಂಬಗಳನ್ನು ತಮಗೆ ಆಹಾರ ಸಿಗುವ ಸೌಲಭ್ಯಗಳನ್ನರಿತು ಹವಾಮಾನಕ್ಕನುಗುಣವಾಗಿ  ಒಂದು ಸ್ಥಳದಿಂದ ಮತ್ತೊಂದು ಸ್ಥಳಕ್ಕೆ ಸ್ಥಳಾಂತರಿಸಿ ಅಲ್ಲಿ ಆಹಾರ ಸಿಗುವ ಕಾಲ ಮುಗಿದ ನಂತರ ಮೂಲ ಸ್ಥಳಗಳಲ್ಲಿ ಇಡುವುದನ್ನು ಸ್ಥಳಾಂತರಿ ಜೇನುಕೃಷಿ ಎಂದು ಕರೆಯುತ್ತಾರೆ. ಭಾರತ ದೇಶದಲ್ಲಿ ಅದರಲ್ಲೂ ಕರ್ನಾಟಕ ರಾಜ್ಯದಲ್ಲಿ ಹವಾಮಾನವು ಕಾಲದಿಂದ ಕಾಲಕ್ಕೆ ವ್ಯತ್ಯಾಸಗೊಳ್ಳುವುದರಿಂದ ಜೇನು ನೊಣಗಳಿಗೆ ಆಹಾರ ಒದಗಿಸುವ ಸಸ್ಯಗಳು ವ್ಯತ್ಯಾಸಗೊಳ್ಳುತ್ತಿರುತ್ತವೆ. ಆದುದರಿಂದ ಜೇನು ಕುಟುಂಬಗಳನ್ನು ಕಡಿಮೆ ಆಹಾರದಿಂದ ಕೂಡಿದ ಪ್ರದೇಶದಿಂದ ಆಹಾರ ಹೇರಳವಾಗಿರುವ ಪ್ರದೇಶಗಳಿಗೆ ಸ್ಥಳಾಂತರಿಸುವುದು ಅತ್ಯಗತ್ಯವಾಗಿದೆ. ಈ ವಿಧಾನವು ಪಾಶ್ಚಿಮಾತ್ಯ ದೇಶಗಳಲ್ಲಿ ಈಗಾಗಲೇ ರೂಢಿಯಲ್ಲಿದ್ದು ಇದರ ಅವಶ್ಯಕತೆ ಕರ್ನಾಟಕವೂ ಸೇರಿದಂತೆ ಭಾರತದಲ್ಲಿ ಅತ್ಯಾವಶ್ಯಕ. ರಾಜ್ಯದ ಮಲೆನಾಡು ಪ್ರದೇಶಗಳಲ್ಲಿ ಜೂನ್‌ನಿಂದ ಅಕ್ಟೋಬರ್‌ತಿಂಗಳವರೆಗೆ ಸುಮಾರು ೨೦೦ -೯೦೦ ಸೆಂ.ಮೀ ಮಳೆ ಬೀಳುತ್ತದೆ. ಈ ಸಮಯದಲ್ಲಿ ಜೇನು ನೊಣಗಳು ಗೂಡಿನಲ್ಲಿರುವ ಆಹಾರವನ್ನು ಮಾತ್ರ ಉಪಯೋಗಿಸಬೇಕಾಗುತ್ತಲ್ಲದೆ. ಪರಿಸರದಲ್ಲಿ ಆಹಾರ ದೊರೆತರೂ ಮಳೆಯಿಂದ ಶೇಖರಿಸಲಾಗುವುದಿಲ್ಲ. ಇದರಿಂದ ಆಹಾರದ ಕೊರತೆಯಾಗುವುದರಿಂದ ಗೂಡಿನಲ್ಲಿ ಮೊಟ್ಟೆ ಮರಿಗಳಿಲ್ಲದೆ ಜೇನುನೊಣಗಳ ಸಂಖ್ಯೆ ತುಂಬಾ ಕಡಿಮೆಯಾಗಬಹುದು ಮತ್ತು ಆಹಾರ ಸಂಗ್ರಹ ಮುಗಿದಿದ್ದರೆ, ಮೇನದ ಚಿಟ್ಟೆ, ಕಡಜ ಮುಂತಾದ ಶತ್ರುಗಳ ಹಾವಳಿಯು ಹೆಚ್ಚಾಗುವುದರಿಂದ ನೊಣಗಳು ಸಾಮಾನ್ಯವಾಗಿ ಪೆಟ್ಟಿಗೆಯನ್ನು ಒಂದೇ ಸ್ಥಳದಲ್ಲಿಟ್ಟಲ್ಲಿ ಜೇನುತುಪ್ಪದ ಉತ್ಪತ್ತಿಯು ಕಡಿಮೆಯಾಗುವುದಲ್ಲದೆ ಕುಟುಂಬಗಳು ಕ್ಷೀಣಿಸುತ್ತವೆ. ಆದುದರಿಂದ ಜೇನುಕುಟುಂಬಗಳನ್ನು ಸುರಕ್ಷಿತವಾಗಿ ಸೂಕ್ತವಾದ ಸ್ಥಳಗಳಿಗೆ ಸಾಗಿಸಿ ಸಾಕಣೆ ಮಾಡಲಾಗುತ್ತದೆ.
ಪಾಶ್ಚಿಮಾತ್ಯ ದೇಶಗಳಲ್ಲಿ ಜೇನು ಕೃಷಿಕರು ತಮ್ಮ ಬೆಳೆಗಳಲ್ಲಿ ಜೇನುಕುಟುಂಬಗಳನ್ನು ಇರಿಸಿಕೊಳ್ಳುವುದಲ್ಲದೆ ಇತರೇ ಕೃಷಿಕರಿಗೆ ಬಾಡಿಗೆ ಆಧಾರದಲ್ಲಿ ಕುಟುಂಬಗಳನ್ನು ಒದಗಿಸುತ್ತಾರೆ. ಸ್ಥಳದಿಂದ ಸ್ಥಳಕ್ಕೆ ಜೇನು ಕುಟುಂಬಗಳನ್ನು ಸಾಗಿಸುವುದರಿಂದ ಜೇನುನೊಣಗಳು ಬೆಳೆಗಳಿಂದ ಸಾಕಷ್ಟು ಪರಾಗ ಮತ್ತು ಮಕರಂದವನ್ನು ಸಂಗ್ರಹಿಸುತ್ತವೆ. ಇದರಿಂದ ಜೇನು ಕುಟುಂಬಗಳ ಅಭಿವೃದ್ಧಿ ಹೊಂದುವುದರ ಜೊತೆಗೆ ಹೆಚ್ಚಿನ ಜೇನುತುಪ್ಪದ ಉತ್ಪಾದನೆಯಾಗುತ್ತದೆ. ಇದರಿಂದ ಜೇನು ಕೃಷಿಕರಿಗೆ ಆದಾಯ ಸಿಗುವುದಲ್ಲದೆ ವ್ಯವಸಾಯಗಾರರಿಗೆ ಜೇನುನೊಣ ಪರಾಗಸ್ಪರ್ಶ ಕ್ರಿಯೆಯಿಂದ ತಮ್ಮ ಬೆಳೆಗಳಲ್ಲಿ ಅಧಿಕ ಇಳುವರಿ ದೊರೆಯುತ್ತದೆ.
ಭಾರತ ದೇಶದಲ್ಲಿ ಸ್ಥಳಾಂತರ ಜೇನುಕೃಷಿಗೆ ಹೆಚ್ಚಿನ ಅವಕಾಶಗಳಿದ್ದು ಕರ್ನಾಟಕ ರಾಜ್ಯದ ಮಲೆನಾಡು ಪ್ರದೇಶಗಳಲ್ಲಿನ ಜೇನು ಕುಟುಂಬಗಳನ್ನು ಒಂದೆಡೆ ಇಟ್ಟು ಪರಿಸರದಲ್ಲಿ ದೊರೆಯುವ ಹೂಗಳನ್ನು ಅವಲಂಬಿಸಿರುವುದರಿಂದ ಆಹಾರ ದೊರೆಯದೆ ಗೂಡನ್ನು ಬಿಟ್ಟು ಪರಾರಿಯಾಗುತ್ತವೆ. ಈ ಪರಿಣಾಮವನ್ನು ತಪ್ಪಿಸಲು ಮಳೆಗಾಲ ಪ್ರಾರಂಭದ ಕಾಲದಲ್ಲಿ ಮಲೆನಾಡು ಪ್ರದೇಶಗಳಿಂದ ಮೈದಾನ ಪ್ರದೇಶಗಳಿಗೆ ಜೇನು ಕುಟುಂಬಗಳನ್ನು ಸ್ಥಳಾಂತರಿಸುವುದು ಅಗತ್ಯ. ಮೈದಾನ ಪ್ರದೇಶಗಳಲ್ಲಿ ಎಳ್ಳು, ಹುಚ್ಚೆಳ್ಳು, ಜೋಳ, ಸೂರ್ಯಕಾಂತಿ, ಅಡಿಕೆ, ತೆಂಗು, ನೀಲಗಿರಿ ಮುಂತಾದ ಬೆಳೆಗಳಿಂದ ಸಾಕಷ್ಟು ಪರಾಗ ಮತ್ತು ಮಕರಂದ ಸಿಗುವುದು.
ಕುಟುಂಬಗಳನ್ನು ಸ್ಥಳಾಂತರಿಸುವ ವಿಧಾನಗಳು : ಜೇನು ಪೆಟ್ಟಿಗೆಗಳನ್ನು ಇಡುವ ಸ್ಥಳವನ್ನು ಮೊದಲೇ ಪರೀಕ್ಷಿಸಿ ಗುಡುಗಳನ್ನಿಡುವ ಜಾಗವನ್ನು ಸಿದ್ದಪಡಿಸಿಕೊಂಡಿರಬೇಕು. ಸಾಗಿಸುವ ಕುಟುಂಬಗಳಿಗನುಸಾರವಾಗಿ ಅಲ್ಲಿನ ಬೆಳೆಗಳು, ಹೂ ಅರಳುವ ಸಮಯ ಮತ್ತು ಆಹಾರ ದೊರಕುವ ಮಟ್ಟ ಹಾಗು ಇಡಬಹುದಾದ ಜೇನು ಕುಟುಂಬಗಳ ಸಂಖ್ಯೆಯನ್ನು ತಿಳಿದು ಇಡಬೇಕು. ಹೆಚ್ಚು ಕುಟುಂಬಗಳನ್ನಿಟ್ಟರೆ ನೊಣಗಳಿಗೆ ಸಾಕಷ್ಟು ಆಹಾರ ದೊರೆಯದೆ ಸ್ಥಳಾಂತರಿ ಜೇನುಕೃಷಿಯಿಂದ ಹೆಚ್ಚಿನ ಪ್ರಯೋಜನವಾಗಲಾರದು. ಬೆಳೆಗಳ ಹಂಗಾಮು ಮುಗಿದ ನಂತರ ಇನ್ನೊಂದು ಕಡೆಗೆ ಇದೇ ರೀತಿ ಸಾಗಿಸಿಡಬಹುದು. ಈ ರೀತಿಯಾಗಿ ಬೆಳೆಗಳು ಮುಗಿಯುವವರೆಗೆ ಇಟ್ಟು ಆನಂತರ ಜೇನು ಪೆಟ್ಟಿಗೆಗಳನ್ನು ಮರಳಿ ಮೂಲ ಸ್ಥಳಗಳಲ್ಲಿರಿಸಬಹುದು. ಈ ರೀತಿ ಮೈದಾನ ಪ್ರದೇಶಗಳಲ್ಲಿಯೂ ಕುಟುಂಬಗಳನ್ನು ಸ್ಥಳಾಂತರಿಸಿ ಹೆಚ್ಚು ಜೇನು ಕುಟುಂಬ ಮತ್ತು ಜೇನುತುಪ್ಪವನ್ನು ಪಡೆಯಬಹುದಾಗಿದೆ. ಅಲ್ಲದೆ ಸ್ಥಳೀಯವಾಗಿ ಅಗತ್ಯಕ್ಕನುಸಾರವಾಗಿ ಜೇನು ಕುಟುಂಬಗಳನ್ನು ಸ್ಥಳಾಂತರಿಸಿ ಹೆಚ್ಚಿನ ಉತ್ಪಾದನೆಯನ್ನು ನಿರೀಕ್ಷಿಸಬಹುದು.
ಜೇನುಕುಟುಂಬಗಳನ್ನು ಕತ್ತಲಾದ ನಂತರ ಅಥವಾ ಮುಂಜಾನೆ ಸಾಗಿಸುವುದು ಉತ್ತಮ. ಈ ವೇಳೆಯಲ್ಲಿ ವಾತಾವರಣವು ತಂಪಾಗಿದ್ದು, ಹೊರಗಿನಿಂದ ಎಲ್ಲಾ ನೊಣಗಳು ಬಂದು ಸೇರಿದ ಮೇಲೆ ಮೊಟ್ಟೆ ಮರಿಗಳಿಗೆ ಯಾವುದೇ ತೊಂದರೆಯಾಗದಂತೆ ಸಾಗಿಸಬೇಕು. ಸ್ಥಳಾಂತರಿಸಲು ಉಪಯೋಗಿಸುವ ಜೇನುಕುಟುಂಬಗಳು ಸಾಕಷ್ಟು ಪರಾಗ, ಜೇನುತುಪ್ಪ ಮತ್ತು ಹೆಚ್ಚು ಮೊಟ್ಟೆ ಮರಿಗಳಿಂದ ಕೂಡಿರಬೇಕು. ಸಾಗಾಣಿಕೆಗೆ ಪೆಟ್ಟಿಗೆಗಳು ಉತ್ತಮ ಗುಣಮಟ್ಟದ್ದಾಗಿದ್ದು ಯಾವುದೇ ಸಂದುಗೊಂದುಗಳಿರಬಾರದು. ಆಹಾರ ಶೇಖರಣೆಯಲ್ಲಿನ ನೊಣಗಳು ಸಂಜೆ ಪೂರ್ಣವಾಗಿ ಪೆಟ್ಟಿಗೆಗೆ ಬಂದ ನಂತರ ದ್ವಾರವನ್ನು ಶುದ್ದವಾದ ಹತ್ತಿ ಬಟ್ಟೆಯಿಂದ ಮುಚ್ಚಬೇಕು. ಪೆಟ್ಟಿಗೆಗಳಲ್ಲಿ ಪೂರ್ಣ ಚೌಕಟ್ಟುಗಳಿದ್ದಲ್ಲಿ ಸಾಗಾಣಿಕೆಯಲ್ಲಿ ಚೌಕಟ್ಟುಗಳ ಅಲುಗಾಡುವಿಕೆಯಿಂದ ತಪ್ಪಿಸಿ ಎರಿಗಳು ಹಾಳಾಗುವುದನ್ನು ತಪ್ಪಿಸಬಹುದು. ಪೆಟ್ಟಿಗೆಗಳ ಯಾವುದೇ ಭಾಗ ಅಲುಗಾಡದಂತೆ ಬಿಗಿಯಾಗಿ ಹಗ್ಗದಿಂದ ಕಟ್ಟಬೇಕು. ಆನಂತರ ಪೆಟ್ಟಿಗೆಗಳನ್ನು ಸಾಗಾಣಿಕೆಯ ವಾಹನದಲ್ಲಿ ಕಡಿಮೆ ಇದ್ದಲ್ಲಿ ಒಂದರ ಪಕ್ಕದಲ್ಲಿ ಒಂದರಂತೆ ಮತ್ತು ಹೆಚ್ಚು ಕುಟುಂಬಗಳಿದ್ದಲ್ಲಿ ಅಗತ್ಯವಾದರೆ ಒಂದರ ಮೇಲೊಂದರಂತೆ ಸರಾಗವಾಗಿ ಗಾಳಿಯಾಡುವಂತೆ ಜೋಡಿಸಬೇಕು. ವಾಹನದಲ್ಲಿ ಖಾಲಿ ಜಾಗವಿದ್ದಲ್ಲಿ ಪೆಟ್ಟಿಗೆಗಳು ಅಲುಗಾಡದಂತೆ ಮರದ ತುಂಡುಗಳನ್ನಿಡಬೇಕು. ಇದರ ಜೊತೆಗೆ ಪೆಟ್ಟಿಗೆಗಳಿಂದ ಒಂದೊಂದು ಬಾರಿ ನೊಣಗಳು ಹೊರ ಬಂದು ಹಾಳಾಗುವುದನ್ನು ತಪ್ಪಿಸಲು ಸೊಳ್ಳೆ ಪರದೆಯಿಂದ ಪೆಟ್ಟಿಗೆಗಳನ್ನು ಸುತ್ತುವರಿಯಬಹುದು. ಕುಟುಂಬಗಳನ್ನು ಹೆಚ್ಚು ದೂರದವರೆಗೆ ಸಾಗಿಸಬೇಕಾದಲ್ಲಿ ಶುದ್ದನೀರನ್ನು ಜೇನುನೊಣಗಳ ಮೇಲೆ ಚಿಮುಕಿಸುವುದರಿಂದ  ಕುಟುಂಬದಲ್ಲಿ ಉಷ್ಣತೆ ಹೆಚ್ಚುವುದನ್ನು ತಪ್ಪಿಸಬಹುದು. ಸಾಗಿಸಬೇಕಾದ ಸ್ಥಳವು ನೂರಾರು ಕಿಲೋ ಮೀಟರಗಳಿದ್ದು ಒಂದೇ ದಿನದಲ್ಲಿ ಸಾಗಿಸಲು ಅಸಾಧ್ಯವಾದಲ್ಲಿ ಸಂಜೆಯ ವೇಳೆ (ಸುಮಾರು ೪ – ೫ ಗಂಟೆ) ಸಾಗಣೆ ವಾಹನವನ್ನು ನಿಶ್ಯಬ್ದವಿರುವ ಜಾಗದಲ್ಲಿ ನಿಲ್ಲಿಸಿ ಪೆಟ್ಟಿಗೆಗಳ ದ್ವಾರವನ್ನು ಮುಚ್ಚಿರುವ ಬಟ್ಟೆ ಹೊರತೆಗೆದು ಜೇನುನೊಣಗಳು ಒಂದೆರಡು ಗಂಟೆ ಹೊರಗೆ ಹಾರಾಡಿ ಮತ್ತೆ ಪೆಟ್ಟಿಗೆಗೆ ಬಂದ ನಂತರ ದ್ವಾರವನ್ನು ಮುಚ್ಚಿ ಪ್ರಯಾಣವನ್ನು ಮುಂದುವರಿಸಬಹುದು. ಸೂಕ್ತ ಸ್ಥಳವನ್ನು ತಲುಪಿದ ನಂತರ ಪೆಟ್ಟಿಗೆಗಳನ್ನು ಕೆಳಗಿಳಿಸಿ ಆಯ್ಕೆ ಸ್ಥಳದಲ್ಲಿ ಸೂಕ್ತವಾಗಿ ಜೋಡಿಸಿ ದ್ವಾರದ ಬಟ್ಟೆಯನ್ನು ಹೊರತೆಗೆದು ಸ್ವಲ್ಪ ಸಮಯದ ನಂತರ ಸಕ್ಕರೆ ಪಾಕವನ್ನು ನೀಡಬೇಕು. ಆನಂತರ ಕುಟುಂಬಗಳನ್ನು ಪರೀಕ್ಷಿಸಿ ಸಾಗಾಣಿಕಾ ಸಮಯದಲ್ಲಿ ಯಾವುದೇ ತೊಂದರೆಗಳಾಗಿದ್ದಲ್ಲಿ ಸರಿಪಡಿಸಬಹುದು.
ಸ್ಥಳಾಂತರಿ ಜೇನುಕೃಷಿಯ ಉಪಯೋಗಗಳು
೧. ಜೇನು ಕುಟುಂಬಗಳು ಪರಾರಿಯಾಗುವುದನ್ನು ನಿಯಂತ್ರಿಸಬಹುದು.
೨. ರೈತನ ಬೆಳೆಗಳಲ್ಲಿ ಪರಕೀಯ ಪರಾಗಸ್ಪಶ೯ ಕ್ರಿಯೆಯಿಂದ ಹೆಚ್ಚಿನ ಇಳುವರಿ ಪಡೆಯಬಹುದು.
೩. ಸಾಗಿಸಿದ ಸ್ಥಳದಲ್ಲಿ ಇರುವ ಹೂಗಳಿಂದ ಜೇನು ಉತ್ಪತ್ತಿಯಾಗಿ ಕೃಷಿಕನ ಆದಾಯ ಹೆಚ್ಚುವುದು.
೪. ಹೊಸ ಮರಿ ಕುಟುಂಬಗಳನ್ನು ಸಕಾಲದಲ್ಲಿ ಪಡೆಯಲು ಅನುಕೂಲವಾಗುತ್ತದೆ.
೫. ಜೇನು ಕೃಷಿಕರ ಮತ್ತು ರೈತನ ಬಾಂಧವ್ಯ ಹೆಚ್ಚಾಗುತ್ತದೆ.
 
ಜೇನು ಕೃಷಿ : ಜೇನುನೊಣಗಳ ಸ್ವಾಭಾವಿಕ ಶತ್ರುಗಳು ಮತ್ತು ರೋಗಗಳು
ಜೇನುನೊಣಗಳು ಇತರೆ ಪ್ರಾಣಿಗಳಂತೆ ಸ್ವಾಭಾವಿಕ ಶತ್ರುಗಳಿಗೆ ತುತ್ತಾಗುತ್ತಿರುವುದು ರೋಮನ್ನರ ಕಾಲದಿಂದಲೂ ತಿಳಿದುಬಂದಿದೆ. ಜೇನುನೊಣಗಳ ಶತ್ರುಗಳಲ್ಲಿ ಕಡಜ, ಮೇಣದ ಪತಂಗ, ಇರುವೆ, ಜೇಡ, ಪಕ್ಷಿಗಳು ಹಾಗೂ ಅನೇಕ ಬಗೆಯ ಪರಭಕ್ಷಕ ಕೀಟಗಳು ಸ್ವಾಭಾವಿಕ ಶತ್ರುಗಳಾಗಿದ್ದವೆಂಬ ವರದಿಗಳಿವೆ. ಜೇನುನೊಣಗಳಲ್ಲಿ ವೈರಸ್, ಬ್ಯಾಕ್ಟೀರಿಯಾ, ಶಿಲೀಂಧ್ರ ಹಾಗೂ ಏಕಾಣುಜೀವಿಗಳಿಂದಾಗುವ ಅನೇಕ ಬಗೆಯ ರೋಗಗಳನ್ನೂ ಗುರುತಿಸಲಾಗಿದೆ.
೧೮೫೦ ಕ್ಕೂ ಮೊದಲು ಜೇನುನೊಣಗಳ ರೋಗಗಳು ವಾತಾವರಣದ ವಿವಿಧ ವೈಪರಿತ್ಯಗಳಿಂದ ಕೆಲವು ಪ್ರದೇಶಗಳಲ್ಲಿ ಕಾಣಿಸಿಕೊಂಡರೂ ಸ್ಥಳಾಂತರ ಚೌಕಟ್ಟುಗಳಿಂದ ಕೂಡಿದ ಜೇನು ಪೆಟ್ಟಿಗೆಗಳ ಆವಿಷ್ಕಾರದ ನಂತರ ವಾಹನ, ರೈಲು ಮತ್ತು ವಿಮಾನಗಳ ಮೂಲಕ ರೋಗ ಪೀಡಿತ ಜೇನು ಕುಟುಂಬಗಳ ಸಾಗಾಣಿಕೆಯ ಮೂಲಕ ರೋಗಗಳು ಪ್ರಪಂಚದಾದ್ಯಂತ ಹರಡಲು ಕಾರಣವಾಗಿವೆ.
ಸ್ವಾಭಾವಿಕ ಶತ್ರುಗಳು
ಜೇನುನೊಣಗಳ ಶತ್ರುಗಳಲ್ಲಿ ಮೇಣದ ಪತಂಗಗಳು, ಕಡಜ, ಇರುವೆಗಳು, ವಿವಿಧ ಜಾತಿಯ ಪಕ್ಷಿಗಳು, ಇಲಿ, ಕರಡಿ ಮತ್ತು ಮಂಗ ಮುಂತಾದವು ಮುಖ್ಯವಾದವುಗಳು. ಮೇಣದ ಪತಂಗಗಳು ಜೇನು ಕುಟುಂಬದ ದಾಸ್ತಾನಿನಲ್ಲಿ ಜೇನಿನ ಎರಿಗಳು ಮತ್ತು ಪರಾಗವನ್ನು ತಿಂದು ಹಾನಿಯನ್ನುಂಟು ಮಾಡುತ್ತವೆ. ಭಾರತದಲ್ಲಿ ಇವುಗಳಿಂದಾಗಿ ಪ್ರತಿ ವರ್ಷ ಶೇಕಡಾ ೪೦ ರಷ್ಟು ಜೇನು ಕುಟುಂಬಗಳು ಪೆಟ್ಟಿಗೆಗಳನ್ನು ಬಿಟ್ಟು ಪರಾರಿಯಾಗಲು ಕಾರಣವಾಗಿವೆ.
ಮೇಣದ ಪತಂಗ : ಮೇಣದ ಪತಂಗಗಳಲ್ಲಿ ದೊಡ್ಡ ಮೇಣದ ಪತಂಗ ಮತ್ತು ಸಣ್ಣ ಮೇಣದ ಪತಂಗ ಎಂಬ ಎರಡು ಪ್ರಭೇದಗಳಿದ್ದು ದೊಡ್ಡ ಮೇಣದ ಪತಂಗವು ನಸು ಕಂದು ಬಣ್ಣದಿಂದ ಕೂಡಿ ಸುಮಾರು ೧೦ – ೧೫ ಮಿ.ಮೀ. ಉದ್ದ ಹಾಗೂ ಸಣ್ಣ ಮೇಣದ ಪತಂಗವು ಬಿಳಿ ಮಿಶ್ರಿತ ಬೂದು ಬಣ್ಣದಿಂದ ಕೂಡಿ ೮ – ೧೨ ಮಿ.ಮೀ. ಉದ್ದವಿರುತ್ತದೆ (ಚಿತ್ರ ೪೪). ಮೇಣದ ಪತಂಗಗಳು ಎಲ್ಲಾ ಪ್ರಭೇದಗಳ ಜೇನು ನೊಣಗಳ ಎರಿಗಳ ಮೇಲೆ ವರ್ಷವಿಡಿ ಕಂಡು ಬಂದರೂ ಬಲಹೀನ ಜೇನು ಕುಟುಂಬಗಳಲ್ಲಿ ಹೆಚ್ಚಿನ ಹಾನಿಯನ್ನುಂಟು ಮಾಡುತ್ತವೆ.
ಜೀವನ ಚರಿತ್ರೆ :  ಕೋಶಾವಸ್ಥೆಯಿಂದ ಹೊರಬಂದ ಹೆಣ್ಣು ಮತ್ತು ಗಂಡು ಪತಂಗಗಳ ಲೈಂಗಿಕ ಸಂಪರ್ಕದ ನಂತರ ಹೆಣ್ಣು ಪತಂಗಗಳು ಜೇನು ಪೆಟ್ಟಿಗೆಯ ದ್ವಾರ ಅಥವಾ ಸಂದುಗಳ ಮೂಲಕ ಸಾಮಾನ್ಯವಾಗಿ ರಾತ್ರಿ ಸಮಯದಲ್ಲಿ ಪೆಟ್ಟಿಗೆ ಸೇರುತ್ತವೆ. ಬಲಹೀನ ಕುಟುಂಬಗಳಿಗೆ ಹಗಲು ಸಮಯದಲ್ಲಿಯೇ ಒಳ ಸೇರಲು ಹಿಂಜರಿಯದ ಹೆಣ್ಣು ಪತಂಗಗಳು ಎರಿಯ ಮೇಲೆ ಸುಮಾರು ೩೦೦ – ೫೦೦ ಮೊಟ್ಟೆಗಳನ್ನು ಗುಂಪು ಗುಂಪಾಗಿ ಇಡುತ್ತವೆ. ಮೊಟ್ಟೆಗಳು ಒಡೆದ ೮ – ೧೦ ದಿನಗಳಲ್ಲಿ ಸಣ್ಣ ಬಿಳಿ ಬಣ್ಣದ ಮರಿಗಳು ಹೊರ ಬಂದು ಅಡಿ ಮಣೆಯ ಮೇಲೆ ಬಿದ್ದ ಮೇಣ, ಪರಾಗವಿದ್ದಂತಹ ಎರಿಗಳು, ಜೇನುತುಪ್ಪದ ಎರಿಗಳು, ಜೇನುತುಪ್ಪ ತೆಗೆದ ಎರಿಗಳು ಹೀಗೆ ಎಲ್ಲಾ ಬಗೆಯ ಎರಿಗಳನ್ನು ತಿನ್ನುತ್ತಾ ಸುಮಾರು ೧೮ – ೨೦ ದಿನಗಳಲ್ಲಿ ಎರಿಯ ಮಧ್ಯದವರೆಗೂ ರೇಷ್ಮೆ ಮತ್ತು ಹಿಕ್ಕೆಗಳಿಂದ ಹೆಣೆದಿರುವ ಸುರಂಗ ಮಾರ್ಗಗಳನ್ನು ವಿಸ್ತರಿಸುತ್ತವೆ. ಇದರಿಂದಾಗಿ ಎರಿಗಳು ಕಪ್ಪು ಬಣ್ಣಕ್ಕೆ ತಿರುಗಿ ಸಂಪೂರ್ಣವಾಗಿ ನಾಶವಾಗುತ್ತವೆ (ಚಿತ್ರ ೪೩).
ಪೂರ್ಣ ಬೆಳೆದ ಮರಿಗಳು ಮುಸುಕು ಬೂದು ಬಣ್ಣ ಸುಮಾರು ೨.೦ – ೨.೫ ಸೆಂ.ಮೀ. ಉದ್ದ. ಜೇನು ಪೆಟ್ಟಿಗೆಯ ಸಂದುಗೊಂದುಗಳಲ್ಲಿ ತಾವೇ ವಿಸರ್ಜಿಸಿದ ಪದಾರ್ಥಗಳೊಂದಿಗೆ ಬಿಳಿ ರೇಷ್ಮೆ ಸುರಂಗಗಳಲ್ಲಿ ಕೋಶಾವಸ್ಥೆ ಹೊಂದಿ ಸುಮಾರು ೩೯ – ೬೦ ದಿನಗಳಲ್ಲಿ ಬೆಳೆದು ಪ್ರೌಢ ಪತಂಗಗಳಾಗಿ ಹೊರಬಂದು ಒಂದು ವಾರದವರೆಗೂ ಜೀವಿಸುತ್ತವೆ. ಅದೇ ರೀತಿ ಸಣ್ಣ ಮೇಣದ ಪತಂಗ ೮ ವಾರಗಳಲ್ಲಿ ಬೆಳವಣಿಗೆಯಾಗುತ್ತದೆ. ಪತಂಗದ ಮರಿಗಳ ಹಾವಳಿ ಮುಂದುವರಿದಂತೆ ಸ್ಥಳದ ಅಭಾವದಿಂದಾಗಿ ರಾಣಿಯು ಮೊಟ್ಟೆಗಳನ್ನು ಇಡುವುದು ಕಡಿಮೆಯಾಗುತ್ತದೆ. ಕೆಲಸಗಾರ ನೊಣಗಳು ಮರಿಗಳ ಬಗ್ಗೆ ಹೆಚ್ಚಿನ ಆಸಕ್ತಿ ಎರಿಗಳ ಅಡಿಮಣೆ ಅತವಾ ಜೇನು ಪೆಟ್ಟಿಗೆಯ ಮೂಲೆಗಳಲ್ಲಿ ಗುಂಪುಗೂಡುತ್ತವೆ. ಶೀಘ್ರವೇ ಜೇನು ಕುಟುಂಬಗಳು ಬಲಹೀನವಾಗಿ ಪೆಟ್ಟಿಗೆಯನ್ನು ಬಿಟ್ಟು ಹೋಗುವ ಸಾಧ್ಯತೆ ಹೆಚ್ಚಾಗಿರುತ್ತದೆ. ದೊಡ್ಡ ಮೇಣದ ಪತಂಗಕ್ಕೆ ಹೋಲಿಸಿದರೆ ಸಣ್ಣ ಮೇಣದ ಪತಂಗದ ಬಾಧೆ ಕಡಿಮೆ. ಏಕೆಂದರೆ ಸಣ್ಣಮೇಣದ ಪತಂಗ ಕಡಿಮೆ ಮೊಟ್ಟೆಗಳನ್ನಿಟ್ಟು ಕಡಿಮೆ ಪ್ರಮಾಣದ ಮೇಣವನ್ನು ತಿನ್ನುವುದರಿಂದ ಮರಿಗಳಿಂದ ಹಾನಿಯು ಕಡಿಮೆಯಾಗುತ್ತದೆ.

ದೊಡ್ಡ ಮೇಣದ ಪತಂಗ ಮತ್ತು ಅದರ ಮರಿಹುಳು. ಇವುಗಳ ಹಾವಳಿಯಿಂದ ನಾಶವಾಗಿರುವ ಎರಿ
ನಿಯಂತ್ರಣ : ಕೀಟಪೀಡೆಗಳ ಹಾವಳಿಗೆ ತುತ್ತಾದ ಜೇನು ಕುಟುಂಬಗಳನ್ನು ರಕ್ಷಿಸಲು ಯಾವುದೇ ಕೀಟ ನಾಶಕಗಳ ಬಳಕೆ ಜೇನು ಕುಟುಂಬಗಳಿಗೂ ಮಾರಕವಾಗುವುದರಿಂದ ಸೂಕ್ತ ನಿರ್ವಹಣಾ ಕ್ರಮಗಳಿಂದ ಜೇನು ಕುಟುಂಬಗಳನ್ನು ರಕ್ಷಿಸಬಹುದಾಗಿದೆ. ಅವುಗಳಲ್ಲಿ ಮುಖ್ಯವಾದವುಗಳೆಂದರೆ, ಉತ್ತಮ ಗುಣಮಟ್ಟದ ಜೇನು ಪೆಟ್ಟಿಗೆಗಳನ್ನು ಬಳಸುವುದು, ಅವಶ್ಯಕವಿಲ್ಲದ ಎರಿಗಳಿಂದ ಕೂಡಿದ ಚೌಕಟ್ಟುಗಳನ್ನು ಜೇನು ಕುಟುಂಬದಿಂದ ಹೊರ ತೆಗೆಯುವುದು, ಪೆಟ್ಟಿಗೆಗಳಲ್ಲಿ ಸಂದು ಮತ್ತು ಬಿರುಕುಗಳಿದ್ದಲ್ಲಿ ಸುಣ್ಣ ಮತ್ತು ಗಂಧಕದ ಪುಡಿಯಿಂದ ತಯಾರಿಸಿದ ಅಂಟಿನಿಂದ ಮುಚ್ಚುವುದು, ಬಲಹೀನ ಕುಟುಂಬಗಳನ್ನು ಒಂದುಗೂಡಿಸಿ ಬಲಯುತಗೊಳಿಸುವುದು, ಆಗಾಗ್ಗೆ ಜೇನು ಕುಟುಂಬಗಳನ್ನು ಪರೀಕ್ಷಿಸಿ ಅಡಿಮಣೆಯನ್ನು ಶುಚಿಗೊಳಿಸುವುದು, ಉಪಯೋಗಿಸಿದ ಖಾಲಿ ಜೇನು ಎರಿಗಳು, ಪೆಟ್ಟಿಗೆಯ ಭಾಗಗಳು, ಜೇನಿನ ಮೇಣ ಮತ್ತು ಇತರೆ ಭಾಗಗಳನ್ನು ಒಂದರ ಮೇಲೊಂದು ಗಾಳಿಯಾಡದಂತೆ ಜೋಡಿಸಿ ಕೋಣೆಗಳಲ್ಲಿ ದಾಸ್ತಾನು ಮಾಡುವುದು, ಗ್ಯಾಮ ಕಿರಣಗಳನ್ನು ಉಪಯೋಗಿಸಿ ಮೇಣದ ಪತಂಗಗಳನ್ನು ಸಾಯಿಸುವುದು, ಗಂಡು ಪತಂಗಗಳನ್ನು ನಿರ್ಲಿಂಗಗೊಳಿಸುವುದು,  ಜೈವಿಕ ನಿಯಂತ್ರಣದಲ್ಲಿ ಮೇಣದ ಪತಂಗಗಳನ್ನು ಸೂಕ್ಷ್ಮಾಣು ಕೀಟನಾಶಕಗಳಾದ ಬ್ಯಾಸಿಲಸ್ ತುರಿಜಿಯೆಂಸಿಸ್ ಉಪಯೋಗಿಸಿ ನಿಯಂತ್ರಿಸುವುದು ಮತ್ತು ಎಥಿಲೀನ್ ಆಕ್ಸೈಡ್, ಮೀಥೈಲ್ ಬ್ರೋಮೈಡ್, ಇಂಗಾಲದ ಡೈ ಆಕ್ಸೈಡ್, ಪ್ಯಾರಡೈಕ್ಲೋರೊಬೆಂಜಿನ್ ಮುಂತಾದವುಗಳ ಹೊಗೆಯನ್ನು ನೀಡುವುದರಿಂದ ಮೇಣದ ಪತಂಗಗಳನ್ನು ನಿಯಂತ್ರಿಸಬಹುದಾಗಿದೆ. ಈ ಹೊಗೆ ರೂಪದ ಕೀಟನಾಶಕಗಳನ್ನು ಗಾಳಿಯಾಡದಿರುವ ಪೆಟ್ಟಿಗೆಗಳಲ್ಲಿ ಹಾವಳಿಗೊಳಗಾಗಿರುವ ಎರಿಗಳನ್ನಿಟ್ಟು ಕೀಟನಾಶಕ ಧೂಪಕವನ್ನು ಹಾಕುವುದರಿಂದ ಪತಂಗದ ಹಂತಗಳು ಸಾಯುತ್ತವೆ.
ಕಡಜಗಳು : ಕಡಜಗಳ ಪ್ರಭೇದಗಳು ಜೇನುನೊಣಗಳನ್ನು ಹಿಡಿದು ತಿನ್ನುತ್ತವೆ. ಕಡಜಗಳ ಹಾವಳಿ ಎಲ್ಲಾ ಪ್ರಭೇದಗಳ ಜೇನುನೊಣಗಳಲ್ಲಿ ಕಂಡು ಬಂದರೂ ಯೂರೋಪಿಯನ್ ಜೇನು ನೊಣಗಳ ಕುಟುಂಬಗಳಿಗೆ ಹೆಚ್ಚಿನ ಹಾನಿಯನ್ನುಂಟು ಮಾಡುತ್ತವೆ. ಜೇನು ಕುಟುಂಬಗಳು ಬಲಿಷ್ಠವಾಗಿದ್ದಲ್ಲಿ ಹೆಚ್ಚಾಗಿ ದಾಳಿ ನಡೆಸುವ ಕಡಜಗಳು ಪ್ರತಿ ವರ್ಷ ಅನೇಕ ಜೇನು ಕುಟುಂಬಗಳನ್ನು ನಾಶ ಮಾಡುತ್ತವೆ. ಮಳೆಗಾಲದಲ್ಲಿ ಇವುಗಳ ಹಾವಳಿ ರಾಜ್ಯದಲ್ಲಿ ಹೆಚ್ಚಾಗಿದ್ದು ಪಶ್ಚಿಮ ಘಟ್ಟಗಳ ಜಿಲ್ಲೆಗಳಾದ ಕೊಡಗು, ಹಾಸನ, ಉತ್ತರ ಕನ್ನಡ, ದಕ್ಷಿಣ ಕನ್ನಡ, ಧಾರವಾಡ, ಬೆಳಗಾಂ, ಚಿಕ್ಕಮಂಗಳೂರು ಮತ್ತು  ಶಿವಮೊಗ್ಗ ಜಿಲ್ಲೆಗಳಲ್ಲಿ ಹೆಚ್ಚಿನ ಹಾವಳಿಯನ್ನುಂಟುಮಾಡುತ್ತವೆ.
ಕಡಜಗಳು ಜೇನುಪೆಟ್ಟಿಗೆಗಳ ದ್ವಾರ, ಆಹಾರ ಶೇಖರಣಾ ಸಮಯದಲ್ಲಿ ಹೂಗಳ ಮೇಲೆ ಮತ್ತು ಹಾರಾಟದ ವೇಳೆಯಲ್ಲಿ ಜೇನುನೊಣಗಳ ಮೇಲೆ ದಾಳಿಮಾಡಿ ಹಿಡಿಯುತ್ತವೆ. ಜೇನುನೊಣಗಳನ್ನು ಹಿಡಿದು ತಿನ್ನುವ ಕಡಜಗಳ ಮುಖ್ಯ ಪ್ರಭೇದಗಳಲ್ಲಿ ವೆಸ್ಪ ಮ್ಯಾಂಡೇರಿನ. ವೆಸ್ಪ ಓರಿಯಂಟಲಿಸ್, ವೆಸ್ಪ ಕ್ಯ್ರಾಬ್ರೊ, ವೆಸ್ಪ ಮ್ಯಾಗ್ನಿಫೆರಾಗಳು ಪ್ರಪಂಚದಾದ್ಯಂತ ಕಂಡು ಬಂದರೆ ಏಷ್ಯಾ ಖಂಡದಲ್ಲಿ ವೆಸ್ಪ ಬೆಸಾಲಿಸ್, ವೆಸ್ಪ ಸಿಂಕ್ಟ, ವೆಸ್ಪ ಡ್ಯುಕಾಲಸ್, ವೆಸ್ಟ, ಮಾಗ್ನಿಪಿಕ, ವೆಸ್ಪಟ್ರೋಪಿಕಾ, ವೆಸ್ಪ ವೆಲುಂಟಿನಾ, ವೆಸ ಅಪಿಲಿನಾಲಿಸ್, ವೆಸ್ಪ ಅರೇರಿಯಾ ಪ್ರಭೇದಗಳು ಸಾಮಾನ್ಯವಾಗಿ ಕಂಡು ಬರುತ್ತವೆ (ಚಿತ್ರ ೪೪). 
[image: https://kanaja.karnataka.gov.in/wp-content/uploads/2011/12/44_Jenu-300x212.jpg]
ಜೇನುನೊಣಗಳ ಪರಭಕ್ಷಕ ಕಡಜ ವೆಸ್ಪ ಮ್ಯಾಂಡೇರಿನ.
 ವೆಸ್ಪ ಮ್ಯಾಂಡೇರಿನಾ  ಅತಿ ದೊಡ್ಡ ಕಡಜವಾಗಿದ್ದು ಇದರ ದೇಹ ೩ – ೪ ಸೆಂ.ಮೀ. ಉದ್ದವಿರುತ್ತದೆ. ಜೇನುನೊಣಗಳು ಮತ್ತು ಇತರೆ ಕಡಜಗಳನ್ನು ಸಹಾ ಇದು ಬೇಟೆಯಾಡುತ್ತದೆ. ಕಡಜಗಳ ಗೂಡುಗಳನ್ನು ನಾಶ ಮಾಡುವುದು ಮತ್ತು ಸೂಕ್ತ ವಿಧಾನಗಳಿಂದ ಅವುಗಳನ್ನು ಹಿಡಿದು ಸಾಯಿಸುವುದು ಹಾಗೂ ಕಡಜದ ಬೋನುಗಳನ್ನು ಜೇನು ಕುಟುಂಬದ ದ್ವಾರದಲ್ಲಿ ಇಡುವುದರಿಂದ ಕಡಜದ ಹಾವಳಿಯನ್ನು ತಡೆಗಟ್ಟಬಹುದು.
ಇರುವೆಗಳು
ಇರುವೆಗಳು ಜೇನುನೊಣಗಳ ಸ್ವಾಭಾವಿಕ ಶತ್ರುಗಳಾಗಿವೆ, ಜೇನು ಕುಟುಂಬಗಳನ್ನು ಭಕ್ಷಿಸುವ ಇರುವೆಗಳು ಜೇನುಗೂಡಿನ ಉತ್ಪನ್ನಗಳಾದ ಪರಾಗ, ಜೇನುತುಪ್ಪ, ಜೇನುಮೇಣ, ಜೇನುಮರಿಗಳು ಮತ್ತು ಪ್ರೌಢ ನೊಣಗಳನ್ನು ಕೊಂದು ತಿನ್ನುತ್ತವೆ. ಇದರಿಂದಾಗಿ ಜೇನು ಕುಟುಂಬಗಳು ನಾಶವಾಗುವುದಲ್ಲದೆ ಗೂಡು ಬಿಟ್ಟು ಪಲಾಯನಗೊಳ್ಳುತ್ತವೆ. ಏಷಿಯಾದಲ್ಲಿ ಜೇನು ಕುಟುಂಬಗಳನ್ನು ಭಕ್ಷಿಸುವ ಇರುವೆಗಳೆಂದರೆ ಬಡಗಿ ಇರುವೆ, ಕೆಂಜುಗ, ಗೊದ್ದ, ಮುಂತಾದವುಗಳು. ಭಾರತದಲ್ಲಿ ಅದರಲ್ಲೂ ಕರ್ನಾಟಕದ ಕೆಲವು ಭಾಗಗಳಲ್ಲಿ ಕೆಂಜಿಗದ ಕಾಟವು ಹೆಚ್ಚಾಗಿದ್ದು ಕೋಲುಜೇನು ಸೇರಿದಂತೆ ಎಲ್ಲಾ ಜಾತಿಯ ಪ್ರಭೇದಗಳನ್ನು ತೊಂದರೆಗೊಳಪಡಿಸುತ್ತವೆ. ಬಡಗಿ ಇರುವೆಯ ಹಾವಳಿ ಸಾಮಾನ್ಯವಾಗಿ ಮಳೆಗಾಲದಲ್ಲಿ ಹೆಚ್ಚಾಗಿದ್ದು ಗಮನೀಯ ಹಾನಿಯನ್ನುಂಟು ಮಾಡುತ್ತವೆ.
ಇರುವೆಗಳಿಂದ ಜೇನು ಕುಟುಂಬಗಳನ್ನು ರಕ್ಷಿಸಲು ಮಧುವನದ ಸುತ್ತಲೂ ನೈರ್ಮಲ್ಯತೆ ಕಾಪಾಡುವದು. ಇರುವೆ ಗೂಡುಗಳನ್ನು ಪತ್ತೆ ಮಾಡಿ ಕೀಟನಾಶಕಗಳನ್ನು ಸಿಂಪಡಿಸುವುದು ಹಾಗೂ ಜೇನು ಪೆಟ್ಟಿಗೆಯ ಆಧಾರಸ್ಥಂಭದ ಸುತ್ತಲೂ ಕೀಟನಾಶಕ ದ್ರಾವಣಗಳು ಮತ್ತು ಇರುವೆ ಭಾವಿಗಳನ್ನು ನಿರ್ಮಿಸುವುದರಿಂದ ತಡೆಗಟ್ಟಬಹುದಾಗಿದೆ.
ಪಕ್ಷಿಗಳು
ಪಕ್ಷಿಗಳು ಜೇನುನೊಣಗಳ ಸಾಮಾನ್ಯ ಭಕ್ಷಕಗಳಾಗಿವೆ. ಇವುಗಳು ಜೇನು ನೊಣಗಳನ್ನು ಹಾರಾಟದ ಸಮಯದಲ್ಲಿ, ಹೂಗಳಿಂದ ಆಹಾರವನ್ನು ಶೇಖರಿಸುವಾಗ ಮತ್ತು ಕುಟುಂಬಗಳ ದ್ವಾರದಲ್ಲಿ ಹಿಡಿದು ತಿನ್ನುತ್ತವೆ. ಇವುಗಳು ಸಾಮಾನ್ಯವಾಗಿ ಕೀಟಾಹಾರಿ ಪಕ್ಷಿಗಳೇ ಆಗಿದ್ದೂ ಅವುಗಳಲ್ಲಿ ಪೆರ್ನಿಸ್ ಎಪಿವೋರಸ್ ಪ್ರಭೇದ ಮುಖ್ಯವಾದುದಾಗಿದೆ.
ಜೇನುನೊಣಗಳನ್ನು ಹಿಡಿದು ತಿನ್ನುವ ಮೇರೋಪ್ಸ್ ಎಂಬ ಪಕ್ಷಿ ಕುಲದಲ್ಲಿ ೨೧ ಪ್ರಭೇದಗಳಿರುತ್ತವೆ. ಈ ಪಕ್ಷಿಗಳು ಕೀಟಭಕ್ಷಕಗಳಾಗಿದ್ದು ಅವುಗಳಲ್ಲಿ ಮೇರೋಪ್ಸ್  ಎಪಿನಿಸ್ಟರ್ ಎಂಬ ಪಕ್ಷಿ  ೩೦೦ ವಿವಿಧ ಬಗೆಯ ಕೀಟ ಪ್ರಭೇದಗಳನ್ನು ಯೂರೋಪ್, ಏಷ್ಯಾ ಮತ್ತು ಆಫ್ರಿಕಾ ದೇಶಗಳಲ್ಲಿ ವಿಸ್ತರಿಸಿ ಕಬಳಿಸುವುದು ಕಂಡುಬರುತ್ತದೆ. ನೀಲಿ ಮೂತಿಯ ಮೇರೋಪ್ಸ್ ಪೆರ್ಸಿಸ್ಕಸ್ ಮತ್ತು ಹಸಿರು ಬಣ್ಣದ ಮೇರೋಪ್ಸ್ ಓರಿಯಂಟಾಲಿಸ್‌ಗಳು ಆಫ್ರಿಕಾ ಮತ್ತು ಏಷ್ಯಾ ಖಂಡಗಳಲ್ಲಿ ಸಾಮಾನ್ಯವಾಗಿ ಕಂಡು ಬಂದರೆ, ಆಸ್ಟ್ರೇಲಿಯಾದಲ್ಲಿ ರೈನ್‌ಬೋ ಪಕ್ಷಿ ಮೇರೋಪ್ಸ್ ಆರನೆಟಸ್ ಜೇನು ನೊಣಗಳ ಸಾಮಾನ್ಯ ಶತ್ರುವಾಗಿದೆ.
ಪಕ್ಷಿಗಳು ಕೆಲವು ಸಂದರ್ಭಗಳಲ್ಲಿ ಜೇನುನೊಣಗಳನ್ನು ಕಬಳಿಸುತ್ತವೆ. ಮಧುವನದ ಹತ್ತಿರದಲ್ಲಿ ಇವು ನೆಲಸಿ ಅಗತ್ಯವಿದ್ದಷ್ಟು ಕೀಟಗಳು ಸಿಗದಿದ್ದಲ್ಲಿ ಮತ್ತು ವಲಸೆ ಹೋಗುವಾಗ ಮಧುವನಗಳನ್ನು ಗಮನಿಸಿದಲ್ಲಿ ಹೆಚ್ಚಾಗಿ ಕಬಳಿಸುವ ಸಾಧ್ಯತೆ ಇರುತ್ತದೆ. ಪಕ್ಷಿಗಳು ಸುಮಾರು ೧೬ ಜೇನು ನೊಣಗಳನ್ನು ಕೊಂದರೂ ಕನಿಷ್ಠ ಒಂದು ಜೇನುನೊಣವನ್ನು ತಿನ್ನುವ ಕೀಟಭಕ್ಷಕವನ್ನು ಸಹಾ ನಾಶಪಡಿಸುತ್ತವೆ. ಜೇನುನೊಣಗಳನ್ನು  ಭಕ್ಷಿಸುವ ಇನ್ನುಳಿದ ಪಕ್ಷಿಗಳೆಂದರೆ ರಾಜ ಪಕ್ಷಿಗಳು, ಫ್ಲೈಕ್ಯಾಚರ್‌ಗಳು, ಡ್ರಾಂಗೋಗಳು. ಮರಕುಟುಕ ಮುಂತಾದವು. ಮರಕುಟುಕಗಳ ಕೊಕ್ಕು ಚೂಪಾಗಿರುವುದರಿಂದ ಮತ್ತು ನಾಲಗೆ ಅಂಟಿನಿಂದ ಕೂಡಿರುವುದರಿಂದ ಜೇನುನೊಣಗಳನ್ನು ಸುಲಭವಾಗಿ ಹಿಡಿದು ತಿನ್ನಲು ಅನುಕೂಲವಾಗುತ್ತದೆ. ಯೂರೋಪ್‌ನ ಕೆಲವು ಭಾಗಗಳಲ್ಲಿ ಹಸಿರು ಮರಕುಟುಕವು ಹೆಚ್ಚಿನ ಹಾವಳಿಯನ್ನುಂಟು ಮಾಡುತ್ತದೆ. ಇದೇ ರೀತಿ ಶೀತದಿಂದ ಕೂಡಿದ ವಾತಾವರಣದಲ್ಲಿ ಪಕ್ಷಿಗಳು ಯೂರೋಪಿಯನ್ ಜೇನು ಕುಟುಂಬಗಳನ್ನು ನಾಶ ಪಡಿಸಿರುವ ನಿದರ್ಶನಗಳು ಕರ್ನಾಟಕದ ಪಶ್ಚಿಮ ಘಟ್ಟಗಳ ಪ್ರದೇಶಗಳಾದ ಕೊಡಗು, ಉತ್ತರ ಕನ್ನಡ, ದಕ್ಷಿಣ ಕನ್ನಡ ಜಿಲ್ಲೆಗಳಲ್ಲಿ ಕಂಡುಬಂದರೆ, ಮೈದಾನ ಪ್ರದೇಶಗಳಲ್ಲಿ ಚಳಿಗಾಲ ಮತ್ತು ಮಳೆಗಾಲದ ಮೋಡ ಕವಿದ ದಿನಗಳಲ್ಲಿ ಜೇನುನೊಣಗಳನ್ನು ಭಕ್ಷಿಸುತ್ತವೆ.
ಮಧುವನದ ಸುತ್ತಲಿನ ಪಕ್ಷಿಗಳ ಗೂಡನ್ನು ನಾಶಮಾಡುವುದು, ಬೆದರಿಸುವುದು ಮತ್ತು ಕಾವಲುಗಾರ ಗೊಂಬೆಗಳನ್ನು ಮಧುವನದ ಸುತ್ತಲೂ ನಿರ್ಮಿಸುವುದರಿಂದ ಪಕ್ಷಿಗಳ ಹಾವಳಿಯನ್ನು ನಿಯಂತ್ರಿಸಬಹುದಾಗಿದೆ.
ಸಸ್ತನಿ ಶತ್ರುಗಳು
ಸಸ್ತನಿಗಳು ಕಾಲುಗಳ ಉಗುರುಗಳಿಂದ ಜೇನುಗೂಡುಗಳನ್ನು ಕೆಡವಿ ಜೇನು ಮತ್ತು ಮೇಣವನ್ನು ತಿನ್ನುವ ಶಕ್ತಿಯನ್ನು ಪಡೆದಿವೆ. ಸಸ್ತನಿಗಳಲ್ಲಿ ಪ್ರಮುಖವಾದವುಗಳು ಕರಡಿಗಳು. ಇವುಗಳ ೧೦ ಪ್ರಭೇದಗಳಲ್ಲಿ ೫ ಪ್ರಭೇದಗಳು ಜೇನುಗೂಡುಗಳನ್ನು ಏಷ್ಯಾ, ಯೂರೋಪ್ ಮತ್ತು ಉತ್ತರ ಅಮೇರಿಕೆಗಳಲ್ಲಿ ಬೇಟೆಯಾಡುವುದು ಕಂಡು ಬರುತ್ತದೆ. ಅವುಗಳಲ್ಲಿ ಪ್ರಮುಖವೆಂದರೆ ಉತ್ತರ ಅಮೇರಿಕಾ ಮತ್ತು ಕೆನಡಾದ ಕಪ್ಪು ಕರಡಿ, ಯುರೋಪ್ ಮತ್ತು ಏಷ್ಯಾಗಳ ಬೂದು ಕರಡಿ, ಭಾರತ ಮತ್ತು ಶ್ರೀಲಂಕಾಗಳ ಕಪ್ಪು ಕರಡಿಗಳಾಗಿರುತ್ತವೆ. ಇದೇ ರೀತಿ ಇಲಿಗಳು, ಕೋತಿಗಳು, ಚಿಂಪಾಂಜಿಗಳು, ಗೊರಿಲ್ಲಾಗಳು ಹಾಗೂ ಮನುಷ್ಯನು ಸೇರಿದಂತೆ ಅನೇಕ ಸಸ್ತನಿಗಳು ಜೇನುನೊಣಗಳ ಶತ್ರುಗಳಾಗಿವೆ.
ನುಸಿಗಳು
ಜೇನುನೊಣಗಳು ಅನೇಕ ರೀತಿಗಳಲ್ಲಿ ಶರೀರದ ಹೊರಗೆ ಮತ್ತು ಒಳಗೆ ಬಾಧಿಸುವ ನುಸಿಗಳ ಹಾವಳಿಗೆ ತುತ್ತಾಗುತ್ತವೆ. ಜೇನುನೊಣಗಳನ್ನು ಪೀಡಿಸುವ ಒಳ ನುಸಿಗಳಲ್ಲಿ ಆಕ್ಯಾರಾಪಿಸ್ ಊಡಿ ಮುಖ್ಯವಾದರೆ ಹೊರ ನುಸಿಗಳಲ್ಲಿ ಟ್ರೋಪಿಲಿಲ್ಯಾಪ್ಸ್ ಕ್ಲಾರಿಯೇ ಮತ್ತು ವ್ಯರೋವ ಡಿಸ್ಟ್ರಕ್ಟರ್‌ಗಳು ಮುಖ್ಯವಾದುವು. ಇವು ಅನೇಕ ಬಗೆಯ ರೋಗಾಣುಗಳ ಹರಡುವಿಕೆಯಲ್ಲಿ ಹೆಚ್ಚಿನ ಪಾತ್ರವನ್ನು ವಹಿಸುತ್ತವೆಂದು ಪರಿಗಣಿಸಲಾಗಿದೆ. ನುಸಿಗಳು ಸೂಕ್ಷ್ಮ ಅಥವಾ ಬರಿಗಣ್ಣಿಗೆ ಕಾಣಬಹುದಾದ ರೆಕ್ಕೆ ರಹಿತ ಪ್ರಾಣಿಗಳಾಗಿದ್ದು ನಾಲ್ಕು ಜೊತೆ ಕಾಲುಗಳನ್ನು ಹೊಂದಿರುತ್ತವೆ. ಜೇನು ಕುಟುಂಬಗಳನ್ನು ಕಾಡುವ ವಿವಿಧ ರೀತಿಯ ನುಸಿಗಳ ವಿವರಣೆ ಮುಂದಿನಂತಿದೆ.
ಆಶ್ರಯದಾತ ನುಸಿಗಳು :  ಈ ನುಸಿಗಳು ಸಾಮಾನ್ಯವಾಗಿ ಹೂಗಳಲ್ಲಿನ ಪರಾಗವನ್ನು ತಿಂದು ಜೀವಿಸುತ್ತವೆ. ಹೂಗಳಿಂದ ಪರಾಗ ಮತ್ತು ಮಕರಂದ ಶೇಖರಿಸುವ ಸಮಯದಲ್ಲಿ ಜೇನುನೊಣಗಳಿಗೆ ಅಂಟಿಕೊಂಡು ಗೂಡನ್ನು ಪ್ರವೇಶಿಸಿ ತೊಂದರೆ ನೀಡುತ್ತವೆ. ಇವು ಜೇನು ಕುಟುಂಬಗಳಿಗೆ ಹಾನಿಯನ್ನುಂಟು ಮಾಡುವುದಿಲ್ಲವಾದರೂ ಜೇನುನೊಣಗಳ ಆಹಾರ ಶೇಖರಣೆಯ ಮೇಲೆ ಪರಿಣಾಮ ಬೀರುವುದಲ್ಲದೆ ಅವುಗಳ ದೈನಂದಿನ ಕಾರ್ಯಗಳಿಗೆ ಅಡಚಣೆ ಮಾಡುತ್ತವೆ.
ಪರಾವಲಂಬಿ ನುಸಿಗಳು :  ಪರಾವಲಂಬಿ ನುಸಿಗಳು ಜೇನು ಕುಟುಂಬಗಳನ್ನು ಪೀಡಿಸುವ ಪ್ರಮುಖ ನುಸಿಗಳಾಗಿದ್ದು ಮುಖ್ಯವಾಗಿ ಜೇನು ಮರಿಗಳನ್ನು ಪೀಡಿಸುವುವಲ್ಲದೆ ಅನೇಕ ರೀತಿಯ ರೋಗಾಣುಗಳನ್ನು ಹರಡಲು ಕಾರಣವಾಗಿವೆ. ಜೇನು ಕುಟುಂಬಗಳ ನಾಲ್ಕು ಮುಖ್ಯ ಪರಾವಲಂಬಿ ನುಸಿಗಳೆಂದರೆ. ಯೂರೋಪಿಯನ್ ಜೇನು ಕುಟುಂಬಗಳನ್ನು ಪೀಡಿಸುವ ವ್ಯರೋವ ಡಿಸ್ಟ್ರಕ್ಟರ್, ತುಡುವೆ ಜೇನು ಕುಟುಂಬಗಳನ್ನು ಪೀಡಿಸುವ ವ್ಯರೋವ ಜೆಕೋಬ್ಸೋನಿ, ಯೂರೋಪಿಯನ್ ಜೇನು ಕುಟುಂಬ ಮತ್ತು ಹೆಜ್ಜೇನು ಗೂಡುಗಳನ್ನು ಪೀಡಿಸುವ ಟ್ರೋಪಿಲೀಲ್ಯಾಪ್ಸ್ ಕ್ಲಾರಿಯ ಗಳಾಗಿವೆ. ಆದರೆ ಅಕ್ಯಾರಾಪಿಸ್ ಊಡಿ ಎಲ್ಲಾ ಪ್ರಭೇದಗಳ ಪ್ರೌಢ ಜೇನುನೊಣಗಳನ್ನು ಪೀಡಿಸುತ್ತದೆ.
ಅಕ್ಯಾರಾಪಿಸ್ ಊಡಿ : ಜೇನುನೊಣಗಳ ಉಸಿರು ನಳಿಕೆಗಳಲ್ಲಿ ಜೀವಿಸುವ ಅಕ್ಯಾರಾಪಿಸ್ ಊಡಿ ಅಕ್ಯಾರಿನ್ ಎಂಬ ರೋಗವನ್ನುಂಟು ಮಾಡುತ್ತದೆ. ಹೆಣ್ಣು ನುಸಿ ಸುಮಾರು ೧೪೩ – ೧೭೪ ಮೈ. ಮೀ., ಗಂಡು ನುಸಿ ೧೨೫ – ೧೩೬  ಮೈ.ಮೀ ಉದ್ದವಿರುತ್ತದೆ. ಇವುಗಳ ದೇಹವು ದುಂಡಾಗಿ ಬಿಳಿ ಅಥವಾ ಹೊಳೆಯುವ ಬಿಳುಪಿನ ಬಣ್ಣದಿಂದ ಕುಡಿ ಹೊರ ಚರ್ಮ ಗಟ್ಟಿಯಾಗಿರುತ್ತದೆ. ಈ ನುಸಿಯ ಬಾಯಿ ಕೊಕ್ಕಿನಂತಹ ಉದ್ದವಾದ ಮತ್ತು ಬ್ಲೇಡಿನಂತೆ ಹರಿತವಾದ ಭಾಗಗಳಿಂದ ಕುಡಿ ಜೇನು ನೊಣದ ರಕ್ತವನ್ನು ಹೀರಲು ಸಹಕಾರಿಯಾಗುತ್ತದೆ (ಚಿತ್ರ ೪೫). ಹೆಣ್ಣು ನುಸಿಗಳು ಜೇನುನೊಣದ ಮೊದಲ ಉಸಿರು ರಂಧ್ರದ ಮೂಲಕ ಒಳಸೇರುತ್ತವೆ. ಈ ನುಸಿ ಸೂಕ್ಷ್ಮ ಗಾತ್ರದಾಗಿದ್ದು ನೊಣಗಳ ಉಸಿರು ನಾಳದಲ್ಲಿನ ರಕ್ತಕಣಗಳನ್ನು ಹೀರಿ ಜೀವಿಸುತ್ತದೆ. ಹೆಣ್ಣು ನುಸಿಗಳು ಜೇನು ನೊಣಗಳ ಉಸಿರು ನಾಳಗಳಲ್ಲಿ ಮೊಟ್ಟೆಗಳನ್ನಿಟ್ಟು ಮರಿಗಳು ಹೊರಬಂದು ರಕ್ತಕಣಗಳನ್ನು ಹೀರುವುದರಿಂದ ಗಾಯಗಳಾಗಿ ಉಸಿರು ನಾಳವು ಕಪ್ಪು ಬಣ್ಣಕ್ಕೆ ತಿರುಗುತ್ತದೆ. ಕೆಲವು ಬಾರಿ ಇವು ಉಸಿರು ನಾಳವನ್ನು ಅಡ್ಡಗಟ್ಟಿ ಜೇನುನೊಣಗಳು ಸಾಯುವ ಸಂಭವವೂ ಇರುತ್ತದೆ. ಇವುಗಳಿಂದ ಎಳೆ ನೊಣಗಳಿಗೆ ಹೆಚ್ಚಿನ ತೊಂದರೆಯಾಗುವುದಲ್ಲರ ಕೆಲವು ರೋಗಾಣುಗಳನ್ನು ಒಂದು ಕುಟುಂಬದಿಂದ ಮತ್ತೊಂದು ಕುಟುಂಬಕ್ಕೆ ಹರಡುತ್ತವೆ. ಅಕ್ಯಾರಾಪಿಸ್ ಡಾರ್ಸಾಲಿಸ್‌ಗಳಾಗಿವೆ.

ಅಕ್ಯಾರಾಪಿಸ್ ಊಡಿ ನುಸಿ
 ಅಕ್ಯಾರಿನ್ ರೋಗದ ಚಿಹ್ನೆಗಳು : ಜೇನು ಪೆಟ್ಟಿಗೆಯ ಹತ್ತಿರ ಹೆಚ್ಚು ಜೇನುನೊಣಗಳು ನಿಶ್ಯಕ್ತಿಯಿಂದ ಓಡಾಡುವುದು. ಜೇನುನೊಣಗಳ ರೆಕ್ಕೆಗಳು ಭಾರವಾಗಿ ಮಡಚಿಕೊಳ್ಳುವುದು, ಜೇನುನೊಣಗಳು ಹೆಚ್ಚಾಗಿ ಮಲವಿಸರ್ಜಿಸುವುದರಿಂದ ಹಳದಿ ಚುಕ್ಕೆಗಳ ಜೇನು ಪೆಟ್ಟಿಗೆಯ ಹತ್ತಿರ ಪೆಟ್ಟಿಗೆಯ ಹತ್ತಿರ ಕಾಣಿಸಿಕೊಳ್ಳುವುದು ಮತ್ತು ರೋಗಪೀಡಿತ ಜೇನುನೊಣಗಳ ಉಸಿರಿನ ನಾಳವು ಕಪ್ಪಾಗಿ ಕಾಣುತ್ತದೆ.
ಈ ನುಸಿಯನ್ನು ಮೆಂತಾಲ್ ಮತ್ತು ಫಾರ್ಮಿಕ್ ಆಮ್ಲಗಳ ಧೂಪವನ್ನು ಕೊಡುವುದರಿಂದ ನಿಯಂತ್ರಿಸಬಹುದಾಗಿದೆ. ೨೫ ಗ್ರಾಂ ಮೆಂತಾಲ್ ಪೊಟ್ಟಣವನ್ನು ಎರಿಗಳ ಮೇಲೆ ಇಡುವುದು ಮತ್ತು ಶೇಕಡಾ ೭೦ ರ ಫಾರ್ಮಿಕ್ ಆಮ್ಲವನ್ನು ನೆನೆಸಿದ ಹತ್ತಿಯೊಂದಿಗೆ ಜೇನು ಪೆಟ್ಟಿಗೆಯ ಅಡಿಮಣೆಯ ಮೇಲೆ ವಾರಕ್ಕೊಮ್ಮೆ ಇಡುವುದರಿಂದ ಈ ರೋಗವನ್ನು ನಿಯಂತ್ರಿಸಬಹುದು. ಇದರ ಜೊತೆಗೆ ಡೈಕ್ಲೋರೋವಾಸ್, ಬ್ರೋಮೋಪ್ರೋಲೈಟ್, ಡೈಕ್ಲೋರೋಬೆಂಜಿಲೇಟ್‌ಗಳು ಈ ನುಸಿಯ ನಿಯಂತ್ರಣದಲ್ಲಿ ಪ್ರಮುಖ ಪಾತ್ರವನ್ನು ವಹಿಸುತ್ತವೆ.
ವ್ಯರೋವ ಜಕೋಬಾನಿ / ವ್ಯರೋವ ಡಿಸ್ಟ್ರಕ್ಟರ್ : ವ್ಯರೋವ ನುಸಿ ಜೇನುನೊಣಗಳಿಗೆ ಅತಿ ಹಾನಿಕಾರಕವಾಗಿದ್ದು ಅನೇಕ ಜೇನು ಕುಟುಂಬಗಳು ಇದರ ಹಾನಿಯಿಂದ ನಾಶವಾಗಿರುತ್ತವೆ. ಈ ನುಸಿಯನ್ನು ೧೯೦೪ ರಲ್ಲಿ ಒಡೆಮಾನ್ಸ್ ಎಂಬುವವರು ಜಾವಾದಿಂದ ತುಡುವೆ ಜೇನು ಕುಟುಂಬದಲ್ಲಿ ಮತ್ತು ಡೆಲ್ಪನೆಡೋ ಬೇಕರ್‌ರು ಫಿಲಿಪೈನ್ಸ್‌ನಲ್ಲಿ ಯೂರೋಪಿಯನ್ ಜೇನು ಕುಟುಂಬಗಳಲ್ಲಿ ಮೊಟ್ಟಮೊದಲಿಗೆ ೧೯೬೩ ರಲ್ಲಿ ಗುರುತಿಸಿದರು. ಇತ್ತೀಚಿಗೆ ಇದು ಸುಮಾರು ೫೬ ದೇಶಗಳಲ್ಲಿ ಕಂಡು ಬರುತ್ತಿದ್ದು ಯೂರೋಪಿಯನ್ ಜೇನು ಕುಟುಂಬದಲ್ಲಿ ವಂಶಾಭಿವೃದ್ಧಿ ಹೊಂದುವ ವ್ಯರೋವ ನುಸಿಯನ್ನು ವ್ಯರೋವ ಡಿಸ್ಟ್ರಕ್ಟರ್ ಎಂದು ಮತ್ತು ತುಡುವೆ ಜೇನು ಕುಟುಂಬಗಳಲ್ಲಿ ವಂಶಾಭಿವೃದ್ಧಿ ಹೊಂದುವ ವ್ಯರೋವವನ್ನು ವ್ಯರೋವ ಜಕೋಬ್ಲಾನಿ ಎಂದು ಆಸ್ಟ್ರೇಲಿಯಾದ ಡಾ. ಅಂಡರ್‌ಸನ್‌ಮತ್ತು ಟ್ರೂಮನ್‌ರವರು ೨೦೦೦ ದಲ್ಲಿ ಮರುನಾಮಕರಣ ಮಾಡಿದರು. ಈ ನುಸಿಗಳು ಜೇನು ಕುಟುಂಬಗಳಲ್ಲಿ ರೋಗಗಳನ್ನುಂಟು ಮಾಡಬಲ್ಲ ಕೆಲವು ನಂಜಾಣುಗಳನ್ನು ಹರಡಲು ಕಾರಣವಾಗಿರುತ್ತವೆ. ಬೆಳೆದ ವ್ಯರೋವ ನುಸಿ ಸುಮಾರು ೧ ರಿಂದ ೧.೨ ಮಿ.ಮೀ. ಉದ್ದ ಮತ್ತು ೧.೫ ರಿಂದ ೧.೬ ಮಿ.ಮೀ. ದಪ್ಪ, ಕಣ್ಣಿಗೆ ಕಾಣುತ್ತದೆ (ಚಿತ್ರ ೪೬). ಸಾಮಾನ್ಯವಾಗಿ ನುಸಿಯ ಜೇನುನೊಣಗಳ ತಲೆ. ಎದೆ ಭಾಗ ಮತ್ತು ಹೊಟ್ಟೆಯ ಭಾಗಗಳಲ್ಲಿ ಅಡಗಿಸಿಕೊಂಡಿದ್ದು ಹೊಟ್ಟೆ ಭಾಗದ ತುಂಡುಗಳಿಂದ ರಕ್ತವನ್ನು ಹೀರುತ್ತವೆ. ರಕ್ತ ಹೀರುವುದರಿಂದ ಜೇನುಮರಿಗಳು ಸಾಯುತ್ತವೆ.

ವ್ಯರೋವ ಡಿಸ್ಟ್ರಕ್ಟರ್ ನುಸಿ
 ಹೆಣ್ಣು ನುಸಿಯು ಜೇನುಮರಿಗಳು ಕಣಗಳ ಕವಚ ಹಾಕುವುದಕ್ಕೆ ಸ್ವಲ್ಪ ಮೊದಲು ಜೇನುಮರಿಗಳ ಕಣಗಳನ್ನು ಸೇರಿ ರಕ್ತವನ್ನು ಹೀರಿ, ಕಣಗಳಲ್ಲಿಯೇ ವಂಶಾಭಿವೃದ್ಧಿಯನ್ನು ಪ್ರಾರಂಭಿಸುತ್ತವೆ. ಫಲಿತ ಹೆಣ್ಣು ನುಸಿ ಸುಮಾರು ೧೨ – ೨೧ ಮೊಟ್ಟೆಗಳನ್ನಿಡುತ್ತವೆ. ೪೮ ಗಂಟೆಗಳಲ್ಲಿ ಮರಿಗಳಾಗಿ ಮೊಟ್ಟೆಗಳಿಂದ ಹೊರಬಂದು ಸುಮಾರು ೫ – ೭ ದಿನಗಳಲ್ಲಿ ಪೂರ್ಣವಾಗಿ ಬೆಳೆದು ಜೇನುನೊಣಗಳೊಂದಿಗೆ ಹೊರ ಬರುತ್ತವೆ. ಗಂಡು ನುಸಿಗಳು ಲೈಂಗಿಕ ಸಂಪರ್ಕವಾದ ನಂತರ ಜೇನುಮರಿಯ ಕೋಶದ ಕಣಗಳಲ್ಲಿಯೇ ಸಾಯುತ್ತವೆ.
ವ್ಯರೋವ ನುಸಿಗಳ ಬಾಧೆ ತುಡುವೆ ಮತ್ತು ಯೂರೋಪಿಯನ್ ಜೇನು ಕುಟುಂಬಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತಿದ್ದು, ಕೋಲು ಜೇನು ಮತ್ತು ಹೆಜ್ಜೇನು ಕುಟುಂಬಗಳಲ್ಲಿ ಇವುಗಳ ಬಾಧೆ ತೀರ ವಿರಳವಾಗಿವೆ. ವ್ಯರೋವ ಜಕೋಬ್ಲಾನಿ ಯು ತುಡುವೆ ಜೇನಿನ ಕೆಲಸಗಾರ ಮತ್ತು ಗಂಡು ಜೇನು ಮರಿಗಳೆರಡನ್ನೂ ಪೀಡಿಸಿ ಗಂಡು ಜೇನು ಮರಿಗಳಿಂದ ಕೂಡಿದ ಕಣಗಳಲ್ಲಿ ಹೆಚ್ಚಾಗಿ ವಂಶಾಭಿವೃದ್ಧಿಯಾಗುತ್ತದೆ. ಆದರೆ, ವ್ಯರೋವ ಡಿಸ್ಟ್ರಕ್ಷರ್ ಯೂರೋಪಿಯನ್ ಜೇನು ಕುಟುಂಬದ ಕೆಲಸಗಾರ ಮತ್ತು ಗಂಡು ಜೇನು ಮರಿಗಳೆರಡರಲ್ಲೂ ವಂಶಾಭಿವೃದ್ಧಿಯಾಗಿ ಬೆಳವಣಿಗೆಯಾಗುತ್ತವೆ. ವ್ಯರೋವ ನುಸಿಗಳು ಜೇನು ಸಾಕಣೆಯ ಎಲ್ಲಾ ಕಾಲದಲ್ಲಿಯೂ ಕಂಡುಬರುತ್ತದೆ. ಆದರೆ ಇವು ಮುಖ್ಯವಾಗಿ ಜೇನುಮರಿಗಳನ್ನೇ ಅವಲಂಭಿಸಿರುವುದರಿಂದ ಜೇನು ಕುಟುಂಬದಲ್ಲಿ ಜೇನುಮರಿಗಳಿರುವ ಕಾಲದಲ್ಲಿ ಇವುಗಳ ಹಾವಳಿಯು ಹೆಚ್ಚಾಗಿರುತ್ತದೆ.
ವ್ಯರೋವ ನುಸಿ ಹಾವಳಿಯ ಮುಖ್ಯ ಚಿಹ್ನೆಗಳೆಂದರೆ ಜೇನು ಕುಟುಂಬದಲ್ಲಿ  ಮರಿ ಮತ್ತು ಜೇನು ಕೋಶ ಹಂತದ ಮರಿಹುಳುಗಳು ಕಣದಲ್ಲಿಯೇ ಸಾಯುತ್ತಿರುವುದು, ಜೇನುನೊಣಗಳ ರೆಕ್ಕೆಗಳು, ಕಾಲುಗಳು ಮತ್ತು ದೇಹದ ಭಾಗಗಳು ವಕ್ರವಾಗಿರುವುದು. ಜೇನು ಕುಟುಂಬದ ನೊಣಗಳ ಸಂಖ್ಯೆ ಕ್ಷೀಣಿಸುವುದು ಹಾಗೂ ನೊಣಗಳು ಕೋಪದಿಂದ ಕೂಡಿರುವುದು.
ಜೇನು ಕುಟುಂಬಗಳನ್ನು ನುಸಿಗಳಿಂದ ರಕ್ಷಿಸಲು ಕೆಲವು ಮುನ್ನೆಚ್ಚರಿಕೆ ಕ್ರಮಗಳನ್ನು ಅನುಸರಿಸಬೇಕು. ಜೇನು ಕುಟುಂಬಗಳನ್ನು ಆಗಾಗ್ಗೆ ಪರೀಕ್ಷಿಸಿ ನುಸಿಗಳ ಚಟುವಟಿಕೆಗಳನ್ನು ಗಮನಿಸಿ ಕೆಲವೇ ನುಸಿಗಳು ಕಂಡು ಬಂದಲ್ಲಿ ಅವುಗಳನ್ನು ಪೀಡಿತ  ಮರಿಗಳ ಸಹಿತ ತೆಗೆದು ಸಾಯಿಸುವುದು. ಜೇನು ಕುಟುಂಬಗಳ ನಡುವೆ ಹೆಚ್ಚಿನ ಅಂತರವಿರಿಸುವುದರಿಂದ ಆಹಾರ ಕದಿಯುವಿಕೆಯನ್ನು ಕಡಿಮೆಮಾಡಬಹುದು.
ಇದೇ ರೀತಿ ವ್ಯರೋವ ನುಸಿ ಹೆಚ್ಚಾಗಿ ಗಂಡು ಜೇನುಮರಿಗಳನ್ನು ಪೀಡಿಸುವುದರಿಂದ ಅವುಗಳು ಕೋಶದ ಹಂತ ತಲುಪಿದಾಗ ನಾಶ ಮಾಡುವುದು. ರಾಣಿಯನ್ನು ಪಂಜರದಲ್ಲಿಟ್ಟು ಕೆಲ ದಿನಗಳವರೆಗೆ ಜೇನು ಮರಿಗಳಿಲ್ಲದಂತೆ ಮಾಡುವುದರೊಂದಿಗೆ ನುಸಿಗಳನ್ನು ಆಹಾರವಿಲ್ಲದೇ ಸಾಯಿಸುವುದು. ಜೇನು ಕುಟುಂಬಗಳಲ್ಲಿ ಬಳಸಲು  ಸೂಕ್ತ ನುಸಿ ನಾಶಕಗಳಾದ ಬ್ರೋಮೊಪ್ರೋಪೈಲೇಟ್, ಕ್ಲೋರೋಬೆಂಜಿಲೇಟ್‌ಗಳನ್ನು ಧೂಪದ ರೂಪದಲ್ಲಿ ತಿಂಗಳಿಗೆ ೨ – ೩ ಸಾರಿ ಉಪಯೋಗಿಸುವುದರಿಂದ ನಿಯಂತ್ರಿಸಬಹುದು. ಥಿಯೋಫೀನೈಲ್ ಅಮೈನ್‌ಗಳು, ಪ್ಲೂವಾಲಿನೇಟ್ (ಎಪಿಸ್ಷಾನ್) ಮತ್ತು ಅಮಿಟ್ರಾಜ್ ಎಂಬ ಸಂಪರ್ಕ ನುಸಿನಾಶಕಗಳನ್ನು ಬತ್ತಿಯ ರೂಪದಲ್ಲಿ ಜೇನು ಕುಟುಂಬಗಳಲ್ಲಿಟ್ಟು ನುಸಿಗಳನ್ನು ಸಾಯಿಸಬಹುದು.
ಟ್ರೋಲಿಲೀಲ್ಯಾಪ್ಸ್ ಕ್ಲಾರಿಯೆ ನುಸಿ : ಇವು ಜೇನು ಕುಟುಂಬಗಳಲ್ಲಿ ಬೆಳವಣಿಗೆಯ ಹಂತದ ಜೇನುಮರಿಗಳ ರಕ್ತವನ್ನು ಹೀರುತ್ತವೆ. ಈ ನುಸಿ ವ್ಯರೋವ ದಂತೆ ಬರಿಗಣ್ಣಿಗೆ ಕಾಣುತ್ತದೆ. ಕೆಂಪು ಮಿಶ್ರಿತ ಬೂದು ಬಣ್ಣದಿಂದ ಕೂಡಿರುವ ಇವು ಸುಮಾರು ೧ ಮಿ.ಮೀ. ಉದ್ದ ಮತ್ತು ೦.೫ ಮಿ.ಮೀ. ಅಗಲವಿರುತ್ತವೆ (ಚಿತ್ರ ೪೭). ಏಷ್ಯಾ ಖಂಡದಾದ್ಯಂತ ಜೇನು ಕುಟುಂಬಗಳಲ್ಲಿ ಕಂಡುಬರುವ ಇವು ಯೂರೋಪಿಯನ್‌ಜೇನು ಕುಟುಂಬಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತವೆ. ಆದರೆ ಭಾರತದ ತುಡುವೆ ಜೇನುನೊಣಗಳ ನಿರೋಧಕತೆಯ ಮೂಲಕ  ಇವುಗಳ ಹಾವಳಿಯನ್ನು ತಡೆಗಟ್ಟಿವೆ. ಈ ನುಸಿಯನ್ನು ಮೊಟ್ಟ ಮೊದಲಿಗೆ ೧೯೬೧ ರಲ್ಲಿ ಫಿಲಿಫೈನ್ಸ್‌ನಲ್ಲಿ ಇಲಿಗಳ ಮೇಲೆ ಗುರುತಿಸಲಾಯಿತು. ಮೊದಲು ನುಸಿಯನ್ನು ಹೆಜ್ಜೇನು ಕುಟುಂಬಗಳಲ್ಲಿ ನಂತರ ತುಡುವೆ ಜೇನು ಕುಟುಂಬಗಳಲ್ಲಿ ಗುರುತಿಸಲಾದರೂ ಇತ್ತೀಚಿನ ದಿನಗಳಲ್ಲಿ ಇವುಗಳ ಹಾವಳಿ ಇತ್ತೀಚಿಗೆ ಪರಿಚಯಿಸಿರುವ ಯೂರೋಪಿಯನ್ ಜೇನು ಕುಟುಂಬಗಳಲ್ಲಿ ಹೆಚ್ಚಾಗಿ ಕಂಡುಬರುತ್ತದೆ.
ಟ್ರೋಪಿಲೀಲ್ಯಾಪ್ಸ್  ಕ್ಲಾರಿಯೆ :  ನುಸಿಗಳು ಯೂರೋಪಿಯನ್ ಜೇನು ಕುಟುಂಬದ ಕೆಲಸಗಾರ ಮತ್ತು ಗಂಡು ಜೇನುನೊಣಗಳ ಹೊಟ್ಟೆಯ ಪದರಗಳಿಗೆ ಆಶ್ರಯಕ್ಕಾಗಿ ಅಂಟಿಕೊಂಡು ವ್ಯರೋವದಂತೆ ಬೆಳೆಯುತ್ತಿರುವ ಜೇನು ಮರಿಗಳು ಕೋಶದ ಹಂತಕ್ಕೆ ಬರುವ ಮೊದಲೇ ಜೇನುಮರಿಗಳ ಕಣಗಳನ್ನು ಸೇರುತ್ತವೆ. ಜೇನುಮರಿಗಳ ರಕ್ತವನ್ನು ಹೀರುವುದರ ಮೂಲಕ ಬೆಳೆದು ಜೇನುಮರಿಗಳ ಕೋಶಗಳಲ್ಲಿಯೇ ವಂಶಾಭಿವೃದ್ಧಿಯಾಗುತ್ತದೆ. ವಿವಿಧ ಹಂತಗಳಲ್ಲಿ ಬೆಳೆಯುವ ಇವು ಸುಮಾರು ೭ – ೮ ದಿನಗಳೊಳಗಾಗಿ ಪೂರ್ಣವಾಗಿ ಬೆಳೆದು ಜೇನುನೊಣಗಳೊಂದಿಗೆ ಹೊರಬರುತ್ತವೆ ಸಾಮಾನ್ಯವಾಗಿ ಗಂಡು ನುಸಿಗಳು ವಂಶಾಭಿವೃದ್ಧಿಯ ನಂತರ ಕಣದಲ್ಲಿಯೇ ಸಾಯುತ್ತವೆ. ಇವು ಕೇವಲ ಜೇನು ಮರಿಗಳನ್ನೇ ಜೀವನಕ್ಕಾಗಿ ಅವಲಂಭಿಸುವುದರಿಂದ ಜೇನುಮರಿಗಳು ಬೆಳೆಯುವ ಹಂತದಲ್ಲಿ ಇವುಗಳ ಹಾವಳಿ ಹೆಚ್ಚಾಗಿರುತ್ತದೆ. ಈ ನುಸಿಯ ಹಾವಳಿಯಿಮದ ಜೇನುಕುಟುಂಬಗಳು ವ್ಯರೋವ ನುಸಿಯ ಹಾವಳಿಗೊಳಗಾದ ಚಿಹ್ನೆಗಳನ್ನೇ ಹೋಲುತ್ತವೆ.

ಟ್ರೋಪಿಲೀಲ್ಯಾಪ್ಸ್ ಕ್ಲಾರಿಯೆ ನುಸಿ
ಜೇನು ಕುಟುಂಬಗಳನ್ನು ನುಸಿಗಳಿಂದ ರಕ್ಷಿಸಲು ಕೆಲವು ಮುಂಜಾಗರೂಕತಾ ಕ್ರಮಗಳನ್ನು ಕೈಗೊಳ್ಳಬಹುದು. ಜೇನು ಕುಟುಂಬದಲ್ಲಿ ಜೇನುಮರಿ ಬೆಳೆಸುವುದನ್ನು ಕೆಲಕಾಲ ನಿಲ್ಲಿಸುವುದು ಮತ್ತು ನುಸಿ ನಾಶಕಗಳಾದ ಕ್ಲೋರೋಬೆಂಜಿಲೇಟ್ (ಪೋಲ್ಬಾಕ್ಸ್) ಮತ್ತು ಗಂಧಕದ ಪುಡಿಗಳನ್ನು ನಿಗದಿತ ಪ್ರಮಾಣದಲ್ಲಿ ಉಪಯೋಗಿಸಿ ನಿಯಂತ್ರಿಸಬಹುದಾಗಿದೆ. ಇದರ ಜೊತೆಗೆ ಶೇಕಡಾ ೬೦ ರ ಫಾರ್ಮಿಕ್ ಆಮ್ಲವನ್ನು ಜೇನು ಕುಟುಂಬದಲ್ಲಿಟ್ಟು ಆವಿ ಮಾಡುವುದು, ಶೇಕಡಾ ೧೫ ರ ಲ್ಯಾಕ್ಟಿಕ್ ಆಮ್ಲವನ್ನು ಜೇನುನೊಣಗಳ ಮೇಲೆ ಚಿಮುಕಿಸುವುದರಿಂದ ನೊಣಗಳಿಗೆ ಅಂಟಿಕೊಂಡಿರುವ ನುಸಿಗಳನ್ನು ಸಾಯಿಸಬಹುದು.
ಜೇನುನೊಣಗಳ ರೋಗಗಳು
ಸ್ವಾಭಾವಿಕವಾಗಿ ಜೇನುನೊಣಗಳು ತಮ್ಮ ಕುಟುಂಬಗಳನ್ನು ಯಾವಾಗಲೂ ಶುಚಿಯಾಗಿಡುತ್ತವೆ. ಶತ್ರುಗಳು ಗೂಡಿನೊಳಗಡೆ ಬರದಂತೆ ಮೇಣದ ಅಂಟಿನಿಂದ ಭದ್ರಪಡಿಸಿಕೊಂಡಿದ್ದರೂ ಜೇನುನೊಣಗಳು ಅನೇಕ ಬಗೆಯ ರೋಗಗಳಿಗೆ ತುತ್ತಾಗುತ್ತವೆ.ಜೇನುನೊಣಗಳನ್ನು ಸೋಂಕುವ ರೋಗಗಳನ್ನು ಎರಡು ವಿಧಗಳಾಗಿ ವಿಂಗಡಿಸಬಹುದು-ಜೇನುನೊಣದ ಮರಿ ರೋಗಗಳು ಮತ್ತು ಪ್ರೌಢ ಜೇನುನೊಣದ ರೋಗಗಳು.
ಜೇನುನೊಣದ ಮರಿ ರೋಗಗಳು: 
ಜೇನುನೊಣಗಳು ಬೆಳವಣಿಗೆಯ ಹಂತಗಳಲ್ಲಿ ಅನೇಕ ಬಗೆಯ ರೋಗಗಳಿಗೆ ತುತ್ತಾಗುತ್ತವೆ.ಜೇನುನೊಣಗಳ ಮರಿಗಳನ್ನು ಸೋಂಕುವ ರೋಗಾಣುಗಳನ್ನು ಮೂರು ವಿಧಗಳಾಗಿ ವಿಂಗಡಿಸಬಹುದು. ಅವುಗಳೆಂದರೆ, ಬ್ಯಾಕ್ಟಿರಿಯಾ, ವೈರಸ್ ಮತ್ತು ಶಿಲೀಂಧ್ರಗಳಿಂದುಂಟಾಗುವ ರೋಗಗಳು.
ಬ್ಯಾಕ್ಟೀರಿಯಾಗಳಿಂದಾಗುವ  ಸೋಂಕು ರೋಗಗಳು
ಅಮೇರಿಕನ್ ಫೌಲ್ ಬೂ‌ಡ್  ರೋಗ:ಈ ರೋಗವು ಬ್ಯಾಸಿಲಸ್ ಲಾರ್ವೆ ಎಂಬ ಬ್ಯಾಕ್ಟೀರಿಯಾದಿಂದ ಉಂಟಾಗುತ್ತದೆ. ರೋಗಾಣು ಸರಪಳಿಯಾಕಾರದಳಿಲ್ಲಿ ಉದ್ದವಾಗಿದ್ದು ತುದಿಗಳು ದುಂಡಾಗಿರುತ್ತವೆ. ಇದು ಸುಮಾರು ೨.೫-೫.೦ ಮಿ. ಮೀ. ಉದ್ದವಿದ್ದು೦.೫ ಮಿ. ಮೀ ದಪ್ಪವಿರುತ್ತದೆ. ಇದರ ಬೀಜಾಣುಗಳು ದುಂಡಾಗಿದ್ದು ಉದ್ದವು ಹೆಚ್ಚು ಕಡಿಮೆ ದಪ್ಪದ ಎರಡರಪ್ಟಿರುತ್ತವೆ. ಉತ್ತರ ಪ್ರದೇಶದ ನೈನಿತಾಲ್ ನಲ್ಲಿ ಈ ರೋಗವು ಮೊಟ್ಟ ಮೊದಲಿಗೆ ತುಡುವೆ ಜೇನು ಕುಟುಂಬಗಳಲ್ಲಿ ಕಾಣಿಸಿಕೊಂಡರೂ ಇದರ ಹಾನಿಯ ಬಗ್ಗೆ ಭಾರತದಲ್ಲಿ ಹೆಚ್ಚಿನ ವರದಿಯಾಗಿಲ್ಲ. ರೋಗದ ಸೋಂಕು ಪ್ರಪಂಚದ ಅನೇಕ ರಾಷ್ಟಗಳಲ್ಲಿ ಕಂಡುಬಂದರೂ ಬ್ಯಾಕ್ಟೀರಿಯಾದ ಬೀಜಾಣುಗಳು ಹೆಚ್ಚಿನ ಶಾಖವನ್ನು ತಡೆಯುವ ಶಕ್ತಿ ಹೊಂದಿರುವುದರಿಂದ ಹೆಚ್ಚು ಕಾಲ ರೋಗದ ಸೋಂಕನ್ನು ಹೊರಸೂಸುವ ಗುಣವನ್ನು ಪಡೆದಿರುತ್ತವೆ. ಅಮೇರಿಕನ್ ಫೌಲ್ ಬ್ರೂ‌ಡ್ ರೋಗವು ವರ್ಷವಿಡೀ ಸೋಂಕುವ ಗುಣವನ್ನು ಪಡೆದಿದ್ದು ಸೋಂಕು ಹೆಚ್ಚಾದಾಗ ಇಡೀ ಕುಟುಂಬವೇ ನಾಶವಾಗುತ್ತದೆ. ಎಳೆ ಮರಿಗಳನ್ನು ಹೆಚ್ಚಾಗಿ ಸೋಂಕುವ ರೋಗಾಣು ಸಾಮಾನ್ಯವಾಗಿ ಶುಚಿಗೊಳಿಸುವ ಜೇನುನೊಣಗಳ ಮೂಲಕ ಹರಡುತ್ತದೆ.
ರೋಗಪೀಡಿತ ಜೇನುಮರಿಗಳು ಮೊದಲು ಹೊಳಪಿನ ಬಿಳಿ ಬಣ್ಣದಿಂದಿದ್ದು ನಂತರ ಬೂದಿಬಣ್ಣಕ್ಕೆ ತಿರುಗಿ ಕಪ್ಪು ಮಿಶ್ರಿತ ಬೂದಿಬಣ್ಣದಿಂದ ಎರಿಯ ಕಣದ ತಳದಲ್ಲಿ ಹುದುಗಿಕೊಳ್ಳುತ್ತವೆ. ಇವುಗಳ ಕಣಗಳ ಮುಚ್ಚಳ ಮೃದುವಾಗಿ ಕಪ್ಪು ಬಣ್ಣಕ್ಕೆ ತಿರುಗಿ ರಂಧೃಗಳಿಂದ ಕೂಡಿದ್ದು ರೋಗಪೀಡಿತ ಜೇನುಮರಿಯನ್ನು ಮೇಲೆತ್ತಿದಾಗ ದೃವವು ನೂಲಿನ ಎಳೆಯ ರೂಪದಲ್ಲಿ ಕಾಣುತ್ತದೆ.
ರೋಗಪೀಡಿತ ಜೇನು ಕುಟುಂಬಗಳನ್ನು ನಾಶಪಡಿಸುವುದು, ಸೋಡಿಯಂ ಸಲ್ಪೋಥಿಯೋಜೋಲ್ ಎಂಬ ರಾಸಾಯನವನ್ನು ೦.೫-೧.೫ ಗ್ರಾಂ.ಪ್ರಮಾಣದಲ್ಲಿ ೫-೧೫ ಲೀಟರ್ ಸಕ್ಕರೆಯ ಪಾಕದಲ್ಲಿ ಜೇನು ಕುಟುಂಬಗಳಿಗೆ ನೀಡುವುದು ಮತ್ತು ಆಕ್ಸಿಟೆಟ್ರಾ ಸೈಕ್ಲಿನನ್ನು ೦.೨೫-೦.೪ ಗ್ರಾಂ ಪ್ರಮಾಣದಲ್ಲಿ ೫ ಲೀಟರ್ ಸಕ್ಕರೆ ಪಾಕದಲ್ಲಿ ಬೆರೆಸಿ ಕೊಡುವುದರಿಂದ ನಿಯಂತ್ರಿಸಬಹುದಾಗಿದೆ.
ಯೊರೋಪಿಯನ್ ಫೌಲ್ ಬ್ರೂಡ್ ರೋಗ:ಈ ರೋಗವು ಮೆಲಿಸ್ಸೂಕಾಕಸ್ ಪ್ಲೂಟಾನ್ ಎಂಬ ಪ್ರಾಣಿ ನಿಶ್ಚಿತ ಬ್ಯಾಕ್ಟೀರಿಯಾದಿಂದ ಉಂಟಾಗುತ್ತದೆ. ರೋಗಾಣು ದುಂಡಾಗಿದ್ದು ಒಂಟಿಯಾಗಿ ಮತ್ತು ಸರಪಳಿಯಂತೆ ಗುಂಪುಗಳಲ್ಲಿ ಕಂಡುಬರುತ್ತದೆ. ಈ ರೋಗಾಣು, ಬೀಜಾಣುಗಳನ್ನು ಉಂಟುಮಾಡುವುದಿಲ್ಲವದರೂ ಅನೇಕ ವರ್ಷಗಳ ಕಾಲ ಸೋಂಕನ್ನು ಬೀರುತ್ತದೆ. ಈ ರೋಗವು ಭಾರತದಲ್ಲಿ ಹೆಚ್ಚಿನ ಹಾನಿಯುಂಟು ಮಾಡುತ್ತಿಲ್ಲವಾದರೂ ಯೂರೋಪಿನ್ ಜೇನುನೊಣದ ಸಾಕಣೆಯಲ್ಲಿ ಎಲ್ಲಾ ರಾಷ್ಟ್ರಗಳಲ್ಲಿ ಕಂಡು ಬರುತ್ತದೆ. ಈ ರೋಗಾಣು ಸುಮಾರು ನಾಲ್ಕರಿಂದ ಐದು ದಿನಗಳ ವಯಸ್ಸಿನ ಜೇನುಮರಿಗಳನ್ನು ಹೆಚ್ಚಾಗಿ ಪೀಡಿಸುತ್ತದೆ. ರೋಗಪೀಡಿತ ಮರಿಗಳನ್ನು ಒಂದು ಕುಟುಂಬದಿಂದ ಮತ್ತೂಂದು ಕುಟುಂಬಕ್ಕೆ ಬದಲಾಯಿಸುವುದರಿಂದ ಈ ರೋಗ ಹರಡುತ್ತದೆಯಲ್ಲದೆ, ನೊಣಗಳ ಜೀರ್ಣವ್ಯೂಹದ ಮಧ್ಯ ಕರಳಿನಲ್ಲಿ ವೃದ್ದಿಯಾಗಿ ವಿಸರ್ಜನೆಯ ಮೊಲಕವೂ ಹರಡುತ್ತದೆ.
ಜೇನು ಕುಟುಂಬದಲ್ಲಿ ಅಧಿಕ ಸಂಖ್ಯೆಯಲ್ಲಿ ಮರಿಗಳು ಬೆಳೆಯುವ ಕಾಲದಲ್ಲಿ ಇದರ ಸೋಂಕು ಹೆಚ್ಚಾಗಿದ್ದು ಮರಿಗಳ ಕಣಗಳಲ್ಲಿಯೇ ಸಾಯುತ್ತಿರುತ್ತವೆ. ರೋಗಪೀಡಿತ ಮರಿಗಳು ಒಣಗಿ ಪುಡಿಯಾಗಿ ಶಲ್ಕಗಳು ಗಟ್ಟಿಯಾಗಿರುತ್ತವೆ. ಈ ರೋಗವನ್ನು ೦.೫ ಗ್ರಾಂ ಆಕ್ಸಿಟೆಟ್ರಾ ಸೈಕ್ಲಿನ್ನನ್ನು ೫೦೦ ಮಿ. ಲೀ. ಸಕ್ಕರೆ ಪಾಕದಲ್ಲಿ ಮಿಶ್ರಮಾಡಿ ನೀಡುವುದರಿಂದ ನಿಯಂತ್ರಿಸಬಹುದಾಗಿದೆ.
ಬ್ಯಾಸಿಲಸ್ ಪ್ಯಾರ ಆಲಿ ಎಂಬ ರೋಗಾಣು ಪ್ಯಾರ ಫೌಲ್ ಬ್ರೂಡ್ ಎಂಬ ರೋಗವನ್ನು ಉಂಟು ಮಾಡಿದರೂ ಈ ರೋಗ ಭಾರತದಲ್ಲಿ ಹೆಚ್ಚಾಗಿ ಕಂಡುಬಂದಿರುವುದಿಲ್ಲ.ಬ್ಯಾಸಿಲಸ್ ಆಲ್ವಿ ಬ್ಯಾಸಿಲಸ್ ಟಿಟ್ರೋಸ್ಟೋರಸ್ ಮತ್ತು ಸ್ಟೆ‌ಪ್ಟೋಕಾಕಸ ಏಪಿಸ್ ಗಳುಇತರ ರೋಗಾಣುಗಳಾಗಿದ್ದು ಯೂರೋಪಿನ್ ಫೌಲ್ ಬ್ರೂಡ್  ರೋಗದ ಗುಣಗಳನ್ನು ಪಡೆದಿವೆ.
ವೈರಸ್ ಗಳಿಂದ ಉಂಟಾಗುವ ರೋಗಗಳು
ವೈರಸ್ ಗಳು ಬ್ಯಾಕ್ಟೀರಿಯಾಗಳಂತೆ ಸ್ವತಂತ್ರವಾಗಿ ದ್ವಿಗುಣಗೊಳ್ಳುವ ಅತಿ ಸೂಕ್ಷ್ಮಾಣುಗಳು. ಇವು ಜೀವಿಗಳ ಕಣಗಳನ್ನು ತಲುಪಿದಾಗ ಕಣ ವಿಭಜನೆಗೊಳ್ಳುತ್ತವೆ. ಸೋಂಕಿತ ಜೇನುಮರಿ ಕಣಗಳಲ್ಲಿ ವೈರಸ್ ವೃದ್ಧಿಯಾಗಿ ಕೋಶಾವಸ್ಥೆಯ ಮತ್ತು ನೊಣಗಳು ಸೋಂಕಿಗೆ ಆಹುತಿಯಾಗುತ್ತವೆ.
ಯೂರೋಪಿಯನ್ ಜೇನುನೊಣ, ಎಪಿಸ್ ಮೆಲ್ಲಿಫೆರಾದಲ್ಲಿ ೧೩ ವಿವಿಧ ವೈರಸ್ ಗಳು ಸೋಂಕನ್ನುಂಟು ಮಾಡಿದರೆ ತುಡುವೆ ಜೇನುನೊಣ ಎಪಿಸ್ ಸೆರಾನಾ ದಲ್ಲಿ ಕೇವಲ ಮೂರು ಬಗೆಯ ವೈರಸ್ ಗಳು ಸೋಂಕನ್ನುಂಟು ಮಾಡುತ್ತವೆ.ಎಪಿಸ್ ಮೆಲ್ಲಿಫೆರಾ ದಲ್ಲಿ ಸೋಂಕನ್ನುಂಟು ಮಾಡುವ ವೈರಸ್ ರೋಗಾಣುಗಳು ತುಡುವೆ ವೇರಸ್ ಸೋಂಕನ್ನೇ ಹೋಲುತ್ತವೆ ಆದರೆ ಕೆಲವು ಜೈವಿಕ ಗುಣಗಳಲ್ಲಿ ವ್ಯತ್ಯಾಸಗೊಳ್ಳುತ್ತವೆ.
ಅಕ್ಯೂಟ್ ಬೀ ಪ್ಯಾರಾಲಿಸಿಸ್ ವೈರಸ್: ಈ ವೈರಸ್‌ಅನ್ನು ಎಪಿಸ್ ಮೆಲ್ಲಿಫೆರಾ ನೊಣಗಳಲ್ಲಿ ಬ್ರಿಟನ್, ಯೂರೋಪ್, ಆಸ್ಟ್ರೇಲಿಯಾ, ಬೆಲ್ಜಿಯಂ, ರಷ್ಯಾ ಮತ್ತು ನ್ಯೂಜಿಲ್ಯಾಂಡ್ ರಾಷ್ಟ್ರಗಳಲ್ಲಿ ಗುರುತಿಸಲಾಗಿದೆ.ಈ ರೋಗಾಣು ಮರಿ, ಕೋಶ ಮತ್ತು ಪ್ರೌಢ ಜೇನುನೊಣಗಳಲ್ಲಿ ಸೋಂಕನ್ನುಂಟು ಮಾಡುತ್ತದೆ. ಪರಾವಲಂಬಿ ನುಸಿ ವ್ಯರೋವ ಡಿಸ್ಟ್ರಕ್ಟರ್ ಈ ಸೋಂಕನ್ನು ಹರಡುತ್ತದೆ ಎಂದು ತಿಳಿಯಲಾಗಿದೆ.
ಅರ್ಕನಾಸ್ ಬೀ ವೈರಸ್ ಮತ್ತು ಈಜಿಪ್ಟ್ ಬೀ ವೈರಸ್: ಅರ್ಕನಾಸ್ ಬೀ ವೈರಸನ್ನು ಮೊಟ್ಟಮೊಲಿಗೆ ಅಮೇರಿಕಾದಲ್ಲಿ ಗುರುತಿಸಲಾಗಿದ್ದು ಕ್ಯಾಲಿಪೋರ್ನಿಯಾದ ಜೇನು ಕುಟುಂಬಗಳಲ್ಲಿ ಇದರ ಸೋಂಕು ಹೆಚ್ಚಾಗಿ ಕಂಡು ಬರುತ್ತದೆ. ಆದರೆ ಈಜಿಪ್ಟ್ ಬೀ ವೈರಸ್ ಸೋಂಕನ್ನು ಈಜಿಪ್ಟ್ನ ಜೇನುನೊಣಗಳಲ್ಲಿ ಮಾತ್ರ ಗುರುತಿಸಲಾಗಿದೆ.
ಬ್ಲಾಕ್ ಕ್ವೀನ್ ಸೆಲ್ ವೈರಸ್: ಈ ವೈರಸನ್ನು ಬ್ರಿಟನ್,ಉತ್ತರ ಅಮೇರಿಕಾ, ಬೆಲ್ಜಿಯಂ, ಆಸ್ಟ್ರೇಲಿಯಾ, ಫಿಜಿ ಮತ್ತು ನ್ಯೂಜಿಲ್ಯಾಂಡ್ ದೇಶಗಳಲ್ಲಿ ಪತ್ತೆ ಹಚ್ಚಲಾಗಿದೆ.ಇದು ಬೇಸಿಗೆ ಕಾಲದಲ್ಲಿ ನೊಸಿಮಾ ಎಪಿಸ್ ರೋಗ ಸೋಂಕಿತ ಕುಟುಂಬಗಳಲ್ಲಿ ಕಂಡುಬಂದಿದೆ.ಈ ರೋಗಾಣು ಪ್ರಮುಖವಾಗಿ ರಾಣಿ ಮರಿಯಲ್ಲಿ ಕೋಶದ ಹಂತದಲ್ಲಿ ಸೋಂಕುಂಟು ಮಾಡುತ್ತದೆ.ಆಸ್ಟ್ರೇಲಿಯಾದಲ್ಲಿ ಇದರ ಸೋಂಕು ಕೆಲಸಗಾರ ನೊಣ ಮರಿಗಳ ಕೋಶದ ಹಂತ ಮತ್ತು ಪ್ರೌಢ ಜೇನುನೊಣಗಳಲ್ಲಿ ಕಂಡುಬರುತ್ತದೆ.
ಕಾಶ್ಮೀರ್ ಬೀ ವೈರಸ್: ಈ ರೋಗಾಣುವನ್ನು ಕಾಶ್ಮೀರದಲ್ಲಿ ತುಡುವೆ ಜೇನುನೊಣಗಳೊಡನೆ ಜೈವಿಕವಾಗಿ ಬೆರೆತ ಯೂರೋಪಿಯನ್ ಜೈನುನೊಣಗಳ ಕೋಶದ ಹಂತದ ಮರಿಗಳಲ್ಲಿ ಗುರುತಿಸಲಾಗಿದೆ.ಈ ವೈರಸ್ ಏಷ್ಯಾ ಮತ್ತು ಆಸ್ಟ್ರೇಲಿಯಾದ ಮುಜಂಟಿ ಜೇನು ನೊಣಗಳ ಮೂಲಕ ತುಡುವೆ ಜೇನು ಕುಟುಂಬಗಳಿಗೆ ಹರಡಿರಬಹುದೆಂದು ಶಂಕಿಸಲಾಗಿದೆ. ಫಿಜಿ, ನ್ಯೂಜಿಲ್ಯಾಂಡ್ ಮತ್ತು ಕೆನಡಾ ದೇಶಗಳಲ್ಲಿ ಈ ವೈರಸನ್ನು ಗುರುತಿಸಲಾಗಿದ್ದು ಇವು ನೊಣಗಳ ಜೀರ್ಣನಾಳದಲ್ಲಿ ಜೀವಿಸುತ್ತವೆ. ನೋಸಿಮಾ ಎಪಿಸ್ ಮತ್ತು ಯುರೋಪಿಯನ್ ಫೌಲ್ ಬ್ರೂಡ್ ಸೋಂಕಿತ ಜೇನು ಕುಟುಂಬಗಳಲ್ಲಿ ಇದು ಹೆಚ್ಚಿನ ಹಾನಿಯನ್ನುಂಟು ಮಾಡುತ್ತದೆ.
ಸ್ಯಾಕ್ ಬ್ರೂಡ್ ವೈರಸ್: ಈ ರೋಗಾಣುವು ಯೂರೋಪಿಯನ್ ಜೇನುನೊಣಗಳಲ್ಲಿ ಮೊದಲು ಗುರುತಿಸಲಾಗಿದ್ದು ಪ್ರಪಂಚದ ವಿವಿಧ ಭಾಗಗಳಲ್ಲಿ ಕಂಡುಬರುತ್ತದೆ. ಸ್ಯಾಕ್ ಬ್ರೂಡ್ ಎಂಬ ರೋಗವನ್ನು ಉಂಟುಮಾಡುವ ಇದು ಎಳೆಯ ವಯಸ್ಸಿನ ಜೇನುಮರಿಗಳಲ್ಲಿ ಸೋಂಕನ್ನುಂಟು ಮಾಡುತ್ತದೆ. ಈ ರೋಗಕ್ಕೊಳಗಾದಗಾದ ಜೇನುಮರಿಗಳ ಚರ್ಮವು ತೆಳ್ಳಗಾಗಿ, ದೇಹವು ಹೊಳೆಯುವ ಬಿಳಿಬಣ್ಣದಿಂದ ಹಳದಿ ಬಣ್ಣಕ್ಕೆ ತಿರುಗುತ್ತದೆ. ರೋಗಪೀಡಿತ ಮರಿಗಳು ತಲೆಯನ್ನು ಮೇಲಕ್ಕೆತ್ತಿಕೊಂಡಿದ್ದು ಮರಿಗಳನ್ನು ಬೆಂಕಿಕಡ್ಡಿಯ ಅಥವಾ ಸೂಜಿಯ ಮೊನೆಯಿಂದ ಮೇಲೆತ್ತಿದಾಗ ಅವು ಚೀಲದ ಆಕಾರದಲ್ಲಿ ಕಂಡುಬರುವುದರಿಂದ ಈ ರೋಗವನ್ನು ಸ್ಯಾಕ ಬ್ರೂಡ್ ರೋಗವೆಂದು ಕರೆಯಲಾಗಿದೆ.
ಈ ರೋಗಾಣು ಮರಿಗಳಲ್ಲಿ ತ್ವರಿತಗತಿಯಲ್ಲಿ ಬೆಳವಣಿಗೆಯಾಗುವುದರಿಂದ ಒಂದು ಸೋಂಕಿತ ಮರಿಯ ಕಣಗಳು ಒಂದು ಸಾವಿರ ಜೇನು ಮರಿಗಳನ್ನು ಸಾಯಿಸಲು ಸಾದ್ಯವಾಗುತ್ತದೆ ಎಂದು ನಂಬಲಾಗಿದೆ ಈ ವೈರಸ್ ಜೇನುನೊಣಗಳಲ್ಲಿ ದೀರ್ಘ ಕಾಲ ಸುಪ್ತವಾಗಿ ಉಳಿದು ರೋಗದ ಚಿಹ್ನೆಗಳನ್ನು ಪ್ರದರ್ಶಿಸದೆ ಇರುತ್ತದೆ. ಗಂಡು ಜೇನುನೊಣ ಹಾಗೂ ಆಹಾರ ಕದಿಯುವ ಕೆಲಸಗಾರ ನೊಣಗಳು ಈ ರೋಗವನ್ನು ಹರಡುತ್ತವೆ.
ತುಡುವೆ ಜೇನು ಕುಟುಂಬವನ್ನು ಸೋಂಕುವ ವೈರಸ್ ಗಳು
ಎಪಿಸ್ ಇರಿಡೆಸೆಂಟ್ ವೈರಸ್:ಈ ವೈರಸ್ ಉತ್ತರ ಭಾರತದ ತುಡುವೆ ಜೇನುನೊಣಗಳಲ್ಲಿ ಕಂಡು ಬರುತ್ತದೆ. ರೋಗಪೀಡಿತ ನೊಣಗಳು ಚಟುವಟಿಕೆಯಿಂದಿರದೆ ಜೇನು ಪೆಟ್ಟಿಗೆಯ ಹೊರಗಡೆ, ಎರಿಗಳಲ್ಲಿ ಮತ್ತು ಅಡಿ ಮಣೆಯ ಮೇಲೆ ಕೂಡಿರುತ್ತವೆ. ಅವು ಹಾರಲು ಸಾಧ್ಯವಾಗದೆ ಜೇನು ಪೆಟ್ಟಿಗೆಯ ಸುತ್ತಲೂ ಓಡಾಡುತ್ತಿರುತ್ತವೆ.ಈ ವೈರಸ್ ದೇಹದ ಕೊಬ್ಬಿನ ಮತ್ತು ಅಂಡಾಶಯಗಳ ಭಾಗಗಳಲ್ಲಿ ಹಸಿರು ಬಣ್ಣದಿಂದ ಕೂಡಿದ್ದು ಉಸಿರುನಾಳದ  ನುಸಿ ಅಕ್ಯಾರ್ಯಾಪಿಸ್ ಊಡಿ ಯೊಂದಿಗೆ ಹರಡುತ್ತದೆ.
ಥಾಯ್ ಸ್ಯಾಕ್ ಬ್ರೂಡ್ ವೈರಸ್ ರೋಗ: ತುಡುವೆ ಜೇನು ಕುಟುಂಬಗಳಲ್ಲಿ  ಥಾಯ್‌ಸ್ಯಾಕ್‌ಬ್ರೂಡ್ ವೈರಸ್‌ರೋಗವನ್ನು ೧೯೭೬ ರಲ್ಲಿ ಮೊಟ್ಟ ಮೊದಲಿಗೆ ಥಾಯ್‌ಲ್ಯಾಂಡ್ ದೇಶದಲ್ಲಿ ಗುರುತಿಸಿದ್ದರಿಂದ ಇದನ್ನು ಥಾಯ್‌ಲ್ಯಾಂಡ್‌ ಬ್ರೂಡ್‌ರೋಗವೆಂದು ಕರೆಯಲಾಯಿತು. ಭಾರತದ ಮೇಘಾಲಯ, ಆಸ್ಸಾಂ, ಸಿಕ್ಕಿಂ, ಬಿಹಾರ, ಉತ್ತರಪ್ರದೇಶ, ಹಿಮಾಚಲ ಪ್ರದೇಶ ಮತ್ತು ಜಮ್ಮು ಮತ್ತು ಕಾಶ್ಮೀರದಲ್ಲಿ ೧೯೮೨ – ೮೫ ರಲ್ಲಿ ಕಾಣಿಸಿಕೊಂಡ ಈ ರೋಗವು ದಕ್ಷಿಣ ಭಾರತಕ್ಕೆ ೧೯೯೧ ರಲ್ಲಿ ಹರಡಿತು. ಎಳೆಯ ಜೇನುಮರಿಗಳನ್ನು ವೈರಸ್‌ಸೋಂಕುವುದರಿಂದ ಈ ರೋಗವನ್ನು ಸ್ಯಾಕಬ್ರೂಡ್ ರೋಗವೆಂದು ಕರೆಯಲಾಗುತ್ತದೆ. ಇದರ ರೋಗಾಣುವು ಯೂರೋಪಿಯನ್‌ಜೇನು ನೊಣ ಎಪಿಸ್‌ಮೆಲ್ಲಿಫೆರಾ ವನ್ನು ಸೋಂಕುವ ಸ್ಯಾಕ್‌ಬ್ರೂಡ್ ನಂಜನ್ನು ಹೋಲುತ್ತಿದ್ದು ಕೆಲವು ಗುಣಗಳಲ್ಲಿ ವ್ಯತ್ಯಾಸಗೊಳ್ಳುತ್ತವೆ. ಈ ರೋಗವು ಭಾರತದಾದ್ಯಂತ ಹರಡಿದ್ದು ೧೯೯೧ – ೯೯ ರಲ್ಲಿ ಕರ್ನಾಟಕ ರಾಜ್ಯದಲ್ಲಿ ಸುಮಾರು ಶೇ. ೮೦ – ೯೫ ರಷ್ಟು ತುಡುವೆ ಜೇನು ಕುಟುಂಬಗಳನ್ನು ನಾಶಪಡಿಸಿರುತ್ತದೆಂದು ಸಂಶೋಧನಾ ಮೂಲಗಳು ತಿಳಿಸಿವೆ.

ಥಾಯ್ ಸ್ಯಾಕ್ ಬ್ರೂಡ್ ರೋಗ ಪೀಡಿತ ಮರಿಹುಳು ಮತ್ತು ಕಣಗಳಲ್ಲಿ ಸತ್ತು ಶಲ್ಯಗಳಂತೆ ಕಾಣುವ ಮರಿಹುಳುಗಳು
ಜೇನು ಕುಟುಂಬಗಳಲ್ಲಿ ಎಳೆ ಮರಿಹುಳುಗಳು ಸಾಯುತ್ತಿರುತ್ತಿದ್ದು ಸಾಯುವ ಮೊದಲು ಮರಿಹುಳುಗಳು ನಸು ಹಳದಿ ಬಣ್ಣಕ್ಕೆ ತಿರುಗಿ ಕಣಗಳಲ್ಲಿ ತಲೆಯನ್ನು ಮೇಲಕ್ಕೆ ಎತ್ತಿಕೊಂಡಿರುತ್ತವೆ. ಸತ್ತ ಮರಿಗಳನ್ನು ಸೂಜಿ ಮೊನೆಯಿಂದ ಎತ್ತಿ ಹಿಡಿದಾಗ ದ್ರವದಿಂದ ತುಂಬಿದ ನೇತಾಡುವ ಚೀಲದಂತೆ ಕಾಣುತ್ತದೆ. (ಚಿತ್ರ ೪೮) ಬೆಳೆದ ಮರಿ ಹುಳುಗಳು ಕೋಶಾವಸ್ಥೆಯಲ್ಲಿ ಸತ್ತಾಗ ಕಣದ ಮುಚ್ಚಳಗಳು ರಂಧ್ರಗಳಿಂದ ಕೂಡಿರುತ್ತವೆ. ಎರಿಗಳಲ್ಲಿ ಪರಾಗ ಶೇಖರಣೆ. ಮೊಟ್ಟೆ ಮತ್ತು ಮರಿಗಳ ಸಂಖ್ಯೆ ಕಡಿಮೇಯಾಗಿ ಕುಟುಂಬವು ದುರ್ಬಲಗೊಳ್ಳುತ್ತದೆ. ಪ್ರಾರಂಭದಲ್ಲಿ ರೋಗದಿಂದ ಸತ್ತ ಮರಿಗಳನ್ನು ಕೆಲಸಗಾರ ನೊಣಗಳು ಹೊರ ಹಾಕುತ್ತಿರುತ್ತವೆ. ಜೇನು ಕುಟುಂಬದಲ್ಲಿ ಜೇನುನೊಣಗಳ ಸಮಖ್ಯೆ ಕ್ರಮೇಣವಾಗಿ ಕ್ಷೀಣಿಸುತ್ತದೆ. ಆಹಾರ ತರುವ ಜೇನುನೊಣಗಳ ಸಂಖ್ಯೆ ಕಡಿಮೆಯಾಗಿ ಜೇನು ನೊಣಗಳು ಅತಿ ಕೋಪದಿಂದ  ಕೂಡಿರುತ್ತವೆ. ರೋಗವು ಹೆಚ್ಚಾದಾಗ ಜೇನು ಕುಟುಂಬಗಳು ಪಲಾಯನಗೊಳ್ಳುತ್ತವೆ.
ರೋಗಪಿಡಿತ ಪ್ರದೇಶಗಳಿಂದ ಜೇನು ಕುಟುಂಬಗಳನ್ನು ತರುವುದು, ನೊಣಗಳು ರೋಗ ಪೀಡಿತ ಕುಟುಂಬದಿಂದ ಆಹಾರವನ್ನು ಕದ್ದು ತರುವುದು, ರೋಗಪೀಡಿತ ಎರಿಗಳ ವಿನಿಮಯ ಮತ್ತು ರೋಗ ಸೋಂಕಿತ ಜೇನುಪೆಟ್ಟಗೆಯಲ್ಲಿ ಹೊಸ ಕುಟುಂಬವನ್ನು ಸಾಕಣೆಮಾಡುವುದು ಮುಂತಾದ ವಿಧಾನಗಳಿಂದ ಈ ರೋಗವು ಹರಡಲ್ಪಡುತ್ತದೆ.
ನಿಯಂತ್ರಣ :  ಈ ರೋಗವು ನಿಯಂತ್ರಣಕ್ಕೆ ರೋಗಪೀಡಿತ ಕುಟುಂಬಗಳ ಎರಿಗಳನ್ನು ಮರಿಗಳ ಸಹಿತ ಸುಟ್ಟು ನಾಶ ಪಡಿಸಬೇಕು. ರೋಗ ಸೋಂಕಿತ ಪೆಟ್ಟಿಗೆಯ ಭಾಗಗಳನ್ನು ಶೇಕಡ ೩ ರ ಫಾರ್ಮಲಿನ್ ದ್ರಾವಣದಿಂದ ತೊಳೆದು ಶುದ್ಧಗೊಳಿಸಬೇಕು. ಆರೋಗ್ಯವಂತ ಕುಟುಂಬಗಳನ್ನು ರೋಗಪೀಡಿತ ಕುಟುಂಬಗಳಿಂದ ಪ್ರತ್ಯೇಕಗೊಳಿಸಬೇಕು. ರೋಗ ನಿರೋಧಿತ ಜೇನು ಕುಟುಂಬಗಳನ್ನು ಗುರುತಿಸಿ ಅವಿಗಳಿಂದ ಮರಿ ಕುಟುಂಬಗಳನ್ನು ಪಡೆಯಬೇಕು. ರೋಗಪೀಡಿತ ಜೇನು ಕುಟುಂಬಗಳಲ್ಲಿ ಬಳಸಿದ ಉಪಕರಣಗಳನ್ನು ಸ್ವಚ್ಛಗೊಳಿಸಿದ ನಂತರವೇ ರೋಗವಿಲ್ಲದ ಕುಟುಂಬಗಳನ್ನು ಬಳೆಸಬೇಕು. ಜೇನು ಕುಟುಂಬದಲ್ಲಿ ಹಳೆಯ ಕಪ್ಪು ಬಣ್ಣಕ್ಕೆ ತಿರುಗಿದ ಎರಿಗಳನ್ನು ಹೊರತೆಗೆದು ಹೊಸ ಎರಿಗಳನ್ನು ಒದಗಿಸಬೇಕು. ರೋಗಪೀಡಿತ ಕುಟುಂಬಗಳನ್ನು ಪ್ರಕೃತಿಯಲ್ಲಿ ಹೆಚ್ಚಿನ ಆಹಾರವಿರುವ ಕಡೆ ಸ್ಥಳಾಂತರಿಸುವುದರಿಂದ ರೋಗದ ಒತ್ತಡದಿಂದ ಪುನಃ ಚೇತರಿಸಿಕೊಳ್ಲುವ ಸಾಧ್ಯತೆ ಇರುತ್ತದೆ.
ರೋಗವು ಪ್ರಾರಂಭದ ಹಂತದಲ್ಲಿದ್ದಾಗ ೧೦೦ ಮಿ. ಗ್ರಾಂ. ಜೋವಿರಾಕ್ಸ್ ಗುಳಿಗೆಯನ್ನು ೧೦೦ ಮೀ. ಲೀ ಸಕ್ಕರೆ ಪಾಕದಲ್ಲಿ ಕರಗಿಸಿ ಒಂದು ತಿಂಗಳಿಗೆ ಕನಿಷ್ಟ ನಾಲ್ಕು ಬಾರಿ ನೀಡುವುದರಿಂದ ರೋಗದ ತೀವ್ರತೆಯನ್ನು ಕಡಿಮೆ ಮಾಡಬಹುದು. ರಿಬಾ ವೈರಿನ್ (ವೈರಜೈಡ್) ಕೂಡ ವೈರಸ್ ರೋಗವನ್ನು ನಿಯಂತ್ರಿಸುವ ಔಷಧಿಯಾಗಿದ್ದು ಒಂದು ಮಿ.ಲೀ  ಔಷಧಿಯನ್ನು ೧೦೦ ಮಿ.ಲೀ ಸಕ್ಕರೆ ಪಾಕದಲ್ಲಿ ಬೆರೆಸಿ ರೋಗಪೀಡಿತ ಕುಟುಂಬಗಳಿಗೆ ವಾರಕ್ಕೆ ಒಂದು ಬಾರಿಯಂತೆ ನಾಲ್ಕು ಬಾರಿ ಕೊಡುವುದರಿಂದ ಈ ರೋಗದ ತೀವ್ರತೆ ಕಡಿಮೆಯಾಗುತ್ತದೆ. ನಂತರ ಹದಿನೈದು ದಿನಗಳಿಗೊಮ್ಮೆ ಈ ಔಷಧಿಯನ್ನು ರೋಗ ಮುಕ್ತವಾಗುವವರೆಗೂ ಕೊಡಬೇಕು. ರೋಗಸೋಂಕಿತ ಕುಟುಂಬಗಳ ರಾಣಿ ಮತ್ತು ಕೆಲಸಗಾರ ನೊಣಗಳನ್ನು ಹೊಸ ಪೆಟ್ಟಿಗೆಗಳಿಗೆ ವರ್ಗಾಯಿಸಿ ಸಾಕಣೆ ಮಾಡುವುದರಿಂದ ರೋಗವನ್ನು ನಿಯಂತ್ರಿಸಬಹುದು. ರೋಗದ ತೀವ್ರತೆ ಹೆಚ್ಚಾದಾಗ ಔಷಧಿಗಳ ಉಪಯೋಗ ಹೆಚ್ಚು ಪರಿಣಾಮಕಾರಿಯಾಗುವುದಿಲ್ಲ.
ಜೇನುನೊಣಗಳ ಪಾರ್ಶ್ವವಾಯು :  ಜೇನುನೊಣಗಳಲ್ಲಿನ ಪಾರ್ಶ್ವವಾಯು ಕ್ರಾನಿಕ್ ಬೀ ಪ್ಯಾರಾಲಿಸಿಸ್ ಎಂಬ ವೈರಸ್‌ನಿಂದ ಉಂಟಾಗುತ್ತದೆ. ಈ ರೋಗವು ವರ್ಷದ ಯಾವುದೇ ಕಾಲದಲ್ಲಿಯಾದರೂ ಕಾಣಿಸಿಕೊಳ್ಳುವ ಸಂಭವವಿದ್ದು ಹೆಚ್ಚಾಗಿ ಉಷ್ಣ ವಾತಾವರಣದಲ್ಲಿ ಕಾಣಿಸಿಕೊಳ್ಳುತ್ತದೆ.
ಜೇನುನೊಣಗಳು ಚೌಕಟ್ಟಿನ ಮೇಲೆ ಓಡಾಡುತ್ತಿರುವುದು, ಸುಸ್ತಿನಿಂದ ಕೂಡಿರುವುದು, ಹಾರಲು ನಿಶ್ಯಕ್ತವಾಗಿರುವುದು, ರೋಗಪೀಡಿತ ನೊಣಗಳನ್ನು ಗೂಡಿನಿಂದ ಹೊರಹಾಕಲು ಪ್ರಯತ್ನಿಸುವುದು, ಜೇನುನೊಣಗಳು ರೆಕ್ಕೆ ಮತ್ತು ಕಾಲುಗಳ ಸ್ವಾಧೀನ ತಪ್ಪಿದಂತಿರುವುದು ಮತ್ತು ರೋಗಪೀಡಿತ ಜೇನುನೊಣಗಳ ಹೊಟ್ಟೆ ಕಪ್ಪಾಗಿದ್ದು, ಹೊಳೆಯುವ ಬಣ್ಣದಿಂದ ಕೂಡಿರುತ್ತದೆ. ಈ ರೋಗ ಆಹಾರ ಕದಿಯುವಿಕೆಯ ಮೂಲಕ ಹರಡುತ್ತವೆ.
ಈ ರೋಗವನ್ನು ಜೇನು ಕುಟುಂಬಗಳ ನೈರ್ಮಲ್ಯ, ಸೂಕ್ತ ನಿರ್ವಹಣೆ ಹಾಗೂ ರೋಗ ನಿರೋಧಿತ ರಾಣಿಗಳನ್ನು ಉಪಯೋಗಿಸುವುದರಿಂದ ತಡೆಗಟ್ಟಬಹುದಾಗಿವೆ.
ಶಿಲೀಂಧ್ರಗಳಿಂದುಂಟಾಗುವ ರೋಗಗಳು
ಚಾಕ್ ಬ್ರೂಡ್ : ಈ ರೋಗವು ಅಸ್ಕೋಸ್ಪೋರ ಏಪಿಸ್ ಎಂಬ ಶಿಲೀಂಧ್ರಗಳಿಂದ ಉಂಟಾಗುತ್ತದೆ. ಈ ರೋಗಕ್ಕೆ ಆಹುತಿಯಾದ ಜೇನುಮರಿಗಳು ಕೋಶದ ಹಂತ ತಲುಪಿದಾಗ ಸಾಯುತ್ತವೆ. ಈ ರೋಗವು ಬೆಲ್ಜಿಯಂ. ಬಲ್ಗೇರಿಯಾ, ಫಿನ್‌ಲ್ಯಾಂಡ್, ನೆದರ್‌ಲ್ಯಾಂಡ್‌, ದಕ್ಷಿಣ ಅಮೇರಿಕಾದ ಕೆಲವು ಭಾಗಗಳು, ಸೆಂಟ್ರಲ್‌ಮೇನ್‌ಲ್ಯಾಂಡ್‌ಗಳು ಸೇರಿದಂತೆ ಉತ್ತರ ಅಮೇರಿಕಾ ಮತ್ತು ಏಷ್ಯಾಗಳ ದೇಶಗಳನ್ನು ಹೊರತುಪಡಿಸಿ ಪ್ರಪಂಚದಾದ್ಯಂತ ಕಂಡು ಬರುತ್ತದೆ. ಭಾರತದಲ್ಲೂ ಈ ರೋಗವನ್ನು ಗುರುತಿಸಲಾಗಿದೆ. ಶಿಲೀಂಧ್ರವು ಕೇವಲ ಕೋಶದ ಹಂತದಲ್ಲಿನ ಜೇನುಮರಿಗಳನ್ನು ಮಾತ್ರ ಪೀಡಿಸುವುದರಿಂದ ಸತ್ತ ಕೋಶದ ಹಂತವು ಹಸಿರು ಬಣ್ಣಕ್ಕೆ ತಿರುಗಿ ಸೀಮೆ ಸುಣ್ಣದಂತೆ ಗಟ್ಟಿಯಾಗುತ್ತದೆ ಹಾಗೂ ಯಾವುದೇ ಅಹಿತಕರ ವಾಸನೆಯನ್ನುಂಟು ಮಾಡುವುದಿಲ್ಲ.
ಶೇಕಡ ೦.೭ ರ ಥೈಮಾಲ್‌ಈ ಶಿಲೀಂಧ್ರದ ಬೆಳವಣಿಗೆಯನ್ನು ಕುಂದಿಸುವ ಗುಣವನ್ನು ಪಡೆದಿದ್ದು ಅಂಟಿಮೈಕೊಟಿಕ್ ಎಂಬ ಪ್ರತಿಜೈವಿಕಗಳನ್ನು ಈ ರೋಗ ನಿಯಂತ್ರಣದಲ್ಲಿ ಉಪಯೋಗಿಸಲಾಗುತ್ತದೆ.
ಸ್ಟೋನ್‌ಬ್ರೂಡ್ :  ಈ ರೋಗವು ಆಸ್ಪರ್ಜಿಲಸ್ ಫ್ಲಾವನ್ಸ್ ಮತ್ತು ಆಸ್ಪರ್ಜಿಲಸ್ ಫ್ಯೂಮಿಗೇಟಸ್ ಎಂಬ ಶಿಲೀಂಧ್ರಗಳಿಂದ ಉಂಟಾಗುತ್ತದೆ. ಈ ಶಿಲೀಂಧ್ರಗಳು ಧೀರ್ಘಕಾಲ ಸೋಂಕುವ ಗುಣ ಹೊಂದಿದ್ದು ಜೇನುನೊಣಗಳು ಮತ್ತು ವಿವಿಧ ಕೀಟಗಳು, ಸೇರಿದಂತೆ ಪಕ್ಷಿಗಳು ಮತ್ತು ಸಸ್ತನಿಗಳನ್ನು ಪೀಡಿಸುತ್ತವೆ. ಮೊದಲ ಹಂತಗಳಲ್ಲಿಯೇ ಈ ಶಿಲೀಂದ್ರವು ತೀಕ್ಷ್ಣವಾಗಿ ಬೆಳೆದು ಜೇನು ಮರಿಯ ತಲೆಯ ಸುತ್ತಲೂ ಬಿಳಿಮಿಶ್ರಿತ ಹಳದಿ ಬಣ್ಣದ ಉಂಗುರಾಕಾರವನ್ನುಂಟು ಮಾಡುತ್ತದೆ. ರೋಗದಿಂದ ಸತ್ತ ಮರಿಗಳು ಗಟ್ಟಿಯಾಗಿ ಪುಡಿ ಮಾಡಲು ಸಾಧ್ಯವಾಗದಿರುವುದರಿಂದ ಈ ರೋಗವನ್ನು ‘ಸ್ಟೋನ್ ಬ್ರೂಡ್ ರೋಗ’ ವೆಂದು ಕರೆಯಲಾಗುತ್ತದೆ. ಈ ರೋಗವು ಭಾರತದಲ್ಲಿ ವಿರಳವಾದರೂ ಯೂರೋಪಿನ ಅನೇಕ ಭಾಗಗಳು, ಉತ್ತರ ಅಮೆರಿಕಾ, ಇರಾನ್ ಮುಂತಾದ ದೇಶಗಳಲ್ಲಿ ಸಾಮಾನ್ಯವಾಗಿ ಕಂಡುಬರುತ್ತದೆ.
ಜೇನುನೊಣಗಳನ್ನು ಸೋಂಕುವ ಇತರ ರೋಗಗಳು
ಏಕಕೋಶಿಯ ಜೀವಿಗಳಿಂದ ಉಂಟಾಗುವ ರೋಗಗಳು :  ನೋಸಿಯಾ ರೋಗವು ನೋಸಿಯಾ ಎಪಿಸ್ ಎಂಬ ರೋಗಾಣುವಿನಿಂದ ಉಂಟಾಗುತ್ತದೆ. ಈ ರೋಗವು ತುಡುವೆ ಮತ್ತು  ಯೂರೋಪಿಯನ್‌ಜೇನು ಕುಟುಂಬಗಳಲ್ಲಿ ಶೀತವಲಯದ ದೇಶಗಳು ಸೇರಿದಂತೆ ಭಾರತದಲ್ಲೂ ಕಂಡು ಬರುತ್ತದೆ. ಈ ರೋಗದಿಂದ ರಾಣಿನೊಣದ ಮೊಟ್ಟೆ ಇಡುವ ಗುಣವು ಕ್ಷೀಣಿಸುತ್ತದೆ. ಈ ರೋಗವು ಎಳೆವಯಸ್ಸಿನ ಜೇನುನೊಣಗಳಿಂದ ಹರಡುತ್ತದೆ.
ಈ ರೋಗವನ್ನು ಆಸ್ಟರ್‌ಜಿಲ್ಲಸ್‌ಪ್ಯೂಮಿಗೇಟಸ್‌ಎಂಬ ಶಿಲೀಂಧ್ರದಿಂದ ಪಡೆದ ಪ್ಯೂಮಗಿಲ್ಲನೆ ಎಂಬ ಜೀವನಿರೋಧಕದಿಂದ ನಿಯಂತ್ರಿಸಬಹುದಾಗಿದೆ.
ಅಮೀಬ ರೋಗ :  ಈ ರೋಗವು ಮಾಲ್ಪಿಜಿ ಅಮೀಬಾ ಮೆಲ್ಲಿಪಿಕೆ  ಎಂಬ ಏಕಕೋಶಿಯ ರೋಗಾಣುವಿನಿಂದ ಉಂಟಾಗುತ್ತದೆ. ಈ ರೋಗದ ಹಾವಳಿ ಪ್ರಪಂಚದ ವಿವಿಧ ಭಾಗಗಳಲ್ಲಿ ವರದಿಯಾಗಿದ್ದರೂ ಭಾರತದಲ್ಲಿ ವರದಿಯಾಗಿಲ್ಲ. ಈ ರೋಗಾಣು ಜೇನುನೊಣಗಳ ವಿಸರ್ಜನಾ ನಳಿಕೆಗಳನ್ನು ಸೋಂಕುತ್ತದೆ. ಈ ರೋಗವನ್ನು ಜೇನು ಕುಟುಂಬಗಳನ್ನು ಬಲಿಯುತವಾಗಿಡುವುದರ ಮೂಲಕ ನಿಯಂತ್ರಿಸಬಹುದಾಗಿದೆ.
ಜೇನು ಕೃಷಿ : ಜೇನುನೊಣಗಳಿಂದ ದೊರೆಯುವ ಉತ್ಪನ್ನಗಳು
ಜೇನುನೊಣಗಳು ಮಾನವನಿಗೆ ನೈಸರ್ಗಿಕ ದ್ರರ ಬಂಗಾರವೆಂದೇ ಪರಿಗಣಿಸಲ್ಪಟ್ಟಿರುವ ಪೌಷ್ಟಿಕವಾದ ಜೇನುತುಪ್ಪವನ್ನು ನೀಡುತ್ತವೆ. ಸರ್ವವ್ಯಾಧಿ ನಿವಾರಕ ಗುಣಗಳುಳ್ಳ ಜೇನುತುಪ್ಪಕ್ಕೆ ಪರ್ಯಾಯವಾದ ಆಹಾರ ಪದಾರ್ಥ ಪ್ರಕೃತಿಯಲ್ಲಿ ಬೇರೊಂದಿಲ್ಲ. ಜೇನುಮೇಣವು ಜೇನುನೊಣಗಳಿಂದ ದೊರೆಯುವ ಮತ್ತೊಂದು ಬಹುಪಯೋಗಿ ವಸ್ತುವಾಗಿದ್ದು ಮೇಣದ ಬತ್ತಿ. ಸೌಂದರ್ಯವರ್ಧಕಗಳು ಮುಂತಾದವುಗಳಲ್ಲಿ ಬಳಸಲಾಗುತ್ತದೆಯಲ್ಲದೆ ಇವುಗಳ ಇತರ ಉತ್ಪನ್ನಗಳಾದ ಜೇನು ಅಂಟು, ಜೇನುವಿಷ, ಪರಾಗ ಮತ್ತು ರಾಜಶಾಹಿ ರಸಗಳೆಲ್ಲವೂ ಜೈವಿಕವಾಗಿ ಕ್ರಿಯಾಶೀಲವಾಗಿದ್ದು ಪರಿಣಾಮಕಾರಿ ಔಷಧೀ ಗುಣಗಳನ್ನು ಹೊಂದಿವೆ.
ಜೇನುತುಪ್ಪ
ಜೇನುತುಪ್ಪ ಪ್ರಕೃತಿಯ ಸ್ವಾಭಾವಿಕ ಸಿಹಿಯಾದುದರಿಂದ ಇದನ್ನು ಮನುಷ್ಯ ಪ್ರಾಚೀನ ಕಾಲದಿಂದಲೂ ಸವಿಯುತ್ತಾ ಬಂದಿದ್ದು ಇದು ಹೆಚ್ಚಿನ ಪೌಷ್ಟಿಕ ಹಾಗೂ ಆರೋಗ್ಯಕರ ಗುಣಗಳನ್ನು ಹೊಂದಿದೆ. ಜೇನುನೊಣಗಳು ಸ್ವಾಭಾವಿಕವಾಗಿ ನಾನಾ ರೀತಿಯ ಸಸ್ಯಗಳ ಹೂಗಳಿಂದ ದೊರೆಯುವ ಮಕರಂದವನ್ನು ಸಂಗ್ರಹಿಸಿ ಜೇನುತುಪ್ಪದ ರೂಪದಲ್ಲಿ ಕೂಡಿಡುತ್ತವೆ.
ಜೇನುತುಪ್ಪದ ಉತ್ಪಾದನೆ :  ಭಾರತದಲ್ಲಿ ಸುಮಾರು ೫೦ ಲಕ್ಷ ಜೇನು ಕುಟುಂಬಗಳಿಂದ ೬ ಲಕ್ಷ ಮೆಟ್ರಿಕ್ ಟನ್ ಜೇನುತುಪ್ಪವನ್ನು ಉತ್ಪಾದಿಸುವ ಸಾಮರ್ಥ್ಯವಿದೆ ಎಂಬುದು ವಿಶ್ವಸಂಸ್ಥೆಯ ಆಹಾರ ಮತ್ತು ಕೃಷಿ ಸಂಸ್ಥೆಯ  ಅಂಕಿ ಅಂಶಗಳಿಂದ ತಿಳಿದು ಬಂದಿದೆ. ದಿನದಿನಕ್ಕೂ ತೀವ್ರವಾಗಿ ಕಾಡುತ್ತಿರುವ ಥಾಯ್‌ಸ್ಯಾಕ್‌ಬ್ರೂಡ್ ನಂಜುರೋಗವು  ಕರ್ನಾಟಕ ರಾಜ್ಯದಲ್ಲಿ ಸುಮಾರು ಎಂಟು ಸಾವಿರ ಪೂರ್ಣಾವಧಿ ಮತ್ತು ೪೫ ಸಾವಿರ ಅರೆಕಾಲಿಕ ಜೇನುಕೃಷಿಕರನ್ನು ಅಪಾರ ಚಿಂತೆಗೀಡು ಮಾಡಿತ್ತು. ಕರ್ನಾಟಕ ರಾಜ್ಯದಲ್ಲಿ ಥಾಯ್‌ಸ್ಯಾಕ್‌ಬ್ರೂಡ್ ರೋಗದಿಂದಾಗಿ ಜೇನುತುಪ್ಪದ ಉತ್ಪಾದನೆಯು  ತೀವ್ರ ಕಡಿಮೆಯಾಗಿದ್ದು  ವಾರ್ಷಿಕ ೩ ಲಕ್ಷ ಕಿ.ಗ್ರಾಂ ಉತ್ಪಾದನೆಯಾಗುತ್ತಿತ್ತು. ಈ ರೋಗದಿಂದಾಗಿ ಭಾರತ ದೇಶದಲ್ಲಿ  ಜೇನುತುಪ್ಪದ ಉತ್ಪಾದನೆ ಕುಂಠಿತವಾಗಿ ಪ್ರತಿವರ್ಷವೂ ರಾಷ್ಟ್ರೀಯ ವರಮಾನಕ್ಕೆ ಸುಮಾರು ೩ ಕೋಟಿ ರೂಪಾಯಿಗಳ ನಿವ್ವಳ ಆದಾಯವು ಕೈ ತಪ್ಪಿ ಹೋಗುತ್ತಿದೆ.
೧೯೯೬ – ೯೭ ರಲ್ಲಿ ಭಾರತದ ರಫ್ತು ಮಾಡಿದ ಜೇನುತುಪ್ಪದ ಪ್ರಮಾಣವು ಕೇವಲ ಒಂದು ಸಾವಿರ ಮೆಟ್ರಿಕ್ ಟನ್‌ಗಳು. ಆದರೆ ಚೀನಾ ಸುಮಾರು ೭೦ ಸಾವಿರ ಮೆಟ್ರಿಕ್ ಟನ್‌ಜೇನುತುಪ್ಪವನ್ನು ರಫ್ತು ಮಾಡುತ್ತಿದೆ. ಭಾರತವು ರಫ್ತಿನಲ್ಲಿ  ಬಹಳ ಹಿಂದೆ ಇದ್ದು ಅದರಲ್ಲೂ ಕರ್ನಾಟಕದಿಂದ ರಫ್ತು ಪ್ರಮಾಣವು ತೀರಾ ಕಡಿಮೆಯಾಗಿದೆ. ರಾಜ್ಯದ ಜೇನು ಕೃಷಿಗಾರರ ಒಕ್ಕೂಟಕ್ಕೆ ಯೂರೋಪ್ ರಾಷ್ಟ್ರಗಳಿಂದ ಕೇವಲ ೨೦ ಮೆಟ್ರಿಕ್ ಟನ್ ಜೇನುತುಪ್ಪದ ರಫ್ತಿನ ಬೇಡಿಕೆ ಇದ್ದರೂ ಅದನ್ನು ರಫ್ತು ಮಾಡುವಲ್ಲಿ ಒಕ್ಕೂಟ ವಿಫಲವಾಗಿದೆ.
ಆಹಾರ ಮತ್ತು ಕೃಷಿ ಸಂಸ್ಥೆಯ ೧೯೮೬ ರ ಅಂಕಿ ಅಂಶಗಳ ಪ್ರಕಾರ ಭಾರತದ ಜೇನುತುಪ್ಪದ ಉತ್ಪಾದನೆ ೧೮,೦೦೦ ಮೆಟ್ರಿಕ್ ಟನ್. ಇದರ ಅರ್ಧಕ್ಕಿಂತಲೂ ಹೆಚ್ಚಿನ ಜೇನುತುಪ್ಪವನ್ನು ನೈಸರ್ಗಿಕ ಹೆಜ್ಜೇನು ಮತ್ತು ತುಡುವೆ ಜೇನು ಕುಟುಂಬಗಳಿಂದ ಪಡೆಯಲಾಗುತ್ತದೆ, ಭಾರತದಲ್ಲಿ  ಮಾರಾಟವಾಗುತ್ತಿರುವ ಹೆಚ್ಚು ಜೇನುತುಪ್ಪವನ್ನು ಆಹಾರವಾಗಿ ಬಳಸಲಾಗುತ್ತಿದೆ ಮತ್ತು ಶೇಕಡಾ ೮೮ – ೯೫ ರಷ್ಟು ಜೇನುತುಪ್ಪವನ್ನು ನೇರವಾಗಿಯೂ ಇನ್ನುಳಿದುದನ್ನು ಬೇಕರಿ ಪದಾರ್ಥಗಳು, ಸಿಹಿತಿನಿಸುಗಳು ಮತ್ತು ಇನ್ನಿತರ ಆಹಾರಗಳಲ್ಲಿ ಬಳಸಲಾಗುತ್ತಿದೆ.
ಜೇನುಕುಟುಂಬದಲ್ಲಿ ಕೆಲಸಗಾರ ನೊಣಗಳು ವಯಸ್ಸಿಗನುಗುಣವಾಗಿ ದೈನಂದಿನ ಕೆಲಸಗಳನ್ನು ಮಾಡುತ್ತವೆ. ಅವುಗಳಲ್ಲಿ ಆಹಾರ ಶೇಖರಣಾ ಜೇನುನೊಣಗಳು ಮಕರಂದ ಸಿಗುವ ಸಸ್ಯಗಳ ಹೂಗಳನ್ನು ಗುರುತಿಸಿ ತಮ್ಮ ಹೀರು ಕೊಳವೆಗಳ ಮೂಲಕ ಹೂಗಳಲ್ಲಿನ ಮಕರಂದವನ್ನು ಹೀರಿ ಮಧುಚೀಲದಲ್ಲಿ ತುಂಬಿಸಿಕೊಂಡು ಗೂಡುಗಳಿಗೆ ಹಿಂದಿರುಗುತ್ತವೆ. ಮಧುಚೀಲದಲ್ಲಿ ಮಕರಂದವು ಅನೇಕ ಕಿಣ್ವಗಳೊಂದಿಗೆ ಸಂಯೋಜನೆಯಾಗಿ ಪಚನಗೊಂಡ ಮಕರಂದವನ್ನು ಎರಿಯ ಷಡ್ಬುಜಾಕೃತಿಯ ಮೇಣದ ಕಣಗಳಲ್ಲಿಡುತ್ತವೆ. ಈ ಸಮಯದಲ್ಲಿ ಸ್ವಲ್ಪ ಪರಾಗವೂ ಮಕರಂದದೊಂದಿಗೆ ಬೆಳೆಯಬಹುದು. ಕಣಗಳಿಗೆ ತುಂಬಿಸಿದ ಪಚನಗೊಂಡ ಮಕರಂದವನ್ನು ಪುನಃ ಕಣಗಳಿಂದ ಮಧುಚೀಲಕ್ಕೆ ಮತ್ತು ಮಧು ಚೀಲದಿಂದ ಕಣಗಳಿಗೆ ಅನೇಕ ಬಾರಿ ನೊಣಗಳು ವರ್ಗಾಯಿಸುತ್ತವೆ. ರೆಕ್ಕೆ ಬೀಸುವುದರ ಮೂಲಕ ಪಚನಗೊಂಡ ಮಕರಂದದ ನೀರಿನ ಅಂಶವನ್ನು ಶೇ. ೧೮ ರಿಂದ ೨೪ ರ ನಡುವೆ ಇರಿಸುತ್ತವೆ. ಹೀಗೆ ಪರಿವರ್ತಿತ ಮಕರಂದದ ರೂಪವೇ ಜೇನುತುಪ್ಪ, ತಮ್ಮ ಕುಟುಂಬಕ್ಕೆ ಬೇಕಾಗುವಷ್ಟು ಜೇನುತುಪ್ಪವನ್ನು ಉಪಯೋಗಿಸಿ ಉಳಿದಿದ್ದನ್ನು ಎರಿಗಳ ಕಣಗಳಲ್ಲಿಯೇ ಇರಿಸಿ ಮೇಣದ ಕವಚದಿಂದ ಮುಚ್ಚುತ್ತವೆ ಮತ್ತು ಅಗತ್ಯವಿದ್ದಾಗ ಮುಚ್ಚಿದ ಮೇಣದ ಕವಚವನ್ನು ತೆಗೆದು ಉಪಯೋಗಿಸುತ್ತವೆ. ಈ ರೀತಿ ಜೇನುನೊಣಗಳು ಒಂದು ಕಿ. ಗ್ರಾಂ ಜೇನುತುಪ್ಪವನ್ನು ಉತ್ಪಾದಿಸಲು ಸುಮಾರು ೧೦ -೧೨ ಮಿಲಿಯನ್ ಹೂಗಳಿಂದ ಮಕರಂದವನ್ನು ತಂದು ಹದಮಾಡಬೇಕಾಗುತ್ತದೆ ಎಂದು ಅಂದಾಜು ಮಾಡಲಾಗಿದೆ.
ಜೇನುತುಪ್ಪದ ವಿಧಗಳು : ಜೇನುನೊಣಗಳ ಮಕರಂದ ಶೇಖರಣೆ ಮತ್ತು ಜೇನುತುಪ್ಪದ ರಾಸಾಯನಿಕ ಗುಣಗಳು ಪರಿಸರದಲ್ಲಿನ ಸಸ್ಯಗಳನ್ನು ಅವಲಂಭಿಸಿರುತ್ತವೆ. ಮಧುವನದ ಸುತ್ತಲೂ ಏಕ ಜಾತಿಯ ಸಸ್ಯಸಂಪತ್ತಿದ್ದು ಅವು ಮಕರಂದವನ್ನು ಶೇಖರಿಸಿ ಜೇನುತುಪ್ಪವನ್ನಾಗಿ ಪರಿವರ್ತಿಸುತ್ತವೆ ಈ  ರೀತಿಯ ಜೇನುತುಪ್ಪವನ್ನು ಏಕ ಬಗೆಯ ಸಸ್ಯಗಳ ಜೇನು ತುಪ್ಪವೆಂದೂ ಮತ್ತು ಒಂದೇ ಜಾತಿಯ ಸಸ್ಯಗಳ ಹೂಗಳು ಸಾಕಷ್ಟು ಸಿಗದೆ ಸುತ್ತಮುತ್ತಲಿನ ವಿವಿಧ ಜಾತಿಯ ಹೂಗಳಿಂದ ಮಕರಂದವನ್ನು ಶೇಖರಿಸಿ ಜೇನುತುಪ್ಪವನ್ನಾಗಿ ಪರಿವರ್ತನೆಗೊಂಡಲ್ಲಿ ಅದನ್ನು ಬಹು ಬಗೆಯ ಹೂಗಳ ಜೇನು ತುಪ್ಪವೆಂದು ಕರೆಯಲಾಗುತ್ತದೆ.
ಜೇನುತುಪ್ಪದ ಘಟಕಗಳು : ಜೇನುತುಪ್ಪವು ವಿಶಿಷ್ಟ ಬಣ್ಣ, ವಾಸನೆ ಮತ್ತು ರುಚಿಯಿಂದ ಕೂಡಿರುವುದಾರೂ ಆಯಾ ಸಸ್ಯಗಳ ಹೂಗಳ ಮಕರಂದ ಮತ್ತು ಪರಾಗದ ಗುಣವನ್ನು ಅವಲಂಭಿಸಿರುತ್ತದೆ. ಜೇನುತುಪ್ಪವು ಬಹುಪಾಲು ಸರಳ ಶರ್ಕರಗಳು ಮತ್ತು ತೇವಾಂಶದಿಂದ ಕೂಡಿರುತ್ತದೆ. ಇದರಲ್ಲಿನ ಸಕ್ಕರೆಯ ಸಾಮಾನ್ಯ ರೂಪಗಳೆಂದರೆ ಡೆಕ್ಸ್‌ಟ್ರೋಸ್‌, ಗ್ಲೂಕೋಸ್‌ಮತ್ತು ಲೆವುಲೋಸ್‌ಗಳು. ಇಷ್ಟೇ ಅಲ್ಲದೇ ಜೇನುತುಪ್ಪವು ಕಬ್ಬಿನ ಸಕ್ಕರೆಯಂತಹ ಸುಕ್ರೋಸ್ ಹಾಗೂ ಡೆಕ್ಸಿಟ್ರಿನ್‌ಗಳೆಂಬ ಪಿಷ್ಠ ಪದಾರ್ಥಗಳು, ಅಂಟುಗಳು, ಆಮ್ಲಗಳು ಕಿಣ್ವಗಳು, ಜೀವಸತ್ವಗಳು, ಪರಾಗದಕಣಗಳು, ಮೇಣದ ಕಣಗಳು, ಬಣ್ಣ ನೀಡುವ ವಸ್ತುಗಳನ್ನು ಒಳಗೊಂಡಿರುತ್ತದೆ. ಜೇನು ತುಪ್ಪದಲ್ಲಿ ಸಿಲಿಕಾನ್, ಕಬ್ಬಣ, ತಾಮ್ರ, ಮ್ಯಾಂಗನೀಸ್, ಕ್ಲೋರಿನ್, ಕ್ಯಾಲ್ಸಿಯಂ, ಪೊಟಾಸಿಯಂ, ಸೋಡಿಯಂ, ರಂಜಕ, ಗಂಧಕ, ಅಲ್ಯೂಮಿನಿಯಂ ಮತ್ತು ಮೆಗ್ನೇಷಿಯಂ ಇವುಗಳ ಸಂಯುಕ್ತ ಲೋಹವಸ್ತುಗಳು ಇರುತ್ತವೆ ಜೇನುತುಪ್ಪದಲ್ಲಿನ ಮುಖ್ಯ ಆಮ್ಲಗಳೆಂದರೆ ಪಾರ್ಮಿಕ್, ಮ್ಯಾಲಿಕ್ ಅಸಿಟಿಕ್, ಸಿಟ್ರಿಕ್, ಸಕ್ಸಿನಿಕ್, ಲ್ಯಾಕ್ಟಿಕ್ ಮತ್ತು ಅಮೈನೋ ಆಮ್ಲಗಳು. ಇದರಲ್ಲಿನ ವಿವಿಧ ಕಿಣ್ವಗಳೆಂದರೆ ಇನ್ವರ್ಟೇಸ್ ಡಯಾಸ್ಪೇಸ್ ಡಯಾಸ್ಪೇಸ್ ಮತ್ತು ಕ್ಯಾಟಲೇಸ್ ಆಗಿವೆ. ಇದರಲ್ಲಿ ಎ. ಬಿ – ಕಾಂಪ್ಲೆಕ್ಸ್, ಬಿ೧. ಬಿ೨ , ಬಿ೩ ಮತ್ತು ಸಿ ಜೀವಸತ್ವಗಳು ಮುಖ್ಯವಾದವು. ಸಸ್ಯಮೂಲ ಬಣ್ಣ ಕೊಡುವ ವಸ್ತುಗಳೆಂದರೆ ಕ್ಯಾರೋಟಿನ್, ಕ್ಸಾಂತೋಫಿಲ್ ಮುಂತಾದವು. ವಿವಿಧ ಸ್ಥಳ, ಹೂಗಳ ಮೂಲ ಹಾಗೂ ವಿವಿಧ ಪ್ರಭೇಧಗಳ ಜೇನುನೊಣಗಳಿಗನುಗುಣವಾಗಿ ಜೇನುತುಪ್ಪದ ರಾಸಾಯನಿಕ ಗುಣವು ವ್ಯತ್ಯಾಸಗೊಳ್ಳುತ್ತವೆ (ಕೋಷ್ಟಕ ೨೨ ಮತ್ತು ೨೪).
ಕೋಷ್ಟಕ ೨೨ : ಜೇನುತುಪ್ಪದಲ್ಲಿನ ಶೇಕಡಾವಾರು ಘಟಕಗಳು

ಜೇನುತುಪ್ಪ ತೆಗೆಯುವ ರೀತಿ :  ಜೇನುತುಪ್ಪವನ್ನು ತೆಗೆಯಲೆಂದೇ ಇರುವ ವಿಶೇಷವಾದ ಸ್ಥಳದಲ್ಲಿ ಜೇನುತುಪ್ಪವನ್ನು ತೆಗೆಯಬೇಕಾಗುತ್ತದೆ. ಇದರಿಂದಾಗಿ ಕೆಲಸಗಾರನೊಣಗಳು ಜೇನುತುಪ್ಪವನ್ನು ಹೀರಿ ನಂತರ ಚುಚ್ಚಿ ತೊಂದರೆ ಕೊಡುವುದನ್ನು ತಪ್ಪಿಸಬಹುದಾಗಿದೆ. ಜೇನುತುಪ್ಪವನ್ನು ಜೇನುಗೂಡುಗಳಿಂದ ಎರಡು ರೀತಿಗಳಲ್ಲಿ ತೆಗೆಯಬಹುದು ಕೈಯಿಂದ ಹಿಂದುಡಿಕೆ ಮತ್ತು ಯಂತ್ರದ ಸಹಾಯದಿಂದ ತೆಗೆಯುವುದು.
ಹಿಂಡುವುದು : ಜೇನುತುಪ್ಪವನ್ನು ನೈಸರ್ಗಿಕ ಜೇನುಗೂಡುಗಳಿಂದ ಎರಿಯನ್ನು ಕೈಯಿಂದಲೇ ಹಿಮಡಿ ತೆಗೆಯುವ ವಿಧಾನ ಪ್ರಾಚೀನ ಭಾಗವನ್ನು ಗುರುತಿಸಿ, ಮೊಟ್ಟೆ ಮರಿಗಳಿರುವ ಎರಿಯ ಭಾಗವನ್ನು ಜೇನುತುಪ್ಪದಿಂದ ಕೂಡಿದ ಭಾಗದಿಂದ ಬೇರ್ಪಡಿಸಿ, ಶುದ್ಧ ಪಾತ್ರೆಗಳಲ್ಲಿ ಶೇಖರಿಸಿ, ಶುದ್ಧವಾದ ತೆಳ್ಳಗಿನ ಬಟ್ಟೆಯಲ್ಲಿ ಹಿಮಡಿ ಅದರ ಸೂಕ್ಷ್ಮ ರಂಧ್ರಗಳ ಮೂಲಕ ಹೊರಬರುವಂತೆ ಮಾಡಲಾಗುತ್ತದೆ. ಈ ವಿಧಾನವನ್ನು ಪೆಟ್ಟಿಗೆಗಳಲ್ಲಿ ಸಾಕಲು ಸಾಧ್ಯವಿಲ್ಲದ ಹೆಜ್ಜೇನು ಮತ್ತು ಕೋಲುಜೇನು ಗೂಡುಗಳಿಂದ ಜೇನು ಶೇಖರಿಸಲು
[image: https://kanaja.karnataka.gov.in/wp-content/uploads/2011/12/49_Jenu-300x144.jpg]
ಉಪಯೋಗಿಸಲಾಗುತ್ತದೆಯಲ್ಲದೆ, ತುಡುವೆ ಜೇನಿನ ನೈಸರ್ಗಿಕ ಕುಟುಂಬಗಳಿಂದ ಜೇನುತುಪ್ಪ ತೆಗೆಯವಾಗಲೂ ಬಳಸಲಾಗುತ್ತದೆ. ಈ ವಿಧಾನದಿಂದ ಶೇಖರಿಸಿದ ಜೇನುತುಪ್ಪದಲ್ಲಿ ಹೆಚ್ಚಿನ ಮೇಣದ ಕಣಗಳು, ಪರಾಗದ ಕಣಗಳು ಮತ್ತು ಎರಿಯಲ್ಲಿನ ಕಲ್ಮಶಗಳು ಬೆರೆಯುವ ಸಂಭವವಿರುವುದಲ್ಲದೆ ಇಡೀ ಜೇನು ಎರಿಯು ಹಾಳಾಗುವುದರಿಂದ ಜೇನುಕುಟುಂಬಗಳ ಪಲಾಯನವಾಗುವುದಲ್ಲದೆ ಜೇನುತುಪ್ಪವನ್ನು ಸಂಗ್ರಹಿಸಲು ಹೊಸ ಎರಿಯನ್ನು ನಿರ್ಮಿಸಬೇಕಾಗುವುದರಿಂದ ಜೇನುನೊಣಗಳ ವೇಳೆ ಮತ್ತು ಶಕ್ತಿಯು ವ್ಯಯವಾಗುತ್ತದೆ.
ಯಂತ್ರದ ಮೂಲಕ ತೆಗೆಯುವುದು : ಯಂತ್ರದ ಮೂಲಕ ಎರಿಗಳಿಂದ ಜೇನುತುಪ್ಪ ತೆಗೆಯುವುದನ್ನು ಈ ಮುಂದಿನ ಹಂತಗಳಲ್ಲಿ ತೆಗೆದು ಸಂಗ್ರಹಿಸಲಾಗುತ್ತದೆ.
೧. ಜೇನುಕೋಣೆಯಲ್ಲಿನ ಹದವಾದ ಜೇನುತುಪ್ಪ ತುಂಬಿದ ಚೌಕಟ್ಟುಗಳ ಮೇಲಿನ ಜೇನುನೊಣಗಳನ್ನು ಬೇರ್ಪಡಿಸುವುದು.
೨. ಚೌಕಟ್ಟುಗಳನ್ನು ಸುಮಾರು ೩೨ -೩೫ ಡಿಗ್ರಿ ಸೆ. ನಲ್ಲಿ ಸ್ವಲ್ಪ ಕಾಲ ಇಡುವುದು.
೩. ಹರಿತವಾದ ಚಾಕುವಿನಿಮದ ಎರಿಯ ಕವಚವನ್ನು ಹೊರತೆಗೆಯುವುದು.
೪. ಯಂತ್ರದಲ್ಲಿಟ್ಟು ಕೇಂದ್ರಾಪಗಮನ ವಿಧಾನದಿಂದ ಜೇನುತುಪ್ಪವನ್ನು ತೆಗೆಯುವುದು.
೫. ಜೇನುತುಪ್ಪವನ್ನು ಶೋಧಿಸುವುದು
೬. ಬಾಟಲಿಗಳಲ್ಲಿ ತುಂಬಿಸುವುದು.
೭. ಜೇನುತುಪ್ಪವನ್ನು ಶೇಖರಿಸುವುದು.
ಜೇನು ತುಪ್ಪಕ್ಕೆ ಜೇನುನೋಣಗಳು ಆಕರ್ಷಿತಗೊಂಡು ತೊಂದರೆ ಕೊಡುವ ಸಾಧ್ಯತೆ ಇರುವುದರಿಂದ ಹದವಾದ ಜೇನು ಎರಿಗಳನ್ನು ಜೇನುತುಪ್ಪ ತೆಗೆಯಲೆಂದೇ ನಿರ್ಮಿಸಲಾದ  ಕೊಠಡಿಗೆ ಸಾಗಿಸಿ ಯಾವುದೇ ಜೇನುನೊಣಗಳು ಒಳ ಬರದಂತೆ ಕ್ರಮ ಕೈಗೊಳ್ಳಲಾಗುತ್ತದೆ.
ಈ ವಿಧಾನವು ಆಧುನಿಕ ರೀತಿಯದಾಗಿದ್ದು ಜೇನುತುಪ್ಪ ತೆಗೆಯುವ ಯಂತ್ರಗಳನ್ನು ವಿವಿಧ ಜಾತಿಯ ಜೇನುನೊಣಗಳ ಎರಿಗಳ ಅಳತೆಗನುಗುಣವಾಗಿ ತಯಾರಿಸಲಾಗಿರುತ್ತದೆ. ಜೇನುತುಪ್ಪ ತೆಗೆಯುವ ಯಂತ್ರದಲ್ಲಿ ಸುಮಾರು ೪, ೬, ೮, ೧೦ ಸಂಖ್ಯೆಗಳ ಎರಿಗಳನ್ನಿಡುವ ಅವಕಾಶವಿರುತ್ತದೆ. ಹದವಾದ ಮೇಣದ ಕವಚ ಹಾಕಿದ ಪಕ್ವವಾದ ಜೇನು ಎರಿಯನ್ನು ಗುರುತಿಸಿ, ಕವಚವನ್ನು ಚಾಕುವಿನಿಂದ ತೆಗೆದು ಜೇನು ತೆಗೆಯುವ ಯಂತ್ರದಲ್ಲಿ ಇಡಲಾಗುತ್ತದೆ. ಜೇನು ಚೌಕಟ್ಟುಗಳಿಗಿರುವ ಜೇನುಯಂತ್ರದ ಭಾಗವನ್ನು ಒಂದು ನಿಮಿಷಕ್ಕೆ ಸುಮಾರು ೩೦೦ – ೩೫೦ ಸುತ್ತುಗಳಂತೆ ತಿರುಗಿಸಿದಾಗ ಕೇಂದ್ರಾಪಗಮನ ಚಲನೆಯ ಒತ್ತಡದಿಂದಾಗಿ ಜೇನುತುಪ್ಪವು ಹೊರಬಂದು ಪಾತ್ರೆಯಲ್ಲಿ ಶೇಖರಣೆಯಾಗುತ್ತದೆ. ಇದೇ ರೀತಿ ಎರಿಗಳನ್ನು ಮತ್ತೊಂದು ಕಡೆ ತಿರುಗಿಸಿ ಕೇಂದ್ರೋದ್ಯಮ ಚಲನೆಯ ಒತ್ತಡಕ್ಕೆ ಒಳಪಡಿಸಿದಾಗ ಜೇನುತುಪ್ಪವು ಪೂರ್ಣವಾಗಿ ಹೊರ ಬರುತ್ತದೆ. ಈ ವಿಧಾನದಿಂದ ತೆಗೆದ ಜೇನುತುಪ್ಪದಲ್ಲಿ ಮೇಣದ ಕಣಗಳ ಮತ್ತು ಕಲ್ಮಶಗಳ ಪ್ರಮಾಣವು ಕಡಿಮೆಯಾಗಿರುವುದರಲ್ಲದೆ ಜೇನು ಎರಿಯು ಹಾಳಾಗದೆ ಪುನಃ ಅದೇ ಎರಿಗಳನ್ನು ಜೇನುಶೇಖರಣೆಗೆ ಉಪಯೋಗಿಸಬಹುದಾಗಿದೆ.
ಜೇನುತುಪ್ಪದ ಶೇಖರಣೆ : ಜೇನುತುಪ್ಪದಲ್ಲಿ ಮೇಣದ ಚೂರುಗಳು, ಪರಾಗದ ಕಣಗಳು, ಕಲ್ಮಶಗಳು ಮುಂತಾದ ಅನಾವಶ್ಯಕ ವಸ್ತುಗಳಿರುತ್ತವೆ. ಆದುದರಿಂದ ಜೇನುತುಪ್ಪವನ್ನು ಹೆಚ್ಚು ಕಾಲ ಕೆಡದಂತೆ ಇಡಲು ಅನಾವಶ್ಯಕ ವಸ್ತುಗಳನ್ನು ಹೊರತೆಗೆಯಬೇಕಲ್ಲದೆ  ಅದರಲ್ಲಿ ಬೆಳೆಯುವ ನೊರೆ ಶಿಲೀಂಧ್ರವನ್ನು ನಾಶಪಡಿಸಬೇಕು. ಹರಳೀಕರಣವು ಜೇನುತುಪ್ಪದ ಸಾಮಾನ್ಯ ಗುಣವಾಗಿದ್ದು ಅದರಲ್ಲಿನ ಗ್ಲೂಕೋಸ್‌ಸಕ್ಕರೆ ಕಣಗಳು. ಪರಾಗ. ಮೇಣದ ಚೂರುಗಳು. ಇತರೆ ಕಲ್ಮಶಗಳು, ತೇವಾಂಶ ಮುಂತಾದವು  ಹರಳುಗಟ್ಟುವಂತೆ ಮಾಡುತ್ತವೆ. ಅಲ್ಲದೆ ಹರಳುಗಟ್ಟುವಿಕೆಯ ಗುಣವು ಮಧುವನದ ಸುತ್ತಲಿನ ಸಸ್ಯಗಳ ಹೂಗಳು, ಪರಿಸರದ ಉಷ್ಣತೆ, ತೇವಾಂಶ ಮುಂತಾದವುಗಳನ್ನು ಸಹ ಅವಲಂಭಿಸಿರುತ್ತದೆ ಜೇನುತುಪ್ಪ ಹುಳಿಯಾಗುವಿಕೆ ಅದರಲ್ಲಿನ ನೊರೆ ಶಿಲೀಂಧ್ರದ ಪ್ರಮಾಣ, ದ್ವಿಗುಣಗೊಳ್ಳುವ ವೇಗ, ಉಷ್ಣತೆ, ತೇವಾಂಶ ಮತ್ತು ಶೇಖರಿಸುವ ಸ್ಥಿತಿಗಳನ್ನು ಅವಲಂಭಿಸಿರುತ್ತದೆ. ಇಂಗಾಲದ ಡೈ ಆಕ್ಸೈಡನ್ನು ಧೂಪಕ ರೂಪದಲ್ಲಿ ಹೊರಸೂಸಿ ಅಸಿಟಿಕ್ ಆಮ್ಲವನ್ನಾಗಿ ಪರಿವರ್ತನೆ ಮಾಡುವುದರಿಂದ ಜೇನುತುಪ್ಪ ಹುಳಿಯಾಗುತ್ತದೆ.
ಕೋಷ್ಟಕ : ಭಾರತದಲ್ಲಿ ದೊರೆಯುವ ವಿವಿಧ ಜೇನುತುಪ್ಪಗಳ ಗುಣಗಳು

ಭಾರತೀಯ ಮಾನಕ ಬ್ಯೂರೋ, ೧೯೯೭
ಜೇನುತುಪ್ಪದ ಹರಳುಗಟ್ಟುವಿಕೆಯನ್ನು ತಡೆಗಟ್ಟಲು ನೀರಿನ ಪಾತ್ರೆಯಲ್ಲಿಟ್ಟು ಕಡಿಮೆ ಶಾಖದಲ್ಲಿ ಕಾಯಿಸಲಾಗುತ್ತದೆ. ಆದರೆ ಜೇಣುತುಪ್ಪವನ್ನು ಹೆಚ್ಚಿಗೆ ಕಾಯಿಸುವುದರಿಂದ ಅದರ ರುಚಿ, ಬಣ್ಣ ಮತ್ತು ವಾಸನೆ ಹಾಳಾಗಿ ಅದರಲ್ಲಿನ ಹೈಡ್ರಾಕ್ಸಿ ಮೀಥೈಲ್ ಪರ್ ಪ್ಯೂರಾಲ್ (ಎಚ್.ಎಂ.ಎಫ್) ಅಂಶವು ನಿಗದಿತ ಪ್ರಮಾಣಕ್ಕಿಂತ ಹೆಚ್ಚಾಗಿ ಜೇನುತುಪ್ಪವು ಕೆಡುವ ಸಾಧ್ಯತೆ ಇರುತ್ತದೆ. ಜೇನುತುಪ್ಪದಲ್ಲಿನ ನೊರೆ ಶಿಲೀಂಧ್ರವನ್ನು ನಾಶಮಾಡಲು, ಕೆಡುವುದನ್ನು ತಡೆಗಟ್ಟಲು ಮತ್ತು ನೈಸರ್ಗಿಕ ವಾಸನೆ, ಬಣ್ಣ ಮತ್ತು ರುಚಿಯನ್ನು ಕಾಪಾಡಲು ಕಡಿಮೆ ಉಷ್ಣತೆಯಲ್ಲಿ ಹೆಚ್ಚಿನ ಸಮಯದವರೆಗೆ ನೇರವಾಗಿ ಅಥವಾ ನೀರಿನಲ್ಲಿ ಪರೋಕ್ಷವಾಗಿ ಕಾಯಿಸುವುದು ಅಗತ್ಯ. ಈ ರೀತಿ ಶುದ್ಧೀಕರಿಸುವ ವಿಧಾನವನ್ನು ಜೇನುತುಪ್ಪದ ಸಂಸ್ಕರಣೆ ಎಂದು ಕರೆಯುವರು. ಜೇನುತುಪ್ಪದ ಸಂಸ್ಕರಣೆಯ ವಿವಿಧ ಹಂತಗಳೆಂದರೆ ಕಾಯಿಸುವುದು, ಕರಗಿಸುವುದು, ಶೋಧಿಸುವುದು, ಶುದ್ಧೀಕರಿಸುವುದು, ತೇವಾಂಶ ತಗ್ಗಿಸುವುದು ಮತ್ತು ಜೇನುತುಪ್ಪವನ್ನು ಸೀಸೆಗಳಲ್ಲಿ ಕೆಡದಂತೆ ಶೇಖರಿಸುವುದಾಗಿವೆ.
ಕೋಷ್ಟಕ ೨೪ : ವಿವಿಧ ಜೇನುತುಪ್ಪ ಮಾದರಿಗಳ ರಾಸಾಯನಿಕ ಘಟನೆಗಳು

	೨೧.೯೯
	೬೯.೬೮
	–
	೬.೯೬
	೦.೨೨
	೦.೦೭

	೬. ಕೊಯಮತ್ತೂರು (ಬೇವಿನದು)

	೦.೧೪
	೦.೧೮

	೮. ಅಮೆರಿಕಾ (೧೯ ಮಾದರಿಗಳ ಸರಾಸರಿ)
	೧೭.೭

ಜೇನುತುಪ್ಪವು ಹೆಚ್ಚಿನ ಸಾಂದ್ರತೆಯಿಂದ ಕೂಡಿರುವುದರಿಂದ ಮತ್ತು ಶೋಧಿಸಲು ಹೆಚ್ಚು ಸಮಯ ತೆಗೆದುಕೊಳ್ಳುವುದರಿಂದ ೪೦ – ೪೫ ಡಿಗ್ರಿ ಸೆ. ಉಷ್ಣತೆಯಲ್ಲಿ  ಸ್ವಲ್ಪ ಸಮಯ ಕಾಯಿಸಬೇಕಾಗುತ್ತದೆ. ಅದರಲ್ಲಿನ ಬುರುಗು ಶಿಲೀಂಧ್ರವನ್ನು ಹಾಳು ಮಾಡಲು ೬೫ ಡಿಗ್ರಿ ಸೆ. ಉಷ್ಣತೆಯಲ್ಲಿ ೨೦ ನಿಮಿಷಗಳು ಕಾಯಿಸಬೇಕಾಗುತ್ತದೆ. ಹೆಚ್ಚು ಹರಳೀಕರಣವಿರುವ ಜೇನುತುಪ್ಪವನ್ನು ೭೦ ಡಿಗ್ರಿ ಸೆ. ಉಷ್ಣತೆಯವರೆಗೂ ಕಾಯಿಸಬಹುದಾದರೂ ಉಷ್ಣತೆಯನ್ನು ಹೆಚ್ಚಿಸಿದಲ್ಲಿ ಕಾಯಿಸುವ ವೇಳೆಯನ್ನು ಕಡಿಮೆ ಮಾಡಬೇಕಾಗುತ್ತದೆ. (ಕೋಷ್ಟಕ. ೨೫).
ಕಪ್ಪು ಬಣ್ಣದಿಂದ ಕೂಡಿದ ಜೇನುತುಪ್ಪವನ್ನು ೬೫ ಡಿಗ್ರಿ ಸೆ. ಗಿಂತ ಹೆಚ್ಚು ಕಾಯಿಸಿದಲ್ಲಿ ಇನ್ನೂ ಕಪ್ಪಾಗಿ ಅಹಿತಕರ ವಾಸನೆಯನ್ನು ಉಂಟು ಮಾಡುವುದರಿಂದಲೂ, ಅದರಲ್ಲಿನ ರಾಸಾಯನಿಕ ಎಚ್.ಎಂ.ಎಫ್ ನ ಅಂಶವು ಹೆಚ್ಚಾಗಿ ಆರೋಗ್ಯಕ್ಕೆ ಹಣಾಇಯಾಗುತ್ತದೆ. ಈ ರೀತಿಯ ಜೇನುತುಪ್ಪದ ಉತ್ಪಾದನೆಯು ೧೯೭೪ ರ ಆಹಾರ ಕಲಬೆರಕೆ ನಿಯಮವನ್ನು ಉಲ್ಲಂಘಿಸಿದಂತಾಗುತ್ತದೆ.
ಜೇನುತುಪ್ಪವನ್ನು ಮುಚ್ಚಳವಿಲ್ಲದ ಪಾತ್ರೆಗಳಲ್ಲಿ ಕಾಯಿಸುವುದರಿಂದ ಅದರ ನೈಸರ್ಗಿಕ ವಾಸನೆ. ಬಣ್ಣ ಮುಂತಾದವು ಬದಲಾಗುವ ಸಂಭವವಿರುತ್ತದೆ. ಇದು ಹೆಚ್ಚಿನ ಸಾಂದ್ರತೆಯಿಂದ ಕೂಡಿರುವುದರಿಂದ ಸಮವಾಗಿ ಬಿಸಿ ತಗುಲುವ ಸಂಭವ ಕಡಿಮೆಯಾಗುವುದರಿಂದ ಜೇನುತುಪ್ಪವನ್ನು ಉಚ್ಚಳವಿರುವ ಪಾತ್ರೆಗಳಲ್ಲಿ ಕಾಯಿಸಬೇಕು ಮತ್ತು ಕಾಯಿಸುವಾಗ ಆಗಿಂದಾಗ್ಗೆ ತಿರುವುತ್ತಿರಬೇಕು. ನಂತರ ಜೇನುತುಪ್ಪವನ್ನು ಸುಮಾರು ೧೫ ಡಿಗ್ರಿ ಸೆ. ನಲ್ಲಿ ಶೇಖರಿಸುವುದರಿಂದ ಕೆಡದಂತೆ ಹೆಚ್ಚು ಕಾಲ ಇಡಬಹುದು.
ಜೇನುತುಪ್ಪವನ್ನು ಕಡಿಮೆ ಉಷ್ಣತೆಯಾದ ಸುಮಾರು ೧೧ ಡಿಗ್ರಿ ಸೆ. ನಲ್ಲಿ ಸಂಗ್ರಹಿಸುವುದರಿಂದ ಬುರುಗು ಶಿಲೀಂಧ್ರದ ಬೆಳೆಯುವಿಕೆಯನ್ನು ನಿಯಂತ್ರಿಸಿ ಹುಳಿಯಾಗುವಿಕೆಯನ್ನು ತಡೆಗಟ್ಟಬಹುದು. ಇದನ್ನು ಶೋಧಿಸಲು ಒಮದು ಅಂಗುಲಕ್ಕೆ ಸುಮಾರು ೮ – ೧೨ ಸಣ್ಣ ರಂಧ್ರಗಳಿಂದ ಕೂಡಿದ ಶೋಧಕಗಳನ್ನು ಉಪಯೋಗಿಸುವುದು ಸೂಕ್ತ. ಈ ರೀತಿ ಶೋಧಿಸಿದ ಜೇನುತುಪ್ಪವನ್ನು ಕ್ರಮವಾಗಿ ೩೦, ೫೦ ಮತ್ತು ೮೦ ಎಳೆಗಳ ಶೋಧಕಗಳ ಮೂಲಕ ಶೋಧಿಸಬೇಕಾಗುತ್ತದೆ. ಜೇನುತುಪ್ಪವನ್ನು ಶೇಖರಿಸುವ ಬಾಟಲುಗಳು ಗಾಳಿಯಾಡದೆ ಕಬ್ಬಿಣದ ಲೋಹಗಳಿಂದ ಕೂಡಿರಬಾರದು. ಆದುದರಿಂದ ಪ್ಲಾಸ್ಟಿಕ ಬಾಟಲುಗಳು ಮತ್ತು ಗಾಜಿನ ಬಾಟಲುಗಳು ಉತ್ತಮ. ಜೇನುತುಪ್ಪ ಶೇಖರಣೆಗೆ ಉಪಯೋಗಿಸುವ ಬಾಟಲುಗಳ ಮೇಲೆ ಸರಬರಾಜುದಾರರ ಹೆಸರು ಮತ್ತು ವಿಳಾಸ, ತೂಕ. ಅಡಕದ ಪ್ರಮಾಣ, ಸಿದ್ಧಪಡಿಸಿದ ದಿನಾಂಕ, ವಾಯಿದೆಯ ಸಮಾಪ್ತ ದಿನಾಂಕ ಹಾಗೂ ಆಮದು ಮಾಡಿದ್ದಲ್ಲಿ ಅದರ ಸ್ಥಳ ಮುಂತಾದವುಗಳನ್ನು ನಮೂದಿಸಿ ಮಾರಾಟ ಮಾಡಬೇಕು.

ಸಂಸ್ಕರಿಸಿ ಶೇಖರಿಸಿರುವ ಶುದ್ಧ ಜೇನುತುಪ್ಪ
 ಆಗ್‌ಮಾರ್ಕನ್ ನಿಯಮಗಳ ಆಧಾರದ ಮೇಲೆ ಜೇನುತುಪ್ಪದಲ್ಲಿನ ತೇವಾಂಶದ ಪ್ರಮಾಣವನ್ನನುಸರಿಸಿ ಜೇನುತುಪ್ಪವನ್ನು ಮೂರು ವಿಧಗಳಾಗಿ ವಿಂಗಡಿಸಲಾಗಿದೆ. ಅವುಗಳೆಂದರೆ ಶೆ. ೨೦ ರಷ್ಟು ತೇವಾಂಶ ಹೊಂದಿದ ವಿಶೇಷ ದರ್ಜೆ, ಶೇ ೨೨ ರಷ್ಟು ತೇವಾಂಶ ಹೊಂದಿದ ಎ ದರ್ಜೆ ಮತ್ತು ಶೇ ೨೫ ರಷ್ಟು ತೇವಾಂಶ ಹೊಂದಿದ ನಿರ್ದಿಷ್ಟ ದರ್ಜೆಗಳಾಗಿವೆ. ಭಾರತೀಯ ಮಾನಕ ಬ್ಯೂರೊ ನಿಗದಿ ಪಡಿಸಿದ ವಿವಿಧ ದರ್ಜೆಯ ಜೇನುತುಪ್ಪಗಳ ಗುಣಧರ್ಮಗಳನ್ನು ಕೋಷ್ಟಕ ೨೩ ರಲ್ಲಿ ನೀಡಲಾಗಿದೆ.
ಜೇನುತುಪ್ಪವನ್ನು ಅದರಲ್ಲಿನ ಹೈಡ್ರಾಕ್ಸಿ ಮೀಥೈಲ್ ಪರ‍್ಪ್ಯೂರಾಲ್ (ಎಚ್.ಎಮ್.ಎಫ್) ಎಂಬ ರಾಸಾಯನಿಕ ಅಂಶವನ್ನು ಆಧರಿಸಿ ಮೂರು ವಿಧಗಳಾಗಿ ವಿಂಗಡಿಸಲಾಗಿದೆ. ಒಂದು ಗ್ರಾಂ ಜೇನುತುಪ್ಪದಲ್ಲಿ ಶೂನ್ಯದಿಂದ ಸುಮಾರು ೧೦ ಮೈಕ್ರೋ ಗ್ರಾಂ ಎಚ್.ಎಮ್.ಎಫ್. ಅಂಶವಿದ್ದಲ್ಲಿ ಒಂದನೇ ದರ್ಜೆಯ ಜೇನುತುಪ್ಪವೆಂದೂ, ೧೧ ರಿಂದ ೨೦ ಮೈಕ್ರೋ ಗ್ರಾಂಗಳಷ್ಟು ಇದ್ದಲ್ಲಿ ಎರಡನೇ ದರ್ಜೆಯ ಜೇನುತುಪ್ಪವೆಂದೂ ಮತ್ತು ೨೧ – ೩೦ ಮೈಕ್ರೋ ಗ್ರಾಂಗಳಷ್ಟು ಎಚ್.ಎಮ್.ಎಫ್ ಅಂಶವಿದ್ದಲ್ಲಿ ಮೂರನೇ ದರ್ಜೆಯ ಜೇನುತುಪ್ಪವೆಂದೂ ಕರೆಯಲಾಗುತ್ತದೆ. ಇದೇ ರೀತಿ ಜೇನುತುಪ್ಪದಲ್ಲಿ ಎಚ್.ಎಮ್.ಎಫ್. ಅಂಶವು ೩೦ ಮೈ. ಗ್ರಾಂಗಳಿಗೂ ಮೀರಿದಲ್ಲಿ ಅದನ್ನು ಅಶುದ್ಧ ಜೇನುತುಪ್ಪವೆಂದು ವಿಂಗಡಿಸಲಾಗಿದೆ.
ಜೇನುತುಪ್ಪದ ಸೇವನೆ ದೇಶದಿಂದ ದೇಶಕ್ಕೆ ವ್ಯತ್ಯಾಸಗೊಳ್ಳುತ್ತಿದ್ದು ಜರ್ಮನಿಯಲ್ಲಿ ವಾರ್ಷಿಕ ಒಬ್ಬರು ಸರಾಸರಿ ಒಂದು ಕಿ. ಗ್ರಾಂ. ಜೇನುತುಪ್ಪವನ್ನು ಸೇವಿಸಿದರೆ, ಅಮೆರಿಕೆಯಲ್ಲಿ ೫೦೦ ಗ್ರಾಂ ಮತ್ತು ಭಾರತದಲ್ಲಿ ಕೇವಲ ೫ ಗ್ರಾಂ ಜೇನುತುಪ್ಪವನ್ನು ಮಾತ್ರ ಸೇವಿಸಲಾಗುತ್ತಿದೆ.
ಜೇನುತುಪ್ಪವು ಶರ್ಕರಗಳಿಂದ ಕೂಡಿದ್ದು ಉಷ್ಣ ಮತ್ತು ಶಕ್ತಿಯ ಮುಖ್ಯ ಮೂಲವಾಗಿದೆ. ಒಂದು ಕಿ.ಗ್ರಾಂ. ಜೇನುತುಪ್ಪದ ಸರಾಸರಿ ಶಕ್ತಿ ೬೫ ಮೊಟ್ಟೆಗಳಿಗೆ ಸಮವಾಗುತ್ತದೆ ಇತರ ಹೋಲಿಕೆಗಳೆಂದರೆ ಇದರ ಒಂದು ಕಿ. ಗ್ರಾಂ. ಹಾಲು ಅಥವಾ ೧೨ ಕಿ. ಗ್ರಾಂ ಸೇಬು ಅಥವಾ ೨೦ ಕಿ.ಗ್ರಾಂ ಕ್ಯಾರೆಟ್‌ಗಳಿಗೆ ಸಮವಾಗಿರುತ್ತದೆ.
ಕೋಷ್ಟಕ ೨೫ : ಜೇನುತುಪ್ಪ ಸಂಸ್ಕರಣೆ ಮತ್ತು ತೇವಾಂಶ ತಗ್ಗಿಸುವಿಕೆಯಲ್ಲಿನ ವಿವಿಧ ಹಂತಗಳು
ಕಚ್ಚಾ ಜೇನುತುಪ್ಪ –> ಜೇನುತುಪ್ಪ ಹರಿಯುವಿಕೆ      –> ಶೋಧಿಸುವಿಕೆ –>  ಸಂಸ್ಕರಣೆ
ಶೂನ್ಯಭಾಗ (ವ್ಯಾಕ್ಯೂಮ್) ತೆಗೆಯುವಿಕೆ <– ಘನೀಕರಣ <– ತೇವಾಂಶ ತಗ್ಗಿಸುವಿಕೆ |
ಶೇಖರಣೆ <– ಬಾಟಲಿಗೆ ಹಾಕುವುದು <– ಸ್ಥಿರವಾಗುವಿಕೆ <– ತಂಪು ಮಾಡುವಿಕೆ
ಜೇನುತುಪ್ಪದ ಉಪಯೋಗಗಳು : ಇತಿಹಾಸದಾದ್ಯಂತ ಜೇನುತುಪ್ಪವು ಮನುಷ್ಯನ ಪ್ರಮುಖ ಸಿಹಿತಿನಿಸುಗಳಲ್ಲಿ ಒಂದಾಗಿದ್ದು ಅತಿ ಬೇಗ ಶರೀರಕ್ಕೆ  ಶಕ್ತಿಯನ್ನು ಒದಗಿಸುವ ಮೂಲವೆಂದೂ ಪರಿಗಣಿಸಲಾಗಿದೆ. ೧೦೦ ಗ್ರಾಂ ಜೇನು ತುಪ್ಪದಿಂದ ಸುಮಾರು ೩೫೦ ಕ್ಯಾಲರಿಗಳಷ್ಟು ಶಕ್ತಿ ದೊರೆಯುತ್ತಿದ್ದು ಇದರಲ್ಲಿರುವ ಕಿಣ್ವಗಳು ದೇಹದ ಪಚನಕ್ರಿಯೆಯನ್ನು ಹೆಚ್ಚಿಸುತ್ತವೆ. ಪ್ರತಿದಿನ ಒಂದು ಚಮಚ ಜೇನುತುಪ್ಪ ಸೇವಿಸುವುದರಿಂದ ಆರೋಗ್ಯ, ಶಕ್ತಿ ಮತ್ತು ಆಯಸ್ಸು ಹೆಚ್ಚುತ್ತದೆ ಎಂದು ವೈಜ್ಞಾನಿಕವಾಗಿ ದೃಢಪಡಿಸಲಾಗಿದೆ. ಜೇನು ತುಪ್ಪವನ್ನು ನೇರವಾಗಿ ತೆಗೆದುಕೊಳ್ಳುವುದು ಸಾಮಾನ್ಯವಾದರೂ, ತಿನಿಸುಗಳ ತಯಾರಿಕೆ, ಕೇಕ್‌ಹಾಗೂ ಬ್ರೆಡ್‌ಗಳು ಕೆಡದಂತೆ ಹೆಚ್ಚು ಸಮಯ ಉಳಿಸಿ ಕೊಳ್ಳುವುದಕ್ಕೂ ಬಳಸಲಾಗುತ್ತದೆಯಲ್ಲದೆ ಹಣ್ಣಿನ ರಸಗಳು ಹಾಗೂ ದೀರ್ಘಕಾಲ ಇಡಲಾಗುವ ಇತರ ಆಹಾರ ಪದಾರ್ಥಗಳಲ್ಲಿಯೂ ಸಕ್ಕರೆಗೆ ಬದಲಾಗಿ ಆಹಾರ ರಕ್ಷಕದಂತೆ ಬಳಸಲಾಗುತ್ತದೆ. ಇದು ವೈನ್‌ಮತ್ತು ಬೀರ್‌ನಂತಹ ಮಾದಕಪಾನೀಯ ತಯಾರಿಕೆಯಲ್ಲೂ ಅವಶ್ಯಕವಾಗಿದ್ದು, ಧಾರ್ಮಿಕ ಪೂಜೆ ಮತ್ತು ಪುನಸ್ಕಾರಗಳಲ್ಲಿ ಉಪಯೋಗಿಸುತ್ತಾರೆ.
ಜೇನುತುಪ್ಪವನ್ನು ಪುರಾತನ ಕಾಲದಿಂದಲೂ ಆಯುರ್ವೆದ, ಹೋಮಿಯೋಪತಿ ಹಾಗೂ ಯುನಾನಿ ಔಷಧಿಗಳಲ್ಲಿ ಬಹುವಾಗಿ ಬಳಸಲಾಗುತ್ತಿದ್ದು ಇದು ಮನುಷ್ಯನ ರಕ್ತವನ್ನು ಶುದ್ಧೀಕರಿಸುವುದಲ್ಲದೇ ಕಣ್ಣನ್ನು ಶುಚಿಗೊಳಿಸುವ ಶಕ್ತಿಯನ್ನು ಪಡೆದಿದೆ. ಶೀತ ಕೆಮ್ಮು, ಜ್ವರ, ಗಂಟಲುಉರಿ ಮತ್ತು ಸುಟ್ಟಗಾಯಗಳನ್ನು ಉಪಶಮನಗೊಳಿಸುವ ಇದು ಬ್ಯಾಕ್ಟೀರಿಯಾ, ಶಿಲೀಂಧ್ರ ಮತ್ತು ನಂಜುರೋಗ ನಿರೋಧಕ ಗುಣಗಳನ್ನೂ ಹೊಂದಿದೆ. ಇದು ಶ್ವಾಸಕಾಂಗಗಳ ಮತ್ತು ಜೀರ್ಣಾಂಗಗಳ ಅನೇಕ ತೊಂದರೆಗಳನ್ನು ನಿವಾರಿಸುವುದಲ್ಲದೆ ಕ್ಷಯ ರೋಗ, ರಕ್ತದ ಒತ್ತಡ, ಮಲಬದ್ಧತೆ ಮುಂತಾದ ರೋಗಗಳನ್ನು ಹತೋಟಿಯಲ್ಲಿಡುತ್ತದೆ. ಜೇನು ತುಪ್ಪವು ದೇಹದ ತೂಕ ಮತ್ತು ಆರೋಗ್ಯವನ್ನು ವೃದ್ಧಿಸುವುದಲ್ಲದೆ ಗಾಯಗಳನ್ನು ಗುಣಪಡಿಸಲು, ಡ್ರೆಸ್ ಮಾಡಲು ಉಪಯೋಗಿಸಲಾಗುತ್ತದೆ. ಇದೇ ರೀತಿ ಜೇನು ತುಪ್ಪದಿಂದ ಹಲ್ಲಿನ ಅನೇಕ ರೋಗಗಳು ಗುಣ ಮುಖವಾಗಿರುವುದು ಕಂಡು ಬಂದಿದ್ದು ಸಾಲ್ಮೋನೆಲ್ಲಾ. ಶಿಗೆಲ್ಲಾ. ಕ್ಲೆಬ್ಸಿಯೆಲ್ಲಾ ಮುಂತಾದ ಅಪಾಯಕಾರಿ ಬ್ಯಾಕ್ಟೀರಿಯಾಗಳನ್ನು ನಿಯಂತ್ರಿಸುವ ಶಕ್ತಿಯನ್ನು ಹೊಂದಿರುವುದರಿಂದ ಇದು ಉತ್ತಮ ನೈಸರ್ಗಿಕ ಔಷಧಿವಾಗಿದೆ.
ಜೇನುತುಪ್ಪದ ಗುಣಮಟ್ಟ ಪರೀಕ್ಷಿಸುವಿಕೆ :  ಜೇನುತುಪ್ಪದ ಗುಣಲಕ್ಷಣಗಳನ್ನು ಅನೇಕ ರಾಸಾಯನಿಕ ಪರೀಕ್ಷೆಗಳಿಂದ ದೃಢಪಡಿಸಬಹುದಾದರೂ ಈ ಮುಂದಿನ ಶಾಸ್ತ್ರೀಯ ವಿಧಾನಗಳಿಂದ ಸ್ಥಳದಲ್ಲಿಯೇ ಪರೀಕ್ಷಿಸಬಹುದಾಗಿದೆ :
೧. ಗಾಜಿನ ಜಾಡಿಯಲ್ಲಿನ ಶುದ್ಧವಾದ ನೀರಿನಲ್ಲಿ ಒಂದು ತೊಟ್ಟು ಜೇನುತುಪ್ಪವನ್ನು ಹಾಕಿದಾಗ ಜಾಡಿಯ ತಳದಲ್ಲಿ ತಲುಪಿದರೆ ಶುದ್ದ ತುಪ್ಪವೆಂದೂ ಮತ್ತು ಜಾಡಿಯ ತಳ ತಲುಪುವ ಮಾರ್ಗದಲ್ಲಿ ಕರಗಿದಲ್ಲಿ ಅಶುದ್ಧ ಜೇನುತುಪ್ಪವೆಂದು ಪರಿಗಣಿಸುವುದು.
೨. ಶೇಕಡಾ ೧೦ : ೩ ರ ನೀರು ಮತ್ತು ಅಯೋಡಿನ್‌ನಿಂದ ಕೂಡಿದ ದ್ರಾವಣಕ್ಕೆ ೩ – ೪ ತೊಟ್ಟು ಜೇನುತುಪ್ಪವನ್ನು ಸೇರಿಸಿದಲ್ಲಿ, ಬಣ್ಣದಲ್ಲಿ ಯಾವುದೇ ಬದಲಾವಣೆಯಾಗದಿದ್ದಲ್ಲಿ ಶುದ್ಧತುಪ್ಪವೆಂದು, ಕೆಂಪು ಮಿಶ್ರಿತ ಬಣ್ಣಕ್ಕೆ ತಿರುಗಿದಲ್ಲಿ ಅಶುದ್ಧವೆಂದು ತಿಳಿಯುವುದು.
೩. ಜೇನುತುಪ್ಪಕ್ಕೆ ಬೆಂಕಿಯನ್ನು ಅಂಟಿಸಿದಾಗ ಹತ್ತಿಕೊಂಡು ಉರಿದಲ್ಲಿ ಶುದ್ದತುಪ್ಪವೆಂದು ಪರಿಗಣಿಸಲಾಗುತ್ತದೆ.
೪. ಜೇನುತುಪ್ಪವನ್ನು ಬಟ್ಟೆಯ ತುಣಿಕಿನೊಂದಿಗೆ ಸುಟ್ಟಾಗ ಶಬ್ದವಿಲ್ಲದೇ ಉರಿದಲ್ಲಿ ಶುದ್ಧಜೇನುತುಪ್ಪವೆಂದೂ, ಶಬ್ದದೊಂದಿಗೆ ಉರಿದಲ್ಲಿ ಅಶುದ್ಧವೆಂದೂ ಪರಿಗಣಿಸಬಹುದು.
೫. ಎರಡು ತೊಟ್ಟು ಜೇನುತುಪ್ಪವನ್ನು ಶುದ್ಧ ಬಿಳಿಯಬಟ್ಟೆಯ ಮೇಲೆ ಹಾಕಿ ಸ್ವಲ್ಪ ಹೊತ್ತಿನ ನಂತರ ಒಗೆದಾಗ ತುಪ್ಪವು ಶುದ್ಧವಾದಲ್ಲಿ ಯಾವುದೇ ಕಲೆಯು ಉಳಿಯುವುದಿಲ್ಲ. ಆದರೆ ಜೇನುತುಪ್ಪವು ಅಶುದ್ಧವಿದ್ದಲ್ಲಿ ಬಟ್ಟೆಯ ಮೇಲೆ ಕಲೆಯು ಉಳಿಯುತ್ತದೆ.
ಜೇನುಮೇಣ
ಜೇನುಮೇಣವು ಜೇನುನೊಣಗಳ ಎರಡನೇ ಪ್ರಧಾನ ಉತ್ಪಾದನೆಯಾಗಿದ್ದು, ಸುಮಾರು ೯ – ೧೭ ದಿನಗಳ ವಯಸ್ಸಿನ ಕೆಲಸಗಾರ ನೊಣಗಳು ತಮ್ಮ ಹೊಟ್ಟೆಯ ಅಡಿಭಾಗದಲ್ಲಿರುವ ನಾಲ್ಕು ಜೊತೆ ಮೇಣದ ಗ್ರಂಥಿಗಳಿಂದ ಸ್ರವಿಸುತ್ತವೆ. ಜೇನುತುಪ್ಪ, ಪರಾಗ, ಮುಂತಾದವುಗಳನ್ನು ಶೇಖರಿಸಲು ಅಗತ್ಯವಾದ ಎರಿಗಳನ್ನು ಕಟ್ಟಲು ಜೇನು ಮೇಣವು ಅತ್ಯಗತ್ಯ. ಒಂದು ಕಿ.ಗ್ರಾಂ ಜೇನುಮೇಣವನ್ನು ಉತ್ಪಾದಿಸಲು ಜೇನುನೊಣಗಳು ಸುಮಾರು ೮ – ೧೦ ಕಿ.ಗ್ರಾಂಗಳಷ್ಟು ಜೇನುತುಪ್ಪವನ್ನು ಸೇವಿಸುತ್ತವೆ ಎಮದು ಅಂದಾಜು ಮಾಡಲಾಗಿದೆ.
ಜೇನುಮೇಣದಲ್ಲಿ ವಿವಿಧ ಆಮ್ಲಗಳು, ಹೈಡ್ರೋಕಾರ್ಬನ್‌ಗಳು ಸೇರಿದಂತೆ ಅನೇಕ ಪದಾರ್ಥಗಳಿರುತ್ತವೆ (ಕೋಷ್ಟಕ ೨೬).
ಕೋಷ್ಟಕ ೨೬ : ಜೇನುಮೇಣದಲ್ಲಿನ ರಾಸಾಯನಿಕ ಘಟಕಗಳು
	ಕ್ರ.ಸಂ
	ಘಟಕ
	ಶೇಕಡಾವಾರು ಪ್ರಮಾಣ

	೧
	ಹೈಡ್ರೋಕಾರ್ಬನ್‌ಗಳು
	೧೪

	೨
	ಮಾನೋ ಎಸ್ಟರ‍್ಗಳು
	೩೫

	೩
	ಡೈ ಎಸ್ಟರಗಳು
	೧೪

	೪
	ಟ್ರೈ ಎಸ್ಟರ್‌ಗಳು
	೩

	೫
	ಹೈಡ್ರಾಕ್ಸಿ ಮಾನೋ ಎಸ್ಟರ್‌ಗಳು
	೪

	೬
	ಹೈಡ್ರಾಕ್ಸಿ ಪಾಲಿ ಎಸ್ಟರ್‌ಗಳು
	೮

	೭
	ಮುಕ್ತ ಆಮ್ಲಗಳು
	೧೨

	೮
	ಇತರೆ
	೧೦


ಜೇನುಮೇಣದ ಗುಣಗಳು : ಜೇನುಮೇಣವು ಹಳದಿ ಬಣ್ಣದಿಂದ ಕೂಡಿದ್ದು ಜೇನುತುಪ್ಪದ ವಾಸನೆಯನ್ನು ಹೊಂದಿರುತ್ತದೆ. ಇದು ನೀರಿನಲ್ಲಿ ಕರಗುದಿಲ್ಲವಾದರೂ ತಣ್ಣಗಿನ ಆಲ್ಕೋಹಾಲ್‌ನಲ್ಲಿ ಸ್ವಲ್ಪ ಪ್ರಮಾಣದಲ್ಲಿ ಮತ್ತು ಕ್ಲೋರೋಫಾರಂ, ಈಥರ್, ಬೆಂಜಿನ್ ರಾಸಾಯನಿಕಗಳಲ್ಲಿ ಪೂರ್ಣವಾಗಿ ಕರಗುತ್ತದೆ.
ಜೇನುಮೇಣದ ಸಂಗ್ರಹ ವಿಧಾನಗಳು
ಹಳೆಯ ಎರಿಗಳಿಂದ ಮೇಣದ ಸಂಗ್ರಹ :  ಮೇಣವನ್ನು ಕರಗಿಸಲು ಉಪಯೋಗಿಸುವ ನೀರು ಖನಿಜ ಮುಕ್ತವಾಗಿದ್ದು ಮೃದುವಾಗಿರಬೇಕು. ಮೇಣದಲ್ಲಿನ ಆಮ್ಲಗಳು ಸತುವಿನೊಂದಿಗೆ ರಾಸಾಯನಿಕವಾಗಿ ವರ್ತಿಸುವುದರಿಂದ ಮೇಣದ ಬಣ್ಣವು ಮುಸುಕಾವುದಲ್ಲದೆ ಅದರ ಗುಣ ಮಟ್ಟವು ಕುಗ್ಗುವುದರಿಂದ ಮೇಣವನ್ನು ಕರಗಿಸಲು ಉಕ್ಕಿನ ಅಥವಾ ಅಲ್ಯೂಮಿನಿಯಂ ಪಾತ್ರೆ ಉತ್ತಮ. ಜೇನು ಕುಟುಂಬದಲ್ಲಿನ ಹಳೆಯ ಮತ್ತು ಕಪ್ಪಾದ ಎರಿಗಳನ್ನು ಶುದ್ಧ ನೀರಿನಲ್ಲಿ ಕೆಲವು ಗಂಟೆಗಳ ಕಾಲ ನೆನೆಸಿ ತೊಳೆಯುವುದರಿಂದ ನೀರಿನಲ್ಲಿ ಕರಗುವ ಕಶ್ಮಲಗಳನ್ನು ಹೊರತೆಗೆದು ನಂತರ ನೀರಿನಲ್ಲಿ ಹಾಕಿ ಕುದಿಸಬೇಕು. ಹೀಗೆ ಕುದಿಸಿದ ನೀರಿನಲ್ಲಿ ಮೇಣವು ಕರಗಿ ಈ ದ್ರಾವಣವನ್ನು ತೆಳುವಾದ ಬಟ್ಟೆಯ ಮೂಲಕ ಇನ್ನೊಂದು ಪಾತ್ರೆಗೆ ಶೋಧಿಸಿದಾಗ ಎಲ್ಲ ಕಲ್ಮಶಗಳು ಬಟ್ಟೆಯಲ್ಲಿಯೇ ಉಳಿದುಕೊಳ್ಳುತ್ತವೆ. ಮೇಣ ಮತ್ತು ನೀರಿನ ದ್ರಾವಣವಿರುವ ಪಾತ್ರೆಯನ್ನು ಹಾಗೆಯೇ ತಂಪಾಗಲು ಇರಿಸಿದಾಗ, ಮೇಣವು ನೀರಿನ ಮೇಲ್ಭಾಗದಲ್ಲಿ ಪದರುಗಟ್ಟುತ್ತದೆ. ಈ ಮೇಣವನ್ನು ಸಂಗ್ರಹಿಸಬಹುದಾಗಿದೆ.
ಒತ್ತುವ ಸಾಧನದಿಂದ ಮೇಣದ ಸಂಗ್ರಹ : ಮೇಣದ ಪದರುಗಳು ಅಥವಾ ಹಳೆಯ ಎರಿಗಳನ್ನು ಬಟ್ಟೆಯ ಚೀಲದಲ್ಲಿಟ್ಟು ಆ ಚೀಲವನ್ನು ಒತ್ತುವ ಸಾಧನದ ಲೋಹಗಳ ತಟ್ಟೆಗಳ ಮಧ್ಯೆ ಇಡಲಾಗುತ್ತದೆ. ಒತ್ತುವ ಸಾಧನವನ್ನು ಕುದಿಯುವ ನೀರಿನಲ್ಲಿಟ್ಟು ಮೇಣದ ಚೀಲವನ್ನು ಲೋಹದ ತಟ್ಟೆಗಳ ಮಧ್ಯೆ ತಿರುಗಣೆಯ ಸಹಾಯದಿಂದ ಒತ್ತಬೇಕು. ಹೀಗೆ ಮಾಡಿದಲ್ಲಿ ಕರಗಿದ ಮೇಣವು ಚೀಲದ ಮೂಲಕ ಹೊರಬಂದು ನೀರಿನ ಮೇಲೆ ತೇಲುತ್ತದೆ. ತಣ್ಣಗಾದ ನಂತರ ಮೇಣವನ್ನು ಹೊರತೆಗೆಯಲಾಗುತ್ತದೆ. ಹೆಚ್ಚಿನ ಪ್ರಮಾಣದಲ್ಲಿ ಹಳೆಯ ಎರಿಗಳು ದೊರೆತರೆ ಇಂಥ ಮೇಣದ ಒತ್ತುವ ಸಾಧನವು ಬಹಳ ಉಪಯುಕ್ತವಾಗಿದ್ದು. ಈ ವಿಧಾನದಲ್ಲಿ ತೆಗೆದ ಮೇಣವು ಕಪ್ಪು ಬಣ್ಣದಿಂದ ಕೂಡಿರುತ್ತದೆ.
ಹಬೆಯಿಂದ ಮೇಣ ತೆಗೆಯುವ ವಿಧಾನ : ಈ ವಿಧನದಲ್ಲಿ ಶಾಖ ನಿರೋಧಕ ಪಾತ್ರೆಯಲ್ಲಿ ಹಬೆಯನ್ನು ನೇರವಾಗಿ ಮೇಣದ ಎರಿಗಳ ಮೇಲೆ ಹಾಯಿಸಿ ಅಥವಾ ಬಹೆಯಿಂದ ಬಿಸಿ ಮಾಡಿದ ಸುರುಳಿಗಳನ್ನು ತಗುಲಿಸಿ ಮೇಣವನ್ನು ಕರಗಿಸಲಾಗುವುದು. ಕರಗಿದ ಮೇಣವು ಸಾಧನದ ಕೆಲಗೆ ಅಳವಡಿಸಿದ ಪಾತ್ರೆಯಲ್ಲಿ ಸಂಗ್ರಹಗೊಳ್ಳುವುದು.
ಸೂರ್ಯನ ಶಾಖದಿಂದ ಮೇಣ ತೆಗೆಯುವುದು : ಮೇಣವನ್ನು ಸಂಗ್ರಹಿಸುವ ವಿಧಾನಗಳಲ್ಲಿ ಸೂರ್ಯನ ಶಾಖದಿಂದ ಸಂಗ್ರಹಿಸುವುದು ಉತ್ತಮವಾಗಿದೆ. ಈ ವಿಧಾನದಲ್ಲಿ ಮೇಣವು ತೆಳ್ಳಗೆ ಕರಗಿ ಸಂಗ್ರಹಿಸುವ ಪಾತ್ರೆಗೆ ಹರಿದು ಬಿಳಿ ಬಣ್ಣಕ್ಕೆ ತಿರುಗುತ್ತದೆ. ಈ ವಿಧಾನದಿಂದ ಮೇಣವನ್ನು ಕರಗಿಸಲು ಹೆಚ್ಚು ಕಾಲ ತೆಗೆದುಕೊಂಡರೂ ಮೇಣವು ಉತ್ತಮ ಮಟ್ಟದಾಗಿರುತ್ತದೆ.
ಜೇನುಮೇಣದ ಉಪಯೋಗಗಳು :  ಜೇನುಮೇಣವನ್ನು ಈಜಿಪ್ಟಿಯನ್ನರು ಮೃತರ ಕಳೇಬರಗಳನ್ನು ಕೆಲವು ದಿನ ಕೆಡದಂತೆ ಇಡಲು ಉಪಯೋಗಿಸುತ್ತಿದ್ದುದಾಗಿ ಇತಿಹಾಸ ಮೂಲಗಳು ತಿಳಿಸುತ್ತವೆ. ಈ ಮೇಣವನ್ನು ಮೇಣದ ಹಾಳೆಗಳ ತಯಾರಿಕೆ, ಸೌಂದರ್ಯವರ್ಧಕಗಳು, ಔಷಧಿಗಳು, ಚರ್ಮದ ಮುಲಾಮು ಮತ್ತು ಇತರ ವಸ್ತುಗಳ ತಯಾರಿಕೆಯಲ್ಲಿ ಉಪಯೋಗಿಸಲಾಗುತ್ತದೆ. ಪಾದರಕ್ಷಣೆಗಳ ಹೊಳಪನ್ನು ನೀಡುವ ಪಾಲಿಷ್‌ಗಳು. ಮೇಣದ ಪ್ರತಿಮೆಗಳು. ಅಚ್ಚು ಪ್ರತಿಗಳನ್ನು ತೆಗೆಯುವ ಕಾಗದಗಳು, ಶಾಯಿಗಳು, ಅಂಟಿಸಲು ಉಪಯೋಗಿಸುವ ಟೇಪುಗಳು ಮತ್ತು ಮದ್ದು ಗುಂಡುಗಳ ಕಾರ್ಖಾನೆಗಳಲ್ಲಿ ಅನೇಕ ರೀತಿಯಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ಉಪಯೋಗಿಸಲಾಗುತ್ತದೆ.
ವಿಶ್ವ ಆಹಾರ ಮತ್ತು ಕೃಷಿ ಸಂಸ್ಥೆಯ ಪ್ರಕಾರ ಚೀನಾ ದೇಶವು ಪ್ರಪಂಚದಲ್ಲಿ ಹೆಚ್ಚು ಜೇನುಮೇಣವನ್ನು ಉತ್ಪಾದಿಸುವ ರಾಷ್ಟ್ರವಾಗಿದ್ದು ಇದು ೧೯೮೨ ರಲ್ಲಿ ಸುಮಾರು ೪೩,೪೦೦ ಮೆಟ್ರಿಕ್ ಟನ್‌ಜೇನುಮೇಣವನ್ನು ಉತ್ಪಾದಿಸಿತ್ತು. ಆದರೆ ಭಾರತವು ಕೇವಲ ೧೫ – ೨೦ ಟನ್ ಮಾತ್ರ ಜೇನುಮೇಣವನ್ನು ಉತ್ಪಾದಿಸುತ್ತಿದ್ದು. ಜೇನುಮೇಣವನ್ನು ಅಮೇರಿಕಾ, ಜರ್ಮನಿ, ಇಂಗ್ಲೆಂಡ್, ಫ್ರಾನ್ಸ ಮತ್ತು ಜಪಾನ್ ದೇಶಗಳಿಗೆ ರಫ್ತು ಮಾಡಲಾಗುತ್ತದೆ.
ರಾಜಶಾಹಿ ರಸ
ರಾಜಶಾಹಿ ರಸವು ಯುವ ಕೆಲಸಗಾರ  ನೊಣಗಳ ತಲೆಯ ಭಾಗಗಳ ಹೈಪೊಪೆರಂಜಿಯಲ್ ಗ್ರಂಥಿಗಳಿಂದ ಸ್ರವಿಸುವ ಹಾಲಿನ ಬಣ್ಣದ ದ್ರವವಸ್ತು. ಇದೊಂದು ಶೀಘ್ರ ರಕ್ತಗತವಾಗುವ ದ್ರವರೂಪದ ಆಹಾರವಾಗಿದ್ದು, ಬಿ ಜೀವಸತ್ವ, ಶಕ್ತಿಯುತವಾದ ಸಸಾರಜನಕ. ಹಾರ್ಮೋನ್‌ಗಳು ಮತ್ತು ಅಗತ್ಯವಿರುವ ಆಮ್ಲಗಳಿಂದ ತುಂಬಿರುವ ರಸವಾಗಿದೆ. ಆದ್ದರಿಂದಲೇ ಈ ರಸವನ್ನು ಹುಳುವಿನಾವಸ್ಥೆಯಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ನೀಡಿದಾಗ ಅದು ಶಕ್ತಿ ಶಾಲಿಯಾದ ರಾಣಿ ನೊಣವಾಗಿ ಬೆಳವಣಿಗೆಯಾಗುತ್ತದೆ (ಕೋಷ್ಟಕ ೨೭).
ಕೋಷ್ಟಕ  ೨೭: ಒಮದು ಗ್ರಾಂ ರಾಜಶಾಹಿ ರಸದಲ್ಲಿನ ವಿವಿಧ ರಾಸಾಯನಿಕ ಘಟಕಗಳು
	ಕ್ರ.ಸಂ
	ಘಟಕಗಳು
	ಶೇಕಡಾವಾರು ಪ್ರಮಾಣ

	೧
	ತೇವಾಂಶ
	೫೭ – ೭೦

	೨
	ಸಸಾರಜನಕ
	೧೭ – ೪೫

	೩
	ಸಕ್ಕರೆಗಳು
	೧೮ – ೫೨

	೪
	ಕೊಬ್ಬುಗಳು
	೩.೫ – ೧೯

	೫
	ಖನಿಜಗಳು
	೨ – ೩

	೬
	ಜೀವಸತ್ವಗಳು
	–


ರಾಜಶಾಹಿ ರಸವನ್ನು ಪಡೆಯುವ ತಾಂತ್ರಿಕತೆ : ರಾಜಶಾಹಿ ರಸವನ್ನು ಪಡೆಯಲು ಬಲಿಷ್ಠವೂ, ಉತ್ತಮವೂ ಆದ ರಾಣಿಯುಳ್ಳ ಜೇನುಕುಟುಂಬಗಳನ್ನು ಗುರುತಿಸಿ ಸಂಸಾರ ಕೋಣೆ, ಮತ್ತು ಜೇನು ಕೋಣೆಯನ್ನು ರಾಣಿ ತಡೆ ಹಲಗೆಯಿಂದ ಬೇರ್ಪಡಿಸಬೇಕು. ಸಂಸಾರ ಕೋಣೆಯಲ್ಲಿ ಕೋಶಾವಸ್ಥೆಯಲ್ಲಿರುವ ಜೇನುಮರಿಗಳು ಖಾಲಿ ಎರಿಗಳು ಮತ್ತು ಜೇನುತುಪ್ಪ ಹಾಗೂ ಪರಾಗವುಳ್ಳ ಚೌಕಟ್ಟುಗಳಿರಬೇಕು. ಅಂತೆಯೇ ರಾಜಶಾಹಿರಸ ಪಡೆಯಲು ಹೆಚ್ಚಿನ ದಾದಿ ನೊಣಗಳು ಅವಶ್ಯಕ. ರಾಜಶಾಹಿ ರಸ ಪಡೆಯುವ ಒಂದು ಎರಿಯ ಚೌಕಟ್ಟಿನಲ್ಲಿ ೮ – ೧೦ ಮೇಣದಿಂದ ತಯಾರಿಸಿದ ರಾಣಿ ಬಟ್ಟಲುಗಳನ್ನು ಮಾಡಿ ಕುಟುಂಬಕ್ಕೆ ನೀಡಿದಲ್ಲಿ ೬೦ – ೭೨ ಗಂಟೆಗಳ ಕಸಿಯಾದ  ನಂತರ ೨೦೦ ಮಿ.ಗ್ರಾಂ.ನಷ್ಟು ರಾಜಶಾಹಿರಸ ರಾಣಿಯ ಬಟ್ಟಲಿನಲ್ಲಿ ಶೇಖರಣೆಯಾಗಿರುತ್ತದೆ, ಈ ರಸವನ್ನು ಶುದ್ಧವಾದ ಬಾಟಲಿನಲ್ಲಿ ಶೇಖರಿಸಿಡಬಹುದು. ಈ ರೀತಿ ರಾಣಿ ಬಟ್ಟಲುಗಳನ್ನು ಮತ್ತೆ ಮತ್ತೆ ಕಸಿ ಮಾಡುವುದರ ಮೂಲಕ ಹೆಚ್ಚಿನ ರಾಜಶಾಹಿರಸವನ್ನು ಪಡೆಯಬಹುದಾಗಿದೆ.
ಫ್ರಾನ್ಸ, ಪಶ್ಚಿಮ ಜರ್ಮನಿ. ಅಮೆರಿಕಾ ಮತ್ತು ಆಸ್ಟ್ರೇಲಿಯಾ ದೇಶಗಳು ರಾಜಶಾಹಿ ರಸವನ್ನು ರಫ್ತು ಮಾಡುತ್ತವೆ. ೧೯೮೩ ರಲ್ಲಿ ಜಪಾನ್ ದೇಶವು ವರ್ಷವೊಂದಕ್ಕೆ ನೂರು ಟನ್‌ರಾಜಶಾಹಿ ರಸವನ್ನು ಬಳಸಿ ವಿಶೇಷ ದಾಖಲೆಯನ್ನು ಸ್ಥಾಪಿಸಿದೆ. ೧೯೫೯ ರಲ್ಲಿ ಇದರ ಉತ್ಪಾದನೆ ೧೦೦ ಕಿ.ಗ್ರಾಂ ಆದರೆ ನಂತರದ ೪ ವರ್ಷಗಳಲ್ಲಿ ಅದು ೧೫೦೦ ಕಿ.ಗ್ರಾಂಗಳಿಗೆ ಹೆಚ್ಚಿತು. ೧೯೮೨ ರಲ್ಲಿ ೧೪೦ ಟನ್‌ರಾಜಶಾಹಿ ರಸವನ್ನು ಜಪಾನ್‌ದೇಶ ಉತ್ಪಾದಿಸಿ ೨೨ ಕೋಟಿ ಡಾಲರ್ ಲಾಭ ಪಡೆಯಿತು. ಬಳಕೆದಾರರಿಗೆ ಮೌಲ್ಯಮಾಪನದ ಪತ್ರಿಕೆಗಳನ್ನು ಕಳುಹಿಸಿ ಅವರ ಪ್ರತಿಕ್ರಿಯೆಯನ್ನು ಅಧ್ಯಯನ ಮಾಡಿದಾಗ ರಾಜಶಾಹಿರಸದ ಸೇವನೆಯಿಂದ ಅನೇಕ ಜನರಲ್ಲಿ ನೋವು, ನಿಶ್ಯಕ್ತಿ, ಮಲಬದ್ಧತೆ ನಿವಾರಣೆ, ಆರೋಗ್ಯದಲ್ಲಿ ಸುಧಾರಣೆ, ಶೀತಕ್ಕೆ ಪ್ರತಿರೋಧ, ರಕ್ತದ ಒತ್ತಡದಲ್ಲಿ ಸಮತೋಲನ ಹಾಗೂ ಜೀರ್ಣಶಕ್ತಿಯ ವೃದ್ಧಿಯಾಗಿರುವುದು ಕಂಡುಬಂದಿದೆ.
ಔಷಧ ತಯಾರಕ ಕಂಪೆನಿ ಅರಡೈ ಫ್ರೆಂಚ್‌ರವರು ಸೇನಾ ಪಡೆಯ ಆಸ್ಪತ್ರೆಯಲ್ಲಿ ರಾಜಶಾಹಿರಸ ಚಿಕಿತ್ಸೆಗೆ ಯೋಗ್ಯವೆಂದು ಶಿಫಾರಸ್ಸು ಮಾಡಿದ್ದಾರೆ. ಇದರಲ್ಲಿನ ಜೀವಸತ್ವ ಬಿ – ೧೨ ರ ನಿರಂತರ ಸೇವನೆಯಿಂದ ಆರೋಗ್ಯ ಸುಧಾರಿಸಲು ಸಹಕಾರಿಯಾಗುವುದಲ್ಲದೆ ರೋಗನಿರೋಧಕ ಶಕ್ತಿಯೂ ಬೆಳೆಯುತ್ತದೆ.
ಜೇನುಅಂಟು (ಪ್ರೊಪ್ರೋಲಿಸ್)
ಜೇನುಅಂಟು ಗೋಂದಿನಂತೆ ಅಂಟಿಕೊಳ್ಳುವ ವಸ್ತುವಾಗಿದ್ದು ಜೇನುನೊಣಗಳು ಇದನ್ನು ಅನೇಕ ವಿಧದ ಸಸ್ಯಗಳ ಮೊಗ್ಗು ಮತ್ತು ತೊಗಟೆಗಳಿಂದ ಸಂಗ್ರಹಿಸಿ ಕೆಲವೊಮ್ಮೆ ಮೇನದೊಂದಿಗೆ ಬೆರೆಸಿ ಗೂಡನ್ನು ಕಟ್ಟಲು ಉಪಯೋಗಿಸುತ್ತವೆ. ಗೂಡಿನಲ್ಲಿ ಬೇಡದ ಜಾಗಗಳಿಗೆ, ಚೌಕಟ್ಟುಗಳ ನಡುವೆ, ಪೆಟ್ಟಿಗೆಯ ಸಂದುಗೊಂದುಗಳಿಗೆ ಈ ಅಂಟನ್ನು ಮೆತ್ತುತ್ತವೆ. ಅದರಲ್ಲೂ ಯೂರೋಪಿಯನ್‌ಜೇನು ಕುಟುಂಬಗಳಲ್ಲಿ ಇದು ಹೆಚ್ಚಾಗಿ ಕಂಡು ಬರುತ್ತದೆ. ಜೇನು ಅಂಟು ಶೇಖರಿಸುವ ಗುಣವು ಕೋಲುಜೇನಿನ ನೊಣಗಳಲ್ಲಿ ಹೆಚ್ಚಾಗಿದ್ದು ಇದು ನೈಸರ್ಗಿಕವಾಗಿ ಶತ್ರುಗಳಿಂದ ರಕ್ಷಣೆ ಪಡೆಯಲು ಗೂಡಿನ ಇಕ್ಕೆಲುಗಳ ಪೆಟ್ಟಿಗೆಗೆ ಅಂಟಿಸುತ್ತವೆ. ಜೇನು ಅಂಟಿನಲ್ಲಿ ಅರ್ಧದಷ್ಟು ರೆಸಿನ್‌ಗಳು ಮತ್ತು ಬಾಸಮ್‌ಗಳು ಮತ್ತು ಕಾಲುಭಾಗ ಮೇಣ. ಇನ್ನುಳಿದ ಕಾಲುಭಾಗ ಕೊಬ್ಬಿನಾಮ್ಲಗಳು ಮತ್ತು ಪಾಲಿ ಪೆಪ್ಪೈಡ್‌ಗಳು ಇರುತ್ತವೆ. ಇದರ ಜೊತೆಗೆ ಇದರಲ್ಲಿ ಸಸಾರಜನಕಗಳು, ಜೀವಸತ್ವಗಳು ಮತ್ತು ಖನಿಜಗಳಿರುತ್ತವೆ (ಕೋಷ್ಟಕ ೨೮).
ಈ ಅಂಟನ್ನು ಚರ್ಮರೊಗ, ಹುಣ್ಣು, ಸುಟ್ಟ ಚರ್ಮಗಳ ಮೇಲೆ ಹಚ್ಚಿ ಗುಣಪಡಿಸಬಹುದು ಮತ್ತು ಸೌಂದರ್ಯವರ್ಧಕಗಳ ಅಂಶವಾಗಿ ಈ ಅಂಟು ಬಹು ಉಪಕಾರಿಯಾಗಿದೆ.
ಕೋಷ್ಟಕ ೨೮ : ಜೇನು ಅಂಟಿನ ವಿವಿಧ ಘಟಕಗಳು ಮತ್ತು ಅವುಗಳ ಪ್ರಮಾಣ
	ಘಟಕ
	ಶೇಕಡಾವಾರು ಪ್ರಮಾಣ

	ರೆಸಿನ್‌ಗಳು ಮತ್ತು ಬಾಸಮ್‌
	೫೫

	ಸುವಾಸಣಾ ಎಣ್ಣೆ
	೧೦

	ಮೇಣ
	೩೦

	ಪರಾಗ
	೫


ಪ್ರಚಲಿತ ವೈದ್ಯಕೀಯ ಪದ್ಧತಿಯಿಂದ ಗುಣಪಡಿಸಲಾಗದ ಕೆಲವಾರು ಗರ್ಭಾಶಯಕ್ಕೆ ಸಂಬಂಧಿಸಿದ ರೋಗಗಳನ್ನು ನಿವಾರಿಸುವಲ್ಲಿ ಇದನ್ನು ಉಪಯೋಗಿಸಲಾಗುತ್ತಿದೆ. ಕಡಿಮೆ ಅವಧಿಯಲ್ಲಿ ರೋಗವನ್ನು ಗುಣಪಡಿಸುವ ಜೇನುಅಂಟಿನ ಮಹತ್ವವು ರುಮೇನಿಯ ಮತ್ತು ಆಸ್ಟ್ರೀಯ ದೇಶಗಳಲ್ಲಿ ಕಂಡುಬಂದಿದೆ. ಇಟಲಿ ದೇಶದ ಮಾರುಕಟ್ಟೆಯಲ್ಲಿ ಜೇನಿನ ಅಂಟಿನಿಂದ ತಯಾರಾದ ಹಲವಾರು ಸಾಮಗ್ರಿಗಳು ಔಷಧೀಯ ರೂಪದಲ್ಲಿ ಮಾರಲ್ಪಡುತ್ತವೆ.
ಜೇನುವಿಷ
ಜೇನುವಿಷ ಒಂದು ಪಾರದರ್ಶಕವಸ್ತು, ಕಟುವಾದ ವಾಸನೆ ಮತ್ತು ಕಹಿಯಾದ ರುಚಿ ಹೊಂದಿರುತ್ತದೆ. ಲಿಟ್ಮಸ್ ಚೀಟಿಗಳೊಡನೆ ಆಮ್ಲದಂತೆ ಪ್ರತಿಕ್ರಿಯಿಸುವ ಇದು ಮೆಲಿಟಿನ್, ಹಿಸ್ಟಮಿನ್ ಅಪಾಮಿನ್, ಪಾಸ್ಪೋಲೈಪೊಸ್, ಹ್ಯಾಲುರೋನಿಡೇಸ್, ಪಾರ್ಮಿಕ್, ಹೈಡ್ರೋಕ್ಲೋರಿಕ್ ಮತ್ತು ಆರ್ಥೊಪ್ಯಾಂತರಿಕ್ ಆಮ್ಲಗಳನ್ನು, ಟ್ರೆಪ್ಟೊಫಾನ್, ಗಂಧಕ ಮುಂತಾದ ವಸ್ತುಗಳನ್ನು ಹೊಂದಿರುವುದೆಂದು ತಿಳಿದು ಬಂದಿದೆ. ಜೇನುವಿಷ ಹಲವು ಸಸಾರಜನಕ ಹಾಗೂ ಆವಿಯಾಗುವ ಕೆಲವು ಎಣ್ಣೆಗಳನ್ನು ಹೊಂದಿರುತ್ತದೆ.
ಜೇನುವಿಷವನ್ನು ಸಂಗ್ರಹಿಸುವ ವಿಧಾನ
೧. ಅನೇಕ ಜೇನುನೊಣಗಳನ್ನು ಅಗಲವಾದ ಬಾಯಿಯಿಂದ ಕೂಡಿದ ಗಾಜಿನ ಜಾಡಿಯಲ್ಲಿ ಕೂಡಿಹಾಕಿ ಅದರ ಬಾಯಿಯನ್ನು ಈಥರ್ ರಾಸಾಯನಿಕದಿಂದ ಕೂಡಿದ ಕಾಗದದಿಂದ ಮುಚ್ಚಬೇಕು. ಈಥರ್ ಘಾಟಿನ ವಾಸನೆಯಿಂದ ಜೇನುನೊನಗಳು ಜಾಡಿಯ ಗೋಡೆಗೆ ಚುಚ್ಚುವ ಮೂಲಕ ವಿಷವನ್ನು ಹೊರಸೂಸುತ್ತವೆ. ಅನಂತರ ವಿಷವನ್ನು ಶೇಖರಿಸಬಹುದು.
೨. ಮರದ ಚೌಕಟ್ಟಿಗೆ ಅಂಟಿಸಿದ ೩ – ೪ ಸೆಂ.ಮೀ ಉದ್ದದ ತಾಮ್ರದ ತಂತಿಗೆ ವಿದ್ಯುತ್ತನ್ನು ಹರಿಸಿ. ಜೇನುನೊನಗಳನ್ನು ಆ ವಿದ್ಯುತ್ ಚಾಲಿತ ತಂತಿಗಳಿಗೆ ತಗುಲುವಂತೆ ಮಾಡಿದಾಗ ವಿದ್ಯುತ್ತಿನ ಪರಿಣಾಮದಿಮದ ಗಾಬರಿಗೊಮಡು ಮರದ ಚೌಕಟ್ಟಿಗೆ ಅಳವಡಿಸಿದ ನೈಲಾನ್ ಪರದೆಗೆ ಚುಚ್ಚುವುದರಿಂದ ಅದರ ಕೆಳಗಡೆಯ ಗಾಜಿನ ಮೇಲೆ ವಿಷವು ಶೇಖರಣೆಯಾಗುತ್ತದೆ. ಅದು ಒಣಗಿದ ನಂತರ ಹೊರತೆಗೆದು ನಂತರ ಮರದ ಚೌಕಟ್ಟನ್ನು ವಿಷ ತೆಗೆಯಲು ಉಪಯೋಗಿಸಬಹುದು.
ಕೋಷ್ಟಕ ೨೯ : ಜೇನುವಿಷದ ವಿವಿಧ ಘಟಕಗಳು
	ಘಟಕ
	ಶೇಕಡಾ ಒಣತೂಕ

	ಕಿಣ್ವಗಳು
	೧೧ – ೧೫

	ಸಸಾರಜನಕ ಮತ್ತು ಪೆಪ್ಪೈಡ್‌ಗಳು
	೬೫ – ೭೫

	ಅಮೈನುಗಳು
	೦.೫ – ೩.೦

	ಅಮೈನೋ ಆಮ್ಲಗಳು
	೦.೫ – ೧.೦

	ಸಕ್ಕರೆಗಳು
	೨

	ಪಾಸ್ಫೋಲಿಪಿಡ್‌ಗಳು
	೫

	ಆವಿಯಾಗುವ ವಸ್ತುಗಳು
	೪ – ೮


ಜೇನುವಿಷವು ಬಹು ಬೇಗನೆ ಆವಿಯಾಗುವ ವಸ್ತುವಾಗಿದ್ದು ಕೊಠಡಿಯ ಉಷ್ಣತೆಯಲ್ಲಿ ತನ್ನ ತೂಕದ ಶೇಕಡ ೩೦- ೭೦ ಭಾಗವನ್ನು ಆವಿಯ ರೂಪದಲ್ಲಿ ಕಳೆದುಕೊಳ್ಳುತ್ತದೆ. ಒಣ ಜೇನುವಿಷವು ಪಾರದರ್ಶಕ ವಸ್ತುವಾಗಿದ್ದು ನೀರಿನಲ್ಲಿ ಮತ್ತು ಆಮ್ಲಗಳಲ್ಲಿ ಸರಾಗವಾಗಿ ಕರಗುತ್ತದೆ. ಪೊಟ್ಯಾಸಿಯಂ ಪರ್ಮಾಂಗನೇಟ್ ಇದರ ಚಟುವಟಿಕೆಯನ್ನು ಕುಂದಿಸುವ ಗುಣವನ್ನು ಪಡೆದಿದ್ದು ಹೆಚ್ಚಿನ ಶಾಖ ನಿರೋಧಕ ಗುಣವನ್ನು ಹೊಂದಿದೆ. ಒಣ ರೂಪದಲ್ಲಿರುವ ಜೇನುವಿಷವು ಹಲವಾರು ವರ್ಷಗಳ ಕಾಲ ತನ್ನ ವಿಷಗುಣವನ್ನು ಉಳಿಸಿಕೊಂಡಿರುತ್ತದೆ. ನೀರಿನಲ್ಲಿ ಕರಗಿಸಿದ ಜೇಣುವಿಷದ ದ್ರಾವಣವು ಎಲ್ಲಾ ಬಗೆಯ ರೋಗಾಣುಗಳಿಂದಲೂ ಮುಕ್ತವಾಗಿರುವುದೆಂದು ತಿಳಿದು ಬಂದಿದೆ. ಈ ದ್ರಾವಣವನ್ನು ೧ : ೫೦,೦೦೦ ಅನುಪಾತಕ್ಕೆ ದುರ್ಬಲಗೊಳಿಸಿದಾಗಲೂ ರೋಗಾಣು ಮುಕ್ತವಾಗಿರುತ್ತದೆಯಲ್ಲದೆ. ಜೇನುವಿಷ ವಿಶೇಷ ಗುಣಗಳನ್ನು ಹೊಂದಿದ್ದು ನಿರಂತರ ಜೇನುಕೃಷಿಯಲ್ಲಿ ತೊಡಗಿರುವವರನ್ನು ವಾತದ ಖಾಯಿಲೆಯಿಂದ ದೂರವಿಡುತ್ತದೆ. ನರಗಳನ್ನು ಉತ್ತೇಜಿಸಿ ಕಾರ್ಯಪ್ರವೃತ್ತವಾಗಿಸುವಲ್ಲಿ ಇದು ಪರಿಣಾಮಕಾರಿಯಾಗಿದ್ದು  ಮಾನವ ಶರೀರದಲ್ಲಿರುವ ಕೊಲೆಸ್ಟ್ರಾಲನ್ನು ಕಡಿಮೆ ಮಾಡುತ್ತದೆ.
ಜೇನು ಪರಾಗ
ಪರಾಗವು ಪ್ರಕೃತಿಯಲ್ಲಿ ಸಸ್ಯಗಳಿಂದ ಸಿಗುವ ನೈಸರ್ಗಿಕ ವಸ್ತುವಾಗಿದ್ದು ಜೇನುನೊಣಗಳ ಮುಖ್ಯ ಆಹಾರವೂ ಆಗಿದೆ. ಜೇನುನೊಣಗಳು ಸಸ್ಯಗಳಿಂದ ಸಿಗುವ ಪರಾಗವನ್ನು ತಮ್ಮ ಹಿಂಗಾಲುಗಳಲ್ಲಿನ ಪರಾಗ ಬುಟ್ಟಿಗಳಲ್ಲಿ ಶೇಖರಿಸಿಕೊಂಡು ಗೂಡಿಗೆ ಮರಳುವಾಗ ಜೇನು ಕುಟುಂಬದ ಮುಖ್ಯ ದ್ವಾರದಲ್ಲಿ ಪರಾಗದ ಬೋನುಗಳನ್ನಿಟ್ಟು ಪರಾಗವನ್ನು ಶೇಖರಿಸಬಹುದಾಗಿದೆ. ಪರಾಗವನ್ನು ಬಹಳ ಹಿಂದಿನಿಂದಲೂ ಗ್ರೀಕರು, ಈಜಿಪ್ಟಿಯನ್ನರು, ಪರ್ಶಿಯನ್ನರು ಮತ್ತು ಚೀನಿಯರು ಉಪಯೋಗಿಸುತ್ತಿದ್ದುದಾಗಿ ಇತಿಹಾಸ ತಿಳಿಸುತ್ತದೆ. ಮನುಷ್ಯನು ಜೇನು ಪರಾಗವನ್ನು ಪೌಷ್ಟಿಕ ಆಹಾರವಾಗಿ ಉಪಯೋಗಿಸುತ್ತಾ ಬಂದಿದ್ದು ಪರಾಗವು ಗೊನಿಡೋಟ್ರೋಪಿಕ್ ಹಾರ್ಮೋನುಗಳನ್ನು ಹೊಮದಿರುವುದರಿಂದ ಮನುಷ್ಯರ ಪ್ರೋಸ್ಟೇಟ್ ಗ್ರಂಥಿಯು ಉತ್ತಮವಾಗಿ
ಕೋಷ್ಟಕ ೩೦: ಜೇನು ಪರಾಗದ ಘಟಕಗಳು ಮತ್ತು ಶೇಕಡಾವಾರು ಪ್ರಮಾಣ
	ಘಟಕ
	ಶೇಕಡಾವಾರು ಪ್ರಮಾಣ

	ತೇವಾಂಶ
	೧೧.೨ – ೧೨.೦

	ಸಸಾರಜನಕಗಳು
	೨೧.೦ – ೨೨.೦

	ಕೊಬ್ಬುಗಳು
	೫.೦ – ೬.೦೦

	ಇಳಿಮುಖ ಸಕ್ಕರೆ
	೨೫.೦ – ೨೬.೦

	ಇಳಿಮುಖವಲ್ಲದ ಸಕ್ಕರೆ
	೨.೦ – ೩.೦

	ಬೂದಿ
	೨.೭ – ೩.೦

	ಉಳಿದ ಅಂಶಗಳು
	೨೮.೦ – ೩೦.೦


ಕಾರ್ಯನಿರ್ವಹಿಸುತ್ತದೆಂದು ತಿಳಿಯಲಾಗಿದೆ. ಜೇನುಪರಾಗದಲ್ಲಿ ಸಸಾರಜನಕಗಳು, ಶರ್ಕರ ಪಿಷ್ಟಗಳು, ಎಸ್ಟರುಗಳು ಸೇರಿದಂತೆ ವಿವಿಧ ಘಟಕಗಳಿರುತ್ತವೆ (ಕೊಷ್ಟಕ ೩೦).
 
ಜೇನು ಕೃಷಿ : ಜೇನುನೊಣದ ದೇಹ ರಚನೆ
ಜೇನುನೊಣಗಳು ಪ್ರಮುಖವಾಗಿ ಹೂಗಳಿಂದ ಮಕರಂದವನ್ನು ಹೀರಲು ಅವಶ್ಯಕವಾದ ಬಾಯಿಯ ಭಾಗಗಳು, ಪರಾಗದ ಶೇಖರಣೆಗೆ ಕಾಲುಗಳಲ್ಲಿ ಪರಾಗ ಬುಟ್ಟಿಗಳು, ಸುಲಭವಾಗಿ ಹಾರಾಡಲು ಹಗುರವಾದ ದೇಹ, ಎರಡು ಜೊತೆ ಪಾರದರ್ಶಕ ರೆಕ್ಕೆಗಳು ಹಾಗೂ ಓಡಾಡಲು ಮೂರು ಕಾಲುಗಳನ್ನು ಹೊಂದಿವೆ (ಚಿತ್ರ ೯).

ಜೇನುನೊಣದ ಶರೀರದ ಮುಖ್ಯ ಭಾಗಗಳು
ದೇಹದ ಹೊರರಚನೆ : ಜೇನುನೊಣದ ಶರೀರ ಕೂದಲುಗಳನ್ನು ಹೊಂದಿದ್ದು ಕ್ಯುಟಿಕಲ್ ಹೊರಚರ್ಮ ಗಟ್ಟಿಯಾದ ‘ಕೈಟಿನ್’ ಎಂಬ ರಾಸಾಯನಿಕದಿಂದ ಕೂಡಿದೆ. ಈ ರಚನೆಯನ್ನು ಬಾಹ್ಯ ಅಸ್ಥಿಪಂಜರವೆಂದು ಕರೆಯುವುದೂ  ರೂಢಿಯಲ್ಲಿದೆ. ಇದು ಸ್ನಾಯುಗಳು, ನರಗಳು, ಹಾಗೂ ಇತರೆ ಒಳ ಅಂಗಾಗಳನ್ನು ಯಾವುದೇ ಅಪಾಯವಾಗದಂತೆ ರಕ್ಷಸುತ್ತದೆ. ಅಸ್ಥಿಪಂಜರದ ಹೊರ ಪೊರೆ ತೆಳುವಾದ ಪದರುಗಳಿಂದ ಕೂಡಿದೆ. ಶರೀರದ ಹೊರ ರಚನೆ ‘ಸಲ್ಸಿ’ ಎಂಬ ಭಾಗಗಳಿಂದ ಬೇರ್ಪಟ್ಟಿದೆ. ಶರೀರದ ಹೊರ ರಚನೆಯ ಕವಚವಾಗಿ ಮಾರ್ಪಾಡಾಗಿರುವ ಕೈಟನ್ನಿನ ಭಾಗವನ್ನು ಎಪೋಡಿಮ್ಸ್ ಎಂದು ಕರೆಯಲಾಗುತ್ತದೆ. ಇದು ಹೊರ ಚರ್ಮವನ್ನು ಗಟ್ಟಿ ಗೊಳಿಸುವುದಲ್ಲದೆ ಸ್ನಾಯುಗಳಿಗೆ ಅಂಟಿಕೊಳ್ಳಲು ಸಹಾಯಕವಾಗುತ್ತದೆ.
ಜೇನುನೊಣದ ಶರೀರವನ್ನು ಮೂರು ಮುಖ್ಯ ಭಾಗಗಳಾಗಿ  ವಿಂಗಡಿಸಲಾಗಿದೆ. ಅವುಗಳೆಂದರೆ ಬಾಯಿಯ ಭಾಗಗಳು, ಕಣ್ಣುಗಳು ಮತ್ತು ಕುಡಿ ಮೀಸೆಗಳನ್ನು  ಒಳಗೊಂಡಿರುವ ತಲೆ, ಕಾಲುಗಳು ಮತ್ತು ರೆಕ್ಕೆಗಳನ್ನು  ಹೊಂದಿರುವ ಎದೆ ಮತ್ತು ಜೀರ್ಣಾಂಗದ ಹೆಚ್ಚಿನ ಭಾಗಗಳನ್ನು ಹೊಂದಿರುವ ಹೊಟ್ಟೆ, ತಲೆಯ ಅಲುಗಾಡುವಿಕೆ ಎದೆಯ ಭಾಗ ಮತ್ತು ತಲೆಯ ಕೆಳ ಭಾಗದಲ್ಲಿ ಐದು ಜೊತೆ ಸ್ನಾಯುಗಳನ್ನು ಅವಲಂಭಿಸಿರುತ್ತದೆ. ಎದೆಯ ಭಾಗ ಮೂರು ತುಂಡುಗಳಿಂದ  ಕೂಡಿದೆ. ಹೊಟ್ಟೆಯಲ್ಲಿ ೧೦ ತುಂಡುಗಳಿದ್ದು ಮೊದಲ ಹೊಟ್ಟೆಯ ತುಂಡು ಎದೆಯೊಂದಿಗೆ ಸೇರಿ ಪ್ರೊಪೋಡಿಯಂ ಆಗಿ ಮಾರ್ಪಾಡಾಗಿದೆ. ರೆಕ್ಕೆಗಳನ್ನು ಒಳಗೊಂಡಿರುವ ಎದೆಯ ಭಾಗ ಮತ್ತು ಪ್ರೊಪ್ರೋಡಿಯಂ ಅನ್ನು ಒಟ್ಟಾಗಿ ಆಲಿಟ್ರಂಕ್ ಭಾಗ ಎಂದು ಕರೆಯಲಾಗುತ್ತದೆ (ಚಿತ್ರ ೯).
ತಲೆ
ಕಣ್ಣು : ಜೇನುನೊಣಗಳಲ್ಲಿ ಎರಡು ಬಗೆಯ ಕಣ್ಣುಗಳನ್ನು ಕಾಣಬಹುದು – ಕೂಡು ಕಣ್ಣುಗಳು ಮತ್ತು ಸರಳ ಕಣ್ಣುಗಳು. ಕೆಲಸಗಾರ ನೊಣಗಳ ಕೂಡು ಕಣ್ಣುಗಳಲ್ಲಿ ೪೦೦೦ – ೫೦೦೦, ರಾಣಿನೊಣದ ಕಣ್ಣುಗಳಲ್ಲಿ ೩೦೦೦ – ೪೦೦೦ ಮತ್ತು ಗಂಡು ನೊಣದ ಕಣ್ಣುಗಳಲ್ಲಿ ೮೦೦೦ ಕ್ಕೂ ಹೆಚ್ಚು ಏಕಾಂಶ ಒಮಾಟಿಡಿಯಾ ಎಂಬ ರಚನೆಗಳಿರುತ್ತವೆ. ಪ್ರತಿ ಏಕಾಂಶವು ಹೊರಭಾಗದಲ್ಲಿ ಪಾರದರ್ಶಕ ಪಟಲ, ಶಂಕು ಮತ್ತು ದಿಂಡುಗಳನ್ನು ಹೊಂದಿರುತ್ತದೆ. ದೃಷ್ಟಿಕೋನ ಎಂಟು ಅಕ್ಷಿಪಟಲ ಕೋಶಗಳಿಂದ ಸುತ್ತುವರಿದಿರುತ್ತದೆ. ಸ್ಫಟಿಕದ ಶಂಕುವಿನ ಹಿಂಬದಿಯು ಪಾರದರ್ಶಕ ಪಟಲದ ವರ್ಣಕೋಶಗಳಿಂದ ಕೂಡಿದೆ. ಜೇನು ನೊಣಗಳು ತಮ್ಮ ಕೂಡು ಕಣ್ಣುಗಳಲ್ಲಿ ಅಸಂಖ್ಯಾತ ಮಸೂರಗಳಿದ್ದು ಅತಿ ದೂರ ಮತ್ತು ಸೂಕ್ಷ್ಮವಾದ ಚಲನವಲನಗಳನ್ನು ತಿಳಿಯಲು ಸಹಾಯಕವಾದರೆ ಸರಳ ಕಣ್ಣುಗಳಲ್ಲಿ ಒಂದೊಂದು ಮಸೂರವಿದ್ದು ಸಮೀಪವಿರುವ ವಸ್ತುಗಳನ್ನು ಮತ್ತು ಬೆಳಕಿನ ತೀವ್ರತೆಯನ್ನು ಗುರುತಿಸಲು ನೆರವಾಗುತ್ತವೆ.
ಕುಡಿ ಮೀಸೆ : ಕುಡಿಮೀಸೆಯಲ್ಲಿ ಮೂರು ವಿಭಾಗಗಳು – ಬುಡ, ವೃಂತ ಮತ್ತು ಕಶಾಂಗ, ಬುಡ ಮತ್ತು ವೃಂತ ಒಂದೊಂದು ತುಂಡಿನ ಭಾಗವಾಗಿ ಕಶಾಂಗ ಅನೇಕ ತುಂಡುಗಳಿಂದ ಕೂಡಿರುತ್ತದೆ. ಕುಡಿಮೀಸೆಗಳು ಉದ್ದವಾಗಿದ್ದು ರಾಣಿನೊಣ ಮತ್ತು ಕೆಲಸಗಾರ ನೊಣಗಳಲ್ಲಿ ೧೧ ಮತ್ತು ಗಂಡು ನೊಣಗಳಲ್ಲಿ ೧೨ ತುಂಡುಗಳಿರುತ್ತವೆ. ತಲೆಗೆ ಅಂಟಿಕೊಂಡಿರುವ ನಾಲ್ಕು ಸ್ನಾಯುಗಳು ಕುಡಿ ಮೀಸೆ ಅಲುಗಾಡಿಸುವಿಕೆಯನ್ನು ನಿಯಂತ್ರಣದಲ್ಲಿಡುತ್ತವೆ. ಕೆಲಸಗಾರ ನೊಣಗಳು ತಮ್ಮ ಕುಡಿಮೀಸೆಗಳನ್ನು ಇತರೆ ನೊಣಗಳೊಂದಿಗೆ ಸ್ಪರ್ಶಿಸುವುದರ ಮೂಲಕ ಸಂವಹನ ಕ್ರಿಯೆಯನ್ನು ನಡೆಸುತ್ತವೆ. ಈ ಕುಡಿಮೀಸೆಗಳ ರಚನೆಗಳಿಂದ ರುಚಿ, ಹೂಗಳ ಸುವಾಸನೆ, ಶತ್ರುಗಳಿಂದ ರಕ್ಷಣೆ, ಗಾಳಿ ಬೀಸುವ ದಿಕ್ಕು, ಶಬ್ದ, ಉಷ್ಣತೆ, ತೇವಾಂಶ ಮುಂತಾದವುಗಳನ್ನು ತಿಳಿಯಲು ಸಾಧ್ಯವಾಗುತ್ತದೆ.
ಬಾಯಿಯ ಭಾಗಗಳು : ಜೇನುನೊಣಗಳ ಬಾಯಿಯ ಭಾಗಗಳು ಅಗಿದು ನೆಕ್ಕುವ ಬಗೆಯದಾಗಿವೆ. ಅವು ಘನ ಪದಾರ್ಥಗಳನ್ನು ದ್ರವಪದಾರ್ಥಗಳನ್ನಾಗಿ ಪರಿವರ್ತಿಸಿ ನೆಕ್ಕುತ್ತವೆ. ತಲೆಯ ಇಕ್ಕೆಲಗಳಿಗೂ ಅಂಟಿಕೊಂಡಿರುವ ಒಂದು ಜೊತೆ ಮೇಲ್ದವಡೆಗಳು, ಕೆಳದವಡೆ ಮತ್ತು ಕೆಳತುಟಿಗಳಿಂದ ಕೂಡಿರುವ ನಾಲಗೆ ಇರುತ್ತದೆ. ದವಡೆಗಳು ಗಟ್ಟಿಯಾಗಿದ್ದು ಬಲಯುತ ಸ್ನಾಯುಗಳಿಂದ ತಲೆಯಭಾಗಕ್ಕೆ ಅಂಟಿಕೊಂಡಿರುತ್ತವೆ. ಕೆಲಸಗಾರ ನೊಣಗಳ ದವಡೆಗಳು ಆಹಾರವನ್ನು ಅಗಿಯಲು, ಮೇಣ ಮತ್ತು ಜೇನು ಅಂಟನ್ನು ಬೇಕಾದ ಆಕಾರಕ್ಕೆ ಪರಿವರ್ತಿಸಲು ಮರಿಹುಳು ಮತ್ತು ರಾಣಿಗೆ ಆಹಾರವನ್ನು ತಿನ್ನಿಸಲು, ಕುಟುಂಬದ ಸ್ವಚ್ಛತೆಯನ್ನು ಕಾಪಾಡಲು ಮತ್ತು ಶತ್ರುಗಳನ್ನು ಎದುರಿಸಲು ಸಶಕ್ತವಾಗಿರುತ್ತವೆ.

ಕೆಲಸಗಾರಜೇನುನೊಣದ ತಲೆಯ ಭಾಗಗಳು
 ನಾಲಗೆಯು ದ್ರಪದಾರ್ಥಗಳಿಂದ ಕೂಡಿದ ಮಕರಂದ, ಜೇನುತುಪ್ಪ ಮತ್ತು ನೀರನ್ನು ಶರೀರದೊಳಗೆ ತೆಗೆದುಕೊಳ್ಳಲು ಸಹಾಯಕವಾಗುತ್ತದೆ. ಇದು ವಿವಿಧ ಜಾತಿಯ ನೊಣಗಳೊಂದಿಗೆ ಆಹಾರವನ್ನು ವಿನಿಮಯ ಮಾಡಿಕೊಳ್ಳಲು, ಚೋದಕ ರಾಸಾಯನಿಕಗಳನ್ನು ನೆಕ್ಕುವ ಮೂಲಕ ಗೂಡಿನಲ್ಲಿ ಹರಡಲು ಸಹಾಯವಾಗುತ್ತದೆ. ಕೆಳದವಡೆಯ ಗೇಲಿಯಾ ಮತ್ತು ಕೆಳತುಟಿಯ ತುಂಡುಗಳು ಸೇರಿ ನಾಲಿಗೆಯ ಸುತ್ತಲು ನಳಿಕೆಯಾಕಾರದಲ್ಲಿ ಜಿಹ್ವೆಯಾಗಿ ಮಾರ್ಪಟ್ಟಿವೆ. ಜಿಹ್ವೆಯು ಹೆಚ್ಚು ಕೂದಲುಗಳಿಂದ ಕೂಡಿದ ನಾಲಗೆಯಾಗಿದ್ದು ಗಟ್ಟಿಯಾದ ಫಲಕಗಳಿಂದ ಕುಡಿದೆ. ಇದರ ತುಟಿಯಲ್ಲಿನ ಕಶಾಂಗದಿಂದ ದ್ರಪದಾರ್ಥಗಳನ್ನು ನೆಕ್ಕಿ ಬಾಯಿಯ ಭಾಗಕ್ಕೆ ಬಿಡುತ್ತದೆ. ಜಿಹ್ವೆಯ ಬುಡದಲ್ಲಿ ಸ್ನಾಯುಗಳಿಂದ ಕುಡಿದ ಟೊಳ್ಳಾದ ಸೈಬೇರಿಯಂ ಎಂಬ ಭಾಗವು ದ್ರವಪದಾರ್ಥಗಳನ್ನು ಎಳೆಯಲು ಸಹಾಯಕವಾಗುತ್ತದೆ. ದ್ರವಪದಾರ್ಥಗಳ ಚಲನೆಯು ಜಿಹ್ವೆಯ ಚಲನೆಯನ್ನು ಅವಲಂಭಿಸಿದ್ದು ಸ್ನಾಯುಗಳ ಶಕ್ತಿಯಿಂದ ದ್ರವಪದಾರ್ಥಗಳನ್ನು ನೆಕ್ಕುತ್ತವೆ (ಚಿತ್ರ ೧೦).
ಎದೆ : ಎದೆಯು ಜೇನುನೊಣದ ದೇಹದ ಎರಡನೇ ಭಾಗವಾಗಿದ್ದು ಮುರು ತುಂಡುಗಳಿಂದ ಕೂಡಿರುತ್ತದೆ. ಎದೆಯ ಮೊದಲನೆ ತುಂಡನ್ನು ಮುನ್ನೆದೆ ಎಂದು ಕರೆಯಲಾಗಿದ್ದು ಮೊದಲನೆ ಜೊತೆ ಕಾಲುಗಳನ್ನು ಹೊಂದಿರುತ್ತದೆ. ಎರಡನೆ ತುಂಡನ್ನು ಮಧ್ಯದ ಎದೆ ಎಂದು ಕರೆಯಲಾಗಿದ್ದು ಎರಡನೆ ಜೊತೆ ಕಾಲುಗಳನ್ನು ಮತ್ತು ಮುಂದಿನ ರೆಕ್ಕೆಗಳನ್ನು ಹೊಂದಿರುತ್ತದೆ. ಮೂರನೇ ತುಂಡನ್ನು ಹಿನ್ನೆದೆ ಎಂದು ಕರೆಯಲಾಗಿದ್ದು ಮೂರನೆ ಜೊತೆ ಕಾಲುಗಳನ್ನು ಮತ್ತು ಹಿಂದಿನ ರೆಕ್ಕೆಗಳನ್ನು ಹೊಂದಿರುತ್ತದೆ. ಹಿನ್ನೆದೆಯು ಹೊಟ್ಟೆಯ ಮೊದಲ ತುಂಡಿನೊಂದಿಗೆ ಅಂಟಿಕೊಂಡಿದ್ದು ಅದನ್ನು ಪ್ರೊಪ್ರೊಡಿಯಂ ಎಂದು ಕರೆಯಲಾಗುತ್ತದೆ. ಪ್ರೊಪ್ರೊಡಿಯಂ ಜೇನುನೊಣಗಳ ಪ್ರಧಾನ ಲಕ್ಷಣವಾಗಿದ್ದು ದೇಹವು ಮುಕ್ತವಾಗಿ ಚಲಿಸಲು ಸಹಾಯಕವಾಗುತ್ತದೆ. ಎದೆಯು ಕೆಲಸಗಾರ ನೊಣಗಳಲ್ಲಿ ಹೆಚ್ಚಿನ ಕೂದಲುಗಳಿಂದ ಕೂಡಿದ್ದರೆ ಗಂಡುನೊಣಗಳಲ್ಲಿ ಕಡಿಮೆ ಕೂದಲು ಮತ್ತು ರಾಣಿನೊಣದ ಎದೆ ಕೂದಲು ರಹಿತವಾಗಿರುತ್ತದೆ.
ಕಾಳುಗಳು : ಜೇನುನೊಣಗಳಲ್ಲಿ ಮೂರು ಜೊತೆ ಕಾಲುಗಳಿದ್ದು ಒಂದೊಂದು ಜೊತೆ ಮುನ್ನೆದೆ, ಮಧ್ಯದ ಎದೆ ಮತ್ತು ಹಿನ್ನೆದೆ ಪಕ್ಕಗಳಲ್ಲಿ ಕಂಡು ಬರುತ್ತವೆ. ಪ್ರತಿ ಕಾಲು ಸೊಂಟ, ತೊಡೆಯ ಗುಬುಟು, ತೊಡೆ, ಮೊಣಕಾಲು, ಪಾದ ಮತ್ತು ಮುಂದಿನ ಪಾದಗಳೆಂಬ ಆರು ಪ್ರಮುಖ ಭಾಗಗಳಿಂದ ಕೂಡಿವೆ (ಚಿತ್ರ ೧೧). ಪಾದವು ಅನೇಕ ಚಿಕ್ಕ ಭಾಗಗಳಾಗಿ ವಿಂಗಡನೆಯಾಗಿರುತ್ತದೆ. ಮುಂದಿನ ಪಾದವು ಚಿಕ್ಕ ಭಾಗವಾಗಿದ್ದು ಒಂದು ಜೊತೆ ಪಕ್ಕದ ಉಗುರುಗಳನ್ನು ಮಧ್ಯ ಭಾಗದಲ್ಲಿ ಆರೋಲಿಯಂ ಎಂಬ ರಚನೆಯನ್ನು ಹೊಂದಿರುತ್ತದೆ, ಕಾಲಿನ ಕೊನೆಯ ಭಾಗಗಳು ಸುಲಭವಾಗಿ ನಡೆಯಲು ಮತ್ತು ಉಗುರುಗಳು ಸಮಾನಾಂತರ ವಸ್ತುಗಳ ಮೇಲೆ ನಡೆಯಲು ಸಹಾಯಕವಾಗುತ್ತವೆ. ಎರಿಯನ್ನು ಕಟ್ಟುವಾಗ ಮೇಣವನ್ನು ಅರೆಯಲು ಈ ಉಗುರುಗಳನ್ನು ಉಪಯೋಗಿಸುತ್ತವೆ. ಜೇನುನೊಣಗಳ ಕಾಲುಗಳು ಸೂಕ್ತ ರಚನೆಗಳನ್ನು ಹೊಂದಿದ್ದು ನಿಗದಿತ ಕಾರ್ಯದಲ್ಲಿ ಬಳಕೆಯಾಗುತ್ತವೆ. ಮುಂದಿನ ಕಾಲುಗಳ ಕೂದಲಿನಿಂದ ಕೂಡಿದ ಕುಂಚವನ್ನು ತಲೆಯ ಭಾಗದಿಂದ ಧೂಳು, ಪರಾಗ ಮತ್ತು ಅನಗತ್ಯ ಪದಾರ್ಥಗಳನ್ನು ಶುಚಿಗೊಳಿಸಲು ಬಳಸುತ್ತವೆ. ಮುಂಗಾಲುಗಳಲ್ಲಿ ಪಾದದ ಮಾರ್ಪಾಡಿದ್ದು ಇದು ಕುಡಿ ಮೀಸೆಗೆ ಯಾವುದೇ ಪದಾರ್ಥವು ಅಂಟಿಕೊಂಡಲ್ಲಿ ಶುಚಿಗೊಳಿಸಲು ಸಹಾಯಕವಾಗುತ್ತದೆ. ಮಧ್ಯದ ಕಾಲುಗಳು ಕೂದಲಿನಿಂದ ಕೂಡಿದ್ದು ಅದರ ಮೊಣಕಾಲಿನ ಮೇಲಿನ ಮುಳ್ಳು ಎರಿಯಲ್ಲಿನ ಮೇಣದ ಕಣಗಳನ್ನು ರಚಿಸುವಲ್ಲಿ ಉಪಯೋಗಿಸಲಾಗುತ್ತದೆ. ಹಿಂದಿನ ಕಾಲುಗಳಲ್ಲಿ ಪರಾಗ ಬುಟ್ಟಿಯ ರಚನೆಯಿದ್ದು ಪರಾಗವನ್ನು ತರಲು ಅಗತ್ಯವಾಗಿರುತ್ತದೆ. ಕೆಲಸಗಾರ ಜೇನುನೊಣಗಳ ಕಾಲುಗಳಲ್ಲಿನ ಮಾರ್ಪಾಡು ರಾಣಿ ಮತ್ತು ಗಂಡು ನೊಣಗಳಲ್ಲಿರುವುದಿಲ್ಲ. 

ಕೆಲಸಗಾರ ಜೇನುನೊಣದ ಮಧ್ಯದ ಕಾಲು ಮತ್ತು ಹಿಂಗಾಲಿನ ರಚನೆ
ರೆಕ್ಕೆಗಳು : ರೆಕ್ಕೆಗಳು ತೆಳುವಾದ ಪಾರದರ್ಶಕ ಪೊರೆಯಿಂದ ಕೂಡಿ ದೇಹವನ್ನು ಮುಚ್ಚಿರುತ್ತವೆ. ಜೇನು ನೊಣಗಳ ಎರಡು ಜೊತೆ ರೆಕ್ಕೆಗಳಲ್ಲಿ ಮುಂದಿನ ಜೊತೆ ದೊಡ್ಡವಾಗಿದ್ದು ತ್ರಿಭುಜಾಕೃತಿಯಲ್ಲಿ ಹೊರ ಮೇಲ್ಮೈ ಹೊಂದಿರುತ್ತವೆ (ಚಿತ್ರ ೧೨). ಹಿಂದಿನ ರೆಕ್ಕೆಗಳು ಗಾತ್ರದಲ್ಲಿ ಚಿಕ್ಕವಾಗಿದ್ದು ಇದರ ಹೊರ ಭಾಗದಲ್ಲಿ ಹ್ಯಾಮುಲೈ ಎಂಬ ಕೊಂಡಿಯಂತಹ ರಚನೆಯು ಮುಂದಿನ ರೆಕ್ಕೆಯೊಂದಿಗೆ ಕೂಡಿಕೊಳ್ಳಲು ಸಹಾಯಕವಾಗುತ್ತದೆ. ಇದನ್ನು ರೆಕ್ಕೆ ಜೋಡಿಸುವಿಕೆಯ ಯಾಂತ್ರಿಕ ಕ್ರಮವೆಂದು ಕರೆಯಲಾಗಿದ್ದು ವಿಶೇಷವಾಗಿ ಜೇನುನೊಣಗಳಲ್ಲಿ ಮಾತ್ರ ಕಂಡು ಬರುತ್ತದೆ.

ಕೆಲಸಗಾರ ಜೇನುನೊಣದ ಮುಂದಿನ ಮತ್ತು ಹಿಂದಿನ ರೆಕ್ಕೆಯ ಸ್ನಾಯುಗಳು
ರೆಕ್ಕೆಗಳು ಬಲಿಷ್ಠ ಜೇನುನೊಣಗಳು ವೇಗದಿಂದ ಹಾರಲು ಶಕ್ತವಾಗಿವೆ ಹಾಗೂ ಗೂಡನ್ನು ಸೇರುವಾಗ ರೆಕ್ಕೆಗಳನ್ನು ಮಡಚಿಕೊಂಡು ಒಳಗೆಹೋಗುತ್ತವೆ. ಜೇನುನೊಣಗಳಲ್ಲಿ ಬಲವುಳ್ಳ ಸ್ನಾಯುಗಳು ಎದೆಯ ಭಾಗದಲ್ಲಿರುವುದರಿಂದ ನೊಣಗಳು ವೇಗದಿಂದ ಹಾರಲು ಸಮರ್ಥವಾಗಿವೆ. ಒಂದು ಜೊತೆ ಸ್ನಾಯುಗಳು ಮುಂದೂಡಲು ಸಹಕಾರಿಯಾದರೆ ಇನ್ನೊಂದು ಜೊತೆ ಹಿಂದೂಡಲು ಸಹಕಾರಿಯಾಗುತ್ತವೆ. ಇವು ಎಷ್ಟು ವೇಗದಿಂದ ಹಾರುತ್ತಿದ್ದರೂ ತಕ್ಷಣವೇ ನಿಲ್ಲುವುದು ಹಾಗೂ ತಕ್ಷಣವೇ ಅತಿ ವೇಗದಲ್ಲಿ ಹಾರುವುದು ಜೇನುನೊಣಗಳಿಗೆ ಸಾಮಾನ್ಯ. ಗಂಡು ನೊಣಗಳು ಕೆಲಸಗಾರ ನೊಣಗಳಿಗಿಂತ ಸ್ವಲ್ಪ ಮಟ್ಟಿಗೆ ದೊಡ್ಡವಾಗಿದ್ದರೂ ದವಡೆಯಲ್ಲಿ ಕಚ್ಚಿಕೊಂಡು ದೂರ ಹಾರಿ ಬಿಸಾಡುವುದನ್ನು ನೊಣಗಳಲ್ಲಿರುವ ಸ್ನಾಯುಗಳ ಶಕ್ತಿಯನ್ನು ತೋರಿಸುತ್ತದೆ.
ಹೊಟ್ಟೆ : ಜೇನುನೊಣದ ಹೊಟ್ಟೆ ೧೦ ತುಂಡುಗಳಿಂದ ಕೂಡಿ, ಮೊದಲ ತುಂಡು ಎದೆಯ ಭಾಗದೊಂದಿಗೆ ಸೇರಿಕೊಂಡಿದೆ. ಕೆಲಸಗಾರ ಮತ್ತು ರಾಣಿನೊಣದ ಹೊಟ್ಟೆಯಲ್ಲಿನ ಆರು ತುಂಡುಗಳು ಸ್ಪಷ್ಟವಾಗಿ ಕಂಡುಬಂದರೆ ಉಳಿದ ತುಂಡುಗಳು ಕೊನೆಯ ತುಂಡಿನೊಂದಿಗೆ ಹೊಂದಿಕೊಂಡಿರುತ್ತವೆ. ಆದರೆ ಗಂಡುಜೇನುನೊಣಗಳಲ್ಲಿ ಏಳು ತುಂಡುಗಳನ್ನು ಸ್ಪಷ್ಟವಾಗಿ ಕಾಣಬಹುದಾಗಿದೆ. ಹೊಟ್ಟೆಯ ಭಾಗದಲ್ಲಿ ನಾಲ್ಕು ಜೊತೆ ಮೇಣದ ಗ್ರಂಥಿಗಳು, ಸುವಾಸನಾ ಗ್ರಂಥಿಗಳು ಹಾಗೂ ಕೆಲಸಗಾರ ಮತ್ತು ರಾಣಿನೊಣಗಳಲ್ಲಿ ಮುಳ್ಳಿನಕೊಂಡಿಗಳಿರುತ್ತವೆ.
ವಿಷದ ಕೊಂಡಿ : ವಿಷದ ಕೊಂಡಿ ಉದ್ದವಾಗಿ ಮೊಟ್ಟೆ ಇಡುವಂತಹ ಅವಯವದ ರಚನೆಯಾಗಿದ್ದು ಕುಟುಂಬದ ರಕ್ಷಣಾ ಆಯುಧವಾಗಿ ಮಾರ್ಪಾಡಾಗಿದೆ. ವಿಷದ ಕೊಂಡಿ ಹೊಟ್ಟೆಯ ಏಳನೆ ತುಂಡಿನ ಮೇಲ್ಭಾಗದ ಕೋಣೆಯಲ್ಲಿದ್ದು ಮತ್ತು ಕೆಳಭಾಗದ ಫಲಕಗಳ ನಡುವೆ ಕಂಡುಬರುತ್ತದೆ. ವಿಷದ ಕೊಂಡಿ ಏಳು ಜೊತೆ ಫಲಕಗಳಿಂದ ಕೂಡಿ ಕೊಂಡಿಯ ಭಾಗಕ್ಕೆ ಅಂಟಿಕೊಂಡಿರುವ ಚಲನೆಯ ಹಾಗೂ ಉದ್ದವಾದ ತೂರಿಸುವ ಎರಡೂ ಭಾಗಗಳು ಒಂದಕ್ಕೊಂದು ಪರಸ್ಪರ ಹೊಂದಿಕೊಂಡಿವೆ.
ವಿಷದ ಕೊಂಡಿಯಲ್ಲಿ ಸೂಜಿಯಂತಹ ಒಂದು ಸ್ಟೈಲೆಟ್ ಮತ್ತು ಎರಡು ಈಟಿಗಳಿರುತ್ತವೆ. ಸ್ಟೈಲೆಟ್ ಅಡಿಭಾಗವು ಉಬ್ಬಿಕೊಂಡಿದ್ದು ಇದಕ್ಕೆ ಒಂದು ಜೊತೆ ಚೂಪಾದ ಕಾಂಡೈಲುಗಳಿರುತ್ತವೆ. ಪ್ರತಿ ಈಟಿಗೆ ಒಂದು ಮೇಲಿನ ಜಾಡಿ ಇರುತ್ತದೆ. ಸ್ಟೈಲೆಟ್ ಮತ್ತು ಈಟಿಗಳು ವಿಷ ಕೊಳವೆಯಾಗಿ ಮಾರ್ಪಾಡಾಗಿ ವಿಷಚೀಲದಿಂದ ವಿಷವು ಕೊಂಡಿಗೆ ಹರಿಯುತ್ತದೆ. ಈಟಿಗಳು ಗಟ್ಟಿಯಾಗಿದ್ದು ಕೆಲಸಗಾರ ನೊಣಗಳಲ್ಲಿ ಚೆನ್ನಾಗಿ ವೃದ್ಧಿಯಾಗಿರುತ್ತವೆ. ರಾಣಿನೊಣದ ಕೊಂಡಿಯಮುಳ್ಳು ಚೂಪಾಗಿರುವುದರಿಂದ ಅದರ ವಿಷ ಕೊಂಡಿ ಸುಲಭವಾಗಿ ಕಳಚಿಕೊಳ್ಳುವುದಿಲ್ಲ. ಆದರೆ ಕೆಲಸಗಾರ ನೊಣಗಳಲ್ಲಿ ವಿಷ ಕೊಂಡಿ ಬಗ್ಗಿರುವ ಮುಳ್ಳು ಕೊಕ್ಕೆಗಳಿಂದ ಕೂಡಿರುವುದರಿಂದ ಚುಚ್ಚಿದಾಗ ಸುಲಭವಾಗಿ ಕಳಚಿಕೊಳ್ಳುತ್ತದೆ. ವಿಷದ ಕೊಂಡಿಗೆ ಮೂರು ಜೊತೆ ತಟ್ಟೆಗಳು ಅಂಟಿಕೊಂಡಿದ್ದು ಕೊಂಡಿಯ ಸ್ರರ್ಶಾಂಗವು ವಿಷಜಾಲ, ವಿಷಗ್ರಂಥಿ ಮತ್ತು ಕ್ಷಾರೀಯ ಗ್ರಂಥಿಗಳಿಂದ ಕೂಡಿರುತ್ತವೆ. ಈ ಎಲ್ಲಾ ಅಂಗಾಂಗಗಳು ಚುಚ್ಚುವ ಕ್ರಿಯೆಯಲ್ಲಿ ಪಾಲ್ಗೊಂಡು ಸ್ನಾಯುಗಳ ಕ್ರಿಯೆಯಿಂದಾಗಿ ಕೊಂಡಿ ಮುಖಾಂತರ ವಿಷ ಶತ್ರುವಿನ ಚರ್ಮದೊಳಗೆ ತೂರುತ್ತದೆ (ಚಿತ್ರ ೧೩).

ವಿಷಕೊಂಡಿಯ ರಚನೆ
ಜೇನುನೊಣದ ಗ್ರಂಥಿಗಳು :  ಗ್ರಂಥಿಗಳು ಸ್ರವಿಸುವ ಅಂಗಗಳಾಗಿದ್ದು ಕಣಗಳಿಂದ ಕೂಡಿರುತ್ತವೆ. ನಿರ್ನಾಳ ಗ್ರಂಥಿಗಳು ಸ್ರವಿಕೆಯನ್ನು ರಕ್ತಕ್ಕೆ ನೇರವಾಗಿ ಸೇರಿಸುತ್ತವೆ. ಜೇನುನೊಣಗಳಲ್ಲಿ ಮುಖ್ಯವಾಗಿ ಜುವೆನೈಲ್ ಹಾರ್ಮೋನ್ ಕಾರ್ಪೊರಾ ಅಲ್ಲೇಟ ಗ್ರಂಥಿಯಿಂದಲೂ ಮತ್ತು ಎಕ್‌ಡೈಸೋನ ಹಾರ್ಮೋನ್ ಮುನ್ನೆದೆಯ ಗ್ರಂಥಿಗಳಿಂದ ಸ್ರವಿಸಲ್ಪಡುತ್ತವೆ (ಜೇನುನೊಣಗಳ ವಿವಿಧ ಗ್ರಂಥಿಗಳನ್ನು ಚಿತ್ರ ೧೪ ರಲ್ಲಿ ತೋರಿಸಲಾಗಿದೆ). ನಾಳಗ್ರಂಥಿಗಳು ನಾಳದ ಮುಲಕ ಸ್ರವಿಕೆಯನ್ನು ಹೊರ ಸೂಸುತ್ತವೆ. ಕೆಲಸಗಾರ ನೊಣಗಳಲ್ಲಿ ಗ್ರಂಥಿಗಳು ಅನೇಕ ಸ್ರವಿಕೆಯನ್ನು ಸ್ರವಿಸುವುದರಿಂದ ಕುಟುಂಬದ ಕಾರ್ಯಚಟುವಟಿಕೆಗಳಿಗೆ ಬಳಸುತ್ತವೆ.
ದವಡೆ ಗ್ರಂಥಿಗಳು : ಒಂದು ಜೊತೆ ದವಡೆ ಗ್ರಂಥಿಗಳು ತಲೆಯ ಎರಡು ಕಡೆ ದವಡೆಗಳಿಗೆ ನಾಳದಿಂದ ಅಂಟಿಕೊಂಡಿರುತ್ತವೆ. ಇವು ಯುವ ಕೆಲಸಗಾರ ನೊಣಗಳಲ್ಲಿ ೧೦ ಹೈಡ್ರಾಕ್ಸಿ ೨ – ಡೆಸಿನೋಯಿಕ್ ಆಮ್ಲ, ಆಕ್ಟನೋಯಿಕ್ ಆಮ್ಲ ಮತ್ತು ಇತರೇ ಆವಿಯಾಗುವ ಆಮ್ಲಗಳನ್ನು ಹೊಂದಿದ್ದು ಮರಿಗಳ ಆಹಾರವನ್ನು ಸ್ರವಿಸಿದರೆ, ವಯಸ್ಸಾದ ನೊಣಗಳಲ್ಲಿ ಎಚ್ಚರಿಕೆಯ ಪದಾರ್ಥವಾದ ೨ – ಹೆಪ್ಟ್ರೋನೋನ್ ಸ್ರವಿತವಾಗುತ್ತದೆ. ರಾಣಿಯಲ್ಲಿ ದವಡೆ ಗ್ರಂಥಿಗಳು ಚೆನ್ನಾಗಿ ಬೆಳವಣಿಗೆಯಾಗಿದ್ದು ಅದರ ಸ್ರವಿಕೆ ೯ – ಕೀಟೋ – ೨ ಡೆಸಿನೋಯಿಕ್ ಆಮ್ಲ ಮತ್ತು ೯ ಹೈಡ್ರಾಕ್ಸಿ ೨ – ಡೆಸಿನೋಯಿಕ್ ಆಮ್ಲಗಳನ್ನು ಹೊಂದಿರುತ್ತದೆ. ಈ ಸ್ರವಿಕೆಗಳು ಕೆಲಸಗಾರ ನೊಣಗಳು ರಾಣಿ ಬೆಳೆಸುವುದನ್ನು ಸ್ಥಗಿತಗೊಳಿಸುವುದು, ಕೆಲಸಗಾರ ನೊಣಗಳ ಮೊಟ್ಟೆ ಇಡುವುದನ್ನು ತಪ್ಪಿಸುವುದು, ಗಂಡು ನೊಣಗಳನ್ನು ಜೋಡಿಯಾಗಲು ಆಕರ್ಷಿಸುವುದು ಮುಂತಾದ ಕಾರ್ಯಗಳಲ್ಲಿ ಭಾಗವಹಿಸುತ್ತವೆ.

ಕೆಲಸಗಾರ ಜೇನುನೊಣದಲ್ಲಿನ ವಿಶೇಷ ಗ್ರಂಥಿಗಳ ವ್ಯೂಹ
 ಹೈಪೋಪೆರೆಂಜಿಯಲ್ ಗ್ರಂಥಿಗಳು :  ಈ ಗ್ರಂಥಿಗಳು ಮುಂದಿನ ತಲೆಯ ಮೇಲ್ಭಾಗದಲ್ಲಿ ಕಂಡುಬರುತ್ತವೆ. ಅವು ಕೆಲಸಗಾರ ನೊಣಗಳಲ್ಲಿ ಮತ್ತು ರಾಣಿ ನೊಣದಲ್ಲಿ ಚೆನ್ನಾಗಿ ಬೆಳವಣಿಗೆಯಾಗಿದ್ದರೆ ಗಂಡುನೊಣಗಳಲ್ಲಿ ಬೆಳೆದಿರುವುದಿಲ್ಲ. ಈ ಗ್ರಂಥಿಗಳಿಂದ ಹಾಲಿನಂತಹ ಸ್ರವಿಕೆಯಾದ ರಾಜಶಾಹಿರಸವು ಸ್ರವಿತವಾಗಿ ಮೊದಲ ಮೂರುದಿನಗಳವರೆಗಿನ ಎಲ್ಲ ಜಾತಿಯ ಮರಿಗಳೂ ಮತ್ತು ರಾಣಿ ಮರಿಯ ಪೂರ್ಣಾವಸ್ಥೆಯುದ್ದಕ್ಕೂ ತಿನ್ನಿಸುತ್ತವೆ. ಆದರೆ  ಬೆಳೆದಿರುವ ಕೆಲಸಗಾರ ನೊಣಗಳಲ್ಲಿ ಮುಖ್ಯವಾಗಿ ಇನ್ವ್‌ರ್ಟೆಸ್ ಎಂಬ ಕಿಣ್ವವು ತಯಾರಾಗಿ ಮಕರಂದವನ್ನು ಜೇನುತುಪ್ಪವನ್ನಾಗಿ ಪರಿವರ್ತಿಸಲು ಸಹಾಯಕವಾಗುತ್ತದೆ. ಈ ಗ್ರಂಥಿಗಳು ಮರಿಗಳ ಆಹಾರವಾದ ೧೦ – ಹೈಡ್ರಾಕ್ಸಿ ೨ – ಡೆಸಿನೋಯಿಕ್ ಆಮ್ಲವನ್ನು ಸಹ ಸ್ರವಿಸುತ್ತವೆ.
ಲಾಲಾ ರಸಗ್ರಂಥಿಗಳು : ಈ ಗ್ರಂಥಿಗಳು ನಾಲಿಗೆಯ ಛಾವಣಿಯಲ್ಲಿ ಕಂಡುಬರುತ್ತಿದ್ದು ಲಾಲಾ ರಸವನ್ನು ಸ್ರವಿಸುತ್ತವೆ. ಈ ಸ್ರವಿಕೆಯು ಸಕ್ಕರೆಗಳನ್ನು ಜೀರ್ಣಿಸಲು ಮತ್ತು ಆಹಾರವನ್ನು ಮೆದು ಮಾಡಲು ಉಪಯೋಗಿಸುತ್ತವೆ.
ಮೇಣದ ಗ್ರಂಥಿಗಳು : ಕೆಲಸಗಾರ ಜೇನುನೊಣಗಳಲ್ಲಿ ನಾಲ್ಕು ಜೊತೆ ಮೇಣದ ಗ್ರಂಥಿಗಳು ಹೊಟ್ಟೆಯ ನಾಲ್ಕರಿಂದ ಏಳನೆ ತುಂಡುಗಳ ಕೆಳಭಾಗದ ಗಾಜಿನಂತಹ ಭಾಗಗಳ ಮೇಲೆ ಕಂಡು ಬರುತ್ತವೆ. ಮೇಣ ಮೊದಲು ದ್ರವರೂಪದಲ್ಲಿ ಸ್ರವಿತವಾಗಿ ತಟ್ಟೆಯಾಕಾರದಲ್ಲಿ ಗಟ್ಟಿಯಾಗುತ್ತದೆ. ಗಟ್ಟಿಯಾದ ಮೇಣವನ್ನು ನೊಣಗಳು ತಮ್ಮ ಬಾಯಿ ಹಾಗೂ ಕಾಲುಗಳ ಸಹಾಯದಿಮದ ಎರಿಗಳನ್ನು ಕಟ್ಟಲು ಉಪಯೋಗಿಸುತ್ತವೆ.
ಸುವಾಸನಾ / ನೆಸೊನೋವ್ ಗ್ರಂಥಿ :  ಕೆಲಸಗಾರ ನೊಣಗಳ ಹೊಟ್ಟೆಯ ಏಳನೇ ತುಂಡಿನ ಮೇಲ್ಭಾಗದಲ್ಲಿ ಸುವಾಸನಾ ಗ್ರಂಥಿಗಳು ಕಂಡು ಬರುತ್ತವೆ. ರಾಣಿನೊಣದ ಸುವಾಸನಾ ಗ್ರಂಥಿಗಳು ಕೆಲಸಗಾರ ನೊಣದ ಸುವಾಸನಾ ಗ್ರಂಥಿಗಳಿಗಿಂತ ದೊಡ್ಡವಾಗಿರುತ್ತವೆ. ಈ ಗ್ರಂಥಿಗಳ ಸ್ರವಿಕೆ ಜೆರೇನಿಯಾಲ್, ನೆರೋಲಿಕ್ ಆಮ್ಲ, ಜೆರೇನಿಕ್ ಆಮ್ಲ, ನೆರೇಲ್ ಮುಂತಾದ ಏಳು ರೀತಿಯ ರಾಸಾಯನಿಕಗಳಿಂದ ಕೂಡಿದ್ದು ಮುಖ್ಯವಾಗಿ ಗೂಡಿನ ದಿಕ್ಕು, ಹೂಗಳು ಮತ್ತು ನೀರಿನ ಸ್ಥಳಗಳನ್ನು ಗುರುತಿಸಲು ಉಪಯೋಗಿಸುತ್ತವೆ.
ವಿಷ ಗ್ರಂಥಿಗಳು : ವಿಷಗ್ರಂಥಿಯ ಕಣಗಳು ವಿಷವನ್ನು ಸ್ರವಿಸಿ ವಿಷ ಚೀಲದಲ್ಲಿ ಕೂಡಿಡುತ್ತವೆ. ಇವು ಸ್ನಾಯುಗಳಿಂದ ಕುಡಿದ್ದು ವಿಷವನ್ನು ಕೊಂಡಿಯ ಮೂಲಕ ಹೊರಸೂಸುತ್ತವೆ. ವಿಷದ ಕೊಂಡಿಯ ಭಾಗಕ್ಕೆ ಹೊಂದಿಕೊಂಡಿರುವ ಮತ್ತೊಂದು ಗ್ರಂಥಿ ಎಂದರೆ ಡ್ಯೂಪರ್ಸನ್ ಗ್ರಂಥಿ. ಈ ಗ್ರಂಥಿಯ ಸ್ರವಿಕೆಯಿಂದ ಕೊಂಡಿ ಶತ್ರುವಿನ ದೇಹದೊಳಗೆ ಸುಲಭವಾಗಿ ತೂರಲು ಅನುವುಮಾಡಿಕೊಡುವುದಲ್ಲದೆ ಮೊಟ್ಟೆಗಳು ಎರಿಯ ಕಣಗಳಿಗೆ ಅಂಟಿಕೊಳ್ಳಲು ಸಹಕಾರಿಯಾಗುತ್ತದೆ.
ದೇಹದಒಳರಚನೆ :
ಜೀರ್ಣವ್ಯೂಹ : ಜೇನುನೊಣಗಳ ಜೀರ್ಣನಾಳವನ್ನು ಮುಂಗರಳು, ಮಧ್ಯ ಕರುಳು ಹಾಗೂ ಹಿಂಗರಳುಗಳಾಗಿ ವಿಂಗಡಿಸಲಾಗಿದೆ (ಚಿತ್ರ ೧೫). ಮುಂಗರಳು ಬಾಯಿಯಿಂದ ಪ್ರಾರಂಭವಾಗಿ ಗಂಟಲನಾಳ ಮತ್ತು ಅನ್ನನಾಳಗಳ ಮೂಲಕ ಜಠರವನ್ನು ಸೇರಿ ಮಕರಂದಚೀಲ ಅಥವಾ ಜೇನು ಹೊಟ್ಟೆಯ ಮೂಲಕ ಮುಂದುವರಿಯುತ್ತದೆ. ಮಕರಂದ ಚೀಲದ ನಂತರದ ಭಾಗವು ಪ್ರೊವೆಂಟ್ರಿಕ್ಯುಲಸ್ ಆಗಿದ್ದು ಮಕರಂದವು ಸ್ವಲ್ಪ ಕಾಲ ಮಕರಂದ ಚೀಲದಲ್ಲಿ ಉಳಿಯುವಂತೆ ಮಾಡುತ್ತದೆ. ಇದು ತ್ರಿಭುಜಾಕೃತಿಯ ಪ್ರೊವೆಂಟ್ರಿಕ್ಯುಲಸ್ ಕವಾಟವನ್ನು ಹೊಂದಿ ಮಧ್ಯಕರುಳಿಗೆ ಹೋಗುವ ಆಹಾರವನ್ನು ನಿಯಂತ್ರಿಸುತ್ತದೆ. ಇದು ಪರಾಗ ಮತ್ತು ಇತರ ಅನಗತ್ಯ ವಸ್ತುಗಳನ್ನು ಸೋಸುತ್ತದೆ.
ಮಧ್ಯಕರುಳಿನ ಹೊರರಚನೆ ಅನೇಕ ಪದರುಗಳಿಂದ ಕೂಡಿರುವುದರಿಂದ ಅಂಗಾಂಗದ ಬಲಿಷ್ಠತೆ  ಮತ್ತು ಜೀರ್ಣಕ್ರಿಯೆ ಹೆಚ್ಚಾಗಿರುತ್ತದೆ. ಮಧ್ಯಕರುಳು ಉದ್ದ ಮತ್ತು ವರ್ತುಳಾಕಾರದ ಸ್ನಾಯುಗಳನ್ನು ಹೊಂದಿ ಈ ಸ್ನಾಯುಗಳು ದಪ್ಪದಾದ ಹೊರಪೊರೆಯ ಮತ್ತು ತೆಳುವಾದ ಪರಿಪುಷ್ಟಿಯ ಪದರಗಳನ್ನು ಹೊಮದಿರುತ್ತವೆ. ಆಹಾರ ಜೀರ್ಣವಾಗುವ ಸಮಯದಲ್ಲಿ ಹೊರಪೊರೆಯು ಕಿಣ್ವಗಳಿಂದ ಕೂಡಿದ ಜೀರ್ಣದ್ರವ ಕಿಣ್ವಗಳನ್ನು ಸ್ರವಿಸಿದರೆ ಜೀರ್ಣವಾದ ವಸ್ತುಗಳು ಪರಿಪುಷ್ಟಿಯ (ಪೆರಿಟ್ರೋಪಿಕ್) ಪದರ ಮತ್ತು ಮಧ್ಯ ಕರುಳಿನ ರಕ್ತವನ್ನು ಸೇರುತ್ತದೆ. ಹಿಂಗರಳು ವಿಸರ್ಜನಾಂಗಗಳಾದ ಮ್ಯಾಲ್ಫಿಜಿಯನ್ ನಾಳಗಳು ಸೇರಿರುವ ಕಡೆಯಿಂದ ಪ್ರಾರಂಭವಾಗಿ ಹೆಚ್ಚಿನ ನೀರು, ಲವಣ ಮತ್ತು ಇತರೆ ಉಪಯುಕ್ತ ವಸ್ತುಗಳನ್ನು ಮತ್ತೆ ಹೀರಿ ಗುದದ್ವಾರದ ಮುಖಾಂತರ ಕಲ್ಮಶಗಳನ್ನು ಹೊರಹಾಕುತ್ತದೆ.

ಕೆಲಸಗಾರ ಜೇನುನೊಣದ ಜೀರ್ಣವ್ಯೂಹ
ವಿಸರ್ಜನಾ ವ್ಯೂಹ : ವಿಸರ್ಜನಾ ಕಾರ್ಯವು ಶರೀರದಲ್ಲಿ ಸಾರಜನಕದಿಂದ ಕೂಡಿದ ನಿರುಪಯೋಗಿ ವಸ್ತುಗಳನ್ನು ವಿಸರ್ಜಿಸಿ, ನೀರು ಮತ್ತು ವಿದ್ಯುದ್ವಾಹಿ ಕಣಗಳ ಸಮತೆಯನ್ನು ಕ್ರಮಗೊಳಿಸುವುದಾಗಿದೆ. ಜೇನುನೊಣಗಳ ವಿಸರ್ಜನೆಯಲ್ಲಿ ಮೂತ್ರಾಮ್ಲವು ಪ್ರಧಾನವಾಗಿರುತ್ತದೆ. ಜೇನು ನೊಣಗಳು ಕಲ್ಮಶಗಳನ್ನು ಮುಖ್ಯವಾಗಿ ಮೂತ್ರನಾಳಗಳ (ಮಾಲ್ಫೀಜಿಯನ್) ಮೂಲಕ ಹೊರಹಾಕಿದರೆ ಇಂಗಾಲದ ಡೈ ಆಕ್ಸೈಡ್ ಮತ್ತು ಸ್ವಲ್ಪ ನೀರನ್ನು ಉಸಿರು ನಾಳ ಹಾಗೂ ಕೆಲವು ಬಾರಿ ಮೂತ್ರ ಕೋಶಗಳ ಮೂಲಕವೂ ಹೊರಹಾಕುತ್ತವೆ.
ಮೂತ್ರನಾಳಗಳು ಸೂಕ್ಷ್ಮವಾದ ಕೂದಲಿನಾಕಾರದ ರಚನೆಗಳಾಗಿ ಹೊಟ್ಟೆಯ ಉದ್ದಕ್ಕೂ ಹಾದು ಹೋಗುತ್ತವೆ. ಇವುಗಳ ಸಂಖ್ಯೆ ಸುಮಾರು ೧೦೦ ಎಂದು ತಿಳಿಯಲಾಗಿದೆ. ಈ ರಚನೆಗಳು ರಕ್ತದಿಂದ ಕಲ್ಮಶಗಳನ್ನು ಹೊರತೆಗೆದು ಜೀರ್ಣನಾಳದ ಮಧ್ಯದ ಮತ್ತು ಹಿಂಗರಳುಗಳ ನಡುವೆ ಸೇರಿಸಿ ಗುದದ್ವಾರದ ಮೂಲಕ ವಿಸರ್ಜನೆಯಾಗುತ್ತವೆ (ಚಿತ್ರ ೧೫).
ನರವ್ಯೂಹ : ಇತರೆ ಪ್ರಾಣಿಗಳಂತೆ ಕೀಟಗಳ ನರಮಂಡಲದ ಮೂಲ ನರಜೀವಕಣಗಳು. ಜೇನುನೊಣಗಳ ನರಮಂಡಲದಲ್ಲಿ ಕೇಂದ್ರ ನರವ್ಯೂಹ, ಅಂತರ ಅವಯವಗಳ ಅಥವಾ ಅನುಕಂಪನ ನರವ್ಯೂಹ, ಮತ್ತು ಹೊರಮೈ ನರವ್ಯೂಹ ಎಂಬ ಮೂರು ಭಾಗಗಳಿವೆ.
ಕೇಂದ್ರೀಯ ನರವ್ಯೂಹದಲ್ಲಿ ಮೆದುಳು ಮತ್ತು ನರಗಂಟುಗಳ ಶ್ರೇಣಿ ದ್ವಂದ್ವ ನರಹುರಿಯಿಂದ ಅಂಟಿಕೊಂಡಿರುತ್ತವೆ. ತಲೆಯಲ್ಲಿ ಮೆದುಳು ಮತ್ತು ಉಪಗಂಟಲುನಾಳದ ನರಗಂಟುಗಳಿದ್ದು. ಎರಡೂ ನರಗಂಟುಗಳು ಸೇರಿ ಸಂಯುಕ್ತ ನರಗಂಟಾಗಿರುತ್ತವೆ.
ಮೆದುಳು ಜೇನುನೊಣದ ಅತಿದೊಡ್ಡ ನರಗಂಟಾಗಿದ್ದು ಇಂದ್ರಿಯಗಳ ಪ್ರವರ್ತನೆಯನ್ನು ಶರೀರದ ಇತರ ಭಾಗಗಳ ಪ್ರತಿಕ್ರಿಯೆಗಳೊಂದಿಗೆ ಸೇರಿಸಿ ಕೀಟದ ವರ್ತನೆಯನ್ನು ಕ್ರಮಗೊಳಿಸುವ ಮುಖ್ಯ ಕೇಂದ್ರವಾಗಿದೆ. ಇದು ಮೊದಲ ಮೂರು ತುಂಡುಗಳಾಗಿ ದೃಷ್ಟಿ ಭಾಗದ ಪ್ರಮಸ್ತಿಷ್ಕ. ಕುಡಿಮೀಸೆ ಭಾಗದ ದ್ವೈಮಸ್ತಿಷ್ಕ ಮತ್ತು ಮೇಲಿನ ತುಟಿಯ ಹಾಗೂ ಗಂಟಲಿನ ಭಾಗದ ತ್ರೈಮಸ್ತಿಷ್ಕಗಳು ಸೇರಿ ನರಗಂಟುಗಳಾಗಿವೆ. ಪ್ರಮಸ್ತಿಷ್ಕದಲ್ಲಿ ಅಣಬೆಯಾಕಾರದ ಕಾರ್ಪೋರ ಪೆಡಂಕ್ಯುಲೇಟ, ದೃಷ್ಟಿ ಹಾಲೆಗಳು, ಸಂಯುಕ್ತ ಕಣ್ಣುಗಳ ಸಂಬಂಧ ಕೇಂದ್ರಗಳು ಇರುತ್ತವೆ. ದ್ವೈಮಸ್ತಿಷ್ಕದಲ್ಲಿ ಘ್ರಾಣೇಂದ್ರಿಯಗಳ ಹಾಲೆಗಳಿವೆ. ಆದುದರಿಂದ ಕುಡಿಮೀಸೆಯಿಂದ ಜ್ಞಾನವಾಹಕ ಮತ್ತು ಚಾಲಕನರಗಳು ಹೊರಡುತ್ತವೆ. ತ್ರೈಮಸ್ತಷ್ಕದ ಹಿಂದೆ ಮೆದುಳು ಮತ್ತು ಅನ್ನ ನಾಳದ ಕೆಳಗಿನ ನರಗಂಟನ್ನು ಸೇರಿಸುವ ಗಂಟಲು ಕುಹರದ ಸಂಬಂಧಕಗಳಿವೆ. ಈ ನರಗಂಟುಗಳಲ್ಲಿ ಕೆಳ ದವಡೆ, ಮೇಲು ದವಡೆ ಮತ್ತು ಕೆಳತುಟಿಯ ನರಗಂಟುಗಳು ಐಕ್ಯವಾಗಿವೆ. ಉಳಿದ ನರಗಂಟುಗಳು ನಿರ್ದಿಷ್ಟ ತುಂಡಿನ ಅನುಬಂಧಗಳ ಚಲನೆಯನ್ನೂ ಕ್ರಮಗೊಳಿಸುತ್ತವೆ. ಆದರೆ ಜಟಿಲವಾಗಿ ನಿರ್ದಿಷ್ಟ ಕ್ರಿಯೆಗಳನ್ನು ಅನೇಕ ನರಗಂಟು ಕ್ರಮಗೊಳಿಸುತ್ತವೆ.

ಕೆಲಸಗಾರ ಜೇನುನೊಣದ ನರವ್ಯೂಹ
ನರಹುರಿಯ ಏಳು ನರಗಂಟುಗಳನ್ನು ಹೊಂದಿದ್ದು ಮೊದಲ ನರಗಂಟು ಮುನ್ನೆದೆಯಲ್ಲಿದ್ದು ಮೊದಲ ಜೊತೆ ಕಾಲುಗಳಿವೆ ನರಗಳ ಸಂಬಂಧ ಕಲ್ಪಿಸುತ್ತದೆ. ಎರಡನೆ ನರಗಂಟು ಸಂಯುಕ್ತ ನರಗಂಟಾಗಿದ್ದು ಮಧ್ಯದ ಮತ್ತು ಹಿನ್ನೆದೆಗಳಿಗೂ, ಹೊಟ್ಟೆಯ ಮೊದಲು ಮತ್ತು ಎರಡನೆ ತುಂಡುಗಳಿಗೆ ನರಗಳನ್ನು ಒದಗಿಸುತ್ತದೆ. ಹೊಟ್ಟೆಯ ಭಾಗದಲ್ಲಿ ಐದು ನರಗಂಟುಗಳಿದ್ದು ಅವು ಹೊಟ್ಟೆಯ ೩ – ೭ ನೇ ತುಂಡಿನ ಅಂಗಗಳಿಗೆ ನರಗಳನ್ನು ಒದಗಿಸುತ್ತವೆ. ಇತರ ಕೀಟಗಳಂತೆ ಜೇನು ನೊಣಗಳಲ್ಲಿ ದೇಹದ ಕಾರ್ಯ ನಿರ್ವಹಣೆ ಪೂರ್ಣವಾಗಿ ಮೆದುಳನ್ನು ಅವಲಂಬಿಸಿಲ್ಲದೆ ಪ್ರತಿಯೊಂದು ನರಗಂಟಿಗೂ ಸ್ವತಂತ್ರ ನಿಯಂತ್ರಣವಿದ್ದು ನರವ್ಯೂಹದ ಕಾರ್ಯನಿರ್ವಹಿಸುತ್ತದೆ (ಚಿತ್ರ ೧೬).
ರಕ್ತ ಪರಿಚಲನಾ ವ್ಯೂಹ : ಜೇನುನೊಣದ ರಕ್ತವು ತಿಳಿಹಳದಿ ಬಣ್ಣದಿಂದ ಕೂಡಿದೆ. ಇದು ದ್ರವರೂಪದಿಂದ ಕೂಡಿ ಅನೇಕ ರಕ್ತಕಣಗಳು ಸೇರಿವೆ. ಇವು ಕಶೇರುಕಗಳ ಬಿಳಿರಕ್ತ ಕಣಗಳನ್ನು ಹೋಲುತ್ತವೆ. ರಕ್ತದ ಮುಖ್ಯ ಕೆಲಸವು ಜೀರ್ಣವಾದ ಆಹಾರವನ್ನು ಸಾಗಿಸುವುದು ಮತ್ತು ಕಲ್ಮಶ ವಸ್ತುಗಳನ್ನು ದೇಹದ ವಿವಿಧ ಭಾಗಗಳಿಂದ ಸಾಗಿಸುವುದು ಮತ್ತು ಕಲ್ಮಶ ವಸ್ತುಗಳನ್ನು ದೇಹದ ವಿವಿಧ ಭಾಗಗಳಿಂದ ಹೊರಹಾಕುವುದು. ಜೇನು ನೊಣದಲ್ಲಿ ಇತರ ಕಶೇರುಕಳಂತೆ ಆಮ್ಲಜನಕವನ್ನು ರಕ್ತದ ಕಣಗಳು ಸಾಗಿಸುವುದಿಲ್ಲ. ಕೀಟಗಳಲ್ಲಿ ರಕ್ತಪರಿಚಲನೆ ಮುಖ್ಯವಾಗಿ ಅಂಗಾಗಗಳ ರಾಸಾಯನಿಕ ಬದಲಾವಣೆಗಳ ಮಾಧ್ಯಮ. ಜೇನು ನೊಣಗಳಲ್ಲಿ ರಕ್ತಪರಿಚಲನಾ ವ್ಯೂಹ ಮಿಡಿಯುವ ಅಂಗವಾದ ಹೃದಯ ಮತ್ತು ಮಹಾಪದಮನಿಯನ್ನು ಹೊಂದಿದ್ದು ಹೊಟ್ಟೆಯ ಚಾವಣಿಯ ಸೂಕ್ಷ್ಮ ಚರ್ಮದ ಪೊರೆಗೆ ಅಂಟಿಕೊಂಡಿರುತ್ತದೆ. ಹೃದಯವು ಕೋಣೆಗಳಿಂದ ಕೂಡಿ ಪ್ರತಿ ಕೋಣೆಯಲ್ಲಿ ಒಂದೊಂದು ಜೊತೆ ರಂಧ್ರಗಳಿದ್ದು ರಕ್ತವನ್ನು ಹೃದಯದೊಳಗೆ ಚಲಿಸಲು ಸಹಕಾರಿಯಾಗುತ್ತವೆ. ರಂಧ್ರಗಳ ತುದಿಗಳು ರಕ್ತವು ಹಿಂದೆ ಬರದಂತೆ ತಡೆಗಟ್ಟಿ ಕವಾಟಗಳಂತೆ ವರ್ತಿಸುತ್ತವೆ. ಮಹಾಪದಮನಿಯು ಹೃದಯದಿಂದ ಹೊರಹೋಗುವ ನಳಿಕೆಯಾಗಿದ್ದು ಎದೆಯ ಮೂಲಕ ಹಾದುಹೋಗಿ ತಲೆಯನ್ನು ತಲುಪಿ ಕವಲುಗಳಾಗಿ ಮೆದುಳಿನ ಕೆಳಗಡೆ ತೆರೆದುಕೊಂಡಿರುತ್ತದೆ (ಚಿತ್ರ ೧೭). ಒಂದು ಕೋಣೆಯಿಂದ ಮತ್ತೊಂದು ಕೋಣೆಗೆ ರಕ್ತದ ಹರಿಯುವಿಕೆ, ಹೃದಯದ ಸ್ನಾಯುಗಳ ಸಂಕುಚನೆ ಮತ್ತು ವಿಕಸನೆಯಿಂದಾಗುತ್ತದೆ. ರಕ್ತವು ಹೃದಯದಿಂದ ಮಹಾಪದಮನಿಯ ಮೂಲಕ ತಲೆ, ಎದೆ ಮತ್ತು ಹೊಟ್ಟೆಯ ಭಾಗಗಳಿಗೆ ಪರಿಚಲಿತವಾಗುತ್ತದೆ. ಚರ್ಮದ ಪೊರೆಯ ಮಿಡಿತದಿಂದ ರಕ್ತವು ಹಿಂದಕ್ಕೆ ಪರಿಚಲಿಸಿ ಮೇಲ್ಭಾಗದ ಭಾಗಗಳಿಗೆ ಹರಿಯುತ್ತದೆ.

ಕೆಲಸಗಾರ ಜೇನುನೊಣದಲ್ಲಿ ರಕ್ತಪರಿಚಲನಾ ಕ್ರಮ
ಉಸಿರಾಟ ವ್ಯೂಹ : ಜೇನುನೊಣಗಳು ಇತರೆ ಪ್ರಾಣಿಗಳಂತೆ ವಾತಾವರಣದಿಂದ ಆಮ್ಲಜನಕವನ್ನು ಪಡೆದು ಇಂಗಾಲದ ಡೈ ಆಕ್ಸೈಡನ್ನು ಹೊರಬಿಡುತ್ತವೆ. ಇವುಗಳ ಉಸಿರಾಟ ವ್ಯೂಹ ಉದ್ದವಾದ ನಳಿಕೆಯಾಕಾರದ ಕವಲುಗಳಿಂದ ಕೂಡಿ ಶ್ವಾಸನಾಳಗಳನ್ನೊಳಗೊಂಡಿದೆ. ಗಾಳಿಯನ್ನು ದೇಹದಲ್ಲಿರುವ ೧೦ ಜೊತೆ ಶ್ವಾಸ ರಂಧ್ರಗಳ ಮೂಲಕ ಪಡೆದು ಗಾಳಿಯ ಚೀಲದಲ್ಲಿ ಶೇಖರಿಸಿ ಅವುಗಳಿಂದ ಶ್ವಾಸನಾಳ ಮತ್ತು ಅದರ ಉಪನಾಳಗಳ ಮೂಲಕ ಜೀವ ಕೋಶಗಳಿಗೆ ಸಾಗಿಸುತ್ತವೆ (ಚಿತ್ರ ೧೭). ಉಪನಾಳಗಳಲ್ಲಿ ಆಮ್ಲಜನಕವನ್ನು ಹೀರಿಕೊಂಡು ಇಂಗಾಲದ ಡೈ ಆಕ್ಸೈಡ್ ಮತ್ತು ಸಾರಜನಕ ಪ್ರಧಾನವಾದ ಕಲ್ಮಶಗಳನ್ನು ಹೊರಹಾಕುತ್ತವೆ. ಅನಿಲಗಳ ಬದಲಾವಣೆ ಜೇನು ನೊಣದ ಕ್ರಿಯಾ ನಡವಳಿಕೆಗಳನ್ನು ಅವಲಂಬಿಸಿದ್ದು ಚುರುಕುರಹಿತ ಜೇನು ನೊಣಗಳಲ್ಲಿ ಉಚ್ಛ್ವಾಸ ಮತ್ತು ನಿಶ್ವಾಸ ಮುನ್ನೆದೆಯ ಉಸಿರು ರಂಧ್ರಗಳ ಮೂಲಕ ಚುರುಕಾಗಿರುವ ಜೇನುನೊಣಗಳಲ್ಲಿ ಇಂಗಾಲದ ಡೈ ಆಕ್ಸೈಡ್‌ನ ಉಚ್ವಾಸವು ಮುಂದಿನ ಎದೆಯ ಮತ್ತು ಹೊಟ್ಟೆಯ ಉಸಿರುರಂಧ್ರಗಳ ಮೂಲಕ ಹಾಗೂ ನಿಶ್ವಾಸ ಹೊಟ್ಟೆಯ ಮೊದಲ ಶ್ವಾಸ ರಂಧ್ರಗಳ ಮೂಲಕ ನಡೆಯುತ್ತದೆ.

ಕೆಲಸಗಾರ ಜೇನುನೊಣದ ಉಸಿರಾಟ ವ್ಯೂಹ
ಸಂತಾನೋತ್ಪತ್ತಿ ವ್ಯೂಹ : ಸಂತಾನೋತ್ಪತ್ತಿ ವ್ಯೂಹದಲ್ಲಿ ಸಂಬಂಧಪಟ್ಟ ಅಂಗಾಂಗಗಳು ವೀರ್ಯ ಮತ್ತು ತತ್ತಿಗಳನ್ನು ಕ್ರಮವಾಗಿ ಉತ್ಪತ್ತಿ ಮಾಡಿ ಮುಂದಿನ ಪೀಳಿಗೆಯು ಬೆಳವಣಿಗೆಯಾಗಲು ಅನುಕೂಲವಾಗುತ್ತದೆ. ರಾಣಿನೊಣದಲ್ಲಿ ಅಂಡಾಶಯಗಳು ಚೆನ್ನಾಗಿ ಅಭಿವೃದ್ಧಿಯಾಗಿ ಮೊಟ್ಟೆಗಳನ್ನಿಡುತ್ತದೆ. ಕೆಲಸಗಾರ ನೊಣಗಳಲ್ಲಿ ರಾಣಿಯು ಚೋದಕ ರಾಸಾಯನಿಕಗಳಿಂದಾಗಿ ಅಂಡಾಶಯಗಳ ಬೆಳವಣಿಗೆ ಸ್ಥಗಿತಗೊಂಡಿರುತ್ತದೆ. ಕುಟುಂಬದಲ್ಲಿ ರಾಣಿನೊಣ ಆಕಸ್ಮಿಕವಾಗಿ ಸತ್ತಲ್ಲಿ ಕೆಲಸಗಾರನೊಣಗಳಲ್ಲಿ ಅಂಡಾಶಯಗಳು ಬೆಳೆದು ಫಲರಹಿತ ಮೊಟ್ಟೆಗಳನ್ನು ಇಡಲು ಪ್ರಾರಂಭಿಸಿ ಅವುಗಳಿಂದ ಗಂಡು ಜೇನು ಮರಿಗಳು ಉತ್ಪತ್ತಿಯಾಗುತ್ತವೆ (ಚಿತ್ರ ೧೮).

ಜೇನುನೊಣಗಳಲ್ಲಿ ಅಂಡಾಶಯಗಳ ಮಾರ್ಪಾಡು
ರಾಣಿ ನೊಣದ ಸಂತಾನೋತ್ಪತ್ತಿ ಕ್ರಮ : ರಾಣಿನೊಣದ ಸಂತಾನೋತ್ಪತ್ತಿ ವ್ಯೂಹವು ಒಂದು ಜೊತೆ ಅಂಡಾಶಯಗಳಿಂದ ಕೂಡಿ ಅಂಡಾಶಯವು ಸುಮಾರು ೧೬೦ ರಿಂದ ೧೮೦ ಅಂಡಕಗಳನ್ನು ಹೊಂದಿ ಅವುಗಳಲ್ಲಿ ಅಸಂಖ್ಯಾತ ಮೊಟ್ಟೆಗಳು ಉತ್ಪತ್ತಿಯಾಗುತ್ತವೆ. ಅಂಡಾಶಯಗಳನ್ನು ಹೊಂದಿರುವ ಅಂಡನಾಳಗಳು ಒಂದುಗೂಡಿ ಯೋನಿಯ ಕೆಳಗೆ ತೆರೆಯುವ ಸಂಬಂಧಕ ಚೀಲವನ್ನು (ಬರ್ಸ ಕೊಪ್ಯಲಾಕ್ಟ್ರಿಕ್ಸ್‌ನ್ನು) ಸೇರುತ್ತದೆ. ವೀರ್ಯಾಣು ಚೀಲವು ನಾಳದ ಮೂಲಕ ಗರ್ಭಧಾರಣೆ ಸಮಯದಲ್ಲಿ ವೀರ್ಯಾಣುಗಳನ್ನು ಸಂಗ್ರಹಿಸಿದರೆ, ರೇತಸ್ಸು ಗ್ರಂಥಿಯ ಸ್ರವಿಕೆಯು ವೀರ್ಯಾಣು ಚೀಲದಲ್ಲಿ ವೀರ್ಯಗಳು ಫಲಿತವಾಗಿರುವಂತೆ ಪೋಷಿಸುತ್ತದೆ (ವಿತ್ರ ೧೯). ಇದರಿಂದಾಗಿ ವೀರ್ಯಾಣುಗಳು ಅನೇಕ ವರ್ಷಗಳವರೆಗೆ ರಾಣಿನೊಣದ ವೀರ್ಯಾಣು ಚೀಲದಲ್ಲಿ ಜೀವಂತವಾಗಿ ಫಲವತ್ತತೆಯನ್ನು ಕಾಪಾಡುತ್ತವೆ. ವೀರ್ಯಾಣು ಚೀಲ ಸುಮಾರು ೪ – ೭ ಮಿಲಿಯನ್ ವೀರ್ಯಾಣುಗಳನ್ನು ಶೇಖರಿಸುವ ಸಾಮರ್ಥ್ಯವನ್ನು ಪಡೆದಿವೆ. ಮೊಟ್ಟೆಯು ಪೋಷಕ ಕಣಗಳನ್ನು ಹೊಂದಿದ್ದು ಪೂರ್ಣ ಬೆಳವಣಿಗೆಯಾದಾಗ, ಅಂಡಾಶಯ ಕೂಪಗಳು ತೆಳುವಾದ ಪೊರೆಯನ್ನು ಸ್ರವಿಸಿ ಮೊಟ್ಟೆಯ ಬೀಜರಂಧ್ರದ ಭಾಗವನ್ನು ಬಿಟ್ಟು ಇಡಿ ಮೊಟ್ಟೆಯನ್ನು ಸುತ್ತುವರೆದು ರಕ್ಷಿಸುತ್ತವೆ. ಈ ಬೀಜ ರಂಧ್ರವು ವೀರ್ಯಾಣುಗಳು ಮೊಟ್ಟೆಯೊಂದಿಗೆ ಫಲವತ್ತಾಗಲು ಅವಶ್ಯಕವಾಗಿರುತ್ತದೆ.

ರಾಣಿ ಜೇನುನೊಣದ ಸಂತಾನೋತ್ಪತ್ತಿ ವ್ಯೂಹ
 ಗಂಡು ನೊಣದ ಸಂತಾನೋತ್ಪತ್ತಿ ಕ್ರಮ : ಗಂಡು ಜೇನುನೊಣದ ಬೀಜಾಶಯಗಳು ಮೂತ್ರ ಪಿಂಡದ ಆಕಾರವನ್ನು ಹೊಂದಿರುತ್ತವೆ. ಬೀಜಾಶಯದಲ್ಲಿ ಬೀಜಾಶಯ ಕೂಪಗಳಿದ್ದು ಅವುಗಳಿಂದ ವೀರ್ಯಾಣುಗಳು ಬೆಳವಣಿಗೆಯಾಗುತ್ತವೆ. ಕೂಪಗಳು ರೇತ್ರನಾಳಗಳಲ್ಲಿ ತೆರೆದಿದ್ದು ಅಭಿವೃದ್ಧಿಯಾದ ವೀರ್ಯಾಣುಗಳು ರೇತಸ್ಸಿನ ಕಣದಲ್ಲಿ ಸ್ವಲ್ಪ ಸಮು ಉಳಿದು ಗಂಡು ಜನನಾಂಗಕ್ಕೆ ಹರಿಯುತ್ತವೆ. ರೇತಸ್ಸಿನ ಕೋಶಕ್ಕೆ ಅಂಟಿಕೊಂಡಿರುವ ಒಮದು ಜೊತೆ ಲೋಳೆಯ ಗ್ರಂಥಿಗಳಿಂದ ಚಿಮ್ಮು ನಾಳವು ಹೊರಟು ಗಂಡು ಜನನಾಂಗವನ್ನು ಸೇರುತ್ತದೆ (ಚಿತ್ರ ೨೦).

ಗಂಡು ಜೇನುನೊಣದ ಸಂತಾನೋತ್ಪತ್ತಿ ವ್ಯೂಹ
ಜೋಡಿಯಾಗುವ ಸಮಯದಲ್ಲಿ ಗಂಡುನೊಣದ ಜನನಾಂಗವು ರಾಣಿಯ ಯೋನಿಯೊಳಕ್ಕೆ ಸೇರಿದಾಗ, ವೀರ್ಯಾಣುಗಳು ಬಿಡುಗಡೆಯಾಗಿ ವೀರ್ಯಾಣು ಚೀಲಕ್ಕೆ ಸೇರುತ್ತವೆ. ಆ ಸಮಯದಲ್ಲಿ ಗಂಡು ನೊಣದ ಜನನಾಂಗ ಸೇರಿದಂತೆ ಜೀರ್ಣನಾಳದ ಹಿಂಗರುಳಿನ ಕೆಲವು ಭಾಗಗಳು ದೇಹದಿಂದ ಕಿತ್ತುಬರುವುದರಿಂದ ಗಂಡುನೊಣವು ಜೋಡಿಯಾದ ಸ್ವಲ್ಪ ಸಮಯದ ನಂತರ ಸಾಯುತ್ತದೆ.

